ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಕೃತಜ್ಞತೆಗಳು
‘ಬುಡಕಟ್ಟು ಮಹಾಕಾವ್ಯಗಳ ಮೂಲಕ ಕನ್ನಡ ಸಂಸ್ಕೃತಿಯನ್ನು ಹುಡುಕುವ ಕಾರ್ಯ ನಡೆಯಬೇಕು’ ಎಂದು ಕುಲಪತಿಗಳಾಗಿದ್ದ ಡಾ. ಚಂದ್ರಶೇಖರ ಕಂಬಾರ ಅವರು ಪದೇ ಪದೇ ಹೇಳುತ್ತಿದ್ದರು. ಅಲ್ಲದೆ ಈ ಉದ್ದೇಶಕ್ಕಾಗಿ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯಿಂದ ಆರ್ಥಿಕ ನೆರವು ಪಡೆದು ಬುಡಕಟ್ಟು ಮಹಾಕಾವ್ಯಗಳ ಸಂಗ್ರಹ ಮತ್ತು ಸಂಪಾದನೆಗೆ ಹುರುದುಂಬಿಸಿ ನಮ್ಮನ್ನೆಲ್ಲ ಕ್ರಿಯಾಶೀಲರನ್ನಾಗಿಸಿದ ಅವರಿಗೆ.
೧೯೯೮-೯೯ರ ವಿಭಾಗದ ಸಾಂಸ್ಥಿಕ ಯೋಜನೆಯಲ್ಲಿಯೂ ಬುಡಕಟ್ಟು ಮಹಾಕಾವ್ಯಗಳ ಸಂಪಾದನೆ ಮತ್ತು ಪ್ರಕಟಣೆಯನ್ನು ಪ್ರೋತ್ಸಾಹಿಸಿದ ಗುರುಗಳು ಮತ್ತು ಕುಲಪತಿಗಳೂ ಆದ ಡಾ. ಎಂ. ಎಂ. ಕಲಬುರ್ಗಿ ಅವರಿಗೆ
ಅನಾರೋಗ್ಯದಿಂದ ಬಳಲುತ್ತಿದ್ದರೂ ಮಾಳಿಂಗರಾಯನ ಕಾವ್ಯ ಹಾಡಿ ಅನೇಕ ವಿಷಯಗಳನ್ನು ನನ್ನ ಗಮನಕ್ಕೆ ತಂದು ಅದು ಗ್ರಂಥರೂಪದಲ್ಲಿ ಬರಲು ಕಾರಣರಾದ ಅಡಿವೆಪ್ಪ ಒಡೆಯರ ಮತ್ತು ಅವರೊಂದಿಗೆ ಸಹಕರಿಸಿದ ಸಹಕಲಾವಿದ ದೇವಪ್ಪ ಹೂವಪ್ಪ ಪೇಟರಗಿ (ಪೂಜೇರ) ಅವರಿಗೆ, ಮಾಳಿಂಗರಾಯನ ಜಾತ್ರೆ, ಆಚರಣೆಗಳಿಗೆ ಸಂಬಂಧಿಸಿದ ಅನೇಕ ವಿಚಾರಗಳನ್ನು ತಿಳಿಸಿದ ಅಡಿವೆಪ್ಪನವರ ಪುತ್ರ ಪದುಮಣ್ಣನಿಗೆ, ಅವರ ಮನೆಯವರಿಗೆ ಹುಲಜಂತಿಯ ಹಿರಿಯರಿಗೆ, ಸೊನ್ಯಾಳದ ಕಲಾವಿದರಾದ ಹನುಮಂತಗೌಡ, ಧರೆಪ್ಪ, ಪ್ರಕಾಶ, ವಿಠ್ಠಲ, ತುಕಾರಾಮ, ರಮೇಶ, ಲಕ್ಷ್ಮಣ, ಶ್ರೀಶೈಲ, ಮಲಿಕ್‌ಹುಸೇನ್‌, ಚಿದಾನಂದ ಅವರಿಗೆ
ಬೆಳಗಾವಿ ಮತ್ತು ಧಾರವಾಡ ಜಿಲ್ಲೆಗಳಲ್ಲಿ ಕ್ಷೇತ್ರಕಾರ್ಯ ಕೈಗೊಂಡಾಗ ನನ್ನೊಂದಿಗೆ ಇದ್ದು ತಮ್ಮ ವಿಚಾರಗಳನ್ನು ತಿಳಿಸಿದ ಹಿರಿಯರಾದ ಯಲ್ಲಪ್ಪ ಮರುಕುಂಬಿ, ದೇವೇಂದ್ರಾಚಾರ್ಯ ವಿಶ್ವಜ್ಞ, ಮಿತ್ರರಾದ ವಿ. ಎಲ್‌. ಪಾಟೀಲ್‌, ಬಸವರಾಜ ಹುಗ್ಗಿ, ಶಶಿಧರ ಮರುಕುಂಬಿ, ವಾಸುದೇವ ವಿಶ್ವಜ್ಞ, ಸಹೋದರರಾದ ನಾಗಲಿಂಗ ಮತ್ತು ಸುರೇಶ ಅವರಿಗೆ
ಈ ಕಾವ್ಯದ ಸಂಗ್ರಹಣೆಯಿಂದ ಪ್ರಸ್ತಾವನೆ ಸಿದ್ಧಪಡಿಸುವವರೆಗೆ ಅನೇಕ ವಿಚಾರಗಳನ್ನು ನನ್ನ ಗಮನಕ್ಕೆ ತಂದ ವಿಭಾಗದ ಮುಖ್ಯಸ್ಥರಾದ ಪ್ರೊ. ಹಿ. ಚಿ. ಬೋರಲಿಂಗಯ್ಯ ಅವರಿಗೆ, ಕಾವ್ಯ ಸಂಪಾದನೆಯಲ್ಲಿ ನನ್ನೊಂದಿಗೆ ಸಹಕರಿಸಿದ ಸಹೋದ್ಯೋಗಿ ಮಿತ್ರರಾದ ಡಾ. ಕೇಶವನ್‌ ಪ್ರಸಾದ್‌, ಕೆ. ಮರಟ್ಟಿ, ಡಾ. ಕೆ. ಎಂ. ಮೈತ್ರಿ, ಚಲುವರಾಜು, ಎ. ಎಸ್‌. ಪ್ರಭಾಕರ, ವಿದ್ಯಾರ್ಥಿ ಮಿತ್ರರಾದ ವಿ. ಸೀ. ಮಾರುತಿ, ಎಚ್‌. ನಿಂಗಪ್ಪ, ನಾಗಭೂಷಣ ಗೌಡ ಪಾಟೀಲ ಅವರಿಗೆ
ಕಾವ್ಯದಲ್ಲಿರುವ ಮರಾಠಿ ಶಬ್ದಗಳಿಗೆ ಅರ್ಥ – ವಿವರಣೆ, ದೇವಸ್ಥಾನದ ವಾಸ್ತುಶಿಲ್ಪದ ಬಗೆಗೆ ಅನೇಕ ಮಾಹಿತಿ ನೀಡಿದ ಮಿತ್ರ ವಾಸುದೇವ ಬಡಿಗೇರ, ಅತ್ತಿಗೆ ಶ್ರೀಮತಿ ಸುನಂದ, ಕಲವೀರ ಮನ್ವಾಚಾರ, ಡಾ. ವಿಠ್ಠಲ್‌ರಾವ್‌ ಗಾಯಕ್ವಾಡ್‌ ಅವರಿಗೆ
ಈ ಕಾವ್ಯ ಬೇಗ ಪ್ರಕಟವಾಗಬೇಕು ಎಂದು ಒತ್ತಾಯಿಸುತ್ತಿದ್ದ ಹುಚ್ಚಪ್ಪ ಮಾಸ್ತರ್, ಡಾ. ಕೆ. ಎಂ. ಸುರೇಶ, ಡಾ ಬಸವರಾಜ ಮಲಶೆಟ್ಟಿ, ಭಾಸ್ಕರ್ ಅವರಿಗೆ
ಪ್ರಕಟಣೆಗೆ ಕಾಳಜಿ ವಹಿಸಿದ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಎ. ವಿ. ನಾವಡ ಅವರಿಗೆ, ಪುಟವಿನ್ಯಾಸಗೊಳಿಸಿದ ಸುಜ್ಞಾನಮೂರ್ತಿ, ರೇಖಾಚಿತ್ರಗಳನ್ನು ಮತ್ತು ಮುಖಪುಟ ವಿನ್ಯಾಸ ರೂಪಿಸಿದ ಕೆ. ಕೆ. ಮಕಾಳಿ ಅವರಿಗೆ, ಪ್ರಸಾರಾಂಗದ ಸಿಬ್ಬಂದಿಗೆ, ವಿಭಾಗದ ಮಿತ್ರರಾದ ಗಣೇಶ, ಹನುಮಂತ, ಮಾರಪ್ಪ ಅವರಿಗೆ
ಕಾವ್ಯದ ಧ್ವನಿಸುರುಳಿಯನ್ನು ಬರಹಕ್ಕೆ ಇಳಿಸುವಾಗ ನನ್ನೊಂದಿಗೆ ಸಹಕರಿಸಿದ ಮಿತ್ರರಾದ ಚಂದ್ರಶೇಖರ, ಶ್ರೀಮತಿ ಶಕುಂತಲ, ಬಂಗಾರಪ್ಪ, ಶ್ರೀಮತಿ, ಎಚ್‌. ಬಿ. ರವೀಂದ್ರ, ಜಿ. ಶಿವಕುಮಾರ, ಭರಲಿಂಗಪ್ಪ, ಗ್ಯಾನಪ್ಪ ಮತ್ತು ಎಲ್ಲಾ ರೀತಿಯಲ್ಲೂ ಸಹಕರಿಸಿದ ನನ್ನ ತಾಯಿ, ಪತ್ನಿ ಶ್ರೀಮತಿ ಸರೋಜ, ಪುಟ್ಟಿ ಭಾಗೀರಥಿ ಅವರಿಗೆ
ಅಚ್ಚುಕಟ್ಟಾಗಿ ಅಕ್ಷರ ಸಂಯೋಜನೆ ಮಾಡಿದ ಶ್ರೀ ಸಾವಳಗಿ ಶಿವಲಿಂಗೇಶ್ವರ ಗ್ರಾಫಿಕ್ಸ್‌, ಕಮಲಾಪುರ ಅವರಿಗೆ
ಕನ್ನಡ ವಿಶ್ವವಿದ್ಯಾಲಯದ ಎಲ್ಲಾ ಸಹೋದ್ಯೋಗಿ ಮಿತ್ರರಿಗೆ ನನ್ನ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ.
ಗಂಗಾಧರ ದೈವಜ್ಞ
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಅನುಬಂಧ
ಮಾಳಿಂಗರಾಯನ ಕಾವ್ಯದ ಕಲಾವಿದ ಅಡಿವೆಪ್ಪ ಒಡೆಯರರೊಂದಿಗೆ ಸಂದರ್ಶನ
ಸಂದರ್ಶಿಸಿದವರು : ಗಂಗಾಧರ ದೈವಜ್ಞ
ದೈವಜ್ಞ : ನಿಮ್ಮ ಪೂರ್ತಿ ಹೆಸರೇನು?
ಅಡಿವೆಪ್ಪ : ಅಡಿವೆಪ್ಪ ಮಾಳಪ್ಪ ಸೋಮುತ್ತೆ ಒಡೆಯರ
ದೈವಜ್ಞ : ಅಡಿವೆಪ್ಪ ಎಂದು ಕರೆಯುವುದಕ್ಕಿಂತ ಮೊದಲು ನಿಮ್ಮ ಹುಟ್ಟಿದ ಹೆಸರೇನಾದ್ರೂ ಇತ್ತೆ?
ಅಡಿವೆಪ್ಪ : ಜನ್ಮ ಹೆಸರು ರೀತ್ಯಪ್ಪಾ ಅಂತಿತ್ತು. ಅಡಿವೆಪ್ಪ ಅಂತ ನಮ್ಮಲ್ಲಿ ಹೆಸರು ವಂಶಪರಂಪರಾನುಗತವಾಗಿ ಇದ್ದೇ ಇವೆ. ಎರಡ್ಮೂರು ಮಕ್ಕಳೆಲ್ಲ ತೀರಿಕೊಂಡ ಮೇಲೆ ನಾನು ಹುಟ್ಟಿದ್ನಿ ಹಿಂಗಾಕರ ಇವ ಅಡವಿ ಗಿಡದಲ್ಲಿ ಬಾಳಲಿ ಅಂತ ಅಡಿವೆಪ್ಪ ಅಂತ ಕರದ್ರು.
ದೈವಜ್ಞ : ನೀವು ಎಷ್ಟು ಜನ ಅಣ್ಣತಮಂದಿರು?
ಅಡಿವೆಪ್ಪ : ನಾನೊಬ್ನೆ
ದೈವಜ್ಞ : ಹೆಣ್ಣು ಮಕ್ಕಳು?
ಅಡಿವೆಪ್ಪ : ಒಬ್ಬಾಕಿ ಇದ್ಳು ಆಕಿ ತೀರ್ಕೊಂಡಬಿಟ್ಳು
ದೈವಜ್ಞ : ನಿಮಗೆ ವಯಸ್ಸು ಎಷ್ಟು?
ಅಡಿವೆಪ್ಪ : ೫೩ ವಯ್ಯಸ್ಸು
ದೈವಜ್ಞ : ನಿಮ್ಮ ತಾಯಿಯ ಹೆಸರೇನು?
ಅಡಿವೆಪ್ಪ : ನಮ್ಮ ತಾಯಿಯ ಹೆಸರು ದ್ರುಪತಿ
ದೈವಜ್ಞ : ನಿಮ್ಮ ತಾಯಿ ತೌರು ಮನೆ ಯಾವುದು?
ಅಡಿವೆಪ್ಪ : ಅವರ ತೌರು ಮನೆ ನಂದೀಶ್ವರ ಅದು ಮಂಗಳವೇಡ ತಾಲ್ಲೂಕಿನಲ್ಲಿದೆ
ದೈವಜ್ಞ : ನೀವು ಶಾಲೆಯನ್ನು ಕಲಿತಿದ್ದು ಎಲ್ಲಿಯವರೆಗೆ?
ಅಡಿವೆಪ್ಪ : ಹುಲಜಂತಿಯಲ್ಲಿ ಒಂದನೇ ಇಯತ್ತೆಯಿಂದ ಏಳನೇ ಇಯತ್ತೆವರೆಗೆ ಮರಾಠಿ ಶಾಲೆ
ದೈವಜ್ಞ : ನಿಮ್ಮ ಅಜ್ಜನ ಹೆಸರೇನು?
ಅಡಿವೆಪ್ಪ : ಅಜ್ಜನ ಹೆಸರು ದೊಂಡಪ್ಪ ಸೊಮುತ್ತೆ ಒಡೆಯರ
ದೈವಜ್ಞ : ನಿಮ್ಮ ಅಜ್ಜ ಮತ್ತು ತಂದೆಯವರು ಮಾಳಿಂಗರಾಯನ ಹಾಡು, ಡೊಳ್ಳಿನ ಹಾಡುತ್ತಿದ್ದರೆ?
ಅಡಿವೆಪ್ಪ : ಮಾಳಿಂಗರಾಯರಿಗಿ ನಾಲ್ಕು ಜನಾ ಮಕ್ಳು. ಅವರಿಗಿ ಏಳು ಜನಾ ಏಳು ಜನದಿಂದ ಈ ನಮ್ಮ ಹುಲಜಂತಿ ಮಠದಲ್ಲಿ ನಾಲ್ಕು ತಕ್ಷಿಮ. ನಾಲ್ಕು ತಕ್ಷಿಮ ಅಂದ್ರ ನಾಲ್ಕು ಬಡ್ಡಿಗಳು. ಆ ನಾಲ್ಕು ಬಡ್ಡಿಗಳಿಗೆ ಹಿರಿಬಡ್ಡಿ ಆ ನಂತ್ರ ಎರಡನೇ ಬಡ್ಡಿ ಮೂರನೇ ಬಡ್ಡಿ. ಇದು ನಮ್ದು ಕೊನೇ ಬಡ್ಡಿ. ಕೊನೇ ಮಗಾ ಸೋಮರಾಯನ ವಂಶಸ್ಥರು ನಾವು.
ದೈವಜ್ಞ : ಮಾಳಿಂಗರಾಯನಿಗೆ ನಾಲ್ಕು ಜನ ಮಕ್ಕಳು. ಅವರಲ್ಲಿ ನೀವು ಕೊನೆಯ ಮಗ ಸೋಮರಾಯನ ವಂಶಸ್ಥರು. ಉಳಿದವರೆಲ್ಲ ಎಲ್ಲೆಲ್ಲಿ ಇದ್ದಾರೆ?
ಅಡಿವೆಪ್ಪ : ಮಾಳಿಂಗರಾಯನ ನಾಲ್ಕು ಮಕ್ಕಳ ವಂಶಸ್ಥರೆಲ್ಲಾ ಹುಲಜಂತಿಯಲ್ಲೇ ಇದ್ದಾರೆ.
ದೈವಜ್ಞ : ಈಗ ಸದ್ಯೆ ಮಾಳಿಂಗರಾಯನ ವಂಶಸ್ಥರು ಎನ್ನುವವರು, ಹುಲಜಂತಿಯಲ್ಲಿ ಎಷ್ಟು ಜನರು ಇದ್ದಾರೆ.
ಅಡಿವೆಪ್ಪ : ಸುಮಾರು ಎರಡುನೂರು ಜನಾ ಅದಾರ. ಇವರೆಲ್ಲ ಹುಲಜಂತಿ, ಹನೂರು, ಎಣಕಿ, ಶಿರಾಡೋಣದ ಕೆಲಭಾಗಗಳಲ್ಲಿ ಇದ್ದಾರೆ. ಇವರಿಗೆ ನಾಲ್ಕು ಮಠದ ಅಧಿಕಾರ ಗೌಡಕಿ ಐತಿ.
ದೈವಜ್ಞ : ಮಾಳಿಂಗರಾಯನಿಗೆ ಸಂಬಂಧಿಸಿದ ದೇವಸ್ಥಾನಗಳು ಎಲ್ಲೆಲ್ಲಿವೆ? ಈ ಹುಲಜಂತಿ ಹುನೂರು ಬಿಟ್ಟು?
ಅಡಿವೆಪ್ಪ : ಮಾಳಿಂಗರಾಯನಿಗೆ ಸಂಬಂಧಪಟ್ಟ ದೇವಸ್ಥಾನಗಳು ಎಣಿಕೇರಿ ಅಣ್ಣ ಜಕ್ಕಪ್ಪರಾಯ ಹುನೂರದಲ್ಲಿ ಗುರು ಬೀರಲಿಂಗೇಶ್ವರ, ಶಿರಡೋಣದಲ್ಲಿ ಶೀಲವಂತಿ ಹಾಗೂ ಬೀರಲಿಂಗೇಶ್ವರ, ಉಂಬ್ಳಾಠಾಣಾ ಉಂಬರ್ಜಿಯಲ್ಲಿ ತಂದಿ ತುಕ್ಕಪ್ಪರಾಯಾ, ಊರು ಮೇಲ್ಕಡೆ ಪಶ್ಚಿಮಕ್ಕೆ, ಇರುವಂತಾ ಗುಡಿಗಿ ಈಗ ಲಿಂಗಾಯತ ಜನಾ ತಮ್ಮ ದಿನ ಬಳಕೀಲಿ ರೂಢಿಯಲ್ಲಿ ರೇವಣ್ಣಸಿದ್ಧೇಶ್ವರ ಅಂತ ಕರಿತಾ ಇದ್ದಾರ. ಈಗ ಹತ್ತಿಪ್ಪತ್ತು ವರ್ಷ ಆಯ್ತು. ಆದಿಕಾಲ ಹಿಡಕೊಂಡ ಬಂದ ರೂಢಿ ಈಗ ಸಧ್ಯದಲ್ಲಿ ಇದ್ದ ರೂಢಿ ಆ ಊರಲ್ಲಿ ಜನರ ಸಹಿತ ತುಕ್ಕಪ್ಪರಾಯನ ಮಂದಿರ ಅಂತ ಅದಕ್ಕ ಕರಿತಾ ಇದ್ದಾರ.
ದೈವಜ್ಞ : ಮಾಳಿಂಗರಾಯನ ವಂಶಸ್ಥರು ಸಿಡಿಯಾಣ ಮತ್ತು ಉಳಿದ ಕಡೆ ಹೋದವರು ಮಾಳಿಂಗರಾಯ, ಬೀರಪ್ಪನ ಪೂಜೆ ಮಾಡಿಕೊಂಡು ಇದ್ದಾರೊ ಹೇಗೆ? ಬೇರೆ ವೃತ್ತಿ ಏನಾದ್ರು ಮಾಡ್ತಾರಾ. ಮಾಳಪ್ಪನ ವಂಶಸ್ಥರು ಇಲ್ಲಿಂದ ಬಿಟ್ಟು ಹೋಗಲಿಕ್ಕೆ ಬೇರೆ ವೃತ್ತಿಗಳು ಕಾರಣಗಳಾಗಿವೆಯೆ?
ಅಡಿವೆಪ್ಪ : ಅವರವರ ಇಚ್ಚೆ ಪ್ರಕಾರ ಹೋಗಿದ್ದಾರೆ. ಅಂತ ಕಲವರು ಹೇಳ್ತಾರೆ. ಇನ್ನು ಕೆಲವರು ಜಗಳಾ ತಗದ ಹೋದ್ರು ಅಂತ ಹೇಳ್ತಾರ. ಕೆಲವರು ಅವರ ಉದರ ನಿರ್ವಹಣೆಗಾಗಿ ಹೋಗ್ಯಾರಂತ ಹೇಳ್ತಾರ. ಅವರು ಅಲ್ಲೇ ಭೂಮಿ ಸೀಮಿಗಳನ್ನು ಮಾಡಿಕೊಂಡು ಅಲ್ಲೇ ಅವರು ಕಾಲಹರಣ ಮಾಡ್ತಾ ಇದ್ದಾರ
ದೈವಜ್ಞ : ನಿಮ್ಮ ತಂದೆ ಮತ್ತು ಅಜ್ಜ ಇವರ ಗಮನಕ್ಕೆ ಬಂದಂತೆ ಮಾಳಿಂಗರಾಯನು ಮೂಲ ಉದ್ಯೋಗ ಏನು ಮಾಡಿಕೊಂಡಿದ್ದಾ?
ಅಡಿವೆಪ್ಪ : ಮಾಳಿಂಗರಾಯ ಮೂಲ ಉದ್ಯೋಗ ಕುರಿಗಳನ್ನ ಕಾಯ್ತಿದ್ದಾ.
ದೈವಜ್ಞ : ಅದರ ಜೊತೆಗೆ ಒಕ್ಕಲುತನ ಮಾಡ್ತಾ ಇದ್ದನೆ?
ಅಡಿವೆಪ್ಪ : ಹೌದು, ಅದರ ಜೊತೆಗೆ ಭೂಮಿ ಸೀಮಿಗಳನ್ನೂ ಮಾಡಿಕೊತಾ ಇದ್ದಾ.
ದೈವಜ್ಞ : ಈಗ ಆ ಭೂಮಿ ಎಲ್ಲಿ ಇದೆ. ಆ ದೇವಸ್ಥಾನ ಇರುವ ಭೂಮಿ ಯಾವುದು?
ಅಡಿವೆಪ್ಪ : ಬೇರೆ ಕಡೆ ಸಾಕಷ್ಟು ಭೂಮಿ ಇತ್ತು
ದೈವಜ್ಞ : ಬೇರೆ ಕಡೆ ಅಂದ್ರೆ ಎಲ್ಲೆಲ್ಲಿತ್ತು?
ಅಡಿವೆಪ್ಪ : ಈ ನಾಲ್ಕು ಮಠಗಳೇನದಾವ ನಾಲ್ಕ ಮಠಗಳಲ್ಲಿ ಇತ್ತು. ಹುಲಜಂತಿಯಲ್ಲಿ ಸಾಕಷ್ಟು ಇನಾಮದ ಭೂಮಿ ಇತ್ತು.
ದೈವಜ್ಞ : ಈಗ ಇನಾಮದ ಭೂಮಿ ಎಲ್ಲಿ ಇದೆ?
ಅಡಿವೆಪ್ಪ : ಈ ಊರ ಸುತ್ತಗಟ್ಟಿ ಇದ್ದದ್ದೆಲ್ಲ ಇನಾಮದ ಭೂಮಿನೆ
ದೈವಜ್ಞ : ಆ ಭೂಮಿಯನ್ನು ನೀವ ಉಪಯೋಗಿಸ್ತಾ ಇದ್ದಿರೊ, ನಿಮ್ಮ ಅಣ್ಣತಮ್ಮಂದಿರು ಉಪಯೋಗಿಸ್ತಾ ಇದ್ದಿರೊ ಅಥವಾ ಹಾಳು ಬಿದ್ದಿದ್ದೆಯೋ?
ಅಡಿವೆಪ್ಪ : ಅಣ್ಣ ತಮ್ಮರಲ್ಲಿ ಹೋಗಿ ಬಿಟ್ಟಾವ. ಕೆಲವೇ ಇನಾಮಗಳು ಕೆಲವನ್ನ ಬೇರೆ ಸಮಾಜದವರು ತಮ್ಮ ಬಳಕೇಲಿ ಇಂದು ಮಾಡ್ಕೊಂಡು ತಮ್ಮ ಹಕ್ಕುಗಳನ್ನು ಉಪಯೋಗಿಸ್ತಾರ. ಮಾನೇದ ಹೊಲಾ ಅಂತ ಊರ ಹಳ್ಳದ ದಡದಲ್ಲಿದ್ದದ್ದು ಹಿರೀ ಬಡ್ಡೆನ್ನವ ಒಬ್ಬನೇ ಅವನ ನುಂಗಿಕುಂತಾನ. ಉಳಿದ ಜನರಿಗಿ ಏನೂ ಕೊಟ್ಟಿಲ್ಲ
ದೈವಜ್ಞ : ಮಾಳಿಂಗರಾಯನ ಭೂಮಿಗೆ ಸಂಬಂಧಪಟ್ಟ ದಾಖಲೆಗಳೇನಾದ್ರು ಈಗ ನಿಮ್ಮಲ್ಲಿ ಇರುವವೇ?
ಅಡಿವೆಪ್ಪ : ಇಲ್ಲ
ದೈವಜ್ಞ : ಸೊಲ್ಲಾಪುರದಲ್ಲಿ ಭೂಮಿಗೆ ಸಂಬಂಧಿಸಿದ ರಜಿಸ್ಟ್ರೇಶನ ಇದೀಯಾ?
ಅಡಿವೆಪ್ಪ : ಅದನ್ನ ಹಿರ್ಯಾರು ಒಬ್ರು ಹ್ರಾಹ್ಮಣರ ತಾಯ್ಬೇಕ್‌ ಕೊಟ್ಟಿದ್ರು. ಕಾಗ್ದ ಪತ್ರಾ ಕೊಟ್ಟಿದ್ರು. ನೀಲಕಂಠ ಎಂಬ ಬ್ರಾಹ್ಮಣನ ತಾಯ್ಬೆಕ್‌ ಆತ ಎಲ್ಲಾ ಸುಟ್ಟಕ್ಯಾಸ ಬಿಟ್ಟಾನಂತ ಹೇಳೊ ವಿಷ್ಯಾ ಐತಿ
ದೈವಜ್ಞ : ಆ ಬ್ರಾಹ್ಮಣ ವಂಶಸ್ಥರ ಹತ್ತಿರ ನೀವು ಹೋಗಿ ಕೇಳಿದ್ಧೀರಾ?
ಅಡಿವೆಪ್ಪ : ಏನಿಲ್ಲ ಎಲ್ಲಾ ಮೂಢ ಜನಾ ಅದನ್ನ ಕೇಳಿಲ್ಲ
ದೈವಜ್ಞ : ಮಾಳಿಂಗರಾಯನ ನಾಲ್ಕು ಜನ ಗಂಡು ಮಕ್ಕಳು ಏನು ಉದ್ಯೋಗ ಮಾಡಿಕೊಂಡಿದ್ರು?
ಅಡಿವೆಪ್ಪ : ಅವರೂ ಪವಾಡ ಪುರುಷರಾಗಿದ್ರು. ಅಡ್ಡ ಪಲ್ಲಕ್ಕಿಯಲ್ಲಿಯೂ ಅವರ ಮೆರವಣಿಗಿ ಆಯ್ತು. ಮಾಳಿಂಗರಾಯ ಜಗತ್ತ ತುಂಬ ಭಕ್ತರ ಗಳಿಸಿಟ್ಟದ್ದಾ. ಅವರು ಮಾಳಿಂಗರಾಯನಂತೆ ಧರ್ಮ ಕಾರ್ಯಗಳನ್ನೇ ಮಾಡ್ತಾ ಇದ್ರು. ಕುರುಬ ಜನಾಂಗಕ್ಕೆ ಗುರುಗಳಾಗಿ ಕೆಲ್ಸಾ ಮಾಡ್ತಾ ಇದ್ರು.
ದೈವಜ್ಞ : ಮಾಳಿಂಗರಾಯನ ಮೊಮ್ಮಗ ಬರಗಾಲಿ ಸಿದ್ಧ ಮದುವೆಯಾಗಲಿಲ್ಲವೇ?
ಅಡಿವೆಪ್ಪ : ಬರಗಾಲಿ ಸಿದ್ಧರು ಬ್ರಹ್ಮಚಾರಿಗಳು. ಅವರು ಬ್ರಹ್ಮಚಾರಿ ಆಶ್ರಮ ತಾಳಿ ಮೊಗಲೈನ್‌ ಎಲ್ಲಾ ಉದ್ಧಾರ ಮಾಡಿ ಕಸ್ಕಿವಾಡಿ ಅಂದ್ರ ಬೆಣ್ಣೀತುರ ನದಿ ದಡದಲ್ಲಿ ಈ ಸದ್ಯದಲ್ಲಿರೊ ತಾಲೂಕು ಉಮರಗಾ ಜಿಲ್ಲಾ ಉಸ್ಮಾನಾಬಾದದಲ್ಲಿ ಜೀವಂತ ಸಮಾಧಿ ಹೊಂದಿದಾ. ಅಂದ್ರ ಮುಸಲ್ಮಾನರು ಆ ಗ್ರಾಮದಲ್ಲಿ ಆಲೀ ಮಸ್ತಾಕ ಅಥವಾ ಅಲೀಸಾಬ ಆ ರಾಜನಿಗೆ ಗುರುಗಳಾಗಿ ಇದ್ದ ಸಮಯದಲ್ಲಿ ಆ ರಾಜನೇ ಒಂದು ಮಂದಿರ ಕಟ್ಟಿದ. ದೊಡ್ಡ ಪ್ರಮಾಣದ ಮಂದಿರ ಇದೆ. ಈ ನಮ್ಮ ಹಾಲಮತದಲ್ಲೇ ಆ ಮಂದಿರ ನೋಡತಕ್ಕಂತದ್ದು. ರೆಬ್ಬರಾಯ, ಬೀರಮುತ್ಯ, ಕಣ್ಣುಮುತ್ಯಾ, ಸೋಮರಾಯ ಈ ನಾಲ್ಕು ಜನರ ಸಮಾಧಿಗಳು ಹುಲಜಂತಿಯಲ್ಲೇ ಅದಾವ. ಇನ್ನು ಏಳು ಮಂದಿ ಮೊಮ್ಮಕ್ಕಳ ಪೈಕಿ ಬರಗಾಲು ಸಿದ್ಧನು ಕಸ್ಕಿವಾಡಿಯಲ್ಲಿ ಜೀವಂತ ಸಮಾಧಿ ಆದ. ಆ ನಂತರ ಮುದ್ದುಗೌಡಪ್ಪ ಇಲ್ಲಿ ಹುಲಜಂತಿಯಲ್ಲಿ ಸಮಾಧಿ ಇದೆ. ಕೆಂಚಮಾಳಪ್ಪ ಸಿಡಿಯಾಣದಲ್ಲಿ ಬೀರ ಲಿಂಗನ ಸೇವಾ ಮಾಡಿ ಬೀರಲಿಂಗನ ಎಡಗಡೆ ಜೀವಂತ ಸಮಾಧಿ ಇದೆ. ಆ ನಂತರ ರೂಪಾಜಿ ಎಂಬಾವಾ ಕೆಂಚಮಾಳಪ್ಪನ ತಮ್ಮಾ ಅವನು ಹುಲಜಂತಿಯಲ್ಲಿ ಐಕ್ಯ ಆದ. ಆ ನಂತರ ಗೌರಪ್ಪ ಕರಿಜಕ್ಕಪ್ಪ ಇವರಿಬ್ರು ಅಣ್ಣತಮ್ಮಗೋಳು ಹುಲಜಂತಿಯಲ್ಲೇ ಐಕ್ಯ ಆದ್ರು. ಬರಗಾಲಸಿದ್ಧನ ಅಣ್ಣ ಅಂದ್ರ ಅವಳಿ ಜವಳಿ ಹುಟ್ಟಿ ಬಂದಿದ್ರು. ಕಾರಲೆ ಬೀರಮುತ್ಯಾ, ಬರಗಾಲ ಸಿದ್ಧ. ಬರಗಾಲ ಸಿದ್ಧ ಬ್ರಹ್ಮಚಾರಿಯಾಗಿ ಉಳಿದುಕೊಂಡಾ ಕಾರಲೆ ಬೀರಮುತ್ಯಾ ಮುಂದ ಇವರ ವಂಶಸ್ಥರು ತಯಾರಾಯ್ತು ಹುಲಜಂತಿಯಲ್ಲಿ ಅವನ ಸಮಾಧಿ ಆಯ್ತು.
ದೈವಜ್ಞ : ಮಾಳಿಂಗರಾಯನನ್ನು ಹತ್ತು ಕಂಕಣದವರೆಂದು ಹೇಗೆ ಗುರುತಿಸುತ್ತೀರಿ?
ಅಡಿವೆಪ್ಪ : ಬೆಡಗಿ ಹೊನ್ನಗೌಡನೂರು ಅಂತ ಕರಿತಾ ಇದ್ದಾರ. ಪಟ್ಟದ ಒಡಿಯರು ರೂಢಿಯಲ್ಲಿ ಸಾವಿರ ಕಂಬಳಿಯವರು ಅಥವಾ ಮಹಾರಾಯರು ಒಡರೇಗಳು ಒಡೆಯರು ಇಂತಾ ಶಬ್ಧದಿಂದ ಕರೀತಿದ್ರು
ದೈವಜ್ಞ : ನಿಮ್ಮ ವಂಶಾವಳಿಯನ್ನು ಗುರುತಿಸಿದಾಗ ಅಥವಾ ಮಾಳಿಂಗರಾಯನ ವಂಶಸ್ಥರನ್ನೆಲ್ಲಾ ಹತ್ತಿ ಕಂಕಣ ಒಡೆಯರು, ಸಾವಿರ ಕಂಬಳಿಯವರು ಎಂದೇ ಗುರುತಿಸುತ್ತಾರೊ ಅಥವಾ ಬೇರೆ ಹೆಸರು ಏನಾದರು ಇದೆಯೋ?
ಅಡಿವೆಪ್ಪ : ಸಾಮಾನ್ಯವಾಗಿ ಎಲ್ಲರದೂ ಒಂದೇ ಐತಿ. ಕೆಲವೊಬ್ಬರ್ಗಿ ತಮ್ಮ ತಮ್ಮ ರೂಢಿಯಲ್ಲಿ ಅವರವರ ಕಾರ್ಯ ಮಾಡೊದ್ರಿಂದ ಸೋಮರಾಯನ ವಂಶಿಕರಿದ್ದವರಿಗೆ ಸೋಮತ್ತೆ ಒಡೆಯರ ಅಥವಾ ಕುರಿ ಕಾಯುದರಿಂದ ಕುರುಮುತ್ತೆ ಒಡೆಯರು, ಮಹಾರಾಯರು ಅಂತ ಕರೀತಾ ಇದ್ದಾರ. ಮಾಳಿಂಗರಾಯನ ಪೂಜೆ ಅರ್ಚನೆಗಳನ್ನ ಮಾಡುವವರಿಗೆ ಪೂಜೇರಿ ಅಂತ ಕರೀತಾ ಇದ್ದಾರ.
ದೈವಜ್ಞ : ಮಾಳಿಂಗರಾಯನ ವಂಶಸ್ಥರನ್ನು ಅತ್ಯಂತ ಸೂಕ್ಷ್ಮವಾಗಿ ಗುರುತಿಸಲಿಕ್ಕೆ ಯಾವ ಬೆಡಗನ್ನು ಹೇಳುತ್ತೀರಿ?
ಅಡಿವೆಪ್ಪ : ಹೊನ್ನಗೌಡನೂರು
ದೈವಜ್ಞ : ಹೊನ್ನಗೌಡನೂರು ಅಂತ ಬೆಡಗ ಯಾಕೆ ಬಂದಿತು?
ಅಡಿವೆಪ್ಪ : ಅದಿಕಾಲದಲ್ಲಿ ಪಾರ್ವತಿ ಪರಮೇಶೂರರು ಬಂದು ಮಣ್ಣಿನ ಗೊಂಬಿಯನ್ನು ಮಾಡಿ ಹಾಲಿನಲ್ಲಿ ತಯಾರ ಮಾಡಿದ್ದಕ್ಕ. ಮುದ್ದವ್ವನ ಬೆಡಗು ಬನ್ನಿನೂರ ಅಂತ ಪಾರ್ವತಿ ಕರದ್ಳು. ಮುದ್ದಗೌಡನ ಬೆಡಗು ಹೊನ್ನಗೌಡನೂರು ಅಂತ ಪರಮೇಶ್ವರ ಕರದ. ಇಬ್ರಿಗೂ ಸತಿ ಪತಿ ಮಾಡ್ಸಿಂದ ಭೂಲೋಕದಲ್ಲಿ ಬಿಟ್ಟ್ರು. ಅವರು ಹುಟ್ಟಿದಂಥ ಸ್ಥಾನ ಯಾವುದು ಇದೇ ಹುಲಜಂತಿನೇ. ಇದೇ ಹುಲಜಂತಿಗೆ ಪ್ರಥಮದಲ್ಲಿ ಜಾಗೃತಿಪುರ ಅಂತ ಕರಿತಾ ಇದ್ರು. ಕೆಲ ದಿನಗಳಲ್ಲಿ ಪರಮಾತ್ಮನ ಜೊತೆ ನಂದಿ ಬಂದ. ನಂದಿ ಬಂದದ್ದಾಕ್ಕಾಗಿ ‘ಜತೆ’ ಅಂತ ಹೆಸರ ಬತ್ತು. ನಂದಿಕೇಶ್ವರನಿಂದ ಜತೆ ಹೋಗಿ ಕೆಲವೇ ದಿನಗಳಲ್ಲಿ ಅಪಬ್ರಂಶ ಆಗಿ ಜತಿ ಹೋಗಿ ಜಿತ್ತಿ ಅಂತ ಕರದ್ರು. ಮುಂದ ಆದಿನಾರಾಯಣರು ಬಂದು ವಾಸ ಮಾಡಿದ ಕಾಲಕ ಅದಕ್ಕ ಜಿತ್ತ ನಾರಾಯಣಪುರ ಅಂತ ಕರದ್ರು. ಮುಂದ ಮಾಳಿಂಗರಾಯರು ಹುಲಿ ಹಿಡಿದು ಹುಲಿಗಿಣ್ಣವನ್ನು ತಂದು ಅಂದ್ರ ಎಲ್ಲಾ ಮಾನವರು ಜಯಂತಿ ಮಾಡ್ತಾ ಇದ್ರು. ದೇವಾದಿಗಳ ಜಯಂತಿ ಮಾಡ್ತಾ ಇದ್ದಾರ ಇದನ್ನ ನಾನು ಮೂಕ ಪ್ರಾಣಿ ಜಯಂತಿ ಮಾಡಬೇಕು. ಪರಾಮಾತ್ಮ ಒಬ್ಬ ಅದಾನ. ಅಂದ್ರ ಗುರು ಸ್ವರೂಪ ಒಂದೇ ಐತಿ ಅಂತ ತಿಳಿದುಕೊಂಡು ಆ ಮೂಕು ಪ್ರಾಣಿದು ಹುಲೀದು ಜಯಂತಿ ಅಂತ ಮಾಡಿದಾ. ಆಗ ಬ್ರಹ್ಮ, ವಿಷ್ಣು, ಮಹೇಶ್ವರ ಪಂಢರಪುರ ಪಾಂಡುರಂಗಾ ಬಾಳಬರಮಲಿಂಗಾ, ಗುರುಸೋನಾರಸಿದ್ಧಾ, ಸಂತರು, ಮಹಾ ಮುನಿಗಳು ನಾರ್ಯಾಣಪೂರದಲ್ಲಿ ಕೂಡಿ, ಏಳು ದಿನದ ಸಪ್ತಾಹ ಕಾರ್ಯ ಇಟ್ಟಗೊಂಡು ಆ ಸಪ್ತಾಹ ಕಾರ್ಯ ಅನ್ನೂದೇ ಹಟ್ಟಿ ಹಬ್ಬಾ. ಹಟ್ಟಿ ಹಬ್ಬಾ ಅನ್ನೂದೇ ದೀಪಾವಳಿ. ಅದೇ ಟಾಯಮದಲ್ಲಿ ಇಟ್ಟುಗೊಂಡು ಆ ನಾಡಾನ ಸಿದ್ಧರಿಗೆಲ್ಲಾ ಅವರವರ ಪಾತ್ರ ನೋಡಿ ಆ ಮಾಳಿಂಗರಾಯರು ಒಬ್ಬೊಬ್ಬ ಸಿದ್ಧರಿಗೆ ಒಂದೊಂದು ಜಾಡಿಯನ್ನು ದಾನ ಕೊಟ್ಟಾ. ಈ ಜಾಡಿಯಿಂದ ಹೊಟ್ಟಿ ತುಂಬಿಸಿಕೊಂತ ನಿಮ್ಮ ನಿಮ್ಮ ಬಾಳೆ ಮಾಡ್ರಿ ಅಂತ ಹೇಳ್ದಾ. ಪ್ರಪಂಚಗಾರರಿಗಿ ಐದೈದ ಕುರಿಗಳನ್ನ ಕೊಟ್ಟಾ. ಬೀಜಮರಿ ಒಯ್ದು ಸಾಕಿ ಸಂರಕ್ಷಣ ಮಾಡ್ರಿ. ಉಪಜೀವನ ಮಾಡ್ಕೋರಿ ಅಂತ ಕೊಟ್ಟಾಗ, ದೇವಾನು ದೇವತೆಗಳು ಹಿಂತಾ ಮಾಳಿಂಗರಾಯ ಹಿಂತಾ ದೊಡ್ಡ ಕಾರ್ಯ ಮಾಡಿದಾರು. ಅಂದ್ರ ಈ ಭೂಮಿಗಿ ಏನು ಹೆಸರಿಡಬೇಕಂತಂದ್ರ ಮಾಳಿಂಗರಾಯರು ಹುಲಿ ಹುಟ್ಟಬ್ಬಾ ಮಾಡ್ಯಾರ ಅನ್ನು ಸಲುವಾಗಿ ಇದಕ್ಕ ಹುಲಿ ಜಯಂತಿ ಅಂತ ಸಾರಬೇಕಂತ ಹೇಳಿ ಹ್ವಾದ್ರು. ಅದು ಹುಲಿ ಜಯಂತಿ ಅನ್ನೂದು ಹೋಗಿ ಹುಲಜಂತಿ ಅಂತ ಶಬ್ಧ ಬಂದೈತಿ.
ದೈವಜ್ಞ : ನಿಮ್ಮ ಅಜ್ಜ ಮುತ್ತಜ್ಜ ಅವರ ಮೂಲ ಉದ್ಯೋಗ ಯಾವುದಿತ್ತು?
ಅಡಿವೆಪ್ಪ : ಕುರಿ ಸಾಕಾಣಿಕೆ, ಭೂಮಿ ಒಕ್ಕಲುತನ, ಅವರವರ ಇಚ್ಚಾ ಪ್ರಕಾರ ಮಾಡ್ತಾ ಇದ್ದರು. ಶಿಷ್ಯರಿದ್ದಲ್ಲಿ ಬಿಕ್ಷೆಗೆ ಹೋಗುವುದು, ಶಿಷ್ಯರ ಲಗ್ನ ಕಾರ್ಯಗಳಲ್ಲಿ ಕಂಕಣ ಕಟ್ಟುವುದು, ಆಯಿಂದ ಅವರ ಕಡಿಂದ ಕಾಣಿಕಿ ತೊಗೊಳ್ಳುವುದು, ಆಗಲೂ ಕಾಣಿಕೆ ಬರತಿತ್ತು. ಈಗಲೂ ತರ್ತೇವಿ.
ದೈವಜ್ಞ : ಮಾಳಿಂಗರಾಯನ ವಂಶಸ್ಥರಾದ ನೀವು ಎಲ್ಲ ಕುರುಬ ಜನಾಂಗದವರಿಗೆ ಗುರುಗಳ ಸ್ಥಾನದಲ್ಲಿಯೇ ಮುಂದುವರಿದಿದ್ದೀರೋ ಹೇಗೆ?
ಅಡಿವೆಪ್ಪ : ಮಾಳಿಂಗರಾಯನ ವಂಶಸ್ಥರು ಇಡೀ ಕುರುಬ ಜನಾಂಗದವರಿಗೆಲ್ಲ ಗುರುಗಳು ಯಾಕ ಗುರುಸ್ಥಾನ ಅಂದ್ರ, ಜಗದ ಗುರು ರೇವಣಸಿದ್ಧೆಶ್ವರನ ಶಿಷ್ಯ ಬೀರಲಿಂಗೇಶ್ವರ. ಬೀರಲಿಂಗೇಶ್ವರನ ಶಿಷ್ಯ ಮಾಳಿಂಗರಾಯ. ಮಾಳಿಂಗರಾಯನ ಶಿಷ್ಯ ಬುಳ್ಳರಾಯ ಅಥವಾ ಬುಳ್ಳಪ್ಪ. ಇವನು ಬಿಜ್ಜರಗಿಗೆ ಇದ್ದಾ. ಅವಾ ಬಾಲಬ್ರಹ್ಮಚಾರಿ. ಅವ ಬಿಜ್ಜರಗೇರಿಯಲ್ಲಿ ಸಮಾಧಿ ಹೊಂದಿದಾ. ಮುಂದ ಅವನ ಗಾದಿಗಿ ಅಧಿಪತಿಯಾದಂತವರು ಮಾಳಪ್ಪನ ನಾಲ್ಕು ಮಕ್ಕಳು. ಅವರ ವಂಶಸ್ಥರೇ ಇದಕ ಅಧಿಪತ್ಯ ಆದ್ರು. ಮುಂದ ಕಾಲನುಕ್ರಮದಲ್ಲಿ ಗಾದಿ ಪೀಠಗಳನ್ನ ತಗದ ಒಕ್ಕೊಟ್ರು. ನಾವು ಯಾವಾಗ್ಲೂ ಗುರು ಮನೆಯವರೆದ್ದೇವೆ. ಅದನ್ನೆಲ್ಲ ಉಳಿಕೀದ ಯಾಕ ಬಳಸೂದು ಅಂತಂದು ಮೂರ ಜನಾ ಹೆಚ್ಚಾಕಿಸಿಂದ ಅದು ಮಹಾರಾಷ್ಟ್ರದಲ್ಲಿ ಇರೂದ್ರಿಂದ ಗುರುತಾಗಲಿಲ್ಲ. ಯಾಕ ಗುರುತಾಗಲಿಲ್ಲಂದ್ರ ಆ ಕೆಲವೊಂದು ಬೆಡಗಗಳಿಗೆ ನೆಂಟತನಾ ಆದ ಮೇಲೆ ಕೆಲ ಭಾಗದಲ್ಲಿ ಗುರು ಅನ್ನು ಮನೆತನಾ ಮುಳಗೇದ. ಕೆಲ ಭಾಗದಲ್ಲಿ ಐತಿ.
ದೈವಜ್ಞ : ನಿಮಗೆ ಹಾಡುವುದು, ಪ್ರವಚನ ಮಾಡುವುದು ಹೇಗೆ ಅಂಟಿಕೊಂಡಿತು?
ಅಡಿವೆಪ್ಪ : ಬಾಯಿಂದ ಬಾಯಿಗಿ ಬಂದಂತ ಶಬ್ದಗಳು. ಮೊದಲ ಬುಳ್ಳಪ್ಪನು ರಟ್ಟ ಬರದಿದ್ದ. ಅವೆಲ್ಲ ನಾಶಾಗಿ ಹೋಗ್ಯಾವ. ಬುಳ್ಳಪ್ಪಂದ್ರ ಹೊನ್ನುಟುಗಿಗೌಡ. ಯಂಕಪ್ಪಗೌಡ ಶಿವಲಿಂಗಮ್ಮ ಅವರ ಉದರದಿಂದ ಮಾಳಿಂಗರಾಯ ಅವನಿಗೆ ಸಾಕಿ ಸಲಹಿ ಜೋಪಾನ ಮಾಡ್ದಾ. ಮುಂದ ಅವ್ರು ಗನಾರಸಿಂಧಗಿ ನಾಡಿನಲ್ಲಿ ಸಿದ್ಧಾಟ್ಗಿ ಮಾಡಿ ಕೆಲವೇ ಭಾಗಗಳ ಉದ್ಧಾರ ಮಾಡಿ ಕೊಣ್ಲೂರು ಕರಿದೇವರ ಸೇವಾ ಮಾಡಿ ಬಿಜ್ಜರಿಗಿ ಗ್ರಾಮದಲ್ಲಿ ಅವರು ಸಮಾಧಿ ಹೊಂದಿದ್ರು. ಇಷ್ಟು ಮಾಳಿಂಗರಾಯರ ಗದ್ಯರೂಪದಾಗ ಚರಿತ್ರೆ ಐತಿ. ಅದನ್ನ ಬುಳ್ಳಪ್ಪ ಒಟ್ಟು ಕೂಡಿಸಿ ಕತೀ ತಯ್ಯಾರ ಮಾಡ್ದಿ ಕೂಡಲೇ ಆ ನಂತರ ಸೋಮರಾಯನ ವಂಶಸ್ಥ ಚುಂಗಿನ ಸೋಮರಾಯ ಅದನ್ನ ಒಟ್ಟುಗೂಡ್ಸಿ ಬರೆದ. ಅದನ್ನ ಲೇಖರೂಪದಾಗ ಬಿಡುಗಡೆ ಮಾಡಿಸ್ಬೇಕಂತ ತಯ್ಯಾರ ಮಾಡುದ್ರೊಳಗಾಗಿ ಬ್ರಾಹ್ಮಣರು ಇವರ ಅಣ್ಣತಮ್ರ ಕಿವಿ ತುಂಬಿಸಿ ಬಿಟ್ರು. ಇಂತಾ ಮನುಷಾ ಹಿಂಗ ಲೇಖ ತಯಾರ ಮಾಡಿ ನಿಮ್ದ ಇಡೀ ದೇವಸ್ಥಾನ ಎಲ್ಲಾ ನುಂಗಿಬಿಡ್ತಾನೆ ಒಬ್ನೆ. ಅಂದ್ರ ಇವ್ನ ಏನ್‌ ಮಾಡ್ತೀರಿ ನೋಡ್ರಿ ಅಂದ ಕಾಲಕ್ಕ ಆ ಬ್ರಾಹ್ಮಣರ ಮಾತ ಕೇಳಿ ಈ ಚುಂಗಿನ ಸೋಮರಾಯ್ಗ ಅಣ್ಣತಮ್ಮರು ಮೂರು ಬಡ್ಡೆನ್ನವರು ಕೂಡಿ ಅವನಿಗೆ ಹುನ್ನೂರು ಕೆಳಗಡೆ ಅಲ್ಲಿ ಒಂದು ಹಳ್ಳದಲ್ಲಿ ಕರಿಚಿನ ಮಡ ಅಂತ ಹೆಸರೈತಿ. ಅಲ್ಲಿ ಅವ್ಗ ಕಡಿದ ಹಾಕಿದ್ರು. ಕಡಿದಹಾಕಿದ್ಕೂಡ್ಲೆ ಆಯಿಂದ ಭರ್ತಿ ಆಗಿತ್ತು. ಬಸುಜಯಂತಿ ಟೈಂದಲ್ಲಿ ಬ್ಯಾಸಗಿ ದಿವಸದಲ್ಲಿ ಕಡಿದ ಸಮಯದಲ್ಲಿ ಅವ್ನ ಸಂಗಡ ಒಬ್ಬ ಹೊಲೆಯ ಇದ್ದ. ಹೊಲೆಯನ್ಗೂ ಕಡಿದ್ರು. ಕಡ್ದು ಇವನಿಗೆ ಒಂದು ಜಾಡಿ ಮಟ್ಟಿ ಕಟ್ಟಿದ್ರು. ಎಲ್ಲಾ ಕಡ್ದ ಚೂರ ಮಾಡಿ ಕಟ್ಟಿ ಗಂಟು ಮಾಡಿದ್ರು. ಆ ಹೊಲಿಯಾಗೊಂದು ಹೊಲ್ಲಿ ಅಂದ್ರ ಧೋತರದಲ್ಲಿ ಗಂಟು ಕಟ್ಟಿಟ್ರು. ಅಂದಿಟ್ಟ ಸಮಯದಲ್ಲಿ ಹೊಂಟ ಹೋಗಿಬಿಟ್ರು ಅವರು ಪರಾರಿಯಾಗಿ. ಆಯಿಂದ ಹಂತಾ ಬ್ಯಾಸಿಗಿಯಲ್ಲಿ ಆಗಿಂದಾಗ ಮಾಳಿಂಗರಾಯ್ಗ ಅರುವಾಯ್ತು. ಇವ್ರ ಸಮಾಧಿ ಹೊಂದಿ ಎಷ್ಟೋ ಕಾಲ ಗತಿಸಿ ಹೋದ್ರು ಕೂಡ ಮಾಯದಿಂದ ಅಲ್ಲಿ ಮಳೆ ಕರದ್ರು. ಎರಡು ಹಳ್ಳ ತುಂಬಿ ಬತ್ತು. ಅವು ತೇಲ್ಕೋತ್ತ ತೇಲ್ಕೋತ್ತ ಆ ಹುಲಜಂತಿ ಮುಂದಿರದ ಅದೇ ಹಳ್ಳದಿಂದ ಹಾಯ್ದು ಎರಡೂ ಗಂಟುಗಳು ಹೋಗ್ಬಿಟ್ಟುವು. ಎಲ್ಲಿ ಭೀಮಾ ನದಿ ಕೂಡೀ. ಮುಂದ ಭೀಮಾನದಿ ದಡದಲ್ಲಿ ಹತ್ತರಸಂಕ ಎಂಬ ಊರೈತಿ. ಹತ್ತರಸಂಕ ಊರ ಗೌಡನ ಕನಸಿನ್ಯಾಗ ಚುಂಗಿನ ಸೋಮರಾಯ ಹೋಗಿ ಏನಂದ ಎಲೋ ಮಗನ ಮುಂದೊಂದು ಮಟ್ಟಿ ಬರ್ತದ. ಗಂಟೈತಿ ಅದನ್ನ ತದ್ದೇವಾಡಿ ಸೀಮಿಗಿ ತರ್ತದ. ನಂದೊಂದ ಗಂಟ ಬರ್ತದ. ನಿನ್ನ ಹೊಲದ ದಡೀಗೆ ಬರ್ತದ. ಮಾನ್ಯದ ಹೊಲದ ದಡೀಗೆ ಅಂದ್ರ ಸೂರ್ಯ ಉದು ಆಗೋದ್ರೊಳಗಾಗಿ ನೀ ಅಲ್ಲಿ ಬಂದು ದಡಿ ಮ್ಯಾಲ ನಿಂದ್ರು. ನಾ ಮಾಳಿಂಗರಾಯನ ಮೊಮ್ಮಗನ ಮಗ ಇದ್ದೀನಿ. ಚುಂಗಿನ ಸೋಮರಾಯ ಅಂತ ನನ್ನ ಹೆಸರೈತಿ. ಅಂದ್ರ ನನಗ ಪ್ರಾಣ ಹೊಡದು ಮಟ್ಟಿ ಕಟ್ಯಾರ. ಕಟ್ಟಿ ಇಟ್ಟ ಬಿಟ್ಟಾರ. ನಾನು ಹರಕೊಂತ ಇಲ್ಲಿ ಬರ್ತಾ ಇದ್ದೀನಿ. ಈ ಗಂಟ ಒಯ್ದು ಸಮಾಧಿ ಕಟ್ಟಿ ಆ ಸಮಾಧಿಯಲ್ಲಿ ಇಟ್ಟು ಅದರ ಮ್ಯಾಲ ಗುಡಿ ಕಟ್ಟಿ ಪೂಜೆ ಮಾಡ್ಕೋತ ನಡಿ. ನಿಂದು ಚೊಲೊ ಆಕೈತಂತ ಕನಸಿನ್ಯಾಗ ಹೇಳಾಕರ, ಹತ್ತರಸಂಕ ಊರಗೌಡ ಇದೇನ ಸೋಜಿಕಂತ ಅಂದು ಸೂರ್ಯೋದಯ ಆಗುದ್ರೊಳಗಾಗಿಯೇ ಅಲ್ಲಿ ಬಂದು ದಡಿಮ್ಯಾಲ ನಿಂತು ನೋಡುವಾಗ್ಗೆ ಈ ಗಂಟು ಆ ಭಗವಂತನ ಲೀಲಾ ಏನು ಆಗಾದೈತೆಂದು ಬದಿಗಿ ಕೂಡ್ಲೆ ತಗೊಂಡ ಬಿಚ್ಚಿ ನೋಡ್ತಾನ ಹೆಣಾ ಇತ್ತು. ಅದನ್ನ ಕಂಡು ಆಶ್ಚರ್ಯ ಚಕಿತನಾಗಿ ಹೊಲದಲ್ಲಿ ಒಯ್ದು ಬನ್ನಿಗಿಡದ ಬುಡಕ್ಕ ಸಮಾಧಿಯನ್ನು ತೆಗೆದು ಆ ಸಮಾಧಿ ಒಳಗಿಟ್ಟು ಅದರ ಮ್ಯಾಲ ಮಂದಿರ ಕಟ್ಟಿ ಚುಂಗಿನ ಮಾಳಿಂಗರಾಯ ಉರುಪ್‌ ಮಾಳಿಂಗರಾಯ ಅಂತ ಹೆಸರಿಟ್ಟು ಕರದ್ರು. ಪೂಜಿ ಸೇವಾ ಮಾಡ್ಕೋತ ಹೊಂಟ. ಆ ಹತ್ತರಸಂಕ ಗ್ರಾಮದಾಗ ಚುಂಗಿನ ಸೋಮರಾಯಂದ ಈಗಲಾದ್ರೂ ದೊಡ್ಡ ಜಾತ್ರಿ ದೊಡ್ಡ ಸಿದ್ಧಾಟ್ಗಿ ನಡಿತದ. ಆ ವಿಷಯನ್ನ ಒಬ್ಬರ ಬಾಯಿಂದ ಒಬ್ರು ಜೋಪಾನ ಮಾಡಿಕೋತ ಬಂದ್ರು. ನಮ್ಮ ಹಿರಿಯಾರು ಮಾಡಿದಂತಾ ಹಿಂತಾ ಮಾರ್ಗಗಳದಾವು. ಇವು ನಾಲ್ಕು ಮಾರ್ಗಗಳದಾವು. ಈ ನಾಲ್ಕ ಮಾರ್ಗಗಳು ಯಪಾ ಮಾಳಪ್ಪ ಹಿಂಗ ಮಾಡ್ಯಾನ ಅಥವಾ ಬೀರಪ್ಪಾ ಹಿಂಗ ಮಾಡ್ಯಾನ. ಅಮುಕ ಇಷ್ಟ ಅವತಾರ ತಾಳ್ಯಾರ ಅಮುಕ ಹಿಂತಾ ವಂಶಸ್ಥರಲ್ಲಿ ಜನನ ಆಗೇದ ಇಂಥಾ ಭಕ್ತರ ಉದ್ಧಾರ ಮಾಡ್ಯಾರ ಹಿಂಗ ಅಪ್ಪ ಮಗನಿಗಿ ಹೇಳ್ಕೋತ ಬಂದ. ಮುಂದಿನವ ತನ್ನ ಮಗನಿಗಿ ಹೇಳ್ಕೋತ ಬಂದ. ಹಿಂಗ ಬಾಯಿಂದ ಬಾಯಿಗಿ ಬಂದಂತಾ ಶಬ್ಧಗಳು ಇದನ್ನ ತ್ರಿವಾರ ಸತ್ಯ ಐತಿ. ಯಾಕಂದ್ರ ಬಾಯಿಂದ ಬಾಯಿಗಿ ಬಂದಂತಾ ಶಬ್ಧಗಳು ಲೇಖನದಲ್ಲಿ ಒಂತರಾ ತಪ್ಪು ತಡೆ ಆಗಬಹುದು. ಬಾಯಿಂದ ಬಾಯಿಗಿ ತಪ್ಪತಡೆಗಳಾಗಂಗಿಲ್ಲ. ಹ್ಯಾಗ ಮೆಣಸಿನಕಾಯಿ ಇರ್ತೈತೊ ಆ ಮೆಣಸಿನಕಾಯಿಗಿ ಇಂಗಾ, ಜೀರಿಗಿ, ದೂಂಡಪುಲಾ, ಕೊತ್ತಂಬರಿಕಾಳ, ಉಪ್ಪಾ ವಗೈರೆ ಕೂಡ್ಸಿ ಅದನ್ನ ಒಳ್ಳಲ್ಲಿ ಹಾಕಿ, ಮ್ಯಾಲ ಹಾರೀಲೇ ಜಜ್ಜಿದಾಗ ಮಸಾಲೆ ಅನಿಸುತ್ತದೆ. ಕಾರ ಅನಿಸುತ್ತದೆ. ಅದೇ ಪ್ರಕಾರ ಇದು ಲೇಖ ರೂಪದಲ್ಲಿರುತ್ತದೆ. ಇದು ಮಾಳಿಂಗರಾಯನ ಕತೀ ಸಾರು ಅಥವಾ ಹಾಲಮತದ ಜಗತ್ತೇಲ್ಲ ಹೇಳೂದು ಬ್ಯಾರೆ ಆಗತೈತಿ.
ದೈವಜ್ಞ : ಈ ಕಥೆ, ಹಾಡು ನಿಮಗೆ ಕಲಿಸಿದ ಗುರುಗಳು ಯಾರು?
ಅಡಿವೆಪ್ಪ : ನಮಗೆ ಗುರುಗಳಂದ್ರ ನಮ್ಮ ಅಣ್ಣತಮ್ಮರಲ್ಲೇ ಒಬ್ರು ಅಕ್ಕಾರು
ದೈವಜ್ಞ : ಜಮೀನು ಇಲ್ಲದೆ ಇದ್ದವರು ಏನು ಉದ್ಯೋಗ ಮಾಡ್ತಾರೆ?
ಅಡಿವೆಪ್ಪ : ಜಮೀನು ಇಲ್ಲದೆ ಇದ್ದವರು ಜಾಡಿ ಹೆಗಲಿಗೆ ಹಾಕಿಕೊಂಡು ಬೆತ್ತ ಕೈಯಾಗ ಹಿಡದು ಭಕ್ತರ ಮನಿಗಿ ಹೋಗೋದು ತರೂದು ತಿನ್ನೂದು ಇದೆ ಕೆಲ್ಸ
ದೈವಜ್ಞ : ನಿಮ್ಮ ವಂಶಸ್ಥರಲ್ಲಿ ಎಲ್ಲಿಯವರೆಗೆ ವಿದ್ಯೆ ಕಲಿತಿದ್ದಾರೆ?
ಅಡಿವೆಪ್ಪ : ಕೆಲವೊಬ್ರು ಬಿ. ಎ. ಕಲ್ತಾವರು ಅದಾರ. ಕೆಲವರು ಎಂ. ಬಿ. ಎ. ಮಾಡ್ಯಾರ. ಅಂದ್ರ ಪೂರ್ವದಲ್ಲಿ ವಿಚಾರ ಮಾಡಬೇಕಾದ್ರ ಶಿಕ್ಷಣ ನಮ್ಮಲ್ಲಿ ಕಡಿಮೆ. ಯಾಕಂದ್ರ ಇವರು ಸಿದ್ಧಾಟ್ಗಿ ಹೇಳುವುದೆ ಒಂದು ಕಾರ್ಯ. ಅಂದ್ರ ‘ನಿಂದ ಹಿಂಗ ಆಗ್ತದಲೇ ಮಗನಿಂದ ಸತ್ಯಾನಾಶ ಆಗ್ತದಲೇ ಮಗನ ಅಂದಾಗ ಸತ್ಯಾನಾಶ ಆಗೋದು’ ಯಾಕಂದ್ರ ಬೀರಲಿಂಗೇಶ್ವರನು ಮಾಳಿಂಗಾಯಾರನಿಗೆ ಏನ್ ಹೇಳ್ಯಾನಂದ್ರ ಯಪಾ ಮಾಳಿಂಗರಾಯ ನಿನಗ ನಾಕ ಮಮ್ದಿ ಮಕ್ಕಳ ಹುಟ್ಯಾರ. ಅವರ ವಂಶಸ್ಥರಿಗೆ ಬಾಯಲ್ಲಿ ಬತ್ತೀಸ ಹಲ್ಲುಗಳ ಪೈಕಿ ಒಂದ ಹಲ್ಲ ವಿಷಾ ಒಂದು ಹಲ್ಲ ಅಮೃತ ಕೋಡತೇನಂತ ಹೇಳ್ಯಾರ. ಅವರಲ್ಲಿ ಜರ್ ಕಡತಾ ನಡಿ ನುಡಿ ತೊಡಿ ಸುದ್ದಾಗಿದ್ರ ಅವ್ರ ವಚನಾ ಇಲ್ಲೇ ಹಿಂತವರಿಗಿ ನೀ ನಷ್ಟ ಮಾಡಂದ್ರ ನಾ ಮಾಡ್ತೇನು. ಅವರಿಗೆ ಕಾಪಾಡಂದ್ರ ಕಾಪಾಡತೇನು. ಅವರಿಗಿ ಹೆಚ್ಚೆಗೊಮ್ಮೆ ಪ್ರಸನ್ನಾಗಿ ನಾ ಮಾತಾಡ್ತೇನು. ಅವರ ವಂಶಸ್ಥರಿಗೆ ಅಂದು ಬೀರಲಿಂಗೇಶ್ವರ ವಚನ ಕೊಟ್ಟ ವಿಷ್ಯಯ. ಆ ಕಾರಣಕ್ಕಾಗಿ ಅವರವರ ಪತ್ತೆ ಹೆಂಗೈತಿ ಆ ಪ್ರಕಾರ ಭಗವಂತನು ಸಹಾಯಾಗಿರತಾನ. ಆ ಪ್ರಕಾರ ಹೆಚ್ಚಾನ್ಹೆಚ್ಚ ಅವರು ಸುಮಾರ ಇದ್ರು ಕೂಡಾ ಅದನ್ನು ಒಂಧಲ್ಲ ವಿಷಾ, ಒಂಧಲ್ಲ ಅಮೃತ ಎನೈತಿ ಅವರ ಬಾಯಲ್ಲಿ ಏನೋ ಹತ್ತ ಶಬ್ಧಗಳಾ ಒಳಗಿನ ಒಂದ ಶಬ್ಧ ಕರೆಕ್ಟ ಭಕ್ತರಿಗೆ ಬಡಕೋತದ. ಭಕ್ತರು ಇವರಿಗೆ ಹುಲಜಂತಿ ಮಠದನ್ನವರು ಕರಿ ಬಾಯನ್ನವರದಾರಂತ, ಕೆಟ್ಟ ಬಾಯನ್ನವರದಾರಂತ, ತಿಳಿಕೊಂಡು ಭಕ್ತರೆಲ್ಲ ಅಂಜಿ ನಡೀತಾ ಇದ್ದಾರೆ.
ದೈವಜ್ಞ : ಈ ಹುಲಜಂತಿಯಲ್ಲಿ ನಿಮ್ಮ ವಂಶಸ್ಥರ ಮನೆಗಳು ಎಷ್ಟಿವೆ?
ಅಡಿವೆಪ್ಪ : ಹುಲಜಂತಿಯಲ್ಲಿ ಸುಮಾರು ನೂರಾ ಐವತ್ತು ಮನೆಗಳಿವೆ. ಸಿರಡೋಣಕ್ಕ ಹತ್ತಿಪ್ಪತ್ತು ಮನೆತನಗಲು. ಹುನ್ನೂರ್ಕ ಹತ್ತಿಪ್ಪತ್ತು ಮನೆಗಳು. ಎಣಕಿಗಿ ಎರಡ ಮೂರು ಮನೆ ತನಗಳು. ಆಯಿಂದ ನಾಡಾಗ ಹೋಗಿರುವವು ಹತಿಪ್ಪತ್ತು ಮನೆತನಗಳು. ಹೀಮ್ಗ ಮಾಳಿಂಗರಾಯನ ವಂಶಸ್ಥರ ಆದ್ಭುತವಾದ. ಹುಲಜಂತಿಯ ಸುಮಾರು ಶೇಕಡಾ ಅರವತ್ತೈದರಷ್ಟು ಕುರುಬರು ಇರಬಹುದು.
ದೈವಜ್ಞ : ದೀಪಾವಳಿಯಲ್ಲಿ ನಡೆಯುವ ಮಾಳಿಂಗರಾಯನ ಜಾತೆಯನ್ನು ಯಾರು ಯಾರು ಸೇರಿ ಮಾಡುತ್ತೀರಿ?ಅಡಿವೆಪ್ಪ : ಮಾಳಿಂಗರಾಯನ ಜಾತ್ರೆಯನ್ನು ನಮ್ಮ ವಂಶಸ್ಥರೆಲ್ಲ ಕೂಡೇ ಜಾತ್ರೆ ಮಾಡುತ್ತೇವೆ. ಭಕ್ತರು ಕೊಟ್ಟ ಉತ್ಪನ್ನ ಏನೈತಿ ಅದನ್ನ ಪೂಜೇರಿಗೊಳು ಯಾರು ತೋಗೊಳಂಗಿಲ್ಲ. ಅದನ್ನ ದೇವಾಲಯದ ಕಟ್ಟಡಕ್ಕ ಅಥವಾ ದೇಚರ ಕೆಲಸಕ್ಕ ಉಪಯೋಗ ಮಾಡ್ಕೋತೇವಿ. ನಾವು ಸ್ವಂತ ಜಾಡಿ ಹಾಕ್ಕೊಂಡು ಭಕ್ತರ ಮನಿಗಿ ಹೋಗಿ ಏನ್ ತೆಗೆದುಕೊಂಡು ಬರ್ತೇವೊ ಅದನ್ನೇ ನಾವು ಊಟ ಮಾಡುವುದು.
ದೈವಜ್ಞ : ಮಾಳಿಂಗರಾಯನ ಗುಡಿಗೆ ಸಂಬಂಧಿಸಿದ ಟ್ರಸ್ಟ್ ಕಮೀಟಿ ಇದೆಯಾ?
ಅಡಿವೆಪ್ಪ : ಟ್ರಸ್ಟ ಸಲುವಾಗಿ ಪ್ರಯತ್ನ ನಡದೈತಿ. ಶೇಕದಾ ಎಪ್ಪತ್ತೈದು ಅಜ್ಞಾನ ಇಪ್ಪತ್ತೈದು ಸುಜ್ಞಾನ ಇರೋದ್ರಿಂದ ಇಲ್ಲೆಲ್ಲಾ ಶಿವಾಯನಮ ನಡದೈತಿ. ಕಲ್ತವರಿದ್ರು ಕೂಡ ಇದು ನಮ್ಮ ಬಡ್ಡಿ. ನನ್ನ ಬಡ್ದಿ. ನಾ ಶ್ರೇಷ್ಠ ಇವನಿಗ್ಯಾಕ ಈ ಕಾರೆ ಮಾಡಕ ಬಿಡಬೇಕು ಎಂಬ ರಾಜಕಾರಣೈವರಲ್ಲಿದೆ. ಮಾಳಿಂಗರಾಯನ ಪೂಜೆಯನ್ನ ನಾಲ್ಕು ಬಡ್ಡೆನ್ನವರು ಮಾಡ್ತಾರ. ಅವರವರ ಇಸೆ ಹೆಂಗ ಇರ್ತದ ಹಂಗಂಗ ಅವರ ಮನಿಪ್ರಕಾರ ಇಸಾ ಮಾಡೂದು ಅದು ರೂಢಿಯಲ್ಲಿ. ಈಗ ನಮ್ಮ ಬಡ್ಯಾಗಇವ ಚೊಲೊ ಮಾಡ್ತಾನಂದ್ರ ಅವನಿಗೆ ಎರಡ್ವರ್ಷ ಬಿಟ್ಟ ಬಿಡೋದೈತಿ. ಇನ್ನ ಕೆಲವೇ ದಿನಗಳಲ್ಲಿ ಆ ರೂಢಿ ಬದಲಾಯಿಸುವುದೈತಿ. ಇನ್ನ ಎಂಟೇ ದಿವ್ಸ ಬರ್ಲಿ ನಾಕೇ ದಿವ್ಸ ಬರ್ಲಿ ಅವರ ಇಸಾಕ ಹೆಂಗ ಬರ್ತದ ಹಂಗ ಮಾಡೂದು.
ದೈವಜ್ಞ : ಮಾಳಿಂಗರಾಯನ ಜಾತ್ರೆ ಹೇಗೆ ಮಾಡುತ್ತೀರಿ?
ಅಡಿವೆಪ್ಪ : ದೀಪಾವಳಿಗಿಂತ ಮೊದಲು ಮಾಳಿಂಗರಾಯ ಗುರು ಬೀರೇಶ್ವರರು ಜಗತ್ತೇಲ್ಲ ಐವತ್ತೆಂಟು ದಿವ್ಸಗಳವರೆಗೆ ತಿರ್ಗಾಡಿ ರಾಯ ಹುನ್ನೂರು ಅಂದ್ರ ಎಷ್ಟೋ ಹುನ್ನೂರದಾವ ರಾಯಹುನ್ನೂರು ಗುರಿ ಮಠದಲ್ಲಿ ಅವಾ ಜೀವಂತ ಸಮಾಧಿ ಹೊಂದಿದ ಪ್ರಥಮ ಗುರುವಿನ ಭೆಟ್ಟಿ ಮಾಡಿಕೊಂಡ ಬರ್ಬೇಕಂತ ಆ ಗುರುವಿನ ಭೇಟ್ತಿಗಿ ಅಲ್ಲಿಗಿ ಹೋಗಿರ್ತಾನ. ಸೀಗಿ ಹುಣವಿ ಆಗಿ ಏಳನೇ ದಿವಸಕ್ಕ ಹೋಗಿ ಮೂರು ದಿವ್ಸ ಅಲ್ಲಿ ಜಾತ್ರಿ ಮಾಡ್ಕೋತಾನ. ಬೀರಲಿಂಗೇಶ್ವರಂದು ಪ್ರತಿ ತಿಂಗಳು ಜಾತಿ. ಅಮಾಸಿಗೂ ದೊಡ್ದ ಜಾತ್ರಿ ಇರ್ತದ. ಜಾತ್ರಿ ಮಾಡಿಕೊಂಡ ಬಮ್ದ ಮುಂದ ಅಮಾಸಿ ಎರಡ ದಿನಾ ಇರ್ಲಾಕಾಗಿ ಶಿರಡೋಣ ಮಠದಲ್ಲಿ ಶಿಲವಂತಿ ಬೀರಪ್ಪನ ಮುಖ್ಯ ತಲಾ ಅಂತ ಅಲ್ಲಿ ಭೆಟ್ಟಿ ಮಾಡಿರ್ತಾನ. ಆನಂತರ ಆ ಹುಲಜಂತಿ ಸೀಮಿಯಲ್ಲಿ ಪೂರ್ವ ಬಾಗದಲ್ಲಿ ಅಣ್ಣ ಜಕ್ಕಪ್ಪರಾಯಂತದಾನ. ಮರಡಿ ಮೇಲೆ ಆ ಜಕ್ಕಪ್ಪರಾಯನ ದರ್ಶನ ಮಾಡಿಕೊಂಡು ಪಲ್ಲಕ್ಕಿಯಲ್ಲಿ ಮಾಳಿಂಗರಾಯ ಕುತ್ತು ಚೆಂಜಿ ಹೊತ್ತ ಆ ಗುಡಿಯಲ್ಲಿ ಬಂದಿರ್ತಾನ. ತನ್ನ ಸಮಾಧಿ ಮಂದಿರದಲ್ಲಿ ಮೂರ್ತಿ ಇಟ್ಟು ಜನ ಅಪಾರ ಕೂಡಿರ್ತದ. ಆ ದಿನ ಪರಮಾತ್ಮನು ಅಂದ ಮುಂಡಾಸ ಸುತ್ತತಾನ. ಆ ವೇಳ್ಯಾಕ ಸೂರ್ಯ ಉದಯ ಆಗು ಕಾಲಕ ಜನಾಂಗದವರು ಮುಂಡಾಸ ದರ್ಶನ ಪಡಿತಾರ. ನಾಲ್ಕು ಗಂಟೆಗೆ ಏಳೂರು ಪಲ್ಲಕ್ಕಿಗಳು ಕೂಡ್ತಾವ. ಶಿರಡೋಣ ಬೀರಪ್ಪಾ ಬೀರಪ್ಪಾ, ಶೀಲವಂತಿ, ಜೀರಂಕಲಿಗಿ ಬೀರಪ್ಪ, ಊಟಗಿ ಬರಮಲಿಂಗಾ, ಬಿಜ್ಜೂರಿಂದ ಜಗ್ ಅಂತ ಬರ್ತದ. ಸಾಕಿದ ಮಗಾ ಬುಳ್ಳಪ್ತಂದು ಹುನ್ನೂರಿಂದ ಬೇರೇಶ್ವರನ ಪಾಲಕಿ, ಸೋನ್ಯಾಳದಿಂದ ವಿಠಲನ ಪಾಲಕಿ ವಿಠ್ರಾಯ ಅಂತ ಕರಿತಾರ. ಇವು ಏಳು ಪಲ್ಲಕ್ಕಿಗಳು ಅಮಾವಾಸ್ಯೆ ಮರುದಿವ್ಸ ಮುಂಡಾಸ ಆದ ಮರುದಿನಚೆಂಜಿ ಮೂರು ಗಂಟೆಗೆ ದಿಡಕೊಂಡು ಆರ ಗಂಟೆವರೆಗೆ ಆ ನದಿಯಲ್ಲಿ ಹಾಲಹಳ್ಳ ಅಂತ ಕೆಲವೊಬ್ರ ಅಂತಾರ. ಮೂಲತಃ ವಿಚಾರ ಮಾಡ್ಬೇಕಂದ್ರ ತೀರ್ಥನದಿನೇ ಹೌದು. ಅದು ಎಲ್ಲಿ ಉಗಮ ಆಗೇದ ಅಲ್ಲಿಂದ ಹಿಡಕೋಂಡು ಎಲ್ಲಾ ಜಾಗೃತಾ ದೇವಸ್ಥಾನ ಐತಿ. ನದಿ ಕೂಡುವರೆಗಿ ಅದಕ್ಕ ತೀರ್ಥನದಿ ಅಂತ ಕರದದ್ದೇ ಘನವಾದ ವಿಷಯ. ಇದಕ್ಕ ಹಾಲಳ್ಳ ಅಂತ ಕರದಿದ್ದ ವಿಷಯಂದ್ರ ಹಾಲಮತದ ಜನಾಂಗ ಹೆಚ್ಚ ಇರೂದ್ರಿಂದ ಇದಕ್ಕ ಹಾಲಳ್ಳ ಅಂತ ಕರದಿದ್ದಾರ. ಈ ಹಳ್ಳ ಉಗಮ ಆಗಿದ್ದರೀಂದ ಹಿಡಿದು ಬೀಮಾನದಿಗೆ ಕೂಡುವವರೆಗೆ ಬರೇ ಈ ಕುರುಬ ಪರಂತು ಮುಖ್ಯಾತಾ ವಿಚಾರ ಮಾಡಬೇಕಂದ್ರ ಅದು ತೀರ್ಥ ನದಿ.
ದೈವಜ್ಞ : ಹಾಲಳ್ಳ ಅಂತ ಕರೆಯುವ ಈ ಹಳ್ಳದ ದಡದಲ್ಲಿ ಮಾಳಪ್ಪನ ದೇವಾಸ್ಥಾನವಿದೆ. ಮುಂದೆ ಹೋದಹಾಗೆ ಯಾವ ಯಾವ ದೇವಸ್ಥಾನಗಳು ಹಳ್ಳದ ದಡದಲ್ಲಿದೆ?
ಅಡಿವೆಪ್ಪ : ಈ ಹಳ್ಳ ಪ್ರಥಮದಲ್ಲಿ ಜತ್ ದಲ್ಲಿ ಉಗಮ ಆಗೇದ. ಅಲ್ಲಿ ಎಲ್ಲಮ್ಮನ ದೇವಾಸ್ಥಾನ ಐತಿ. ಉಗಮ ಆಗಿದ್ದ ಸ್ಥಾನಕ ಮುಂದ ಅದೇ ಹಳ್ಳ ಬರ್ಕೋತ ಬರ್ಕೋತ ಹುನ್ನೂರದಲ್ಲಿ ಬೀರಲಿಂಗೇಶ್ವರ ಆದ. ಮುಂದ ಅದ ಹಳ್ಳದ ದಡದ ಮ್ಯಾಲ ಶರಣಾಂದ್ಗಿ ಅಂತ ಊರೈತಿ, ಮಾಳಿಂಗರಾಯರ ಏಳ್ತೆಲಿ ಗುರುಗಳ ಸೋನಾರಿ ಮಠ ಸದ್ಯದಲ್ಲಿ ಪರಂಗಾ ತಾಲೂಕು ಉಸ್ಮಾರ್ಣಾಸುರ ದೈತ್ಯನ ಮರ್ಧನ ಮಾಡಿ ಸುವರ್ಣಾಸುರನ ಶಿರಾ ಹೊಡ್ಡಾನ ಅನ್ನು ಸಲುವಾಗಿ ಶಿರಣಾಂದ್ಗಿ ಎಂಅ ಹೆಸರಿಟ್ರು, ಶಿರಣಾಂದ್ಗಿ ಗ್ರಾಮದಲ್ಲಿ ತನ್ನ ಮಡದಿ ಜೋಗುಬಾಯಿನ್ನ ತಕ್ಕೊಂಡು ಆ ಸ್ಥಾಯಿಕ್ಕ ಉಳದದ್ದರಿಂದ ಆ ಹಳ್ಳದ ದಡದಲ್ಲಿ ಸೋನಾರಿ ಸಿದ್ಧ ಅಂತ ದೊಡ್ಡ ಸ್ಥಾನೈತಿ. ಎಲ್ಲಿ ಶಿರಣಾಂದ್ಗಿಯಲ್ಲಿ. ಅಲ್ಲಿ ಅಶೋಕನ ಬ್ರಾಹ್ಮಿ ಲಿಪಿಯ ಬಂಡೆಗಲ್ಲು ಐತಿ. ಒಂದು ಹಳೆಗನ್ನಡ ಶಾಸನ ಐತಿ. ಆ ಸ್ಥಾನದಲ್ಲಿ ಹಳ್ಳ ಮುಂದ ಹರದು ಬಂದು ಮಾಳಿಂಗರಾಯ ಇದ್ದ ಕಾಲದಲ್ಲಿ ಏಳಂಪುರ ಅಂತ ಕರಿತಾ ಇದ್ರು. ಆಗ ಆನಿ ಒಂಟಿ ಇಂಥಾ ದೊಡ್ಡ ಪ್ರಾಣಿಗಳನ್ನು ಮಾರುವಂತಾ ದೊಡ್ಡ ಪೇಟೆ ಇತ್ತು. ಈಗ ಅದಕ್ಕ ಏಳಗಿ ಅಂತ ಕರಿತಾರ. ಈಗ ಸದ್ಯದಲ್ಲಿ ಅದು ಹಾಳಾಗಿ ಅಲ್ಲಿ ಹತ್ತ ಹದಿನೈದು ಮನಿಗಳಿದ್ದಾವೆ. ಅಲ್ಲಿ ಎಲ್ಲಮ್ಮನ ಸ್ಥಾನ ಐತಿ. ಅಲ್ಲಿಂದ ಹುಲಜಂತಿಯಲ್ಲಿ ಮಾಳೀಂಗರಾಯ ಜೀವಂತ ಸಮಾಧಿ ಆದ್ರು. ಇದರ ಮುಂದ ಸಿರಡೋಣದಲ್ಲಿ ಮಾಳಿಂಗರಾಯರು ಭಕ್ತಿ ಮಾಡಿ ಭಗವಂತನ ಕೈಲಾಸ ಇಳಿಸಿದ ಸ್ಥಾನ ಸೀಗಿಮಠ ಸಿಡಿಯಾಣ. ಸದ್ಯದಲ್ಲಿ ಸಿರಾಡೋಣ ಅಂತ ಕರಿತಾ ಇದ್ದಾರ. ಅದರ ಮುಂದ ರೇವುತಗಾವ ಅಂತ ಐತಿ. ಆದಿ ಕಾಲದಲ್ಲಿ ಅದಕ್ಕ ರಂಬ್ಯರಹಟ್ಟಿ ಅಂತ ಕರೀತಾ ಇದ್ರು. ಅಲ್ಲಿ ಆದಿಕಾಲದ್ದು ಮಾದೇವಂದು ಹೇಮಾಡಪಂತಿ ಅಂತ ಮಂದಿರ ಐತಿ. ಈಗ ಸದ್ಯದಲ್ಲಿ ಶಿವಗೊಡ್ಡ ಮಹಾರಾಜರಂತ ಒಬ್ಬರ್ದು ಸಮಾಧಿ ಐತಿ. ಮುಂದ ನೀವುರಗಿ ಬರ್ತದ. ನೀವುರಂಗಿಯಲ್ಲಿ ಆದಿ ಶಕ್ತಿ ಲಗುಮದೇವಿ ಅಲ್ಲಿ ಒಂದು ದೊಡ್ಡ ಸ್ಥಾನ. ಕುರುಬ ಜನಾಂಗದವರು ನಮ್ಮ ಬೀಗರೆ ಪೂಜಾ ಮಾಡ್ತಾರ. ನೀವುರಗಿ ಗ್ರಾಂಅ ಬಿಟ್ತು ಮುಂದ ತುಕ್ಕಪ್ಪರಾಯಂದು ಮೂರು ಕಣ್ಣೀನಾ ಹುತ್ತಿಗಿ ತೆಲಿ ಕೊಟ್ಟ ಮಲಗಿದ್ದ ಇದು ತುಕ್ಕಪ್ಪರಾಯಂದು ಮೂರು ಕಣ್ಣಿನ ಹುತ್ತಿಗಿ ತೆಲಿ ಕೊಟ್ಟ ಮಲಗಿದ್ದ ಇದು ತುಕ್ಕಪ್ಪರಾಯನ ಕೂನ ತಂದು ಅಲ್ಲಿ ಸಂಗಮನಾಥನ ಮುರಿ ಅಂತಂದು ಮುಂದ ಬೋರಿ ನದಿಗಿ ಈ ಹಳ್ಳ ಕೂಡಿದಾಕರ ಮುಂದ ಅದು ಭೀಮಾ ನದಿಗೆ ಕೂಡಿರ್ತದ ಅಲ್ಲಿ ತುಕ್ಕಪ್ಪರಾಯ ಹುತ್ತಿಗೇನ ತೆಲಿಕೊಟ್ಟ ಮಲಗಿದ್ದಾ ಆ ಮಲಗಿದ್ದ ಹುತ್ತಿಗೆ ಸಂಗಮನಾಥ ದೇವಾಲಯ ಮುಂದ ನಿರ್ಮಾಣ ಆಗೇದ.
ದೈವಜ್ಞ : ಈ ಹಳ್ಳದ ಉಗಮ ಸ್ಥಾನದಿಂದ ನದಿ ಕೂಡುವವರೆಗೆ ಸುಮಾರು ಎಷ್ಟು ಕಿ. ಮೀ. ಉದ್ದವಿದೆ?
ಅಡಿವೆಪ್ಪ : ಈ ಹಾಲಹಳ್ಳ ಸುಮಾರು ಇನ್ನೂರರಿಂದ ಇನ್ನೂರು ಐವತ್ತು ಕಿ. ಮೀ. ಉದ್ದವಿದೆ. ನನಗೆ ಇಲ್ಲಿಯವರೆಗೆ ಅನೇಕ ಮಾಹಿತಿಗಳನ್ನ ಕೊಟ್ಟಿದ್ದೀರಿ ಅದಕ್ಕೆ ಬುಡಕಟ್ಟು ಅಧ್ಯಯನ ವಿಭಾಗ, ಕನ್ನಡ ವಿಶ್ವವಿದ್ಯಾಲಯ ಮತ್ತು ನನ್ನ ಪರವಾಗಿ ನಿಮಗೆ ಧನ್ಯವಾದಗಳು.
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಗ್ರಂಥ ಋಣ
೧. ನಾಗಭೂಷಣಸ್ವಾಮಿ ಓ. ಎಲ್‌. ‘ಪುರಾಣ’, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೨. ಪುರುಷೋತ್ತಮ ಬಿಳಿಮಲೆ, ‘ಕೂಡುಕಟ್ಟು’, ಆನಂದಕಂದ ಗ್ರಂಥಮಾಲೆ, ಮಲ್ಲಾಡಿಹಳ್ಳಿ, ೧೯೯೭
೩. ಶ್ರೀಮತಿ ಎಚ್‌. ಎಸ್‌. (ಅನು), ಮೂಲ : ಬಾಲಗೋಪಾಲ, ‘ಪ್ರಾಚೀನ ಭಾರತದ ಚರಿತ್ರೆ’, ಡಿ. ಡಿ. ಕೋಸಂಬಿಯವರ ಚಿಂತನೆಗಳು, ಬೆಳ್ಳಿಚುಕ್ಕಿ ಪುಸ್ತಕಾಲಯ, ಶೇಷಾದ್ರಿಪುರಂ, ಬೆಂಗಳೂರು – ೨೦, ೧೯೯೮
೪. ಕನ್ನಡ ಸಾಹಿತ್ಯ ಪರಿಷತ್ತ ಪತ್ರಿಕೆ, ಸಂಪುಟ : ೩೩- ೩೪, ೧೯೪೮ – ೪೯
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಅರ್ಥಕೋಶ
ಅಂಡಜಾ – ಅಂಡದಿಂದ ಹುಟ್ಟಿದ
ಅಕ್ಕರ್ತಿ – ಪ್ರೀತಿ
ಅಟ್ಟೂರು – ಎಲ್ಲರು
ಅರಬಿ – ಬಟ್ಟೆ
ಆರ್ಯಾಣ – ಕಾಡು
ಈರಗಾಲ – ಮಣಕಾಲನ್ನು ನೆಲಕ್ಕೆ ಹಚ್ಚುವುದು
ಉಡುಗು – ಕುಗ್ಗು
ಓಣ್ಯಾಂದ – ಓಣಿ, ಗಲ್ಲಿ, ಬೀದಿ
ಕಂತಿ – ಜೀವಂತ ಸಮಾಧಿ
ಕಮಾಯಿ ಬಿಂಡಿ – ತಿಂಡಿ ಗಂಟು
ಕರತೋ – ಕರ್ತೃ
ಕಳ್ಳರ ಕವುಟಿ – ಕಳ್ಳರ ವಾಸಸ್ತಾನ
ಕಿಲ್ಲಾರ – ಹಸುಗಳ ಹಟ್ಟಿ
ಕುರು – ಗುರುತು, ಚಿನ್ಹೆ
ಕೂನ – ಗುರುತು
ಗರ್ದಿಲಿ – ಭರ್ಜರಿ, ಚೆನ್ನಾಗಿ
ಗುಡ್ಡಗವ್ವರ – ಗುಡ್ಡದ ಕಂದಕಗಳು
ಗುದುಮರಗಿ – ಗುದ್ದಾಟ
ಗೋಳು – ಕಷ್ಟ
ಚೆಂಜಿ – ಸಾಯಂಕಾಲ
ಚಾಂಗಬಲ – ಒಳ್ಳೆಯದಾಗಲಿ
ಚಣದಾಗ – ಕ್ಷಣದಾಗ
ಚಮೂಲಿರಂಗ – ಮೋಡಿಆಟಕ್ಕೆ ರಂಗ ಹಾಕುವುದು
ಚಿತ್ತಿಟ್ಟು – ಲಕ್ಷವಿಟ್ಟು
ಚೊಕ್ಕ – ಸ್ಪಷ್ಟ
ಜಬರ್ – ಅಂಜಿಸು
ಜರ್ ಕಡತಾ – ಒಂದು ವೇಳೆ
ಜಲ್ಮ – ಜನ್ಮ
ಜ್ಚಾಕಿ – ಎಚ್ಚರ
ಜಿರಿ ಪಿಕ್ಕಿದ್ದ ನೀರು – ಜರಿ ನೀರು
ಟೊಳ್ಯಾಗ – ಸುಣ್ಣಕಲಸುವ ಹರವಿ
ಠಿಕಾಣಾ – ಸ್ಥಳ
ಡಿಗ್ಯಾಗ – ತಗ್ಗು
ತ್ಯವರಿಗಿ – ದಡಕ್ಕೆ
ತೋಡಿಗಿ ತೋಡಿ – ರಾಗಬದ್ಧವಾಗಿ
ದಂದೆ – ಕೆಲಸ
ದುಂಡುರ್ಕಿ – ಸಾಷ್ಟಾಂಗ ನಮಸ್ಕಾರ
ದಮ್ಮು – (ತಾಕತ್ತು) ನಿಧಾನ
ದವಣಿ – ಸಾಲಾಗಿ ಕಟ್ಟುವ ಹಗ್ಗ
ದಿಮ್ಮಿಟ್ಟ – ಸ್ಪರ್ಧೆ
ದೌಡ – ಬೇಗನೆ
ನಾಡವೈದ್ಯ – ಜನಪದ ವೈದ್ಯ
ನ್ಯಾರ್ – ನಶೆ
ನೆಲ್ದ ಬೈಯಾರ – ಸುರಂಗ
ಪಂಚೇರ್ – ಐದಣೆ ತೂಕ
ಪಜೀತಿ – ಪೇಚಾಟ
ಪರಂತು – ಆದರೆ
ಪರಗಂದಿ – ಪರದೇಶಿ
ಪರಪರತೋ – ಬೇರೆ ಬೇರೆ
ಬಂದು ಬಸ್ತ – ಕಟ್ಟು ನಿಟ್ಟು
ಬಿಂಡಿ – ಗಂಟು
ಬಕ್ಷಣ – ತಿನ್ನು
ಬಗಟ – ತೋಡು, ಕೆದರು
ಬಡ್ಡಿ ಮಾತು – ಮೂಲಮಾತು
ಬೋರ್ಯಡಿ – ಜೋರಾಗಿ ಗೋಳಾಡುತ್ತ
ಬಲ್ಲಿ – ಬಳಿ
ಬಲ್ಯಕ – ಗುರುತು – ಹಂತೇಕ
ಬ್ಯಾನಿ – ರೋಗ
ಬಾನ – ಅನ್ನ
ಬಿನ್ನೆತ್ತೆ – ಒಂದನೇ ತರಗತಿಗಿಂತ ಮೊದಲು ಕಲಿಯುವ ತರಗತಿ
ಬೆಚ್ಚರ್ – ಗಾಭರಿ
ಮಜಕೂರ – ವಿಷಯ
ಮಜ್ಜಣ್ಣ – ತೊಳೆದುಕೊಳ್ಳುವುದು, ಸ್ನಾನ
ಮಟ್ನ – ತಕ್ಷಣ
ಮಡಾ – ಆಳ
ಮರತ್ಯಾಕ – ಮೃತ್ಯಲೋಕ
ಮಾಫಿ – ಕ್ಷಮೆ
ಮಾನೇದ ಹೊಲ – ದಾನದ ಜಮೀನು
ಮಾರಿ – ಮುಖ
ಮುರಿ – ತಿರುವು
ಮೂರುತ್ಯಾಗು – ಕುಳಿತುಕೊಳ್ಳು, ಸ್ಥಾಪನೆ
ಮೆಟ್ಟ – ಸ್ಥಳ (ವಾಸಸ್ಥಳ) ಗುರುತು
ಮೌಲಿ – ತಲೆ, ಜುಟ್ಟು
ಯಾಳಿ – ವೇಳೆ, ಸಮಯ
ರಕ್ಷೇನ – ರಕ್ಷಣ
ರಗತಾ – ರಕ್ತ
ರಿಕ್ಕಾಗಿ – ಬಿಗಿಯಾಗಿ
ರೋಜನ – ಆಲಾಪ
ಲಾಗಬೇಗ – ಲಗುಬೇಗ
ವಕವಾದ – ವಾಗ್ವಾದ
ವಾಯೇಣ – ಜನಪ್ರಿಯತೆ
ಸಣಕುಲ – ಚಿಕ್ಕ ಜಾತಿ
ಸೀತಾಳ – ಪವಿತ್ರ ನೀರು
ಹಂಗ್ಲಿಲ್ಲ – ಹೋಗಲಿಲ್ಲ
ಹೆಂಡಿ – ಸಗಣಿ
ಹಚ್ಚಿ ಬರುವುದು – ಕಳಸಿ ಬರುವುದು
ಹಾನ – ಅದಾನ, ಐತಿ
ಹಾವಿನ ಲಡ್ಡ – ಹಾವಿನ ಬಾರಕೋಲ
ಹುರ್ಯಾಳ – ಕೂಗಾಡಿ
ಹೆಡಗಿ – ಬುತ್ತಿ ಬುಟ್ಟಿ
ಹೆಡಗೂಡಿ – ಹೆಡಮುರಗಿ, ಕೈಕಾಲು ಕಟ್ಟುವುದು
ಹೈರಾಣ – ಸುಸ್ತು
ಹೊತಿಗಿ – ಹೊದಿಕಿ, ಬಟ್ಟೆ
ಹೊಯ್ಕಾ – ಭವಿಷ್ಯ ತತ್ವ
ಹೌಳ – ಹವಳ
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಂಗಾಳಾರತಿ
ಆರುತಿ ಬೆಳಗುನು ಬಾs
ಗುರುವಿಗೆ ಆರುತಿ ಬೆಳಗುನು ಬಾs
ಮಾಳಪ್ಗ ಆರುತಿ ಬೆಳಗುನು ಬಾs
ಆರುತಿ ಬೆಳಗುನು ಮೂರುತಿ ರೂಪಗೇs
ಮೂರ ಕಣ್ಣಿನ ಶಿವ ಮುಕ್ಕಣ್ಣ ಹರನಿಗೆs ||ಅರವ . . . . ||
ದೀಡ ಭಕ್ತಿ ಹುಟ್ಟೀs
ಒಳಗಿನ ದುಷ್ಟ ಗುಣಾ ಸುಟ್ಟೀs ||ದೀಡ . . . . ||
ದೀಡ ಕೊಟ್ಟ ಗುರು ಹರ ನಿಮ ಪಾದಕs
ಒಡಿಯಾಗಾರುತಿ ಸಡಗರದಿಂದs ||ಆರುತಿ . . . . ||
ಮೂರು ಮಾಯ ಹುಟ್ಟೀs
ಒಳಗಿನ ದುಷ್ಟ ಗುಣಾ ಹುಟ್ಟೀs
ದೀಡ ಕೊಟ್ಟ ಗುರು ಹರ ನಿಮ್ಮ ಪಾದಕs
ಒಡಿಯಾಗ ಆರುತಿ ಸಡಗರದಿಂದs ||ಆರುತಿ . . . . ||
ದೇಶದೊಳಗ ನಮ್ಮs
ವಾಸುಳ್ಳ ಹುಲಜಂತಿ ಪಾಳಪ್ಗs
ಭಾವ ಭಕ್ತಿಯಿಂದ ಕರ್ಪೂರದಾರುತಿ
ನಿತ್ಯ ಕಾಲದಲ್ಲಿ ಎತ್ತಿ ಬೆಳಗುನುs ||ಆರುತಿ . . . . ||
* * *
ಜಯದೇವs ಜಯದೇವs
ಜಯ ಮಾಳಿಂಗರಾಯs
ಪಂಚಾರತಿ ಬೆಳಾಗುವೆವೊs
ಒಡಸಿ ಕಾಯಾs
ಜಯದೇವs ಜಯದೇವs
ಕೈಲಾಸ ಗಿರಿಗಳ ಬಿಟ್ಟು ಬಂದಿದ್ದಾs
ಏಳು ಅವತಾರಗಳs
ತಾನೇ ತೊಟ್ಟಿದ್ದಾs
ಬಾರಾಮತಿ ಪಟ್ಟಣಕ
ಹುಟ್ಟಿ ಬಂದಿದ್ಡಾs ||ಜಯದೇವs . . . . ||
ತುಕ್ಕಪ್ಪರಾಯನ ಹೊಟ್ಟಿಲೇ ಹುಟ್ಟಿದ್ದಾs
ಅಮೃತಬಾಯಿ ಮಲಿಹಾಲ ಕುಡದಿದ್ದಾs
ನಿರಹಂಕಾರ ನಿರ್ಮಂತ ತಾನು ತಿಳದಿದ್ದಾs
ತಾಯಿ ಕಣ್ಣವ್ವನ ಚರಣದಲ್ಲಿ ಬೆಳದಾs  ||ಜಯದೇವs . . . . ||
ಅಣ್ಣ ಜಕ್ಕಪ್ಪ ತಾನೇ ಗೊಂದಿದ್ದಾs
ಬಾಲ ಲೀಲೆಗಳ ಅಲ್ಲಿ ಮಾಡಿದ್ದಾs
ಬಾರಾಮತಿ ಪಟ್ಟಣ ಬಿಟ್ಟಿದ್ದಾs
ಸುತ್ತ ಜಗವೆಲ್ಲ ಸಂಚಾರ ಮಾಡಿದ್ದಾs ||ಜಯದೇವs . . . . ||
ಚಪ್ಪನ ದೇಶಾ ತಿರುಗಿ ಬಂದಿದ್ಡಾs
ಹರಣಪುರ ಎಂಬ ಪಟ್ಟಣ ಕಟ್ಟಿದ್ದಾs
ಕಮ್ಟಾಳ ಎಂಬ ಕೆರಿಯ ಒಡಸಿದ್ದಾs
ಬಡವರ ರಕ್ಷಣ ಅಲ್ಲೇ ಮಾಡಿದ್ದಾs ||ಜಯದೇವs . . . . ||
ಅಲ್ಲಿಂದ ಮುಂದ ಸಾಗಿ ಬಂದಿದ್ದಾs
ಉಂಬ್ಳೆ ಠಾಣೆಕ ತಾನು ಮೆಟ್ಟ ಬಗದಿದ್ದಾs
ಏಳ್ನೂರು ಬ್ಯಾಡರ್ದ ಚಂಡಾ ಕಡದದ್ದಾs
ಚಂಡಿನ ತೆಲಿ ಮ್ಯಾಲ ಕಟ್ಟಿ ಕಟ್ಟಿದ್ದಾs ||ಜಯದೇವs . . . . ||
ನಾರ್ಯಾಣಪುರಕ ಸಾಗಿ ಬಂದಿದ್ದಾs
ನಾರ್ಯಾನ ಸಂಗಡ ಯುದ್ಧ ಆಡಿದ್ದಾs
ಯುದ್ಧದಲ್ಲಿ ಹೆಚ್ಚ ತಾನೇ ಆಗಿದ್ದಾs
ಹುಲಿ ಹಿಡದು ಹುಲಿಗಿಣ್ಣಾ ಹೋಗಿ ತಂದಿದ್ದಾs ||ಜಯದೇವs . . . . ||
ಹುನ್ನೂರು ಸಿದ್ಧಗ ಹುಲಿಗಿಣ್ಣ ಉಣಸಿದ್ಧs
ಹುಲಜಂತಿ ಎಂಬ ನಾಮ ತಾನೇ ಧರಿಸಿದ್ದs
ಹುಲಿ ಜಯಂತಿ ತಾನೇ ಮಾಡ್ಸಿದ್ದಾs
ಜಗದಲ್ಲಿ ನಾನು ಮಾಡ್ಸಿದ್ದ ಪ್ರಸಿದ್ದಾs ||ಜಯದೇವs . . . . ||
ಬೀಜಗುಂತಿಯ ಮೇಲೆ ತಾನೇ ಇರತಿದ್ದಾs
ಬನ್ನೀಗಿ ಸಾವಿರ ಬಾಗಿ ಕಾಯ್ದಿದ್ದಾs
ಅಂಗದಲ್ಲಿ ಲಿಂಗ ತಾನೇ ತಿಳದಿದ್ದಾs
ಇಷ್ಟ ಲಿಂಗದ ಸೇವಾ ಮಾಳಪ್ಪ ಮಾಡಿದ್ದಾs
ಜಗವೆಲ್ಲ ಪವಾಡ ತಾನೇ ಮಾಡಿದ್ದಾs
ಸಿಡಿಯಾಣ ಮಠದಾಗ ಭಕ್ತಿ ಮಾಡಿದ್ದಾs
ಭಕ್ತಿಯಿಂದ ಕೈಲಾಸ ಶಿವನ ಇಳಿಸಿದ್ದಾs
ಬೇಕಾದ್ದ ವರಗಳ ಅಲ್ಲೇ ಪಡದಿದ್ದಾs ||ಜಯದೇವs . . . . ||
ಜಗವೆಲ್ಲಾ ಪವಾಡ ತಾನೇ ಮಾಡಿದ್ದಾs
ಮಕ್ಕಳ ಹಡದು ಮನಿ ಮಾರ ಕಟ್ಟಿದ್ದಾs
ಹುಲಜಂತಿ ಮಠದಲ್ಲಿ ತಾನೇ ನೆಲದಿದ್ದಾs
ಬಂದ ಭಕ್ತಗಲ್ಲೀ ಭಾಗ್ಯ ಕೊಟ್ಟಿದ್ದಾs ||ಜಯದೇವs . . . . ||
ಭಕ್ತಗೆ ಭಾಗ್ಯಾ ತಾನೇ ಕೊಟ್ಟಿದ್ಯಾs
ಬಂಜೀಗಿ ಮಕ್ಕಳ ತೊಟ್ಟಿಲ ಹೊರಸಿದ್ದಾs
ಬೇಡಿದವರಿಗಿ ಬೇಕಾದ್ದ ಕೊಟ್ಟಿದ್ದಾs
ಬಂದ ಭಕ್ತಗಲ್ಲಿ ಪ್ರಸನ್ನಾಗಿದ್ದಾs ||ಜಯದೇವs . . . . ||
ಹುಲಜಂತಿ ಗಿರಿಯಲ್ಲಿ ತಾನೇ ನೆಲದಿದ್ದಾs
ಅಡಿವೆಪ್ಪ ಮರಾಯ್ಗ ವರಗಳ ಕೊಟ್ಟಿದ್ದಾs
ಕಡೇತನಕ ಅವನಿಗೆ ತಾನೇ ಕಾಯಿದ್ದಾs
ಸತ್ಯುಳ್ಳ ಶರಣ ಮರತ್ಯಕ ಮಿಗಿಲಾದ ||ಜಯದೇವs . . . . ||
* * *
ಬಾ ಬಾ ಅಣ್ಣಾs
ನೀ ಮಾಳಣ್ಣಾs
ಭಕ್ತರ ಮೇಲೆ ಕರುಣಾs ||ಬಾ ಬಾ . . . . ||
ನಿಜ ವಸ್ತು ನೀರ ಮಾಳಾs
ನಿಜ ರೂಪದವನಾs
ಶಾಂತಿ ಸಮಾಧಾನಾs
ಬಂದಾ ದಯಾಘನಾs
ಭಕ್ತರ ಸಲುವಾಗಿ ನೀನಾs
ರೂಪ ತೋರಿ ಸಹನಾs ||ಬಾ ಬಾ . . . . ||
ಪಂಚ ತತ್ವ ಕೂಡಿದs
ಶರೀರ ಧಾರಾಣಾs
ಮಾನವರಲ್ಲಿ ಬಂದಿದೆ ಅಣ್ಣಾs
ಅನಿಸಿದಿ ಮಾಳಣ್ಣಾs
ಕಂಬಳಿ ಭೂಷಣಾs
ಮಾಡಿದ ಧಾರಣಾs ||ಬಾ ಬಾ . . . . ||
ಸತ್ಯ ಧರಮರ ಕೂನಾs
ಕೋರಿ ಮೀಸೆ ಏನಾs
ಮಾನವರಲ್ಲಿ ಮೆರಿಸಿದಿ ಅಣ್ಣಾs
ಭವದಾಗ ನೀನಾs
ಬೇಡಿದವರಿಗಿ ಬೇಕಾದ್ದ ನೀನಾs
ಕೊಟ್ಟ ಕಳುಹಿದಿ ಅಣ್ಣಾs ||ಬಾ ಬಾ . . . . ||
ತೆಂಕನಾಡ ಗೌಡಗ ನೀನುs
ದಯಗೊಂಡ ಗೌಡಗ ನೀನುs
ಕೊಟ್ಟ ದವುಳ ತಾನs
ಮಾಡೊಳ್ಳಿ ಮೆಲ್ಲಗ ನೀನುs
ಮಾಡಿದೆ ಹೈರಣಾs
ಇಟಗಿಯ ಗೌಡಗ ನೀನುs
ಕೊಟ್ಟದಿ ಸಂತಾನಾs ||ಬಾ ಬಾ . . . . ||
ಹುಲಜಂತಿ ಗ್ರಾಮಕ ಬಂದು
ಮಾಡಿದಿ ಠಿಕಾಣಾs
ಹಳ್ಳಿ ನೆಳ್ಳ ಆರಂಭ ನೋಡೀs
ಆಗಿದಿ ಸ್ಥಾಪನಾs
ಕವಿ ಅಡಿವೆಪ್ಪನ ರಚನಾs
ಜಗವೆಲ್ಲ ಸಾಕಿದ ಅಣ್ಣಾs ||ಬಾ ಬಾ . . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಅರಿವು
ಅರವ ಅರೀs ಮರವ ಮರೀs
ಜ್ಞಾನಿಗಳು ಇರಬೇಕೋ ನಮ್ಮನೆರೀss ||ಅರವ . . . . ||
ಮಾಳಪ್ಪ ಇದ್ದಾನೋ ಜ್ಞಾನದ ಜರೀs
ಗುರುವಿನ ಹಂತೇಲಿ ದುಡಿದೋ ನಾನಾ ಪರೀs
ಹಿಂಡ ಸಿದ್ಧರ್ನ ಬಿಡಿಸ್ಯಾನೋ ಸೆರೀs
ಭವದಾಗ ಬಂದು ಕಾಯ್ದಾನ ತಾ ಕುರೀs
ದಿನಂ ಪ್ರತಿ ಉಣಸ್ಯಾನ ಉಡಕ ಮರೀs
ಸಿಡಿಯಾಣ ಮಠಕs
ಬಂದಾನೋ ನೊಡೋ ದೊರೀs ||ಅರವ . . . . ||
ಯಜ್ಞ ಹೂಡಿದೋ ಮಾಳಪ್ಪ ಬಾಳ ಬಾರೀs
ಋಷಿ ಮುನಿಗಳ ಕೂಡ್ಯಾರ ಒಳ್ಳೇ ಸರೀs
ದೇವ್ರ ಹೈಪಾದ್ರ ಭಕ್ತಿದ್ದ ನೋಡಿ ಜರೀs ||ಅರವ . . . . ||
ಶಿವಾ ಪಾರ್ವತಿ ರೂಪ ಅವರ ಬೆರೀs
ರೂಪ ಬದಲಾಸಿ ಬಂದಾರೋ ಸರೀs
ಗುರುತ ಹಿಡಕೊಂಡ ಮಾಳಣ್ಣ ದೊರೀs ||ಅರವ . . . . ||
ವರ ಪಡಕೊಂಡ ಆದ ಅವ್ರ ಸರೀs
ಭವದಾಗ ಭಕ್ತಿ ಬೀರಣ್ಣ ಬಾಲ ಬಾರೀs
ಕವಿ ಅಡವೆಪ್ನ ನುಡಿಗಳ ಸರೀs ||ಅರವ . . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಕಂಬಳಿ ಕುರಿತು
ಕೇಳಪ್ಪಾ ಕೇಳೋs
ಹೆಂಗಾಯ್ತೊ ಕಂಬಳೀs
ಶಾಂತಿ ಸಾಗರ ಕಂಬಳೀs
ಶಾಂತ ಮನಸ್ಸಿಲಿಂದs
ಬದುಕುತ ನಡದವಗs
ವರವ ಆದೀತ ಕಂಬಳೀs
ಮೂಲ ಮಂತ್ರಕ ಮೇಲಾದ ಕಂಬಳೀs
ಕಾಲಕ ಸರಿಯಾಗಿ ಬಂದದ ಕಂಬಳೀs
ಕೈಲಾಸದಾಗ ಕಂಬಳೀs
ಮಾದೇವನ ಭಕ್ತಿಗಿ ಮೆಚ್ಚಿ ಗದ್ದಿಗೀs
ಮೊದಲಾಗಿತೊ ಕಂಬಳೀs
ಸ್ಥಳಕ ಸುದ್ದಾಗಿ ಇರುವ ಕಂಬಳೀs
ಜಕ್ಕಪ್ಪ ಮಾಳಪ್ಪ ಹೊರುವ ಕಂಬಳೀs
ಯಾವ ಬಟ್ಟಾ ಇಲ್ಲದ ಕಂಬಳೀs
ಹಾವಾಗಿ ಹರಿತ್ತಿತ್ತೋs
ಬೆಂಕ್ಯಾಗಿ ಉರಿತಿತ್ತೋs
ಚೇಳಾಗಿ ಚಿಮ್ಮುತಿತ್ತೋ ಕಂಬಳೀs
ಕೃತಾಯುಗದಾಗ ಜಡಿಯ ಕಂಬಳೀs
ತ್ರೇತಾಯುಗದಾಗ ಹೋಮದ ಕಂಬಳೀs
ಕೇಳಿರೆಪ್ಪಾ ಬೆಂಕಿ ವರಣ ಕಂಬಳೀs
ಜಪ್ಪಿಸಿ ನಡದವ್ಗ ಜತನಾಗಿ ಸಿಕ್ಕೀತೋs
ಹಾಲಮತದ ಕಂಬಳೀs
ಸಿದ್ಧ ಮಾಳಪ್ಪ ಹೊರುವ ಕಂಬಳೀs
ಬೀಜಗುಂತಿ ಮ್ಯಾಲ ಇದ್ದ ಕಂಬಳೀs
ಬೀಸ್ಯಾಡಿ ಮಳೀಯ ತಂದ ಕಂಬಳೀs
ಹಿಂಡ ಸಿದ್ಧರ ಬಂದಿ ಬಿಡಿಸಿದ
ಪುಂಡ ಮಾಳಪ್ಪನ ಕಂಬಳೀs
ಪುಂಡ ಮಾಳಪ್ಪನ ಹೊರುವ ಕಂಬಳೀs
ಮಾನಗೇಡಿ ಕೈಯಾಗ ದೊರಿಲಾರ್ದ ಕಂಬಳೀs
ಹುಲಜಂತಿ ಈಶ ಹೊರುವ ಕಂಬಳೀs
ಹುಲಜಂತಿ ಮಠದಾಗಾಡಿವೆಪ್ಪ ಮಾರಾಯ್ಗ
ವರಾ ಕೊಟ್ಟ ಕಂಬಳೀs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಪ್ಪನ ಮೊಮ್ಮಗ ಬರಗಾಲಿ ಸಿದ್ಧನ ಪವಾಡ
ಕುಂತ ಕೇಳರಿ ನೆರದ ಪಂಡಿತರಾs
ಮಾಳಿಂಗರಾಯನ ಆದ ಕತಿ ಸಾರಾs
ಮಾಳಿಂಗರಾಯಾ ಕಂತೀಯ ಕಳದವರಾs
ಮಾಳಿಂಗರಾಯ್ಗ ಏಳ ಮಂದಿ ಮಮ್ಮಕ್ಳು
ಅಲ್ಲೇ ಇದ್ದವರಾs
ಏಳಮಂದಿತಲ್ಲಿ ಬರಗಾಲಿ ಸಿದ್ಧರಾs
ಬ್ರಹ್ಮಚಾರಿ ಆಗಿ ತಾವೇ ಇದ್ದವರಾs
ಸಿದ್ಧ ಪುರುಷಾಗಿ ಮೆರೆದವರಾs
ಕ್ಯಾದಗಿ ಒತನಾಗ ಬರಗಾಲಿ ಸಿದ್ಧs
ತಪಗಳ ಮಾಡಿದವರಾs
ಅವನ ಭಕ್ತಿಗೆ ಮಾಳಪ್ಪ ಒಲಿದವರಾs
ಕ್ಯಾದಗಿ ಒತನಾಗ ಪ್ರಕಟ ಆದವರಾs
ಬರ್ಗಾಲ್ಗಿ ಕರದಲ್ಲಿ ಹೇಳಿದವರಾss
ಬಾರೋ ಬರಗಾಲಿ ಮೊಗಲಾಯಿದಲ್ಲೀs
ಹೋಗ್ಬೇಕೊ ಅಂದವರಾs
ಮೊಗಲಾಯಿದಲ್ಲಿ ಮುಸಲ್ಮಾನರಾs
ದುಷ್ಟ ಜನಾ ಅಲ್ಲಿ ಹೆಚ್ಚ ಬೆಳದರಾs
ಅವರನ ಉದ್ಧಾರ ಮಾಡ ಅಂದಾರಾs
ಉದ್ಧಾರ ಮಾಡಿ ಕಸ್ಕಿಯ ಗ್ರಾಮದಲ್ಲೀs
ನೆನೆಬೇಕ ಅಂದವರಾs
ಇಷ್ಟ ಮಾತ ಮಾಳಪ್ಪ ಹೇಳ್ಯಾರಾs
ಮಾಯಾಗಿ ಅಲ್ಲಿಂದ ತಾವೇ ಹೋಗ್ಯಾರಾs
ಬರಗಾಲಿ ತಿಳದಾನೊ ಮಜಕೂರಾs
ಹುಟ್ಟಿದ ಊರಾ ಹುಲಜಂತಿ ಬಿಟ್ಟ ಮುಂದs
ಸಾಗಿನಿ ನಡದಾರಾs
ಜಗ ಉದ್ಧಾರ ಮಾಡುತ ನಡದಾರಾs
ಅನೇಕ ಜನರಿಗಿ ಉದ್ದಾರ ಮಾಡಿದವರಾs
ಸೊಲ್ಲಾಪುರದಲಿ ಸಾಗಿ ಹೋಗ್ಯಾರಾs
ಸೊಲ್ಲಾಪುರದ ಸಿದ್ಧ ರಾಮೇಶೂರಗs
ಭೇಟ್ಟಿಯಾದರಾs
ಮುತ್ಯಾನ ಧ್ಯಾನಾ ಅಲ್ಲಿ ಮಾಡ್ಯಾರಾs
ಸಿದ್ಧ ರಾಮೇಶೂರಗ ಕರದ ಹೇಳ್ಯಾರಾs
ಇಲ್ಲಿ ಐತಿ ನೋಡ್ರಿ ದೇವರ ನೇರಾs
ಜೀವಂತ ಜಲಾ ತಗದಕೊಟ್ಟಾನ ಅಲ್ಲೀs
ಕೆರಿಯ ತುಂಬ ನೀರಾs
ಕೆರಿಯು ತುಂಬಿ ಹೊರಚೆಲ್ಲಿ ನೀರಾs
ಬರಗಾಲಿ ಸಿದ್ಧ ಕೊಟ್ಟು ಮುಂದ ಹೋಗ್ಯಾರಾs
ಮೊಗಲಾಯಿ ಹದ್ದೆಲ್ಲ ತಿರಗ್ಯಾರಾs
ಅಲ್ಲೆಲ್ಲಿ ಧ್ಯಾನಾ ಮಾಡಿದ್ರ ಮಾಳಪ್ಪs
ಭೆಟ್ಟಿಯಾದಾರಾs
ಅನೇಕ ಪವಾಡ ತಾವೆ ಮಾಡಿದವರಾs
ಹತ್ಯಂಟ್ಸಾರಿ ಮುತ್ಯಗ ನೆನದಾರಾs
ಮಾಳಪ್ಪ ಭೆಟ್ಯಲ್ಲಿ ಆದಾರಾs
ಭೆಟ್ಟಿ ಆಗಿ ಬರಗಾಲ ಸಿದ್ಧಗs
ವರಗಳ ನೀಡ್ಯಾರಾs
ಬರಗಾಲಿ ಸಿದ್ಧ ಸಾಗಿ ಹೋಗ್ಯಾರಾs
ಬೆಣ್ಣಿ ನದಿ ಹೋಗಿ ಕಂಡರಾs
ಮುತ್ಯಾನ ಆಶೀರ್ವಾದ ಗೊಂಡಾರಾs
ಕಸಗಿವಾಡಿಯಲಿ ಹೋಗಿ ನೆನದರಾs
ಕೇಳರಿ ತಾ ದೇವರಾs
ಮಾಳಿಂಗರಾಯನ ಮೊಮ್ಮಗನ ಚಮತ್ಕಾರಾs
ಹಿಂತಾ ಪವಾಡಗಳ ಎಷ್ಟಂತ ಹೇಳ್ಯಾರಾs
ಅಡಿವೆಪ್ಪ ಮಾರಾಯರಾs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಐಕ್ಯದ ನಂತರದ ಪವಾಡಗಳು
ಶರಣರ ಲೀಲಾs
ಮರಣ ನಂತರ ನೋಡೋs
ತಿಳಿಸುವೆ ಜನರಲ್ಲೀs
ತಮ್ಮಾ ತಿಳಿಸುವೆ ಜನರಲ್ಲೀs
ಸಿದ್ಧ ಮಾಳಿಂಗರಾಯ
ಐಕ್ಯ ಆದಾನೋs
ಬಬ್ಬುಲಿ ಬನದಲ್ಲೀs ||ಸಿದ್ಧ . . . . ||
ನಾಕ ಮಂದಿ ಧರಮರುs
ಏಳ ಮಂದಿ ಗೆಳಿಯರುs
ದುಃಖ ಮಾಡ್ಯಾರಲ್ಲೀs
ಬಂದ ಜನಾ
ಬೋರ್ಯಾಡಿ ಆಳತಾರೋs
ಕೇಳರಿ ಆವಾಗಲ್ಲೀs ||ಬಂದ . . . . ||
ಸಿದ್ಧ ಮಾಳಪ್ಪನ
ಅಣ್ಣ ಜಕ್ಕರಾಯs
ಜನಕ ಹೇಳ್ಯಾನಲ್ಲೀs
ಆಗ ಜನಕ ಹೇಳ್ಯಾನಲ್ಲೀs
ಮಾಯದ ಬಾಜಾರs
ಯಾರೀಗಿ ಬಿಟ್ಟಿಲ್ಲ ತಮ್ಮಾs
ಅಳಬ್ಯಾಡ್ರೊ ಬನದಲ್ಲೀs ||ಮಾಯದ . . . . ||
ಸತ್ಯ ಶರಣ ಅವs
ಸಿದ್ಧ ಮಾಳಿಂಗರಾಯಾs
ಹೆಚ್ಚಿನ್ಯಾವ ಮರತ್ಯದಲ್ಲೀs
ನಿಮ್ಮ ಭಕ್ತಿಗವs
ಯಾವತ್ತು ಇರತಾನs
ಕೇಳರಿ ಮಾಳಪ್ಪಲ್ಲೀs ||ನಿಮ್ಮ. . . . ||
ಇಷ್ಟು ಮಾತು
ಜಕ್ಕಪ್ಪ ತಿಳಿಸ್ಯಾನೋs
ತಿಳಿಸಿ ಹೇಳಿ
ತಿಳಿ ಮಾಡಿ ಜಕ್ಕಪ್ಪs
ಸಮಾಧಾನ ಪಡಿಸ್ಯಾನಲ್ಲೀs
ಬಂದ ಜನಾ ಎಲ್ಲಾs
ಹೊಂಟ ಹೋಗಿತೋs
ತಮ ತಮ ಸ್ಥಳಗಳೀಗೀs ||ಬಂದ . . . . ||
ಮಡದಿನ್ನ ಕರ್ಕೊಂಡು
ಜಕ್ಕಪ್ಪ ನಡದಾನೋs
ಎಣಕಿಯ ಗ್ರಾಮ ಕಡೀs
ಆಗ ಎಣಕಿಯ ಗ್ರಾಮ ಕಡೀs
ಗಂಗಾಧಾರತಿ ಹಚ್ಚಿ ನಡದಿದ್ದೋs
ದುಃಖಿತ ಮನದಲ್ಲೀs ||ಗಂಗಾಧಾರತಿ . . . . ||
ಹುಲಜಂತಿ ಬಿಟ್ಟು ಗಾರಿಗುಂತಿಯs
ಮೇಲಿಂದ ಹಾಯ್ದಾನಲ್ಲೀs
ನಂದೂರ ಆಳಗೀ
ಮಿರಿಯ ಮತಾಳಿ ಬಳೀs
ತಾನು ಹೋದಾನಲ್ಲೀs
ಮಿರಿಯ ಮತಾಳಿ ಬಳೀs
ಭೀಮಾನದಿಯಲ್ಲೀs
ಮಾಳಪ್ಪ ಕುಳಿತಿದ್ದಲ್ಲೀs
ಆಗ ಮಾಳಪ್ಪ ಕುಳಿತಿದ್ದಲ್ಲೀs
ಅಣ್ಣ ಜಕ್ಕಪ್ಪ ಹೋಗಿ ನೋಡತಾನೋs
ಮುಂದ ತಮ್ಮ ಕಂಡನಲ್ಲೀs ||ಅಣ್ಣ . . . . ||
ಯಾಕ ಮಾಳಿಂಗರಾಯs
ಇದೇ ಈಗs
ನೀನು ಕಂತೀ ಕಳದಿದ್ಯೆಲ್ಲೀs
ಕಂತಿ ಕಳದ ನೀನು
ಹೆಂಗ ಬಂದಿದ್ಯೋs
ತಮ್ಮಾ ತಿಳಿಸಪ್ಪಾ ನನಬಲ್ಲೀs
ಇಷ್ಟು ಮಾತು ತಾನು ಕೇಳಿ ಮಾಳಿಂಗರಾಯಾs
ಕುಲುಕುಲು ನಕ್ಕಾನಲ್ಲೀs
ಆಗ ಕುಲುಕುಲು ನಕ್ಕಾನಲ್ಲೀs
ಬಾರಪ್ಪಾ ಆಣ್ಣಾs
ಕಲಿಯ ಬತ್ತ ಈಗs
ಕಂತಿ ಕಳಿಯಲಿಕ್ಕಲ್ಲೀs ||ಬಾರಪ್ಪಾ . . . . ||
ಕಲಿಯುಗದಲ್ಲಿ ಕೆಟ್ಟ ಜನಾ ಈಗs
ನಿರ್ಮಾಣದರಿಲ್ಲೀs
ಕೆಟ್ಟ ಜನಕ ನಾವು ಬೋಧೆ ಮಾಡಿದೆವುs
ಸಾಕಷ್ಟು ಜನರಲ್ಲೀs
ಎಷ್ಟು ದಿವಸs
ನಾವು ಇದ್ದರ ಏನs
ಬಿಡೂದು ಮಂಡಲ ಇಲ್ಲೀs
ಲಾಗಬೇಗದಿಂದ ಹೋಗಪ್ಪ ನೀನುs
ಎಣಕಿಯ ಮಠದಲ್ಲೀs
ಎಣಕಿಯ ಮಠದಾಗ
ಹೋಗಿಯ ನೀನುs
ಕಂತೀ ಕಳಿಯಪ್ಪಾ ಅಲ್ಲೀs
ನೀನು ಬರುವುತನಕ
ನಾನು ಇರತೇನೋs
ಭೀಮಾ ನದಿಯಲ್ಲೀs ||ನೀನು . . . . ||
ಎಷ್ಟು ಮಾತ ಕೇಳಿ
ಜಕ್ಕಪ್ಪ ಹೋಗ್ಯಾನs
ಎಣಿಕಿಯ ಮಠದಲ್ಲೀs
ಆಗ ಎಣಿಕಿಯ ಮಠದಲ್ಲೀs
ಬೆಂಕಿ ಇಲ್ಲದೇs
ಹೋಮ ತಯ್ಯಾರ ಮಾಡೀs
ಸಮಾಧಿ ಹೊಂದ್ಯಾನಲ್ಲೀs ||ಬೆಂಕಿ . . . . ||
ಸಮಾಧಿ ಹೊಂದಿ ಸಾಗಿ ಬಂದಾನೋs
ಮಾಳಪ್ಪನ ಬಲ್ಲೀs
ಅಷ್ಯೊರೊಳಗ ಯೋಗಿ ಅಮೋಘೀs
ಮುಮ್ಮೆಟ್ಟ ಗಿರಿಯಲ್ಲೀs
ಮುಮ್ಮೆಟ್ಟಗಿರಿ ಮ್ಯಾಲ ಸಮಾಧಿಹೊಂದೀs
ಸಾಗಿ ಬಂದಾನಲ್ಲೀs
ಹೌದು ಸಾಗಿ ಬಂದಾನಲ್ಲೀs
ಮೂರ ಮಂದಿ ಶರಣರು ಕೂಡ್ಯಾರುs
ಭೀಮಾ ನದಿಯಲ್ಲೀs ||ಮೂರ  . . . . ||
ಭೀಮಾ ನದಿಯಲ್ಲಿ ಕೂಡಿಕೊಂಡುs
ಮುಂದ ನಡದಾರಲ್ಲೀs
ಉಳಿಯ ಉತ್ತರ ದೇಶ ಕಂಡರೋs
ಕೇಳರಿ ಭವದಲ್ಲೀs ||ಉಳಿಯ . . . . ||
ಅವರವರ ಭಕ್ತಿಗಿ ಸಾಟಿ ಆಗ್ತಾರುs
ಆಗ ಚರದಲ್ಲೀs
ತಮ್ಮಾ ಸದ್ಯ ಕಾಲದಲ್ಲೀs
ಸಿದ್ಧ ಮಾಳಪ್ಪನs
ಚರಣ ಕಮಲದಲ್ಲೀs
ಅಡಿವೆಪ್ಪ ಹೇಳ್ಯಾನಲ್ಲೀs ||ಸಿದ್ಧ  . . . . ||
* * *
ಸತ್ಯಕೆ ಸಾವಿಲ್ಲ ಸುಳ್ಳಿಗಿ ಸುಖವಿಲ್ಲs
ಸತ್ಯವಂತರ ಮಾತೋs
ಈಗ ಸತ್ಯವಂತರ ಮಾತೋs
ಸತ್ಯವಂತರ ಮಾತ ಸಿಸ್ತಾಗಿ ಕೇಳರೀs
ಶಾಂತ ನೀವು ಕುಂತs ||ಸತ್ಯವಂತರ  . . . . ||
ಮಾಳಿಂಗರಾಯ ಕಂತಿಯ ಕಳದುs
ಪವಾಡ ಮಾಡ್ಯಾರ ಮಸ್ತಾs
ನಿಬನ್ಯಾಳ ಮಾನಮಿ
ಮೆಳವಂಕಿ ಎಂಬs
ಗ್ರಾಮದ ಕತಿ ಇತ್ತೋs
ನಿಬನ್ಯಾಳ ಗ್ರಾಮದಲ್ಲಿ
ಉಪ್ಪಾರ ಸಿದ್ಧಪ್ಪs
ಇದ್ದಾನೊ ನಿಜ ಭಕ್ತೋs
ಮಾಳಿಂಗರಾಯನ ಸೇವೆ ಮಾಡುತಿದ್ದೋs
ದಿನಕ ಎರಡ ಹೊತ್ತೋs ||ಮಾಳಿಂಗರಾಯನ . . . . ||
ಅಲ್ಲಿಯ ಕುರುಬರು
ಊರ ಬಿಟ್ಟ ಹೋಗಿದ್ರುs
ಬರಗಾಲ ಬಿದ್ದುದಕ್ಕಾಗೀs
ಬರಗಾಲ ಮುಗಿದ ಮೇಲೆ
ಹೊಳ್ಳಿ ಬಂದ ಕುರುಬರುs
ನ್ಯಾಯಾ ಮಾಡಿದ್ರಂತೋs ||ಬರಗಾರ  . . . . ||
ನಮ್ಮ ಪೂಜೆ ನೀವು ಬಿಡಬೇಕಂತೋs
ಸಿದ್ಧಪ್ಗ ಕೇಳ್ಯಾರೊ ಮಾತೋs
ಆಗ ಸಿದ್ಧಪ್ಗ ಕೇಳ್ಯಾರೊ ಮಾತೋs
ಉಪ್ಪಾರ ಸಿದ್ಧಪ್ಗ ಬಂದ ಹೇಳತಾನs
ದೈವದ ಮುಂದ ನಿಂತೋs ||ಉಪ್ಪಾರ  . . . . ||
ದೈವೆಲ್ಲ ಕೂಡಿ ಪೂಜಿ
ಕಟ್ಟೀರಿ ನಮ್ಗs
ಮಾಳಿಂಗರಾಯಂದು ಆ ಹೊತ್ತೋs
ಬಡು ಅಂದ್ರ ಬಿಡತೇನೋs
ಹೋಗಂದ್ರ ಹೋಗತೇನೋs
ನನ್ನ ಊರಿಗಂತೋs ||ಹೋಗಂದ್ರ  . . . . ||
ಇಷ್ಟ ಮಾತ ಆಗ
ಕೇಳಿ ಜನರೆಲ್ಲs
ಅಂದಾರೊ ಆ ಹೊತ್ತೋs
ಆಗ ಅಂದಾರೊ ಆ ಹೊತ್ತೊs
ಸಿದ್ಧ ಮಾಳಪ್ಪನ ಲಿಂಗದ ಕಲ್ಲಾs
ಮಡವಿನ್ಯಾಗ ಒಗೀತೇವಂತೋs ||ಸಿದ್ಧ . . . . ||
ಜಕಣ್ಯಾರ ಮಡದಾಗs
ಮಾಳಪ್ನ ಲಿಂಗದ ಕಲ್ಲs
ಒಯ್ದು ಒಗದಾರಂತೋs
ಭಕ್ತಿವಾನ ನೀವು ಇದ್ದರ ತಾವುs
ಹೊಳ್ಯಾಗ ಹೋಗಿ ತರಬೇಕಂತೋs
ಏಳು ವರುಷದಿಂದ ನುಲುಕಿ ಬಿಟ್ಟಿದ್ದರs
ನೆಲ್ಯ ಇರಲಿಲ್ಲವಂತೋs
ನೀರಿಗಿ ನೆಲಿಯ ಇರಲಿಲ್ಲವಂತೋs
ಕುರುಬರ ಗ್ರಹಸ್ತಾ ಉಪ್ಪಾರ ಸಿದ್ಧಪ್ಪಾs
ನೀರಾಗ ಜಿಗದಾರಂತೋs ||ಕುರುಬರ . . . . ||
ಮೂರು ದಿನಾ ಅವ್ರು
ನೀರಾಗ ಮುಳಗೀs
ಪಾತಾಳಕ ಹೋಗ್ಯಾರಂತೋs
ಮೂರು ದಿನದ ಮ್ಯಾಲ
ಉಪ್ಪಾರ ಸಿದ್ಧಪ್ಗs
ಲಿಂಗ ದೊರಿತಂತೋs
ಕೈಯಲ್ಲಿ ಲಿಂಗ
ಮಾಳಪ್ಪಂದು ಹಿಡಕೊಂಡುs
ಮ್ಯಾಲ ಬಂದನಂತೋs
ಆಗ ಮ್ಯಾಲ ಬಂದನಂತೋs
ಬೋರ್ಗೊಂಡೆ ಕುರುಬಾs
ಸತ್ತ ಹೆಣಾ ಆಗೀs
ನೀರ ಮ್ಯಾಲ ತೇಲ್ಯಾನಂತೋs ||ಬೋರ್ಗೊಂಡೆ. . . . ||
ಚಿಂಚಲಿ ಸರಕಾರs
ಕುಕನೂಡಿ ದೇಸಾಯಿs
ಅಲ್ಲಿ ಬಂದರಂತೋs
ನ್ಯಾಯ ಮಾಡತಾರ
ಮಾಳಿಂಗರಾಯಂದುs
ಕೇಳರಿ ಆವತ್ತೋs
ಸತ್ಯವಾನ ಮಾಳಪ್ಪ
ಸತ್ಯಾಗಿ ಬಂದಾನುs
ಉಪ್ಪಾರ ಸಿದ್ಧಗಂತೋs
ಆಗ ಉಪ್ಪಾರ ಸಿದ್ಧಗಂತೋs
ನಂಬಿದ ಭಕ್ತಾ ನಿಜವಾಗಿ ಇದ್ದರs
ಸಿದ್ಧಪ್ಪ ಇವತ್ತೋ ||ನಂಬಿದ. . . . ||
ಕರೆ ಮಾಳಿಂಗರಾಯs
ಇದ್ದರ ಈಗ
ಪ್ರಕಟವಾಗ್ಬೇಕಂತೋs
ಚಿಂಚಲಿ ಸರಕಾರs
ಕುಕನೂಡಿ ದೇಸಾಯಿs
ಬಂದು ಆಡ್ಯಾರೊ ಮಾತೋs ||ಚಿಂಚಲಿ . . . . ||
ಇಷ್ಟ ಮಾತು ಅಲ್ಲೀs
ಕೇಳಿ ಮಾಳಿಂಗರಾಯಾs
ಪ್ರಕಟವಾಗಿ ನಿಂತೋs
ಕಲ್ಲಿನ್ಯಾಗ ಪ್ರಕಟವಾಗಿ ನಿಂತೋs
ಹೋಮದ ಕಂಬಳಿ ಹೊತ್ತುs
ನೇಮದ ಬೆತ್ತಾ ಹಿಡದೋs
ರೂಪ ತೋರ್ಯಾನೊ ಮಸ್ತೋs ||ಹೋಮದ . . . . ||
ಬಂದ ಭಕ್ತರಿಗೆಲ್ಲs
ಉದ್ದಾರ ಮಾಡೀs
ಮಾಯವಾದನಂತೋs
ನಿಬನ್ಯಾಳ ಗ್ರಾಮದಲ್ಲಿ
ಆಗಿದ್ದ ಪವಾಡs
ಕಲಿಯುಗದ ಮಾತೋs ||ನಿಬನ್ಯಾಳ . . . . ||
ಕಲಿಯುಗದಲ್ಲಿ ಕರ್ತೃ ಮಾಳಿಂಗರಾಯs
ಪವಾಡ ಮಾಡ್ಯಾನ ಮಸ್ಸ್ತೋss
ಜಗದಲ್ಲಿ ಪವಾಡ ಮಾಡ್ಯಾನ ಮಸ್ತೋs
ಹಳ್ಳಿ ಹಳ್ಳಿಗಿ ಅವ್ನ ಹುಡಿಗಳ ಇದ್ದಾವs
ಕೇಳರಿ ಇವತ್ತೋs ||ಹಳ್ಳಿ . . . . ||
ಪವಾಡ ಮಾಡಿದ ಜಗದಲ್ಲಿ ಸ್ಥಾನs
ಮೆರೆತಿದ್ದ ಇವತ್ತೋs
ಹಾಲಮತಕ ಮೇಲ ಗದ್ದಗಿ ಹುಲಜಂತಿs
ಅಡಿವೆಪ್ಪ ಹೇಳಿದ ಮಾತೋs ||ಹಾಲಮತಕ . . . . ||
ಸುಳ್ಳನಂದರ ನೀವು ಹೋಗಿ ನೋಡಬೇಕುs
ಹೇಳ್ತೇವ ಇವತ್ತೋss
ಸಿದ್ಧ ಮಾಳಪ್ಪನ ಚರಣ ಕಮಲದಲ್ಲೀs
ಕಾಲ ಕಳದೆವೋ ಶಿಸ್ತೋss ||ಸಿದ್ಧ  . . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯನ ಕಥೆ
ಆನೆಗುಂದಿ ಅರಸು ಮನೆತನದ ಕರಿಗೌಡ ಮತ್ತು ಕೆಂಚಗೌಡರು ಬಿಲವಾಡಪುರದಲ್ಲಿ ಸತ್ಯ ನಿಷ್ಠೆಯಿಂದ ಕಾಲ ಕಳೆಯುತ್ತಿದ್ದರು. ಕರಿಗೌಡರಿಗೆ ಇಬ್ಬರು ಮಕ್ಕಳು. ಮೊದಲನೆಯವ ತುಕ್ಕಪ್ಪರಾಯ, ಎರಡನೆಯವ ಸೋಮರಾಯ. ಪ್ರಾಯಕ್ಕೆ ಬಂದ ಮಕ್ಕಳಿಗೆ ಮದುವೆ ಮಾಡಲು ವಿಚಾರಿಸುತ್ತಾರೆ. ತುಕ್ಕಪ್ಪರಾಯನಿಗೆ ಸಾವಳಿ ಗ್ರಾಮದ ಗೌಡರ ಮಗಳಾದ ಅಮೃತಬಾಯಿಯನ್ನು, ಸೋಮರಾಯನಿಗೆ ಕನಕಾಬಾಯಿಯನ್ನು ನಿಶ್ಚಯಿಸಿ ಮದುವೆ ಮಾಡುತ್ತಾರೆ.
ಸೋಮಾರಾಯ ಬಿಲವಾಡ ಸುತ್ತ ಮುತ್ತಲಿನ ಚಿಕ್ಕ ಚಿಕ್ಕ ಹನ್ನೆರಡು ಹಳ್ಳಿಗಳನ್ನು ಸೇರಿಸಿ ‘ಬಾರಾಮತಿ’ ಎಂಬ ಪಟ್ಟಣ ಸ್ಥಾಪಿಸಿ, ತಮ್ಮ ಶುದ್ಧ ಮತ್ತು ಸಾತ್ವಿಕ ಗುಣಗಳಿಂದ ಕಾಲಕಳೆಯುತ್ತಿದ್ದ. ತುಕ್ಕಪ್ಪರಾಯ ನದಿಯ ಬಲದಂಡಿಯಲ್ಲಿದ್ದ ಹದಿಮೂರು ಚಿಕ್ಕ ಹಳ್ಳಿಗಳನ್ನು ಸೇರಿಸಿ ‘ತೇರಾಮತಿ’ ಪಟ್ಟಣ ಎಂದು ಹೆಸರಿಟ್ಟು ಕಾಲ ಕಳೆಯುತ್ತಿದ್ದ. ಬಾರಾಮತಿ ಮತ್ತು ತೇರಾಮತಿ ಎರಡು ಪಟ್ಟಣಗಳನ್ನು ಕೂಡಿಸಿ ತುಕ್ಕಪ್ಪರಾಯನಿಗೆ ಅರಸನ ಪಟ್ಟಕಟ್ಟಿದರು. ಸೋಮರಾಯನಿಗೆ ಊರ ಗೌಡಕಿಯನ್ನಿತ್ತರು. ಸೋಮರಾಯ ಏಳನೂರು ಹಸುಗಳನ್ನು ಕಾಯುತ್ತ ಜೀವನ ಸಾಗಿಸಿದ್ದ. ಸೋಮರಾಯನ ಪತ್ನಿ ಕನಕಾಬಾಯಿಯನ್ನು ಊರ ಜನ ಅತ್ಯಂತ ಗೌರವದಿಂದ ನೋಡುತ್ತಿದ್ದರು.
ತುಕ್ಕಪ್ಪರಾಯ, ಸೋಮರಾಯ ಹನ್ನೆರಡು ವರ್ಷಗಳವರೆಗೆ ದಾಂಪತ್ಯ ಜೀವನ ಸಾಗಿಸಿದರೂ, ಮಕ್ಕಳಾಗಲಿಲ್ಲ. ಒಂದು ದಿನ ಗುರು ಸೋನಾರ. ಸಿದ್ಧರು ಬರುತ್ತಾರೆ. ಅಣ್ಣತಮ್ಮರಿಬ್ಬರು ಅವರನ್ನು ಬರಮಾಡಿಕೊಂಡು ಅತ್ಯಂತ ಭಕ್ತಿಯಿಂದ ಪೂಜಿಸುತ್ತಾರೆ. ತಮ್ಮ ಮನದ ಇಂಗಿತವನ್ನು ಗುರುಗಳ ಮುಂದೆ ಹೇಳುತ್ತಾರೆ. ಸೋನಾರ ಸಿದ್ಧರು ತುಕ್ಕಪ್ಪರಾಯನಿಗೆ ‘ನಿನಗೆ ಸಂತಾನ ಭಾಗ್ಯ ಲಭಿಸಬೇಕಾದರೆ ನೀನು ಹನ್ನೆರಡು ವರ್ಷ ತಪಸ್ಸು ಮಾಡಬೇಕು’. ನಿನಗೆ ಇಬ್ಬರು ಪುತ್ರರು ಜನಿಸುತ್ತಾರೆ. ಅವರು ಹಾಲುಮತಕ್ಕೆ ಒಡೆಯರಾಗಿ ಲೋಕ ಕಲ್ಯಾಣ ಮಾಡುತ್ತಾರೆ ಎಂದು ಹೇಳಿದಾಗ, ತನ್ನೆಲ್ಲ ಅಧಿಕಾರವನ್ನು ಸೋನಾರಾಯನಿಗೆ ಒಪ್ಪಿಸಿ ಹೆಂಡತಿಯನ್ನು ಕರೆದುಕೊಂಡು ಬಿಲವಾಡ ಗಿರಿಗೆ ತಪ್ಪಸಿಗೆ ಹೋಗುತ್ತಾನೆ. ಶಿವ ಮತ್ತು ಇಂದ್ರ ದಂಪತಿಗಳಿಗಿಬ್ಬರಿಗೂ ಅನೇಕ ಕಷ್ಟಗಳನ್ನು ಕೊಟ್ಟು ಅವರನ್ನು ಪರೀಕ್ಷಿಸಿ, ಪ್ರತ್ಯಕ್ಷರಾಗುತ್ತಾರೆ. ಪಾರ್ವತಿ-ಪರಮೇಶ್ವರರು ಅವರ ಭಕ್ತಿಗೆ ಮೆಚ್ಚಿ ಜಪಮಣಿ ಮತ್ತು ಮಾಣಿಕಮಣಿ ಕೊಡುತ್ತಾರೆ. ಜಪಮಣಿಯಿಂದ ಜಕ್ಕಪ್ಪ, ಮಾಣಿಕಮಣಿಯಿಂದ ಮಾಳಿಂಗರಾಯ ಜನಿಸುತ್ತಾನೆ. ದೇವರ ಗೆಳೆಯ ಬಪ್ಪಣ್ಣ ತುಕ್ಕಪ್ಪನಾಗಿ ಅಮೃತಬಾಯಿ ಉದರದಲ್ಲಿ ಜನಿಸುತ್ತಾನೆ. ತುಕ್ಕಪ್ಪರಾಯನ ಜನನದ ನಂತರ ಎರಡು ವರ್ಷ ಕಳೆದ ಮೇಲೆ ಮಾಳಪ್ಪ ಜನಿಸುತ್ತಾನೆ. ಮಾಳಪ್ಪನು ಬಸವಣ್ಣನ ಅವತಾರ ಎಂದು ಸೋನಾರ ಸಿದ್ಧರು ಹೇಳುತ್ತಾರೆ.
ಬಾಲಕ ಮಾಳಿಂಗರಾಯ ಮೂರು ವರ್ಷದವನಿದ್ದಾಗ ತನ್ನ ಗೆಳೆಯರನ್ನೆಲ್ಲ ಕರೆದುಕೊಂಡು ಬಾರಮತಿ ಹತ್ತಿರವಿರುವ ಕರಾನದಿ ತೀರದಲ್ಲಿ ದಿನಾಲು ಆಟವಾಡುತ್ತಿರುತ್ತಾನೆ. ಗೆಳೆಯರೆಲ್ಲ ಮಣ್ಣಾಟ, ಚಿನ್ನಾಟ ಆಡುತ್ತಿದ್ದರೆ, ಮಾಳಿಂಗರಾಯ ಗೆಳೆಯರಿಂದ ದೂರ ಹೋಗಿ ಮರಳಿನಲ್ಲಿ ಓಂ ನಮಃ ಶಿವಾಯ ಬರೆದು ಜಪಿಸುತ್ತಿದ್ದ. ಆದಿಶೇಷನು ಇವನ ಭಕ್ತಿಗೆ ಒಲಿದು ತನ್ನ ಏಳು ಹೆಡೆಗಳನ್ನು ಬಿಚ್ಚಿ ಮಾಳಿಂಗರಾಯನಿಗೆ ನೆರಳಾಗುವಂತೆ ಮಾಡುತ್ತಿದ್ದ. ಒಂದು ದಿನ ಮಾಳಿಂಗರಾಯ ಅಣ್ಣ ಜಕಪ್ಪನನ್ನು ಕರೆದುಕೊಂಡು ಹೋಗುತ್ತಾನೆ. ಜಕ್ಕಪ್ಪ ಆಟ ಆಡುತ್ತಿರುತ್ತಾನೆ. ಮಾಳಪ್ಪ ಮರಳಿನ ಲಿಂಗ ಮಾಡಿ ಧ್ಯಾನ  ಮಾಡುತ್ತಿರುತ್ತಾನೆ.ಮಾಳಪ್ಪನ ಮೇಲೆ ಅದಿಶೇಷ ತನ್ನ ಹೆಡೆಬಿಚ್ಚಿ ನೆರಳು ಮಾಡಿಕೊಂಡು ನಿಂತಿರುತ್ತಾನೆ. ಅದೆ ಸಮಯಕ್ಕೆ ತಾಯಿ ಕಣ್ಣವ್ವ ಶಿವಾರ ಬಿಂದಗಿ ತೆಗೆದುಕೊಂಡು ನೀರಿಗೆ ಬರುತ್ತಾಳೆ. ಅವಳ ದೃಷ್ಟಿ ಮಾಳಪ್ಪನ ಕಡೆ ಹೋಗುತ್ತದೆ. ಏಳು ತಲೆ ನಾಗರಹಾವು ಮಾಳಪ್ಪನ ತಲೆಯ ಮೇಲೆ ನಿಂತಿದ್ದನ್ನು ನೋಡಿ ಗಾಬರಿಯಾಗಿ ನನ್ನ ಮಗನನ್ನು ಹಾವು ಕಚ್ಚಿ ಸಾಯಿಸುತ್ತದೆ. ಏನು ಮಾಡುವುದು ಎಂದು ಹುಚ್ಚಳಾಗಿ, ಮೂಕಳಾಗಿ ನಿಲ್ಲುತ್ತಾಳೆ. ಅಷ್ಟರಲ್ಲಿ ಅದಿಶೇಷನು ಮಾಯವಾಗುತ್ತಾನೆ. ಮಾಳಪ್ಪನು ತಾಯಿಯನ್ನು ನೋಡಿ ತಬ್ಬಿಕೊಳ್ಳುತ್ತಾನೆ. ತಾಯಿ ಕಣ್ಣು ಬಿಟ್ಟು ಮಗನಿಗೆ ಹಾವು ಎಲ್ಲಿ ಕಡಿದಿದೆ ಎಂದು ಹುಡುಕುತ್ತಾಳೆ. ಮಾಳಪ್ಪನ ಮೈಮೇಲೆ ಒಂದು ಚುಕ್ಕಿಯೂ ಕಾಣುವುದಿಲ್ಲ ಜಕ್ಕಪ್ಪ ಉಳಿದ ಹುಡುಗರು ಕಣ್ಣವ್ವನ ಹತ್ತಿರ ಬಂದು ಅವ್ವ ಮಾಳಪ್ಪ ದಿನಾ ಹೀಗೆ ಧ್ಯಾನಮಾಡುತ್ತಿರುತ್ತಾನೆ. ಆ ಹಾವು ಬಂದು ಅವನಿಗೆ ನೆರಳಾಗಿ ನಿಂತಿರುತ್ತದೆ. ಆ ನಾಗಪ್ಪ ಮಾಳಪ್ಪ ಇಬ್ಬರು ಗೆಳೆಯರು. ನೀನ್ಯಾಕೆ ಚಿಂತಿ ಮಾಡುತ್ತಿರುವೆ ಎಂದು ಹೇಳುತ್ತಾರೆ ಮಾಳಪ್ಪ ಅವ್ವ ಆ ಆದಿಶೇಷ ನಿಜವಾಗಿ ನನ್ನ ಮಿತ್ರ. ಇನ್ನು ಕೆಲವೇ ದಿನಗಳಲ್ಲಿ ಅವನು ನನ್ನ ಕೈಯಲ್ಲಿ ನಾಗಬೆತ್ತವಾಗಿ ದೊರೆಯುತ್ತಾನೆ ಎಂದಾಗ, ತಾಯಿ ಕಣ್ಣವ್ವ ಪ್ರೀತಿಯಿಂದ ಜಕ್ಕಪ್ಪ ಮಾಳಪ್ಪನನ್ನು ಎತ್ತಿಕೊಂಡು ಅರಮನೆಗೆ ಹೋಗುತ್ತಾಳೆ.
ಮಾಳಿಂಗರಾಯ ಚಿಕ್ಕವನಿದ್ದಾಗ ಹೊಳೆಗೆ ಹೋಗಿ ಸತ್ತ ಮೀನುಗಳನ್ನು ಹೊಳೆಯಲ್ಲಿ ಬಿಡುತ್ತಿದ್ದ. ಇದನ್ನು ನೋಡಿದ ಜನ ಈ ಮಾಳಪ್ಪ ಸತ್ತ ಮೀನುಗಳನ್ನು ಹೊಳೆಯಲ್ಲಿ ಬಿಟ್ಟು ನೀರು ಕೆಡಿಸುತ್ತಿದ್ದಾನೆ. ಈ ರಾಜರ ಮಕ್ಕಳಿಗೆ ಹೇಳುವವರು ಕೇಳುವವರು ಯಾರೂ ಇಲ್ಲ ಅನ್ನುತ್ತಿದ್ದರು . ಆದನ್ನು ಕೇಳಿದ ಮಾಳಪ್ಪ  ಸತ್ತ ಮೀನುಗಳಿಗೆ ಜೀವ ಕೊಡಿಸುವುದನ್ನು ಜನರಿಗೆ ತೋರಿಸಿ ಅವರಿಂದ ಜಯಘೋಷ ಹಾಕಿಸಿಕೊಳ್ಳುತ್ತಾನೆ.
ಒಂದು ದಿನ ಎಲ್ಲರೂ ಕೂಡಿದಾಗ ಚಿಕ್ಕ ಬಾಲಕ ಮಾಳಪ್ಪ ಇನ್ನು ಕೆಲವೆ ದಿನಗಳಲ್ಲಿ ಈ ನಾಡಿದೆ ಬರಗಾಲ ಬೀಳುತ್ತದೆ. ನಾಡಿನ ಜನರೆಲ್ಲ ಅನೇಕ ಕಷ್ಟಗಳನ್ನು ಎದುರಿಸಬೇಕಾಗುತ್ತದೆ. ನಾವು ಈ ಪಟ್ಟಣ ಬಿಟ್ಟು ದೇಶ ಸಂಚಾರ ಮಾಡಬೇಕಾಗುತ್ತದೆ ಎಂದು ತಾಯಿಗೆ ಹೇಳುತ್ತಾನೆ. ಮಾಳಪ್ಪನ ಮಾತು ಎಲ್ಲರಿಗೂ ವೇದವಾಕ್ಯವಾಗಿತ್ತು. ಆತನ ನುಡಿ ಎಂದೂ ಸುಳ್ಳಾಗುವುದಿಲ್ಲ ಎಂದು ತಿಳಿದಿದ್ದ ಅವರು ಏನಾಗುತ್ತದೆಯೋ ಆಗಲಿ. ಎಲ್ಲದಕ್ಕೂ ದೇವರಿದ್ದಾನೆ ಎಂದು ಕಾಲಕಳೆಯುತ್ತಿರುತಾರೆ.
ಬಾರಮತಿ ಪಟ್ಟಣಕ್ಕೆ ಬರಗಾಲ ಬೀಳುತ್ತದೆ. ಅವರಲ್ಲಿರುವ ಏಳನೂರು ಗೋವುಗಳನ್ನು ರಕ್ಷಿಸುವುದಕ್ಕೋಸ್ಕರ ತುಕ್ಕಪ್ಪರಾಯ, ಸೋಮರಾಯ ತಮ್ಮ ಗೌಡಕಿ ಬಿಟ್ಟು ಕಣ್ಣವ್ವನನ್ನು ಕರೆದುಕೊಂಡು ಹೋಗಲು ನಿರ್ಧರಿಸುತ್ತಾರೆ. ಅಮೃತಬಾಯಿ ಪಟ್ಟಣದಲ್ಲಿಯೆ ಇದ್ದು ಜಕ್ಕಪ್ಪ ಮಾಳಪ್ಪನ ಸಂರಕ್ಷಣೆ ಮಾಡಬೇಕೆಂದು ತಿಳಿಸುತ್ತಾರೆ. ಆದರೆ ಜಕ್ಕಪ್ಪ ಹಾಗೂ ಮಾಳಪ್ಪ ತಾಯಿ ಅಮೃತಬಾಯಿ ಹಾಕಿರುವ ಕೀಲಿಯನ್ನು ತಮ್ಮ ಮಹಿಮೆಯಿಂದ ತೆಗೆದು, ಓಡಿ ಬಂದು ತಂದೆಯ ಜೊತೆಗೆ ಹೋಗಲು ಸಿದ್ಧರಾಗುತ್ತಾರೆ. ಹಸುಗಳ ಹಿಂಡಿನಲ್ಲಿದ್ದ ಶಿವನ ಸಲಗದ ಗೂಳಿಯ ಮೇಲೆ ಜಕ್ಕಪ್ಪ ಮಾಳಪ್ಪನನ್ನು ಕುಳ್ಳಿರಿಸಿ ಸಾಗಿಸುತ್ತಾರೆ.
ಅನೇಕ ಕಷ್ಟಗಳನ್ನು ಅನುಭವಿಸುತ್ತ ತುಕ್ಕಪ್ಪರಾಯ, ಸೋಮರಾಯ, ಕನಕಬಾಯಿ, ಜಕ್ಕಪ್ಪ, ಮಾಳಪ್ಪ ಎಲ್ಲರೂ ಗೋವುಗಳನ್ನು ಅಲ್ಲಲ್ಲಿ ಮೇಯಿಸುತ್ತಾ ವಸ್ತಿ ಮಾಡುತ್ತಾ ನಾತೇಪೂತೆ ಕಡೆಗೆ ಬರುತ್ತಾರೆ. ನಾತೇಪೂತೆಯಲ್ಲಿ ವಸ್ತಿ ಮಾಡಿ ಅಲ್ಲಿ ಸ್ವಲ್ವ ದಿನ ಕಾಲ ಕಳೆದು ಕನೇರಿ ಎಂಬ ಗ್ರಾಮಕ್ಕೆ ಬರುತ್ತಾರೆ. ಕನೇರಿ ಗ್ರಾಮದಲ್ಲಿ ನಾಲ್ಕೈದು ದಿನಗಳಿದ್ದು ಅಲ್ಲಿಂದ ಹಿಪ್ಪಿಸಾರಾಂಗ ಗುಡ್ಡಕ್ಕೆ ಬರುತ್ತಾರೆ. ಅಲ್ಲಿ ನೀರು, ಮೇವು ಸಮೃದ್ಧಿಯಾಗಿರುತ್ತದೆ. ಸುಮಾರು ದಿನಗಳವರೆಗೆ ಕಾಲ ಕಳೆಯುತ್ತಾರೆ.  ಹಿಪ್ಪಿಸಾರಾಂಗ ಗುಡ್ಡದಲ್ಲಿ ಸೋನಾರಿ ಸಿದ್ಧರ  ಸೇವೆ ಮಾಡುತ್ತ ಮುಂದೆ ಮಾನ ನದಿಯನ್ನು ಕೂಡಿ ಭೀಮಾನದಿಯ ದಡಕ್ಕೆ ಬರುತ್ತಾರೆ. ಭೀಮಾನದಿಯ ದಡದಲ್ಲಿ ಹಸುಗಳನ್ನು ಮೇಯಿಸುತ್ತ ಉಂಬರಜಂಬ ಉಪಾಧ್ಯಾನ ಹಟ್ಟಿಗೆ ಬರುತ್ತಾರೆ. ಆ ಸ್ಥಳದಲ್ಲಿ ಏಳುನೂರು ಜನ ಬ್ಯಾಡರು ವಾಸಿಸುತ್ತಿರುತ್ತಾರೆ. ಬೇಡರು ಇದನ್ನು ನೋಡಿ ಇವರಲ್ಲಿರುವ ಏಳುನೂರು ಗೋವುಗಳನ್ನು ಕಳುವು ಮಾಡಬೇಕೆಂದು ಹೊಂಚು ಹಾಕಿ ಒಬ್ಬ ಬೇಡ ಜಂಗಮನ ವೇಷಧರಿಸಿ ತುಕ್ಕಪ್ಪರಾಯ ಸೋಮರಾಯ ಇದ್ದಲ್ಲಿಗೆ ಬರುತ್ತಾನೆ. ಸೋಮರಾಯನನ್ನು ಕುರಿತು ‘ನೀವು ಹಾಲಮತದವರು. ನಿಮ್ಮಲ್ಲಿರುವ ಬಿಲ್ಲು ಬಾಣಗಳನ್ನು ನೋಡಿದರೆ ಕ್ಷತ್ರಿಯರು ಉಪಯೋಗಿಸುವಂತಹವೆ ಇವೆ. ಇವೆಲ್ಲ ನಿಮಗ್ಯಾಕೆ ಎಂದು ಜಂಗಮ ವೇಷದಲ್ಲಿರುವ ಬೇಡ ಕೇಳುತ್ತಾನೆ’. ಆಗ  ಸೋಮರಾಯ ನಮ್ಮಲ್ಲಿರುವ ಈ ಸುಖದ ಕೊಳಲು, ದುಃಖದ ಕೊಳಲು ಈ ಬಿಲ್ಲುಬಾಣಗಳನ್ನು ಏಕೆ ತಂದಿದೇವಂದ್ರ ‘ಈ ಏಳ್ನೂರು ಕಿಲ್ಲಾರಗಳ ರಕ್ಷಣೆ ಮಾಡಬೇಕು. ನಾವು ತಿರುಗಾಡುವ ಗುಡ್ಡದಲ್ಲಿ ಅನೇಕ ದುಷ್ಟ ಪ್ರಾಣಿಗಳಿವೆ. ಅವುಗಳಿಂದ ನಮ್ಮ ಹಸುಗಳಿಗೆ ಯಾವ ತೊಂದರೆಯೂ ಆಗಬಾರದು. ಆ ಉದ್ದೇಶದಿಂದ ತಂದಿದ್ದೇವೆ ಎಂದು ಹೇಳುತ್ತಾನೆ. ಒಂದೇ ಬಿಲ್ಲಿನಿಂದ ನಾನು ಏಳುನೂರು ತಲೆಗಳನ್ನು ಒಂದೇ ಸಲಕ್ಕೆ ಕಡಿದು ಹಾಕುತ್ತೇನೆ’ ಎಂಬ ಸೋಮರಾಯನ ಮಾತು ಕೇಳಿದ ಬೇಡ ಹೌಹಾರಿ ನನ್ನ ಹತ್ತಿರ ಒಂದು ವಿದ್ಯೆ ಐತಿ. ನಾನು ಒಂದೇ ಹರಳಿನಿಂದ ಅಲ್ಲಿ ಕುಳಿತಿರುವ ಏಳನೂರು ಬೆಳ್ಳಕ್ಕಿಗಳನ್ನು ಹಾರಿಸುವ ಕಲೆ ನನಗೆ ಗೊತ್ತಿದೆ ಎಂದು ಹೇಳಿ, ಒಂದೇ ಹರಳಿನಿಂದ ಏಳನೂರು ಬೆಳ್ಳಕ್ಕಿಗಳನ್ನು ಹಾರಿಸುತ್ತಾನೆ. ನೀನು ಒಂದೇ ಬಾಣದಿಂದ ಏಳನೂರು ಬೆಳ್ಳಕ್ಕಿಗಳ ಚಂದು ಕಡಿದು ಹಾಕು ಎಂದಾಗ ಸೋಮರಾಯ ಈರಗಾಲ ಹಚ್ಚಿ ಸಾಲಾಗಿ ಕುಳಿತಿರುವ ಬೆಳ್ಳಕ್ಕಿಗಳ ತಲೆ ಕತ್ತರಿಸುತ್ತಾನೆ ಮತ್ತು ಹಕ್ಕಿಗಳನ್ನು ಕೊಂದದ್ದಕ್ಕಾಗಿ ಮರುಗುತ್ತಾನೆ. ತನ್ನ ವಿದ್ಯೆಯನ್ನು ತೋರಿಸುವುದಕ್ಕಾಗಿ ಈ ಏಳ್ನೂರು ಹಕ್ಕಿಗಳನ್ನು ಕೊಂದ ಪಾಪ ನನಗೆ ಬರುತ್ತದೆ ಎಂದು ದುಃಖಿಸುತ್ತ, ಗುರು ಸೋನಾರ ಸಿದ್ಧರನ್ನು ಸ್ಮರಿಸುತ್ತಾನೆ. ಅವರಿಂದ ಬಸ್ಮ ಪಡೆದು ಆ ಬೆಳ್ಳಕ್ಕಿಗಳ ಮೇಲೆ ಹಾಕುತ್ತಾನೆ. ಎಲ್ಲ ಬೆಳ್ಳಕ್ಕಿಗಳಿಗೆ ಪ್ರಾಣ ಬಂದು ಹಾರಿ ಹೋಗುತ್ತವೆ. ಆ ಸೋಜಿಗ ನೋಡಿ ಬೇಡ ಹುಚ್ಚನಾಗಿ, ಈ ಇಬ್ಬರು ಅಣ್ಣ ತಮ್ಮಂದಿರು ಎಂದು ಅಗಲಿರುತ್ತಾರೋ ಅಂದು ಏಳ್ನೂರು ಹಸುಗಳನ್ನು ಕಳುವು ಮಾಡಬಹುದೆಂದು ನಿಶ್ವಯಿಸಿ ಹೋಗುತ್ತಾನೆ. ಬೇಡ ಅಲ್ಲಿ ನಡೆದ ಘಟನೆಯನ್ನು ತನ್ನ ಬಾಂಧವರಿಗೆ ಹೇಳುತ್ತಾನೆ.
ಒಂದು ದಿನ ತುಕ್ಕಪ್ಪರಾಯ ಸೋಮರಾಯನಿಗೆ ಒಂದೆರಡು ದಿನಾ ನೀನು ಹಟ್ಟಿಯಲ್ಲಿರು ನಾನು ಆಕಳುಗಳನ್ನು ಮೇಯಿಸಿಕೊಂಡು ಬರುತ್ತೇನೆಂದು ಹೇಳಿ ಹೋಗಿರುತ್ತಾನೆ. ಹತ್ತಳ್ಳ ಹೈನಳ್ಳಿ ಎಂಬ ಭೂಮಿಯಲ್ಲಿ ಆಕಳುಗಳನ್ನು ಮೇಯಿಸುತ್ತ ಬೋರಿನದಿ, ಭೀಮಾನದಿ ಕೂಡುವ ಸಂಗಮನಾಥ ಮುರಿಯೊಳಗೆ ಬಂದು, ಆಕಳುಗಳಿಗೆ ನೀರು ಕುಡಿಸಿ, ಮೂರು ಕಣ್ಣಿನ ಹುತ್ತಿಗೆ ತಲೆ ಕೊಟ್ಟು ಮಲಗಿರುತ್ತಾನೆ. ಆಗ ಬೇಡರೆಲ್ಲ ಕೂಡಿ ಬಂದು ಆಕಳುಗಳನ್ನು ಹಿಡಿಯಲು ಪ್ರಾರಂಭಿಸಿದಾಗ ಆಕಳುಗಳ ಚೀರಾಟದ ಶಬ್ಧ ಕೇಳಿ ತುಕ್ಕಪ್ಪರಾಯನಿಗೆ ಎಚ್ಚರವಾಗುತ್ತದೆ. ಆಗ ತುಕ್ಕಪ್ಪರಾಯನಿಗೆ ಸಿಟ್ಟು ಬಂದು ಕಿಡಿಗಣ್ಣುಗಳಲ್ಲಿ ಬೆಂಕಿ ತೂರುವಂತೆ ಬಂದು, ಈರಗಾಲ ಹಚ್ಚಿ ಬಾಣ ಬಿಡಲಿಕ್ಕೆ ಪ್ರಾರಂಭ ಮಾಡುತ್ತಾನೆ. ಅಷ್ಟು ಬಾಣಗಳು ಹುಸಿ ಹೋಗುತ್ತವೆ. ಒಂದೇ ಒಂದು ಬಾಣ ಉಳಿದಿರುತ್ತದೆ. ಇದು ಹುಸಿ ಹೋದ್ರೆ, ಆ ಕೆಟ್ಟ ಬ್ಯಾಡರು ನನ್ನ ಮುಟ್ಟಿ ಪ್ರಾಣ ತೆಗೆದುಕೊಳ್ಳುತ್ತಾರೆಂದು ತಿಳಿದು, ಆ ಬಾಣದಿಂದ ತನ್ನ ಎದೆಗೆ ಹೊಡೆದುಕೊಂಡು ಬೀಳುತ್ತಾನೆ. ಆಕಳುಗಳ ಹಿಂಡಿನಲ್ಲಿದ್ದ ಶಿವನ ಸಲಗದ ಗೂಳಿ ಓಡಿ ಹಟ್ಟಿಗೆ ಬರುತ್ತದೆ. ಮೈಯಲ್ಲ ರಕ್ತವಾಗಿರುತ್ತದೆ. ಅದನ್ನು ನೋಡಿದ ಕಣ್ಣವ್ವ ನಮ್ಮ ಭಾವನವರಿಗೆ ಏನೋ ಆಗಿದೆ ಎಂದು ಅಳುತ್ತಾಳೆ. ಸೋಮರಾಯ ಎದ್ದು ತನ್ನ ಜಡೆಯನ್ನು ಜಾಡಿಸುತ್ತಾನೆ. ಜಡೆಯಿಂದ ಮೂರು ಹನಿ ರಕ್ತ ಬೀಳುತ್ತದೆ. ಏನೋ ದೊಡ್ಡ ಅನಾಹುತ ನಡೆದಿದೆಯೆಂದು ತಿಳಿದು, ಶಿವನ ಸಲಗದ ಗೂಳಿ ಕರೆದುಕೊಂಡು ಸಂಗಮನಾಥ ಮುರಿಗೆ ಬರುತ್ತಾನೆ. ಅಣ್ಣನ ಸ್ಥಿತಿ ಕಂಡು ಮರಗುತ್ತಾನೆ. ಆಗ ತುಕ್ಕಪ್ಪರಾಯ ಸೋಮರಾಯನಿಗೆ ನೀನು ನಿಜವಾಗಿ ನನ್ನ ತಮ್ಮ ಆಗಿದ್ರೆ ಆ ಏಳ್ನೂರು ಆಕಳುಗಳನ್ನ ನನ್ನ ಮುಂದೆ ತಂದು ನಿಲ್ಲಿಸು ಎಂದಾಗ ಸೋಮರಾಯ ಚಡಚಣ ಎಂಬ ಪಟ್ಟಣದ ಪ್ಯಾಟಿ ಕೋಟೆಗೆ ಬಂದು ದುಃಖದ ಕೊಳಲನ್ನು ಊದುತ, ದುಃಖದ ರಾಗವನ್ನು ನುಡಿಸಿದಾಗ, ಎಲ್ಲ   ಆಕಳುಗಳು ಓಡಿ ಬರುತ್ತಾವೆ. ತುಕ್ಕಪ್ಪರಾಯ ಸಮಾಧಿ ಮಾಡಿ ಹಿಂತಿರುಗಿ ನೋಡಿದಾಗ ತುಕ್ಕಪ್ಪನ ಸಮಾಧಿಯಲ್ಲಿ ಲಿಂಗ ಕಾಣುತ್ತದೆ. ಲಿಂಗಕ್ಕೆ ವಿಭೂತಿ, ತಲೆಗೆ ಇಕ್ಕೇರಿ, ಕೊರಳಲ್ಲಿ ರುದ್ರಾಕ್ಷಿ ನೋಡಿ ಸೋಮರಾಯ ಧನ್ಯ ಧನ್ಯ ಅಂತ ನಮಸ್ಕಾರ ಮಾಡುತ್ತಾನೆ. ಸೋನಾರ ಸಿದ್ಧರು ಅಲ್ಲಿಗೆ ಬಂದು ಬಾರಾಮತಿಯಲ್ಲಿ ಅಮೃತಬಾಯಿ ಪ್ರಾಣಬಿಟ್ಟಿರುವುದನ್ನು ತಿಳಿಸುತ್ತಾರೆ. ಸೋಮರಾಯ ಮನದಲ್ಲಿ ದುಃಖಿಸುತ್ತಾ ಮಕ್ಕಳನ್ನು ಕರೆದುಕೊಂಡು ಆ ಸ್ಥಳ ಬಿಟ್ಟು ಭಂಡಾರ ಕೌಟಿ, ಇಚ್ಚರ, ಡೋಣಗೈ ಮೇಳಿಂದ ಹಾಯ್ದು ಸೊಲ್ಲಾಪುರಕ್ಕೆ ಬಂದು ವಸ್ತಿ ಮಾಡುತ್ತಾನೆ.
ಸೊಲ್ಲಾಪುರದಿಂದ ಬೋರಮಣಿ, ಬಾಲಗುಬ್ಬಿ, ಬಂಗಾರ ಕಿಣಿಗೆ, ನಿಟ್ಟೂರ, ನಿಲಂಗ, ಗಂಗಿನಾಡ ಗೌರಿನಾಡ, ಶಾಲಬಿದರಿ, ಶಾಡಬಾಬಾನ ಗುಡ್ಡದಲ್ಲಿ ಹಾಯ್ದು, ಜಾತ ಜೋತ ಜಕ್ಕಪ್ಪ ಮಾಳಪ್ಪನಿಗೆ ಗುರುಗಳ ಮೂಲಕ ಅನೇಕ ವಿದ್ಯೆಗಳನ್ನು ಕಲಿಸಿ, ಕವುಲ ಬಂಗಾರದಲ್ಲಿ ಹೋಗಿ, ಜಯಪಾಲನ ಜೊತೆ ಆಟವಾಡಿ ಜಯಪಾಲನನ್ನು ಸೋಲಿಸುತ್ತಾರೆ. ಅಲ್ಲಿಂದ ಶಾಡಬಾಬಾನ ಗುಡ್ಡಕ್ಕೆ ಬಂದು ಸೋಮರಾಯನ ಜೊತೆ ಇರುತ್ತಾರೆ. ಅರಬ ದೇಶದಲ್ಲಿ ಹರಣಪುರ ಎಂಬ ಪಟ್ಟಣಕಟ್ಟಿ, ಹರನ ಬಗ್ಗೆ ಪ್ರಚಾರ ಮಾಡಿ, ಕಮಟಾಣೆ ಎಂಬ ಕೆರೆ ಒಡೆದು, ಅಲ್ಲಿಯ ಜನರಿಗೆ ನೀರನ್ನು ಕೊಟ್ಟು, ರಾಜ್ಯ ಬಿಟ್ಟು ಗುರುಮಾರ್ಗ ಹಿಡಿಯಬೇಕೆಂದು ಮನಸ್ಸು ಮಾಡಿ, ತಂದೆಯ ಸಮಾಧಿ ಇರುವ ಉಂಬ್ಳೆ ಠಾಣೆ ಕಡೆ ಬರುತ್ತಾರೆ.
ಜಕ್ಕಪ್ಪ ಮಾಳಪ್ಪ ತಂದೆಯ ವಚನದಂತೆ ಏಳನೂರು ಜನ ಬ್ಯಾಡರ ತಲೆಯನ್ನು ಕಡಿಯುವುದಕ್ಕಾಗಿ ತಂದಿರುತ್ತಾರೆ. ಇವರಲ್ಲಿ ಇಪ್ಪತ್ತಾನಾಲ್ಕು ಸಾವಿರ ಜನರ ದಂಡು ಇರುತ್ತದೆ. ಆ ದಂಡು ತೆಗೆದುಕೊಂಡು ಹೋಗಿ ಬ್ಯಾಡರ ಬೆನ್ನ ಹತ್ತಿ, ಗಜೇಂದ್ರಗಡ, ಅಮ್ಮಿನಗಡ, ಪನಾಳಗಡ ತಿರುಗುತ್ತಾ ಮಂಗ್ಯಾನಹಟ್ಟಿಗಿ ಬಂದು (ಮಂಗ್ಯಾನಹಟ್ಟಿ-ಮಂಗಳವೇಡ) ಎಲ್ಲ ಬ್ಯಾಡರನ್ನು ಹಿಡಿದು ಸಾಲು ದಾವಣಿ ಕಟ್ಟಿ, ಅವರ ರುಂಡಗಳನ್ನು ಕೊಯ್ದು, ತಂದೆಯ ಸಮಾಧಿಗೆ ತರುತ್ತಾರೆ. ಉಮ್ರಜದಲ್ಲಿರುವ ತಂದೆಯ ಗುಡಿಯ ಮುಂದೆ ತಗ್ಗು ತೆಗೆದು, ಅದರಲ್ಲಿ ಏಳುನೂರು ಬೇಡರ ರುಂಡಗಳನ್ನು ಹಾಕಿ, ಅದರ ಮೇಲೆ ಚಕ್ರಗಟ್ಟಿ ಕಟ್ಟುತ್ತಾರೆ. ಅದಕ್ಕೆ ರುದ್ರಗಟ್ಟಿ ಎಂದು ಹೆಸರಿಟ್ಟು, ಅಲ್ಲಿ ಹೇಳ್ಕಿ ಮಾಡಿ ಮಾಳಿಂಗರಾಯ ಮುಂದೆ ತನ್ನ ಗುರು ಬೀರಲಿಂಗಯ್ಯನ ಜೊತೆಗೆ ಹೋಗುತ್ತಾನೆ. ಜಕ್ಕಪ್ಪ ಬರುಮಲಿಂಗನ ಜೊತೆ ಹೋಗುತ್ತಾನೆ. ಜಕ್ಕಪ್ಪರಾಯ ತನ್ನ ಸೋದರ ಮಾವನ ಮಗಳಾದ ಬಾಕಾಬಾಯಿಯನ್ನು ಲಗ್ನ ಮಾಡಿಕೊಳ್ಳುತ್ತಾನೆ.
ಜಕ್ಕಪ್ಪರಾಯ ಏಣಗಿ ಮಠದಲ್ಲಿ ಉಳಿದುಕೊಳ್ಳುತ್ತಾನೆ. ಮಾಳಿಂಗರಾಯನ ಮೊದಲನೆಯ ಪತ್ನಿ ತಾಂಬಾಗೌಡನ ಮಗಳು ಲಕ್ಷ್ಮಿ. ಇವಳು ತಾಂಬಾದಲ್ಲಿ ಐಕ್ಯವಾಗುತ್ತಾಳೆ. ನಂತರ ಈರವ್ವಶರಣಿಯನ್ನು ಮದುವೆಯಾಗುತ್ತಾನೆ. ಇವಳ ಹೊಟ್ಟೆಯಲ್ಲಿ ರೆಬ್ಬರಾಯ, ಬೀರ ಮುತ್ಯ, ಕಣ್ಣಮುತ್ಯಾ ಮತ್ತು ಸೋಮರಾಯರು ಜನಿಸುತ್ತಾರೆ. ಈ ನಾಲ್ಕು ಜನರಿಂದ ಮುದ್ದುಗೌಡಪ್ಪ, ಕೆಂಚಮಾಳಪ್ಪ, ರೂಪಾಜಿ, ಕೆಜೆಣಕಪ್ಪು, ಗೌಡಪ್ಪ, ಕೂರಲೆ ಬೀರುಮುತ್ಯಾ, ಬ್ರಹ್ಮಚಾರಿ ಬರಗಾಲಿಸಿದ್ಧ ಜನಿಸಿದರು. ಮಾಳಿಂಗರಾಯ ಅನೇಕ ಪ್ರದೇಶಗಳಲ್ಲಿ ತಿರುಗಾಡಿ, ಪವಾಡಗಳನ್ನು ಮಾಡಿ ಕೊನೆಗೆ ಜತ್ತಿ ನಾರಾಯಣಪುರ ಅಂದರೆ ಈಗಿನ ಹುಲಜಂತಿಯಲ್ಲಿ ಸಮಾಧಿ ಸೇರಿಕೊಳ್ಳುತ್ತಾನೆ.
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಸ್ತುತಿ ಪದ್ಯ
ಮೊದಲೀಗಿ ಮಾಳಿಂಗರಾಯಗ ಶರಣೋss
ಅವನ ಗುರುವ ಬೀರಸಿದ್ಧಗ ಶರಣೋss
ಕಾಯಪಾ ಬಾರೋss
ಮಾನ ಕಾಯೋ ಪ್ರಭುs
ಗಣಪತಿಗೆ ಶರಣೋss
ಹಾಲಮತದ ಮೂಲ ಹಿರಿಯಗ ಶರಣೋss
ಮೊದಲ ಹುಟ್ಟಿದss
ಮುದಗೊಂಡಗ ಶರಣೋss
ಅವನಿಂದ ಉತ್ಪತ್ತಿss
ಹಾಲಮತ ಬೆಳದೈತೀss
ಸತ್ಯ ಧರಮರಿಗಿ ಶರಣೋss
ಭಕ್ತಿಯಿಂದ ಬಸವಣ್ಣಗ ಶರಣೋss
ಅಷ್ಟ ಮಾಹಾಸಿದ್ಧಿ ಪಡಿಕೊಂಡು
ಬುದ್ಧ ನವನಾಥಗ ಶರಣೋss
ಆದಿಗುರು ಆದಿನಾಥಗ ಶರಣೋss
ನವನಾಥರ ಗುರುss
ದತ್ತಾತ್ರಿಗಿ ಶರಣೋss
ಮಾಡ್ತೇವ ಧ್ಯಾನಾss
ಕೊಡುವಪ್ಪಾ ಮಾನಾss
ಮಾಳಿಂಗಗ ಶರಣೋss
ಸಿದ್ಧ ಸಾಧು ಸಂತs
ಜನರಿಗೆ ಶರಣೋss
ಜಗ ಜನಾರ್ಧನ ಪಂಡಿತಗ ಶರಣೋss
ಸಂತ ಮಂಡಳಿಗೆs
ಜ್ಞಾನ ತೋರಿದs
ಪಾಂಡುರಂಗಗ ಶರಣೋss
ಪುಂಡಲೀಕ ವರದ ಹರಿss
ವಿಠ್ಠಲಗೆ ಶರಣೋss
ಜಯ ನಮ ಪಾರ್ವತೀss
ಪರಮಾತ್ಮಗ ಶರಣೋss
ಏಕಲಾಕ ಐಸಿ ಹಜಾರs
ಪೀರ ಪೈಗಂಬರ ಶರಣೋss
ಆಧಿ ಶಕ್ತಿ ಮಾಯಿಗಿ ಶರಣೋss
ಅಕ್ಕವ್ವ ಮಾಯವ್ವಗss
ಶಿರಬಾಗೀ ಶರಣೋss
ಚಂಡಿ ಚಾಮುಂಡೀss
ಕಾಲಿ ಕರಾಲೀ ದುರಗೀss
ಚಾಮುಂಡಿಗೆ ಶರಣೋss
ನಾಡಾನ ಸಿದ್ಧರಗೀss
ಶಿರಬಾಗಿ ಶರಣೋss
ಅಷ್ಟು ದೇವರಿಗೀss
ಭಕ್ತಿಲಿಂದs ಶರಣೋss
ಬವ ಬಾದೇ ಹರಿಸೋss
ಮುಕ್ತಿಯ ಕೊಡಸಿ
ಉಳಿಸಿದ ಗುರುವಿಗಿ ಶರಣೋss
ವರಣ ಮಾಡಿ ಹೇಳುವ
ಗುರುವಿಗಿ ಶರಣೋss
ಹುಲಜಂತಿ ಮಾರಾಯಾss
ಅಡಿವೆಪ್ಪಗ ಶರಣೋss
ಸೃಷ್ಟಿಯೊಳಗ ನಮ್ಮ
ಶಿಸ್ತಾಗಿ ಇರುವss
ಮಾಳಿಂಗಗ ಶರಣೋss
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಛಾಯಾಚಿತ್ರಗಳು
[image: ಮಾಳಿಂಗರಾಯನ ಮೊದಲ ಅವತಾರವೆಂದು ಪೂಜಿಸುವ ನಂದಿ]
ಮಾಳಿಂಗರಾಯನ ಮೊದಲ ಅವತಾರವೆಂದು ಪೂಜಿಸುವ ನಂದಿ
[image: ಹುಲಜಂತಿಯಲ್ಲಿರುವ ಹಾಲಹಳ್ಳ ಮತ್ತು ಬೊಬ್ಬಲಿವನ]
ಹುಲಜಂತಿಯಲ್ಲಿರುವ ಹಾಲಹಳ್ಳ ಮತ್ತು ಬೊಬ್ಬಲಿವನ

ಮಾಳಿಂಗರಾಯನ ಸಮಾಧಿಯಲ್ಲಿರುವ ಮೂರ್ತಿ
[image: ಬೊಬ್ಬಲಿವನದಲ್ಲಿರುವ ಮಾಳಿಂಗರಾಯನ ಸಮಾಧಿ]
ಬೊಬ್ಬಲಿವನದಲ್ಲಿರುವ ಮಾಳಿಂಗರಾಯನ ಸಮಾಧಿ

ಮಾಳಿಂಗರಾಯನೇ ನಟ್ಟಿರುವನೆಂದು ಹೇಳುವ ಭಂಡಾರದ ಮರ ಮತ್ತು ಹೋಮದ ಕಟ್ಟೆ
[image: ಬೊಬ್ಬಲಿವನದಲ್ಲಿರುವ ಮಾಳಿಂಗರಾಯನ ವಂಶಸ್ಥರ ಸಮಾಧಿಗಳು]
ಬೊಬ್ಬಲಿವನದಲ್ಲಿರುವ ಮಾಳಿಂಗರಾಯನ ವಂಶಸ್ಥರ ಸಮಾಧಿಗಳು
[image: ಬೊಬ್ಬಲಿವನದಲ್ಲಿರುವ ಮಾಳಿಂಗರಾಯ ಕುಳಿತುಕೊಳ್ಳುತ್ತಿದ್ದ ಸ್ಥಳ.]
ಬೊಬ್ಬಲಿವನದಲ್ಲಿರುವ ಮಾಳಿಂಗರಾಯ ಕುಳಿತುಕೊಳ್ಳುತ್ತಿದ್ದ ಸ್ಥಳ.
[image: ಸಿರಿಡೋಣ (ಸಿಡಿಯಾಣ) ದಲ್ಲಿರುವ ದೇವಸ್ಥಾನ]
ಸಿರಿಡೋಣ (ಸಿಡಿಯಾಣ) ದಲ್ಲಿರುವ ದೇವಸ್ಥಾನ
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಬುಡಕಟ್ಟು ಮಹಾಕಾವ್ಯ ಮಾಲೆಯನ್ನು ಕುರಿತು
ರಾಮಾಯಣ ಮತ್ತು ಮಹಾಭಾರತಗಳು ಮಾತ್ರ ನಮ್ಮ ದೇಶದ ಮಹಾಕಾವ್ಯಗಳು ಎಂಬ ಸಾರ್ವತ್ರಿಕ ಅಭಿಪ್ರಾಯ ನಮ್ಮದಾಗಿದೆ. ಆ ಎರಡು ಮೇರು ಕೃತಿಗಳಷ್ಟೇ ಇಡೀ ಭರತ ಖಂಡದ ಸಂಸ್ಕೃತಿಯನ್ನು ಪ್ರತಿನಿಧಿಸುವಂಥ ಶಕ್ತಿಯನ್ನು ಪಡೆದುಕೊಂಡಿವೆ ಎಂಬ ತರ್ಕವೂ ಈ ನಂಬಿಕೆಗೆ ಕಾರಣವಿರಬಹುದು. ಇಡೀ ‘ಭಾರತಕ್ಕೆ ಒಂದು ಸಂಸ್ಕೃತಿ’ ಎಂಬ ಏಕಮುಖೀ ಚಿಂತನೆಯೂ ಇದಕ್ಕೆ ಮತ್ತೊಂದು ಕಾರಣವಿರಬಹುದು. ಆದರೆ, ಈಗ ಒಂದು ದೇಶಕ್ಕೆ ಒಂದೇ ಸಂಸ್ಕೃತಿ ಎಂಬುದಿರುವುದಿಲ್ಲ. ಅದರಲ್ಲೂ ಭಾರತದಂಥ ದೇಶ ಬಹುಮುಖೀ ಸಂಸ್ಕೃತಿಯನ್ನು ಪ್ರತಿನಿಧಿಸುವ ಒಂದು ಸಂಕೀರ್ಣ ಭೂಪ್ರದೇಶವಾಗಿದ್ದು, ಕೆಲವರು ಊಹಿಸುವಂಥ ಒಂದೇ ಸಂಸ್ಕೃತಿ ಇರಲು ಸಾಧ್ಯವಿಲ್ಲ ಎಂಬ ತಿಳುವಳಿಕೆ ಗಟ್ಟಿಗೊಳ್ಳುತ್ತಿದೆ. ಪ್ರತಿಯೊಂದು ನೆಲದ ವಿವಿಧ ಭಾಷೆಗಳು, ಅಲ್ಲಿನ ಜನ, ಅವರ ಆ ಆಚಾರ ವಿಚಾರಗಳು, ರೂಡಿಸಿಕೊಂಡ ಮೌಲ್ಯ, ಅವರ ಲೋಕದೃಷ್ಟಿ ಇತ್ಯಾದಿಗಳನ್ನು ಅವಲೋಕಿಸಿದಾಗ ನೂರಾರು ಸಂಸ್ಕೃತಿ ವಿಶೇಷಗಳು ನಮ್ಮ ಕಣ್ಣ ಮುಂದೆ ಮೂಡುತ್ತವೆ. ನೆಲದ ಗುಣ ಪಡೆದ, ಆಯಾ ವರ್ಗಗಳ ಉಸಿರಿನೊಡನೆ ಬೆಳೆದು ಬಂದ ಸಾಂಸ್ಕೃತಿಕ ವಿಶೇಷಗಳ ಹಲವು ಘಟಕಗಳೇ ‘ಭಾರತೀಯ ಸಂಸ್ಕೃತಿ’ಯ ಜೀವಕೋಶಗಳು. ಈ ನಂಬಿಕೆಯ ಹಿನ್ನೆಲೆಯಲ್ಲಿ ನೆಲದ ಗುಣ ಹುಡುಕುವ ಕಾರ್ಯದಲ್ಲಿ ನಮ್ಮ ಬುಡಕಟ್ಟು ಅಧ್ಯಯನ ವಿಭಾಗ ನಿರತವಾಗಿದೆ. ರಾಮ, ಕೃಷ್ಣ, ಶಿವ ಮುಂತಾದ ಅಖಿಲ ಭಾರತ ಮಟ್ಟದ ದೈವಗಳಂತೆಯೇ, ಮಲೆಮಾದೇಶ್ವರ, ಮಂಟೇಸ್ವಾಮಿ, ಜುಂಜಪ್ಪ, ಕುಮಾರರಾಮ, ಮಾಳಿಂಗರಾಯ, ಗಾದ್ರಿಪಾಲ, ಸೇವಾಲಾಲ್‌ ಇವರಂಥ ಸ್ಥಳೀಯ ಸಾಂಸ್ಕೃತಿಕ ವೀರರೂ ನಮ್ಮ ಅಧ್ಯಯನಕ್ಕೆ ಮುಖ್ಯರಾಗಬೇಕು. ಇವರ ಕಥನಗಳೇ ನಿಜವಾದ ಅರ್ಥದಲ್ಲಿ ನಮ್ಮ ಸಂಸ್ಕೃತಿಯ ಒಳಪದರವನ್ನು ಹಾಗೂ ಮರೆತ ಇತಿಹಾಸವನ್ನು ನಿರೂಪಿಸಬಲ್ಲಂಥ ಶಕ್ತಿ ಪಡೆದಂಥವು. ರಾಜಮಹಾರಾಜರ ಆಳ್ವಿಕೆಯ ವಿಧಾನಗಳೇ ನಮ್ಮ ಭವ್ಯ ಇತಿಹಾಸ ಎಂದು ಸಾರುತ್ತ ಬಂದಿರುವ ನಮ್ಮ ಬಹುಪಾಲು ಇತಿಹಾಸಕಾರರ ಕಣ್ಣು ತೆರೆಸಿ, ಜನಸಾಮಾನ್ಯರ ಇತಿಹಾಸಕ್ಕಾಗಿ ಒತ್ತಾಯಿಸಬಲ್ಲ. ಆ ಬಗೆಗಿನ ಅರಿವು ಮೂಡಿಸಬಲ್ಲ ಶಕ್ತಿ ಈ ಕಥಾನಕಗಳಿಗಿದೆ. ಪರರಂಪರಾಗತವಾದ ಶಿಷ್ಟ ಮನಸ್ಸಿನ ನಂಬಿಕೆಗಳಿಗೆ ತದ್ವಿರುದ್ಧವಾದ ಈ ಕಥನಗಳು ತಮ್ಮದೇ ಮೌಲ್ಯಗಳನ್ನ, ಜೀವನದೃಷ್ಟಿಯನ್ನ, ಒಂದು ನಿರ್ದಿಷ್ಟ ನೆಲದ ಲೋಕದೃಷ್ಟಿಯನ್ನ ಹಾಗೂ ಆ ಮೂಲಕ ಆಯಾ ಜನವರ್ಗಗಳ ವಿವೇಕವನ್ನು ಹೇಳುತ್ತವೆ. ಭಾಷೆ ಮತ್ತು ಸಾಹಿತ್ಯ ಮತ್ತು ಕಾವ್ಯಗುಣದ ದೃಷ್ಟಿಯಿಂದಲಂತೂ ಈ ಕಾವ್ಯಗಳು ಸಂಶೋಧಕರಿಗೆ ತೆರೆದ ಹೊಸ ಗಣಿಗಳು ಎಂದೇ ಹೇಳಬೇಕು. ಇಲ್ಲಿ ಕಾವ್ಯವನ್ನು ಕಾವ್ಯವನ್ನಾಗಿಯೂ ನೋಡಬಹುದು ಹಾಗೇ ಆ ಕಾವ್ಯಗಳ ಮೂಲಕ ಇತಿಹಾಸ, ಐತಿಹ್ಯ, ಪುರಾಣ, ಸಮಾಜಶಾಸ್ತ್ರ ಮತ್ತು ಮಾನವಶಾಸ್ತ್ರಗಳಿಗೂ ಪ್ರವೇಶ ಮಾಡಬಹುದು.
ಕನ್ನಡ ಭಾಷೆಯ ಶಕ್ತಿಯೋ ಅಥವಾ ಕನ್ನಡ ಸಂಸ್ಕೃತಿಯ ವಿವಿಧತೆಯೋ ಎಂಬಂತೆ ನಮ್ಮ ನಾಡಿನಾದ್ಯಂತ ಹತ್ತಾರು ಮೌಖಿಕ ಮಹಾಕಾವ್ಯಗಳು ಲಭ್ಯವಿದೆ. ಅದರಲ್ಲೂ ಬುಡಕಟ್ಟು ಸಮಾಜಗಳ ಕಾವ್ಯಗಳಂತೂ ಆದಿಮ ಸಂಸ್ಕೃತಿಯ ಹಲವು ಮಜಲುಗಳನ್ನು ನಮ್ಮ ಮುಂದೆ ತೆರೆದಿಡುತ್ತವೆ. ಪ್ರಾಚೀನ ಮಾನವನ ಆಹಾರ ಸಂಗ್ರಹಣೆ ನಂತರದ ಬೇಟೆ, ಆನಂತರದ ಪಶುಸಂಗೋಪನೆ ತದನಂತರದ ಕೃಷಿ ಇಂಥ ಮನುಷ್ಯನ ಈ ಅನ್ವೇಷಣೆಯ ಹಲವು ಹಂತಗಳ ಅವಸ್ಥಾಂತರ ಹಾಗೂ ಆ ಸಂಬಂಧದಲ್ಲಿ ನಡೆದ ಆರ್ಥಿಕ ಮತ್ತು ಸಾಂಸ್ಕೃತಿಕ ಘರ್ಷಣೆಗಳು ಈ ಕಾವ್ಯಗಳಲ್ಲಿ ಕಂಡುಬರುವ ಬಹುಮುಖ್ಯ ವಸ್ತು. ಇಂಥ ಸಾಂಸ್ಕೃತಿಕ ಮಹತ್ವದ ಕಾವ್ಯಗಳನ್ನು ಇದೇ ಮೊದಲ ಬಾರಿಗೆ ಸಮಗ್ರವಾಗಿ ಸಂಗ್ರಹಿಸುವ ಪಣತೊಟ್ಟು ನಾಲ್ಕು ವರ್ಷಗಳ ಹಿಂದೆ ಕಾರ್ಯಯೋಜನೆ ರೂಪಿಸಲಾಯಿತು. ವಿಶ್ವವಿದ್ಯಾಲಯದ ಪ್ರಥಮ ಕುಲಪತಿ ಡಾ ಚಂದ್ರಶೇಖರ ಕಂಬಾರರು ಮತ್ತು ಇಂದಿನ ಕುಲಪತಿ ಡಾ. ಎಂ. ಎಂ. ಕಲಬುರ್ಗಿ ಅವರು ನಮಗೆ ನೀಡಿದ ಸಹಕಾರ ಅನನ್ಯವಾದದ್ದು. ಒಬ್ಬರು ಕವಿ, ಮತ್ತೊಬ್ಬರು ಸಂಶೋಧಕ, ಇಂಥ ಮನಸ್ಸುಗಳ ಸಮ್ಮಿಳನ ಹಾಗೂ ಹಾರೈಕೆ ನಮ್ಮ ಈ ಮಹತ್ವದ ಯೋಜನೆಯನ್ನು ಕೈಗೂಡಿಸಿದೆ. ಇಡೀ ಭಾರತದಲ್ಲಿಯೇ ಎಲ್ಲೂ ಆಗದ ಕೆಲಸ ಕನ್ನಡ ವಿಶ್ವವಿದ್ಯಾಲಯದಲ್ಲಿ ಕೈಗೂಡಿದೆ. ಮಂಟೇಸ್ವಾಮಿ, ಮಲೆ ಮಾದೇಶ್ವರ, ಜುಂಜಪ್ಪ, ಕುಮಾರರಾಮ, ಕೃಷ್ಣಗೊಲ್ಲರ ಕಥನ, ಸಿರಿ, ಮಾಳಿಂಗರಾಯ, ಸೇವಾಲಾಲ, ಮ್ಯಾಸಬೇಡರ ಕಾವ್ಯ, ಸೋಲಿಗರ ಕಾವ್ಯ ಹಾಗೂ ಗೊಂಡರ ರಾಮಾಯಣವನ್ನೊಳಗೊಂಡಂತೆ ಹತ್ತಕ್ಕೂ ಹೆಚ್ಚು ಮಹಾಕಾವ್ಯಗಳು ಹೊರಬರುತ್ತಿವೆ. ಇದು ನಮ್ಮ ಪುಣ್ಯವೂ ಹೌದು. ಒಂದು ನಾಡಿನ ಪುಣ್ಯವೂ ಹೌದು.
ಕಾವ್ಯಾಸಕ್ತರಿಗೆ, ಅಧ್ಯಯನಕಾರರಿಗೆ ಹಾಗೂ ಸಂಸ್ಕೃತಿ ಚಿಂತಕರಿಗೆ ಈ ಮಹಾಕಾವ್ಯಗಳು ಮಹತ್ವದ ಆಕರಗಳಾಗುತ್ತವೆ. ಎಂಬುದು ನಮ್ಮೆಲ್ಲರ ಆಶಯ, ಅಷ್ಟಾದರೆ ಈ ಶ್ರಮ ಸಾರ್ಥಕ.
ಪ್ರೊ. ಹಿ. ಚಿ. ಬೋರಲಿಂಗಯ್ಯ
ಮುಖ್ಯಸ್ಥರು
ಬುಡಕಟ್ಟು ಅಧ್ಯಯನ ವಿಭಾಗ (ಗಿರಿಸೀಮೆ)
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ದೇಸಿಯೊಳ್ ಪುಗುವುದು
ಕನ್ನಡ ವಿಶ್ವವಿದ್ಯಾಲಯದ ಪ್ರಥಮ ಗುರಿ ‘ಕನ್ನಡ ಸಂಸ್ಕೃತಿ’ಯ ಶೋಧ, ವಿಮರ್ಶೆ ಮತ್ತು ಪ್ರಸಾರ, ಅಂತಿಮ ಗುರಿ ಸುತ್ತಲಿನ ಸಂಸ್ಕೃತಿಗಳ ವಿವೇಕಪೂರ್ಣ ವಿನಿಯೋಗ, ಆದಿಕವಿ ಪಂಪ, ಸಾಹಿತ್ಯಕ್ಕೆ, ಅನ್ವಯಿಸಿ ಹೇಳಿರುವ ‘ದೇಸಿಯೊಳ್‌ ಪುಗುವುದು, ಪೊಕ್ಕು ಮಾರ್ಗದೊಳೆ ತಳ್ವುದು’ ಎಂಬ ಮಾತು ಪರ್ಯಾಯವಾಗಿ ಇದನ್ನೇ ಧ್ವನಿಸುತ್ತದೆ.
ಸಂಸ್ಕೃತಿ ಎನ್ನುವುದು ಸಮೂಹ ಸಮ್ಮತ ಜೀವನಪದ್ಧತಿಯಾಗಿದೆ. ಕನ್ನಡಿಗರ ಇಂತಹ ಜೀವನ ಪದ್ಧತಿಗೆ ಸಾವಿರ ಸಾವಿರ ವರ್ಷಗಳ ಇತಿಹಾಸವಿದೆ. ತನ್ನ ಆಯುರ್ಮಾನದಲ್ಲಿ ಆರ್ಯ-ಆಂಗ್ಲ ಸಂಸ್ಕೃತಿಗಳನ್ನು ಜೀರ್ಣಿಸಿಕೊಳ್ಳುತ್ತ ಬಂದ ಕನ್ನಡ ಸಮಾಜ, ಉದ್ದಕ್ಕೂ ದ್ವಿಭಾಷಾ ಸಂದರ್ಭದಲ್ಲಿ ಬದುಕುಮಾಡಿದೆ. ಹಿಂದಿನದು ಕನ್ನಡ-ಸಂಸ್ಕೃತ ದ್ವಿಭಾಷಾ ಸಂದರ್ಭ, ಇಂದಿನದು ಕನ್ನಡ-ಇಂಗ್ಲಿಷ್‌ ದ್ವಿಭಾಷಾ ಸಂದರ್ಭ, ಗ್ರಂಥಸ್ಥ ಭಾಷೆಯಾದ ಸಂಸ್ಕೃತಕ್ಕಿಂತ ಜೀವಂತ ಭಾಷೆಯಾದ ಇಂಗ್ಲಿಷ್‌ ಬೆಳಕಾಗುತ್ತಲೇ ಬೆಂಕಿಯಾಗಬಹುದೇ? ಎಂಬ ಭಯ ನಮ್ಮಲ್ಲಿ ಹುಟ್ಟಿದೆ. ಹೆಚ್ಚಿನದಾಗಿ ಆಂಗ್ಲ ಜೀವನಶೈಲಿ ನಮ್ಮ ಜೀವ ನಾಡಿಗಳನ್ನು ದಿನೇ ದಿನೇ ನಿಯಂತ್ರಿಸತೊಡಗಿ, ಒಂದು ಬಗೆಯ ಅತಿರೇಕ ಸೃಷ್ಟಿಯಾಗುತ್ತಲಿದೆ.
ಗಾಂಧೀಜಿಯವರು ಈ ಅತಿರೇಕವನ್ನು ಬಹಳ ಹಿಂದೆಯೇ ಊಹಿಸಿ, ‘ಸ್ವದೇಶೀ ಚಳುವಳಿ’ ಯನ್ನು ಕೈಗೆತ್ತಿಕೊಂಡಿದ್ದರು. ಈ ಮತ್ತು ಇಂಥ ದೇಶೀ ಚಿಂತನೆಗಳ ಆದರ್ಶದಲ್ಲಿ ಕನ್ನಡ ವಿಶ್ವವಿದ್ಯಾಲಯ ಮೊದಲು ಮಾಡಬೇಕಾದ ಕೆಲಸವೆಂದರೆ ವಿಸ್ಮೃತಿಯ ಸಾಗರದಲ್ಲಿ ಮುಳುಗಿಹೋಗಿರುವ ನಮ್ಮ ಪಾರಂಪರಿಕ ಕ್ರಿಯೆ, ಪ್ರಕ್ರಿಯೆ ರೂಪದ ‘ಸ್ವದೇಶೀ ಸತ್ಯ’ಗಳನ್ನು ಶೋಧಿಸುವುದು; ಬಳಿಕ ಅಲ್ಲಿ ಸೇರಿಕೊಂಡಿರುವ ದೋಷಗಳನ್ನು ದೂರ ಸರಿಸಿ ಗುಣಾಂಶಗಳನ್ನು ಗುರುತಿಸುವ, ಜೊತೆಗೆ ಪೂರ್ಣ ಬದುಕಿಗೆ ಅವಶ್ಯವಿರುವ ಕೊರತೆಗಳನ್ನು ಅನ್ಯಸಂಸ್ಕೃತಿಯಿಂದ ಎಚ್ಚರ ವಹಿಸಿ ತುಂಬಿಕೊಳ್ಳುವ ಕೆಲಸ ನಮ್ಮಲ್ಲಿ ನಡೆಯಬೇಕಾಗಿದೆ. ಒಟ್ಟಾರೆ ಅನ್ಯಸಂಸ್ಕೃತಿಗಳ ಸಹಯೋಗದಲ್ಲಿಯೂ ‘ಕನ್ನಡವು ಕನ್ನಡವ ಕನ್ನಡಿಸುತ್ತಿರಬೇಕು’ ಎಂಬಂತೆ ನಾವು ಕನ್ನಡವನ್ನು “ಸ್ಥಾನಿಕದಲ್ಲಿ ಬದುಕಿಸಬೇಕಾಗಿದೆ, ಜಾಗತಿಕದಲ್ಲಿ ಬೆಳಸಬೇಕಾಗಿದೆ. ಹಾಗೆ ಮಾಡಿದಾಗ ಮಾತ್ರ ಕನ್ನಡತ್ವವನ್ನು ನಾಶ ಮಾಡಿಕೊಂಡು ಜಾಗತಿಕವಾಗುವುದು ತಪ್ಪಿ, ಕನ್ನಡವೂ ಜಾಗತಿಕವಾಗುತ್ತದೆ. ಜಾಗತಿಕವಾಗುವುದೆಂದರೆ ಸ್ಥಾನಿಕದ ನಿರಾಕರಣೆಯಲ್ಲವೆಂಬ ಸತ್ಯ ಸ್ಥಾಪನೆಗೊಳ್ಳುತ್ತದೆ.
ಹೆಗಲ ಮೇಲೆ ಈ ಹೊಣೆಯನ್ನು ಹೊತ್ತು, ಅಸ್ತಿತ್ವಕ್ಕೆ ಬಂದಿರುವ ಕನ್ನಡ ವಿಶ್ವವಿದ್ಯಾಲಯ, ‘ಎಲ್ಲ ರಸ್ತೆಗಳು ರೋಮ್‌ದ ಕಡೆಗೆ’ ಎಂಬಂತೆ ಕನ್ನಡದ ಎಲ್ಲ ಹಾದಿಗಳು ಹಂಪಿಯ ಕಡೆಗೆ ಕೇಂದ್ರೀಕರಣಗೊಳ್ಳುವ ಮತ್ತು ಇಲ್ಲಿಂದಲೇ ಜಗತ್ತಿನ ಅಂಚಿನತ್ತ ವಿಕೇಂದ್ರೀಕರಣಗೊಳ್ಳುವ ವಾತಾವರಣವನ್ನು ನಿರ್ಮಾಣ ಮಾಡಬೇಕಾಗಿದೆ. ಈ ರೀತಿ ಐತಿಹಾಸಿಕ ಪರಂಪರೆ ಮತ್ತು ಭೌಗೋಳಿಕ ಪರಿಸರಗಳಲ್ಲಿ ಶ್ರಮಿಸಬೇಕಾಗಿರುವ ಕನ್ನಡ ವಿಶ್ವವಿದ್ಯಾಲಯ “ಎಂದೆಂದಿಗೂ ನೀ ಕನ್ನಡವಾಗಿರು” ಎಂಬ ಪ್ರಜ್ಞೆ ಕನ್ನಡಿಗರಲ್ಲಿ ಜಾಗ್ರತವಾಗಿರುವಂತೆಯೂ ನೋಡಿಕೊಳ್ಳಬೇಕಾಗಿದೆ.
ಈ ಎಲ್ಲ ನೆಲೆಗಳಲ್ಲಿ ಸೃಷ್ಟಿಯಾಗುವ ತನ್ನ ಶೋಧನೆ-ಚಿಂತನೆಗಳನ್ನು ದಾಖಲಿಸಬೇಕೆಂಬ ಮತ್ತು ಸಂವಹನಗೊಳಿಸಬೇಕೆಂಬ ತೀವ್ರ ಹಂಬಲದಿಂದ ಈ ವಿಶ್ವವಿದ್ಯಾಲಯ ‘ಪ್ರಸಾರಾಂಗ’ ಹೆಸರಿನ ಪ್ರಸಾರ ಮಾಧ್ಯಮ ಸಂಸ್ಥೆಯನ್ನು ಅಸ್ತಿತ್ವಕ್ಕೆ ತಂದಿದೆ. ಶ್ರವ್ಯ, ದೃಶ್ಯ, ವಾಚನ ಸಾಮಗ್ರಿಗಳ ಉತ್ಪಾದನೆ-ವಿತರಣೆ ಇತ್ಯಾದಿ ಕಾರ್ಯಗಳನ್ನು ಕೈಗೆತ್ತಿಕೊಂಡಿರುವ ಇದು, ವಾಚನ ಸಾಮಗ್ರಿಯಾಗಿರುವ ಪುಸ್ತಕಗಳ ಉತ್ಪಾದನೆಗೆ ವಿಶೇಷ ಕಾಳಜಿವಹಿಸಿದೆ. ಅಂತರಿಕ ಸತ್ವ, ಬಾಹ್ಯ ಸೌಂದರ್ಯಗಳಿಂದ ಕೂಡಿರುವ ವಿಶಿಷ್ಟ ‘ಪುಸ್ತಕ ಸಂಸ್ಕೃತಿ’ಯನ್ನು ಅಸ್ತಿತ್ವಕ್ಕೆ ತಂದಿದೆ. ಈ ನಿಟ್ಟಿನಲ್ಲಿ ಪ್ರಕಟವಾದ ಹೊಸ ಪುಸ್ತಕ ‘ಮಾಳಿಂಗರಾಯನ ಕಾವ್ಯ’.
ಶಿಷ್ಟಪದವನ್ನು ದಾಟಿ ಜಾನಪದಕ್ಕೆ ಹೊರಳಿದ್ದ ನಮ್ಮ ಅಧ್ಯಯನ, ಇತ್ತೀಚೆ ಬುಡಕಟ್ಟುಗಳ ಮೇಲೆ ಕೇಂದ್ರೀಕೃತಗೊಂಡಿದೆ. ಈ ಅಧ್ಯಯನದ ಭಾಗವೆಂಬಂತೆ ಕನ್ನಡ ವಿಶ್ವವಿದ್ಯಾಲಯದ ಬುಡಕಟ್ಟು ವಿಭಾಗ ಆರಂಭಿಸಿರುವ ‘ಬುಡಕಟ್ಟು ಮಹಾಕಾವ್ಯ ಮಾಲೆ’ಯಲ್ಲಿ “ಮಾಳಿಂಗರಾಯನ ಕಾವ್ಯ” ಕೃತಿ ಬೆಳಕು ಕಾಣುತ್ತಿದ್ದು, ಇದರ ವೈಜ್ಞಾನಿಕ ದಾಖಲೀಕರಣಕ್ಕಾಗಿ ಶ್ರೀ ಗಂಗಾಧರ ದೈವಜ್ಞ ಅವರಿಗೆ ನಮ್ಮ ಅಭಿನಂದನೆಗಳು ಸಲ್ಲುತ್ತವೆ.
– ಡಾ. ಎಂ. ಎಂ. ಕಲಬುರ್ಗಿ
ಕುಲಪತಿಗಳು
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧)
ಗುರು ಶಿಷ್ಯರು ಇಬ್ರು ಜೋಡಣ್ಣಾss
ಅನಾದಿಯಿಂದ ಅವರವರ ಅವತಾರss
ಯಾವುದಿತ್ತು ಕೇಳ್ರಣ್ಣss
ನಿರ್ವಿಕಾರಾಗಿ ಇದ್ದ ಬೀರಣ್ಣs
ಜ್ಞಾನಾಗಿ ಬೆಳದಿದ್ದೋ ಮಾಳಣ್ಣಾs
ಪಂಚತತ್ವ ಪರಿಪೂರ್ಣಾs
ಕೂಡಿದಾಗs
ಬಯಲಿನ ಬಯಲಿದ್ದಾರೇನಾs
ಪರಬ್ರಹ್ಮ ಅನಿಸಿದ ಬೀರಣ್ಣಾs
ಆದಿ ಬಸವಣ್ಣಾಗಿ ಮಾಳಣ್ಣಾs
ನೀರೇ ನಿರಂಕಾರದಲೀ
ನಿಜ ರೂಪ ತೋರಿ ಬಂದ್ರುs
ಅವರೇನಾs
ಎಷ್ಟೋ ಕಾಲ ಕೂಡಿ ಬಂದಾರೇನಾs
ಗುರು ಶಿಷ್ಯರ ಕೇಳರಿ ವರಣಾs
ಎಷ್ಟು ಪರೀಲಿ ಹಾಡಿದರಪ್ಪಾs
ಸದಾ ಶಿವ ಒಬ್ಬ ತಾನs
ಹಾಲಮತಕs
ಮೂಲ ದೇವರೇನಾs
ಪದ್ಮಗೊಂಡಾಗಿ ಬಂದೋs
ಮಾಳಣ್ಣಾs
ಪದುಮಗೊಂಡನ ಗುರುs
ಆದಿನಾಥಾಗಿ ಬಂದಿದ್ದs
ಗುರುವ ಬೀರಣ್ಣಾs
ಶಿವಗೇನೊ ಅನಿಸಿದ ಮಾಳಣ್ಣಾs
ವೀರಭದ್ರಾಗಿ ಇದ್ದೋs
ಬೀರಣ್ಣಾs
ಶಿವಗಣದ ಅಧಿಪತಿ ಆಗಿ
ಇರತಿದ್ರೋs
ಕೈಲಾಸ ಅವರ ಠಿಕಾಣಾs
ದೇವಗೇನೋ ಅನಿಸಿದ ಮಾಳಣ್ಣಾs
ದೇವ ಲೋಕಕೆ ಅವನ ವರನಾs
ವರನ ಕೇಳೀs
ಗುರು ಅಗ್ನಿಸುರನಾದಾs
ಕೇಳರಿ ಗುರು ಬೀರಣ್ಣಾs
ಅವತಾರ ಕಳಿತ ಬಂದಾರೇನಾs
ಜಗ ಉದ್ದಾರ ಕರ್ತ್ರೃ ಅವರೇನಾs
ವೀರಭ್ದ್ರನ ಅವತಾರ ಬಿಟ್ಟು
ಹುಟ್ಟಿ ಬಂದುs
ಅವತರಿಸಿದ ಬೀರಣ್ಣಾs
ಗಿಳಿರಾಮ ಆಗಿದ್ದ ಮಾಳಣ್ಣಾs
ನೋಡಿ ಕೊದಲಿಗಿ ನಂದ್ಯಾನ ವನಾs
ನಂದ್ಯಾನ ವನದಾಗs
ಬೀರಪ್ನ ಸಂಗಡಾss
ಜೋಡಾಗಿ ಇದ್ದೋ ಮಾಳಣ್ಣಾs
ದೇವರ ಗೆಳೆಯs
ಬಪ್ಪಣ್ಣಾ ಮಾಳಣ್ಣಾs
ಶಿವಗೊಂಡಿದ ಗುರು ಬೀರಣ್ಣಾs
ಮುಂಗಿ ಪಟ್ಟಣ ಊರs
ಮೂರೂರ ಸೀಮಿಯಲೀs
ಐಕ್ಯ ಆಗಿದ್ದೊ ಬಪ್ಪಣ್ಣಾs
ಅವತಾರ ಮುಗಸಿದೋ ಬಪ್ಪಣ್ಣಾs
ಮುಂದ ಅನಸಿದ ಸಿದ್ಧ ಮಾಳಣ್ಣಾs
ಆದಿಕಾಲದಿಂದs
ಗುರುವ ಶಿಷ್ಯರುs
ಜೋಡಾಗಿ ಇದ್ರು ಅವರೇನಾs
ಗುರು ಶಿಷ್ಯರ ವರಣಾs
ಕವಿ ಅಡಿವೆಪ್ಪ ಮಾರಾಯ್ರ ಕೂನಾs
ಹುಲಜಂತಿ ಮಠದಲೀs
ಸಾರಿ ಹೇಳ್ತಾರs
ಕೇಳರಿ ಅವರ ಕಥನಾs
* * *
ಹಾಲಮತ
ಹೆಂಗಾಯ್ತು ಹಾಲಮತೋs
ತಿಳಿಕೊಂಡಿದ್ರ ಮಾತಿನ ಮರ್ಮಾs
ತಿಳಿದೀತೋ
ಬಲ್ಲವರೆಲ್ಲ ತಿಳಕೋರೀs
ಇದರ ಮಾತಿನ ಅರ್ಥೋs
ಅರ್ಥ ತಿಳಿಯದೇs
ವ್ಯರ್ಥ ಹಾಡಿದರs
ಗುರುತೆಂಗ ಆಗೋದೋs
ಪ್ರಥಮದಲ್ಲಿ ಸೃಷ್ಟಿ
ನಿರ್ಮಾಣ ಆದೀತೋss
ಎಂಬತ್ನಾಲ್ಕು ಲಕ್ಷ
ಜೀವರಾಶಿ ಹುಟ್ಟೀತೋss
ನಾಲ್ಕು ಕಾಣಿ ತಯಾರಾಗಿ ಬತ್ತೋss
ಅಂಡಜಾ ಪಿಂಡಾಜಾs
ಜಲಜಾ ಉದ್ವಿಜಾs
ಬೆಳಿ ಬಾರಲೇ ಬತ್ತೋss
ಸೋಸಿ ನೋಡಿ
ಜಾತಿ ಮಾಡಿ
ಪರ ಪರತೋss
ಗಂಡಕ ಹೆಣ್ಣ ಒಂದs
ಜೋಡಿ ಆದೀತೋss
ಇಪ್ಪತ್ತೊಂದು ಲಕ್ಷ
ಪಿಂಡಾಂಡ ಪರತೋss
ಪಿಂಡಾಂಡ ಜಾತಿ
ಹಾಲ ಕುಡಿದ ಮುಂದs
ಅನಸಿತೋ ಹಾಲಮತೋss
ಯಾವ್ಯಾವ ಜಾತಿ
ಹೆಂಗ ಆದೀತೋss
ಕುರಬರಗಿ ಯಾಕs
ಹಾಲಮತದವರಂತೋss
ತಿಳಿದಷ್ಟು ಹಿರಿಯರು
ಹೇಳೀದ ಮಾತೋss
ದಂದೆದಿಂದ ಮುಂದss
ಜಾತಿ ಪಂಗಡವಾಯ್ತೋss
ಮಾನವ ಕುಲಕಂತೋss
ಮೂಲ ಬಡ್ಡಿಯಲ್ಲಿs
ಆದ ಹಾಲಮತೋss
ಪಿಂಡಾಂಡ ಜಾತೀs
ಹಾಲುಕುಡದ ಬೆಳೆದಿತೋs
ಮಾನವನಲ್ಲಿ ಭೇದs
ಸುರುವ ನಡದಿತೋss
ನಾ ಶ್ರೇಷ್ಟ ನೀ ಶ್ರೇಷ್ಟ ಅನ್ನುತs
ಜನ ಮುಂದs
ಮತಗಳ ಬೆಳೆಸೀತೋss
ದಂಧೆದಿಂದ ಅವರs
ಜಾತಿನ ಎಬಿಸಿತೋss
ತಮ್ಮ ತಮ್ಮಲ್ಲಿ ತಾವೂs
ವಿಚಾರ ಮಾಡೂತೋss
ಶಿವನ ಧ್ಯಾನಾ ಯಾವತ್ತಿತ್ತೋss
ಮುಕೈಸುರನ ಕುರು
ತಿಳಿದವನೆ ಜಾಣಾs
ಕರದರ ಕುರು ಬಂತೋss
ಭಗವಂತನ ಮ್ಯಾಲ
ಭಕ್ತಿ ಯಾವತ್ತೋss
ನಂಬಿದ ಕುರುಬನs
ನೀತಿ ಸುದ್ದಿತ್ತೋss
ಗುರುವಿನ ಮೇಲೆs
ಹಂಬಲಾ ಬಾಳಿತ್ತೋss
ಹಾಲಿನಂತ ಇವನs
ಅಂತಃಕರಣ ನೋಡಿ
ಅಂದಾರ ಹಾಲಮತೋss
ಇಲ್ಲಿಗಿ ಒಂದ ಸಂಧ ಮುಗದಿತೋss
ಕುರು ತಿಳಿದವನs
ಕತಿ ಮುಂದ ಉಳದಿತೋss
ಅಡಿವೆಪ್ಪ ಮಾರಾಯಾs
ಹೇಳಿದ ಮಾತೋss
ಹಾಲಮತಕ ಮೇಲs
ಗದ್ದಗಿ ಹುಲಜಂತಿs
ಹಿರಿಯರು ಕೊಟ್ಟ ಮಾತೋss
* * *
ದೇವರ ಮಾತೋs
ಆಡ್ವವರs ತಂತೋss
ಶಿವ ಪಾರ್ವತೀs
ಕೂಡ್ಯಾರೋ ಕಾಂತೋss
ಪಾರ್ವತಿ ಶಂಭುಗs
ಹೇಳ್ಯಾಳೋ ಮಾತೋss
ಭೂಮಂಡಲದಾಗ
ಕಾಡ ರುದ್ರ ಭೂಮಿ
ನೋಡಿ ಬರುವುನಂತೋss
ಶಿವ ಪಾರ್ವತಿ
ಜೋಡಿ ಸತಿ ಪತಿ
ಇಳಿದ ಬಂದರೋs
ಸತ್ಯ ಯುಗದ ಮಾತೋss
ಹಕ್ಕಿ ಪಿಕ್ಕಿ
ಸುಳುವ ಇಲ್ಲ ದಂಗಾಯ್ತೋss
ಕೆಟ್ಟ ಕಾಡ ರುದ್ರ ಭೂಮಿ
ನೋಡ್ಯಾಳೊ ದೇವೀs
ಮನಾ ನಿರಾಶವಾಯ್ತೋss
ಅಂತರ ಜ್ಞಾನದಿಂದs
ತಿಳಿಕೊಂಡ ಮಾತೋss
ಮಾಯಾದ ವನಾs
ಒಂದು ಮಾಡಬೇಕಂತೋss
ಆಗಿಂದಾಗ ವನಾ ತೈಯಾರಾಯ್ತೋss
ಮಾಯದ ವನಾ ನೋಡಿs
ಸಂತೋಷ ಪಡದಾಳ ದೇವಿ
ಮನಾ ಹರುಷವಾಯ್ತೋss
ದೇವರ ಮಹಿಮಾs
ಕೇಳುವವರ ತಂತೋss
ಶಿವನ ಚೈತನ್ಯ
ಕುಲಮಿ ಇಂಚ ಹೊಡದಂಗಾಯ್ತೋss
ಪಾರ್ವತಿಗೆ ಮೋಹ ಹೆಚ್ಚವಾಯ್ತೋss
ಮೋಹ ಹೆಚ್ಚಾಗೀs
ಮಲಿಹಾಲ ಸುರಿತಾವೋs
ಇದು ಹೆಂತ ವಿಪರೀತೋss
ದೇವರs ಮಾತೋss
ಕೇಳ್ರಿ ಇವತ್ತೋss
ಪಾರ್ವತಿ ಮನಕ
ಹುಚ್ಚ ಹಿಡಿದೀತೋss
ಭೂದೇವಿ ಕರದ
ಹೇಳ್ಯಾಳೋ ಶಾಂತೋss
ಮೋಹ ಹೆಚ್ಚಾಗಿ
ಮಲಿಹಾಲ ಸುರಿತಾವೋss
ಹೆಂಗ ಮಾಡುನಂತೋss
ಇಬ್ಬರು ಕೂಡಿ ಮಾತಾಡಿಕೋತೋss
ಮಣ್ಣಿನ ಕಾಯಾ
ಮಣ್ಣಿಗಿ ಕೊಡುವುನಂತೋss
ಹುಟ್ಟಿಸಿ ಬಿಡುವುನಂದ
ಮಾತೋss
ಮೂರ ತರದ ಮಣ್ಣ
ತಗೊಂಡ ಜೋಡು ಗೊಂಬಿ
ತಯ್ಯಾರ ಮಾಡ್ಯಾಳ ಸ್ವಂತೋss
ಮಾಯಕ ಮಾದೇವ
ಮೆಚ್ಚಿದ ಮಸ್ತೋss
ಜೀವಕಳೆ ತುಂಬಿಸಿ ಬಿಟ್ಟ
ಆ ಹೊತ್ತೋss
ಹೆಸರ ಇಟ್ಟಾಳ ಹಾಡುತೋss
ಮೋಹ ಹಾಲಿನಲ್ಲಿ
ಹುಟ್ಟಿ ಬಂದೀರಿ ನೀವು
ಮುದಗೊಂಡ ಮುದ್ದವ್ವಂತೋss
ಭಗವಂತನ ಮ್ಯಾಲ
ಭಕ್ತಿ ಯಾವತ್ತೋss
ಸತಿ ಪತಿ ಮಾಡೀs
ಬಿಟ್ಟ ಭಗವಂತೋss
ದೇವರ ಮಹಿಮಾ
ಮಾನವಗ್ಹೆಂಗ ತಿಳದಿತೋss
ಮುದಗೊಂಡ ಮುದ್ದವ್ವ
ಈಶ್ವರನ ಕುರು
ತಿಳಕೊಂಡ್ರೊ ಸ್ವಂತೋss
ಹಾಲಿನಂತ ನನ್ನ
ಅಂತಃ ಕರುಣಿತ್ತೋss
ಹಾಲಿನಲ್ಲಿ ನಿಮ್ಮ
ಜಲ್ಮ ಆಗೈತ್ತೋss
ನಿಮ್ಮ ಹಿಂದೆ
ಬೆಳಿಲೆಪ್ಪ ಹಾಲಮತೋss
ಇಷ್ಟ ಮಾತ್ರ ವರವ ಕೊಟ್ಟು
ಪರಮೇಶೂರ ಹೋಗಿದs
ಭಗವಂತೋss
ಇಲ್ಲಿಗೆ ಒಂದು
ಸಂಧ ಮುಗದಿತೋss
ಮುದ್ದಗೊಂಡನ ಕತಿ
ಮುಂದ ಉಳಿದಿತೋss
ನುಡಗಿ ನುಡಿ
ಪೋಣಿಸಿದಂಗ ಬಂತೋss
ಹಾಲುಮತಕ ಗದ್ದಗೀs
ಹುಲಜಂತಿ ಅಡಿವೆಪ್ಪ
ಹೇಳಿದ ಮಾತೋss
* * *
ಆದಿ ಕಾಲದಲ್ಲಿ
ಮುದ್ದವ್ವ ಮುದಗೊಂಡs
ಪರಮೇಶ್ವರನs
ಮಾನಸ ಪುತ್ರರಾಗಿ
ಬೆಳಿತಾ ಇದ್ದಾಗs
ಆರೇಳ್ನೂರು ವರುಷ
ದಿನಾ ಉಡುಗಿದವು
ಮುದ್ದವ್ಗ ಸಂತಾನಿಲ್ಲದ್ದಕ್ಕಾಗಿ
ಸತತ ಅಕೀ ಮನಾ
ಮರಗತಾ ಇತ್ತು
ಭಗವಂತಾ ಅವರs
ಭಕ್ತೀಗೀ ಪ್ರಸನ್ನ ವಾಗೀs
ಆ ಜಾಗೃತಪುರವೆಂಬ
ಪಟ್ಟಣದಲ್ಲಿ ಬಂದs
ಅವರ ಭಕ್ತಿಗಿ ಒಲಿದುs
ಏಳು ಉತ್ತತ್ತಿ ಹಣ್ಣನ್ನು
ಆ ಮುದ್ದವ್ನ ಉಡಿಯಲ್ಲಿ ನೀಡೀs
ಬಕ್ಷಣ ಮಾಡು ತಾಯಿ
ಅಂತ್ಹೇಳಿ ಅವ ಸ್ವರ್ಗಲೋಕಕ್ಕs
ಹೋಗಿ ಬಿಟ್ಟು
ಆ ಏಳು ಉತ್ತತ್ತಿ ಹಣ್ಣನ್ನs
ಬಕ್ಷಣ ಮಾಡಿದ ಕೂಡ್ಲೇs
ಅವಳ ಉದರದಿಂದs
ಯೋಳು ಮಂದಿs
ಪುತ್ರರು ಹುಟ್ಟಿದ್ರು
ಅವರು ಯಾರು ಅಂದ್ರs
ಆದಿಗೊಂಡ ಅನಾದಿಗೊಂಡ
ಕಾಲಿಲಕ್ಕೊಂಡ ಕೂಡು ಒಕ್ಕಲಿಗ್ಯಾ ಖ್ಯಾಮಗೊಂಡ
ದ್ಯಾಮಗೊಂಡ ನ್ಯಾಮಗೊಂಡ
ಕಡೀ ಹುಟ್ಟ ಕತೃ
ಉಂಡಾಡಿ ಗೌಡ ಪದುಮಗೊಂಡs
ಆ ಉಂಡಾಡಿ ಪದುಮಗೊಂಡ
ಎಂಬುವನೇ ಆ ಮಾಳಿಂಗರಾಯನs
ಮುಂದಿನ ಅವತಾರs
ಆದಿಕಾಲದಲ್ಲಿ ಬಸವಣ್ಣಾs
ಅದಿ ಅವತಾರ ಬಿಟ್ಟು
ಪದುಮಗೊಂಡನs ಅವತಾರ ತೋಟ್ಟಾs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೨)
ಮಾಳಿಂಗರಾಯನ ವಂಶ
ಆಡುವವರ ತಂತೋss
ಕೇಳರಿ ಸಿದ್ಧಾಂತೋss
ಕಳ್ಳಿಗಿ ಕಳ್ಳಾs
ತೊಡಕ ಬಿದ್ದಿತೋss
ಬೆಳಿಯುತ ಬಂದಿತೋss
ಹಾಲಮತೋss
ಮುದ್ದಗೊಂಡನ ಬೆಳೆ
ಬೆಳೆಯುತ ನಡಿತೋs
ಭವದಾಗs
ಕೇಳರಿ ವಿಪರೀತೋss
ಜಾಗ್ರತಪುರ ಇವರ ಪಟ್ಟಣವಿತ್ತೋss
ಜಗತ್ಯಕೆ ಎಲ್ಲಾ ಜಾಹೀರಾತೋss
ಪದುಮಗೊಂಡನ ಕತಿ
ಕೇಳ್ರೆಪ್ಪಾ ಕುಂತೋss
ಐದು ಮಂದಿ ಸತಿಯರs
ಯಾರಿದ್ರೋ ಅವಾಗೋss
ಮಹಾನ ಪತಿಯ ಹೊರತೋss
ಸತಿ-ಪತಿ ಸದ್ಗತಿ ಸಂಪತ್ತೋss
ಪ್ರೀತಿ ಲೋಭದಿಂದs
ಕಾಲ ಕಳಿಯುತ್ತೋss
ಮಕ್ಕಳ ಹಡದಾರ ರೂಪವಂತೋss
ಸಿದ್ಧ ಮಾಳಪ್ನ ವಂಶ ಹಬ್ಬಿತೋss
ಇದೇ ಬಡ್ಡಿ ಮಾತೋss
ದೇವರಾಜ ಎಂಬುವ
ಹುಟ್ಟಿ ಬಂದ ಕರತೋss
ಅವನಿಂದ ದೂಪಕ ದೀಪಕ ಅಂತೋss
ವಂಶ ಬೆಳಿಯುತ ಮುಂದ ಬಂತೋss
ದೂಪಕ ರಾಯನಿಂದೋss
ಆಣಕ ಜಾಣಕ ರಾಯಾರು ಹುಟ್ಯಾರಂತೋss
ಆಣಕನ ವಿಸ್ತಾರಾ
ಕೇಳರೀ ಇವತ್ತೋss
ಜಾಣಕನ ಮನೆತನಾ ನಷ್ಟವಾದಿತೋss
ಅಣ್ಣ ತಮ್ಮ ಇದ್ರು ಸತ್ಯವಂತ್ರೋss
ಆಣಕನ ಹೊಟ್ಟಿಲೇ ಸೇರಿ ಬಿಂಪ್ರಾಯಾs
ಹುಟ್ಟಿ ಬಂದನೋ ಕರತೋss
ಆನಿಗೊಂದಿಗಿ ಇವನ ರಾಜಕಿತ್ತೋss
ಆಲಕ ಪಾಲಕ ಎಂಬುವರಂತೋss
ಹುಟ್ಟಿ ಬಂದ್ರೋs
ಇದು ಬಡ್ಡಿ ಮಾತೋss
ಆಲಕನಿಂದ ಕರಿಗೌಡ ಕೆಂಚಗೌಡs
ಪಟ್ಟದ ಒಡಿಯರ ಮಾತೋss
ಕರಿಗೌಡರ ಕೇಳರೀ ಮಾತೋss
ಆನಿಗೊಂದಿ ಬಿಟ್ಟು
ಬಂದಾರ ಆ ಹೊತ್ತೋss
ಗುರುವಿನ ಕಿಲ್ಲಾರ್ಕ ಆ ಹೊತ್ತೋss
ಗುರುವಿನ ಗೋವುಗಳ ಕಾಯುತ್ತೋss
ಗುರುವಿನ ಕಿಲ್ಲಾರ ಕಾವುತ್ತೋss
ತುಕ್ಕಪ್ಪರಾಯ್ಗ ಸೋಮರಾಯ್ಗs
ಜನುಮ ಕೊಟ್ಟರೋs
ಚಲುವ ಚಂದ್ರ ಜೋತೋss
ಸಿದ್ಧ ಮಾಳಪ್ಪನ ವಂಶದ ಮಾತೋss
ಪದುಮಗೊಂಡನಿಂದ ಬೆಳದೀತೋss
ಮಾಳಪ್ನ ಕತಿ ಮುಂದ ಉಳದೀತೋss
ಸಿದ್ಧ ಮಾಳಿಂಗರಾಯಾs
ಹುಟ್ಟುವ ಕತಿ ಭಾಗಾs
ಕೇಳರಿ ಇವತ್ತೋss
* * *
ನರರಿಗೆ ಗತಿ ಇಲ್ಲs
ಗುರುವಿನ ಹೊರತೋss
ಮೂಲ ಬಡ್ಡಿ ಮಾತೋss
ಸಿದ್ಧ ಮಾಳಪ್ಪನs
ಹುಟ್ಟಿದ ಕತಿ ಭಾಗಾs
ಕೇಳಿ ಆಗರಿ ಶಾಂತೋss || ಸಿದ್ಧ ಮಾಳಪ್ಪನs ….. . . . ||
ಅರಸ ತುಕ್ಕಪ್ಪರಾಯಾs
ತಮ್ಮ ಸೋಮರಾಯಾs
ಪಟ್ಟದ ಒಡಿಯಾರ ಮಾತೋss
ಮಕ್ಕಳಿಲ್ಲದಕ ಮನಸs ಮರಗತಿತ್ತೋs
ದಿನಕೆರಡು ಹೊತ್ತೋss
ಇತ್ತ ಕಾರ್ಬಾರಾss
ತಮ್ಮಗ ನೇಮಿಸೀss
ತುಕ್ಕಪ್ಪ ಹೊಂಟ ನಿಂತೋss
ಬಿಲ್ಲಾಳ ಗುಡದಾಗs
ಬಂದು ತುಕ್ಕಪ್ಪಗೌಡs
ಜಪಾ ಮಾಡುತ ಕುಂತೋss || ಬಿಲ್ಲಾಳ ಗುಡದಾಗs ….. . . .  ||
ಮಹಾನ ಪತಿವ್ರತೀs
ಮೌಲಿ ಸುಂದರೀss
ಅಮೃತಬಾಯಿ ಮಾತೋss
ಪತಿಯ ಸಂಗಾಟ
ಹೊಂಟ ನಡದಾಳೋss
ಆರ್ಯಾಣಕ ಆ ಹೊತ್ತೋss
ಹೆಂತಾ ಹಣೆಬರಾss
ಬ್ರಹ್ಮ ಬರದಾನೋss
ಜೋಡಿ ಸತಿಯ ಪತ್ಯೋss
ಕೆಟ್ಟ ಕಾಂತರಾss
ಗುಡ್ಡ ಗವ್ವರದಾಗss
ಒಳಗೆ ಹೋಗಿ ಕುಂತೋss || ಕೆಟ್ಟ ಕಾಂತರಾ  ….. . . . ||
ಗುಡ್ಡದನಿಯಲೀss
ನಿಂತ್ರೋ ಕೊನೆಯಲೀss
ತಪ ಮಾಡುತ ಕುಂತೋss
ಸಿಂಹ ಶಾರ್ದೂಲಾss
ಮಿಕ್ಕ ಜಾತಿ ಬಳಗಾss
ಅವರಿಗಿ ದೊರಿಯಿತೋss
ಹನ್ನೆರಡು ವರುಷಾss
ಹಗಲು ಇರಳುs
ತಪಾ ಜೋರ ನಡಿತೋss
ಗುಡದಾಗs
ತಪಾ ಜೋರ ನಡಿತೋss
ದೇವಲೋಕದಾಗs
ಇಂದ್ರ ದೇವರಿಗೀss
ನಡಗ ಹತ್ತಿತೊss || ದೇವಲೋಕದಾಗ  ….. . . . ||
ಎನ್ನ ಪದವಿ ಹೊಗ್ತದಂತs
ಇಂದ್ರಾದೋ ಗಾಬರೀss
ರಂಭಾ ದೇವಿನ್ನ ಕರದೋss
ಹೇಳ್ತಾನೋ ಮಾತೋss
ಮಾತ ಕೇಳಿ ರಂಭಾ ನಡದಾಳೋss
ಆಶ್ರಮ ಮುಂದು ನಿಂತೋss
ನಿತ್ತ ಚಣದಾಗ ಬೆಳಕ ಬಿದ್ದಿತೋss
ಚಲುವ ಚಂದರ ಜೋತೋss || ನಿತ್ತ ಚಣದಾಗ  ….. . . .  ||
ಇಪ್ಪತ್ತ ಮೂರು ದಿವಸಾs
ಮಳಿಯ ನಡದಿತ್ತೋss
ಸಿಡಿಲ ಕಡಲ ಬಿತ್ತೋss
ತಪದ ಬಲದಿಂದs
ಬಿದ್ದಿರೊ ಸಿಡಿಲಾs
ಮಟ್ಟನೇ ಮಾಯಾತೋss
ಹನ್ನೆರಡು ವರುಷಾss
ತಪಗೈದ ಮ್ಯಾಲss
ದೇವರಿಗೆ ಅರುವಾಯ್ತೋss
ಕೈಲಾಸದಾಗs
ಶಂಕರಗ ಅರುವಾಯ್ತೋss
ಅವರ ಭಕ್ತಿಗೀs
ಮೆಚ್ಚಿ ಶಂಕರಾss
ಬಂದಿದ್ದ ಭಗವಂತೋss || ಅವರ ಭಕ್ತಿಗಿ ….. . . . ||
ಜಪಮಣಿ ಮಾಣಿಕ ಮಣೀss
ಎರಡು ಹಾರಗಳ
ಕೊಟ್ಟಿದ ಭಗವಂತೋss
ಇದರಾನ ಸೇವಾs
ಮಾಡುತ ನಡಿರೋss
ಬಂಜೀತನ ಹಿಂಗೀತೋss
ಇಷ್ಟಮಾತ ಅವರಿಗೀs
ಕೊಟ್ಟು ಪರಮೇಶೂರs
ಹೋಗಿದ ಭಗವಂತೋss
ಬಾರಾಮತಿ ಪಟ್ಟಣದಾಗs
ಬಂದು ತುಕ್ಕಪ್ಪಗೌಡಾs
ಜಪಾ ಮಾಡುತ ಕುಂತೋss || ಬಾರಾಮತಿ ….. . . . ||
ಜಪಮಣಿಯಿಂದ
ಜಗನ್ನಾತನವತಾರs
ಜಕ್ಕಪ್ಪರಾಯಂದು ಆಯ್ತೋss
ಮಾಣಿಕ ಮಣಿಯಿಂದs
ಬಸವನ ಅವತಾರs
ಮಾಳಪ್ಪಂದು ಆಯ್ತೋss
ಮೃತ್ಯ ಲೋಕದಾಗs
ಹುಟ್ಟಿ ಬಂದಾರೇನೋss
ಜಗ ಉದ್ಧಾರವಾಯ್ತೋss
ಹಾಲಮತಕ ಮೇಲs
ಗದ್ದಗಿ ಹುಲಜಂತೀs
ಅಡಿವೆಪ್ಪ ಹೇಳಿದ ಮಾತೋss || ಹಾಲಮತಕ ….. . . . ||
* * *
ಜಕ್ಕಪ್ಪ ಮಾಳಪ್ಪ ಜೋಡೀss
ಜನಸಿ ಬಂದಾರೋs
ಬಾರಾಮತಿ ನೋಡೀss
ಜಕ್ಕಪ್ಪ ಮಾಳಪ್ಪ ಜೋಡೀss
ಜನಿಸಿ ಬಂದಾರೋss
ಹಾಲಮತಾ ನೋಡೀss
ಅಕ್ಕರ್ತಿಯಿಂದss
ಅಕ್ಕನ ಮಕ್ಕಳಿಗೀs
ತಾಯಿ ಕಣ್ಣಬಾಯಿs
ಜ್ವಾಕೀ ಮಾಡಿ ಮಾಡೀss || ಜಕ್ಕಪ್ಪ ಮಾಳಪ್ಪ ….. . . . ||
ಸತ್ಯ ಧರಮರ
ಸಮ ಜೋಡೀs
ಬಾರಾಮತಿಯಾಗ
ಇರತಾರ ಕೂಡೀss
ನಿತ್ಯ ಲಿಂಗ
ಪೂಜಾ ಮಾಡೀss
ಆಟ ಆಡ್ತಾರ
ಇಬ್ಬರು ಕೂಡೀs
ಅಕ್ಕರ್ತಿಯಿಂದs
ಆಟಾ ಆಡ್ಯಾರಲ್ಲೀss
ಹುಡುಗರ ಸಂಗಟಾ
ಕೂಡಿ ಕೂಡೀss || ಜಕ್ಕಪ್ಪ ಮಾಳಪ್ಪ ….. . . . ||

ಸಂಗ್ಯಾ ನಿಂಗ್ಯಾ
ಇದ್ದರಪ್ಪ ಜೋಡೀss
ಊರಹೊರಗ
ಅವರು ಆಟಾ ಹೂಡೀs
ನಿತ್ಯ ಚಿನಕೋಲ
ಆಟಾ ಆಡೀs
ಸರ್ಪ ಬಂತಪ್ಪ
ಬಂದು ಬೋರ್ರ್ಯಾಡೀss
ಸರಪೀನ ಸಪಳಾss
ಆರಬಾಟ ಕೇಳಿ
ಹುಡಗರು ಹೋದಾರು
ಓಡಿ ಓಡೀ  || ಜಕ್ಕಪ್ಪ ಮಾಳಪ್ಪ ….. . . . ||
ಎಡವಿ ಸಂಗ್ಯಾ ಬಿದ್ದs
ಹಾದಿ ಕೂಡೀss
ಹಾವು ಕಚ್ಚಿತವ್ಗ ನೋಡಿss
ದಿಟ್ಟಾಗಿ ಮಾಳಪ್ಪ ನೋಡೀs
ಹೋಗಿ ಹಿಡಿದಾನ
ಹಾವಿನ ಹೆಡೀss
ದಿಟ್ಟಾಗಿ ನಿಂತಾss
ದೀರುಳ್ಳ ಮಾಳಿಂಗರಾಯ್ನs
ಜಿಗಿದಾವು ಕಣ್ಣಾನ
ಕಿಡಿ ಕಿಡೀss  || ಜಕ್ಕಪ್ಪ ಮಾಳಪ್ಪ ….. . . . ||
ಗಾಬ್ರ್ಯಾಗಿ ಜನರೆಲ್ಲ ನೋಡೀss
ಧನ್ಯ ಧನ್ಯ ಜಯ ಘೋಷ
ಅವರು ಮಾಡೀss
ಸರಪಿಗಿ ಸಿದ್ಧ ಮಾತಾಡೀss
ನಾಗಬೆತ್ತಾಗಿ ಇರುವಂಗ ನೋಡೀss
ಸತ್ತ ಸಂಗ್ಯಾನss
ಎಬಸಿದಾಗ ಸಂಗ್ಯಾ
ಪಾದ ಹಿಡದನೊ
ನೋಡಿ ನೋಡೀss  || ಜಕ್ಕಪ್ಪ ಮಾಳಪ್ಪ ….. . . . ||
ಧನ್ಯ ಧನ್ಯ ಜಯ ಘೋಷ
ಅವರು ಮಾಡೀss
ಕೂಗ ಹೊಡಿತಾರ
ದೇವ್ರಂತ ನೋಡೀss
ಮಾಳಪ್ಪನ ಪಾದ ಹಿಡೀss
ಕವಿ ಅಡಿವೆಪ್ಪ ಪದಗಳ ಮಾಡೀss
ಬಂಗಾರ್ದ ಬಾರಾಮತಿ
ಶೃಂಗಾರ್ದ ತೇರಾಮತಿ
ಹೋಗಿ ಬಾರಪ್ಪ ನೀs
ನೋಡಿ ನೋಡೀss  || ಜಕ್ಕಪ್ಪ ಮಾಳಪ್ಪ ….. . . . ||
* * *
ಕರುಣದಿಂದ ಕೈಯ ಹಿಡದ
ಕಾಪಾಡೊ ಗುರವೇss
ಶರಣ ಹೊಂದುವೆ ಪಾದಕs
ವರಕೊಟ್ಟ ಗುರು
ಇರಬೇಕ ಕದೀತನಕs
ಗುಪ್ತದಿಂದ ಗುರು ನುಡಿಯs
ಪಡಿಯೊ ಮತ್ತು ದುಡಿಯೋss
ಜನ್ಮ ಆಗೂದು ಸಾರ್ಥಕs
ಆರ್ಗುಣ ಅಳಿದುs
ಮೂರ್ಗುಣ ತಿಳಿದುs
ಮಾಳಪ್ಪ ಬಂದ ಮರತ್ಯಾಕೋss
ಹುಟ್ಟಿ ಬಂದs
ಬಾರಾಮತಿ ಸ್ಥಳಕೋss
ಹುಟ್ಟಿ ಮೂರs
ವರುಷಕ ಮಾಳಿಂಗರಾಯಾs
ಮಹಿಮಾ ತೋರಿದ
ಅದೇ ಸ್ಥಳಕೋss
ಮೇನಗಾರ ನಾಯಿ
ನಿನ್ನಮೆ ಕಣ್ಣಮೆs
ನಿನ್ನ ಬ್ಯಾಟೀss
ನಿತ್ಯ ಆಡ್ತಿದ್ದ
ಅದೇ ಸ್ಥಳಕs
ಎರಡ ಮೀನ ಹಿಡ್ದs
ತಂದೀತ ಮೆಲ್ಲಕs
ಮೇನಿನ ಹೊಟ್ಟಿ ಹರದು
ಕಳ್ಳ ಕರಚ ತಗದು
ಮೇನ ತೊಳಿತಿದ್ದೋss
ಕಡಿಯಾಕಾs
ಆಟ ಆಡೂದು ಬಿಟ್ಟುs
ನೋಡುತ ಮಾಳಿಂಗರಾಯಾs
ಬಂದ ನಿಂತೊ ಬಲ್ಯಾಕs
ಗಾಬ್ರ್ಯಾಗಿ ಮೇನ್ಗಾರ
ಬಿದ್ದೋ ಪಾದಕs
ಸತ್ತ ಮೀನ
ನೀನು ಏನ ಮಾಡತೀs
ಎಂದು ಮಾಳಪ್ಪ
ಕೇಳ್ಯಾನ ಆ ಕ್ಷಣಕs
ಹೊಟ್ಟಿ ಬಟ್ಟಿಗಾಗೀs
ಮೇನಿನ ಮಾರಾಟ ಮಾಡೀs
ಕಾಲ್ಕಳಿತೇವೆ ಈ ಭವಕs
ಏನ ಕಿಮ್ಮತ ಐತಿ
ಮೇನ ಕೊಡವುದಕs
ಒಂದ ದುಡ್ಡ ಇದರ ಬೆಲೆ
ಆಗೊದು ಗುರವೇs
ಏನ ಬೇಕ ನಿನಗ್ಯಾತಕs
ಮಾಯಿದಿಂದ ದುಡ್ಡs
ತಗದು ಕೊಟ್ಟಾನೋs
ಮೇನ ನೀರಾಗ ಬಿಡುವಂದs
ಹೊಳಿಯಾಕs
ಗಾಬ್ರ್ಯಾಗಿ ಮೇನಗಾರs
ಎದ್ದು ಮುಂದಕs
ಸತ್ತ ಮೀನ ಹೊತ್ತು ಒಯ್ದು
ಒಗದಾನ ಅವನು
ನಿಂತ ನೋಡುದಕs
ಸತ್ತ ಮೀನ ಪ್ರಾಣಾs
ಬಂದು ಆಡುತಾವೋs
ಜನ ನಿಂತು ನೋಡುದಕs
ಧನ್ಯ ಧನ್ಯ ಮಾಳಪ್ಪ
ಹೆಚ್ಚ ಮರತ್ಯಕs
ಪರಶಿವ ಮಾಳಿಂಗರಾಯs
ಪರಬ್ರಹ್ಮ ಇವನೇs
ಮಾನವನಾಗಿ ಬಂದs
ನಮ್ಮ ಸ್ಥಳಕs
ಜಯಸೀರಿ ಮಾಳಿಂಗರಾಯಾs
ಜಯಘೋಷ ಮಾಡುತs
ಜನ ಹತ್ಯಾರೋ ಕೂಗುದಕs
ಮಹಿಮಾ ಪುರುಷ ಮಾಳಪ್ಪs
ಹೆಚ್ಚಿನವ ಮರತ್ಯಕs
ಮೆರವುಣಗಿ ಮಾಡುತs
ಮನಿಗಿ ಹೋದಾರೋ ಜನಾs
ಶರಣ ಹೊಂದ್ಯಾರೋ ಪಾದಕs
ಅವತಾರ ಪುರುಷ ಮೂರ
ವರುಷದ ಮಾಳಪ್ಪs
ಮಹಿಮಾ ತೋರಿದೋs
ಹುಟ್ಟಿದ ಸ್ಥಳಕs
ಉದ್ಧಾರ ಮಾಡ್ಯಾನ ಕೇಳರೀs
ಎಲ್ಲಾ ಜನಕs
ನಾನಾ ತರದ ಲೀಲಾs
ಮಾಡ್ಯಾನೊ ಮಾಳಪ್ಪಾs
ಅಡಿವೆಪ್ಪ ಹೇಳ್ಯಾನೋs
ಎಲ್ಲಾ ಜನಕs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೩)
ಜಕ್ಕಣ ತಮ್ಮಾ ಮಾಳಣ್ಣಾs
ಸತ್ಯ ಧರಮರs
ಅವರ ಮನಿತಾನಾs  || ಜಕ್ಕಣ ತಮ್ಮಾ ….. . . . ||
ಸತ್ಯ ಧರಮರ
ಸಿದ್ಧಾಟ್ಗಿ ನುಡಿಗಳ
ಶಾಂತ ಕೇಳರಿ ಸರ್ವ ಜನಾs
ಬಾರಾಮತಿಗಳ ಹುಟ್ಟಿದ ಸ್ಥಾನಾs
ತೇರಾಮತಿಗಳ ಬೆಳದ ಠಿಕಾಣಾss  || ಬಾರಮತಿಗಳ ….. . . . ||
ಅಣ್ಣ ತಮ್ಮರs
ಅವತಾರ ಸ್ಥಾನಾs
ಅದು ಹೆಚ್ಚಿಂದ
ಪುಣ್ಯ ಠಿಕಾಣಾss || ಅಣ್ಣ ತಮ್ಮರs ….. . . . ||
ಪುಣ್ಯವಂತರು ಹುಟ್ಟಿ ಬಂದಾರಾs
ಮರುತ್ಯಕ ಮಿಗಿಲವರೇನs
ಐದು ವರುಷದವ ಜಕ್ಕಣ್ಣs
ಮೂರು ವರುಷದವ
ಇದ್ದೊ ಮಾಳಣ್ಣಾs
ತುಕ್ಕಪ್ಪರಾಯಂದು ಅನಿಸಿ ಸಂತಾನಾs
ಜಗ ಉದ್ಧಾರ ಕತೃ ಅವರೇನಾs
ಜಾತ ಜೋತಿ ಜಕ್ಕಪ್ಪ ಮಾಳಪ್ಪss
ಜಗ ವಿಖ್ಯಾತರಾದ್ರು ಅವರೇನಾs
ಹಳದಿ ಹಸರs
ನಿಶಾನಿ ಕೂನಾs
ಕತ್ತಿ ಡಾಲ
ಕೈಯಾಗ ಹಿಡಿದಾರೇನಾs
ದುಷ್ಟ ಮಂದಿ
ಚಂಡ ಕಡದಾರೆನಾs
ಸಜ್ಜನ ಜನರನು
ಮಾಡಿ ರಕ್ಷೇನಾs
ಹರನಕಿಂತ ಗುರುs
ಶ್ರೇಷ್ಟಂದ ಗುರುವಿನ
ಕೂಡಿಕೊಂಡ್ರು ಅವರೇನಾs
ಗುರು ಭಕ್ತಿಯ ಮಾಡಿ ಸಂಪೂರ್ಣಾs
ಭವ ಬಾದಿ ಬಿಡಸಿ ಎಲ್ಲಾರ್ನs
ಉದ್ಧಾರ ಮಾಡ್ಯಾರ
ಸರ್ವ ಜನಾs
ಸತ್ತ ಜೀವಿಯ
ಪಡಿಸ್ಯಾರಾ ಪ್ರಾಣಾs
ಹಾಲಮತಕ ಮೂಲ
ಒಡೆಯರ ಅನಿಸಿs
ಏರಿಸ್ಯಾರ ಕೋರಿ ಮೀಸಿ ಏನಾs
ದೇಶಕ ಹುಲಜಂತಿ ವಾಯೇಣಾs
ಅಡಿವೆಪ್ಪ ಮಾರಾಯರ ರಚನಾs
ಸುತ್ತಿ ಸಾರತೈತಿ ನೋಡುವಾ ಏನಾs
ಹಗಲ ರಾತರಿ
ಮಾಳಪ್ಪನ ಧ್ಯಾನಾs
* * *
ಕಂದ ಹುಡಗರು
ಬಂದ ಹಾಡತೇವುs
ದೈವ ಕೂಡರಿ ದೇವರೇನಾs
ಹಿರಿಯರಿಲ್ಲದ ಮನಿತನ
ಅಲ್ಲ ನೋಡು
ಗುರುವ ಇಲ್ಲದ
ಮಠಾ ಸುಳ್ಳೋs
ಗುರುವಿನ ಹೊರತು
ದಾರಿ ಸಿಗುವುದಿಲ್ಲೊ ಮಳ್ಳಾs
ಗುರು ಮಾರ್ಗ ಮರತ್ಯಕs
ಬೆಳಿಯಲೆಂದಾನ ಭವಕs
ಜಂಬೂನೀಲ ಜಕ್ಕಪ್ಪ ಸರಳs
ಅರಸೂತ್ಗಿ ಜಕ್ಕಪ್ಪನ
ಭಕ್ತಿಗಿ ಒಲೊತೋs
ಅನಿಸಿಕೊಂಡ ಅವನು ಬಹಳಾs
ಅಮೃತಬಾಯಿ ಮಲಿಹಾಲ
ಸವಸ್ಯಾನೋ ಸಳ ಸಳs
ಸಣ್ಣ ತಮ್ಮ ಮಾಳಪ್ನs
ಅಣ್ಣನಾಗಿ ಮೆರದಾನಾs
ಜಂಭೂ ದ್ವೀಪ ಅನ್ನೂ ಸ್ಥಳಕs
ಹುಣವಿ ಚಂದ್ರನಂಗ
ಜಕಪ್ಪ ಬೆಳದಾನೋs
ದಿವ್ಸ ಆಗಲಿಲ್ಲೊ ಬಹಳಾs
ಆ ಮೇಲೆ ಮಾಳಪ್ಪ
ಹುಟ್ಟಿ ಬಂದ ಜವಳಾs
ಎರಡು ಮೂರು ವರ್ಷದ
ಅಣ್ಣ ತಮ್ಮರವರುs
ಮರತ್ಯಕ ಹೊಳದಾರs
ಥಳ ಥಳಾss
ಏಳಿ ತೆಲಿ ಗುರುವs
ಸೋನಾರ ಸಿದ್ಧ ಇದ್ದೊs
ಸೋನಾರಿ ಗ್ರಾಮ
ಅವ್ನ ಸ್ಥಳಾs
ಸೋನಾರಿ ಬಿಟ್ಟು
ಬಂದ್ರು ಗುರುಗಳಾs
ಜಾತ ಜೋತಿ
ಜಕಪ್ಪ ಮಾಳಪ ಅಲ್ಲಿ
ಆಟಾ ಆಡ್ಯಾರೋs
ಒಳೆ ನಿವುಳಾs
ಗುರುತ ಕೊಡದ ಗುರುವ
ಸಾಗಿ ನಡದಾನೋs
ಹುಡಗರ ಬಿಟ್ಟು
ಹೊಂಟ ಹೋದಾs
ಜಕಪ್ಪ ಕಂಡು ಹಿಡಿದ ಗುರಗಳಾs
ಅಣ್ಣ ತಮ್ಮಾ ಆಟ ಬಿಟ್ಟು
ಗುರುಪಾದಕ ಹಣೆ ಇಟ್ಟುs
ವರಗಳ ಕೊಡಬೇಕಂದವರಾs
ಅವತಾರ ಪುರುಷರ ಕಂಡು
ಆಶೀರ್ವಾದ ಮಾಡ್ಯಾನಾs
ಮುಂದಿನ ಸೂಚ ಕಂಡು ಗುರುಗಳಾs
ನಿಮ್ಮ ಕೀರ್ತಿ ಮರೆತ್ಯಕ
ಹೊಳಿಲೆಂದ ಥಳ ಥಳಾs
ಹಾಲಮತಕ ಒಡಿಯರಾಗಿs
ಮಾನವರಲ್ಲಿ ಮೆರಿರೆಂದು
ಮರ್ತ್ಯದಲ್ಲಿ ಝುಳ ಝಳಾs
ಆಶೀರ್ವಾದ ಮಾಡ್ಯಾನೋs
ಮಾಯಾಗಿ ಹೋಗ್ಯಾನೋs
ಬಾರಾಮತಿ ಬಿಟ್ಟು ತಳಾs
ಅಡಿವೆಪ್ಪ ಮಾರಾಯರು ತಿಳಿಸ್ಯಾರಾs
ಮನಸ್ಸಿನ ಮೈಲಿಗಿ ತಗಿದುs
ಹಾಲಮತ ಬೆಳಸಂದಾರಾs
ಹಾದಿ ಹಿಡದು ಹಾಡೆಂದ್ರು ಸರಳಾs
ಜಕ್ಕಪ್ಪ ಮಾಳಪ್ಪಂದು
ಕೇಳರಿ ಕೌತುಕs
ಅವರು ಹುಟ್ಟಿದ
ಬಾರಾಮತಿ
ಪಟ್ಟಣ ಸ್ಥಳಕs
ಜನಿಸಿ ಬಂದ್ರು ಅವರು
ತೋರ್ಯಾರ ಬೆಳಕs
ಬಾರಾಮತಿ ಪಟ್ಟಣ
ಹುಟ್ಟಿದ ಭಾಗಕs
ನಿತ್ಯಲಿಂಗ ಪೂಜೆ
ಮಾಡ್ತಿದ್ರೊ ತಳಕs
ಹೋಗಿ ಬೀಳ್ತಿದ್ರೊ
ತಂದಿ ಪಾದಕs
ಅಣ್ಣ ತಮ್ಮರು
ಅರಮನಿ ತಳಕs
ಬಾಲ ಲೀಲೆಗಳ
ತೋರಸ್ಯಾರ ಠಳಕs
ಮಾಳಪ್ಪ ಹೇಳ್ತಾನ
ಅಣ್ಣ ಜಕ್ಕಪ್ಪನ ಬಲ್ಯಕs
ಬರಗಾಲ ಬೀಳೂದು ಅಣ್ಣಾs
ಬಾರಾಮತಿ ಭಾಗಕs
ತಮ್ಮನ ಮಾತ ಕೇಳಿ
ಜಕ್ಕಪ್ಪನ ಮನಕs
ಹೋಗಿ ಹೇಳತಾನ
ತಾಯಂದ್ಯಾರ ಹಂತೇಕs
ಹುಸಿ ಇಲ್ಲದ ನುಡೀs
ಮಕ್ಕಳ ಬಲ್ಯೆಕs
ಬರಗಾಲ ಬೀಳೋದು ಅಂದ್ರುs
ನಮ್ಮ ಭಾಗಕs
ಕೆಟ್ಟ ಅನಸಿತೋs
ತಾಯಂದ್ಯಾರ ಮನಕs
ಚಿಂತೆಯಲ್ಲಿ ಕಾಲಕಳೀತಾರs
ಇದ್ದ ಸ್ಥಳಕs
ಕೆಟ್ಟ ಬರಗಾಲ ಬಿತ್ತೋs
ಅದೇ ಬಾಗಕs
ಜನರ ಗೋಳ ಕೇಳಿ
ಮರಗ್ಯಾರ ಮನಕs
ತುಕ್ಕಪ್ಪ ಹೇಳ್ತಾನ
ತಮ್ಮ ಸೋಮರಾಯನ ಬಲ್ಲೇಕs
ಚಿಂತೆ ತಮ್ಮ ಈಗ
ಮಾಡುವುದು ಯಾತಕs
ಗುರುವಿನ ಕಿಲ್ಲಾರs
ಈಗ ನಮ್ಮಂತೇಕs
ಮರಗತಾವು ನೊಡು ತಮ್ಮs
ಹೊಟ್ಟಿಗಿ ಇಲ್ಲದಕs
ಅಷ್ಟ ಐಶ್ವರ್ಯು
ಬೇಕೋ ಯಾತಕs
ಗುರುಸೇವೆ ಒಂದು
ಇದ್ದರ ಸಾಕs
ಕಿಲ್ಲಾರಿ ಸಲುವಾಗಿ ನಾವು
ಊರ ಬಿಡಬೇಕs
ತುಕ್ಕಪ್ಪ ಹೇಳ್ತಾನs
ಸೋಮರಾಯನ ಬಲ್ಲೇಕs
ನಿಷ್ಠುರಾಗಿ ಹೊಂಟರಾs
ಕಿಲ್ಲಾರ ಮೇಸೂದಕs
ಅರಸಕಿ ಗೌಡಕೀs
ಬಿಟ್ಟರೊ ಆ ಕ್ಷಣಕs
ಅಮೃತಬಾಯಿಗಿ ಹೇಳಿ
ಹೋಗ್ತಾರ ಮೆಲ್ಲಕs
ಹೆಂತ ತ್ಯಾಗ ಇತ್ತೋs
ಇವುರ ಹಂತ್ಯೇಕs
ಈ ಸಂದ ಇಲ್ಲಿಗಿ
ಮುಗಸೇವೂ ಟಳಕs
ಅಡಿವೆಪ್ಪ ಮಾರಾಯ್ರು
ತಿಳಿಸಿ ಕೌತುಕs
ಸತ್ಯ ಧರಮರ ನುಡಿಗೆ
ಬೀರ್ಯಾರ ಬೆಳಕs
ನರಿ ಹೊಕ್ಕಾಂಗ ನೋಡೋs
ಕಬ್ಬಿನ ಪಡಕs
* * *
ಭಕ್ತಿಬಾವ ಇಟ್ಟು ದುಡಿ
ಭಗವಂತನ ಸಲುವಾಗಿ ದುಡೀs || ಭಕ್ತಿ ….. . . . ||
ಜಕಪ್ಪ ಮಾಳಪ್ಪs
ಅರಮನಿ ಒಳಗs
ಗವಿಯಾಗ ಇದ್ದಾರs
ಅವ್ರ ಜೋಡೀss
ತಾಯಿ ಕಣಬಾಯಿ
ಹೆಡಗಿ ಹೊತಗೊಂಡುs
ಹೊಂಟ ನಡದಾಳ ದೇಶದಡೀss
ಅಮೃತಬಾಯಿ ಕಳವಿಕ ಮಾಡೀss
ಬರಬೇಕೆಂದ್ಳೋ ಮನಿಕಡೀss
ಅಕ್ಕ ತಂಗ್ಯಾರುs
ಕಣ್ಣೀರ ಸುರಸುತs
ಊರ ಹೊರಗs
ಪ್ಲ್ಯಾನ ಮಾಡಿs
ಕಲ್ಲಿನ ಬಾಗಿಲಕs
ಕಲ್ಲೀನ ಕೀಲಿ ಹಾಕೀss
ಮಕ್ಕಳಿಗಿ ಬಂದು ಬಸ್ತ ಮಾಡೀss
ಅರುವುಳ್ಳ ಮಾಳಪ್ಪ
ಜಕ್ಕಪ್ಪಗ ಹೇಳತಾನೋs
ತಾಯಿ ಹೊಂಟಾಳೋ ದೇಶದದೀss
ಅವುಸರದಿಂದ ಎದ್ದಲ್ಲಿ ಬಂದಾs
ಬಾಗಿಲ ಮುಚ್ಚಿದ್ದ ನೋಡಿs
ಪರಬ್ರಹ್ಮ ಒಬ್ಬಾತ
ಎರಡಾಗಿ ಬಂದಿದ್ದೋss
ಜಕಪ್ಪ ಮಾಳಪ್ಪs
ಬಾಗಿಲು ಮುಚ್ಚಿದ್ದು ನೋಡಿ
ಉರಿದು ಬೆಂಕಿ ಕಿಡಿಯಾಗಿs
ನೋಡ್ಯಾರ ಆಗs
ಹಸ್ತ ಎಳೆದಾರs
ಬಾಗಿಲ ನೋಡೀs
ಕಲ್ಲೀನ ಬೀಗs
ಕಡದ ಬಿದ್ದಾವ ಅಲ್ಲೀs
ಬಾಗೀಲ ತೆರದಾರ ಜೋಡೀs
ಓಡುತ ಓಡುತs
ಓಣ್ಯಾಂದ ಹಾಯ್ದುs
ಇಬ್ಬರು ತಾಯಿಂದ್ಯಾರ್ನ ನೋಡಿs
ನಡಕ ಹೋಗಿ ನಿಂತಾರೋs
ಮಕ್ಕಳ ಮಾರಿ ಅವ್ವ ನೋಡೀs
ಹಡದಾಕೀ ನಾನೆಂದುs
ಪಡದಾಕೀ ಕಣ್ಣವ್ವೆಂದುs
ಮನಸ್ಸಿನ್ಯಾಗ ಅಕ್ಕ ಮಾತಾಡೀs
ಪಡದಕೀ ನಾನೆಂದು
ಹಡದಕೀ ಅಮೃತಬಾಯಿಯಂದುs
ಕಣ್ಣವ್ವ ಮನಕ ಮಾತಾಡೀs
ಅಳಕೋತ ಕರಕೋತs
ಹೋಗಿ ಬರತೇನೆಂದುs
ಕಣ್ಣವ್ವ ನಡದಾಳs
ಗೋವುಗಳ ಕಡೀs
ಹೋಗಿ ಬಾರೇs
ತಂಗಿ ಎಂದುs
ಕಣ್ಣೀರ ಸುರಸುತs
ಅಮೃತಬಾಯಿ ಬಂದಾಳೋs
ಮನಿ ಕಡೀs
ಇಬ್ಬರು ಮಕ್ಕಳುs
ನಡಕ ನಿಂತಾರವರುs
ಇಬ್ಬರು ಕೂಡೀs
ವಿಚಾರ ಮಾಡೀs
ತಾಯಿ ಕಣ್ಣವನs
ಬೆನ್ನ ಹತ್ಯಾರೋs
ತಾಯಿ ಮಕ್ಕಳಿಗಿs
ಹೊಳ್ಳಿ ನೋಡೀs
ಹರುಷದಿಂದ ಕಣ್ಣವ್ವs
ಮಕ್ಕಳಿಗೆ ತೆಕ್ಕಿ ಹಾಯ್ದು
ಪ್ರೀತೀಲಿ ತಾನೂ ಮಾತಾಡೀs
ಅವತಾರ ಪುರುಷರು ನೀವೂs
ಕಲ್ಲೀನ ಬಾಗಿಲ ತೆರೆದು
ಬಂದಿರೆಪ್ಪಾ ನನಕಡೀs
ಎಷ್ಟು ಜಲ್ಮದ ಪುಣ್ಯ
ನನ ಬಳಿ ಐತೆಂದೋs
ಕಣ್ಣವ್ವ ಮನಕ ತಾ ನೋಡೀs
ಇವರಿಂದ ಎನ್ನ ಜನಮs
ಆಗೋದು ಪಾವನಾs
ಮನಸಿಗಿ ಆನಂದ ಮೂಡೀs
ಅವಸರದಿಂದs
ಕಿಲ್ಲಾರ ಕಡೆ ಬಂದs
ಅಣ್ಣ ತಮ್ಮರ
ಮಕ್ಕಳಿಗಿ ನೋಡೀs
ಅಲ್ಲೆಲ್ಲಿ ವಸ್ತಿಗಳಿಯುತ್ತ ಬಂದಾರೋs
ಅವರು ಗ್ರಾಮ
ನಾಥೇ ಪೂತೆ ಕಡೀs
ಅಡಿವೆಪ್ಪ ಮಾರಾಯ್ರು
ಜಗವೆಲ್ಲ ತಿಳಿಸ್ಯಾರs
ಶರಣರ ಕತೀ ಭಾಗ ಹಾಡೀs
ಮಂಗಲವಾಡ ತಾಲೂಕ ಪೈಕಿ
ಹಾಲಜಂತಿ ಊರಾs
ಜಗದಾಗ ಗ್ರಾಮ ಕೊಂಡಾಡೀs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೪)
ದೈವ ದೇವರಂಗ ಬಂದೋs
ಹಾಡಿ ಹೇಳತೇವೋ
ದೈವದ ಮುಂದೋss
ನಾ ದೈವದ ಕೂಸೇಳಂದೋss
ತಪ್ಪಾದ್ರೆ ಮಾಫಿ ಮಾಡ್ರೆಂದೋss || ನಾ ದೈವದ ….. . . . ||
ಆದಿ ಕಾಲದಿಂದ ತಾನು ಬಂದೋss
ಅವತಾರ ತಾಳಿದ ಪರಿಲಿಂದೋss || ಆದಿಕಾಲದಿಂದ ….. . . . ||
ಮಹಿಮಾ ಪುರುಷ
ಮಾಳಪ್ಪನ ಸಂದೋ
ಭವದಾಗ ಹುಟ್ಟಿ ಬೆಳದದೋss || ಮಹಿಮಾ ….. . . . ||
ಬಾರಾಮತಿಯಾಗ ಹುಟ್ಟಿ ಬಂದೋss
ತೇರಾಮತಿಯಾಗ ಬೆಳದಾನೊ ಕಂದೋss || ಬಾರಾಮತಿಯಾಗ ….. . . . ||
ನಾನಾ ತರದಲಿ
ಲೀಲಾ ಮಾಡ್ಯಾನಂದೋss
ಸತ್ತ ಪ್ರಾಣಾ ಪಡಿಸ್ಯಾನ ಸಂಗ್ಯಂದೋss  || ನಾನಾತರದಲಿ ….. . . . ||
ಹಿಪ್ಪಿ ಸಾರಂಗ ಗುಡ್ಡಕ ಬಂದೋss
ಗರಡಿ ಮನಿಯಾಗ ಇದ್ದಪ್ಪ ಕಂದೋss  || ಹಿಪ್ಪಿ ….. . . . ||
ತಂದಿ ತುಕ್ಕಪ್ಪಗ ಹೇಳತಾನೊ ಬಂದೋss
ಇಲ್ಲೇ ಗುರುವಿನ ಸ್ಥಾನಾಗೊದಂದೋss  || ತಂದಿ ….. . . . ||
ನುಡಿ ಕೇಳಿ ಆದ್ರೊ ಆನಂದೋss
ಹಾಲ ಎರದರೋ ಹುತ್ತಿಗಿ ಬಂದೋss  || ನುಡಿ ….. . . . ||
ಗುರು ಸೊನಾರ ಸಿದ್ಧನ ಸ್ಥಾನಂದೋss
ಹೆಸರಿಟ್ಟು ಬಂದರಪ್ಪಾ ಮುಂದೋss  || ಗುರು ….. . . . ||
ಕರಸುಂಡಿ ಸಿದ್ಧೋಬಾ ಅಲ್ಲಿಂದೋss
ಶೃತಿ ಸಾರತೈತಿ ನೋಡು ಗುರವಿಂದೋ  || ಕರಸುಂಡಿ ….. . . . ||
ಸಿದ್ಧ ಮಾಳಪ್ಪ ನಡದಾನೊ ಮುಂದೋss
ತಂದಿ ಹಿಂಬಾಲಿ ಬೆನ್ಹತ್ತಿ ಬಂದೋss || ಸಿದ್ಧ ….. . . . ||
ಜಕಪ್ಪ ಮಾಳಪ್ಪ ಅಲ್ಲಿಂದೋss
ಜಗ ಉದ್ಧಾರ ಮಾಡುತ ಮುಂದೋss || ಜಕ್ಕಪ್ಪ ….. . . . ||
ಮಹಿಮಾ ಶರಣ ಮಾಳನ್ಹೇಳಂದೋss
ಅನಿಸಿಕೊಂಡ ಮರತ್ಯಾಕ ಮಿಗಿಲಂದೋss || ಮಹಿಮಾ ….. . . . ||
ಇಲ್ಲಿಗಿ ಮುಗಸೇವಪ್ಪಾ ಈ ಸಂದೋss
ಕವಿ ಅಡಿವೆಪ್ನ ನುಡಿಗಳು ಚಂದೋss || ಇಲ್ಲಿಗಿ ….. . . . ||
ಹುಟ್ಟಿ ಬಂದೊಮ್ಮೆ ಹುಲಜಂತಿಗೆಂಡೋss
ಹೋಗಿ ಬಂದು ಉದ್ಧಾರಾಗ್ರೆಂದೋ || ಹುಟ್ಟಿ ….. . . .  ||
* * *
ಸುತ್ತ ಮುತ್ತಲಿನ ಮಾತs
ಜಾಣರು ಕೇಳ್ರಪ್ಪs
ಕುಳಿತಂತ ಪಂಡಿತರಾss
ಮರತ್ಯ ಲೋಕದಾಗ ಮಾಳಿಂಗರಾಯs
ಅನಿಸ್ಯಾನ ದೇವರss || ಮರತ್ಯ ….. . . . ||
ಐದು ವರುಷದವ
ಅಣ್ಣ ಜಕ್ಕಪ್ಪನs
ಹಿಂಬಾಲ ತಿರಗವರಾss
ಮೂರ ವರುಷದವ
ಮಾಳಿಂಗರಾಯ ಕಾಲಗಳದವರಾs
ತಂದಿ ಬೆನ್ಹತ್ತಿ
ಸಿದ್ಧ ಮಾಳಿಂಗರಾಯಾs
ಸಾಗಿ ನಡದವರಾss
ಕರಸುಂಡಿ ಗುಡ್ಡ ಬಿಟ್ಟವರಾss
ಕರಸುಂಡಿ ಗುಡ್ಡ ಬಿಟ್ಟು
ಮಾನ ನದಿ ಕೂಡಿ
ಸಾಗಿ ನಡದವರಾ  || ಕರಸುಂಡಿ ….. . . . ||
ಅಲ್ಲಲ್ಲಿ ಮುಕ್ಕಾಂ
ಮಾಡುತ ಮಾಳಪ್ಪs
ತಾವೇ ಬಂದವರಾss
ತಾಳೇವಾಡಿ ಎಂಬುವ ಗ್ರಾಮಾs
ಮುಂದ ಕಂಡವರಾss
ತಾಳೇವಾಡದಲ್ಲಿ ಸತ್ತs
ಪುರುಷನ ನೋಡಿದವರಾs
ಮಾಳಪ್ಪ ಪುರುಷನ ನೋಡವರಾss
ಸತ್ತ ಮುದುಕನ ಪ್ರಾಣ ತಾನುs
ಅಲ್ಲಿಯೇ ಕೊಟ್ಟವರಾ  || ಸತ್ತ ….. . . . ||
ಇದನು ಕಂಡು
ತಾಳೇವಾಡಿ ಗ್ರಾಮದs
ಜನರು ಅಂತಾರಾss
ಮರತ್ಯ ಲೋಕದಲ್ಲಿ
ಧನ್ಯ ಧನ್ಯ
ಇವ ಹೆಚ್ಚಿನ ಪುರುಷರಾss
ಮೂರು ವರುಷದ ಹುಡುಗs
ಮುಪ್ಪಾನ ಮುದಕಗs
ಪ್ರಾಣ ಕೊಟ್ಟವರಾss
ಆಹಾs ಪ್ರಾಣ ಕೊಟ್ಟವರಾss
ಹೆಚ್ಚಿನ ಮಾಳಪ್ಪ ಅಂತ ನಾಮೇs
ಭೂ ಘೋಷ ಮಾಡವರಾss
ಮಾಳಪ್ಪ ಮಾಳಪ್ಪ ಅಂತ
ಚಾಂಗಬಲ ನಾಮ ನುಡದವರಾs
ಏಳ್ನೂರ ಕಿಲ್ಲಾರ
ಹೊಡಕೊಂಡ ತಾಯ್ತಂದೀ
ಮುಂದೆ ನಡದವರಾss
ಅವರ ಬೆನ್ಹತ್ತಿ ಮಾಳಿಂಗರಾಯಾs
ಸಾಗಿನೇ ಬಂದವರಾs
ಮಾನಾ ನದಿಯ
ಭೀಮಾ ನದಿಯ
ಕೂಡಲ ಕಂಡವರಾss
ಭೀಮಾ ನದಿಯ
ದಡದಲ್ಲಿ ಮಾಳಣ್ಣs
ಸಾಗಿನಿ ನಡದವರಾss  || ಭೀಮಾ ….. . . . ||
ಅಲ್ಲಲ್ಲಿ ವಸ್ತಿ ಮಾಡುತ ಎಲ್ಲರುs
ಮುಂದಕ್ಕೆ ಬಂದವರಾss
ಉಂಬರ್ಜಿ ಎಂಬುದು
ಉಂಬ್ಳ್ಯಾನ ಹಟ್ಟಿಗೀss
ಮೆಟ್ಟ ಮಾಡವರಾss  || ಉಂಬರ್ಜಿ ….. . . . ||
ಐದು ವರುಷದ ಮಾಳಿಂಗರಾಯಾs
ವಯಸ್ಕ ಬಂದವರಾss
ಆಹಾs ವಯಸ್ಕ ಬಂದವರಾss
ಏಳು ವರುಷದವ ಜಕ್ಕಪ್ಪರಾಯಾs
ಕಾಲ ಕಳದವರಾss  || ಏಳು ….. . . . ||
ಅಣ್ಣ ತಮ್ಮರು ಕೂಡಿ
ಅನೇಕ ಲೀಲಾs
ಅಲ್ಲೇ ಮಾಡವರಾss
ಸಿದ್ಧ ಮಾಳಿಂಗರಾಯ್ನ
ಚರಿತೆ ಹೇಳತೇವು
ಕೇಳರಿ ಮಜಕೂರಾss
ಇಲ್ಲೀಗೆ ಒಂದs
ಸಂದ ಮುಗದೀತs
ಮುಂದ ಉಳದಿತೋs
ಕತಿ ಸಾರಾss
ಹಾಲಮತಕ ಮೇಲ
ಗದ್ದಗಿ ಹುಲಜಂತಿs
ಅಡಿವೆಪ್ಪ ಹೇಳ್ಯಾರಾss || ಹಾಲ ….. . . . ||
* * *
ಜಗವೆಲ್ಲ ಕೀರ್ತಿ ಬೆಳಿತೋs
ತೋಡಿಗಿ ತೋಡಿ ಹಾಡೀss
ಮಾಳಿಂಗರಾಯನ ಹಾಲಮತs
ಗ್ರಂಥವೆ ನೋಡೀs
ನಾಡ ತುಂಬ ಕವಿಗಳು
ಎಲ್ಲಾ ಪದಗಳ ಮಾಡೀs
* * *
ಜಕ್ಕಪ್ಪ ಮಾಳಪ್ಪ ಜೋಡೀs
ಬಾಲ ಲೀಲೆಗಳ ಮಾಡೀs
ಸಾಗಿ ಬಂದ್ರೋ ನಾಥೆಪೂತೇ ಕಡೀs
ನಾಥೇಪೂತೇ ಮ್ಯಾಲಿಂದ್ಹಾಯ್ದುs
ಕಂಡರು ಕರಸುಂಡೀs
ಗುಡ್ಡ ಗವ್ವಾರದಲ್ಲೀ ಕಾಲs
ಕಳೀತಾರ ಜೋಡೀs
ಸೋಮರಾಯ ತುಕ್ಕಪ್ಪರಾಯನs
ಹಿಂಬಾಲೆ ಹರದಾಡೀs
ಆರು ಏಳು ವರುಷದವರುs
ಉಂಬಳಿ ಠಾಣೆದ ಮ್ಯಾಲೆ ಅವರುs
ನಿತ್ಯ ಗುರುವಿನ ಧ್ಯಾನವರು ಮಾಡೀs
ಕಾಲಜಯಾ ನೀಲಜಯಾs
ಗಂಧರ್ವ ಇಬ್ಬರು ಕೂಡೀs
ಅಂತರದಿಂದ ಹೋಗತಿದ್ರೊs
ಹುಡುಗರೆಲ್ಲ ನೋಡೀs
ಅವರಲ್ಲಿ ತುಂಬಿ ತುಳಿಕಿತೋs
ಹಂಕಾರ ಮನಿ ಮಾಡೀs
ಮಾಯದ ತಮ್ಮಾ ಮಾಳಿಂಗರಾಯಗs
ತಿಳಿಸಿ ಕೊಟ್ಟಾನ ಜಕ್ಕರಾಯಾs
ಇಳಿದು ಬಂದ್ರೋ ಗಂಧರ್ವರುs
ಅಲ್ಲಿ ಜೋಡೀs
ಕಾಲ ಕಟಗಿ ಆಟಿನಲ್ಲೀs
ಹುಡುಗರು ಕೂಗ್ಯಾಡೀs
ಹುರ್ಯಾಳ ಹಾಕೀ ಓಡಿ ಹ್ವಾದ್ರೋs
ಗಂಧರ್ವರಿಗಿ ನೋಡೀs
ಜಕ್ಕಪ್ಪರಾಯ ಮಾಳಿಂಗರಾಯs
ನಿಂತಾರಪ್ಪಾ ಜೋಡೀs
ಜಾತ ಜೋತ ರೂಪ ಚಂದs
ಗಂಧರ್ವರಿಬ್ಬರು ನೋಡ್ಯಾರ ಬಂದೋs
ಧನ್ಯ ಧನ್ಯಂದು ಶರಣ ಅವರು ಮಾಡೀs
ಪರಬ್ರಹ್ಮನ ಸ್ವರೂಪ ಅವರುs
ಪ್ರತ್ಯಕ್ಷ ನೋಡೀs
ಜಕ್ಕಪ್ಪ ಮಾಳಪ್ಪ ಜ್ಯೋತಿ ರೂಪs
ತೋರಸ್ಯಾರ ಜೋಡೀs
ಗಂಧರ್ವರ ಗರವ ಹರಣ
ಇಬ್ಬರದಲ್ಲಿ ಮಾಡೀs
ಸಾಕ್ಷಾತ್‌ ಬ್ರಹ್ಮ ಇವರೇ ಎಂದುs
ಮತ್ತೊಮ್ಮೆ ಶರಣ ಮಾಡ್ಯಾರ ಬಂದುs
ಉದ್ಧರವಾಗಿ ಹೋದಾರಪ್ಪ ಜೋಡೀs
ಅಂತರ್ಲೆ ಬಂದು ಶರಣ ಮಾಡಿದೋs
ಜನರೆಲ್ಲ ನೋಡಿ ಸಾಕ್ಷಾತ್‌ ಬ್ರಹ್ಮ
ಇವರೇ ಎಂದೋ ಜನ ಮಾತಾಡೀs
ಕಣಮುಟ್ಟ ಕಂಡು ಹೊಗಳ್ಯಾರs
ಮಹಿಮಾ ಜಯಘೋಷ ಮಾಡೀs
ಒಂದೇ ಗಳಿಗ್ಯಾಗ ಉದ್ಧಾರ ಮಾಡೀs
ಕಳವ್ಯಾರಪ್ಪಾ ಗಂಧರ್ವರಿಗೀs
ಧನ್ಯ ಧನ್ಯಂತ ಎಲ್ಲಾರು ಕೊಂಡಾಡೀs
ಹುಲಜಂತಿ ಗ್ರಾಮದಾಗ
ಅಡಿವೆಪ್ಪ ಮಾರಾಯ್ರುs
ಪದಗಳ ಅವರು ಮಾಡೀs
ಜ್ಞಾನ ಅವತಾರ ಮಾಳಿಂಗರಾಯs
ಅವರ ಹಾಡಿಗಿ ಜೋಡೀs
ಕಂದ ಹುಡುಗರು ಹಾಡತೇವು ಕೂಗ್ಯಾಡೀs
ಹುಲಜಂತಿ ಹುಡುಗರು ಹಾಡತೇವು ಕೂಗ್ಯಾಡೀs
ಚಿತ್ತಿಟ್ಟ ಕೇಳರಿ ದೇವರ ನುಡೀs
ಮತ್ತೊಂದು ಸಂದಿಗಿ ಹೇಳತೇವ ಹಾಡೀs
ಮುಂದ ಉಳಿತೋ ಮಾಳಪ್ಪನ ನುಡೀs
* * *
ಶಾಂತ ಜನರು ಕುಂತ ಕೇಳರೆಪ್ಪಾs
ಹೇಳುವೆ ನಾ ನಿಮಗೋss
ಬಾರಾಮತಿ ಗೌಡರ ಕಿಲ್ಲಾರ ಹಿಂಡಾs
ಉಂಬಳೆ ಠಾಣ್ಯಾದ ಮ್ಯಾಗೋss || ಬಾರಾಮತಿ ….. . . . ||
ಕಿಲ್ಲಾರ ಹಟ್ಟಿ ಹಾಕ್ಯಾರ ಗಟ್ಟಿs
ಭೀಮಾನದಿ ದಡಿ ಮ್ಯಾಗೋs
ಐದೇಳು ವರುಷದವರು
ಜಕ್ಕಪ್ಪ ಮಾಳಪ್ಪs
ಹಾಲ ಹಟ್ಟಿ ಮ್ಯಾಗೋss || ಐದೇಳು ….. . . . ||
ತಂದಿ ತುಕ್ಕಪ್ಪರಾಯ ಕಿಲ್ಲಾರಿ ಕಾಯ್ತಿದ್ದೋs
ಅಡವಿ ಆರ್ಯಾಣದೊಳಗೋss
ಬಾರದ ಯಾಳಿಗಿ ನೀರೀಗಿ ಬಂದಾನs
ಸಂಗಮ್ನ ಮುರಿಯಾಗೋss || ಬಾರದ ….. . . . ||
ನೀರ ಕುಡಿಸಿ ಹೊಳ್ಳಿ ಬಂದನಾs
ಅರಸ ಭೀಮಾನದಿ ದಡಿಮ್ಯಾಗೋss
ಮೂರ ಕಣ್ಣಿನ ಹುತ್ತಿಗಿ ಮಲಗಿ ಬಿಟ್ಟನೋss
ಕೇಳರಿ ಯಾವಾಗೋss || ಮೂರ ಕಣ್ಣಿನ ….. . . . ||
ಕಳ್ಳರ ಕವುಟ್ಯಾಗs
ಏಳ್ನೂರು ಬ್ಯಾಡರು ಕಂಡ ಹಿಡದರಾಗೋss
ಅವರು ಕಂಡ ಹಿಡದರಾಗೋss
ಅಟ್ಟೂರು ಕೂಡಿ ಬಂದರು ಸಾಗೀss
ಸಂಗಮ್ನ ಮುರಿಯಾಗೋss || ಅಟ್ಟೂರು ….. . . . ||
* * *
ತುಕ್ಕಪ್ಪರಾಯನ ನೋಡೀss
ಅನಸ್ಯಾನು ಹಾಲ ಮತದ ಗಡೀs
ದೊಡ್ಡ ದೈವ ಕೂಡೀs
ಶಾಂತರಾಗಿ ಕೇಳಿರಪ್ಪ ಈ ನುಡೀs || ತುಕ್ಕಪ್ಪರಾಯನ ….. . . . ||
ಏಳ್ನೂರು ಬ್ಯಾಡರು ಸಾಗಿ ಬಂದರೋs
ಸಂಗಮ್ನ ಮುರಿ ನೋಡೀs
ಏಳ್ನೂರು ಕಿಲ್ಲಾರ್ಕ ಮುಸಕ ಹಾಕತಾರs
ಕೇಳರಿ ಅವಸರ ಮಾಡೀs
ಹುತ್ತೀಗಿ ತಾ ನೋಡಿ ತುಕ್ಕಪ್ಪರಾಯಾs
ಮನಿಗ್ಯಾನ ದೌಡ ಮಾಡೀs || ಹುತ್ತೀಗಿ ….. . . . ||
ತುಕ್ಕಪ್ಪರಾಯ ಎದ್ದ ನೋಡ್ತಾನ
ತುಕ್ಕಪ್ಪರಾಯ ತಾ ನೋಡ್ತಾನ ಅಲ್ಲೀs
ಕೇಳರಿ ಅವಸರ ಮಾಡೀs
ಈರಗಾಲ ಹೂಡಿ ತೀರ
ಚಿಮ್ಮಟ ಹಚ್ಚೀs
ಬಾಣ ಬಿಟ್ಟ ದೌಡ ಮಾಡೀs || ಈರಗಾಲ ….. . . . ||
ಕೇಳರಿ ಹೊಯ್ಕದ ನುಡಿs
ಅಷ್ಟು ಬಾಣ ಹುಸಿ ಹ್ವಾದಾವ ನೋಡೀs || ಕೇಳರಿ ….. . . . ||
ತುಕ್ಕಪ್ಪರಾಯ ಬಾಣ ಹೊಡಿಕೊಂಡ ಬಿದ್ದಾನೋs
ಬ್ಯಾಡರ ಸಂಗಟ ಯುದ್ಧ ಆಡೀs
ಶಿವನ ಸಲಗದ ಗೂಳೀs
ಕಣ್ಣೀರ ಸುರಸುತ
ಸೋಮರಾಯ್ನ ಕಡಿ ಬಂತೋs
ಓಡಿ ಓಡಿ ಓಡಿ ಓಡೀs
ಕಣ್ಣವ್ವ ಗೂಳಿಗೆ ನೋಡೀs
ಕಣ್ಣೀರ ಸುರಸ್ಯಾಳ ಬೋರ್ಯಾಡೀs  || ಕಣ್ಣವ್ವ ….. . . . ||
ಎದ್ದ ಸೋಮರಾಯ ಗೂಳಿಗಿ ನೋಡ್ತಾನೋs
ತನ್ನ ಮಂಡಿಯ ಜಡಿ ಹಿಂಡೀs
ಮೂರ ಹನಿ ರಗತಾs
ಜಡಿಯು ಕಾರಿದ ನೋಡೀs
ಘಾತೈತ ಮಾತಂದ ನೋಡಿ ನೋಡೀs
ಸಂಗಮ್ನ ಮುರಿ ಕಡೀs
ಸೋಮರಾಯ ಬಂದನಾ
ಅವಸರ ಮಾಡೀs  || ಸಂಗಮ್ನ ….. . . . ||
ಅಣ್ಣನ ನೋಡೀs
ಸೋಮರಾಯ ಅಳತಾನೋs
ಕಣ್ಣೀರ ತಗದಾನೋs
ದುಃಖ ಮಾಡತಾನೋs
ಬೋರ್ಯಾಡಿ ಅಳತಾನೋs
ದೇವರ್ಹೆಂತ ಮಾನಗೇಡಿs
ಆಡಿನ ಮಲಿ ಹಂಗs
ಜೋಡಿದ್ರು ಅಣತಮ್ರು
ಅಗಲೇವ ಇಂದೀಗೀs
ಜೋಡಿ ಜೋಡೀss || ಜೋಡಿದ್ರು ….. . . . ||
ಅಂಗೈ ಇತ್ತ ಕಡಿ ಮಾಡೀs
ಸೋಮರಾಯ ಮುಂಗೈ
ದಂಡೀಗಿ ಮಾಡೀs
ಅಣ್ಣನ ಹೊತಗೊಂಡುs
ಹಟ್ಟೀಗಿ ಬಂದಾನೋs
ಗೊಬ್ಬರ ಡಿಗ್ಯಾಗs  || ಅಣ್ಣನ ….. . . . ||
ಗವಿ ಮಾಡೀs
ಅಳಕೋತ ಕರಕೋತs
ಗವಿಯಾಗಿಟ್ಟಾನಾs
ಎರಡು ಮಕ್ಕಳ್ನ ತಂದಾನs
ನೋಡಿ ನೋಡೀs || ಎರಡು ….. . . . ||
ಜಕ್ಕಪ್ಪ ಮಾಳಪ್ಪs
ತಂದಗೀ ನೋಡೀs
ಅಪ್ಪ ಅಪ್ಪಂತ ಬೋರ್ಯಾಡೀs
ಅಳತಾರ ಕಣ್ಣೀರ ಸುರಸ್ಯಾಡೀs
ತಂದಿ ತುಕ್ಕಪ್ಪರಾಯ
ಮಕ್ಕಳಿಗಿ ಹೇಳತಾನs
ಬ್ಯಾಡರಿಗಿ ಹೊಡಿರೀs
ಅವಸರ ಮಾಡೀs || ಬ್ಯಾಡರಿಗಿ ….. . . . ||
ಐದು ವರುಷದವ ಎದ್ದು
ಮಾಳಿಂಗರಾಯs
ತಂದಿ ಮುಂದ ಮಾತುs
ಆಡಿ ಆಡೀs
ಬ್ಯಾಡರ್ನ ಹುಡಿಕ್ಯಾಡಿ ಚಂಡs
ಕಡಿಯತೇವ ಕೂಗ್ಯಾಡೀs
ಚಂಡಿನ ಮ್ಯಾಲೆ
ಚಕ್ರಗಟ್ಟಿ ಕಟ್ಟತೇವೋs
ರುದ್ದರಗಟ್ಟಿ ಮ್ಯಾಲ ಮಾಡೀs || ಚಕ್ರಗಟ್ಟಿ ….. . . . ||
ಆಗು ಹೋಗುವ ಭವಿಷ್ಯ
ಹೇಳತೇನಿ ತಂದೀs
ಕೇಳಪ್ಪ ಮುಂದಿನs
ನುಡಿ ನುಡೀs
ಮುಂದಿನ ಭವಿಷ್ಯ ನೋಡೀs
ಹೇಳ್ತಾನ ಕೇಳರಿ ಕೈ ಮಾಡೀs || ಮುಂದಿನ ….. . . . ||
ಆರುತಿ ಬೆಳಗೀs
ಕಣಬಾಯಿ ಅಲತಾಳೋs
ಎಲ್ಲಾರ್ಕೂಡೀs
ಊಟಾ ಮಾಡೀs
ಬಾಣ ಕಿತ್ತು ಹಿಂದಕs
ನೋಡಬ್ಯಾಡಂತs
ಹೇಳ್ತಾನ ಕೈ ಸೊನ್ನಿ
ಮಾಡಿ ಮಾಡೀs
ಬಾಣ ಕಿತ್ತ ಬೋರ್ಯಾಡೀs
ಸೋಮರಾಯ ಹಿಂದಕs
ಹೊಳ್ಯಾನ ನೋಡಿ ನೋಡೀs || ಬಾಣ ….. . . . ||
ಹಾಲಮತ ಬಿಟ್ಟು ಶಿವಮತs
ಹೊಂದ್ಯಾನ ಅಣ್ಣಾs
ತುಕ್ಕಪ್ಪರಾಯನ ಲಿಂಗ ಮಾಡೀs
ಮಾಯದ ಬಜಾರು ಯಾರೀಗೀs
ಬಿಟ್ಟಿಲ್ಲ ತಮ್ಮಾs
ಶರಣರ ಕತೀ ಭಾಗs
ಹಾಡಿ ಹಾಡೀs || ಶರಣರ ….. . . . ||
ಅಡಿವೆಪ್ಪ ಮಾರಾಯ್ರ ನೋಡೀs
ಜಗವೆಲ್ಲ ಸಾರ್ತದ ಕೂಗ್ಯಾಡೀs || ಅಡಿವೆಪ್ಪ ….. . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೫)
ತತ್ವಗುಣಾದಿ ಶರಣಾಗ್ಬೇಕೋs
ದುರಿತ ಕರ್ಮ ನೀಗಬೇಕೋss || ತತ್ವ ಗುಣಾದಿ ….. . . . ||
ಸುಳ್ಳ ಗದ್ದಲಾss ಮಾಡಿ ಕಲಲಾss
ಸುಳ್ಳವಾದ್ಯಾಕೋss || ತತ್ವ ಗುಣಾದಿ ….. . . . ||
ಜಕ್ಕಪ್ಪ ಮಾಳಪ್ಪs
ಬಂದ್ರೋ ಭವಕೋss
ಕೇಳ ಮರತ್ಯಾಕೋss
ತಂದಿ ಸಮಾಧಿ
ಹೊಂದ್ಯಾಗ ಇದ್ರೋss
ಸಣ್ಣ ಬಾಲಕ್ರೋss
ತಾಯಿ ಕಣ್ಣಾವಾss
ಇದ್ಳು ಪಡದವ್ವಾss
ಮಕ್ಕಳ ಬಲ್ಯಾಕೋss || ತತ್ವ ಗುಣಾದಿ ….. . . . ||
ಉಂಬರ ಜಂಬುವ ಸ್ಥಳಕೋss
ಉಂಬಳ ಠಾಣೆಕೋss
ತುಕ್ಕಪ್ಪರಾಯ ಆದ ನಾಯಕೋss
ಅದೇ ಜಾಗಕೋss
ಅಣ್ಣ ಜಕ್ಕಣ್ಣಾss
ತಮ್ಮ ಮಾಳಣ್ಣಾss
ತಂದಿ ಬಲ್ಯಾಕೋss || ತತ್ವ ಗುಣಾದಿ ….. . . . ||
ತಮ್ಮ ಸೋಮರಾಯಾs
ಮಾಡ್ಯಾನ ದುಃಖೋss
ಉರಳಿ ನೆಲಕೋss
ಎದ್ದ ಬಂದಲ್ಲೀs
ಹದ್ದ ಬಡಿದೊತೋss
ಎನಗ ಹಿಂಗ್ಯಾಕೋss
ದುಃಖ ಮಾಡ್ಯಾಳಾss
ತಾಯಿ ಕಣ್ಣಾವಾss
ಮಕ್ಕಳ ಬಲ್ಯಾಕೋss || ತತ್ವ ಗುಣಾದಿ ….. . . . ||
ಐಕ್ಯ ಆಗಿದ
ಗಂಡನ ಸುದ್ದೀss
ತಿಳಾದ್ಳು ಮನಕೋss
ಅಮೃತಬಾಯಿ
ಪ್ರಾಣ ಬಿಟ್ಟಳೋss
ತನ್ನ ಸ್ಥಳಕೋss
ಹೆಂತ ಹಣೆಯ ಬರಾss
ಬ್ರಹ್ಮ ಬರದರಾss
ಗೋಳ ಮರತ್ಯಕೋss || ತತ್ವ ಗುಣಾದಿ ….. . . . ||
ಅರವ ಆಗಿ ಬಂದೋs
ಗುರುವ ಉಂಬಳ ಠಾಣೆಕೋss
ಅಮೃತಬಾಯಿ ಸುದ್ದಿ ತಿಳಿಸ್ಯಾನೋss
ಸೋಮ್ರಾಯನ ಬಲ್ಲೆಕೋss
ಸುದ್ದಿ ಕೇಳ್ಯಾರ ಅವರುs
ಬೋರ್ಯಾಡಿ ಅಳತಾರೋss
ಸುದ್ದಿ ಕೇಳ್ಯಾರ ಎಲ್ಲರು
ಬೋರ್ಯಾಡಿ ಅಳತಾರss
ಹೆಂತಾ ಕೆಡಕೋss || ತತ್ವ ಗುಣಾದಿ ….. . . . ||
ಹೆಂತ ಹಣೆಬರಾss
ಬ್ರಹ್ಮ ಬರದಿದೀss
ಕಳವಿದಿ ಮರತ್ಯಾಕೋss
ಆಳಾಪ ಮಾಡೀs
ಅಳತಾನ ಸೋಮರಾಯs
ಗುರುವಿನ ಬಲ್ಯಾಕೋss
ಮಕ್ಕಳಿಬ್ಬರs
ಹುಚ್ಚ ಆದರಾss
ಕುಂತ್ರೋ ಬಲ್ಯಾಕೋ || ತತ್ವ ಗುಣಾದಿ ….. . . . ||
ಸಮಾಜಕ್ಹೇಳಿ ಹ್ವಾದೋ ಗುರುವs
ಸೋನಾರಿ ಸ್ಥಳಕೋss
ಎರಡು ಮಕ್ಕಳುs
ತೆಕ್ಕಿಗಿ ಬಿದ್ದೋss
ಕಣ್ಣವ್ವನ ಬಲ್ಯಾಕೋss
ಮಕ್ಕಳು ಗೊಂಡಳಾss
ಕಣ್ಣೀರು ಸುರಸ್ಯಳಾ ತಾಯೀs
ಗಂಡನ ಬಲ್ಯಾಕೋss || ತತ್ವ ಗುಣಾದಿ ….. . . . ||
ಮಾಯಾದ ಬಜಾರs
ಯಾರಿಗಿ ಬಿಟ್ಟಲ್ಲೋss
ಮಾನವ ಜಲ್ಮಕೋss
ಜಾತ ಜೋತಿs
ಜಕ್ಕಪ್ಪ ಮಾಳಪ್ಪs
ಬೆಳದ್ರು ಮರತ್ಯಾಕೋss
ಭಕ್ತಿ ಮಾಡ್ಯಾರ ಅವರುs
ಕೀರ್ತಿ ಪಡದರಾss
ಈ ಭವಕೋss || ತತ್ವ ಗುಣಾದಿ ….. . . . ||
ಭವದ ಕೈಲಾಸs
ಹುಲಜಂತಿ ವಾಸಾs
ವಾಯೇನ ಜಾಗಕೋss
ಮಾಳಿಂಗರಾಯ ವಾಸ ಮಾಡ್ಯನೋss
ಬಬ್ಬುಲಿ ಬನಕೋss
ಕೇಳರಿ ದೈವ ಎಲ್ಲಾss
ಅಡಿವೆಪ್ಪ ಹೇಳ್ಯಾರ ಕುಲ್ಲಾss
ತಿಳಿಸಿ ಜಾಗಕೋss || ತತ್ವ ಗುಣಾದಿ ….. . . . ||
* * *
ಕೇಳರಿ ಸರ್ವಜನಾs
ತುಕ್ಕಪ್ಪರಾಯನ ಕಥನಾs
ಉಂಬ್ಳೆ ಠಾಣೆಕ ಹಟ್ಟಿ ಒಗೆದಾನಾs
ಬಾಣ ಹೊಡಿಕೊಂಡ ಬಿಟ್ಟೊ ತನ್ನ ಪ್ರಾಣಾs
ಅಳತಾನ ಸೋಮರಾಯಾs
ಕಣ್ಣೀರ ಸುರಸ್ಯಾನಾs
ಅಳಕೋತ ಕರಕೋತs
ಅಣ್ಣಗ ಸೋಮರಾಯಾs
ಸಮಾಧಿ ಒಳಗ ಇಟ್ಟಾನಾs
ಎರಡು ಮಕ್ಕಳ ತೆಕ್ಕೆಗಿ ಹಾಯ್ಕೆಂಡು
ಬೋರ್ಯಾಡಿ ಅಳತಾನಾs
ಸೋಮರಾಯ ಬೋರ್ಯಾಡಿ ಅಳತಾನಾs
ಕೆಟ್ಟ ಆದೀತs
ಅವ್ಗ ಹೈರಾಣಾs
ಬಾಯಾಗ ಹೊಡಕೊಂಡ ಮಣ್ಣಾs
ಅಲ್ಲಿ ಕೇಳವರು ದಿಕ್ಕ ಯಾರಣ್ಣಾs
ಜಕ್ಕಣ್ಣಾ ಬೋರ್ಯಾಡಿ ಅಳತಾನಾs
ಮಾಳಣ್ಣ ಚೀರ್ಯಾಡಿ ಕೂಗ್ಯಾನಾs
ಭೂಮಿ ಮ್ಯಾಲ ಬಿದ್ದು ಮಣ್ಣಾs
ಬಗಟತಾನಾs
ಕೆಟ್ಟ ಆದಿತs
ಅವಗ ಹೈರಾಣಾs
ಹಣಿ ಹಣಿ ಬಡಕೊಂಡುs
ಕಣ್ಣಬಾಯಿ ಅಳತಾಳುs
ನಡಿಸ್ಯಾಳು ದುಃಖ ರೋಜನಾs
ಕೆಟ್ಟ ಯಾಳೆ ಇತ್ತು ಆ ದಿನಾs
ಹಟ್ಟಿ ಮುರುದು ಆಯ್ತು ಸ್ಮಶಾನಾs
ಕೋರಿಶೆಟ್ಟಿ ಬಂದೊ ಕಲ್ಲಣ್ಣಾs
ಕಲ್ಲಣ್ಣ ಬಂದು ನೋಡ್ಯಾನಾs
ನೋಡಿ ಕಣ್ಣೀರ ಸುರಸ್ಯಾನಾs
ಹೆಂತ ಹಣಿಬರಾ ಬ್ರಹ್ಮ ಬರದಾನಾs
ಇಂದಿಗಿ ಅಗಲ್ಯಾರು ಅಣ್ಣ ತಮ್ಮರಾs
ಅರವುಂಟ ಆಗಿ ಅಮೃತಬಾಯಿs
ಬಿಟ್ಟಳು ಕೇಳರಿ ತನ್ನ ಪ್ರಾಣಾs
ಕೆಟ್ಟ ಕಾಡು ಕಾಲ ಆ ದಿನಾs
ಅರು ಆಗಿ ಗುರು ಬಂದಾನಾs
ಬಂದ ಕಣಮುಟ್ಟ ತಾ ನೋಡ್ಯಾನಾs
ಶಿಷ್ಯಗ ತಿಳಿಸಿ ತಾ ಹೇಳ್ಯಾನಾs
ಸೋಮ್ರಾಯ್ನ ಗುರುವ ತಿಳಿಸ್ಯಾನಾs
ಅಮೃತಬಾಯಿ ಸುದ್ಧಿ ತಿಳಿದ ಮ್ಯಾಲs
ಮತ್ತಷ್ಟು ನಡಿಸ್ಯಾರ ರೋಜನಾs
ಅಣ್ಣ ತಮ್ಮರು ಯಾರಿಗೇನ ಮಾಡಿದೇವುs
ದೇವರ ಹಿಂಗ್ಯಾಕ ಮುನದಾನಾs
ಜಕ್ಕಪ್ಪ ಮಾಳಪ್ಪ ಕಂದನಾs
ಗುರು ಬಂದು ಅಪ್ಪಿ ಕೊಂಡನಾs
ಎಲ್ಲಾರ್ಗಿ ಪಡಸಿ ಸಮಾಧಾನಾs
ಶಿಷ್ಯಗ ಗುರುವ ತಿಳಿಸ್ಯಾನಾs
ಸೋಮ್ರಾಯ್ನ ಸಮಾಧಾನ ಪಡಿಸ್ಯಾನಾs
ಧರಿಯೊಳು ಮೆರೆಯುವ ಗ್ರಾಮ ಹುಲಜಂತಿs
ಮಾಳಿಂಗರಾಯನ ಠಿಕಾಣಾs
ಅಡಿವೆಪ್ಪ ಮಾರಾಯ್ರ ಕವನಾs
ಸುಲದ ತಿಂದಂಗ ಬಾಳೀ ಹಣ್ಣಾs
ಮೂಲಿ ಮೂಲಿಗಿ ಹೊಯ್ತು ವಾಯೇಣಾs
ಹಾಲಮತ ಪುರಾಣಾs
ಮಾಳಿಂಗರಾಯನ ಕಥನಾs
ಸಮಾಧಾನ ಕುಂತ ಕೇಳ್ರಿ ಜನಾs
* * *
ಅಣ್ಣ ತುಕ್ಕಪ್ಪರಾಯs
ಸಮಾಧಿ ಹೊಂದಿದ ಬಳಿಕs
ಸೋಮರಾಯನುs
ಜಾತ ಜೋತಿ ಜಕ್ಕಪ್ಪ ಮಾಳಪ್ಪs
ಎರಡೂ ಮಕ್ಕಳನ್ನೂ ತಕ್ಕೊಂಡು
ತನ್ನ ಸತಿಯಳಾದ
ಕಣ್ಣವ್ವನ ಹಿಂಬಾಲಗೊಂಡು
ಏಳನೂರು ಗೋವುಗಳನ್ನs
ಮುಂದ ಹಾಯ್ಕೊಂಡು
ಆ ಯೋಳುನೂರು ಬ್ಯಾಡ್ರ ಇದ್ದ ಠಿಕಾಣಾs
ಕಳ್ಳರ ಕವಟಿ
ಅಂದ್ರ ಸಧ್ಯದಲ್ಲಿರುವುದು
ಭಂಡಾರ ಕವುಟಾ
ತಾಲೂಕ ದಕ್ಷಿಣ ಸೊಲ್ಲಾಪುರ
ಆ ಕಳ್ಳರ ಕವುಟಗಿ ಮಂದೆ
ತಾನು ಆ ಭೀಮಾನದಿಯನ್ನು ದಾಟಿ
ಸಾಗಿ ಎಲ್ಲಿಗೆ ಬರ್ತಾಯಿದ್ದಾನs
ಸೀನಾ ತಲಗಾವಿ ಎಂಬ ಗ್ರಾಮಕs
ಆ ಸೀನಾ ತಲಗಾವಿ ಗ್ರಾಮದಲ್ಲಿ
ಬಂದು ವಸ್ತಿ ಕೊಟ್ಟು ಆನಂತರ
ಡೋಣಗಾಂವ  ಮೇಲಿಂದ ಹಾಯ್ದು
ಈ ಸಧ್ಯದಲ್ಲಿರುವ ಸೊಲ್ಲಾಪುರಾ
ಆ ಸೊಲ್ಲಾಪುರಕ ಆಗ
ಸಾಳೇರಹಟ್ಟಿ ಅಂತ ಕರೀತಾ ಇದ್ರು
ಆ ಸಾಳ್ಯಾರಹಟ್ಟಿಯಲ್ಲಿ
ಒಂದು ವಸ್ತಿ ಕೊಟ್ಟು
ಸೋಮರಾಯ ಎಲ್ಲಿ ಹೋಗ್ತಾನs
ಮಾಳಿಂಗರಾಯನ ಕರ್ಕೊಂಡುs
ಹಿರೇಗುಬ್ಬಿ ಚಿಟಗುಬ್ಬಿs
ಹಿರೇಗುಬ್ಬಿ ಚಿಟಗುಬ್ಬಿs
ಈಗ ಚೇಣಕಾಪುರ ಅಂತs
ಊರ ಐತೀs
ಆ ಹಿರೇಗುಬ್ಬಿ ಚಿಟಗುಬ್ಬಿ
ಮೇಲಿಂದ ಹಾಯ್ದು
ಪ್ರತಿಯೊಂದು ಊರಿಗೀ
ಪ್ರತಿಯೊಂದು ಹಳ್ಳೀಗೀ
ಮುಕ್ಕಾಂ ಕೊಟುಗೋತ ಸಾಗೀ
ಬಾಲಗುಬ್ಬಿ ಬಂಗಾರ ಕಿಣಗೀ
ನಿಟ್ಟೂರಾ ನಿಲಂಗಾs
ಹಾಲಹವುಲಿ ಶಾಲಬಿದರಿ
ಶಾಡಬಾಬಾನ ಗುಡ್ದ ಅಂದ್ರs
ಗಂಗೀನಾಡ ಹಾಲಹೌಲಿ ನಾಡs
ಶಾಲಬಿದರಿ ನಾಡ ಶಾಡಬಾಬಾನ ಗುಡದಲ್ಲೀs
ಶಾಡನ್ನು ಹುಲ್ಲಿತ್ತು
ಅಲ್ಲಿ ಜಿರಿಪಿಕ್ಕಿದ್ದ ನೀರಿತ್ತು
ಅಲ್ಲೊಂದು ತೋಡೆ ದಿವ್ಸ
ವೇಳೆ ಹೋಗತೈತಂದು
ಸೋಮರಾಯ ತಿಳಿಕೊಂಡs
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೬)
ಅಲ್ಲಿ ಗುಡದಲ್ಲಿರತಕ್ಕಂತಾs
ಕಲ್ಲ ಮುಳ್ಳಗಳನ್ನ ಕಡದು
ಜಡದ ದಡ್ಡೀ ಹಾಕಿ
ಆ ಗೋಳಗಳ ಸಂರಕ್ಷಣ ಸಲುವಾಗಿ
ಒಂದ ದಡ್ಡಿ ನಿರ್ಮಾಣ ಮಾಡಿದಾs
ತನ್ನ ಮಕಳ ಸಂರಕ್ಷಣ ಸಲುವಾಗಿ
ಒಂದು ನೆಲ್ದ ಬೈಯಾರ ತಗದಾs
ಎಲ್ಲೀs ಶಾಡಬಾಬಾನ ಗುಡದಲ್ಲೀs
ತಗದು ತನ್ನ ಮಡದಿ
ಕಣ್ಣವ್ವನ ಕರಕೊಂಡು
ಆ ಗುರುನಾಮ ಸ್ಮರಣೆಯಲ್ಲಿ
ಕಾಲಹರಣ ಮಾಡ್ತಾ ಇದ್ದಾs
ಸೋಮರಾಯ ತನ್ನ ಗುರು
ಸೋನಾರ ಸಿದ್ಧನ ಧ್ಯಾನದಲ್ಲಿ
ಆ ಶಾಡಬಾಬಾನ ಗುಡದಲ್ಲಿ
ಕಾಲ ಹರಣ ಮಾಡ್ತಾ ಇದ್ದಾಗs
ಒಂದಾನ ಒಂದ ಕಾಲದಲ್ಲಿ
ಒಂದಾನ ಒಂದ ದಿನದಲ್ಲಿ
ಏಳು ತೆಲಿ ಗುರುಗಳಾದಂತವರು
ಕಾಲ ಭೈರವನಾಥ
ತಮ್ಮ ಸೋನಾರಿ ಗ್ರಾಮದಲ್ಲೀs
ಪಂಚರ್ ಗಾಂಜೀ ಸೇದಿದ್ರು
ಗಾಂಜೀ ನ್ಯಾರ್ ಏರಿತ್ತು
ಅಂದs ನಿಶಾ ಆಗಿತ್ತು
ಆ ನಿಶೆದ ಬರದಲ್ಲೀs
ಗುರು ಏನ್ ಅಂತಾನ
ಶಿಶು ಮಗಾ ಸೋಮರಾಯಾs
ಈಗ ಸಧ್ಯೆ ಕಾಲದಲ್ಲೀs
ಉಂಬ್ಳೆ ಠಾಣೆ ಬಿಟ್ಟು
ಶಾಡಬಾಬಾನ ಗುಡದಲ್ಲಿ ಅದಾನs
ಅವಾs ನನ್ನ ಗುರುತು ಹಿಡದ್ರs
ಅವನಿಗೆ ಬೇಕಾದ್ದ ಕೊಟ್ಟು
ಕಾಪಾಡಿ ಬರಬೇಕು
ಗುರುತು ಹಿಡಿಯುದಿದ್ರs
ಸುಟ್ಟು ಭಸ್ಮ ಮಾಡೀs
ನನ್ನ ಮೈಗೆ ಬೂದೀs
ಧರಿಸಿಕೊಂಡು ಬರಬೇಕು
ಅಂತ ನಿಗದಿ ಹಾಕೀs
ತನ್ನ ಹವಳದ ಹರಿ
ಗದ್ದಿಗಿಯಿಂದಿಳಿದು
ತನ್ನ ಮಂದಿರವನ್ನು ಬಿಟ್ಟು
ಹೊರಗ ಬಂದಾs
ಕೈಕಾಲು ಮಜ್ಜಣ ಮಾಡೀs
ಮಾರಿ ಮಜ್ಜಣ ಮಾಡೀs
ಕಿನ್ನರಿ ಕಿರಿ ಜಡಿ ಜಾಡಿಸಿದಾs
ಜಾಡ್ಸಿ ಅಲಕ್ಷ ಅಂದಾs
ಅಲಕ್ಷ ಅಂದಾ ಕ್ಷಣs
ಏಳನೂರು ಜೋಗಿಗಳು
ಆ ಜಡಿಯೊಳಗಿಂದ ಪ್ರಕಟವಾಗೀs
ಎದ್ದ ನಿತ್ತ ಸಮಯದಲ್ಲೀs
ಆ ಕಾಲ ಭೈರವನಾಥ
ಏಳು ತೆಲಿ ಗುರು
ಗೌಡ ಬಂಗಾಲ ಜೋಗೀs
ಏನ್ ಮಾಡಿದ್ದಾs
ಕ್ಯಾವಿ ಕಂತೀ ತೊಟ್ಟಿದ್ದಾs
ಅದೇ ಬಣ್ಣದ ಜೊಳಗೀ ಹಾಕಿದ್ದಾs
ಬಂಗಾರ ಸಿಂಗನಾಥಗs
ಜೋಳಗಿ ಒಳಗ ಇಟ್ಟಿದ್ದಾs
ರುಮ್ಮು ಚೂರಿ ಬಗಲಾಗ ಹಿಡಿದಿದ್ದಾs
ಎಡವುರಿ ಶಂಖಾ, ತ್ರಿಶೂಲಾ
ಕಿನ್ನರಿ ಕಾಯಿ ತೊಗೊಂಡುs
ಬಂಗಾಲ ದೇಶದ ಬಾವಾನ ರೂಪ ತೊಟ್ಟುs
ಆ ತನ್ನ ಸೋನಾರಿ ಮಠವನ್ನು ಬಿಟ್ಟು
ಸಾಗಿ ನಡದಾs
ಎಡದಲ್ಲಿ ಎಳಿಗಾಳೀs
ಸುಳದಲ್ಲಿ ಸುಳಿಗಾಳೀs
ಗಾಳಿಯಿಂದ ಗುರುಗಳು
ಸಾಗಿ ಮುಂದs
ಎಲ್ಲಿಗಿ ಬಂದ್ರುs
ಗಂಗಿ ನಾಡ ಗೌರಿ ನಾಡ
ಹಾಲ ಹೌಲಿ ನಾಡ
ಶಾಲಬಿದರಿ ನಾಡs
ಶಾಡಬಾಬಾನ ಹುಡದಲ್ಲಿ ಬಂದ್ರುs
ಬಂದ ಸಮಯದಲ್ಲಿ
ಸೋಮರಾಯ ಎನ್ ಮಾಡ್ತಿದ್ದಾs
ಅಂದ ಚಂದದ ದಾರಿಯಲ್ಲಿ
ಏಳು ಮಳದ ಕಲ್ಲಿತ್ತು
ಆ ಕಲ್ಲಿನ ಮ್ಯಾಲ ಕೂತಿದ್ದಾs
ಕುಂತು ಮುಂದಿನ ಧ್ಯಾನಾ ಬಿಟ್ಟಿದ್ದಾs
ಹಿಂದಿನs ಧ್ಯಾನಾ ಮಾಡಿದ್ದಾs
ಬಾರಾಮತಿ ಗೌಡರು
ತೇರಾಮತಿ ಆರಸರು
ಬಾರಾಮತಿ ಗೌಡಕಿ ಬಿಟ್ಟು
ತೇರಾಮತಿ ಅರಸಗಿ ಬಿಟ್ಟು
ಈ ಗುರುವಿನ ಬಾಲ ಜನಗಿ ಸಲುವಾಗಿ
ಇನಾಮದಾರ ಹಕ್ಕದಾರ
ಎಲ್ಲಾ ಬಿಟ್ಟು ನಾಡ ಪರಗಂದ್ಯಾದೆವೋs
ಭೀಮಾ ನದಿ ದಡದಲ್ಲಿ
ನನ್ನ ಅಣ್ಣಗ ಬಿಟ್ಟು
ಈ ಶಾಡಬಾಬಾನ ಗುಡದಾಗ
ಎರಡು ಮಕ್ಕಳ ತೆಗೆದುಕೊಂಡು
ಬಂದು ಏಳ್ಯಾ ಗಳೀತಿದ್ದ
ಮಕ್ಕಳಿಗಿ ಯಾನರೇ ಆದ್ರ
ನನಗ್ಹೇಂಗ ತಿಳಿಯಬೇಕು
ನನಗೇನರೇ ಆದ್ರs
ಮಕ್ಕಳಿಗ್ಹೇಂಗ ತಿಳಿಯಬೇಕುs
ಈ ಗುಡ್ಡದಲ್ಲಿ ಸಿಂಹಾ ಶರ್ದೂಲಾ
ಹುಲಿ ಕರಡಿ
ಅನೇಕ ಮಿಕ್ಕ ಜಾತಿ ಹಿಂಡ
ಕುರಿ ಹಿಂಡ ಆಡ್ಯಾದಿದಾಂಗ ಆಡ್ಯಾಡ್ತಾವ
ಹೆಮ್ಗ ಮಾಡ್ಬೇಕಂತs
ದುಃಖ ರೋಜನದಲ್ಲಿ
ಆಳಾಪ ಮಾಡ್ಕೋತ್ತ ಕುತಿದ್ದಾs
ಈ ಕಡೆ ಗುರು ಬಂದದ್ದು ಅರುವಾತು
ಆಗ ಗುರುವಾ ಸೌಜ್ಞ ಆದ ಕೂಡ್ಲೇs
ಸೋಮರಾಯನು ಆ ಏಳು ಮಳದ
ಕಲ್ಲಿನ ಮ್ಯಾಲಿಂದ ಎದ್ದು
ಏನ್ ಮಾಡ್ತಾನs
ನಂದು ದಂಡ ಬತ್ತು
ದೌಲತ್ತ ಬಂತಂದು ತಿಳಿದುಕೊಂಡು
ಕೈಯಾಗ ಹೂವಿನ ಬೇಡಿ
ಕಾಲಾಗ ಹೂವಿನ ಬೇಡಿ ಹಾಯ್ಕೆಂಡು
ಆ ತನ್ನ ಅಂದ ಚಂದದ ವಾರ್ಯಾಗ
ದುಂಡರ್ಕಿ ಉಳಕೋತs
ಗುರುವಿನ ಇದರ್ ಹ್ವಾದಾs
ಅಟ್ಟರೊಳಗs
ಗುರು ಇದ್ದಂತವಾ ಬಂದಾs
ಹೋಗಿ ಗುರುವಿನ ಶ್ರೀಪಾದಕ ಎರಗಿದಾ
ಗುರು ಇದ್ದಂತವಾ
ಮಂಡಿ ಮ್ಯಾಲ ಹಸ್ತಿಟ್ಟ
ಆರ್ಶೀವಾದ ಕೊಟ್ಟು
ಎಲೋ ಮಗನ ಸ್ವಾಮರಾಯಾs
ಈಗ ಹಸದ ಬಂದೇನು
ಬಾಳ ಹಸುವಾಗ್ಯದ ಅಂದಾs
ಎಪ್ಪಾ ಹಸದ ಬಂದಿದ್ರ ಬಂದಿರಬಹುದು
ಪರಂತು
ಹಟ್ಟಿಗಿ ಹೋಗಿ ಹಟ್ಟಿಮ್ಯಾಲ
ಕಣಬಾಯಿ ಇರ್ತಾಳುs
ಕಣಬಾಯಿ ಕೈಲಿ
ಊಟಾ ಮಾಡ್ಯ್ಕಾಸಿಂದ
ಕೂಡೂದ್ರೊಳಗಡೇs
ನಾನು ಕಿಲ್ಲಾರ್ ಹೊಡ್ಕೊಂಡು
ಬರ್ತೇನು ಅಂತ ಹೇಳ್ತಾನ
ಆ ಕಾಲಕs
ಗೌಡ ಬಂಗಾಳ ಜೋಗೀs
ಏನತ್ತಾಗs
ಎಲೋ ಮಗನ ಸೋಮರಾಯಾs
ನಿನ್ನ ಏಳುನೂರು ಆಕಳುಗಳಲ್ಲಿ
ಒಂದು ಕರೀ ಕಾಮಧೇನು
ಕಪಿಲೆ ಆಕಳೈತೀs
ಅದಕ್ಕ ಹುಟ್ಟಿನಿಂದ ಈ ವರೆಗೆ
ಹೋರಿ ಹಾರಿಲ್ಲಾs
ಇನ್ನ ಅದಕ ಹೋರಿ ಮುಟ್ಟಿಲ್ಲಾ
ಅದು ಕಪಿಲೆ ಆಕಳೈತಿ
ಜರ್ ಕಡತಾ ಆ ಕಪಿಲೆ ಆಕಳ
ನೀ ಹಿಂಡಿ ನನಗs
ಹಾಲ ಕೊಟ್ಟರs
ಮಗನ ನಂದು
ಹಸುವು ತೃಪ್ತಿ ಆಗತೈತಂದು ಹೇಳಿದಾಕ್ರ
ಸೋಮರಾಯನು ಏನಂತಾನು
ಎಪ್ಪಾ ಗುರುವೇs
ಅದು ಇನ್ನೂ ಬಂಜಿ ಐತಿ
ಬಂಜಿ ಇದ್ದ ಆಕಳು ಹಾಲs
ನೀ ಬೇಡತೀss
ಆದ್ರ ಕೊಡಲಾಕೇನ ಹರಕತ್ತಿಲ್ಲಾs
ನಿನ್ನ ದಯಾ ಜರಕಡತಾ
ನನ್ನ ಮ್ಯಾಲ ಇದ್ರs
ನಾನು ಆ ಹುಟ್ಟ ಬಂಜೀ ಆಕಳ್ದು
ಹಾಲ ತಂದುs
ನಿನಗ ಊಟಾ ಮಾಡಸ್ತೇನಂದು
ಆ ಗುರುವಿನ ಕಡೆಯಿಂದ
ಭಸ್ಮಾ ತೆಗೆದುಕೊಂಡು
ಸೋಮರಾಯನು ಎಲ್ಲಿಗೆ ಬಂದಿರ್ತಾನs
ಆ ಏಳುನೂರು ಆಕಳಗಳ ಬಿಟ್ಟು
ಮೂರು ಬಿಗಿಮ್ಯಾಲ ಹೋಗಿ ನಿತ್ತು
ಆ ಕರಿ ಕಾಮಧೇನು
ಕಪಿಲೆ ಹೆಸರು ತೊಗೊಂಡು
ಇದರ್ತಾನ ಒದರಿದಾಗs
ಬೆನ್ನ ಮ್ಯಾಲ ಬಾಲಾ ತೊಗೊಂಡುs
ಆಕಳ ಬೋರ್ಯಾಡಿಸಿಕೋತs
ಇದರ್ ಹೊಡಿಲಾಕ ಬಂದಿರ್ತದs
ಆಗ ಗುರು ಸೋನಾರ ಸಿದ್ಧ
ಗಾಬ್ರ್ಯಾಗಿ ಸೋಮರಾಯನ
ಬೆನ್ನ ಹಿಂದ ಆಡಗತಾನs
ಸೋಮರಾಯ ಇದ್ದಂತವs
ಏನ್ ಮಾಡ್ತಾನs
ಆ ಆಕಳ ಮ್ಯಾಲ
ಗುರುಕೊಟ್ಟಂತಾ ಭಸ್ಮಾ
ಅದರ ಮ್ಯಾಲ ಒಗಿತಾನs
ಆಗ ಎರಡು ಕಿವಿ ಜೋಲಹೊಡ್ಡು
ಮುಂದ ಆಕಳು
ಬೆನ್ನುತಗ್ಗಿಸಿ ನಿಂತಾಕರ
ಸೋಮರಾಯ ಗುರುವಿನ್ಹಂತೇಕಿಂದು
ಗುಂಡು ಗೋಪರಿ ತಗೋತಾನs
ಗುಂಡು ಗೋಪರಿ ಅಂದ್ರs
ಅದು ಕುಂಬಳಕಾಯಿ ಸೊಟ್ಟಿಂದ ಮಾಡಿದ್ದು
ಅದಕ್ಕ ಗುಂಡು ಗೋಪರಿ ಅಂತಿದ್ರು
ಆ ಗುಂಡು ಗೋಪರಿ ತೊಗೊಂಡು
ಆ ಕರಿ ಕಾಮಧೇನು
ಕಪಿಲೆ ಆಕಳದ್ದು
ಹಾಲಹಿಂಡ ಬೇಕಂತಂದು ಹೋಗತಾನs
ಈಗ ಹಾಲ ಜರಕಡ್ತಾ ನನ್ನ ಗುರುವಿಗೆ ಕೊಟ್ಟಿದ್ರs
ಮಗನ ನೀರ ಅಂತ ಕೇಳ್ತಾನ್ ಬೇಡ್ತಾನ್s
ಇದಕ್ಕs ಏನ್ ಮಾಡಬೇಕಂತಂದು
ವಿಚಾರ ಮಾಡಿ
ಸೋಮರಾಯನು ಆಕಳ ಕಿವ್ಯಾಗs
ಏನಮ್ತಾನಂದ್ರs
ತಾಯೀs ಕಪಿಲೇs
ನನ್ನ ಭಾವುಕ ಒಲಿ
ನನ್ನ ಭಕ್ತಿಗಿ ಒಲಿ
ಅಲ್ಲದವುಗುಣ ದೇವರ್ ಸ್ವಾಮಿ
ಘಾತಕs ದೇವುರ
ಜೀವಕ ಮುಣುಗು ದ್ಯಾವರs
ಗಾರುಡಿಗಿ ವಿದ್ಯಾ ಗಾಂಜೀಕೋರ್
ದಾದಲ್ ಕೋರ್ ದೇವರದಾನs
ನನ್ನ ಬಗತೀಗಿ ಒಲಿದು ನೀನು
ಎರಡ ಮಲಿ ನೀರs
ಅಂದ್ರs ಸೀತಾಳ ಹಿಂಡು
ಎರಡ ಮಲಿ ಹಾಲ ಹಿಂಡು
ಅಂದಾಕರs ಆಗs
ಭಕ್ತೀಗಿ ಕಾಮಧೇನು ಒಲಿದಿರ್ತದs
ಸೋಮರಾಯ ಏನ್ ಮಾಡಿರ್ತಾನs
ಆಕಳ ಕೆಚ್ಚಲಲ್ಲಿ ಕೈ ಹಾಕಿರ್ತಾನ
ಪ್ರಥಮಮದಲ್ಲಿ ಎರಡು ಮಲ್ಯಾಗಿಂದುs
ನೀರ ತಗದ ಕೊಟ್ಟಿರ್ತಾನs
ಆಗ ಗುರು ಇದ್ದಂತವಾ
ಬಾಯಿ ಮುಕ್ಕಳಿಸಿ
ಕೈಕಾಲು ಮಜ್ಜಣ ಮಾಡಿಸಿ
ಕಿನ್ನರಿ ಕಿರಿ ಜಾಡಿಸಿ
ಅಲಕ್ಷ ಅಂತಾನs
ಅಂದಾಕ್ಷಣ ಏಳುನೂರು ಜೋಗಿ ಎಬ್ಬಸ್ತಾನ
ಆ ಏಳುನೂರು ಜೋಗಿಗಳು
ಶಾಡಾಬಾಬಾನ ಗುಡದಾಗs
ಕುಂಬಳ ಸೊಟ್ಟಿ ಮುಂದಿಟಗೊಂಡುs
ಹಾಲ ಕುಡಿಲಾಕ ಕುತ್ತಿರ್ತಾವs
ಸೋಮರಾಯ ಬಾಯಲ್ಲಿ ಬಳ್ಳ ಕಚ್ಚತಾನs
ಆಗ ಏನತ್ತಾನು
ಕಾಮಧೇನು ಆಕಳಿಗೀs
ಎವ್ವಾ ತಾಯಿs
ನನ್ನ ಭಾವುಕ ಒಲಿ
ನನ್ನ ಭಕ್ತೀಗಿ ಒಲಿ
ಗುರು ಒಬ್ಬನ ಪುರತೇಕs
ಹಾಲ ಕರಿಬೇಕಂತ
ನಿನಗ ನಾ ಬೇಡಿಕೊಂಡಿದ್ದೆs
ಪರಂತು ಏಳನೂರು ಜೋಗಿ ಎದ್ದ ಕುತ್ತಾವs
ಇವಕ್ಕ ಮೊದಲ ತೃಪ್ತಿ ಪಡಿಸಿ
ಆ ನಂತರ ಗುರುವಿನ ತೃಪ್ತಿ ಪಡಿಸಬೇಕ
ಅಂದ ಸಮಯದಲ್ಲಿ
ಆ ಕಾಮಧೇನು ಕಪಿಲೆ ಆಕಳು
ಆ ಸೋಮರಾಯಗ ಯಾಕಾಗವಲ್ತಂದು
ಆ ಸೋಮರಾಯನ ಭಕ್ತಿಗೆ ಒಲ್ದು
ಅಪ್ಪಣೆ ಕೊಟ್ಟ ಸಮಯದಲ್ಲಿ
ಸೋಮರಾಯ ಕಂಬಳಸೊಟ್ಟಿ ತೊಗೊಂಡು
ಹಾಲ ಹಿಂಡತಾನs
ಹಾಲ ಹಿಂಡಿ ಪ್ರಥಮದಲ್ಲಿ
ಏಳನೂರು ಜೋಗಿಗಳಿಗೆ ಹಾಕ್ತಾನs
ಏಳನೂರು ಜೋಗಿ ಗುರು ಅಷ್ಟುರೆಲ್ಲಾ
ಉಂಡ ತೃಪ್ತಿ ಆಗ್ತಾರs
ಗುರು ಇದ್ದಂತವಾ
ಗುರುತಾತಂದು ಬಾಯಲಿ
ಶಬ್ಧ ನುಡದಿರ್ತಾನs
ಆಗ ಅಷ್ಟು ಏಳನೂರು ಜೋಗಿ
ಮಟ್ನ ಮಾಯಾಗಿರ್ತಾವs
ಆಗ ಗುರು ಸೋನಾರ ಸಿದ್ಧ
ಮುಗುಳ್ನಗಿ ನಕ್ಕು
ಸೋಮರಾಯ ಶಾಡಬಾಬಾನ ಗುಡದಲ್ಲಿ
ಕೆಟ್ಟ ಆರ್ಯಾಣದಲ್ಲಿ
ಗಿಡದ ಮಂಜ್ಯಾಣದಲ್ಲಿ
ನನ್ನ ಗುರ್ತು ಹಿಡದು
ಬಂಜಿ ಆಕಳ ಹಾಲನ್ನs
ನನಗರ್ಪಿಸಿದಾs
ಇವಾs ಹೆಚ್ಚಿನ ಶಿಷ್ಯಾ ಅದಾನ
ಈ ಭೂಲೋಕದಲ್ಲಿ ಅಂದು
ಮನಸ್ಸಿನ್ಯಾಗ ಮಾತಾಡಿಕೊಂಡು
ಶಿಷ್ಯನ ಭಾವಾ ಭಕ್ತಿ ಸುದ್ದೈತಿ
ಇನು ಶಿಶುಮಗಳು
ಕಣ್ಣವ್ವನ ಭಾವ ಗೇಗೈತೋ
ಅಕಿನ್ನs ಪರೀಕ್ಷೆ ಮಾಡಬೇಕಂತಂದು
ಸೋಮರಾಯ್ಗ ಹೇಳತಾನs
ಎಲೋs ಮಗನ ಸೋಮರಾಯಾs
ಹಟ್ಟಿಗಿ ಹೋಗೂನು ನಡಿಯುಂತ ಹೇಳಿದಾಗs
ಸೋಮರಾಯ ಏನಂತಾನು
ಎಪ್ಪಾs ಗುರುವೇs
ಏಳನೂರು ಆಕಳುಗಳು
ಇಲ್ಲಿ ಕೆಟ್ಟ ಆರ್ಯಣದಲ್ಲಿ
ಹುಲಿ ಕರಡಿ ಸಿಂಹ ಶಾರ್ದೂಲಾ
ಅನೇಕ ಮಿಕ್ಕ ಜಾತಿವ ಅದಾವs
ಈ ಆಕಳ ಸಂರಕ್ಷಣಾ ನಾನು ಮಾಡಿ
ಚೆಂಜಿ ಒಂಬತ್ತ ತಾಸಿಗಿ
ಸಿರಿ ಬರೊ ವ್ಯಾಳೇಕs
ನಾ ಹಟ್ಟಿಗೆ ಬರ್ತೀನೀ
ನೀ ನಡಿ ಅಂದಾಕರs
ಎಲೋs ಮಗನs
ಅವು ಗೋವುಗಳು ನಿನ್ನುವು
ಅಥವಾ ನನ್ನುವು ಅಂದಾಕರs
ಎಪ್ಪಾs ಗುರುವೇ
ಸಂರಕ್ಷಣ ಮಾಡು ಕರ್ತವ್ಯ ನಂದದs
ಗೋವುಗಳೆಲ್ಲಾ ನಿನ್ನುವೇ ಅದಾವುs
ಪರಂತು ಈ ಸದ್ಯೆ ಟಾಯಮದಲ್ಲಿ
ಅವು ಏಳನೂರು ಆಕಳುಗಳು ನಿನ್ನುವದಾವುs
ಆಕಳುಗಳ ಬಿಟ್ಟು ಬರಾಂಗಿಲ್ಲ
ಅಂದ ಸಮಯದಲ್ಲಿ
ಗುರು ಮುಗುಳ್ನಗೆ ನಕ್ಕು
ಆಗ ಗುರು ಇದ್ದಂತವಾs
ಏನ್ ಅಂತಾನs
ಎಪ್ಪಾ ಮಗನs
ನಿನ್ನ ತೊಗಲ್ ಕರಾs
ಜರ್ ಕಡತಾ ನಾಶವಾಗಿದ್ರs
ನಾನು ಬಂಗಾರ ಕರಾ ಕೊಡ್ತೇನು
ಈ ಶಾಶಬಾಬಾನ ಗುಡದಲ್ಲಿ
ಹಿಂಗ ಬಿಟ್ಟಿ ನಡೀs
ನನ್ನ ಸಂಗಾಟs ಅಂದಾಗs
ಗುರುವಿನ ಮಾತ ಕೇಳಿ
ಶಾಡಬಾಬಾನ ಗುಡದಲ್ಲಿ
ಏಳನೂರು ಕಿಲಾರ ಬಿಟ್ಟು
ಗುರು ಶಿಷ್ಯರು ಸಾಗಿ
ಎಲ್ಲಿಗೆ ಬರ್ತಾರs
ಹಾಳಹಟ್ಟಿ ಕಡೆ
ಬರ್ಲಾಕ್ ಶುರುವ ಮಾಡಿರ್ತಾರ
ಆ ಸಮಯದಲ್ಲಿ
ಕಣ್ ಬಾಯಿತಿ ಗುರು ಮಾರಿದ್ರುs
ತುಳಜಾಪೂರ ಅಂಬಾಭವಾನಿ ಇದ್ಳು
ಆಗs ಅಂಬಾಭವಾನಿ ಇದ್ದಾಕಿ
ತನ್ನ ಹವುಳದ ಹರಿ ಗದ್ದಗಿ ಮ್ಯಾಲ ಕುತ್ತಿದ್ಳು
ಅರುವು ಸಂಜಿನ ಆಯ್ತು
ಕಣಬಾಯಿಗಿ ಅಂತು
ಮಲ್ಲಿನಾಥ ಮನಿಗಳ್ಳನಂತ ಗುರು
ಭಕ್ತಿ ನೋಡ್ಲಾಕ ಹೊಂಟಾನs
ಜಾತಿ ಜೋತಿ ಜಕ್ಕಪ್ಪ ಮಾಳಿಂಗರಾಯ
ನೆಲ್ದ ಬುಹ್ಯಾರದೊಳಗs
ಆಟ ಆಡಿಕೋತ್ತ ಒಳಗ ಕುಂತಾರ
ಇನ್ನ ಹೆಂಗ ಮಾಡ್ಬೇಕಂತs
ತುಳಜಾಪುರ ಗ್ರಾಮದಲ್ಲಿ
ತುಕ್ಕುಬಾಯಿ ಮಟ್ನ ಮಾಯಾದ್ಳು
ಶಾಡಬಾಬಾನ ಗುಡದಾಗs
ಹುಲ್ಲ ಗುಂಪಿನ ಹಿಂದ ಬಂದು ನಿತ್ತು
ಆಕಾಶವಾಣಿ ಮಾಡಿದ್ಳು
ಎಲೋ ಕಣ್ಣವ್ವಾs
ಆಗ ಏಳೂದು ಈಗ ಏಳು ಮಗಳs
ನಿನ್ನ ಗುರುವ
ಏಳ ತೆಲಿ ಗುರು
ಸೋನಾರ ಸಿದ್ಧ ಬಂದಾನs
ಭಾವ ಭಕ್ತಿ ನೋಡ್ಲಾಕ ಬಂದಾನs
ಹುಲ್ಲಕ್ಕಿ ತೊಗೊಂಡು ಬಾ
ನೆಲ್ಲಕ್ಕಿ ಬಾನಾ ಮಾಡು
ಅವರು ಬರುದ್ರೊಳಗs
ಕಂಚಿನಾರ್ತಿ ತುಂಬಿಡ, ನೀರ ಕೊಡು
ಅವರು ಊಟಕ್ಕ ಕೂಡ್ತಾರs
ನಾ ತೋಡಿ ಕೊಡ್ತೇನು
ನೀ ನೀಡಾಕ್ಹಾಕು ಅಂದಾಗs
ಕಣ್ಣಬಾಯಿ ಬೆಚ್ಚರ್ ಹೊಡ್ದ ಏಳ್ತಾಳs
ಎದ್ದು ನೋಡ್ತಾಳs
ಮಾಯರೂಪದಿಂದ ಗುರುತೀ
ತುಳಜಾಪುರ ಅಂಬಾಭವಾನಿ ನಿತ್ತ ಬಿಟ್ಟಿದ್ಳು
ಆಗ ಕಣ್ಣಬಾಯಿ ಎದ್ದಾಕಿ
ಜಾವ ಜಳಕ ಮಾಡಿ
ನೇಮ ನಿಷ್ಠೆ ಮಾಡಿ
ಸಣ್ಣಗೇ ಸರದುಟ್ಟು
ಟಣ್ಣನೇ ಬಿಗದಿಟ್ಟು
ಬಾಚಿ ಬೇತೇಲಿ ಸೀಳಿ
ಕುಂಕುಮ ತುಂಬಿ
ಹುಲ್ಲಕ್ಕಿ ತಂದು
ಥಳಿಸಿ ನೆಲ್ಲಕ್ಕಿ ಬಾನಾ ಮಾಡ್ತಾಳs
ಅಡಿಗಿ ಸಜ್ಜ ಮಾಡಿ
ಬಂಗಾರ ಮಗಿ ತೆಂಬಗಿ ತುಂಬಿ
ಸೀತಾಳ ಹಿಡಕೊಂಡು
ದಾರಿ ಮ್ಯಾಲ ನಿತ್ತಕಾಲಕs
ಗುರು ಶಿಷ್ಯರಿಬ್ಬರು ಬಂದಿರ್ತಾರs
ಇಬ್ಬರು ಬಂದ ಸಮಯದಲ್ಲಿ
ನೀರ್ ಕೊಟ್ಟಿರ್ತಾಳs
ಸೋಮರಾಯ ಗುರು ಸೋನಾರ ಸಿದ್ಧ
ಕೈಕಾಲು ಮಜ್ಜಣ ಮಾಡಿ
ಮಾರಿ ಮಜ್ಜಣ ಮಾಡಿ
ಸೋಮರಾಯಗ ಏನಂತಾನs
ಎಲೋ ಮಗನ  ಸೋಮರಾಯಾs
ನೀ ಸ್ವಲ್ಪ ಹಿಂದಕ ಸರಿ ಅಂತಾನs
ಆಗ ಸೋಮರಾಯ ಹಿಂದಕ ಸರದಾs
ಗುರು ನಿತ್ತ ಸಮಯದಲ್ಲಿ
ಕಿನ್ನರಿ ಕಿರಿ ಜಡಿ ಜಾಡ್ಸಿ ಅಲಕ್ಷ ಅಂತ
ಶಬ್ಧಾ ನುಡಿದಾಗs
ಏಳನೂರು ಜೋಗಿಗಳು
ಸಾಲ ಪಂಕ್ತಿ ಕಟ್ಟಿ
ಊಟಕ್ಕ ಕುಂತಿರ್ತಾವs
ಆಗ ಕಣಬಾಯಿ
ಬಾಯಿಲೇ ಬಳ್ಳ ಕಚ್ಚತಾಳs
ಎವ್ವಾs ನನ್ನ ಗುರುವಿಗೆ
ಮತ್ತು ಪತಿದೇವರಿಗೆ
ಸಾಲುವಷ್ಟೆ ಅಡಿಗೆ ಮಾಡಿದ್ದೇs
ಇಷ್ಟು ಜನಾ ಎಲ್ಲಾ ಎದ್ದ ಕುಂತುವು
ಇದಕ್ಕ ಹೆಂಗ ಮಾಡ್ಲೆಂತs
ತಡಬಡಸಲಾಕ ಹತ್ಯಾಳs
ಆಗ ತುಳಜಾಪೂರ ತುಕ್ಕುಬಾಯಿ ಇದ್ದಾಕಿ
ಆಕಾಶವಾಣಿದಿಂದ ಏನಂತಾಳ
ಎಲೇs ಕಣ್ಣವ್ವಾ ಹೆದರಬ್ಯಾಡ
ನಾ ಇಲ್ಲೇ ನಿಂತೀನೀs
ನಾ ತೋಡಿ ಕೊಡತೇನ ಮಗಳs
ನೀ ನೀಡ್ಲಾಕ ಸುರುವು ಮಾಡುs
ಅಂದ ಸಮಯದಲ್ಲಿ
ಆಗ ಅಂಬಾಭವಾನಿ ಇದ್ದಾಕಿ
ತೋಡಿ ಕೊಡ್ತಾಳs
ಕಣಬಾಯಿ ಇದ್ದಾಕಿ
ಏಳನೂರು ಜೋಗಿ ಪಂಕ್ತಿಗಿ ನೀಡ್ತಾಳs
ಆಗ ಏಳನೂರು ಜೋಗಿಗಳೆಲ್ಲಾ
ಆ ಹುಲ್ಲಕ್ಕಿ ಬಾನಾ ಊಟಾ ಮಾಡಿ
ಸೀತಾಳ ಮುಗುದು
ಢಂ ನೇ ಡರಿ ಬಿಟ್ಟು
ತೃಪ್ತಿ ಆದ ಸಮಯದಲ್ಲಿ
ಗುರು ಇದ್ದಂತವಾ
ಗೋರುಕಾ ಅಂದ ಸಮಯದಲ್ಲಿ
ಅಷ್ಟು ಜೋಗಿಗಳು ಮಟ್ನೆ ಮಾಯಾಗಿರ್ತಾವs
ಅದೃಶ್ಯ ಅದ ಸಮಯದಲ್ಲಿ
ನಂತರ ಜಾತ ಜೋತ
ಜಕ್ಕಪ್ಪ ಮಾಳಪ್ಪಗ
ಶಿಶು ಮಗಾ ಸೋಮರಾಯ್ಗ ಕರದುಕೊಂಡು
ಗುರು ಸೋನಾರ ಸಿದ್ಧ
ಕಣ್ಣವ್ವ ಮಾಡಿದಂತಾ ಅಡಗಿ
ಎತಾಸಿರಿ ಕುಂತು ಊಟಾ ಮಾಡಿ
ಸೀತಾಳ ಮುಗದು
ಢಂ ನೇ ಡರಿ ಬಿಟ್ಟು
ಜನಗಿ ದೊಡ್ಡಿ ಮುಂದ ಕುತ್ತು
ಪಂಚೇರ ಗಾಂಜಿ ಸೇದತಾನs
ಗಾಂಜಿ ನಿಶೆ ಹೆಚ್ಚಾಗಿರ್ತದs
ಆ ಗಾಂಜಿ ನ್ಯಾರೊಳ್ಗೆ
ಸೋಮರಾಯ್ಗ ಏನೂ ಹೇಳಲಿಲ್ಲ
ತಾನು ನಿಗದಿ ಹಾಕಿದ
ಮಾತಂತೂ ಮರತೇ ಬಿಟ್ಟs
ಹೋಗಿ ಬರ್ತೇನ ಮಗನೇ ಅಂದವ್ನೇs
ಸಾಗಿ ತಾನು ಮೆಟ್ಟ ಬಿಟ್ಟ
ಊಟಾ ಮಾಡಿಕೊಂಡು
ಗುರು ಸೋನಾರ ಸಿದ್ಧರಿದ್ದಂತವರು
ಪಂಚೇರ ಗಾಂಜಿ ಸೇದಿ
ಗಾಂಜಿ ನ್ಯಾರದಲ್ಲಿ
ತನ್ನ ಶಿಷ್ಯನಿಗೆ ಏನು ಹೇಳದೇ
ಹೋಗಿ ಬಿಟ್ರು
ಹೋದ ಸಮಯದಲ್ಲಿ
ಸೋಮರಾಯನು ಮನಸ್ಸಿನ್ಯಾಗ ಅಂತಾನs
ಗುರುಗೋಳು ಬಂದ್ರು ಯಾತಕ್ಕೆ
ಹಿಂಗ ಯಾಕ ಹ್ವಾದ್ರುವs
ನನಗೇನ್ಹೆಳಿದ್ರು ಮಕ್ಕಳಿಗೇನ್ಹೇಳಿದ್ರು
ಮಡದಿಗೇನ್ಹೇಳಿದ್ರು
ಇಂತಾ ಕೆಟ್ಟ ಕಾಡ ಆರಾಣ್ಯದಲ್ಲಿ
ನಾವು ಬಂದು ವಾಸ ಮಾಡಿದೇವು
ಹಿಂಗs ವಿಚಾರ ಮಾಡಿಕೊಂತ
ಇರೂದ್ರೊಳಗಡೇ
ಮೂರ್ ಬಿಗಿ ಮ್ಯಾಲ ಹೋಗಿ ಗುರು
ಸೋನಾರ ಸಿದ್ಧ ಮನಸ್ಸಿನ್ಯಾಗ ಅಂತಾನs
ಅಂದ್ರ ಸೋನಾರಿ ಮಠದಲ್ಲಿ
ಶಿಶು ಮಗಾ ಸೋಮರಾಯs
ನನ್ನ ಅರತಿದ್ರs
ಗುರುತು ಹಿಡಿದ್ರs
ಬೇಡಿದ್ದ ಕೊಟ್ಟ ಬರಬೇಕು
ಹುರುತು ಹಿಡಿಯದಿದ್ರs
ಸುಟ್ಟು ಭಸ್ಮ ಮಾಡಿ
ಮೈಗೆ ಬೂದಿ ಧರಿಸಿಕೊಂಡು
ಬರಬೇಕಂತ ನಿಗದಿ ಹಾಕಿದ್ದೆs
ಅವಾs ನನ್ನನ್ನು ಗುರುತಿಸಿ
ಬಂಜಿ ಆಕಳ ಹಾಲs
ಊಟಕ್ಕ ಕೊಟ್ಟಾನಾs
ಅವ್ನ ಭಾವ ಸುದ್ದ ಐತಿ
ಆ ಕಾರಣಕ್ಕಾಗಿ ನಾನು
ಅವ ಏನ್ ಬೇಡ್ತಾನ್
ಬೇಡಿದ್ದ ಕೊಟ್ಟ
ಬರಬೇಕಂತ ತಿಳಕೊಂಡು
ಗುರು ಸೋನಾರ ಸಿದ್ಧರು ಹೊಳ್ಳಿ ಬಂದ್ರು
ಹೊಳ್ಳಿ ಬಂದ ಸಮಯದಲ್ಲಿ
ನಂತರ ಸೋಮರಾಯ
ಏನ್ ಮಾಡ್ದಾs
ಧನ ಬತ್ತು ದವಲತ್ತ ಬಂತಂದು
ಹೋಗಿ ಗುರುವಿನ ಶ್ರೀಪಾದಕ ಎರಗಿದಾ
ಆಗ ಮತ್ತ ಗುರುಗಳಿದ್ದಂತವರು
ಆಶೀರ್ವಾದ ಕೊಟ್ಟು
ಕೊಟ್ಟ ಏನ್ ಹೇಳ್ತಾರs
ಎಲೋs ಸೋಮರಾಯಾ
ಈ ಶಾಡಬಾಬಾನ ಗುಡದಲ್ಲಿ
ಆ ಮುಂದ ಕಾಣು ಬೆಟ್ಟದಲ್ಲಿ
ನೀನು ಗರಡಿನ ಮನಿ
ತಯಾರ ಮಾಡಂತ ಹೇಳ್ದಾs
ಸೋಮರಾಯ ತನ್ನ ಕೈಯಲ್ಲಿ ಇರತಕ್ಕಂತಾ
ರಾಯಭಾರಿ ಬಡಗಿ ಹಿಡಿದು
ಆ ಗರಡಿ ಮನಿಗಳ ತಗದಾs
ಆ ಸಮಯದಲ್ಲಿ
ಗೌಡ ಬಂಗಾಲ ಜೋಗಿ
ಸೋನಾರ ಸಿದ್ಧ ಭೈರಿ ಇದ್ದಂತವರು
ಆ ಸೋಮರಾಯಗ
ಭಾವಾನ ಬಂಡೀ ವಿದ್ಯಾ ಕಲಿಸಿದರು
ಕಲಸು ಟಾಯಮದಲ್ಲಿ
ಜಾತ ಜೋತಿ ಜಕ್ಕಪ್ಪ ಮಾಳಪ್ಪs
ಇವರೂ ಕೂಡಾ ಆ ಗುರು
ಸೋನಾರ ಸಿದ್ಧನ ಕೈಯಲ್ಲಿ
ವಿದ್ಯೆ ಪಾಠಗಳನ್ನು ಕಲಿತು
ಮಾನವರಾದ್ರು
ವಿದ್ಯಾ ಮನನವಾದ್ಕೂಡ್ಲೆ
ಆಗ ಮಾಳಿಂಗರಾಯರು
ಹನ್ನೆರಡು ವರ್ಷ ವಯಸ್ಸಿನವರಿದ್ರು
ಎಲ್ಲಿ ಶಾಡಾಬಾಬಾನ ಗುಡದಲ್ಲಿs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೭)
ಅಜ್ಞಾನ ಹುಡುಗರು
ಕೂಡೆವಪ್ಪಾ ಇಲ್ಲೀss
ದಿಮಿಟ್ಟ ಹಾಡ್ತೇವು
ನೆರದ ಸಭೆಯಲ್ಲೀss
ಶಾಂತರಾಗಿ ಕೇಳರೆಪ್ಪ ಇಲ್ಲಿ
ಜಾತ ಜೋತಿ
ಜಕಪ್ಪ ಮಾಳಪ್ಪನs
ಕತಿ ಕೇಳರಿ ಇಲ್ಲಿss
ಶಾಡಬಾಬಾನ ಗುಡದಾಗ ಅಲ್ಲೀss
ಗೋರಕು ವಿದ್ಯಾ
ಕಲ್ತಾರ ಅಲ್ಲೀss
ಗುರುವ ಸೋನಾರ ಸಿದ್ಧನಲ್ಲೀs
ಒಡ್ಡಿವಾಲಗ ಶಿವಸ್ಥಾನದ
ಕಂಅಳಿ ಇತ್ತೋss
ಕೇಳ್ರಿ ದಿಲ್ಲಿಯಲ್ಲೀss
ಹೂಗಾರ ಮುದ್ದವ್ವನ
ಗುರುತದಿಂದಲ್ಲೀss
ಶಾಡಬಾಬಾನ ಗುಡ್ಡs
ಬಿಟ್ಟು ಹೋದಾರ ಅಲ್ಲೀss
ದಿಲ್ಲಿ ಬಾದಶಾರ ಮನೆಯಲ್ಲೀss
ಬೆಂಕ್ಯಾಗಿ ಉರಿಯುವುದು
ಕಂಬಳಿ ಗದ್ದಿಗಿ
ಮೇಲಿ ಮರತ್ಯದಲ್ಲೀss
ಸುಲ್ತಾನ ಬಾಶಾನ ಪಟ್ಟಣದಲ್ಲೀss
ಮಾತು ಸೋಜಿಗಾಯ್ತೋs
ಮುಸಲ್ಮಾನರಲ್ಲೀss
ಶಿವನ ಶಿವಗಣ
ಬಂತೋ ಅಲ್ಲೀss
ಸಿದ್ಧ ಮಾಳಪ್ಪಗ
ಪಟ್ಟಾಭಿಷೇಕ ಮಾಡ್ಸಿ
ಕುಂಡ್ರಸ್ಯಾರ ಗಾದಿ ಮ್ಯಾಲೀss
ಹರನಪುರಾ ಎಮ್ಬ ಪಟ್ಟಣ
ಕಟ್ಯಾರ ಅಲ್ಲೀss
ಕಮ್ಟಾಣೆ ಎಂಬ ಕೆರಿ
ಹೊಡಿಸ್ಯಾರ ಅಲ್ಲೀss
ಮುಂದ ಬರುವ ದಿನದಲ್ಲಿ
ಆಗ ಮಾಳಿಂಗರಾಯ
ಯಜ್ಞ ಹೂಡಿದಾನೋss
ಕೇಳ್ರಿ ಪಟ್ಟಣದಲ್ಲೀss
ಯಜ್ಞ ಸಮಾರಂಭ ಭಾಗದಲ್ಲೀss
ಬ್ರಹ್ಮ ವಿಷ್ಣು ಮಹೇಶೂರರಲ್ಲೀss
ಸಾಗಿ ಬಂದ್ರು ಕೇಳ್ರಿ ಮೃತ್ಯುದಲ್ಲೀss
ಸಿದ್ಧ ಮಾಳಿಂಗರಾಯ್ಗ
ವರದಾನ ಕೊಟ್ಟಾರs
ಕೇಳರಿ ಅವರಲ್ಲೀss
ಮೂರು ಮಂದಿ ಕೂಡಿs
ವರ ಕೊಟ್ಟಾರೋ ಅಲ್ಲೀss
ಮುಂದ ಬರುವ ಕಾಲದಲ್ಲೀss
ರಾಯಕೀಯ ದಾನ ಮಾಡ್ರಿ ಇಲ್ಲೀss
ನಿಮ ನಿಮ ಗುರುವಿನs
ಕೂಡಿಕೊಂಡುs
ಹೋಗ್ಬೇಕಂದಾರ ಅಲ್ಲೀss
ಇಷ್ಟು ಮಾತ್ರ ವರs
ಕೊಟ್ಟಾರ ಅಲ್ಲೀss
ಸಾಗಿ ಹೋದಾರೋs
ತಮ್ಮ ತಮ್ಮ ಸ್ಥಾನದಲ್ಲೀss
ಮಾಳಪ್ಪನ ಕತಿ
ಕೇಳ್ರಿ ಇಲ್ಲೀs
ಇದ್ದಂತ ರಾಜ್ಯಕೆ
ದಾನ ಮಾಡೀs
ತಾನು ಬಂದ ಬೇಗದಲ್ಲೀss
* * *
ತನ್ನ ಮೂಲ ಸ್ಥಳಕs
ತಂದಿಗಿ ಭೆಟ್ಟಿಯಾಗುದಕs
ಕಮ್ಟನ ಕೆರಿಯಾಗ
ಮಾಡ್ಯಾರ ಜಳಕಾs
ಜರತಾರಿ ಮಂದೀಲೇs
ಸುತ್ಯಾರ ಕಡಕಾs
ಹೋಗಿ ಬಿದ್ದಾರ ತಾಯಿs
ಕಣ್ಣವ್ವನ ಪಾದಕs
ಆಶೀರ್ವಾದ ಮಾಡಿ ತಾಯಿ
ಎತ್ಯಾಳ ಮ್ಯಾಲಕs
ಹರನಪುರ ಎಂಬs
ಪಟ್ಟಣ ಸ್ಥಳಕs
ಯಜ್ಞ ಕಾರ್ಯಗಳ
ಮುಗಸ್ಯಾರ ಕಡಕs
ಹೊಂಟ ನಿಂತ್ರೊs
ಅವರು ಉಂಬ್ಳೆಠಾಣೇಕs
ತಂದಿ ವಚನಾs
ಪೂರ್ಣ ಮಾಡುದಕs
ಮಾಳಪ್ಪ ಹೊರಟಾನೊs
ತನ್ನ ಮೂಲ ಸ್ಥಳಕs
ತಂದಿಗಿ ಭೆಟ್ಟಿಯಾಗುದಕs
ಎಲ್ಲಾರು ಕೂಡಿ ಬಂದೋs
ಭೀಮಾ ನದಿ ದಡಕs
ಭೋರ್ಗರಿತಿತ್ತೊ ನದಿ
ನಟ್ಟ ನಡ ಬರಕs
ಹೋಗಿ ನಿಂತ್ರೊ
ಭೀಮಾs ನದಿಯ ದಂಡ್ಯಕs
ಎರಡು ಹರಗೋಲಾ
ಬಿಟ್ರೊ ಹೊಳಿಯಾಕಾs
ಜಕ್ಕಪ್ಪ ಮಾಳಪ್ಪs
ಕುಂತ್ರೊ ಮೆಲ್ಲಕs
ದೇವಿ ನಮ್ಮಯ ನಾಮs
ನುಡದಾರೋ ಕಡಕs
ಜಯಘೋಷ ಮಾಡುತ ಜನಾs
ಹೊಂಟರು ಮೆಲ್ಲಕs
ತಾಯಿ ಕಣ್ಣವ್ವ ಕುಂತ್ಳೋ
ಮಾಳಪ್ಪನ್ಹಂತೇಕs
ಪಾದ ತೊಯ್ಯಲಾರ್ದೆ
ಪಾರಾದ್ರೊ ಕಡಿಯಾಕs
ಜಕ್ಕಪ್ನ ಹರಗೋಲ
ಬಂತು ನಡಬರಕs
ಹಡಗ ಮುಳಗಿ ಹೋಯ್ತೋs
ಸಪ್ತ ಪಾತಾಳಕs
ಗುರುವ ಭರಮಲಿಂಗ ಇದ್ದೋs
ಅದೇ ಸ್ಥಳs
ಹೋಗಿ ಬಿದ್ದಾನೋ ತನ್ನs
ಗುರುವಿನ ಪಾದಕs
ಭಕ್ತಿಗಿ ಎಂದ ಬರ್ತಿs
ಯಾವ ಟಾಯಮಕs
ಹೇಳಿ ಹೋಗ ತಮ್ಮಾs
ನುಡದಾನ ಕಡಕs
ಭಕ್ತೀಲೀ ಬರತೇನ ಗುರವೇs
ಮುಂದಿನ ವರುಷಕs
ಹೇಳಿ ಹೊಂಟ
ಜಕ್ಕಪ್ಪ ಮ್ಯಾಲಕs
ತಾಯಿ ಕಣಬಾಯಿ ಮ್ಯಾಲs
ಮಾಡ್ತಾಳ ದುಃಖs
ಕಣ್ಣೀರ ಸುರಸ್ಯಾಳ
ಸಣ್ಣ ಮಗನ ಬಲ್ಯೆಕs
ಮಾಳಪ್ಪ ಹೇಳ್ತಾನs
ತಾಯೀ ಚರಣಕs
ಅಣ್ಣ ಹೋಗ್ಯಾನೊ ತಾಯಿs
ಗುರುವಿನ ಹಂತೇಕs
ಸದ್ಯೆ ಅಣ್ಣ
ಈಗ ಬರತಾನ ಮ್ಯಾಲಕs
ಅಷ್ಟರಲ್ಲಿ ಬಂದಾs
ಜಕ್ಕಪ್ಪ ಮ್ಯಾಲಕs
ತಾಯಿ ಕಣ್ಣವ್ವ ಹರ್ಷs
ಆದ್ಳೋ ಮನಕs
ಎಲ್ಲಾರೂ ಕೂಡಿ ಬಂದ್ರೋs
ಉಂಬ್ಳೆ ಠಾಣೇಕs
ತಂದಿ ತುಕ್ಕಪ್ಪರಾಯ್ನs
ಬಿದ್ರೋ ಪಾದಕs
ಗುರುಮನಿ ಹುಲಜಂತಿs
ಮಾಳಪ್ನ ಸ್ಥಳಕs
ಅಡಿವೆಪ್ನ ಮಾರಾಯ್ರುs
ತಿಳಿಸ್ಮಾರ ಕೌತುಕs
ತ್ವಾಳ ಹೊಕ್ಕಾಂಗ ಕುರಿs
ಹಿಂಡಿನ ತಳಕss
ಗಂಟಲು ಒಡದು ನೆಂತ್ರಾss
ಜಿಗಿದಂಗ ಕಡಿಯಾಕss
* * *
ಮಾಳಪ್ಪ ಹೊಂಟಾನೋs
ತನ್ನ ಮೂಲ ಸ್ಥಳಕs
ತಂದಿಗಿ ಭೆಟ್ಠಿಯಾಗುದಕs
ಅರುವಿಟ್ಟು ನಡಿಬೇಕೋs
ಗುರವಿಗೆ ಮುಟ್ಟೀs
ಅರವಿಟ್ಟು ನಡದರs
ಮಾನವ ಜನ್ಮ ಗಟ್ಟೀs
ಬಲ್ಲಿದ ಗುರುವಿನಾಗಬೇಕು ಭೆಟ್ಟೀs
ಗುರುತು ಹಿಡಿದು ಗುರುವಾಕ್ಯs
ತಿಳಕೊಂಡು ನಡದವ್ಗs
ಮುಕ್ತಿ ಆಗೋದು ಗಟ್ಟೀs
ಏಳು ಅವತಾರ ಸಿದ್ಧ
ಮಾಳಪ್ಪನ ಗಟ್ಟೀs
ಏಳ್ಕೋಟಿ ಮಂತ್ರಾs
ಮೊದಲೆ ಹುಟ್ಟೀs
ಮೃತ್ಯದೊಳಗ ಹುಟ್ಟಿದಾವೊ ಗಟ್ಟೀs
ಜಾತ ಜೋತಿ
ಜಕ್ಕಪ್ಪ ಮಾಳಪ್ಪs
ತಮ್ಮ ಗುರುವಿನ
ಪಾದ ಮುಟ್ಟೀs
ಹರನಾಪೂರ ಎಂಬ
ಪಟ್ಟಣ ಕಟ್ಟೀs
ಹನ್ನೆರಡು ವರುಷಾ
ರಾಜಕಿಗಟ್ಟೀs
ಮಾಡಿ ಬಂದ್ರೊ
ಕೇಳ ಜಟ್ಟ ಪಟ್ಟೀs
ಇಪ್ಪತ್ನಾಲ್ಕು ಸಾವಿರs
ದಂಡ ಹಿಂಬಾಲ ಗೊಂಡುs
ಭೀಮಾ ನದಿಯ ದಾಟೀss
ಬಂದ ನೋಡ್ಯಾರ ಅವರುs
ಉಪದ್ಯಾರ ಹಟ್ಟೀs
ತಂದಿ ತುಕ್ಕಪ್ಪರಾಯಾಗs
ಆದಾರ ಭೆಟ್ಟೀs
ತಂದೀದು ಹೋಗಿ
ಪಾದ ಮುಟ್ಟೀs
ತಂದಿಯ ವಚನಾs
ಪೂರ್ಣ ಮಾಡಬೇಕಂತs
ವಿಚಾರ ಮಾಡ್ಯಾರೋ ಗಟ್ಟೀss
ಬ್ಯಾಡರ ಊರ ಇತ್ತೋs
ಕಳ್ಳರ ಕವಟೀs
ಅವುಸರ ಮಾಡಿ ದಂಡೀs
ಭೀಮಾ ನದಿಯ ದಾಟೀs
ಹೋಗಿ ಹೊಕ್ಕರು
ಕಳ್ಳರ ಕವಟೀs
ಹೋಗಿ ನೋಡುದ್ರಾಗs
ಕಳ್ಳರು ಸಿಗಲಿಲ್ಲs
ದಂಡರ್ ಕಳ್ಳ
ಕವಟಿ ದಾಟೀss
ಗಜೇಂದ್ರಗಡದ ಏರ್ಯಾರ ಕ್ವಾಟೀs
ಕಳ್ಳರು ಅಲ್ಲಿಂದ
ಅವಸರ್ಲೇ ದಾಟೀs
ಕಾಳಿಕಾ ದೇವಿಗೆ ಹೋಗಿ
ಆಗ್ಯಾರ ಭೆಟ್ಟೀs
ಜಕ್ಕಪ್ಪ ಮಾಳಪ್ಪ ಹೋಗಿ
ದರ್ಶನ ಮಾಡ್ಯಾರೋs
ದೇವಿ ಪಾದ ಮುಟ್ಟೀs
ದೇವಿ ಆಶೀರ್ವಾದ
ಪಡದಾರೋ ಗಟ್ಟೀs
ಪನಾಳ ಜೋತಿಬಾನಾ
ಆದಾರ ಭೆಟ್ಟೀs
ಜೋತಿಬಾನ ಪಾದ
ಹೋಗಿ ಮುಟ್ಟೀs
ಆಶೀರ್ವಾದ ಪಡದ ಬಂದs
ನೋಡ್ಯಾರ ಊರ ಮಂಗ್ಯಾನಹಟ್ಟೀs
ಎಳ್ನೂರ ಕಂಬದ
ದೇಗುಲ ಕ್ವಾಟೀs
ಕಂದದಿ ಒಬ್ಬ ಬ್ಯಾಡ
ನಂಬಿದ ಗಟ್ಟೀs
ದಂಡಾಗಿ ನಿಂತ್ರೋs
ಸುತ್ತು ಗಟ್ಟೀs
ಒಬ್ಬೊಬ್ಬ ಬ್ಯಾಡನ್ನs
ಹಿಡ್ಕೊಂಡು ತಂದಾರs
ಹೊರಗ ಸಾಲ
ದವಣಿ ಕಟ್ಟೀs
ಬ್ಯಾಡರ ಕತ್ತವ
ಕೊಯ್ದಾರು ಮೆಟ್ಟೀs
ತಂದಿ ಮುಂದ ತಂದು
ಇಟ್ಟಾರ ಬುಟ್ಟೀs
ಚಂಡಿನ ಮ್ಯಾಲ ಕಟ್ಯಾರs
ಚಕ್ಕರ ಗಟ್ಟೀs
ಚಕ್ಕರ ಗಟ್ಟಿ ಏರಿ
ಶರಣ ಮಾಳಪ್ಪಾs
ಮುಂದ ನುಡಿ
ಮಾಡ್ಯಾನೋ ಗಟ್ಟೀs
* * *
ಬಾರಾ ವರುಷ ತಪ
ಬೀರಣ ದೇವರ ಮಾಡೀs
ಆಮೇಲ ಮಾದೇವs
ಬಂದಾನ ಓಡೀs
ವರಗಳ ನೀನು ಬೇಡಂದs
ಲಗು ಮಾಡೀs
ಸಾಯಲಾರ್ದಂತ ಶಿಶುಮಗನ್ನs
ಕೊಡು ಅಂದs
ಇರಲಿ ಚಿರಂಜಿ ಜೋಡೀs
ಇನ್ನ ಬಾರಾ ವರುಷ
ತಪಮಾಡತಿರೋs
ಆಮೇಲ ಶಿಷ್ಯಾನs
ಕೊಡತೇನ ನೋಡೀs
ಹಾಲ ಹಟ್ಟಿಮ್ಯಾಲs
ಹಾನ ಜೋಡೀs
ಜಕ್ಕಪ್ಪ ಮಾಳಪ್ಪ
ಶಿಕಾರಿ ಆಡುತs
ಬರತಾರೊ ನೋಡೀs
ಹನ್ನೆರಡ ವರ್ಷ ತಪಾs
ಅವಸರ್ಲಿ ಮುಗಿಸಿ
ಡೋಣಜ ಕೆರಿಯಲ್ಲೀs
ಬಂದಾನ ಓಡೀs
ದಂಡೀ ಶಿಕಾರಿ ಹುಡಕ್ಯಾಡೀs
ಎರಳಿಯಾಗಿ ಗುರು ಹಾಯ್ದಾನ
ಮಾಳಿಂಗರಾಯಾ
ಎರಳಿಗಿ ಗುರುಮಾಡೀs
ಎರಳಿ ಹೆಗ್ಗೇರಿ
ಕೆರಿಯಲ್ಲಿ ಜಿಗಿದು
ಮಾಳಪ್ನ ತೇಜಿ
ಸಿಕ್ಕಾವ ಓಡೀs
ಗುರುವ ಹಿಡಿಕೊಂಡs
ಲಗುಮಾಡೀs
ಮೋಸ ಮಾಡಿ
ಅವ್ಗ ಹಿಡಕೊಂಡs
ಗುರುವ ಡೋಣಜ
ಕೆರೆ ನೋಡೀs
ಜಕ್ಕರಾಯ ತಿರುಗಿ ಹ್ವಾದಾs
ತಾಯಿ ಕಡಿ ಓಡೀs
ಮಾಳಪ್ಪ ಹೋಗ್ಯಾನ
ಎರಳಿಯ ಕೂಡೀs
ಕಣ್ಣವ್ವ ದುಃಖ ಮಾಡಿ
ಹೊರಳ್ಯಾಡೀs
ಆಕಾಶವಾಣಿಯಿಂದs
ಮಾಳಪ್ಪ ಹೇಳ್ಯಾನs
ತಾಯಿ ಇದ್ದೀನಿ
ಗುರುವಿನ ಕೂಡೀs
ಹನ್ನೆರಡ ಸಾವಿರ ದಂಡs
ಎಳ ಬಂಡಿ ಅನ್ನಾ
ಜಕ್ಕರಾಯ ತಂದಾs
ಅವುಸಾರ ಮಾಡೀs
ಕಣ್ಣಬಾಯಿ ದಂಡಿನೊಳಗ ಕೂಡೀs
ಅಷ್ಟು ಜನ
ಬಾಳ ಹರುಷದಿಂದs
ಗುರುವಿನ ಭೆಟ್ಟಿ ಮಾಡೀs
ಗುರುವ ಶಿಷ್ಯರs
ಮಾತ ನಡದಾವೋs
ಮಾಳಪ್ಪ ವಚನಾ
ಕೊಟ್ಟಾನ ನೋಡೀs
ಗುರುವಿಗಿ ನಡಿಯಂದs
ಲಗುಮಾಡೀs
ಭವದೊಳಗ ಗುಡಿ ಕಟ್ಟಸ್ತೇನs
ಸಿಡಿಯಾಣ ಗ್ರಾಮಕs
ನೆನಿಯ ನೋಡೀs
ಬೀರಣ ದೇವರs
ಬಾಳ ಹರುಷದಿಂದs
ಸಿಡಿಯಾಣ ಗ್ರಾಮಕs
ನೆಲದಾನ ನೋಡೀs
ಮಾಳಿಂಗರಾಯ ಗುರುವಿನ
ಭಕ್ತಿ ಮಾಡೀs
ನಾನಾ ಪರಿಯಿಂದ ದುಡಿದಾಗs
ಪದಗಳು ಸಿಕ್ಕಿಲ್ಲ
ಅವನ ಜೋಡೀs
ಗುರುವಿಗಿ ಇಟ್ಟಾನೋs
ಸಿಡಿಯಾಣದಲ್ಲೀs
ತಾಯಿಗಿ ಹೇಳ್ಯಾನೋs
ಒಡಲಿನ ನುಡೀs
ಗುರುವ ಸಿಕ್ಕಾನೋs
ನನ ಜೋಡೀs
ಬಾಳ ದಿನಕ
ಮಾಳಿಂಗರಾಯ ಉಳದಾನs
ಹುನ್ನೂರ ಗ್ರಾಮ ನೋಡೀs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೮)
ಮಾಳಣ್ಣಾ ಬೀರಣ್ಣಾs
ಗುರುವ ಶಿಷ್ಯರ ವರಣಾs   || ಮಾಳಣ್ಣ ….. . . . ||
ಮಾಳಿಂಗರಾಯ ಮನಿಗಿನಿಯಾದೋs
ಮಾನವರಲ್ಲಿ ಪರಿಪೂರ್ಣಾs
ಬೀರ ದೇವರ ನೋಡತಿದ್ದೋs
ತೆರದ ಉಗ್ರಗಣ್ಣs
ಭಕ್ತಿ ಪರೀಕ್ಷೆ ಮಾಡುದಕ್ಕಾಗೀs
ಸತ್ವ ಪರೀಕ್ಷೆ ಮಾಡುದಕ್ಕಾಗೀs
ಬೇಡಿ ಕುಂತೋs
ಹೂ ಕಾಯಿ ಹಣ್ಣs
ತರತೇನಂದನೋs
ಭಾಷೆ ಕೊಟ್ಟನೋs   || ತರತೇನಂದನೊ ….. . . . ||
ಹೊಂಟ ನಡದೋ ಮಾಳಣ್ಣs
ಗುರುವಿನ ಪಾದಕs
ಶರಣ  ಮಾಡೀs
ಬಿಟ್ಟ ಸಿರಾಡೋಣಾs
ಜಿತ್ತನಾರಾಯಣಪೂರs
ತಾಯಿಯ ಠಿಕಾಣಾs
ತಾಯಿ ಕಣಬಾಯಿಯ ಬಲೀs
ವರಗಳ ಬೇಡ್ಯಾನಾs
ಬೊಟ್ಟೊ ಸಿಡಿಯಾಣs
ಗುರುವ ಬಂದಾನಾs || ಬಿಟ್ಟೊ….. . . . ||
ಅಡ್ಡ ಗಟ್ಟಿದೊ ಬೀರಣ್ಣಾs
ಅಡ್ಡಗಟ್ಟಿ ಹೇಳಿದ ಗುರುವs
ಪಾಂಡವರ ಕೋಟಿ ವರನಾs
ಹೇಳಿ ಹ್ವಾದ ಕಾಡ್ಬೇಕಂದೋs
ವಿಷದ ಮಳಿ ಕರದಾನಾs
ಬೋರಿ ನದಿಯ ಭೋಗರಸಿs
ವಿಷಾ ತುಂಬಿ ಬಿಟ್ಟಾನs
ಮಾಳಪ್ಪ ಹೋಗ್ಯಾನೊs
ದಡಿ ಮ್ಯಾಲ ನಿಂತಾನಾs || ಮಾಳಪ್ಪ ….. . . . ||
ಬಂದು ನುಡಿದು ಮಾಳಣ್ಣs
ಗಂಗಾದೇವಿಗಿ ವರಗಳ ಬೇಡೀs
ಹೊಳಿಯ ತುಂಡ ಗೆಡಿಸ್ಯಾನs
ಹಾವು ಚೋಳು
ಮೈಮ್ಯಾಲ ಬಂದಾರs
ಕಲಲಲಾ ನಕ್ಕಾನs
ಹೆಂತಾ ಲೀಲಾ ಗುರವೇ ನಿಂದೂs
ಪಾರ ಮಾಡ ಅಂದಾನs
ಹಾವಿಗಿ ಹಿಡಿದಾನs
ಕೊರಳಿಗಿ ಹಾಕ್ಯಾನಾs || ಹಾವಿಗಿ ….. . . . ||
ಹೊಂಟ ನಡದ ಮಾಳಣ್ಣs
ರಿಕ್ಕ ಚೋಳಿನ
ಉಂಗರ ಮಾಡೀs
ಬೆರಳಲ್ಲಿ ಸಿಗಸ್ಯಾನs
ಅನೇಕ ಪರೀಲಿ
ಕಾಡಿದ್ರ ಗುರುವs
ಪಾರಾಗಿ ನಡದಾನಾs
ಪಾಂಡವರ ಕೋಟಿಗಿ ಬಂದಾನೊs
ಕೀಲೀಯ ಕಡದಾನs
ಭಂಡಾರ ಹೊಡದಾನೋs
ಬಾಗಿಲ ತೆದಾನೋs || ಭಂಡಾರ ….. . . . ||
ಒಳಗ ಹೊಕ್ಕೋ ಮಾಳಣ್ಣs
ಹುಳ ಮುಟ್ಟಲಾರ್ದ ಹೂವಾs
ತಕ್ಕೊಂಡು ನಡದಾನಾs
ನಾಗರ ಬಾವಿ ಮ್ಯಾಲ ಬಂದೋs
ನಾಗಗ ನೋಡ್ಯಾನಾs
ಕುರುಡ ಇದ್ದ ನಾಗೇಂದ್ರರಾಯ್ಗs
ಕಣ್ಣವೆ ಕೊಟ್ಟಾನಾs
ಬಾವ್ಯಾಗಿಳಿದಾನs
ತೀತಾಳಗೊಂಡಾನಾs || ಬಾವ್ಯಾಗಿಳಿದಾನs….. . . . ||
ಮ್ಯಾಲ ಬಂದಿದ್ದೊ ಮಾಳಣ್ಣs
ಧರ್ಮರಾಜನಿಗೆ ಹೊಯ್ಕಾಳ ಹೇಳಿs
ಬಂದಿಖಾನಿ ಬಿಡಸ್ಯಾನಾs
ಹಿಂಡ ಸಿದ್ಧರ
ಬಂದಿಯ ಬಿಡಸೀs
ಪಾರಾಗಿ ಬಂದಾನಾs
ನಾನಾ ಪರಿಲೇs
ಕಾದಿದ್ರೆ ಗುರುವs
ಪಾರಾಗಿ ಬಂದಾನಾs
ಸಿಡಿಯಾಣಕ ಬಂದಾನೋs
ಭಕ್ತಿ ಮಾಡ್ಯಾನೋs || ಸಿಡಿಯಾಣಕ ….. . . . ||
ಭವ ಗೆದ್ದಿದ್ದೋ ಮಾಳಣ್ಣಾs
ಹುಟ್ಟಿ ಬಂದೊ ಹುಲಜಂತಿಗಿs
ಮಾಡಿದಿ  ಠಿಕಾಣಾs
ಹಳ್ಳ ನೆಳ್ಳ
ಆರಂಭ ನೋಡೀs
ಬಂದು ತಾನು ನೆನದಾನಾs
ಅಡಿವೆಪ್ಪ ಮಾರಾಯ್ಗ ತಾನೂ
ವರಗಳ ನೀಡ್ಯಾನಾs
ನಿಶಾನಿ ಹಚ್ಯಾನಾs || ವರಗಳ ….. . . . ||
* * *
ಮೆರಿಬೇಕಂದಿದ್ದೋ ಮಾಳಣ್ಣಾs
ಮೂರು ಲೋಕದಾಗs
ಮೂಡಿ ಮಾಳಿಂಗರಾಯs
ಮೃತ್ಯಕ್ಕೆ ಬಂದವರಾs
ಹುಟ್ಟಿಯ ಬಂದವರಾs
ಜಗವೆಲ್ಲ ಪವಾಡ ಮಾಡಿದವರಾs
ಸತ್ಯುಳ್ಳ ಭೂಮಿ
ಸಿರಡೋಣ ಮಠದಲ್ಲೀs
ಗುರುಗಳ ಇದ್ದವರಾs
ಪಾಂಡೂರ ಕ್ವಾಟೀs
ಹೂ ಕಾಯಿ ತಂದೂs
ಭಕ್ತಿನಿ ಮಾಡಿದವರಾs
ಬೇಡಿದ ಭಕ್ತರಿಗೆs
ಭಾಗ್ಯ ಕೊಟ್ಟು ತಾವುs || ಬೇಡಿದ….. . . . ||
ಕೀರ್ತೀನೇ ಪಡದವರಾs
ಹುಟ್ಟಿಯ ಬಂದವರಾs
ಜಗವೆಲ್ಲಾ ಉದ್ಧಾರ ಮಾಡಿದವರಾs
ಬನ್ನಿಗಿ ಸಾವಿರs
ಕುರಿಗಳು ಮಾಳಣ್ಣಾs
ತಾವೆ ಕಾದವರಾss
ಬೀಜಗುಂತಿ ಮ್ಯಾಲ ದಡ್ಡೀs
ತಾವೆ ಹಾಕಿದವರಾss
ಹಟ್ಯಾನ ಕೆರಿಯಾ
ಬೈಲಾಗ ಮರಿಗಳs
ಹಟ್ಟಿನೆ ಹಾಕಿದವರಾs
ಹಟ್ಟಿಗೆ ಬಂದವರಾs
ಜಗವೆಲ್ಲ ಪವಾಡ ಮಾಡಿದವರಾs
ಎರಡು ಹುಲಿ ಮರಿ
ಮಾಳಿಂಗರಾಯಾs
ತಾವೇ ಸಾಕಿದವರಾs
ಕುರಿ ಕಾಯ್ಲಾಕ
ಹುಲಿಗಿ ಹಚ್ಚೀs
ಸಾಗಿ ನಡದವರಾs
ಎಡವಿದ ಕಲ್ಲs
ಮುಳ್ಳಿನ ಸೇವಾs
ಮಾಳಪ್ಪ ಮಾಡಿದವರಾs
ಹುಟ್ಟಿಯ ಬಂದವರಾs
ಜಗವೆಲ್ಲ ಪವಾಡ ಮಾಡಿದವರಾs
ಗುರುವಿನ ಮಾತs
ಕೇಳಿ ಮಾಳಿಂಗರಾಯs
ಸಾಗಿ ನಡದವರಾs
ಬಡ ಬಗ್ಗರಿಗಿ ಮಾಳಿಂಗರಾಯಾs
ಬೇಕಾದ್ದ ಕೊಟ್ಟವರಾs
ನಾರ್ಯಾಣ ಪುರದಾಗs
ಬಂದು ದೇವರಾs
ಮೆಟ್ಟ ಮಾಡಿದವರಾs || ಹುಟ್ಟಿಯ ….. . . . ||
* * *
ಬೀರಣಾss ಮಾಳಣಾss
ಸದ್ಗುರುವೆ ಕಾಪಾಡ್ರಿ ನಮ್ಮನಾs
ನಿಮ್ಮ ಹಂತೀಲೆs
ಬಂದೆವ ನಾವಾs
ಕೇಳಿರಪ್ಪಾ ಕತೀ ಸಿದ್ಧಮಾಳಪ್ಪನಾs
ಮಾಳಿಂಗನ ಮಾಡುವೆ ಧ್ಯಾನಾs
ಹೇಳುವೆ ನಾ ಕೀರ್ತನಾss || ಬೀರಣಾss ….. . . . ||

ಹುಲಿ ಗುಡ್ಡಕೆ
ಹೋಗಿದ್ದೊ ಮಾಳಣ್ಣಾs
ಹುಲಿಯಾಗಿ ಕೊಗ್ಯಾನ
ಗುಡದಾಗೇನಾss
ಗುಡಗಿನ ಸಪ್ಪಳ ಕೇಳೀs
ಹುಲಿ ಬಂತೇನಾs
ನೋಡಿದೋ ತಾ ಮಾಳಣಾss || ಬೀರಣಾss ….. . . . ||
ಹುಲಿ ಹಾಲ ತಾ
ಹಿಂಡಿಕೊಂಡಾನಾss
ಹುಲಿಗಿ ವರವಾ
ತಾ ಕೊಟ್ಟಾನಾss
ವರುಷಕೆ ಒಮ್ಮೆ
ಫಲ ಆಗು ನೇಮs
ಹೇಳಿದೊ ತಾ ಮಾಳಣಾss || ಬೀರಣಾss ….. . . . ||
ಎರಡ ಹುಲಿ ಮರಿ
ತಗೊಂಡಾನಾss
ಸರಪಾಗಿ ಗುರುವ
ನಿಂತ ನೋಡ್ಯಾನಾss
ಮಾಯಾಗಿ ಗುರವ
ಮರಳಿ ಬಂದಾನಾss
ತಿಳಿದಿದ್ದೋ ತಾ ಮಾಳಣಾss || ಬೀರಣಾss ….. . . . ||
ಸಿಡಿಯಾಣ ಮಠಕೆ
ತಾ ಬಂದಾನಾss
ಗುರುವಿಗಿ ತಾ ಉಣಸ್ಯಾನಾs
ತಂದ ಹುಲಿ ಗಿಣ್ಣಾs
ಗುರವ ಬೀರಣಾs
ವರವಲ್ಲಿ ಕೊಟ್ಟಾನಾss
ಶ್ರೇಷ್ಟಂದ ನೀ ಮಾಳಣಾss || ಬೀರಣಾss ….. . . . ||
ನಾರಾಣಪೂರಕೆ ತಾ ಬಂದಾನಾs
ಹುಲಿ ಉಗರ ತಗದು
ಅಗಸಿ ಕಟ್ಟಸ್ಯಾನಾss
ಹುಲಿ ಮುಖದಾಗ
ಶ್ರೀ ಹುಲಜಂತಿ ಅನಿಸಿ
ನೆಲಸಿದೊ ತಾ ಮಾಳಣಾss || ಬೀರಣಾss ….. . . . ||
ಅಡಿವೆಪ್ಪ ಮಹಾರಾಯಾ
ಹೇಳಿದ ವರನಾs
ನಿತ್ಯ ಮಾಡಿರೆಂದೋs
ಬೀರಪ್ನ ಧ್ಯಾನಾss
ಧ್ಯಾನದಲ್ಲಿ ಮಾನಾ
ದೊರಿತದ ಅಂದಾನಾss
ಮಾಡಂದೋ ತಾ ಕೀರ್ತನಾss || ಬೀರಣಾss ….. . . . ||
* * *
ತನುಮನ ಧನವಿನ್ನs
ಗುರವಿಗರ್ಪಣ ಮಾಡೋss
ಅನುಮಾನ ಇನ್ಯಾಕೋss
ಅನುಮಾನ ಮಾಡಿದರs
ಅನಕೂಲಾಗುದಿಲ್ಲಾss
ಸಣಕುಲ ಇದಕ್ಯಾಕೋss
ರಜಪ್ನ ಮಗನs
ದೂರಮಾಡಿ ನೀs
ಸತ್ವ ಹಿಡಿಯಬೇಕೋss
ಸತ್ವ ಪರಿಪೂರ್ಣ ಮಾಡಿಕೊಂಡು
ಮಾಳಪ್ನ ನೆನಿಯಬೇಕೋss
ಮಹಾಜ್ಞಾನಿ ಪುರುಷ ಮಾಳಪ್ನss
ಮೂರು ಲೋಕ
ಹೊಗಳಬೇಕೋss
ಕಾಮ ಕ್ರೋಧ ಮದ
ಮತ್ಸರ ಎಲ್ಲಾs
ತುಳದ ಎಲ್ಲಾs
ತುಳದ ಬಿಟ್ಟ ತಳಕೋss || ಕಾಮ ….. . . . ||
ಸತ್ವ ಗುಣದಲೀ ಸಾಧಿಸಿಕೊಂಡುs
ಮುತ್ಯಾನ ಮುಕ್ತಿ ಪಥಕೋs
ಮುಕ್ತಿ ಪತಾಕಿ ಕೋರಿ
ನಿಶಾನಿ ಮಾಡಿs
ಮೆರಸ್ಯಾನ ಮರತ್ಯಾಕೋss
ಭಾವ ಭಕ್ತಿ ಎಂಬ
ಭಂಡಾರ ಭವದಾಗs
ಬೀರಣ್ಣ ಎಲ್ಲಾ ಜನಕೋss
ಉದ್ಧಾರ ಮಾಡ್ಯಾನೋss
ಹಾಲಮತಾ ಶಿವಮತಾs
ಹಾರಿಮತಾ ಜನಕೋss || ಉದ್ಧಾರ ….. . . . ||
ಹಿಂಡ ಸಿದ್ಧರಗೀs
ಬಂದಿ ಬಿಡಸ್ಯಾನೋss
ಹೆಂತ ಶರಣ ಠಳಕೋss
ಶರಣದಲ್ಲಿ ಮಹಾ ಶರಣ
ಅನಿಸಿಕೊಂಡs
ತೋರಿದ ತನ್ನ ಬೆಳಕೋss
ನಡೆ ನುಡಿ ತೊಡಿ
ಸುದ್ದಾಗಿ ಇಡರೆಂದೋss
ಹೇಳಿದ ಭವ ಜನಕೋss
ಜಗ ಜನಾರ್ಧನs
ತಿಳಕೊಂಡ ನಡಿರೆಂದೋss
ಹೇಳಿ ಹ್ವಾದ ಚೊಕ್ಕೋss || ಜಗ ….. . . . ||
ಹುಲಿಯ ಬಾಯಿಲೇs
ವೇದ ಓದಿಸೀs
ತೋರಿದ ಅಷ್ಟು ಜನಕೋss
ವೇದ ಓದಿಸೀs
ಶ್ರವಣ ಮಾಡಿಸೀs
ತೋರಿದ ನಿಜ ಬೆಳಕೋss
ಪ್ರಾಂಥದೊಳು ಪ್ರಸಿದ್ಧ ಹುಲಜಂತೀs
ಮಾಳಿಂಗರಾಯನ ಸ್ಥಳಕೋss
ಮುತ್ಯಾ ಮಾಳಪ್ಪನs
ಚರಣ ಕಮಲದಲ್ಲೀs
ಅಡಿವೆಪ್ಪನ ಬೆಳಕೋss || ಮುತ್ಯಾ ….. . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೯)
ಕ್ವಾಣೂರ ಮಠದಾಗs
ದೇಗೊಂಡ ಗೌಡಾss
ಹಬ್ಬ ಹುಟ್ಟಿಸಿದ್ದೇನೋss
ಆಹಾss ಹಬ್ಬ ಹುಟ್ಟಿಸಿದ್ದೇನೋss
ಇದ್ದಕೋರ ಮೋಡಿಕೋರ
ಮೂಲ ಮಲ್ಲಡ್ಯಾರs
ಜನ ಕೊಡ್ಸಿದಾನೋss || ಇದ್ದಕೋರ ….. . . . ||
ಕಂಟೀ ಕೇಳರಿ
ಕಾಮಣ್ಣನ ಕೈಯಾಗs
ಭಂಡಾರ ಕಳವಿದೇನೋss
ಬೀಜದಗುಂತಿ ಬಯಲಾಗ ಮಾಳಪ್ಪs
ಮೆಟ್ಟ ಮಾಡಿದೇನೋss
ಸಿದ್ಧ ಮಾಳಪ್ಪನ
ಹಂತೇಲಿ ಕಾಮಣ್ಣಾs
ಸಾಗಿ ಬಂದನೇನೋss
ಆವಾಗ ಸಾಗಿ ಬಂದನೇನೋss
ದೇಗೊಂಡ ಗೌಡರು
ಹೇಳಿದ ಸುದ್ಧಿss
ತಾನೇ ತಿಳಸ್ಯಾನೇನೋss || ದೇಗೊಂಡ ….. . . . ||
ಜತ್ತನಾರ್ಯಾಣ ಪೂರಕ ಮಾಳಪ್ಪs
ಸಾಗಿ ಬಂದನೇನೋss
ಕಾಮಣ್ಣ ಕರಕೊಂಡs
ಮನಿಯಾಗ ಬಂದೂs
ಭಂಡಾರ ಹಿಡಿದಾನೇನೋss || ಕಾಮಣ್ಣ ….. . . . ||
ಕ್ವಾಣೂರ ಮಠಕ ಬರ್ತೇನಂತs
ತಾನು ಹೇಳ್ಯಾನೇನೋss
ಕಾಮಣ್ಣಗ ತಾನು ಹೇಳ್ಯಾನೇನೋss
ಹೇಳಿಕೊಟ್ಟು ಮಾಳಿಂಗರಾಯಾs
ತಯ್ಯಾರಾದನೇನೋss
ಬೀಜಗುಂತಿ ಬೈಲಾಗ ಮಾಳಪ್ಪs
ತಾನು ಇರತಾನೇನೋss || ಬೀಜಗುಂತಿ ….. . . . ||
ಮಾಡೋಳಿ ಮಲ್ಯಾಗ
ಕರಸಿ ಮಾಳಿಂಗರಾಯs
ತಾನು ಹೇಳ್ಯಾನೇನೋss
ಹಬ್ಬಕ್ಕ ಹೊಂಟಿದ್ದೆs
ನನ ಹೊತಿಗಿ ಮಾಸ್ಯಾನs
ಒಕ್ಕೊಂಡ ಬರಬೇಕ ನೀನೂss
ತಮ್ಮಾ ಒಕ್ಕೊಂಡ
ಬರಬೇಕು ನೀನೂs
ಮಾಡೋಳಿ ಉಣಸಿs
ಹಾಲಬಾನ ಉಣಸಿs
ವಸ್ತ್ರಾ ಕೊಟ್ಟನೇನೋ  || ಮಾಡೋಳಿ ….. . . . ||
ಊಟ ಮಾಡಿ ಮಾಡೋಳಿ ಮಲ್ಯಾ
ಅಲ್ಲಿ ವಸ್ತ್ರ ಗೊಂಡನೇನೋss
ಸಿದ್ಧ ಮಾಳಪ್ನ ಅರಬಿಯಲ್ಲಾs
ಬಿಂಡಿ ಕಟ್ಯಾನೇನೋs
ಕಮಾಯಿ ಬಿಂಡಿ
ಕಟಗೊಂಡ ಮಲ್ಯಾs
ಸಾಗಿ ನಡೆದಾನೇನೋss
ಆಹಾs ಸಾಗಿ ನಡೆದಾನೇನೋss
ಕುಂದದ ಮಾತs
ನಿಂದ್ಯದ ಮಾತs
ಆಡುತ ಬಂದಾನೇನೋs || ಕುಂದದ ….. . . . ||
ಮಳ್ಳ ಕುರಬ ಇವ
ಆಡುತ ಮಾತs
ನಾನು ಕೇಳಲಾರೇನೋss
ಇಷ್ಟ ಮಾತs
ಪಣಾ ತೊಟ್ಟುs
ಮಲ್ಲಣ್ಣಾ ಮನಿಗಿ ಬಂದಾನೇನೋss || ಇಷ್ಟ ….. . . . ||
ಮನಿಯಲ್ಲ್ಲಿ ಬಂದು
ಸುಣ್ಣದ ಟೊಳ್ಯಾಗs
ವಸ್ತ್ರ ಎದ್ಯಾನೇನೋss
ಮಲ್ಲಣ್ಣ ವಸ್ತ್ರ ಉದ್ಯಾನೇನೋss
ಸುಣ್ಣದ ಟೊಳ್ಯಾಗs
ಬಟ್ಟಿ ಮಲ್ಲಣ್ಣಾs
ತಾನು ಎದ್ಯಾನೇನೋss
ಅಹಾs ತಾನು ಎದ್ಯಾನೇನೋss || ತಾನು ….. . . . ||
ಹೊತ್ತೇರಿ ಮುಂಜಾನೆ
ಮಾಣಿಕ ಶೆಟ್ಟಿ
ಮ್ಯಾಲಿ ಹೇರ್ಯಾನೇನೋss
ಕತ್ತಿಮ್ಯಾಲ ಹೊತಿಗೊಂಡು ಮಲ್ಲಣ್ಣಾs
ಹಳ್ಳಕ ಬಂದಾನೇನೋss
ಹಾಸಗಲ್ಲಿನ ಮ್ಯಾಲs
ಬೀಸ್ಯಾಡಿ ಹೊತ್ತಗಿ
ತಾನು ಒಗದಾನೇನೋss || ಹಾಸಗಲ್ಲಿನ ….. . . . ||
ಬೀಜದಗುಂತಿ ಬಯಲಾಗ ಮಾಳಪ್ಪಗss
ಅರುವ ಆರಿತೇನೋss
ಅವಗ ಅರುವ ಆದಿತೇನೋss
ಹೇಳಿದ ಮಾತ ಕೇಳಲಿಲ್ಲ ಮಲ್ಯಾs
ಮಾಡೂದು ಇನ್ನ ನೀನೂs || ಹೇಳಿದ ….. . . . ||
ಅಷ್ಟರೊಳಗ ಗಾಳಿಯ ದೇವರುs
ಆದಾನೊ ಪ್ರಸನ್ನೋss
ಯಾಕ ಮಾಳಿಂಗರಾಯs
ಚಿಂತಿಯ ಮಾಡತೀs
ಹೇಳಬೇಕ ನೀನೂss ||ಯಾಕ  ….. . . . ||
ಅಂತರ್ಲೆ ಒಗೆದುs
ಅಂತರ್ಲೆ ಒಣಗಿಸಿs
ಹೇಳಿದ್ದೆಪ್ಪ ನಾನೂss
ಹೊತಿಗಿ ಹೇಳಿದ್ದೆಪ್ಪ ನಾನೂss
ಅದನ್ನ ಬಿಟ್ಟು
ಸುಣ್ಣದ ಟೊಳ್ಯಾಗs
ಹೊತಿಗಿ ಎದ್ಯಾನೇನೋss  || ಸುಣ್ಣದ ….. . . . ||
ಕತ್ತಿ ಮ್ಯಾಲ ಮಲ್ಯಾs
ಹಿಡಕೊಂಡ ಹೊತ್ತಿಗಿs
ಹಳ್ಳಕ ಬಂದಾನೇನೋss
ಹಾಸಗಲ್ಲಿನ ಮ್ಯಾಲs
ಬೀಸ್ಯಾಡಿ ಬಟ್ಟೆs
ತಾನು ಒಗೆದಾನೇನೋss || ಬೀಸ್ಯಾಡಿ ….. . . . ||
ಏನೇನು ಮಾಡೂದುs
ನಿನಗೆ ಗೊತ್ತುs
ಮಾಳಪ್ಪ ಅಂದಾನೇನೋss
ಗಾಳಿದೇವ್ಗs
ಮಾಳಪ್ಪ ಅಂದಾನೇನೋss
ಅಷ್ಟರೊಳಗೆ ಕೋಪಾಗಿ ಗಾಳಿದೇವಾs
ಹೊಳ್ಳಿ ಬಂದಾನೇನೋss  || ಅಷ್ಟರೊಳಗೆ ….. . . . ||
ಹಾಸಗಲ್ಲಿನ ಮ್ಯಾಲs
ಹಾಡ್ಯಾಡಿ ಮಲ್ಯಾs
ಬಟ್ಟೆ ಒಗಿತ್ತಿದನೇನೋss
ಸುಂಟರಗಾಳ್ಯಾಗಿs
ಸುಳಿದು ವಾಸುದೇವಾs
ಮಲ್ಯಾಗ ಎತ್ತಿ
ಅಂತ್ರಾಳ್ಕ ಒಯ್ದು
ತೆಳಗ ಬಿಟ್ಟನೇನೋss
ಹಗ್ಗ ಇಲ್ಲದೆ
ಹೆಡಗೂಡಿ ಕಟ್ಟಿಸಿ
ತಾನೂ ಬಿಟ್ಟನೇನೋss || ಹಗ್ಗ  ….. . . . ||
ಬಾಯೀಲಿ ಮೂಗೀಲಿ
ಮುಕಳ್ಯಲ್ಲೀ ನೈಂತ್ರ್ಯs
ಮಲ್ಯಾಂದ ಜಿಗದನೇನೋss
ಊರ ಜನರೆಲ್ಲs
ಮಲ್ಯಾನ್ನ ಹೊತಗೊಂಡs
ಮನಿಗಿ ಒಯ್ದಾರೇನೋss || ಊರ ….. . . . ||
ನಾಡ ವೈದ್ಯಗಾರs
ಆಗ ಮುಗದಾರs
ಕೇಳರೆಪ್ಪ ಇನ್ನೂss
ಆಹಾ ಕೇಳರೆಪ್ಪ ಇನ್ನೂss
ಎನೂ ಮಾಡಿದರs
ಮಲ್ಯಾನ ಬ್ಯಾನೀss
ಹಂಗ್ಲಿಲ್ಲಂದನೇನೋss || ಮಲ್ಯಾನ ….. . . . ||
ಶಿವನ ಮನಿಯ
ಸಿದ್ಧ ಮಾಳಿಂಗರಾಯಾಗs
ಅರುವ ಆದಿತೇನೋss
ಅರುವ ಆಗಿ ಗುರು
ಮಾಯದ ಕರುಣಾs
ಆಗ ಬಂದಿತೇನೋss || ಮಾಯದ ….. . . . ||
ಕೈಲಾಸದಿಂದ ಶಿವನ್ಮನಿ ಕೊರವಿಗೀs
ತಾನೇ ಕರಸ್ಯಾನೇನೋss
ಮಾಳಣ್ಣಾ ತಾನೇ ಕರಸ್ಯಾನೇನೋss
ಹುಲಜಂತಿ ಮಠದಲ್ಲಿ
ಶಕುನಾ ಸಾರ ಅಂತs
ತಾನು ತಿಳಿಸ್ಯಾನೇನೋss || ಹುಲಜಂತಿ ….. . . . ||
ಗೋಪಾಳ ಬುಟ್ಟಿ
ಹೊತಗೊಂಡ ಕೊರವೀss
ಸಾಗಿ ನಡದಾಳೇನೋss
ನಾರ್ಯಾಣಪುರದಲ್ಲಿ
ಬಂದು ಹೊಯ್ಕಾs
ತಾನು ನುಡದಾಳೇನೋss || ಬಂದು ….. . . . ||
ರಾಣಿ ರೈತರು
ಮಕ್ಕಳು ಕೊರವಿನs
ಕರ್ಕೊಂಡೊಯ್ದರೇನೋss
ಆಗ ಕರ್ಕೊಂಡೊಯ್ದರೇನೋss
ಮಲ್ಯಾನ ಭವಿಷಾ
ಕೇಳುತ ಜನಾs
ತಾವೇ ನಿತ್ತಾರೇನೋss || ಮಲ್ಯಾನ ….. . . . ||
ಶಿವನ್ಮನಿ ಕೊರವಿ
ಹಾಸಿ ರಂಗ ಹಾಕೀs
ತಾನು ನಿತ್ತಾಳೇನೋss
ಹಾಸಿ ರಂಗಹಾಕಿ
ಕೂಗ್ಯಾಡಿ ದೇವರುs
ತಾನು ಕರದಾಳೇನೋss || ಹಾಸಿ ರಂಗ ….. . . . ||
ಬಾರೋ ಮಲ್ಯಾ ನೀನು
ಮಾಳಪ್ಪನ ಮಾತs
ನೀನು ಮೀರಿದಿಯೇನೋss
ತಮ್ಮಾ ನೀನು ಮೀಂದಿಯೇನೋss
ಹೊಸ ಬಟ್ಟೆ ಈಗ
ಆಯಾರ ಮಾಡಬೇಕು
ತಾನು ಅಂದಾಳೇನೋss || ಹೊಸ ….. . . . ||
ಅಂಗಾರ ಹಚ್ಚಿದಾಗs
ಬಂಗಾರ ಆದೀತs
ಕೇಳರಪ್ಪಾ ಬ್ಯಾನೋss
ಸಂದಿಗಿ ಸೂಲ ತೊಳದs
ಮತ್ತ ಬ್ಯಾನೀss
ಅಲ್ಲಿ ಹೋದಿತೇನೋss || ಸಂದಿಗಿ….. . . . ||
ಮಾಡೊಳ್ಳಿ ಮಲ್ಯಾs
ಗಾಬ್ರ್ಯಾಗಿ ಏಳಂಪುರs
ಬಾಜಾರ್ಕ ಹೋಗ್ಯಾನೇನೋss
ಆಹಾ ಬಾಜಾರ್ಕಾ ಹೋಗ್ಯಾನೇನೋss
ಏಳಂಪುರದಲ್ಲಿ ಹೊಸ ಬಟ್ಟೆಗಳ
ತಾನೇ ಕೊಂಡಾನೇನೋss || ಏಳಂಪುರದಲ್ಲಿ ….. . . . ||
ಬಟ್ಟೆ ಕೊಂಡ ತಾs
ಮಾಯಿ ಬಿಂಡಿಕಟ್ಟಿ
ತಾನು ನಡದಾನೇನೋss
ತಾಯಿ ಮಕ್ಕಳು
ಸಾಗಿ ಬಂದಾರೋss
ಬೀಜಗುಂತಿಗೇನೋss || ಸಾಗಿ  ….. . . . ||
ಹೋಸ ಆಯಾರಾs
ಮಾಳಪ್ಪಗ ಮಾಡ್ಯಾರಾs
ಕೇಳರೆಪ್ಪ ಈಗs
ಆಹಾ ಕೇಳರಪ್ಪ ಈಗs
ಹಳಿಯ ಬಟ್ಟೆಗಳ
ಹಾಕಿದ ಮಲ್ಯಾs
ಮಾಳ್ಯಪ್ಪಗ ಮಾಡ್ಯಾರೇನೋss || ಹಳಿಯ  ….. . . . ||
ಮಾಳಿಂಗರಾಯಾ ತನ್ನ ಮಹಿಮಾದಿಂದs
ಪವಾಡ ಮಾಡ್ಯಾನೇನೋss
ಮಲ್ಯಾನ ಬ್ಯಾನಿ
ಆಗಿಂದ ಆಗs
ಬೈಲ ಮಾಡ್ಯಾನೇನೋss || ಮಲ್ಯಾನ ….. . . . ||
ಸತ್ಯಯುಗದಲ್ಲಿ ಸತ್ಯುಳ್ಳ ಮಾಳಣ್ಣss
ಕೀರ್ತಿ ಪಡದಾನೇನೋss
ಆಗ ಕೀರ್ತಿ ಪಡದಾನೇನೋss
ಸಿದ್ಧ ಮಾಳಪ್ಪs
ಚರಣ ಕಮಲದಲ್ಲೀs
ಅಡಿವೆಪ್ಪ ಹೇಳ್ಯಾನೇನೋss
* * *
ಮಾಳಿಂಗರಾಯ ಏಳ್ನೂರ s
ಬ್ಯಾಡರ್ನ ಹೊಡಿದುs
ಪಾತಾಳ ಹಿಡಿದು
ಪಾಯಾ ಸೋಸಿs
ಒಳಗ ಪಾಯಾದಲ್ಲಿ ಚಂಡಹಾಕಿ
ಚಂಡಿನ ಮ್ಯಾಲ
ಚಕ್ರಗಟ್ಟಿ ಕಟ್ಟಿ
ಅದಕ್ಕ ರುದ್ರಗಟ್ಟಿ ಅನಿಸಿ
ಮುಂದ ಆಗ ಹೋಗುಗಳ ಭವಿಷ್ಯಗಳನ್ನs
ವರುಷಕ್ಕೊಮ್ಮೆ ಆರಸ್ ಭಾರತs ಹುಣ್ಣಿಮೆಗೆ
ಮಾಡ್ತೇನಂತ ಹೇಳಿ
ತಾನು ಸತ್ಯುಳ್ಳ ಭೂಮಿ ಸಿಡಿಯಾಣದಲ್ಲಿs
ತನ್ನ ಗುರು ಬೀರೇಶನ ಇಟ್ಟು
ನಾರ್ಯಾಣಪುರದಲ್ಲಿ ಬಂದು
ತಾನು ಇರು ಸ್ಥಳಕ
ಮೆಟ್ಟನ್ನು ಮಾಡಿಕೊಂಡು
ತಾಯಿ ಕಣ್ಣವ್ವನ ಅಲ್ಲಿಟ್ಟು
ಆ ನಾರ್ಯಾಣಪುರದಿಂದs
ಮೂರು ಮೈಲು ಅಂತರದಲ್ಲಿ
ಕುರಿ ದಡ್ಡಿಗಳನ್ನ ನಿರ್ಮಾಣ ಮಾಡಿ
ಆ ಕುರಿ ದೊಡ್ಡಿ ಬಿಟ್ಟು
ಮೂರು ಮೈಲು ಅಂತರದಲ್ಲಿ
ಮರದಡ್ಡಿಯನ್ನು ಹಾಕಿ
ದಿನಂಪ್ರತಿ ಬನ್ನಿ ಸಾವಿರ
ಬಾಗಿಗಳನ್ನ ಕಾಯ್ತ ಇದ್ದಾs
ಆಗ ಮಾಳಿಂಗರಾಯನು
ಅಂಗೈಗೆ ಮುನ್ನೂರು ಲಿಂಗs
ಮಂಡಿಗಿ ಸಾವಿರ ಲಿಂಗs
ಸಾವಿರ ಏಳ್ನೂರು ಒಂದು ಲಿಂಗದs
ಬಗತೀ ಒಂದೇ ರಾತ್ರಿಯಲ್ಲಿs
ಮಾಡ್ತಾ ಇದ್ದs
ಹಿಂಗ ಎಷ್ಟೋ ಕಾಲ
ಗತಿಸಿ ಹೋದ ನಂತರs
ತಾಯಿ ಕಣ್ನವ್ವ ತನ್ನ ಮನಸ್ಸಿನಲ್ಲಿ
ಚಿಂತೆ ಮಾಡ್ತಾ ಇದ್ಳುs
ಅದು ಏನಂತs
ಅಂದ್ರ ಹಿರಿ ಮಗನಾದ
ಜಂಬೂಲನೀಲ ಜಕ್ಕಪ್ಪನು
ಸ್ವಾದರ ಮಾವನ ಮಗಳಾದs
ಬಾಕಾಬಾಯಿಯನ್ನ ಲಗ್ನವಾಗಿs
ತಾನು ಏಣಕಿ ಎಂಬ ಗ್ರಾಮದಲ್ಲಿ
ಬರಮಲಿಂಗನ ಸೇವೆ ಮಾಡುತ್ತಾs
ಆನಂದದಿಂದ ಕಾಲ ಕಳೀತಾ ಇದ್ದಾs
ಸಣ್ಣ ಮಗಾ ಮಾಳಿಂಗರಾಯಂದೂs
ಲಗ್ನ ಮದಿ ಕಾಲ ಕಳಿಯಬೇಕಂತ
ಹಿಂಗ ಆಕಿ ಮಾವಗ್ಲೂ
ಚಿಂತೆ ಮಾಡ್ತಾ ಇದ್ದಾಗs
ಒಂದಾನ ಒಂದ ಕಾಲದಲ್ಲಿ
ಒಂದಾನ ಒಂದ ದಿನದಲಿ
ಲಿಂಗ ಬೀರಯ್ಯ ದೇವರು
ಪಂಚರ ಗಾಂಜೀ ಸೇದಿ
ಆ ಸಿಡಿಯಾಣ ಮಠದಲ್ಲಿ
ತಮ್ಮ ಗದ್ದಗಿ ಮ್ಯಾಲ ಕುತ್ತಿದ್ದಾಗs
ಅರುವ ಸಂಜಿನಾಯ್ತು
ಆಗ ಮಾಳಿಂಗರಾಯನು
ಗುರುಸೇವೆ ಮಾಡಿ ಕಡೇಕಾಗಿ
ಗುರುವಿನ ಪಾದಕ ಹೊಂದಿದಾಗs
ಗುರು ಬೀರೇಶ್ವರನು
ಮಾಳಿಂಗರಾಯಗ ಏನಂತಾನs
ಎಪ್ಪಾs ಮಾಳಿಂಗರಾಯಾs
ನೀನು ನಂದು ಆಜ್ಞೆಯನ್ನು ಪಾಲಿಸಬೇಕಾಗೇತಿ
ಅಂದ ಸಮಯದಲ್ಲಿ
ಮಾಳಿಂಗರಾಯ ತ್ರಿಕಾಲ ಜ್ಞಾನಿಯದ್ದs
ಗುರು ಏನ್ ಹೇಳ್ತಾನಂಬುದು
ಇವನ ಮನಸ್ಸಿನಲ್ಲಿ ತಿಳೀತುs
ಆ ಗುರುನ ವಾಕ್ಯ ಮೀರ್ದಂಗಾಗಿ
ಮಾಳಿಂಗರಾಯನು
ಎಪ್ಪಾs ನೀವೇನು ಹೇಳತೀರಿ
ಅದನ್ನ ನಾ ಪಾಲಿಸ್ತಾ ಇದ್ದೀನಿ
ಅಂತ ಅಂದ ಕೂಡ್ಲೆ
ಆಗ ಬೀರೇಶ್ವರನು ಮನಸ್ಸಿನಲ್ಲಿ
ಹರ್ಷವಾದಾs
ಅಷ್ಟರಲ್ಲಿ ಸೋನಾರಿ ಎಂಬ ಸ್ಥಳದಲ್ಲಿ
ಏಳು ತೆಲಿ ಗುರುಗಳಾದಂತವರು
ಕಾಳ ಭೈರವನಾಥ
ಪಂಚರ್ ಗಾಂಜೀ ಸೇದಿ
ತನ್ನ ಹವಳದ ಹರಿ
ಗದ್ದಗಿ ಮ್ಯಾಲ ಕುಂತಿದ್ದಾs
ಕುಂತ ಸಮಯದಲ್ಲಿ
ತಾಯಿ ಕಣ್ಣವ್ವ ಚಿಂತಿ ಮಾಡ್ತಿದ್ದುದು
ಆತನಲ್ಲಿ ಕೂಡ ಅರುವುಂಟಾಯ್ತು
ಅರುವುಂಟಾದ ಸಮಯದಲ್ಲಿ
ಶಿಶು ಮಗ ಸೋಮರಾಯನಿಗೆ
ಕರದ ಏನ್ ಹೇಳ್ತಾ ಇದ್ದಾನs
ಎಲೋ ಮಗನ ಸೋಮರಾಯಾs
ಈಗ ಸದ್ಯದಲ್ಲಿ ಮಾಳಿಂಗರಾಯ್ನ
ಲಗ್ಗನಾ ಮಾಡಬೇಕಾಗೇದs
ಹುಲಜಂತಿ ಸ್ಥಳಕ್ಕ ಹೋಗಬೇಕಾಗೇದs
ಅಂದ ಸಮಯದಲ್ಲಿ ಸೋಮರಾಯನು
ಯಾಕಾಗವಲ್ದಪ್ಪ ಅಂತಂದs
ಆಗ ಗುರುವಿನ ಪಾದಕs ಎರಗಿದಾs
ಗುರು ಸೋನಾರ ಸಿದ್ಧs
ಅಲಕ್ಷ ಅಂತಂದ ಮಾಯಾದಾs
ಶಿಷ್ಯನ ಕರಕೊಂಡುs
ಅವರಿಬ್ಬರೂ ಕೂಡಿ ಎಲ್ಲಿಗೆ ಉದಯಾದ್ರು
ಜಿತ್ತನಾರಾಯಣಪುರ ಗ್ರಾಮs
ಹುಲಜಂತಿಯಲ್ಲಿ ಬಂದ್ರು
ಅಷ್ಟರಲ್ಲಿ ಲಿಂಗಬೀರೇಶನು ಹಾಗೂ ಮಾಳಿಂಗರಾಯನು
ಹುಲಜಂತಿಗೆ ಬಂದ್ರುs
ಅವರು ನಾಲ್ಕು ಜನಾ ಕೂಡಿ
ಆ ಹುಲಜಂತಿ ಮಠದಲ್ಲಿ
ಬಣ್ಣದ ಅಗಸಿಯಲ್ಲಿ ಹಾಯ್ದು
ಆ ಮಾಳಿಂಗರಾಯ್ರು ಸ್ಥಳಕ ಬಂದ್ರು
ತಳಕ ಬಂದ ಕಾಲಕs
ತಾಯಿ ಕಣ್ಣವ್ವ ಇದ್ದಾಕಿ
ಗುರುಗೋಳ ಬಂದ್ರಂತ ತಿಳಕೊಂಡು
ಕಂಚಿನಾರತಿ ಹಚ್ಚಿಕೊಂಡು
ಮುತ್ತಿನ ಶರಗ ಮರಿ ಮಾಡಿ
ಆ ಗುರುಗಳಿಗೆ ತನ್ನ ಪತಿ ಸೋಮರಾಯ್ಗ
ಬೆಳಗಿ ಅವರ ಪಾದಕ್ಕೆರೆಗಿದಳು
ಆಗ ಅಷ್ಟೂರು ಕೂಡಿ
ಹಿಮ್ಮೇಳ ಮುಮ್ಮೇಳ
ತಾಯದ ಪಡಸಲಿಗ್ಯಾಗ ಕುತ್ತು
ಮಾಳಿಂಗರಾಯನ ಬಗ್ಗೆ ವಿಚಾರ ಮಾಡಿ
ಎಲ್ಲಿಗೆ ಹೋಗಿರ್ತಾರು
ತಾಂಬಾ ಎಂಬ ಗ್ರಾಮದಲ್ಲಿ ಹೋಗ್ತಾರು
ತಾಂಬಾ ಎಂಬ ಗ್ರಾಮಕ್ಕ ಹೋಗ್ತಾರು,
ತಾಂಬಾ ಎಂಬ ಗ್ರಾಮದಲ್ಲಿ ಹೋಗಿ
ತಾಂಬಾ ಗೌಡನ ಉದರದಲ್ಲಿ ಹುಟ್ಟಿದಂತಾ
ಲಕ್ಷಿ ಬಾಯೀನ ಗಟ್ಟಿಮಾಡಿ
ಹೊಳ್ಳಿ ಹುಲಜಂತಿ ಮಠದಲ್ಲಿ
ಒಂದು ಶುಭ ಮೂಹೂರ್ತ ನೋಡಿ
ಅಷ್ಟೂರು ಕೂಡಿ ಮಾಳಿಂಗರಾಯನs
ಲಗ್ನ ಮಾಡತಾರs
ಆ ಲಗ್ನಾ ಮಾಡಿ
ತಮ್ಮ ತಮ್ಮ ಸ್ಥಾನಕ ಹೋಗಿ ಮುಟ್ಟಿರ್ತಾರ
ಆಗ ಮಾಳಿಂಗರಾಯನು
ನಿತ್ಯ ಕಾಲದಲ್ಲಿ ಏನ್‌ ಮಾಡ್ತಾನ್‌
ದಿನಂಪ್ರತಿ ಬನ್ನಿಗಿ ಸಾವಿರ
ಬಾಗಿಗಳನ್ನ ಕಾಯ್ತಾ ಇದ್ದಾನs
ಗುರು ಸೇವೆ ಮಾಡ್ತಾ ಇದ್ದಾನs
ಪ್ರಪಂಚ ಹಾಗೂ ಪಾರಮಾರ್ಥ
ಎರಡೂ ಮಾಡುತ್ತs
ಸಾಗಿ ನಡಿತಾ ಇದ್ದಾನs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೦)
ಸತ್ಯ ಧರ್ಮರs ಮೆರಗೋs
ಹಾಡಿನ ಭೇದೆಲ್ಲಿದ್ದಾವೋs
ಯಾವ ಜಾಗದ
ಮೇಲೊ ಗುರುವs
ಯಾವ ಠಾಣೆದ ಮೇಲೋs
ಏನು ಮದುವೇ ಮೆರಗೋs
ಗ್ರಾಮನೇಳು ಹುಲಜಂತ್ಯಾಗೋs
ಮಾಳಿಂಗರಾಯನ ಮಡದೇನೋs
ತೆಂಬದ ಲಕ್ಷ್ಮೀ ಇದ್ದಾಳೋs
ತೆಂಬದ ಲಕ್ಷ್ಮೀ ಇದ್ದಾಳೋs
ಕಾಲಗಳವುತಾಳಲ್ಲೋs
ಕಾಲಗಳವುತಾಳಲ್ಲೋs
ವ್ಯಾಳೆಗಳೆಯುತಾಳಲ್ಲೀs
ಒಂದಾನೊಂದ ದಿನದಲ್ಲೀs
ಒಂದನ್ಹೇಳ ಒಂದ ಕೈಯಲ್ಲೀs
ಮಾಯಕೋರ ಮಾಳಪ್ಪಾs
ಬೀಜದಗುಂತಿ ಬೈಲಾಗೋs
ಬೀಜದಗುಂತಿ ಬೈಲಾಗೋs
ವ್ಯಾಳೆಗಳಿತಾನಲ್ಲೀs
ಆ ಗಿಣಿಯಾಗದ ಒಳಗೇನೋs
ಮಾಳಿಂಗರಾಯನ ಮಡದೇನೋs
ತೆಂಬದ ಲಕ್ಷೀ ಇದ್ದಳೋss
ರನ್ನದ ಕೊಡ ಅವ್ಳು ಹೊತ್ತಾಳೋs
ರನ್ನದ ಕೊಡಗಳ ಹೊತ್ತಾಳಲ್ಲೀs
ಚಿನ್ನದ ಸಿಂಬೆ ಗೊಂಡಾಳೋs
ರಾಜವಾಡೆ ಬಿಟ್ಟಾಳೋs
ರಾಜ ಅಂಗಳದಿಂದ ಹಾಯ್ದಾಳೋs
ರಾಜ ಬೀದೀಲಿ ಹಾಯ್ದಾಳೋs
ಹುಲಿ ಮುಖದ ಆಗಸೀಲಿ ಹಾಯ್ದಾಳೋs
ಹುಲಿ ಮುಖದ ಆಗಸೀಲಿ ಹಾಯ್ದಾಳಲ್ಲೀs
ಎಲ್ಲಿಗಿ ಬರುವುತಾಳಲ್ಲೀs
ಹಾಲ ಹಳ್ಳದ ಒಳಗೇನಲ್ಲೀs
ಮೇಲ ಮಡಗೋಳಿದ್ದಾವೋs
ಮೇಲಿನ ಮಡದ ಒಳಗೇನೋs
ವರ್ತಿ ಹೊಡೆಯುತಾಳಲ್ಲೋs
ವರ್ತಿ ಹೊಡೆಯುತಾಳ ತಾಯೀs
ಮೂರ ಬಗಸಿ ನೀರೇನೋs
ಸೀತಾಳ ಮಗವು ತಾಳಲ್ಲೋs
ರನ್ನದ ಕೊಡಗಳ ಹೊತ್ತಾಳೋs
ತನ್ನ ಮನಿಗಿ ಬಂದಾಳೋs
ಅಷ್ಟರೊಳಗೋ ಮಾರಯಾs
ಭಾಗ್ಯದ ಹಟ್ಟಿ ಮ್ಯಾಲೇನೋs
ಮಾಯಿಕೋರ ಮಾಳಪ್ಪಗೋs
ಅರವು ಸಂಜ್ಯಾಣಾದಾವೋs
ಅರವು ಸಂಜ್ಯಾಣದರಲ್ಲೀ
ಉರದ ಬೆಂಕಿ ಆದಾನೋs
ಉರದ ಬೆಂಕಿ ಆದಾನು ದೇವರs
ತರಿವೇನ ಕೆಂಡನಾದಾನೋs
ಬಾಯಿಲಿ ಉರಿಗೋಳು ಜಿಗದಾವೋs
ಕಣ್ಣಿಲಿ ಕಿಡಿಗೋಳು ಜಿಗದಾವೋs
ಹೆಂಗ ಮಾಡಲೆಂದನು ಮಾಳಪ್ಪಾs
ಎಂತ ಮಾಡಲೆಂದಾನೋs
ಹಗಲ ಹನ್ನೆರಡ ತಾಸೇನೋ
ವ್ಯಾಳೇ ಗಳೆಯುತಾನೇನೋs
ಚೆಂಜಿ ಒಂಬತ ತಾಸೀಗೀs
ಸಿರಿ ಬರುವ ವ್ಯಾಳೀಗೀs
ಬಾಗಿ ದೊಡ್ಡಗಿ ಬಂದಾನೋs
ಬಾಗಿ ದೊಡ್ದಗಿ ಬಂದಾನಲ್ಲೀs
ಕುರಿಗಳ ದೊಡ್ಡಗಿ ಹಾಕ್ಯಾನೋs
ಹಂತ ವ್ಯಾಳೇದ ಒಳಗೇನೋs
ಹೋಮದ ಕಂಬಳಿ ಹೊತ್ತಾನೋs
ಹೋಮದ ಕಂಬಳಿ ಹೊತಾನವನುs
ನೇಮದ ಬೆತ್ತಾ ಹಿಡಿದಾನವನುs
ಬೀಜಗುಂತಿ ಮ್ಯಾಲೇನೋs
ಗುರುವಿನ ಹೆಸರ ಗೊಂಡಾನೋs
ಗುರುವಿನ ಧ್ಯಾನಾ ಮಾಡ್ಯಾನವನುs
ಮಟ್ಟನೆ ಮಾಯ ಆದಾನೋs
ಜಿತ್ತ ನಾರಾಯಣಪುರದಾಗೋs
ಗ್ರಾಮ ನೇರ ಹುಲಜಂತ್ಯಾಗೋs
ತನ್ನ ಮನಿಯ ಮಂದೇನೋs
ಉದಯ ಆಗಿ ನಿಂತಾನೋs
ಉದಯ ಆಗಿ ನಿಂತಾನ ದೇವರs
ನುಡದಾನೋs
ಮಾತಾಡ್ಯಾನೋs
ಬಾರ ಬಾರ ಹಡದವ್ವಾs
ತೆಂಬದ ಊರ ಒಳಗೇನುs
ತೆಂಬದ ಊರ ಒಳಗೇನವ್ವಾs
ತೆಂಬದ ಗೌಡ ಇದ್ದಾರ
ತೆಂಬದ ಗೌಡ ಇದ್ದಾರವ್ನs
ಮರಣ ಆದಾವ ಅಂದಾನೋs
ಅಷ್ಟರೊಳಗೊ ಮಾರಾಯಾs
ಮಾಳಿಂಗರಾಯನ ಮಡದೇನೋs
ಆಡಿಗಿ ಮಾಡುತ ಕುಂತಳೋs
ಆಡಗಿ ಮಾಡುತ ಕುಂತಾಳಲೀs
ಗಂಡನ ಮಾತ ಕೇಳ್ಯಾಳೋs
ಪತಿಯ ಮಾತ ಕೇಳ್ಯಾಳೋs
ಅಡಿಗಿ ಮಾಡುದ ಬಿಟ್ಟಾಳೋs
ಪತಿಗೆ ಹೇಳದೆ ಹೊಂಟಾಳೋs
ಓಡಿ ಓಡಿ ಹೊಂಟಾಳೋs
ಸಿದ್ಧ ಮಾಳಿಂಗರಾಯನೋs
ಎರಡು ಹುಲಿ ಕರದಾನೋs
ಕರದ ಹೇಳುತಾನಲ್ಲೇs
ಬರ್ರೀ ಬರ್ರೀ ಹುಲಿಗೊಳ್ಯಾs
ನೀವು ಹೋಗಲೆ ಬೇಕಲ್ಲಾs
ತೆಂಬದ ಊರಿಗೆ ನೋಡಪ್ಪಾs
ಹಚ್ಚಿ ಬರಬೇಕಪ್ಪಾs
ಎರಡು ಹುಲಿಗೊಳಿದ್ದುವುs
ತಾಯಿ ಬೆನ್ನ ಹತ್ಯಾವೋs
ಮಾಳಿಂಗರಾಯನ ಮಡದೇನೋs
ಸಾಗಿ ಮಾರ್ಗ ಹಿಡದಾಳೋs
ರಾಯ ಮಾರ್ಗ ಹಿಡದಳೋs
ರವ್ವನೇ ಮಾಡುತಾಳಲ್ಲೋs
ಎಳದಲ್ಲಿ ಎಳಿಗಾಳೇನೋs
ಸುಳದಲ್ಲಿ ಸುಳಿಗಾಳೇನೋs
ಪರಮಗಾಳಿ ಸುಳದಾಳೋs
ಗಾಳಿ ಕಿತ್ತಿ ಮುಂದಾದಾಳೋs
ಬೆಳ್ಳನೆ ಬೆಳಗ ಆದಾವಲ್ಲೀs
ಬೆಳ್ಳಿ ಮೂಡಲ ಹರದಾವಲ್ಲೀs
ಬೆಳ್ಳಿ ಮೂಡಲ ಹರದಾವೋs
ಸೂರ್ಯ ಉದಮಾನಾದಾರೋs
ತೆಂಬದ ಊರಿಗಿ ಹೋಗ್ಯಾಳೋs
ತೆಂಬದ ಊರ ಒಳಗೇನೋs
ಗೌಡನ ಮನಿಯ ಮುಂದ ದೇವೀs
ಹೋಗಿ ನಿಂತಿರುತಾಳಲ್ಲೋs
ಅವರ ತಂದಿ ಇದ್ದಾನೋs
ಮಂಚದ ಮ್ಯಾಲ ಕುಂತಾನೋs
ತನ್ನ ಮಗಳಿಗಿ ನೋಡ್ಯಾನೋs
ವಿಚಾರ ಮಾಡುತಾನಲ್ಲೀs
ಮುಗಳಿಗಿ ಮಾತ ಆಡ್ಯಾನೋs
ಬಾರ ಬಾರ ಏ ಮಗಳs
ಬಂದ ಕಾರಣ ಹೇಳಿಲ್ಲs
ಮಾಳಿಂಗರಾಯನ ಮಡದೇನೋs
ತಂದಿಗಿ ಹೇಳುತಾಳಲ್ಲೀs
ಏ ನನ ತಂದಿ ನೀವು ಬರ್ರೀs
ನಮ್ಮ ರಾಯರ ಇದಾರೋs
ನುಡದಾರವರು
ಮಾತಾಡ್ಯಾರೋs
ತೆಂಬದ ಊರ ಒಳಗೇನಪ್ಪಾs
ತೆಂಬದ ಗೌಡ ಇದ್ದಾರಪ್ಪಾs
ಅವ್ನ ಮರಣ ಆದಾವಂದಾರೋs
ಇಷ್ಟ ಮಾತ ಕೇಳೆನೆಪ್ಪ
ನಾ ಇಲ್ಲಿಗಿ ಬಂದಿನೆಂದಾಳೋs
ತೆಂಬದ ಗೌಡ ಇದ್ದಾರೋs
ವಿಚಾರ ಮಾಡುತಾನಲ್ಲೇs
ನೆರೆಮನಿ ಹೊರಮನಿ ಬಾಲ್ಯಾರ್ಗಿ
ಕರದ ಹೇಳುತಾನಲ್ಲ್ಲೀss
ಬನ್ನಿ ಬನ್ನಿ ತಂಗ್ಯಾರಾs
ಉಡಿ ತುಂಬಲೇ ಬೇಕಲ್ಲs
ನೆರೆಮನಿ ಹೊರಮನಿ ಬಾಲ್ಯಾರುs
ಉಡಿ ತುಂಬುತಾರಲ್ಲೀs
ತೆಂಬದ ಗೌಡ ಇದ್ದರೋs
ಮಗಳಿಗೆ ಮಾತ ಆಡ್ಯಾರೋ
ಬಾರ ಬಾರ ಮಗಳs
ಹೋಗಿ ಬಾರವ್ವಾs
ಮಾಳಿಂಗರಾಯನ ಮಡದೇನೋs
ಉರದ ಬೆಂಕಿ ಆದಳೋs
ತರವದಿ ಕೆಂಡನಾದಾಳೋs
ಅತ್ತಿ ಆಲದ ಒಳಗೇನೋs
ಹೋಗಿ ಬರತೇನಂದಾಳೋss
ಹೊಳ್ಳಿ ಮಾರಿ ಮಾಡ್ಯಾಳೋs
ಹೊಳ್ಳಿ ಮಿಖಾ ನೋಡಿದ್ರೋs
ಬೆನ್ನುರಿ ಬಿಚ್ಚುತಾವೇನೋs
ಮೂರ ಬಗಸಿ ನೀರೇನೋs
ಬೆನ್ನಿಲಿ ಬೀಳು ತಾವಲ್ಲೋs
* * *
ಕುಂತ ಕೇಳರಿ
ಶಾಣ್ಯಾ ಪಂಡಿತರಾs
ಹೇಳ್ತೇವ ಮಾಳಿಂಗರಾಯನs
ಕತಿ ಸಾರಾs
ಮಾಳಿಂಗರಾಯಾs
ಮರತ್ಯಾಕ ಬಂದವರಾs
ಮರತ್ಯಲೋಕದಾಗs
ಲಿಂಗ ಬೀರಪ್ಪನs
ಭಕ್ತಿ ಮಾಡಿದವರಾs
ತೆಂಬದ ಗ್ರಾಮದಲ್ಲಿ
ಲಕ್ಷ್ಮೀ ಅವರಾs
ತತ್ಕಾಲದಲ್ಲಿ ಐಕ್ಯ
ಆಗಿ ಹೋದವರಾs
ಮಾಳಿಂಗರಾಯಾ ಮನದಲ್ಲಿs
ತಿಳದಾರಾs
ಮನದಲ್ಲಿ ತಿಳಿದು
ಮುಗಳ ತಿಳಿದು
ಮುಗಳ ನಗಿಯ ನಕ್ಕುs
ಕಾಲ ಕಳದಾರಾs
ಇಲ್ಲಿಂದ ಕೇಳರಿ
ಮುಂದ ಕತಿ ಸಾರಾs
ಸೋಮ್ರಾಯ ಕಾಕಾ
ವಿಚಾರ ಮಾಡ್ತ್ಯಾರಾs
ತುರುಬಿ ಹಟ್ಟಿ
ಊರಿಗಿ ಹೋದರಾs
ತುರಬ ಹಟ್ಟಿಯಲ್ಲಿ
ಕೋರಿಚಂದರಗs
ಭೆಟ್ಟಿಯಾದಾರs
ಭೆಟ್ಟಿಯಾಗಿ ಕನ್ಯಾ
ಗಟ್ಟಿ ಮಾಡ್ಯಾರಾs
ಅಲ್ಲಿಂದ ತಾವು
ಹೊಳ್ಳಿ ಬಂದಾರಾs
ಬೀರಲಿಂಗನ ತಾವೇ ಕರಿಸ್ಯಾರಾs
ಎಳಮಂದಿ ಗೆಳೆಯರು
ಏಳ್ನೂರು ಕಾಲಾಳುs
ಅಲ್ಲೇ ಮಾಡ್ಯಾರಾs
ತುರಬಿ ಹಟ್ಟಿಯಲ್ಲಿ
ಸಾಗಿ ಹೋಗ್ಯರಾs
ಶುಭ ಮೂರ್ತ ದಿನಾ
ತಾವೇ ನೋಡ್ಯಾರಾs
ಕೋರಿ ಚಂದ್ರಾಯ್ನs
ತಾವೇ ಕರಸ್ಯಾರಾs
ಅವರ ಮಗಳು
ಈರವ್ವ ಶರಣಿನ
ಮುಂದ ತಂದಾರಾs
ನೂಲ ಸುತ್ತಿ
ಅಕ್ಕಿಕಾಳ ಒಗದಾಎರಾs
ಸತಿ-ಪತಿ ಸದಗತಿ
ಅಂತ ಹೇಳ್ಯಾರಾs
ಇಚ್ಛಾ ಭೋಜನ
ತಾವು ಮಾಡ್ಯಾರಾs
ನೆರದ ಮಂದಿಯೆಲ್ಲಾ
ಹರದ ಹ್ವಾದಿತೋs
ಕೇಳರಿ ಮಜಕೂರಾs
ಇಲ್ಲಿಗಿ ಒಂದ ಸಂದ
ಮುಗಸೇವ ಪೂರಾs
ಮಾಳಿಂಗರಾಯನ ಲಗ್ಗನ ವಿಸ್ತಾರಾs
ಅಡಿವೆಪ್ಪ ಮಾರಾಯ್ರ ತಿಳಿಸ್ಯಾರಾs
ಕಂದ ಹುಡುಗರು
ಬಂದ ಹಾದಿದಾರೋs
ಹೇಳಿದ ಕತಿಸಾರಾs
* * *
ಸಿಡಿಯಾಣ ಶಿಮನಿs
ಹುನ್ನೂರು ಗುರುಮನಿs
ಹುಲಜಂತಿ ಚಿನ್ನ ಮಹಿಮೋs
ಆಹಾs ಹುಲಜಂತಿs
ಚಿನ್ನ ಮಹಿಮೋs
ಹಾಲಮತಕ ಮೇಲs
ಗಿರಿಯ ಅನಿಸಿತೋss
ಕ್ವಾಣಗನೂರ ದಮ್ಮೋss || ಹಾಲಮತಕs ….. . . . ||
ಜಿತ್ತ ನಾರಾಯಣ
ಪುರದಲ್ಲಿ ಮಾಳಪ್ಪನs
ಮಡದಿ ಇದ್ದಳಮ್ಮೋss
ಸುತ್ತಿನ ಸ್ಥಳಕಾಗಿ
ಚಿಂತಿ ಮಾಡುತಾಳೋs
ಈರವ್ವ ಶರಣಾಮ್ಮೋss
ಒಂದ ಕಾಲದಲ್ಲೀs
ಒಂದು ದಿವಸದಲ್ಲೀs
ಅತ್ತೀ ಸಂಗಡ ತಾನು
ಊಟಕ್ಕುಂತಳಮ್ಮೋss
ಬೀಜಗುಂತಿ ಮ್ಯಾಲ
ಮಾಳಿಂಗರಾಯಾಗs
ಅರುವ ಆಗಿತಮ್ಮೋss || ಬೀಜಗಾಂತಿ ….. . . . ||
ಅರುವ ಆಗಿs
ಸಿದ್ಧ ಮಾಳಪ್ಪ ಮನಿಗೀss
ಸಾಗಿ ಬಂದಾನೊ ಧರಮೋs
ಅರಮನಿ ಮುಂದ
ಬಂದು ನಿತ್ತs
ತಾನು ಮಾತು
ಆಡ್ಯಾನೊ ತಮ್ಮೋss
ಹೇಸಿಗಿ ತುಳದಿದಿ
ಅಂತ ತಾಯಿಗೀs
ಹೊಳ್ಳಿ ಹೊಡದಾನೋs
ಎಡಿಗಳ ಬಿಟ್ಟು
ಸಾಗಿ ಬಂದಳೋss
ಈರಪ್ಪ ಶರಣಮ್ಮೋss || ಎಡಿಗಳ ….. . . . ||
ತನ್ನ ಜಡಿಯಲಿಂದs
ಗಂಡನ ಪಾದಾs
ತಾನೇ ಒರಿಸ್ಯಾಳಮ್ಮೋss
ಆಗ ಮಾಳಿಂಗರಾಯಾs
ನಕ್ಕು ಮಾತಾಡತಾನೋs
ತೋರ್ಸ್ಯಾನ ತನ್ನ ಮಹಿಮೋss
ಹುಚ್ಚಿದೇವಿ ನೀನು
ಹಿಂದಕ್ಕ ಸರದು
ಕೂದ್ಲ ಜಾಡ್ಸು ಸುಮ್ನೋss
ಈಗ ಕೂದ್ಲ ಜಾಡ್ಸು ಸುಮ್ನೋss
ಕೂದ್ಲ ಜಾಡ್ಸಿದಾಗ
ನಾಲ್ಕು ಮಲ್ಲಿಗಿ ಹೂವs
ಉಡಿಯಾಗ ಮೂಡ್ಯಾವಮ್ಮೋss || ಕೂದ್ಲ ….. . . . ||
ನಾಲ್ಕು ಮಲ್ಲಿಗಿ ಹೂವ
ಬಕ್ಷಣ ಮಾಡಂತs
ತಿಳಿಸಿದಾನ ಧರಮೋss
ಪತಿಯ ಪಾದಕs
ಸತಿಯ ಎರಗತಾಳs
ಈರವ್ವ ಶರಣಮ್ಮೋss
ಒಂದ್ಹಿಡಿ ಭಂಡಾರ
ಕೊಟ್ಟು ಮಾಳಪ್ಪs
ಹೊಳ್ಳಿ ಹ್ವಾದ
ಧರಮೋss
ಆಗ ಹೊಳ್ಳಿ ಹ್ವಾದ ಧರಮೋss
ನಾಲ್ಕು ಮಲ್ಲಿಗಿ ಹೂವ
ಬಕ್ಷಣ ಮಾಡ್ಯಾಳs
ಈರವ್ವ ಶರಣಮ್ಮೋss || ನಾಲ್ಕು ….. . . . ||
ನಾಲ್ಕು ಮಲ್ಲಿಗಿ
ನಾಲ್ಕು ಮಂದಿ ಧರ್ಮರs
ಹುಟ್ಟಿ ಬಂದರಮ್ಮೋss
ರೆಬ್ಬರಾಯ ಬೀರಮುತ್ಯಾs
ಕಣಮುತ್ಯಾ ಸೋಮರಾಯs
ಹುಟ್ಟಿದಾರೋ ಧರಮೋss || ರೆಬ್ಬರಾಯ ….. . . . ||
ದೇಶಕ ಅಧಿಕವಾದ
ವಾಸುಳ್ಳ ಹುಲಜಂತೀs
ಹೆಚ್ಚಿಂದೈತಿ ಮಹಿಮೋss
ಈಗ ಹೆಚ್ಚಿಂದೈತಿ ಮಹಿಮೋss
ರತ್ನದ ಕಂಬಳಿ
ಬೆಳಕದ ಮುಂದs
ಮಾಳಿಂಗರಾಯನ ಮಹಿಮೋss || ರತ್ನದ ….. . . . ||
ಅದೇ ಧರಮರಿಗಿ
ಏಳು ಮಂದಿ ಧರಮರು
ಜನಿಸಿ ಬಂದರಮ್ಮೋss
ಏಳು ಮಂದಿ ಧರಮರಿಗಿs
ಸಾವಿರ ಕಂಬಳೀs
ಲೆಕ್ಕ ಆಯ್ತೋ ತಮ್ಮೋss || ಏಳು ಮಂದಿ ….. . . . ||
ಅಂದಿನಿಂದ ಹಿಡಕೊಂಡs
ಇಂದಿನ ಒರೆಗೆs
ಇದ್ದಾರಪ್ಪೋ ಧರಮೋs
ವಂಶಸ್ತ್ರು ಇದ್ದಾರಪ್ಪೋ ಧರಮೋss
ಒಡೆಯರು ಆಗಿ
ಬಾಳೆ ಮಾಡತಾರs
ಹಾಲಜಂತಿ ಅವರ ಗ್ರಾಮೋss || ಒಡೆಯರು ….. . . . ||
ಹಾಲಮತಕ ಮೇಲs
ಗದ್ದಗಿ ಹಾಲಜಂತಿs
ಮಾಳಿಂಗರಾಯನ ಮಹಿಮೋss
ಮಹಿಮಾ ತಿಳಿದ
ಅಡಿವೆಪ್ಪ ಒಡೆಯರು
ತಿಳಿಸಿದಾರೊ ಮರ್ಮೋss || ಮಹಿಮಾ ….. . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೧)
ಮಾಳಿಂಗರಾಯಗs
ನಾಕ ಮಂದಿ ಧರಮರುs
ಹುಟ್ಯಾರ ಸರಿಯಾಗೀss
ವಂಶ ಬೆಳಿಸುವದಕಾಗೀss
ರೆಬ್ಬರಾಯ ಬೀರಮುತ್ಯಾs
ಕಣಮುತ್ಯಾ ಸೋಮರಾಯಾ
ಈ ಹಾಲಜಂತಿ ಧರಮರಿಗೀss
ಹೂವಪ್ಪ ಹೆಗ್ಗರಾಯ
ಮಾದಪ್ಪ ಕಾಮರಾಯಾs
ಕನ್ಯಕೊಟ್ರೊ ಅವರೀಗಿs
ಹಾಕ್ಯಾರ ಹಂದ್ರಾs
ಮದವಿಯ ಜಂಬ್ರಾs
ಹುಲಜಂತಿ ಊರಿಗೀs
ಸುತ್ತ ನಾಡಿನಿಂದ
ಭಕ್ತರು ಬೀಗರು
ಬಂದಾರೊ ಮದುವೀಗೀs
ಮುತ್ತ ಮಾಣಿಕಾ
ಮುಯ್ಯ ತಂದಾರವರೀಗೀs
ಬಾಜಾ ಭಜಂತ್ರಿ
ವಾಲಗದ ಜಾತ್ರಿs
ಗರದಿಯ ಮದುವೀಗೀs
ಅರಿಷಿಣ ಹಚ್ಚಿ
ಅಕ್ಕಿಕಾಳ ಒಗಿತಾರs
ಶುಭ ಮೂರ್ತಿಗೀs
ನೆರದ ಮಂದಿಯಲ್ಲಾs
ಹರದ ಹ್ವಾದಿತೋs
ತಮ್ಮತಮ್ಮ ಊರೀಗೀs
ಗುರುವ ಬೀರಣಾ
ಶಿಷ್ಯ ಮಾಳಣಾ
ಹರುಷಾದ್ರೋ ಮನಸೀಗೀs
ನೀವು ಕೇಳಿರಿ ನಿಜವಾಗೀs
ಮಾಳಿಂಗರಾಯ ಕರ್ಕೊಂಡ ತಂದಾನs
ನಾಕು ಮಂದಿ ಸ್ವಸ್ತ್ಯಾರಿಗೀs
ಪತಿಯು ದೇವರೆಂದು
ತಿಳಿದ ನಡಿಯರೆಂದು
ಹೇಳ್ಯಾನ ಅವರೀಗೀs
ಹೇಳಿ ಮಾಳಪ್ಪಾs
ಸಾಗಿ ಹ್ವಾದಪ್ಪಾs
ಬೀಜದ ಗುಂತೀಗೀs
ಬೀಜದ ಗುಂತೀಗೀ ಕೇಳರಿ
ಕುರಿಗಳ ದಡ್ಡೀಗೀs
ದ್ಯಾಮಾಯಿ ಕಾಮಾಯಿs
ಕೋಮಾಯಿ ಸ್ವಾಮಾಯಿs
ಹುಲಜಂತಿ ಊರೀಗೀs
ಕೊಡಾ ಹೊತ್ತ
ನಿತ್ಯ ನೀರ ತರತಾರೋs
ತಮ್ಮ ಮನಿಗೀs
ಏಕದಂಡಗಿ ಪದಮಣ್ಣ ಯೋಗೀs
ಕಂಡಾರ ಸಿಂದಗೀಗೀs
ಕೇಳರೆಪ್ಪ ಇದ್ದನವ ಯೋಗೀs
ಹೇಳ್ತೇವ ಹಾಡಿs
ಇದ್ದಕ್ಕಿದಂಗ ನುಡಿs
ಮುಂದಿನ ಸಂದೀಗೀs
ಏಕದಂಡಗಿ ಪದುಮಣ್ಣ ಒಡಿಯಾರs
ಕತಿ ಹೇಳುವೆ
ನಾ ಕೂಗೀs
* * *
ಸತ್ಯ ಶರಣರ
ಕತಿ ಭಾಗ ವರಣಾs
ಗಣ್ಯರ ಸಿಂದಗೀ ಕತನಾs
ಏಕದಂಡಗಿ ಇದ್ದೊ ಪದುಮಣ್ಣಾs
ಸಾರಂಗ ಮನಿ ಗುರವೀನಾs
ಪದುಮಣ್ಣಾ ಗುರುವಿನ ಪಡದಾನಾs
ಗುರುವಿನ ಗುಲಾಮ ಆದಾನಾs
ಸಾವಿರಾರು ಆಕಳು
ಕಟ್ಟಿ ಸಲುಹ್ಯಾನಾs
ಹಾಲಿನಲ್ಲಿ ಹೆಂಡಿ ಕಲಸ್ಯಾನಾs
ಮೂರು ಸಾವಿರ
ಕುಳ್ಳು ತಯ್ಯಾರ ಮಾಡಿ
ನಿತ್ಯ ಕಾಲದಲ್ಲಿ ಉರಿಸ್ಯಾನಾs
ಲೆಕ್ಕ ಇಲ್ಲದೇs
ಬರತಿತ್ತೋ ಜನಾs
ಎಷ್ಟೋ ಗಂಗಾಳs
ಕುದಿತಿತ್ತೋ ಅನ್ನs
ದಾಸೋಹ ನಡಿತಿತ್ತು
ದಿನಾ ದಿನಾs
ಪದುಮಣನಾs
ಬೆಳದಿತು ವಾಯೋಣಾs
ರಾಕ್ಷೆಸರನು ಹಿಡದು ಕಟ್ಯಾನಾs
ಹನ್ನೆರಡು ವರುಷs
ಸಾರಂಗ ಗುರುವಿನs
ಸೇವಾ ಮಾಡ್ಯಾನಾs
ಅವ ಸಂಪೂರ್ಣಾs
ದೆವ್ವ ಕಟ್ಟಿ ದೆವ್ವಾಳಿದ
ಪದುಮಣ್ಣಾs
ಗುರುವಿಗಿ ಹೇಳಿ ಹೊಂಟಾನಾss
ಒಂಟಿ ದೀವಟಗಿ
ಮುಂದ ಹಚ್ಯಾನಾs
ಒಂಟಿ ದಂಡಗಿ
ಪಲ್ಲಕ್ಕಿ ಏರ್ಯಾನಾs || ಒಂಟಿ ದೀವಟಗಿ ….. . . . ||
ಭೂಮಿ ಬಿಟ್ಟು
ಅಂತರ್ಲೆ ನಡದಾನಾs
ನೋಡಿದ ಜನಾs
ಧನ್ಯ ಧನ್ಯ ಅಂದರಾs
ಪದುಮಣ್ಣ ಕಾಶಿ
ದಾರಿ ಹಿಡದಾನಾs
ಮಾಳಿಂಗರಾಯನ
ನಾಲ್ಕು ಮಂದಿ ಸ್ವಸ್ತ್ಯಾರುs
ಒಯ್ಯುದಕ ಬಂದಾರು ನೀರನ್ನಾs
ಒರತಿ ಒಡೆದು
ನೀರು ತುಂಬುದ್ರೊಳಗೆ
ಪದುಮಣ್ಣ ಅಂತರ್ಲೆ ನಡದಾನಾs
ನುಡಿ ಅಂತಾರು
ಸ್ವಸ್ತ್ಯಾರು ಅವನಾs
ಇವ ಹೆಂತs
ಹೆಚ್ಚಿನವ ಶರಣಾs || ನುಡಿ ….. . . . ||
ಮಾವನಕಿಂತ ಹೆಚ್ಚಿನವs
ಅದಾನ ಅಂದಾರಾs
ಇವರ ಮಾತನ್ನs
ಮಾಳಣ್ಣ ತಿಳದಾನಾs
ಆಗ ಮಾಳಣ್ಣs
ಭಂಡಾರ ತೂರ್ಯಾನಾs
ಭಂಡಾರ ತೂರಿ
ಮ್ಯಾಲಿಂದ ಮ್ಯಾಲೇs
ಪಲ್ಲಕ್ಕಿ ಮಾಳಣ್ಣ ನಿಲ್ಲಸ್ಯಾನಾs
ಅರುವುಂಟಿ ಆಗೀs
ಪದುಮಣ್ಣ ಯೋಗೀs
ಇಳದು ಮೆಲ್ಲಕ ಬಂದಾನಾs
ನೀನು ಹೆಚ್ಚಿನs
ಶರಣ ಅಂದಾನಾs
ಮಾಳಪ್ಪನ ಪಾದಕ ಎರಗ್ಯಾನಾs || ನೀನು ….. . . . ||
ಸಾಷ್ಟಾಂಗ ಹಾಕಿದಾನೊ ಶರಣಾs
ಮಾಳಣ್ಣ ಗುರುಗೋಷ್ಠಿ ಹೇಳ್ಯಾನಾs
ಪದುಮಣ್ಣನ ನಾ ನತ್ವ ತಗದಾನಾs
ಶರಣ ಮಾಡಿ
ಹೊಳ್ಳಿ ಹೋಗೂದು
ಸ್ವಸ್ತ್ಯಾರು ಕಣಮುಟ್ಟ
ಅವರು ಕಂಡರೇನಾs
ಅಷ್ಟರಲ್ಲಿ ಸಸ್ತ್ಯಾರ ಬಲ್ಲಿ
ಬಂದ ನಿಂತs
ಶರಣ ಮಾಳಣ್ಣಾs
ಸುಮ್ನ ನಡಿರಿ
ಮುಂದಕ ಅಂದಾನಾs
ನಾಲ್ಕುಕೊಡಗಳ
ಅಂತರ್ಲೆ ನಡಸ್ಯಾನಾs || ಸುಮ್ನ ….. . . . ||
ಸ್ವಸ್ತ್ಯಾರು ನಡದ್ರು ಸುಮ್ಮನಾs
ಕೊಡಗಳನು ಅಂತರ್ಲೆ ನಡೆಸಿs
ಅರಮನೆ ಹೊಗಿಸ್ಯಾನಾs
ಆದ ಚಮತ್ಕಾರಾs
ತಿಳಕೊಂಡ್ರು ಮಜಕೂರಾs
ನಾಲ್ಕು ಮಂದಿ ಹೆಣ್ಣ ಬಾಲೆರುs
ಪದಮಣ್ಣನಕ್ಕಿಂತ
ಹೆಚ್ಚಿನ ಶರಣೆಂದುs
ಪಾದಕ ಹೊಂದಿ
ಮಾಫಿ ಬೇಡ್ಯಾರಾs
ಅವರ ಮನದಂದು
ತಗದು ಅಜ್ಞಾನಾs
ತಿಳಿಸಿ ಕೊಟ್ಟ
ಮಾಡ್ಯಾನೊ ಸುಜ್ಞಾನಾs
ಧನ್ಯ ಧನ್ಯ
ಹೆಚ್ಚಿನವ ಶರಣಾs
ಮೂರು ಲೋಕಕೇನಾss
ಮೂರು ಲೋಕಕ
ಮಿಗಿಲ ಅನಿಸ್ಯಾನಾs
ಸ್ವಸ್ತ್ಯಾರ್ಗಿ ತಿಳಿಸಿಕೊಟ್ಟ ಜ್ಞಾನಾs
ಸಿದ್ಧಿ ಚಮತ್ಕಾರ ಮಾಡುವುದರಲ್ಲೀs
ಸುಖವಿಲ್ಲ ಎಳ್ಳಷ್ಟು ಅಂದಾನಾs
ಮೋಕ್ಷದ ಮಾರ್ಗ ಅವರಿಗಿ
ಮಾವ ತಿಳಿಸಿ ಕೊಟ್ಟಾನಾs
ಹುಲಜಂತಿಗೆ ವಾಸ ಮಾಡ್ಯಾನಾs
ಕೈಲಾಸ ಭವನ ಅನಸ್ಯಾನಾs
ಅಡಿವೆಪ್ಪ ಮಾರಾಯಾs
ಮಾಡಿ ಕವನಾs
ಪದಮಣ್ಣನ ಕತಿ
ಕೇಳ್ರಿ ಜನಾs
ಮಾಳಣ್ಣ ತಗದ
ಅವರ ಅಜ್ಞಾನಾs
* * *
ಜಾತ ಮುತ್ತಿನ ಮಾತs
ಜಾಣರು ಕೇಳ್ರೆಪ್ಪಾs
ಕುಳಿತಂತ ಪಂಡಿತರಾs
ಆಹಾs ಕುಳಿತಂತ ಪಂಡಿತರಾs
ಸಿದ್ಧ ಮಾಳಿಂಗರಾಯs
ಬೀಜಗುಂತಿ ಬಿಟ್ಟು
ಸಾಗಿನಿ ಬಂದವರಾss || ಸಿದ್ಧ ….. . . . ||
ರೆಬರಾಯ ಬೀರಮುತ್ಯಾs
ಕಣಮುತ್ಯಾ ಸ್ವಾಮರಾಯಾs
ಮಕ್ಕಳ್ನ ಕರದವರಾs
ಎಳ ಮಂದಿ ಗೆಳೆಯಾರುs
ಏಳ್ನೂರು ಕಾಲಾಳs
ಶಿಷ್ಯರ್ನ ಕರದವರಾss || ಏಳು ಮಂದಿ ….. . . . ||
ಹೌಳ ಮುತ್ತಿನ ಪಲ್ಲಕ್ಕಿ ಹೊರಗೆ
ತಾವೇ ತಗದವರಾs
ಮಾಳಣ್ಣ ತಾವೇ ತಗದವರಾs
ಹಚ್ಚ ಹದ್ನಾರ ಗೊಂಡಿ
ಮುಚ್ಚ ಮುನ್ನಾರು ಗೊಂಡಿ
ಸಡಗರ ಮಾಡಿದವರಾss || ಮುಚ್ಚ ….. . . . ||
ಹೊನ್ನರಿಕ್ಕದಾ ಗೊಂಡೆಯ ಹಿಡಿದು
ಪಲ್ಲಕ್ಕಿ ಏರವರಾs
ಹೋರಿ ಹೋರಿ ಆಳs
ಹೊತ್ತ ಅಲ್ಲೀs
ವಾಲಗ ನುಡಿಸವರಾs || ಹೋರಿ ….. . . . ||
ಬೋರ್ಯಾಮ ವಾಲಗs
ಮಾಡುತ್ತ ಜನಾs
ಸಾಗಿನಿ ನಡದವರಾs
ಹಸರ ಹಳದೀ ಪರಾರಿ ಹಚ್ಚೀs
ಸಾಗೀನಿ ನಡದವರಾss
ಒಡ್ಡಿಯ ಓಲಗ ಶಿವಸ್ಥಾನs
ಗರ್ದಿಲಿ ಹೊಂಟವರಾs
ಹುಲಜಂತಿ ಗ್ರಾಮವ
ಬಿಟ್ಟು ಮಾಳಿಂಗರಾಯಾs
ಸಾಗಿನೀ ನಡದವರಾss  || ಹುಲಜಂತಿ ….. . . . ||
ಅಲ್ಲೆಲ್ಲಿ ವಸ್ತಿಗಳವುತ ಮಾಳಣ್ಣs
ಸಾಗಿನೀ ನಡದವರಾs
ಕಳ್ಳರ ಕವುಟಿನಿ ಕಂಡವರಾs
ಕಳ್ಳರ ಕವುಟೀs
ಭೂಮ್ಯಾಗ ಮಾಳಿಂಗರಾಯs
ಹೋಗಿಯ ನಿಂತಾನರೀss || ಕಳ್ಳರ ಕವುಟಿ ….. . . . ||
ಹಗಲ ಪಂಚಗಳ್ಳರು ಅಲ್ಲೀs
ಸಾಗಿಯ ಬಂದಾರರೀs
ಸಿಂದಿಯ ಬಣದಿಂದ
ಬಾಣ ಬಿಡತಾರೋs
ಮಾಳಪ್ಪನ ದಂಡ ಮ್ಯಾಲರೀss || ಸಿಂದಿಯ ….. . . . ||
ಮಾಯದಿಂದ ಮಾಳಪ್ಪಾ ಭಂಡಾರs
ಅಲ್ಲಿಯ ತೂರ್ಯಾನರೀs
ಆಗ ಅಲ್ಲಿಯ ತೂರ್ಯಾನರೀs
ಬಂದಿರೋ  ಬಾಣಾs
ಮಾಯಾಗಿ ಹೋಗ್ತಾವs
ಕೇಳರೆಪ್ಪ ಆಗss || ಬಂದಿರೋ ….. . . . ||
ಅಷ್ಟು ಕಳ್ಳರs
ಕಣ್ಣ ಹೋದಾವುs
ಕೇಳರೆಪ್ಪ ಆಗರೀs
ಸಿದ್ಧ ಮಾಳಿಂಗರಾಯ
ಸಾಗಿ ಹೋಗ್ಯಾನೋs
ಹಿರವಳ್ಳಿ ದಡಿಮ್ಯಾಗೋss || ಸಿದ್ಧ ….. . . . ||
ಕಳ್ಳರು ಅಂತಾರs
ನಮೋ ನಮೋ ಗುರುವೇs
ಹೆಚ್ಚಿನ ಸಿದ್ಧಂದರೀs
ನೀನು ಹಿಚ್ಚಿನ ದೇವರಂದರೀs
ಕಣ್ಣ ಕೊಟ್ಟರ ನಾವುs
ನಿನ್ನ ದಂಡಿನ್ಯಾಗs
ಬರ್ತೇವ ಈಗಂದರೀs || ಕಣ್ಣ ….. . . . ||
ಅರುವ ಆಗಿ ಮಾಳಪ್ಪ
ಅಲ್ಲಿಂದ ಭಂಡಾರ ತೂರ್ಯಾನರೀs
ಭಂಡರ ತೂರಿದಾಗ
ಕಳ್ಳರ ಕಣ್ಣಾs
ಆಗಲ್ಲಿ ಬಂದಾವರೀss  || ಭಂಡಾರ  ….. . . . ||
ಧನ್ಯ ಧನ್ಯ ಸಿದ್ಧs
ಹೆಚ್ಚಿನ ಮಾಳಿಂಗರಾಯs
ನಾಮೆ ನುಡಿದಾರರೀs
ಮಾಳಪ್ಪ ಮಾಳಪ್ಪ ಎಂಬುತs
ಸ್ಮರಣೆ ಮಾಡ್ಯಾರರೀs || ಮಾಳಪ್ಪ  ….. . . . ||
ಹಿರವಳ್ಳಿ ದಂಡಿಮ್ಯಾಗ
ಬಂದು ಕಳ್ಳರುs
ಪಾದಕ ಹೊಂದ್ಯಾರರೀs
ಸಿದ್ಧ ಮಾಳಿಂಗರಾಯ
ಕಳ್ಳರ್ಗಿ ಆಶೀರ್ವಾದs
ತಾನುವ ಮಾಡ್ಯಾನರೀs || ಸಿದ್ಧ ….. . . . ||
ಕಳತಾನ ಗುಣಗಳ ಬಿಡಿಸಿs
ಬೋಧೆ ಮಾಡ್ಯಾನರೀs
ಅಲ್ಲಿಯೇ ಬೋಧೆ ಮಾಡ್ಯಾನರೀs
ಜ್ಞಾನುಳ್ಳ ಶಿಷ್ಯರ್ನ
ಮಾಡಿಸಿ ಕಳ್ಳರ್ಗಿs
ತಾನುವ ಬಿಟ್ಟಾನರೀs || ಜ್ಞಾನುಳ್ಳ ….. . . . ||
ಅಷ್ಟರಲ್ಲಿ ಹಿರುವಳ್ಳಿಯಲ್ಲೀs
ಹೊಳಿ ಭೋಗರದೀತರೀs
ಭೋಗರಿಯುತ ಗಂಗಮ್ಮ ತಾಯಿs
ತಾನುವ ನಡದಾಳರೀs
ಸಿದ್ಧ ಮಾಳಿಂಗರಾಯಾs
ಕಂಬಳಿ ಹಾಸಿs
ಹೊಳಿಗಳ ದಾಟ್ಯಾನರೀs
ಆಗ ಹೊಳಿಗಳ ದಾಟ್ಯಾನರೀs
ಇಪ್ಪತ್ತನಾಕ ಸಾವಿರ ದಂಡಿಗೀs
ನೀರ್ಮ್ಯಾಲ ನಡೆಸ್ಯಾನರೀs || ಇಪ್ಪತ್ತನಾಕ ….. . . . ||

ಮುಂಡಗನೂರ ಬಿರದ ಮಡ್ದಿಮ್ಯಾಲs
ಮೂರೂತಿ ಆಗ್ಯಾನರೀss
ಅಲ್ಲಿಂದ ಮುಂದ
ಕ್ವಾಣೂರ ಮಠಕs
ಸಾಗಿಯ ಬಂದಾನರೀs || ಅಲ್ಲಿಂದ ….. . . . ||
ಕ್ವಾಣೂರ ಮಠದಾಗ
ದೇಗೊಂಡ ಗೌಡಾs
ಅಲ್ಲೇ ಇದ್ದಾನರೀs
ಚಾಡಿಕ್ವಾರ ಮೋಡಿಕ್ವಾರ
ಬಂಗಾಲಿ ಮಂದೀs
ಅಲ್ಲೇ ಕೂಡಿತರೀs
ಕುಟಿಲ ಸಿದ್ಧರ್ನ ಮಾಳಿಂಗರಾಯಾs
ನಮೋ ನಮೋ ಮಾಡ್ಯಾನರೀs
ಏಳು ಬಂಡಿ ಅಲ್ಲಿ
ತುಂಡ ಮಾಡಿ ಮಾಳಪ್ಪs
ತಾನೇ ಒಗದಾನರೀs || ಎಳುಬಂಡಿ ….. . . . ||
ಚಮೂಲಿ ರಂಗಾs
ಹೊಯ್ತಾನ ಹೆಂಗ್ಯಾs
ನೋಡೂಣು ಬರ್ಯೆಂದರೀs
ಜನರೆಲ್ಲ ನೋಡೂಣ ಬರ್ಯೆಂದರೀs
ಏಳು ಮೂಲಿs
ತಿರುಗ್ಯಾಡಿ ನೋಡಿದ್ರs
ಮಾಳಪ್ಪ ಕಾಣ್ತಿದ್ದರೀs || ಎಳು….. . . . ||
ಧನ್ಯ ಧನ್ಯ ಸಿದ್ಧs
ಹೆಚ್ಚಿನ ಮಾಳಿಂಗರಾಯs
ಸಿದ್ಧರು ಅಂದಾರರೀs
ಅಷ್ಟು ಸಿದ್ಧರುs
ಮಾಳಪ್ಪನ ಪಾದಕs
ಬಂದು ಹೊಂದ್ಯಾರರೀs || ಅಷ್ಟು ….. . . . ||
ಗಿರಿವೊಂದ ಕ್ವಾಣೂರs
ಮಠದಾಗ ಮಾಳಪ್ಪs
ಕೊಂಡದಲ್ಲಿ ಜಿಗಿದಾನರೀs
ಮುಂಡಗನೂರ ನರಗಲ್ಲ ಪಡಿಮ್ಯಾಲ
ಉದಯ ಆಗ್ಯಾನರೀs || ಮುಂಡಗನೂರ ….. . . . ||
ಭೂಮಿಯಲ್ಲಿ ಮಾಯಾಗಿ ಮಾಳಪ್ಪಾs
ಮ್ಯಾಲ ತೋರ್ಯಾನರೀs
ಜನರೆಲ್ಲ ಧನ್ಯ ಧನ್ಯ ಸಿದ್ಧ
ಅಂತ ನಾಮೆ ನುಡದಾರರೀs|| ಜನರೆಲ್ಲ ….. . . . ||
ಚಿನಗುಂಡಿ ಹಿರಿಕುರುಬs
ಎಮ್ಮಿಟ್ಟ ಎಮಗಾರs
ನೆರಿಬಾನ ತಂದಾನರೀs
ಒಂದೇ ಎಡಿಯಾನ
ಬಾನ ಮಾಳಿಂಗರಾಯs
ಎಲ್ಲರಿಗೂ ಉಣಿಸ್ಯಾನರೀs || ಒಂದೇ ….. . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೨)
ಜಗದಾಗ ಜಾಹೀರಾs
ಹೆಚ್ಚಿನ ಸ್ಥಾನಂದಾs
ಮುಂಡಗನೂರಾs
ಜಗದಾಗ ಜಾಹೀರಾs
ಸಿದ್ಧ ಮಾಳಿಂಗರಾಯ
ಮಹಿಮಾ ತೋರಿದಾs
ಕೇಳರೆಪ್ಪ ಬಂದೋs || ಸಿದ್ಧ  ….. . . . ||
ಹಬ್ಬ ಕಾರ್ಯ ಅಲ್ಲಿ
ಮುಗಸಿ ಮಾಳಿಂಗರಾಯs
ಕರಸಿದ್ಧಗ ಹೇಳಿದ್ದೋs
ಬುವ್ವಪ್ಗ ಭಕ್ತೀಗಿ
ಅಲ್ಲಿಟ್ಟು ಮಾಳಿಂಗರಾಯಾs
ಸಾಗಿನಿ ನಡದಿದ್ದೋs || ಬುವಪ್ಗೆ ….. . . . ||
ಭಕ್ತರ್ನ ಉದ್ಧಾರ ಮಾಡಿದ್ದೋs
ಸತ್ತ ಜೀವಿಗಳ ಪ್ರಾಣವೆ ಪಡಿಸೀs
ಮುಂದ ನಡದಿದ್ದೋs || ಸತ್ತ ಜೀವಿಗಳ ….. . . . ||
ಸಾವಳಗಿ ಗ್ರಾಮದಲ್ಲೀs
ಬರಮಪ್ಪ ಎಂಬಾವs
ಸತ್ತ ಬಿಟ್ಟಿದ್ದೋs
ಭಂಡಾರ ಹೊಡದು
ಸಿದ್ಧ ಮಾಳಿಂಗರಾಯs
ಪ್ರಾಣ ಪಡಿಸಿದ್ದೋs || ಭಂಡಾರ ….. . . . ||
ಹಾಲಮತಕ ಮೇಲ
ಗದ್ದಗಿ ಹುಲಜಂತಿ
ಮೆಟ್ಟವೇ ಮಾಡಿದ್ದೋs
ಖಾಯಂ ಆಗಿ
ಮಠದಲ್ಲಿ ಮಾಳಪ್ಪs
ತಾನೇ ಇರತಿದ್ದೋs || ಖಾಯಂ ….. . . . ||
* * *
ಹಿರಿಯರಾ ಕೇಳರಿ ಜರಾss
ಕತಿ ಕುಳಿತಂತ ಪಂಡಿತರಾs || ಹಿರಿಯರಾ ….. . . . ||
ಮಾನವರಲ್ಲಿ ಮಾಳಪ್ಪ ಬಂದವರಾs
ಮಾದೇವರಾಗಿ ಮರತ್ಯಾಕ ಮೆರದವರಾs
ಹೆಚ್ಚಿನವರಾs ಬಂದವರಾs
ತಾವು ದೇವರಾಗಿ ಮೆರೆದವರಾs || ಹೆಚ್ಚಿನವರಾs ….. . . . ||
ಹೆಂಡಿ ದ್ಯಾಮವ್ವನ ಭಕ್ತಿಗಿ ಒಲಿದಾರಾs
ಸಿರಿ ಸಂಪತ್ತು ಬೇಕಾದ್ದ ಕೊಟ್ಟವರಾs
ತಿರಿಗ್ಯಾರಾs ಸರಿ ಸಂಚಾರಾs
ಮಾಡಿ ಮಾಡಿನೇ ಬಂದವರಾs || ತಿರಗ್ಯಾರಾ ….. . . . ||
ಕೊಲ್ಲಿ ಪಾಕಿಯಲ್ಲಿ ಮಾಳಪ್ಪ ಹೋದಾರಾs
ಸತ್ತ ಬೂತಾಳ ಪ್ರಾಣಾ ಪಡದಾರಾs
ರೇವಣ ಸಿದ್ಧರಾs ತಾವು ಕಂಡರಾs
ಗುರು ಭೆಟ್ಟಿಯಾಗಿ ಬಂದವರಾs || ರೇವಣ ….. . . . ||
ಚಪ್ಪನ್ನ ದೇಶ ತಿರಗುತ ನಡದಾರಾs
ಬಂಗಾಲ ದೇಶಕ್ಕs ಮಾಳಣ್ಣ ಬಂದಾರಾs
ಜಯಪಾಲರಾs ವಿದ್ಯಾಗಾರರಾs
ನೋಡಿ ಮಾಳಣ್ಣ ನಿಂತವರಾs || ಜಯಪಾಲರಾs ….. . . . ||
ಆತನ ವಿದ್ಯಾ ಬಂದ ಮಾಡಿದವರಾs
ಕಾಜಿ ಮುಲ್ಲಾನ ಮನಿಗಳ ಹೊಕ್ಕರಾs
ಮುಸಲ್ಮಾನರಾs ನೋಡಿ ಚಮತ್ಕಾರಾs
ಧನ್ಯ ಧನ್ಯ ಅಲ್ಲಾ ಅಂದಾರಾs || ಮುಸಲ್ಮಾನರಾs ….. . . . ||
ಕುರುಡ ಇದ್ದವ್ಗ ಕಣ್ಣ ಕೊಟ್ಟರಾs
ಕಾಲ ಇಲ್ಲದವಗ ನಡಸಿ ಕಳಿಸ್ಯಾರಾs
ನಾನಾ ತರಾ ಬ್ಯಾನಿ ಬಂದವರಾs
ಬಂದು ಮಾಳಪ್ಪಗs ಭೆಟ್ಟಿಯಾದಾರಾs || ನಾನಾ ತರಾ ….. . . . ||
ಅನೇಕ ತರದ ಮಹಾರೋಗ ಹೊಡದವರಾs
ನೋಡಿ ಮಾಳಪ್ಪ ಬೈಲ ಮಾಡ್ಯಾರಾs
ಭಂಡಾರಾs ಮ್ಯಾಲ ಧರಿಸ್ಯಾರಾs
ಬಂದ ವಿಗ್ನ ಬೈಲ ಮಾಡ್ಯಾರಾs || ಭಂಡಾರಾs ….. . . . ||
ಎಷ್ಟು ಹೇಳಲಿ ಇವನ ಕತೀ ಸಾರಾs
ಕೇಳಿದವರಿಗಿ ಇಲ್ಲೋ ಬ್ಯಾಸರಾs
ಮಾರಾಯರಾs ತಿಳಿಸ್ಯಾರಾs
ಹಿಂಗ ಅಡಿವೆಪ್ಪ ಕವಿಗಾರಾs || ಮಾರಾಯರಾs ….. . . . ||
* * *
ಅಜ್ಞಾನ ಹುಡುಗರು ಕೂಡೆವಪ್ಪಾ ಇಲ್ಲೀs
ದಿಮ್ಮಿಟ್ಟ ಹಾಡ್ತೇವು ನೆರದ ಸಭೆಯಲ್ಲೀs
ಹೇಳುವೆ ಕೇಳರಿ ಜನರಿಲ್ಲೀs
ಸಿದ್ಧ ಮಾಳಿಂಗರಾಯ ಕ್ವಾಣೂರ ಮಠಕs
ಹಬ್ಬಕ್ಕ ಹೊರಟಾನಲ್ಲೀs
ಮರಚಿಕ್ಲಿ ಎಂಬ ಗ್ರಾಮದಲ್ಲೀs
ಕೂಡು ಒಕ್ಕಲಿಗ್ಯಾರ ಹೆಣ್ಣಮಗಳುs
ನೀರು ಒಯ್ಯುದಕ್ಕ ಬಂದಳಲ್ಲೀs
ತಂದಿಯ ದಂಡ ನೋಡೀs
ಹೆಣ ಮಗಳು ಓಡಿ ಬಂದಾಳಲ್ಲೀs
ನೀರ ಸುರುವುತಾಳ ಮಾಳಪ್ಪನ ಬಲ್ಲೀs
ಹೋಗಿ ನಮಸ್ಕಾರ ಮಾಡತಾಳ ಅಲ್ಲೀs
ತಂದಿ ನೀನು ಮನಿಗಿ ಬರಬೇಕಿಲ್ಲೀs
ಬಾರವ್ವ ಮಗಳ ನನ್ನ ದಂಡ ಬಾಳs
ಇರತೀನಿ ಹೊಲದಲ್ಲೀs
ಇಷ್ಟು ಮಾತು ತಾನು ಹೇಳ್ಯಾನು ಅಲ್ಲೀs
ಹೆಣಮಗಳು ಹೊಳ್ಳಿ ಹ್ವಾದಳೊ ಅಲ್ಲೀs
ಅಡಗಿ ಅಂಬಲಿ ಮಾಡ್ಯಾಳಲ್ಲೀs
ಹೆಡಗಿ ಹೊತಕೊಂಡು ಸಾಗಿ ಬಂದಾಳೋs
ಮಾನೇದ ತಳ ಹೊಲದಲ್ಲೀs
ಮಾಳಿಂಗರಾಯ ಊಟಾ ಮಾಡ್ತಾನಲ್ಲೀs
ಹೆಣಮಗಳಿಗೆ ಹೇಳತಾನ ಅಲ್ಲೀs
ಬಾರವ್ವ ಮಗಳ ನಿನ್ನ ಮಗನೀಗೀs
ಕರಿಯಬೇಕ ಅಂದನಲ್ಲೀs
ಎಮನವ್ವಬಾಯಿ ಅಂತಾಳ ಅಲ್ಲೀs
ಸಣ್ಣ ಕೂಸು ಐತಿ ತೊಟ್ಟಿಲದಲ್ಲೀs
ತಂದಿ ಅದ್ಹೆಂಗ ಬರ್ತದಿಲ್ಲೀs
ಇಷ್ಟ ಮಾತ ಕೇಳಿ ಮಹಿಮಾ ತೋರಿ
ಮಾಳಪ್ಪ ಹೇಳ್ಯನಲ್ಲೀs
ಮೂರ ಕಣ್ಣಿನ ಹುತ್ತಿನ ಬಲ್ಲೀ
ಕೂಗ್ಹೊಡದು ಒದರವ್ವ ನಿನ್ನ ಮಗಗಲ್ಲೀs
ಹೆಣ್ಣು ಮಗಳು ಒಳ್ಳೇದಂದಳದಲ್ಲೀs
ಮೂರು ಕಣ್ಣಿನ ಹುತ್ತಿನ ಬಲ್ಲೀ
ಹೋಗಿ ನಿಂತಳಲ್ಲೀs
ಮಗನ ಹೆಸರ್ಗೊಂಡ ಒದರ್ಯಾಳಲ್ಲೀs
ಹುತ್ತಿನಿಂದ ಮಗಾ ಎದ್ದು ಬಂದಾನಲ್ಲೀs
ಮಾಳಪ್ಪ ಎದ್ದು ಹೋಗ್ಯಾನಲ್ಲೀs
ಮೂರು ತುತ್ತು ಅನ್ನಾ ಕೂಸಿನ ಬಾಯಾಗs
ಮಾಳಪ್ಪ ಕೊಟ್ಟಾನಲ್ಲೀs
ಬಾಯಾಗ ಅನ್ನಾ ಕೂಟ್ಟು ಮಾಯಾ ಮಾಡ್ಯಾನಲ್ಲೀs
ಊಟಾ ಮಾಡ್ಸ್ಯಾನ ದಂಡಿಗಿ ಅಲ್ಲೀs
ಹೆಂತಾ ಲೀಲಾ ಇತ್ತೋ ಚಂದೋ ಅಲ್ಲೀs
ಒಂದು ಎಡಿಯಾಗ ಹನ್ನೆರಡ ಸಾವಿರ ದಂಡಾs
ಊಟಾ ಮಾಡ್ಯಾರಲ್ಲೀs
ಸಿದ್ಧರ ಕತಿ ಭಾಗ ಸಿದ್ಧಾಂತದಲ್ಲೀs
ಕವಿ ಹುಟ್ಟಿ ಬರತಾವ ಹುಲಜಂತಿಯಲ್ಲೀs
ಅಡಿವೆಪ್ಪ ಮಾರಾಯ್ರ ಹೇಳ್ಯಾರಲ್ಲೀs
ಸಿದ್ಧ ಮಾಳಪ್ಪನ ಚರಣ ಕಮಲದಲ್ಲೀs
ಕಾಲಗಳಿದಾರಲ್ಲೀs
* * *
ತಿಳದ ನೋಡ್ರಿ ಕುಳಿತಂತ ಪಂಡಿತರಾs
ಭೇದ ಹುಟ್ಯಾವ ದೇವ ದೇವರಲ್ಲಿ ಪೂರಾs
ಚೌಕಾಸಿ ಮಾಡ್ಯಾನs ಪರಮೇಶೂರಾs
ಯಾರೆಷ್ಟು ದುಡದರ ದುಡದಷ್ಟು ಪಗಾರs
ಕೊಡತಾನ ಪರಮೇಶೂರಾss
ಕೈಲಾಸದಾಗ ಇದ್ದೋ ಭವಳೇ ಶಂಕರಾs
ಪ್ರಥಮದಲ್ಲಿ ಬಾಳ ಬ್ರಹ್ಮ
ಭಕ್ತಿ ಮಾಡ್ಯಾರಾs
ಭಕ್ತಿ ಮಾಡಿ ಕೈಲಾಸ ಇಳದಾರಾs
ಸೇವಾಕ ನಿಂತಾರಾs
ನಿತ್ಯ ಮಾಲಿ ಹೂವಾs
ಅಮಸಿದ್ಧ ಒಯ್ತಾರಾs || ನಿತ್ಯ  ….. . . . ||
ಬಗೀಚಕ ಕಾವಲ ಶಿವ ಇಟ್ಟಾರಾs
ಅಜಾನು ವೃಕ್ಷ ಕೈಲಾಸ್ಕ ಬೆಳಿಸ್ಯಾರಾs
ಬಾರಾ ವರ್ಷ ಭಕ್ತಿ ಮಾಡ್ಯಾನೊ ದೇವರಾs
ಕೇಳರಿ ಭಯಂಕರಾs
ಭಕ್ತಿ ಶ್ರೇಷ್ಠ ಆಯ್ತೊ ಶಿವನಲ್ಲಿ ಜೋರಾs
ಸತ್ವ ಪರೀಕ್ಷೆ ಆಗೊದು ಬಂತು ಅವನಲ್ಲಿ ಪೂರಾs
ಮನದಲ್ಲಿ ತಂದಾನೊ ಅಹಂಕಾರಾs
ನನ್ನ ಹೊರತು ಇಂತಾ ಭಕ್ತಿ ಮಾಡವರ್ಯಾರುs
ಇಲ್ಲಂದೋ ತಾ ಚತುರಾs
ಹಂಕಾರ ಮಾತು ತಿಳಕೊಂಡು ಶಂಕರಾs
ಯಾಳೆ ಎಂದು ಬರತದಂದೊ ನೋಡ್ಯಾನು ದೇವರಾs
ಮಾಳಿಂಗರಾಯ ಮರತ್ಯಾಕ ಇದ್ದವರಾs
ಲಿಂಗ ಬೀರಪ್ನ ಭಕ್ತಿ ಮಾಡಿ ಕೀರ್ತಿ
ಬೆಳಸಿದ ಭಯಂಕರಾs
ಅರುವ ಆಯ್ತೊ ಇವನ ಮನದಲ್ಲಿ ಪೂರಾs
ಪಾಂಡವರ ಕ್ವಾಟೀ ಹೂವಾ ಗುರವಿಗೆ ಏರ್ಸ್ಯಾರಾs
ಅನೇಕ ತರಾ ಭಕ್ತಿ ಮಾಡ್ಯಾನೊ ದೇವರಾs
ಮತ್ತೇನ ಬೇಡತಿ ಬೇಡಪಾ ಗುರವೇs
ಅಂದೋ ಮಾಳಪ್ಪ ದೇವರಾss
ಗುರುವ ಮನದಲ್ಲಿ ಮಾಡಿ ವಿಚಾರಾs
ಕೈಲಾಸ ಅಜಾನು ವೃಕ್ಷ ಹೂವ ಬೇಡ್ಯಾರಾs
ಮಾಳಿಂಗರಾಯಾ ತರತಿನೊ ಅಂದವರಾs
ನಿನ್ನ ವರವ ಇದ್ದರ ಸಾಕು ನನಗs
ಹೋಗ್ತೀನಿ ಅಂದಾರಾss
ಇಲ್ಲಿಗಿ ಒಂದ ಸಂದ ಮುಗಸುವೆ ಪೂರಾs
ಮುಂದ ಕೇಳರಿ ಕೈಲಾಸ ಕತಿ ಸಾರಾs
ಕಾಯಗೊಂಡು ಕೈಲಾಸ್ಕ ಹೋಗ್ಯಾರಾs
ಹುಲಜಂತಿ ಅಡಿವೆಪ್ಪs
ತಿಳಸ್ಯಾರೊ ಕವಿಗಾರಾss
* * *
ಸಿದ್ಧ ಸಿದ್ಧರಲ್ಲಿ ಭೇದ ಹುಟ್ಟಿ ಮುಂದs
ಬೆಳದದ ಗುದಮುರಗೀss
ಬಿ.ಎ ಕಲಿತವನ ಜೋಡಿ ಬಿನ್ನೆತ್ತೆ ಕಲಿತವs
ನಿಂತಾನ ಕುಸ್ತೀಗೀss || ಬಿ.ಎ ….. . . . ||
ರಾವಣ ಇದ್ದಲ್ಲಿ ರಾಮ ಹುಟ್ಯನೊ ಅವನs
ಹಂಕಾರ ಮುರಿದುಕ್ಕಾಗೀss
ದೈತ್ಯರು ಇದ್ದಲ್ಲಿ ದೇವರು ಹುಟ್ಯಾರೋss
ಸೊಕ್ಕ ಮುರಿದುಕ್ಕಾಗೀss || ದೈತ್ಯರ ….. . . . ||
ಅಮಲಸಿದ್ಧ ಬಂದಲ್ಲಿ ಮಾಳಪ್ಪ ಹುಟ್ಯಾನೋss
ಗರ್ವ ಮುರಿದುಕ್ಕಾಗೀss
ಗರ್ವ ಮುರಿದು ಅವಗ ಅರುವ ಕೊಡತಾನೋss
ಕೇಳಿರಿ ಶಿವಯೋಗೀss || ಗರ್ವ ….. . . . ||
ಬ್ರಹ್ಮ ಜ್ಞಾನಿ ಮಾಹಾ ಮಹಿಮಾ ಪುರುಷ ಹಾನೋss
ಕೇಳರಿ ಮಹಾಯೋಗೀss
ಹರ ಮುನಿದರೆ ಗುರು ಕಾಯಾವ ಬ್ಯಾರೆ ಅಂತs
ತಿಳಿದಿದ್ದ ಮನಸೀಗೀss || ಹರ ….. . . . ||
ಇಷ್ಟ ಮಾತ ತಾ ವಿಚಾರ ಮಾಡೀss
ನಡದಾನಪ್ಪ ಸಾಗೀss
ಅಂತರ ಮಾರ್ಗಲೇ ಆಕಾಶಕ್ಕ ಹೋಗ್ಯಾನೋss
ಮಹಿಮಾ ತೋರುದಕಾಗೀss || ಅಂತರ ….. . . . ||
ಕೋಳಿ ಕೂಗಿ ಬೆಳ್ಳಿ ಚಿಕ್ಕಿ ಉದೀನಾಯ್ತೋs
ಕೈಲಾಸದ ಗಿರಿಗೀss
ಅಜಾನ ವೃಕ್ಷ ಬನಕ ಕಾವಲs
ಇದ್ದರೊ ಸರಿಯಾಗೀss || ಅಜಾನ ….. . . . ||
ಮನಗಿರುವ ಜನಕ ಎಚ್ಚರ ಮಾಡಿ ಹೂವs
ಹರಿಬೇಕೆಂದ ಹೋಗೀss
ಕೂಗ ಹೊಡದ ಹಿಂದಕ್ಕ ಸರದ ನಿಂತೋs
ಭಂಡಾರ ಹೊಡದ ಹೋಗೀss || ಕೂಗ ….. . . . ||
ಎದ್ರೊ ಶಿವಗಣಾ ತಂದ್ರೊ ಬಿಲ್ಲ ಬಾಣಾs
ಮಾಳಪ್ಪನ ಕೊಲ್ಲುದಕ್ಕಾಗೀss
ಯಾವ ಲೋಕದ ಸಿದ್ಧ ಇಲ್ಲಿಗಿ ಬಂದಾನೋs
ಹೂವ ಒಯ್ಯುದಕ್ಕಾಗೀss || ಯಾವ ….. . . ||
ಭಂಡಾರ ಹೊಡದ ಜನಾ ಜಬರ ಮಾಡ್ಯಾನೋss
ಬಿದ್ದರೊ ಧರಣಿಗೀss
ಅಜಾನು ವೃಕ್ಷ ಹೂವ ಹರಿಕೊಂಡುs
ನಡದಾನಪ್ಪ ಸಾಗೀss || ಅಜಾನು ….. . . ||
ಅಷ್ಟರೊಳಗೆ ಯೋಗಿ ಅಮೋಘಿಸಿದ್ಧs
ಬಂದಾನೊ ಹೂವಿಗೀss
ಯಾವ ಲೋಕದ ಸಿದ್ಧ ಇಲ್ಲಿಗಿ ಬಂದಾನೋs
ಹೂವ ಒಯ್ಯುದಕ್ಕಾಗೀss || ಯಾವ ….. . . ||
ಹಂಕಾರದಿಂದ ಅಮಲಸಿದ್ಧ ಬಂದ ಇವನs
ಅಡ್ಡ ಆದ ಯೋಗೀss
ಜ್ಞಾನ ದೃಷ್ಟಿಲೆ ಮಾಳಪ್ಪ ತಿಳಕೊಂಡೋss
ತನ್ನ ಮನಸೀಗೀss || ಜ್ಞಾನ ….. . . ||
ಬಂದ ಗುರುವಿನ ಭಕ್ತಿ ಮಾಡ್ಯಾನೊ ಗುರವs
ಕುಂತೊ ಆನಂದವಾಗೀss
ತೆಳಗ ಬಿದ್ದಿರೊ ಹೂವ ಒಯ್ದ ಅಮಲಸಿದ್ಧs
ನಿಂತಾನ ಪೂಜಿಗೀss || ತೆಳಗ ….. . . ||
ಮೂರ ಲೋಕದ ಒಡೆಯಾ ಮುಕ್ಕಣ್ಣ ಶಿವರಾಯಾs
ಅಂತಾನೊ ಅನನೀಗೀss
ಪಜೀತಿಯಾಗಿ ಬಂದಿ ಅಮೋಘೀss
ನೀ ನನ ಭಕ್ತೀಗೀss || ಪಜೀತಿಯಾಗಿ ….. . . ||
ಬಂದರ ಬರಲ್ಯಾಕ ಹಂಕಾರ ತರಬ್ಯಾಡೋs
ನೀ ನಿನ ಮನಸೀಗೀss
ಹಂಕಾರ ಮುರದು ಮಾಳಪ್ಪ ಹೋಗ್ಯಾನೋs
ಮೃತ್ಯುಲೋಕಕ ಸಾಗೀss || ಹಂಕಾರ ….. . . ||
ಅಂದಿನ ದಿವಸ ಭಕ್ತಿ ಮಾಡ್ಯಾನ ಸಿದ್ಧs
ಮಸಸೀಗಿ ಹುಚ್ಚಾಗೀss
ಹಿಂತಾ ಮಾಳಪ್ಪನ ಸ್ವಂತ ನೋಡಬೇಕಂತೋs
ತನ್ನ ಮನಸೀಗೀss || ಹಿಂತಾ ….. . . ||
ಇಲ್ಲಿಗಿ ಒಂದ ಸಂದ ಮುಗಸಿದೆವೋs
ಹೇಳೆವೊ ಮುಂದಿನ ಸಂದಿಗೀss
ಹುಲಜಂತಿ ಊರಾ ಮತಿ ಕೊಟ್ಟ ಮಾಳಿಂಗರಾಯಾs
ಹಾಡುವ ಹುಡಗರಿಗೀss || ಹುಲಜಂತಿ ….. . . ||
ಹಾಡಿನ ಮ್ಯಾಳಾ ವರವ ಬೇಡತೆವೋs
ಕೈ ಮುಗಿದು ದೇವರಿಗೀss
ಹಾಲಮತಕ ಮೇಲ ಗದ್ದಗಿ ಹುಲಜಂತಿs
ಅಡಿವೆಪ್ಪ ಹೇಳ್ಯಾರೊ ಕೂಗೀss || ಹಾಲಮತಕ ….. . . ||
* * *
ಪಂಡಿತ ಪಂಡಿತರಿಗಿs
ಕಂಡಿತ ಹೇಳತೇವರೀss
ತಪ್ಪ ತಡಿ ನುಡಿಗಳು
ಒಪ್ಪಿ ನಿಮ್ಮಲ್ಲಿರಲೀss
ಗಲಲಲಾ ಗಲ್ಲತಿ ಮಾಡಬ್ಯಾಡರೀss
ಶಾಂತ ಸಭಾ ಚಂದವಾಗಿ ಕುಂಡರಬೇಕೋs
ಕೈ ಮುಗದ ಕೇಳತೇವರೀss
ಕೈಲಾಸದಾಗ ಇದ್ದ ಭವಳೆ ಶಂಕರಾs
ಅಮಸಿದ್ಧ ದೇವರಿಗಿ ವಾಗ್ವಾದ ನಡದಾವರೀs
ಅಮೋಘಸಿದ್ಧ ದೇವರಿಗಿ ಅಂತಾನರೀss
ನಿನ್ನಂತ ಗುರುವ ನನ್ನಂತಾ ಶಿಶುಮಗs
ಜಗದೊಳಗಿಲ್ಲಂದರೀss
ಹಂಕಾರ ಮಾತ ತಿಲಿಕೊಂಡ ಶಂಕರಾs
ಯಾಳೆ ಎಂದ ಬರತದ ನೋಡೂನಂದರೀs
ಮಾಳಿಂಗರಾಯಾ ಮರತ್ಯಾಕ ಇದ್ದಾನರೀss
ಕೈಲಾಸದಾಗ ನಿನ್ನ ಗರವ ಮುರದ ಹೂವಾs
ಒಯ್ದವ ಮಾಳಪ್ಪಾ ಅಂದರೀs
ಮಾಳಿಂಗರಾಯಾ ಮರತ್ಯಾಕ ಇದ್ದಾನರೀss
ಆಗ ಅಮಸಿದ್ಧಗ ಅಂತಾನ ಶಂಕರs
ಚಿತ್ತಿಟ್ಟ ಕೇಳಬೇಕರೀss
ಬೀಜಗುಂತಿ ಮ್ಯಾಲ ಮಾಳಪ್ಪ ಹಾನರೀs
ಅವನಕ್ಕಿಂತ ಹೆಚ್ಚ ಮರತ್ಯಾಕಿಲ್ಲರೀs
ಸುಳ್ಳ ನೀನು ಗುದ್ಯಾಡ ಬ್ಯಾಡಂದರೀs
ಆಗ ಅಮೋಘಸಿದ್ಧ ದೇವರಿಗೆಂತಾನs
ಕೇಳರೆಪ್ಪ ಇಂದರೀss
ಹೆಂತ ಮಾಳಪ್ಪ ಹಾನs
ಸ್ವಂತ ನೋಡ್ತೇನಂದರೀs
ಕೈಲಾಸ ಬಿಟ್ಟು ಸಾಗಿ ನಡದಾನರೀs
ವೇಷ ಬದಲಾಸಿ ಬಂದಾನರೀs
ಹಾಲಮತಕ ಮೇಲ ಗದ್ದಗಿ ಹುಲಜಂತಿs
ಅಡಿವೆಪ್ಪ ಹೇಳ್ಯಾನರೀss
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೩)
ಕೇಳರಿ ಮಜಕೂರಾs
ಕುಳಿತಂತ ಪಂಡಿತರಾs
ಅಮೋಘಸಿದ್ಧ ಮಾಳಪ್ನ ಕತಿ ಸಾರಾs
ಅಮೋಘಸಿದ್ಧ ಮರತ್ಯಾಕ ಇಳದವರಾs
ಶೆಟ್ಟಿ ಸಾವುಕಾರನಾಗಿ ಸಾಗಿ ಬಂದಾರಾs
ಎತ್ತು ಇದ್ದಾವೊ ಮುನ್ನೂರಾs
ಬೀಜಗುಂತಿ ಬೈಲಾಗ ಮಾಳಪ್ಪ ದೇವರಾs
ಅರವ ಆಗಿ ಅಡ್ಡಗಟ್ಟಿ ನಿಂತಾರಾs
ಅಮೋಘಸಿದ್ಧನ ನಂದಿಯ ಹಿಡಿದಾರಾs
ಅಮೋಘಸಿದ್ಧ ಅಂತಾನ ಮಾಳಪ್ಪಗs
ಹೆಂತಾ ಚಮತಕಾರಾs
ನಾನು ಇದ್ದೇನಿ ಕೇಳೊ ಶೆಟ್ಟಿ ಸಾಹುಕಾರಾs
ನಂದಿ ಯಾಕ ನೀನು ತಂದಿದಿ ದೇವರಾs
ಅವಸರ ಮಾಡಿ ಬಿಡಬೇಕೊ ಅಂದವರಾs
ಮಾಳಿಂಗರಾಯ ಅಮೋಘಸಿದ್ಧಗಂತಾನs
ಕೇಳರಿ ಮಜಕೂರಾs
ಅಮೋಘಸಿದ್ಧ ಮನದಲ್ಲಿ ವಿಚಾರಾs
ಅಮೋಘಸಿದ್ಧ ಮನಕ ಮಾಡಿ ವಿಚಾರಾs
ಧನ್ಯ ಧನ್ಯ ಸಿದ್ಧ ಹೆಚ್ಚೀನ ದೇವರಾs
ಮದಲೆ ನುಡದಾರ ಪರಮೇಶೂರಾs
ನುಡಿದಂತೆ ನಡೆಯುವ ಹಾನ ಹೆಚ್ಚಿನ ಸಿದ್ಧಾ
ಇವನೆ ಮಳಪ್ಪ ದೇವರಾs
ಮುನ್ನೂರು ಎತ್ತಲ್ಲಿ ಮಾಯ ಮಾಡ್ಯಾರಾs
ನಂದಿ ಹಿಡಿದಕೊಂಡ ದಡ್ಡೀಗಿ ಹೋಗ್ಯಾರಾs
ದಡ್ದೀ ಮ್ಯಾಲ ಮೂರುತಿ ಆದವರಾs
ಹೊತ್ತ ಮುಣಗುದಕ ಕುರಿ ದಡ್ಡ್ಯಾಗ ಹಾಸಿs
ಜೋಡಿಲೆ ಕುಳಿತವರಾs
ಮಾಳಪ್ಪ ತಗದಾನೋ ಜ್ಞಾನದ ಕತಿ ಸಾರಾs
ಸಿದ್ಧಿ ಒಳಗ ಸುಖಾ ಇಲ್ಲೇಳು ಅಂದಾರಾs
ಬೆಳತನ್ಕ ಬ್ರಹ್ಮಜ್ಞಾನ ತಿಳಿಸ್ಯಾರಾs
ಬ್ರಹ್ಮ ಜ್ಞಾನ ತಿಳಿಸಿ ಅಮೋಘಸಿದ್ದನ
ಭ್ರಮೆ ಬೈಲ ಮಾಡ್ಯಾರಾs
ಇಳಿತೊ ಕೇಳರಿ ಅವಗ ಸೂಕ್ಷ್ಮ ಹಂಕಾರಾs
ಮಾಳಪ್ಪ ದೇವರ ಕಂಡು ಹಿಡಿದಾರಾs
ತಾಯ್ಗಿ ಮಾಯದಿಂದ ತಿಳಿಸ್ಯಾರಾs
ಅವುಸರ ಮಾಡಿ ತಾಯಿ ಊಟಕ್ಕs
ತರಬೇಕ ಎಡಿ ಎಂದು
ಕಣ್ಣವ್ಗ ಹೇಳ್ಯಾರಾs
ತಾಯಿ ಕಣ್ಣವ್ವ ಮಾಡಿ ಅವಸರಾs
ಮಕ್ಕಳಿಗಿ ಎಡಿ ಬಡಸಿ ಕೊಟ್ಟು ಕಳುವ್ಯಾರಾs
ಈರವ್ವ ಶರಣಿ ಬಂದಾಳೊ ಅವಸರಾs
ಲಾಗ ಬೇಗದಿಂದ ಬೀಜಗುಂತಿಗಿ ಬಂದು
ಮೂರುತಿ ಆದವರಾs
* * *
ಪಂಡಿತ ಪಂಡಿತರಿಗೆs
ಕಂಡಿತ ಹೇಳತೇವೊs
ಕೇಳರಿ ಬಲ್ಲವರಾs
ನೀವು ಕೇಳರಿ ಬಲ್ಲವರಾs
ಹೆಡಗಿ ಹೊತ್ತುಕೊಂಡು ಈರವ್ವ ಶರಣೀs
ದಡ್ಡೀಗಿ ಬಂದವರಾs || ಹೆಡಗಿ ….. . . ||
ಮಾಳಿಂಗರಾಯ ಮಾಯದಿಂದ ನೀರs
ಮಾಯ ಮಾಡಿದವರಾs
ನೀರ ಕೊಡುವುದಕ್ಕ ಈರವ್ವ ಶರಣೀs
ತೆಂಬಗಿಗೊಂಡು ಕೊಡದ ಹಂತೇಲಿ ಹೋಗಿ
ತಾವೇ ನೋಡವರಾs
ನೀರು ಇಲ್ಲೇಳು ಅಂದವರಾs
ಕೊಡಾ ತಗಿದುಕೊಂಡು ನೀರಿಗಿ ಈರವ್ವಾs
ಸಾಗಿ ನಡದವರಾs || ಕೊಡಾ ….. . . ||
ಯೋಗಿ ಅಮೋಘಿ ಅಂತಾನ ಬೋಗೀs
ಕೇಳರಿ ಮೆಜಕೂರಾs
ಮಳಿಕೀಲಿ ಬೆಳೆಕೀಲಿ ಇಬ್ಬರ ಹಂತೀಲಿs
ಐತೆಪ್ಪ ಏಕ ಪ್ರಕಾರಾs
ಇಬ್ಬರು ಕೂಡಿ ನಾವು ಮಳಿಯ ಕರೆವೂನಂತs
ಆಗ ಜೋಡಿಲಿ ನಿಂತರಾs
ಈರವ್ವ ಶರಣಿ ಹೊಳ್ಳಿ ಬಂದ ಅಲ್ಲೀs
ನೋಡುತ ನಿಂತವರಾs || ಈರವ್ವ ….. . . ||
ಸೂಕ್ಷ್ಮ ಅಹಂಕಾರದಿಂದ ಅಮೋಘಸಿದ್ಧ ಬಂದs
ಮುಂದ ನಿಂತವರಾs
ಕಂಬಳಿ ಬೀಸಿ ಮರತ್ಯಾಕ ಮಳಿ ಮಾರs
ತಾವೇ ಕರದವರಾs

ಸಿಡಿಲ ಮಿಂಚ ಗುಡಗ ಗಾಳಿ ದೇವರುs
ಓಡಿನೇ ಬಂದವರಾs
ಗಡಗಡ ಅವಾಜ ಮಾಡಿದವರಾs
ಇಬ್ಬನಿ ಹಂಗ ಮಳಿ ಹನಿ ಬೀಳತಿತ್ತುs
ಕೇಳರಿ ಮಜಕೂರಾs || ಇಬ್ಬನಿ ….. . . ||
ಕುಡಿಬೇಕಂದರ ನೀರ ಸಿಗದಂಗಾಯ್ತೋs
ಹೆಂತಾ ಚಮತಕಾರಾs
ಮೂರು ಮಾತುಗಳ ಕೇಳಿ ಅಮೋಘಸಿದ್ಧs
ಹಿಂದಕ ಸರದವರಾs
ಅಷ್ಟರಲ್ಲಿ ವೀರ ಪುರುಷ ಮಾಳಿಂಗರಾಯs
ಮುಂದೆ ಬಂದವರಾs
ಗುರುವ ಬೀರಲಿಂಗನ ಧ್ಯಾನವ ಮಾಡಿs
ಕಂಬಳಿ ಬೀಸ್ಯಾರಾs || ಗುರುವ ….. . . ||
ಕಂಬಳಿ ಬೀಸಿ ಮರತ್ಯಕ ಮಳಿಗಳs
ತಾವೇ ಕರದವರಾs
ಭೂಮಿ ಬುಬ್ಬಾರಿ ಎಲ್ಲ ನೀರ ಹರಿತಿತ್ತೊs
ಕೇಳರಿ ಭಯಂಕರಾs
ಹಳ್ಳ ಹರಿವು ತುಂಬಿ ಹರಿಯತಾವs
ಎಂತಾ ಚಮತಕಾರಾs
ಆಗಿಂದಾಗ್ಗೆ ತೋರ್ಯಾನು ಚಮತಕಾರಾs
ಹೆಚ್ಚಿನ ಮಾಳಿಂಗರಾಯ ಮರತ್ಯಕ ಮಳಿಗಳs
ತಾವೇ ಕರದಾರಾs  || ಹೆಚ್ಚಿನ ….. . . ||
ಅಮೋಘಸಿದ್ಧನ ಕರ್ಕೊಂಡ ಮಾಳಪ್ಪs
ಊಟದಲ್ಲಿ ಮಾಡ್ಯಾರಾs
ಐದು ಬೀಜ ಮರಿ ಅಮೋಘಸಿದ್ಧs
ಮಾಳಪ್ಗ ಬೇಡ್ಯಾರಾs
ಐದು ಮರಿಗಳ ಸಿದ್ಧ ಮಾಳಿಂಗರಾಯs
ಕೊಟ್ಟಲ್ಲಿ ಕಳುಹ್ಯಾರಾs
ಅಹಾs ಕೊಟ್ಟಲ್ಲಿ ಕಳುಹ್ಯಾರಾs
ಎಣಗಿ ಮಠದಾಗ ಜಂಬೂ ನೀಲ ಜಕ್ಕರಾಯs
ಅಡ್ದ ಬಂದಾರಾs
ಅಡ್ಡಗಟ್ಟ ಅಮೋಘಸಿದ್ಧಗs
ಕರ್ಕೊಂಡ ಒಯ್ದಾರಾs
ಮಾಳಪ್ಪ ಕೊಟ್ಟಿದ್ದ ಐದು ಮರಿಗಳ
ಪ್ರಾಣ ಬಿಡಿಸ್ಯಾರಾs
ಪ್ರಾಣ ಬಿಟ್ಟ ಮರಿ ಅಮೋಘಸಿದ್ಧ ಎಬ್ಸಲಿಲ್ಲs
ಕೇಳರಿ ಮಜಕೂರಾs
ಜಕ್ಕಪ್ಪರಾಯ ಮರಿಯ ಎಬ್ಬಿಸಿ
ಕೆರಿ ಕುರಿಯಾಗ ಕೂಡಿಸ್ಯಾರಾs || ಜಕ್ಕಪ್ಪರಾಯ ….. . . ||
ಕಂಬಳಿ ಬೆತ್ತ ಕುಂಡ್ರವ ನಂದಿ
ಅಮ್ಸಿದ್ಧ ಬಿಟ್ಟಾರಾs
ಎಣಕಿ ಮಠದಲ್ಲಿ ಜಾಡಿ ಅಮೋಘಸಿದ್ಧ
ಬಿಟ್ಟಲ್ಲಿ ಬಂದಾರಾs
ಕ್ಯಾವಿಯ ಕಂತ್ಯಾಗಿ ಬಣ್ಣದ ಜೋಳಗೀs
ಡ್ರೆಸ್ಸು ತೊಟ್ಟಾರಾs
ಅವರು ಡ್ರೆಸ್ಸು ತೊಟ್ಟಾರಾs
ಮೃತ್ಯುಲೋಕದಾಗ ಮುಮ್ಮೆಟ್ಟ ಗಿರಿಮ್ಯಾಲs
ಅಮಸಿದ್ಧ ಇರತಾರಾs || ಮೃತ್ಯುಲೋಕದಾಗ ….. . . ||
ಅಮಸಿದ್ಧ ಮಾಳಪ್ಪ ಸೌಗಾದಿ ಸಿದ್ಧರಂತs
ತಿಳಿಸ್ಯಾರೋ ಹಿರಿಯರಾs
ಹಾಲಮತಕ ಮೇಲ ಗದ್ದಗಿ ಹುಲಜಂತಿ
ಅಡಿವೆಪ್ಪ ಹೇಳ್ಯಾರಾs
* * *
ಶಿವಸಿದ್ಧ ಮಾಳಪ್ಪ ಇದ್ದs
ಗುರುವಿನ ಭಕ್ತಿ ಮಾಡಿದ್ದೋs
ಭಕ್ತಿ ಮಾಡಿದ್ದ ಭವ ಗೆದ್ದಿದ್ದs
ಮರತ್ಯಾಕ ಮಿಗಿಲಾಗಿದ್ದs || ಭಕ್ತಿ ….. . . ||
ಬೀಜಗುಂತಿಯ ಮ್ಯಾಲ ತಾ ಇದ್ದಾs
ನಿತ್ಯ ಕುರಿಗಳ ಹಿಂಡ ಕಾಯ್ತಿದ್ದಾs
ಅಂಗದಲ್ಲಿ ಲಿಂಗ ತಿಳದಿದ್ದಾs
ಇಷ್ಟಲಿಂಗದ ಸೇವೆ ಮಾಡದ್ದಾs
ಯಜ್ಞ ಹೂಡಿದಾ ಧೂಪ ಹಾಕಿದಾs
ಹೊಗಿಯ ಎದ್ದಿತಪಾ ಮುಂದs || ಯಜ್ಞ ….. . . ||
ಸಿದ್ಧ ಮಾಳಪ್ಪನ ಭಕ್ತಿಯಿಂದs
ಭೂಮಿ ನಡುಗಿತು ಕೇಳರಿ ಆವತ್ತೋs
ಗಗನ ನಡುಗಿತು ಕೇಳರಿ ಆವತ್ತೋs
ಒಡ್ಡಿ ವಾಲಗ ಆವಾಜದಿಂದs
ಕೈಲಾಸದ ಲೀಲಾ ಲಾಯವ್ವ
ದೈತ್ಯರ್ಗಿ ತಿಳಿಸ್ಯಾಳೋ ಬಂದೋs
ಕೈಲಾಸ್ದ ಸಿರಿ ಲಾಯವ್ವs
ದೈತ್ಯರ್ಗಿ ತಿಳಿಸ್ಯಾಳೊ ಬಂದೋs
ನಾಲ್ಕು ಮಂದಿ ದೈತ್ಯರು ಬಂದs
ಹಾವಿನ ಲಡ್ಡಕ ಎಲಿ ಹಿಡದs
ಸಿದ್ಧ ಮಾಳಪ್ಪಗ ತರತೇವ ಅಂದಾರಾs
ಸರ್ಪಿನ ಬಲಿಗಳ ತಾವೇ ಗೊಂಡs
ದೈತ್ಯರೆಲ್ಲ ಕೈಲಾಸದಿಂದs
ಮರತ್ಯಕೆ ಬಂದವರಾs  || ದೈತ್ಯರೆಲ್ಲ  ….. . . ||
ಸಿಡಿಯಾಣ ಮಠಕೆ ಬಂದುs
ಬಾಗಲ್ಕ ಬಲಿಗಳ ಒಗದಾರಾs
ಮಾಳಪ್ಪ ಗುಡಿಯಾಗೆ ಇದ್ದಾರಾs
ಗುರು ಸೇವೆ ತಾನು ಮಾಡ್ತಿದ್ದಾs
ಅರುವ ಆದಿತ ಅಲ್ಲೀ
ಎತ್ತಿ ಆರುತಿ ಬೆಳಗಿದ್ದಾs
ಹೊರಗ ಬಂದಾಗ ಮಾಡಿದ್ದಾs
ಮಾಯಿಂದ ಬಲಿಗಳ ಹೊಳಿಸಿದ್ದಾs
ದೈತ್ಯರ್ಗಿ ಬಲಿಗಳ ಹಾಕಿದ್ದಾs
ಬನ್ನಿ ಗಿಡಕ ಒಯ್ದು ಕಟ್ಟಿದ್ದಾs
ಹಾವಿನ ಲಡ್ಡ ಕೈಯಲ್ಲಿ ಹಿಡದಾs
ಮೂಗಣ್ಣಗ ಮುಳ್ಳ ಹಾಸಿದ್ದಾs || ಹಾವಿನ ….. . . ||
ದೈತ್ಯರ ಹಂತೀ ಕಟ್ಟಿದ್ದಾs
ಮೂಗಣ್ಣಗ ಮುಳ್ಳ ತುಳಸಿದ್ದಾs
ಹಾವಿನ ಲಡ್ಡಲ್ಲಿ ತಾನೇ ಹೊಡಿತಿದ್ದಾs
ಹುಣಸಿನ ಜರಲಲಿ ಕರಿ ತಗದಿದ್ದಾs
ದೈತ್ಯರದು ದುಬ್ಬದ ಹುರೀs
ಬಡಿದು ತೊಗಲ ತ್ವಾಟಿ ತಗದಾs || ದೈತ್ಯರದು ….. . . ||
ಗಾಬರಿಯಾಗಿ ದೈತರು ಬಾಯಿ ತೆರೆದುs
ಹೊಟ್ಟಿ ಹಸದಾವು ನಮ್ಮದು ಅಂದಾರಾs
ಅಂಗಾಲ ಬೆಂಕಿ ಆಗಿs
ದುಬ್ಬ ಉರಿಸಿಕೊಂತs
ಶರಣ ಬಂದ್ರು ಮಾಳಪ್ಪಗ ಅಲ್ಲೀs
ಹೋಗ್ತೀವಿ ನಾವು ಕೈಲಾಸ್ಕ ಅಂದಾರಾs || ಶರಣ ….. . . ||
ಮಾಯದ ಕರುಣದಿಂದಾs
ಹಂತಿ ಬಿಡಿಸಿ ಮಠಕ್ಕೆ ತಂದಾs
ಹಾಲುಬಾನ ಹೊಟ್ಟಿಗಿ ಹಾಕಿದ್ದಾs
ದೈತರ ಗರ್ವ ತೊಳದಿದ್ದಾs
ಮಾಳಪ್ಪ ಜ್ಞಾನ ಹೇಳಿ
ಹೋಗಿ ಬರಬೇಕ ಅಂದಾs || ಮಾಳಪ್ಪ ….. . ||
ಬಿಟ್ಟರ ಸಾಕು ಅಂದs
ಬಿಡ್ಡ ದೈತ್ಯರು ಓಡಿ ಹೋದಾರಾs
ಹೋಗಿ ಹೇಳ್ತಾರ ಸಿರಿದೇವಿ ಮುಂದs
ನೀವು ಹೋಗಬ್ಯಾಡ್ರಿ ಅಲ್ಲಿಗಿ ಅಂದಾರಾs
ಮಾಯದಾಟದಲಿ ಮಾಳಪ್ಪ
ಮರತ್ಯಕ ಮಿಗಿಲದಾನಂದಾರಾs || ಮಾಯದಾಟದಲಿ ….. . . ||
ಹುಲಜಂತಿ ಗ್ರಾಮ ನುಡಿ ಚಂದಾs
ಕವಿ ಅಡಿವೆಪ್ಪನ ನುಡಿಯಿಂದಾs
ಕೇಳಿದವರೆಲ್ಲ ಆದಾರು ದಂಗಾs
ದೇಶಾದ ಮ್ಯಾಲ ಪದಗಳs
ಕೊಟ್ಟ ಕಳವ್ಯಾರೋ ಚಂದಾs || ದೇಶಾದ ….. . . ||
* * *
ಮಾಯಿನ ಮೀರಿ ನಡೆದವನೆ ಜಾಣಾs
ಮಾಯಿ ಹತ್ರ ಬಿದ್ದವ ಅನಸ್ಯಾನ ಕ್ವಾಣಾs
ಮಾಯಿ ಕತಿ ಕೇಳ್ರೆಪ್ಪ ನೀವು ಪೂರ್ಣಾs
ಶಿವನ ಮಗಳು ಶ್ರೀದೇವಿ ಲಾಯವ್ವನ ಕತಿ
ಕೇಳರೆಪ್ಪಾ ಸಂಪೂರ್ಣಾs
ದೈತ್ಯರ ಮಾತ ಕೇಳಿ ಹೊಂಟ ನಿಂತರೇನಾs
ಕ್ವಾಣಿನ ಬಂಡಿ ಹೂಡಿ ಸಮಾನಾs
ಇಸದ ಕೊಡಾ ಒಂದು ಬದೀಲಿ ಇಟ್ಟುಕೊಂಡು
ಹೊಂಟ ನಡೆದಾರೇನಾs
ಲಾಯವ್ವ ಮುಂದ ಸಿರಿದೇವಿ ಹಿಂದs
ಹಿಡಿದ ಒಯ್ಯಬೇಕೆಂದ್ರೊ ಸಿದ್ಧ ಮಾಳಪ್ಪನಾs
ಹಾವಿನ ಲಡ್ದ ಕೈಯಾಗ ಹಿಡಿದರೇನಾs
ಪೊತ್ರ ಜನಕ ಬಂಡಿ ಹೊಡಿಲಾಕ ಹಚ್ಚೀs
ಕೈಲಾಸ ಬಿಟ್ಟಾರೇನಾs
ಕೊಲ್ಲಾಪೂರ್ಕ ಇಳಿತೊ ಬಂಡಿ ಎನಾs
ಸಾಗಿ ಮುಂದಕೆ ಬಂದ್ರು ಅವರೇನಾs
ಮಾಳಪ್ಗ ಅರುವ ಆದಿತೇನಾs
ಮಾಯ್ದಿಂದ ಬಂಡಿಗಾಲಿ ಒಡದಾನ
ಬಂಡಿ ಹಳ್ಳಕೇನಾs
ಬಂಡಿಗಾಲಿ ತಯ್ಯಾರ ಮಾಡುವs
ಕೆಲಸದಲ್ಲಿ ತೊಡಗಿಸಿ ಕುಂತ್ರೋ ಸುಮ್ಮನಾs
ಮಾಳಪ್ಪ ಹೇಳಿ ಹ್ವಾದೊ ಗುರುವಿನಾs
ಬಂಡಿಗಾಲಿ ಹಾಯ್ಸಿಗೊಂಡು ಬಂದಾರ ಅವರು
ಕಂಡಾರು ಸಿಡಿಯಾಣಾs
ಬಂದು ಕೇಳತಾರ ಅವರು ಲಿಂಗ ಬೀರಪ್ಪನಾs
ಎಲ್ಲಿ ಹೋಗ್ಯಾನ ನಿನ್ನ ಶಿಷ್ಯ ಮಾಳಣ್ಣಾs
ಅವಸರ ಮಾಡಿ ಹೇಳಬೇಕೊ ಸುಮ್ಮನಾs
ಅಕ್ರಾಳ ವಿಕ್ರಾಳ ಇವರ ರೂಪ ನೋಡಿs
ಗುರುವ ತಿಳಿಸ್ಯಾನ ಅವಸರಲೇs
ಶಿಷ್ಯ ಹೋಗ್ಯಾನ ಕ್ವಾಣೂರ ಸ್ಥಳಕೇನಾs
ಅಲ್ಲಿಗಿ ಹೋದರ ನಿಮಗ ಸಿಗ್ತಾನ ಶರಣಾs
ಗುರ್ತ ಕೇಳಿ ಮುಂದಕ ಸಾಗ್ಯಾರೇನಾs
ಇಲ್ಲಿಗಿ ಒಂದು ಸಂದ ಮುಗದಿತೋs
ಕತಿ ಉಳಿತೊ ಕೇಳರಿ ಸಂಪೂರ್ಣಾs
ಹಲಜಂತಿ ಗ್ರಾಮಾ ಕವಿಗಳ ಠಿಕಾಣಾs
ಅಡಿವೆಪ್ಪ ಮಾರಾಯ್ರು ತಿಳಿಸ್ಯಾರ ಪುರಾಣಾs
ಹಾಲಮತ ಬೆಳಸಂದೊ ಪರಿಪೂರ್ಣಾs
ಹಿಂಡ ವೈರಿ ಗಂಡ ಚೆಂಡ ಆಡಿನ ಪುಂಡs
ಮಾಳಪ್ಪ ದೇವರ ಪುರಾಣಾs
* * *
ಲಾಯವ್ವ ಕರದಾಳೊ ಏ ದೇವ ನಿನಗs
ಲಾಯವ್ವ ಕರದಾಳೊ ಏ ಅಣ್ಣ ನಿನಗs
ಹಾದಿ ನೋಡುತ ದಾರಿ ಕೇಳುತs
ಬಂದಾಳೊ ತಳಕs
ಮಾಳಪ್ಪ ಹೋಗ್ಯಾನ ಕ್ವಾಣೂರದಾಗs
ಲಾಯವ್ವ ಬಂಡಿ ಬಿಟ್ಟಾಳೋ ಭವದಾಗs
ಬಂಡಿ ಹೋದಿತೊ ಕ್ವಾಣೂರ ಮಠದಾಗs
ಲಾಯವ್ವ ಕರದಾಳೊ ಏ ಅಣ್ಣ ನಿನಗs
ಕರಿ ದೇವರಿಗಿ ಕೇಳತಾಳೊ ಆಗs
ಶರಣ ಮಾಳಪ್ಪನ ಸುದ್ದಿ ಹೇಳೊ ನನಗs
ಕರೀ ದೇವರ ಅಂತಾನೊ ಅವಳೀಗೀs
ಶರಣ ಇದೆ ಈಗ ಹೋಗ್ಯಾನs
ಹಗರಗಿ ಮಠದಾಗs
ಬಂಡಿ ಹೊಳಸ್ಯಾಳ ಕೇಳರಿ ಆಕಾಶದಾಗs
ಗಾಲಿ ಬಡದಿತೊ ಕಳಸೀಗೀs
ಕರಿ ದೇವರ ಕಳಸ ಬಿತ್ತೊ ಆಗs
ಕಳಸ ಇಲ್ಲೊ ನೋಡ್ರಿ ಗುಡಿಗೀಗs
ಸಾಗಿ ಬಂದಳೊ ಹಂಗರಗಿ ಭೂಮ್ಯಾಗs
ಗಲಲಿಂಗನ ಕೇಳ್ಯಾಳೊ ಆಗs
ಸಿದ್ಧ ಮಾಳಪ್ಪ ಎಲ್ಲಿ ಇರತಾನೋs
ಹೇಳೊ ನನಗೀಗs
ಗಜಲಿಂಗ ಹೇಳತಾನ ಅವರೀಗೀs
ಮಾಳಪ್ಪ ಹೋಗ್ಯಾನೊ ಹುನ್ನೂರ ಮಠದಾಗs
ಅಲ್ಲಿ ಹೋಗ್ಬೇಕು ತಾಯಿ ಬೇಗs
ಮಾತ ಕೇಳಿ ಹೊಂಟಾರ ಆವಾಗs
ಹುನ್ನೂರ ಮಠಕ ಬಂದಾರ ತಾವು ಬೇಗs
ಅಲ್ಲಿ ಕುಂತಿದ್ದೊ ಭೀರಣ್ಣ ಆಗs
ಮತ್ತು ಹೇಳ್ತಾನ ಕೇಳರಿ ಅವರೀಗೀs
ಶರಣಾಂದ್ಗಿ ಮಠಕ ಹೋಗರಿ ಬೇಗs
ಗುರು ಸೋನಾರ ಸಿದ್ಧನ ಹಂತೇಕs
ಅಲ್ಲಿ ಇದ್ದಾನ ಮಾಳಪ್ಪ ಭಕ್ತಿ ಜಂಬರದಾಗs
ಹೋಗಿ ಕೇಳರೆವ್ವ ಸಿಗತಾನ ನಿಮಗs
ಬಂಡಿ ಬಿಟ್ಟಾರ ಭೂಮಿಯ ಮ್ಯಾಗs
ಸಾಗಿ ಬಂದಾರೋ ಶರಣಾಂದ್ಗಿ ಒಳಗs
ಗುರು ಸೊನಾರ ಸಿದ್ಧನ ಕೇಳ್ಯಾರ ಆಗs
ಸೊನ್ನಾರ ಸಿದ್ಧ ಹೇಳ್ತಾನ ಅವರೀಗೀs
ಇದೆ ಈಗ ಹೋದ ಸಿಡಿಯಾಣದಾಗs
ಅವರು ಹೇಳ್ಯಾರ ಕೇಳ್ರಿ ಆವಾಗs
ಬಂಡಿ ಬಿಟ್ರೊ ಭೂಮಿ ತೆಲಿಮ್ಯಾಗs
ಬರರರ ನಡಿಸ್ಯಾರೊ ಆವಾಗs
ಹೊಳ್ಳಿ ಬಂದಾರೊ ಸಿಡಿಯಾಣದೊಳಗs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೪)
ಸಿದ್ಧ ಮಾಳಪ್ಪನ ಕತಿ ಕೇಳರಿ
ಹೇಳುವೆ ನಾ ನಿಮಗs
ಸಿಡಿಯಾಣ ಮಠದಾಗ ಮಾಯದ್ಲಿ ನಿಂತಾನs
ಕೇಳ್ರೆಪ್ಪ ಆವಾಗs
ಮಾಯ್ದಿಂದ ಮೂಗುತಿ ಮಾಯ ಮಾಡ್ಯಾನಾs
ಕೇಳರಿ ಆವಾಗs
ಮೆಟ್ನಾಲ್ಗಿ ಹಚ್ಚಿ ಮಣ್ಣ ತೂರತಾರs
ಕೇಳರಿ ಆವಾಗs
ಎತ್ತ ತೂರಿದರ ಸಿಗವಲ್ದ ಮೂಗುತಿs
ಗಾಬರಿಯಾದಾರಾಗs
ಇಬ್ಬರು ಗಾಬರ್ಯಾದಾರಾಗs
ನೀರು ಕುಡ್ದ ಕೇಳ್ರಿ ಹೊಳ್ಳಿ ನಿಂತಾರೊs
ಮಣ್ಣ ತೂರುದಕs
ಹೊಳ್ಳಿ ಬಂದ ಸಿದ್ಧ ಮಾಳಪ್ಪ ಹೇಳ್ತಾನs
ಕೇಳರಿ ತಾಯಂದ್ಯಾರ್ಗೀಗs
ನಿಮ್ಮ ಮೂಗುತಿ ನಿಮ್ಮ ಉಡಿಯಾಗ ಲಾಯವ್ವ
ಹೈರಣ್ಯಾಕ ಭವದಾಗs || ನಿಮ್ಮ ಮೂಗುತಿ ….. . . ||
ಉಡಿಯ ಜಾಡಿಸಿದಾಗ ಮೂಗುತಿ ಉದುರಿತೊs
ಬಿತ್ತೊ ಧರಣಿಮ್ಯಾಗೋs
ಆವಾಗ ಬಿತ್ತೊ ಧರಣಿಮ್ಯಾಗೋs
ಮೂಗಿನ ಮೂಗುತಿ ಮೂಗ್ನ್ಯಾಗ ಇಟ್ಟಕೊಂಡು
ಕೇಳ್ತಾರ ಅವನಿಗೀs || ಮೂಗಿನ ….. . ||
ಸಿದ್ಧ ಮಾಳಪ್ಪಾ ಎಂಬಾವ ಎಲ್ಲೀs
ಹೇಳಬೇಕೊ ನಮಗs
ಮುಪ್ಪಾನ ಮುದುಕಾಗಿ ಬಂದಿದ್ದೊ ಮಾಳಣ್ಣಾs
ಹೇಳಿದ್ದೋ ಅವರಿಗೀs
ಬಾರವ್ವಾ ತಾಯ್ದ್ಯಾರ ನಾನೇ ಮಾಳಣ್ಣಾs
ಇದ್ದೀನಂದನಾಗs
ಅವನು ಇದ್ದೀನಂದನಾಗs
ಇಷ್ಟ ಮಾತು ಕೇಳಿ ಹುಚ್ಚಾಗಿ ಇಬ್ಬರು
ನಿತ್ತಾರ ಇದರೀಗೀs
ಬೇಗ ಬರಬೇಕ ನೀನು ಕೈಲಾಸ್ಕ ಹೋಗೂದುs
ಐತಿ ನೋಡೊ ಈಗs
ಮಾಳಿಂಗರಾಯ ಅಂತಾನ ಅವರೀಗೀs
ಕೇಳರೆಪ್ಪ ಈಗs
ಹೈರಾಣಾಗಿ ಮೂಗುತಿ ಕಳಕೊಂಡು
ಹೋಗೀರಿ ಭವದಾಗs
ತಾಯವ್ವ ಹೋಗೀರಿ ಭವದಾಗs
ಮೂಗುತಿ ಭೂಮಿಗಿ ಬಿದ್ದರ ಮುತ್ತೈದಿತನs
ಎಲ್ಲಿ ಐತಿ ನಿಮಗs
ಮಾಳಪ್ಪನ ಭಕ್ತೀಗಿ ಒಲಿತಾರೊ ಇಬ್ಬರುs
ನಿಂತಾರ ಭವದಾಗs
ಅವರು ನಿಂತಾರs ಬವದಾಗs
ಸಿದ್ಧರಲ್ಲಿ ಶೀಲವಂತಿ ಆಗಿ
ಮೆರಿತಾರೋ ಜಗದಾಗs
ಸಿಡಿಯಾಣದಲ್ಲಿ ವಾಸ ಮಾಡ್ಯಾರೊs
ಕೇಳರಿ ಆವಾಗs
ಸಿದ್ಧ ಮಾಳಪ್ಪನ ಭೆಟ್ಟಿಗಿ ಬರತಾರs
ಹುಲಜಂತಿ ಊರೀಗೀs
ವರುಷಕ್ಕ ಒಮ್ಮೆ ದೀಪಾವಳಿ ದಿನಾs
ಭೆಟ್ಟಿ ಕೊಡತಾರಾಗs
ಅವರು ಭೆಟ್ಟಿ ಕೊಡತಾರಾಗs
ಹೆಚ್ಚಿನ ಮಾಳಪ್ಪ ಹೆಚ್ಚ ಹಾನಂತs
ತಿಳಿದರೊ ಮನದಾಗs
* * *
ಮೂರು ಲೋಕದಾಗ ಮೂಡಿ ಮಾಳಿಂಗರಾಯs
ಹುಟ್ಟಿನಿ ಬಂದವರಾ ಕೀರ್ತಿ ಪಡದವರಾs
ಜಗವೆಲ್ಲ ಉದ್ದಾರ ಮಾಡಿದವರಾs
ಹುನ್ನೂರು ಮಠದಲ್ಲಿ ಬೀರಲಿಂಗನs
ಸೇವಾ ಮಾಡಿದವರಾs
ಗುರುವ ಬೀರಲಿಂಗ ಮಾಳಿಂಗರಾಯಾಗs
ಕರದ ಹೇಳವರಾs
ದೇಶ ಸಂಚರಾ ಮಾಡುದಕ ನಾವುs
ಹೋಗೂನು ಅಂದವರಾs
ಮಂಗಳ ಮಾರಿ ತೇಜಿ ಮಾಳಣ್ಣಾs
ಹಿಡಕೊಂಡ ತಂದವರಾs
ತೇಜಿ ತಯಾರ ಮಾಡಿ ತೇಜಿಯ ಇಟ್ಟುs
ಗುರವೀಗಿ ಕರದವರಾs
ಗುರುವ ಬೀರಲಿಂಗ ತೇಜಿಯ ಮ್ಯಾಲೆs
ಮೂರುತಿ ಆದವರಾs
ಆಹಾ ಮೂರುತಿ ಆದವರಾs
ತೇಜಿಯ ಮುಂದ ಮಾಳಿಂಗರಾಯಾs
ಸಾಗಿ ನಡದವರಾs
ಗುರುವಿನ ತೇಜಿ ಮಾಳಪ್ನ ಹಿಂಬಾಲs
ಬೆನ್ಹತ್ತಿ ಬಿಟ್ಟವರಾs
ಅಲ್ಲೆಲ್ಲಿ ಪವಾಡ ಮಾಡುತs ಮಾಳಣ್ಣs
ಸಾಗಿನಿ ನಡದವರಾs
ಹುಟ್ಟಿಯ ಬಂದವರಾs
ಜಗವೆಲ್ಲ ಉದ್ದಾರ ಮಾಡಿದವರಾs
ಅಂಗ ವಂಗ ಮಲಿಯಾಳ ದೇಶಾs
ತಿರುಗುತ ನಡದವರಾs
ಭಕ್ತಗ ಬಾಗ್ಯಾ ಬಂಜೀಗಿ ಮಕ್ಕಳs
ಕೊಡುಕೊತ್ತ ಬಂದವರಾs
ಭಾರತದಲ್ಲಿ ಬಾರಾ ಜೋತಿರ್ಲಿಂಗs
ದರ್ಶನ ಮಾಡಿದವರಾs
ಇಬ್ಬರು ಕೂಡಿ ದರ್ಶನ ಮಾಡಿದವಾರಾs
ಅಲ್ಲೆಲ್ಲಿ ಮೆಟ್ಟಾ ಮಾಡುತ ಭಕ್ತಾರ್ನಾs
ಉದ್ಧಾರ ಮಾಡಿದವರಾs
ತಿರಗೂತ ವಿದರ್ಭದಲ್ಲಿs
ಸಾಗಿನಿ ಬಂದವರಾs
ಕೋರಿಯ ಶೆಟ್ಟಿ ಭಕ್ತೀಗಿ ಒಲಿದು
ತಾವೇ ನಿಂತವರಾs
ಅಲ್ಲಿ ತಾವೇ ನಿಂತವರಾs
ಪಳಸ ಎಂಬ ಗುಡ್ದದ ಮೇಲೇs
ಮೆಟ್ಟ ಮಾಡಿದವರಾs
ಬೀರಲಿಂಗ ಮಹಿಮಾ ರೂಪದಿಂದs
ಲಿಂಗಾಗಿ ಕುಂತವರಾs
ಸಿದ್ಧ ಮಾಳಿಂಗರಾಯ ಕೆಲವೊಂದು ದಿವಸs
ಭಕ್ತಿಯ ಮಾಡಿದವರಾs
ಅಲ್ಲಿ ಭಕ್ತಿಯ ಮಾಡಿದವರಾs
ಕೋರಿ ಶೆಟ್ಟಿಗಿ ವರಗಳ ನೀಡೀs
ಮುಂದಕ್ಕ ನಡದವರಾs
ಪಳಸ ಎಂಬ ಗ್ರಾಮವೆ ಬಿಟ್ಟುs
ಸಾಗಿನಿ ಬಂದವರಾs
ಮಾನ ದೇಸದಲ್ಲಿ ಮಹಿಮಾ ತೋರಿ
ಕೀರ್ತಿನೇ ಪಡದವರಾs
ಆಹಾ ಉದ್ಧಾರ ಮಾಡಿದವರಾs
ಜಗವೆಲ್ಲ ಪವಾಡ ಮಾಡಿದವರಾs
ಅಲ್ಲೆಲ್ಲೆ ತಿರಗೂತ ಹಾಲಬಾವಿಗೀs
ಸಾಗಿನೆ ಬಂದವರಾs
ಹಾಲ ಬಾವಿಯಲ್ಲಿ ದ್ಯಾಮವ್ನ ಭಕ್ತಿಗೀs
ತಾವೇ ಒಲಿದವರಾs
ಸಿರಿಯ ಸಂಪತ್ತು ಅಷ್ಟ ಐಶ್ವರೀs
ಬೇಕಾದ್ದ ಕೊಟ್ಟವರಾs
ಕೇಳರಿ ಇದ್ದಂತ ಮಜಕೂರಾs
ಹೆಂಡಿ ದ್ಯಾಮವ್ಗ ಗರ್ವ ಬಂದರs
ಹೊಳ್ಳಿನೆ ಹೋದವರಾs
ಗರ್ವ ಬಂದಾಗ ಆರುವ ಕೊಟ್ಟs
ಮೋಕ್ಷ ನೀಡಿದವರಾs
ಹೆಂಡಿ ದ್ಯಾಮವ್ವ ಹೋಗೀs
ದೇವರ ದ್ಯಾಮವ್ವ ಅಂತs
ಕೀರ್ತೀನೇ ಸಾರವರಾs
ಅಲ್ಲಿ ಕೀರ್ತೀನೆ ಸಾರವರಾs
ಅಲ್ಲೆಲಿ ಮೆಟ್ಟ ಮಾಡುತ ಬೀರಲೀಂಗs
ಹೊಳ್ಳಿನೆ ಬಂದವರಾs
ಹುನ್ನೂರು ಸ್ಥಳದಲ್ಲಿ ಬೀರಲೀಂಗಗ ತಾನು
ನಿಜವಾಗಿ ಉಳಿದವರಾs
ಹುಲಜಂತಿ ಸ್ಥಳದಲ್ಲಿ ಮಾಳಿಂಗರಾಯs
ವಾಸ ಮಾಡಿದವರಾs
ಅಂದಿನಿಂದ ಇಂದಿಗಿ ಅನೇಕ ಪವಾಡಾs
ಮಾಡುತ ಬಂದವರಾs
ಜಗ ವೆಲ್ಲ ಕೀರ್ತೀನೇ ಬೆಳಸವರಾs
* * *
ಪಾರ್ವತಿ ಶಂಭಾ ಇಬ್ಬರು ಜೋಡೀಲೀs
ಪಗಡಿ ಆಟ ಕೈಲಾಸದಲ್ಲಿ ಹೂಡಿದವರಾs
ಆಟ ಬಾಳ ನಡದಿತಲ್ಲೀs
ಮಾಳಪ್ಪ ಗುರುವಿನ ಭಕ್ತಿ ಮಾಡತಿದ್ದೊs
ಆದೆ ಯಾಳೆದಲ್ಲೀs
ಗುರುವಿನ ಸ್ಥಾನ ಇತ್ತೊ ಸಿರಡೋಣದಲ್ಲೀs
ಭಕ್ತಿ ಮಾಡತಿದ್ದೊ ಗುರವಿಂದ ಅಲ್ಲೀs
ಧೂಪದ ಹೋಗಿ ಕೈಲಾಸದಲ್ಲಿ
ಹಂತಾ ಭಕ್ತಿ ಮಾಳಪ್ಪ ಮಾಡತಿದ್ದೊs
ಸತ್ಯುಳ್ಳ ಸಿರಡೋಣದಲ್ಲೀs
ಪಾರ್ವತಿ ಅಂತಾಳೊ ಕಒಲಾಸದಲ್ಲೀs
ಊದಿನ ಹೊಗಿ ಎಲ್ಲಿಂದ ಬಂತರೀs
ಶಂಕರ ಸುಳ್ಳ ಆಡಬ್ಯಾಡರಿಲ್ಲೀs
ಸತ್ಯ ಹೇಳರಿ ಸ್ವಾಮಿ
ಸತ್ಯುಳ್ಳ ಶರಣಾs
ಯಾವನು ಮರತ್ಯದಲ್ಲೀs
ಶಂಕರ ಹೇಳ್ತಾನೊ ಪಾರ್ವತಿಗಲ್ಲೀs
ಮಾಳಪ್ಪ ಹೆಚ್ಚಿನವ ಮರತ್ಯಾದಲೀs
ಇಷ್ಟ ಮಾತ ಪಾರ್ವತಿ ಕೇಳ್ಯಾಳಲ್ಲೀs
ಹೆಂತಾ ಮಾಳಪ್ಪ ಹಾನ
ಸ್ವಂತ ನೋಡುನಂತs
ಪಾರ್ವತಿ ಹೇಳ್ಯಾಳಲ್ಲೀs
ಪಾರ್ವತಿ ಶಂಭಾ
ಇಬ್ಬರು ಜೋಡೀಲೀs
ಕೈಲಾಸ ಇಳದಾರೊ
ಸಿರಡೋಣದಲ್ಲೀs
ಮಾಳಪ್ನ ಭಕ್ತಿಗಾಗಿ ಅಲೀs
ಮಾರ್ವಾಡಿ ವೇಷ ತೊಟ್ಟು
ಮಾದೇವ ಕುಂತಾನೋs
ಕಾಂತರ ವನದಲ್ಲೀs
ಮಾದೇವ ಬಂದ
ಸುದ್ದಿ ಮಾಳಪ್ಪಗಲ್ಲೀs
ಆರವ ಆಯ್ತೋs
ತನ್ನ ಮನದಲ್ಲೀs
ಮಾದೇವಿ ಕುಂತಾನs ಕಾಂತರದಲ್ಲಿs
ಚಂದರಮ ಚಪಗೊಡ್ಲಿ
ಧೂಪಾರ್ಥಿ ಹಿಡಿಕೊಂಡುs
ಸಾಗಿ ನಡದಾನಲ್ಲೀs
ಚಂದರಮ ಚಪಗೊಡ್ಲಿ
ಹಿಡಿದಾನ ಕೈಯಲ್ಲೀs
ಕಾಂತರದಲ್ಲೀs
ಗಿಡ ಬಳ್ಳಿ ಕಡದಾನೊ ಅಲ್ಲೀs
ಮಾಳಪ್ಪ ಸಾಗಿ ನಡದಾನಲ್ಲೀs
ಲಾಗ ಬೇಗದಿಂದs
ತನ್ನ ಗುರುವೀಗೀs
ಆರತಿ ಬೆಳಗ್ಯಾನಲ್ಲೀs
ಕೀವು ನೆಂತ್ರ ಸೋರತಿತ್ತೊs
ಮಾದೇವಂದದಲ್ಲೀs
ಪಾರ್ವತಿ ನೊಣಾs
ಹೊಡಿತಿದ್ದಳಲ್ಲೀs
ಧನ್ಯ ಧನ್ಯ ದೇವ್ರ
ಬಂದ ಕುಂತಿರೀs
ಹೆಂತಾ ಕಾಂತರದಲ್ಲೀs
ಎತಗೊಂಡ ಒಯ್ದೋs
ಸಿದ್ಧ ಇಬ್ಬರಿಗಲ್ಲೀs
ನಾನಾ ಪರೀಲೆ ಭಕ್ತಿ
ಮಾಡ್ಯಾನೊ ಅಲ್ಲೀs
ಮಾಳಪ್ಪ ಕುಂತಾನೋs
ಭವದಲ್ಲೀs
ಶೂರ ಮಾಳಪ್ಪ
ಅಲಗ ಹಿಡಿದುs
ಆಟ ಆಡ್ಯಾನಲ್ಲೀs
ಸಿದ್ಧರ ಕತಿ ಭಾಗ
ಸಿದ್ಧಾಂತದಲ್ಲೀs
ಕವಿ ಹುಟ್ಟಿ ಬರತಾವೊs
ಹುಲಜಂತ್ಯಲ್ಲೀs
ಕವಿ ನುಡಿ
ಅಡಿವೆಪ್ಪ ಹೇಳ್ಯಾನಿಲ್ಲೀs
ಗಂಡ ಮೆಟ್ಟ ಹುಲ್ಜಂತಿ ಮಾಳಪ್ಪs
ಒಲದಯ್ಯ ನಮ್ಮ ಮ್ಯಾಲೀs
* * *
ಪಾರ್ವತಿ ಮಾದೇವ್ಗ ಅಂತಾಳಲ್ಲೀs
ನಿನ ಮಗಾ ಮಾಳಪ್ಪ ಭೂಲೋಕದಲ್ಲೀs
ಅಲಗಿನ ಆಟ ಆಡ್ಯಾನಲ್ಲೀs
ಕಳ್ಳ ಕರಚು ತಗದs
ಮುಂಗೈಗೆ ಸುತ್ಯಾನೋs
ದೇವಿ ನೋಡ್ಯಾಳಲ್ಲೀs
ಪಾರ್ವತಿ ಮಾತ ಕೇಳ್ಯಾನಲ್ಲಿs
ಓಡಿ ಹೋಗಿ ಶಿವ
ಹಿಡದಾನೋ ಮಾಳಪ್ಪಗಲ್ಲೀs
ಕಳ್ಳ ಹಿಡದಾನೊ ಕೈಯಲ್ಲೀs
ಸೋರ್ತಿತ್ತೊ ರಗತಾs
ಮಾಳಪ್ಪಂದಲ್ಲೀs
ನಂದನವನದಲ್ಲೀs
ಕಳ್ಳ ಹಾಕ್ಯಾನೋs
ಮಾಳಪ್ನ ಹೊಟ್ಟೆಯಲ್ಲೀs
ಕಳ್ಳಗಿ ಕಳ್ಳs
ಮಾದೇವ ಜೋಡ್ಸ್ಯಾನೊ ಅಲ್ಲೀs
ಹೊಟ್ಟಿಯ ಮ್ಯಾಲs
ಕೈಯ ಎಳದಾನಲ್ಲೀs
ಮಾಳಪ್ಪ ಎದ್ದು
ಶಿವ ಶಿವ ಅಂದೂs
ಪಾದ ಹಿಡದಾನಲ್ಲೀs
ಪಾರ್ವತಿ ಅಂತಾಳೋ ಶಂಕರಗಲ್ಲೀs
ಮಾಳಪ್ಪ ಹೆಚ್ಚಿನವ ಮರತ್ಯದಲ್ಲೀs
ಬೇಡಿದ್ದು ಕೊಡುವುನು ಅವನಿಗಿಲ್ಲೀs
ಏನ ಬೇಡತಿ ಬೇಡೋ ಮಾಳಪ್ಪಾs
ಕೊಡುವೆನೊ ನಾನಿಲ್ಲೀs
ಮಾಳಪ್ಪ ಕೈಯ ಜೋಡ್ಸಿ ನಿಂತಾನಲ್ಲೀs
ಬಡವರ್ಗಿ ಭಾಗ್ಯ ಬೇಡ್ಯಾನೊ ಅಲ್ಲೀs
ವರುಷಕ ಒಮ್ಮೆ ದರಶನ ಕೊಡಬೇಕs
ಅಂತ ವಚನ ಕೊಡಬೇಕಲ್ಲೀs
ಮಾಳಪ್ಪ ಕೈಯ ಜೋಡ್ಸಿ ನಿಂತಾನಲ್ಲೀs
ಮಾದೇವ ತಿಳಿದಾನ ತನ್ನ ಮನದಲ್ಲೀs
ಭಕ್ತಿವಾನ ಮಾಳಪ್ಪ ಮರತ್ಯಾದಲ್ಲೀs
ಮಾಳಪ್ನ ಭಕ್ತಿಗಿ ವಿಚಾರ ನಡಿಸ್ಯಾರೊs
ಕೈಯಲ್ಲಿ ಗಿರಿಯಲ್ಲೀs
ಪಾರ್ವತಿ ಪರಮೇಶೂರ ಕೈಲಾಸದಲ್ಲೀs
ಆನಂದವಾಗಿ ಕುಳಿತಾರೊ ತಮ್ಮ ಮನದಲ್ಲೀs
ಸಿದ್ಧರ ಕತಿ ಭಾಗ ಸಿದ್ಧಾಂತದಲ್ಲೀs
ಕವಿ ಹುಟ್ಟಿ ಬಂದಾವೊ ಹುಲಜಂತ್ಯದಲ್ಲೀs
ಕವಿ ನುಡಿ ಆಡಿವೆಪ್ಪ ಹೇಳ್ಯಾನಿಲ್ಲೀs
ಗಂಡ ಮೆಟ್ಟ ಹುಲಜಂತಿ ಮಾಳಪ್ನs
ದಯ ನಮ್ಮ ಮ್ಯಾಲೀs
* * *
ಜೀವಲೋಕ ಇದು ಮರತ್ಯದಲ್ಲೀs
ಪವಾಡ ಮಾಡ್ಯಾನೊ ಈ ಜಗದಲ್ಲೀs
ಮಾಳಪ್ಪ ಸಾಗಿ ನಡದಾನಲ್ಲೀs
ಬೀಜಗುಂತಿಗಿ ಬಂದು ಬಾಗೀs
ತಾನೇ ನೋಡ್ಯಾನಲ್ಲೀs
ಬೀಜಗುಂತಿ ಮ್ಯಾಲ ಕುಂತಾನೋ ಅಲ್ಲೀs
ಮರಿಗೋಳು ಆಡೂದು ನೋಡ್ಯಾನಲ್ಲೀs
ಹೂಡಾಕ ಮರಿಯ ತಗೊಂಡ್ಯಾನಲ್ಲೀs
ಎತ್ತಾಡಿ ಮುದ್ದಾ ಕೊಟ್ಟಾನ ಮರಿಗೊಳಿಗೀs
ಆನಂದವಾಯ್ತೋ ಅಲ್ಲೀs
ಬಾಗಿಗಿ ಆನಂದ ಪಡಿಸ್ಯಾನೊ ಅಲ್ಲೀs
ಬೀಜಗುಂತಿ ಬಿಟ್ಟು ಮಾಳಪ್ಪ ನಡದಾನೋs
ಬಂದಾನೊ ಬಬ್ಬುಲಿ ವನದಲ್ಲೀs
ಬನ್ನಿ ಮಾಹಾಕಾಳಿ ಹತ್ತಿರ ಬಂದುs
ನಿಂತಾನೊ ನೋಡಲ್ಲೀs
ನಾಲ್ಕು ದಿಕ್ಕ ಸೋಸಿ ನೋಡ್ಯಾನಲ್ಲೀs
ಮನಸಿನ ವಿಚಾರ ತಾನು ಮಾಡ್ಯಾನಲ್ಲೀs
ಹೋಮಿಗಿ ಕೊರಡಾ ತಂದಾನಲ್ಲೀs
ಚಂದನ ಪಿಂಪಳ ಶ್ರೀಗಂಧ ಬನ್ನಿ
ತಂದ ಒಟ್ಯಾನಲ್ಲೀs
ಎಳ್ಳ ಬದಾಮ ಕೊಬರಿ ಒಗದಾನೊ ಅಲ್ಲೀs
ನೂಲ ಹತ್ತಿ ಎಳಿ ಸುತ್ಯಾನೊ ಅಲ್ಲೀs
ಪೂಜಿಗಿ ತಯ್ಯಾರಾದನಲ್ಲೀs
ಅರಿಷಿಣ ಕುಂಕುಮ ಹಚ್ಚಿ ಮಾಳಪ್ಪs
ಕಾಯಿ ಒಡೆದಾನಲ್ಲೀs
ಹೋಮದ ಪೂಜಾ ಮುಗಸ್ಯಾನಲ್ಲೀs
ಕಪ್ಪರ್ಲೆ ಲೋಬಾನ ಹೊತ್ತಿಸ್ಯಾನಲ್ಲೀs
ಹಾಲು ತುಪ್ಪಾ ಮ್ಯಾಲ ಹೊಡದಾನಲ್ಲೀs
ಹೋಮಿನ ಮ್ಯಾಲ ಹೂವಿನ ಮಗ್ಗೀs
ಚೆಲ್ಲಿ ಬಿಟ್ಟಾನಲ್ಲೀs
ಬನ್ನಿ ಮಾಂಕಾಳಿ ಮರ ಏರ್ಯಾನಲ್ಲೀs
ಸುತ್ತ ಮುತ್ತ ಮಾಳಪ್ಪ ನೋಡ್ಯಾನಲ್ಲೀs
ಗುರುವಿನ ಧ್ಯಾನಾ ಮಾಡ್ಯಾನಲ್ಲೀs
ಹೂವಿನ ಮಗ್ಗಿ ಅರಳಿದ್ದ ನೋಡೀs
ಕೊಂಡ ಹಾರ್ಯಾನಲ್ಲೀs
ಮಾಳಪ್ಪ ಕೊಂಡ ಹಾರ್ಯಾನಲ್ಲೀs
ಮುಂದ ಒಂದು ಹಸ್ತಾ ತೋರ್ಯಾನಲ್ಲೀs
ಸೋಮರಾಯ್ಗ ಅರುವ ಆದಿತಲ್ಲೀs
ಬೀಜಗುಂತಿ ಬಿಟ್ಟು ನಾಲ್ಕು ಮಂದಿ ಮಕ್ಕಳುs
ಓಡಿ ಬಂದರಲ್ಲೀs
ಸಿದ್ಧರ ಕತಿ ಭಾಗ ಸಿದ್ಧಾಂತದಲ್ಲೀs
ಕವಿ ಹುಟ್ಟಿ ಬರತಾವೊ ಹುಲಜಂತ್ಯಲ್ಲೀs
ಅಡಿವೆಪ್ಪ ಮಾರಾಯ್ರು ಹೇಳ್ಯರಿಲ್ಲೀs
ಗಂಡ ಮೆಟ್ಟ ಹುಲಜಂತಿ ಮಾಳಪ್ಪನs
ದಯಾ ನಮ್ಮ ಮ್ಯಾಲೀs
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೫)
ಶಾಂತ ಸಭಾ ಎಲ್ಲಾs
ಚಂದಾಗಿ ಕೇಳರೀs
ದೈವಕೂಡಿರಿಲ್ಲೀs
ಆಹಾ ದೈವಕೂಡಿರಿಲ್ಲೀs
ಮಾಳಿಂಗರಾಯಾ ಗುರುವಿನ ಭಕ್ತೀs
ಮಾಡಿದ ಭವದಲ್ಲೀs || ಮಾಳಿಂಗರಾಯ ….. . . ||
ಬನ್ನಿ ಸಾವಿರ ಬಾಗಿ ಕುರಿಗಳ ಕಾಯ್ತಿದ್ದೊs
ಬೀಜಗುಂತಿ ಮ್ಯಾಲೀs
ನಿತ್ಯ ಕಾಲದಲ್ಲಿ ಭಕ್ತಿ ಮಾಡತಿದ್ದೊs
ಸಿರಡೋಣ ಮಠದಲ್ಲೀs
ಒಂದಾನೊಂದ ದಿನ ಮುಗಿದ ಮೇಲೇs
ಬರಗಾಲ ಬಿದ್ದಿತಲ್ಲೀs
ಆಹಾ ಬರಗಾಲ ಬಿದ್ದಿತಲ್ಲೀs
ಬರಗಾಲ ಬಿದ್ದಾಗ ಮೇಗರಾಜ ಬಂದಿಲ್ಲs
ಮರತ್ಯ ಮಂಡಲದಲ್ಲೀs || ಬರಗಾಲ ….. . . ||
ತ್ಯವರೀನ ದೊಡ್ಡಿ ಹಳದಾಗ ಮಾಳಪ್ಪs
ತಾನು ಹಾಕ್ಯಾನಲ್ಲೀs
ಬಂಬು ಒತ್ತೀನ ಬಾಯಲ್ಲಿ ದೊಡ್ಡೀs
ಹಾಕೀದ ತಾನಲ್ಲೀs
ಕಾಲಗಳತಿದ್ದೋ ನಾಮ ನುಡಿಯತಿದ್ದೋs
ಕೇಳರಿ ಮಾಳಪ್ಪ ಅಲ್ಲೀs
ಆಗ ಕೇಳರಿ ಮಾಳಪ್ಪ ಅಲ್ಲೀs || ಕೇಳರಿ ….. . . ||
ಭಕ್ತಿ ನೋಡ್ಬೇಕಂತ ಭಗವಂತ ಬಂದಾನೋs
ಭವ ಮಂಡಲದಲ್ಲೀs
ಜಂಗಮರ ವೇಷಾ ತೊಟ್ಟು ದೇವರಾs
ಸಾಗಿ ಬಂದಾನಲ್ಲೀs
ಬಾಳ ಹಸುವ ಅಗ್ಯಾವಂದೋs
ತಾನು ಅಂದಾನಲ್ಲೀs
ಹಾಲು ಅನ್ನಾ ಮೊಸರ
ಉಣಸಿ ಮಾಳಪ್ಪಾs
ಶರಣ ಹೊಂದ್ಯಾನಲ್ಲೀs
ಅವನಿಗೆ ಶರಣ ಹೊಂದ್ಯಾನಲ್ಲೀs
ಅರುವುಳ್ಳ ಮಾಳಿಂಗರಾಯ ತನ್ನ ಮನಸ್ಸಿನಲ್ಲೀs
ತಾನು ಅಂದಾನಲ್ಲೀs || ಅರುವುಳ್ಳ ….. . . ||
ಸಾದೂರ ವೇಷದಲ್ಲಿ ಬಂದ ಜಂಗಮ ಅಲ್ಲೀs
ಮಾಳಪ್ಪ ಅಂದಾನಲ್ಲೀs
ಮೂರು ದಿನದಾಗ ಮರತ್ಯಕ ಮಳಿಮಾರs
ಬರ್ತಾವೋ ಕೇಳೋ ಇಲ್ಲೀs
ಮಳಿಯ ಬಂದರ ಕುರಿಗಳ ಎಲ್ಲಾs
ಹರಕೊಂಡ ಹೋಗ್ತಾವಲ್ಲೀs
ತಮ್ಮಾ ಹರಕೊಂಡ ಹೋಗ್ತಾವಲ್ಲೀs
ಲಾಗ ಬೇಗದಿಂದ ಹಳದಿಂದ ದೊಡ್ಡಿ ನೀನುs
ತ್ಯವರೀಗ್ಹಾಕೊ ಅಲ್ಲೀs || ಲಾಗ ….. . . ||
ಇಷ್ಟ ಮಾತ ಕೇಳಿ ಗುರುಧ್ಯಾನ ಮಾಡತನೋs
ಮಾಳಪ್ಪ ಹೇಳ್ತಾನಲ್ಲೀs
ಮೂರು ತಿಂಗಳ ಮರತ್ಯಾಕ ಮಳಿಮಾರs
ಇಲ್ಲೇಳಂದಾನಲ್ಲೀs || ಮೂರು ….. . . ||
ಇಷ್ಟು ಮಾತು ಸ್ವಚ್ಛ ಕೇಳಿ ಶಂಕರಾs
ಮಾಯಿ ಆದಾನಲ್ಲೀs
ಆಗ ಮಾಯಿ ಆದಾನಲ್ಲೀs
ಲಾಗಬೇಗದಿಂದ ಸಾಗಿ ಹೋದಾನೋs
ಕೈಲಾಸ ಗಿರಿಯಲ್ಲೀs  || ಲಾಗ ….. . . ||
ಮೇಘ ರಾಜನ ಕರಸಿ ಹೇಳತಾನs
ಹೋಗಂದ ಮರತ್ಯದಲ್ಲೀs
ಕರಾ ಮುಗಿದ ಮೇಲೆ ರಾಜಾ ಅಂತಾನs
ಕೇಳರಿ ಮಾದೇವಗಲ್ಲೀs
ಸಿಡಲ ಮಿಂಚ ಗುಡಗ ಗಾಳಿಯ ದೇವರs
ಇಲ್ಲೇಳ ನನ ಬಲ್ಲೀs
ದೇವಾ ಇಲ್ಲೇಳ ನನಬಲ್ಲೀs
ಮೂರ ತಿಂಗಳಾ ಮುಗಿದ ಮ್ಯಾಲ ನಾವುs
ಹೋಗುವೆ ಮರತ್ಯದಲ್ಲೀs  || ಮೂರ ….. . . ||
ಇಷ್ಟು ಮಾತು ಸ್ವಚ್ಚಾಗಿ ತಿಳಕೊಂಡಾs
ಶಂಕರ ಮನದಲ್ಲೀs
ಧನ್ಯ ಧನ್ಯ ಸಿದ್ಧ ಹೆಚ್ಚಿನ ಮಾಳಿಂಗರಾಯಾs
ಮರತ್ಯ ಲೋಕದಲ್ಲೀs
ಮಾಳಪ್ಪನಂತಾ ಬಕ್ತಿವಾನ ಯಾರುs
ಇಲ್ಲಪ್ಪ ಲೋಕದಲ್ಲೀs
ಮಾದೇವ ತಿಳದಪ್ಪ ಮನದಲ್ಲೀs
ಮೂರು ತಿಂಗಳ ಕಾಲ ಗಳಿಯುತಾನs
ಕೈಲಾಸ ಗಿರಿಯಲ್ಲೀs  || ಮೂರ ….. . . ||
ಮೂರ ತಿಂಗಳಿಗಿ ಮೂರ ದಿವಸಾs
ಕಡಿಮಿ ಇದ್ದಾವಲ್ಲೀs
ಆಗ ಶಂಕರಾ ಮರತ್ಯಾಕ ಇಳದಾನs
ಬಂಬೂ ಹೊತ್ತಿನಲ್ಲೀs || ಆಗ ….. . . ||
ಇದ್ದಕ್ಕಿದ್ದಂಗ ರೂಪ ತೊಟ್ಟ ನಿತ್ತಾನs
ಕೇಳರಿ ದೇವರಲ್ಲೀs
ದೇವರ ಗುರುತು ಹಿಡಿದು
ದೇವರ ಪಾದಕ ಹೊಂದ್ಯಾನಲ್ಲೀs || ದೇವರ ….. . . ||
ಆಶೀರ್ವಾದ ಮಾಡಿ ಭಗವಂತ ಹೇಳತಾನs
ಸಿದ್ಧ ಮಾಳಪ್ಪಗಲ್ಲೀs
ಬಾರಪ್ಪ ಮಗನೆ ಹಳ್ಳದಿಂದ ದೊಡ್ಡಿ ನೀನುs
ಯಾಕ ತಗದಿದಿಲ್ಲೀs
ಹಳದಿಂದ ದೊಡ್ಡಿ ತ್ಯವರಿಗಿ ಹಾಕೀದೀs
ಯಾಕ ಹಾಕಿದಿಲ್ಲೀs
ಮಗನೇ ಯಾಕ ಹಾಕಿದಿಲ್ಲೀs
ಅಷ್ಟರೊಳಗ ಕೂಗ್ಯಾಡಿ ಮಾಳಣ್ಣs
ದೇವರಿಗಿ ಹೇಳ್ಯಾನಲ್ಲೀs || ಅಷ್ಟರೊಳಗ  ….. . . ||
ಮೂರ ದಿನದಾಗ ಮರತ್ಯಕ ಮಳಿಗಳs
ಬಂದ ಸುರಿತಾವಿಲ್ಲೀs
ಅದರ ಕಾರಣ ಹಳದಿಂದ ದೊಡ್ಡಿs
ತೈವರಗಿ ಹಾಕಿನಿಲ್ಲೀs
ಇಷ್ಟ ಮಾತ ತಿಳಿಕೊಂಡ ಶಂಕರಾs
ತನ್ನ ಮನದಲ್ಲೀs
ದೇವರು ತನ್ನ ಮನದಲ್ಲೀs
ಧನ್ಯ ಧನ್ಯ ಸಿದ್ಧ ಹೆಚ್ಚಿನ ಮಾಳಿಂಗರಾಯs
ಮರತ್ಯ ಲೋಕದಲ್ಲೀs || ಧನ್ಯ  ….. . . ||
ಸಿದ್ಧರಲ್ಲಿ ಸಿದ್ಧಾ ಹೆಚ್ಚಿನ ಸಿದ್ಧಾs
ನಿನ್ನ ಭಕ್ತಿಗಿ ಮೆಚ್ಚಿದ್ಯೊ ಇಲ್ಲೀs
ಏನು ಬೇಡತಿ ಬೇಡಪ್ಪಾ ಮಗನs
ಬೇಡಿದ್ದ ಕೊಡುವೆ ಇಲ್ಲೀs
ಇಷ್ಟು ಮಾತು ತಾನು ಕೇಳಿ ಮಾಳಿಂಗರಾಯಾs
ಮಾತು ಆಡ್ಯಾನಲ್ಲೀs
ದೇವಗ ಮಾತು ಆಡ್ಯಾನಲ್ಲೀs
ಬೇಕಾದಷ್ಟು ಕೊಟ್ಟಿದಿ ಬ್ಯಾಡಾದ್ದಷ್ಟು ಬಿಟ್ಟಿದ್ದೀs
ಕೇಳೊ ಭಗವಂತ ಇಲ್ಲೀs || ಬೇಕಾದಷ್ಟು ….. . . ||
ನಿನ ಪಾದದ ಹೊರತು ನನಗs
ಅಂದಾನ ಮಾಳಪ್ಪಲ್ಲೀs
ಇಷ್ಟ ಅಂದಾಗ ಶಿವಶಂಕರ ತಾನುs
ಹಸ್ತಿಟ್ಟ ತೆಲಿಮ್ಯಾಲೀs || ಇಷ್ಟ ಅಂದಾಗ ….. . . ||
ಆಶೀರ್ವಾದ ಮಾಡಿ ಹೋಗಿ ಬರ್ತೇವಂದs
ಕೇಳ್ರಿ ದೇವರಲ್ಲೀs
ಆಗ ಕೇಳ್ರಿ ದೇವರಲ್ಲೀs
ಆಗಿಂದಾಗೆ ಮಾಯಾಗಿ ಹೋಗ್ಯಾನುs
ಕೈಲಾಸ ಗಿರಿಯಲೀs || ಆಗಿಂದಾಗೆ ….. . . ||
ಗುರುವಿನ ಹೊರತು ಸದ್ಗತಿ ಯಾರಿಗಿಲ್ಲs
ಅಂತ ತಿಳಿದಾನದಲ್ಲೀs
ತಿಳಿದು ಮಾಳಿಂಗರಾಯ ಗುಣ ಆಳದು ನಡದಾನs
ಮರತ್ಯ ಲೋಕದಲ್ಲೀs || ತಿಳದು….. . . ||
ಹಾಲಮತಕ ಮೇಲ ಗದ್ದಗಿ ಹುಲಜಂತಿs
ಅಡಿವೆಪ್ಪ ಹೇಳ್ಯಾನಲ್ಲೀs
ಸಿದ್ಧ ಮಾಳಪ್ಪನ ಚರಣ ಕಮಲದಲ್ಲೀs
ಕಾಲ ಕಳದಾನಲ್ಲೀs || ಸಿದ್ಧ ….. . ||
* * *
ಶಿವನ ಶಿವಸ್ಥಾನ ಕೈಲಾಸಕಿತ್ತೋs
ಮುಕ್ಕಣ್ಣ ಶಿವರಾಯ್ನ ಹಂತೇಕ ಬಂತೋs
ಮಾಳಿಂಗ ಮಧ್ಯ ಸೊರಗಾಕ ನಡಿತೋs
ಶಿವನ ಗದ್ದಗಿ ಶಿವಸ್ಥಾನಾs
ಮಾಳಿಂಗರಾಯ್ಗ ಬತ್ತೋs
ಢಮರು ಹೋಗಿ ಅಲ್ಲಿ ಡೊಳ್ಳಾದೀತೋs
ಮಾಯಿ ಮೂರತಿ ಮೊದಲಿಗೆ ಇತ್ತೋs
ದೇವರ ಕತಿ ಕೇಳರಿ ಕುತ್ತೋs
ಜಗ್ಗ ಜಾಗುಟೆ ಮುತ್ತಿನ ಪಲ್ಲಕ್ಕಿs
ಅದರೊಳಗೆ ಬತ್ತೋs
ಹದಿನೆಂಟನೇ ಯುಗಾ ಹೆಸರಿಗೆ ಬತ್ತೋs
ಕಲಿಯುಗ ಇದು ನಾಮವೆ ಆಯ್ತೋs
ಸತ್ಯ ಕಡಿಮೆ ಯಾಗುತ ನಡಿತೋs
ಅಸತ್ಯ ಕಾಲದಲ್ಲಿ ಬೊಬ್ಬುಲಿ ವನದs
ಕೀರ್ತಿ ಮುಂದ ನಡಿತೋs
ಸಿದ್ಧ ಮಾಳಪ್ಪನ ಮಹಿಮಾದ ಮಾತೋs
ಸಾರಿ ಹೇಳತೇವ ಕೇಳರೆಪ್ಪ ಕುಂತೋs
ಅನೇಕ ಪವಾಡ ಮಾಡ್ಯಾನಂತೋs
ಪ್ರಪಂಚ ಮಾಡಿ ಪಾರಮಾರ್ಥ ಗೈದಾನs
ಹೆಚ್ಚಿನ ಸತ್ಯವಂತೋs
ಮರತ್ಯ ಮಂಡಲದಲ್ಲಿ ಕೀರ್ತಿ ಸಾರಿತೋs
ಶಿವನಲ್ಲಿ ನಾಮಾ ಪ್ರಕಟವಾಯ್ತೋs
ಭಕ್ತಿ ನೇಮದಲ್ಲಿ ಬತ್ತೋs
ದೇವಿ ನಮ್ಮಯ ದೇವರಿಗೆ ಶಬ್ಧs
ಅಲ್ಲಿಂದ ಸುರುವಾಯೋs
* * *
ಹರಿಯ ಇದ್ದರ ಸಹಿತs
ಗುರುಬೇಕೊ ಅವಗs
ಭವಕ ಬಂದ ಮ್ಯಾಲೀs
ಆಹಾ ಭವಕ ಬಂದ ಮ್ಯಾಲೀs
ಸದ್ಗುರುವಿನ ಹೊರತs
ಸುಖಾ ಸಿಗುವುದಿಲ್ಲೋs
ಸರವ ಲೋಕದಲ್ಲೀs || ಸದ್ಗುರುವಿನ….. . ||
ಹತ್ತು ಅವತಾರ ತಾಳಿದ ವಿಷ್ಣುs
ಭೂಮಂಡಲದಲ್ಲೀs
ಪ್ರತ್ಯೇಕವತಾರದಲ್ಲೀs
ಒಬ್ಬೊಬ್ಬ ಗುರುವಿನs
ಪಡಕೊಂಡೊ ಕ್ಷಣದಲ್ಲೀs
ವಿಷ್ಣು ದೇವರಾ ವಿಠ್ಠಲನಾಗೀs
ನಿಂತೊ ವಿಠ್ಠಾಂಗಿ ಮ್ಯಾಲೀs
ಪಾಂಡುರಂಗ ನಿಂತೊ ವಿಠ್ಠಾಂಗಿ ಮ್ಯಾಲೀs
ಮತ್ಯಾವ ಗುರುವಿನ ಪಡಿಬೇಕೊ ಅಂದಾನೋs
ತನ್ನ ಮನದಲ್ಲೀs || ಮತ್ಯಾವ ….. ||
ಸಿದ್ಧರಲ್ಲಿ ಸಿದ್ಧಾ ಹೆಚ್ಚಿನ ಸಿದ್ಧಾs
ಬೀಜಗುಂತಿ ಮ್ಯಾಲೀs
ಅವನ ಹಂತೇಲಿ ಹೋಗ್ಬೇಕೊ ಅಲ್ಲೀs
ಬೀಜಗುಂತಿ ಮ್ಯಾಲೀs
ಅವನ ಹಂತೇಲಿ ಹ್ವಾದರ ಗುರು ನನಗs
ಭೇಟ್ಟಿಯಾದನಲ್ಲೀs

ಅಹಾ ಭೇಟ್ಟಿಯಾದನಲ್ಲೀs
ಹೆಂಗ ಹೋಗಬೇಕೋs
ಏನ ಮಾಡಬೇಕೋs
ವಿಚಾರ ಮಾಡ್ಯಾನಲ್ಲೀs || ಹೆಂಗ ….. ||
ಬಡವ ಬ್ರಾಹ್ಮಣಾ ಆದಾನೊ ತಾನs
ಗಿಳಿ ಸ್ವರೂಪದಲ್ಲೀs
ತಾಳ ವಿನಮ್ರದಂಗ ನುಡಿಯತಾವೋs
ಮಾಯಾ ರೂಪದಲ್ಲೀs
ಬಿಟ್ಟು ಪಂಢಾರಪುರ ಹೊಂಟೊ ನಿರ್ಧಾರಾs
ನಿಜ ದ್ಯಾಸದಲ್ಲೀs
ಪಾಂಡುರಂಗ ನಿಜದ್ಯಾಸದಲ್ಲೀs
ಬಂದು ದೇವರಾ ಜತ್ತಿ ನಾರ್ಯಾಣಪೂರಾs
ಹುಲಜಂತಿ ಮಠದಲ್ಲೀs || ಬಂದು….. ||
ಸಿದ್ಧ ಮಾಳಪ್ಪಗ ನಾಲ್ಕು ಮಂದಿ ಮಕ್ಕಳುs
ಧರಮರಿದ್ದರಲ್ಲೀs
ಬಂದ ಜನರಿಗಿ ದಾನ ಮಾಡತಿದ್ರೋs
ಬೀಜ ಗುಂತಿ ಮ್ಯಾಲೀs || ಬಂದ . . . . ||
ಬಡವ ಬ್ರಾಹ್ಮಣನಾಗಿ ಪಾಂಡುರಂಗ ಹೋಗ್ಯಾನs
ಕೇಳರಿ ಧರಮರ ಬಲ್ಲೀs
ಅವನು ಕೇಳರಿ ಧರಮರ ಬಲ್ಲೀs
ನಾಕು ಮಂದಿ ಧರಮರು ದಾನ ಮಾಡುದಕs
ಬಂದಾರೊ ಅವರಲ್ಲೀs
ಪಾಂಡುರಂಗ ಅಲ್ಲೀs
ಚಿನ್ನದಾನ ಜ್ಞಾನದಾನ ಇದ್ದರ ತಮ್ಮಾs
ದಾನ ಮಾಡಿರಿ ಇಲ್ಲೀs || ಚಿನ್ನದಾನ . . . . ||
ಇಷ್ಟ ಮಾತ ಕೇಳಿ ಧರ್ಮರು ಹೇಳ್ತಾರs
ಪಾಂಡುರಂಗಗಲ್ಲೀs
ಬೀಜಗುಂತಿ ಬೈಲಾಗ ತಂದಿ ಮಾಳಿಂಗರಾಯ್ನs
ಹಂತೇಲಿ ಹೋಗರಲ್ಲೀs
ಅವ್ನ ಹಂತೇಲಿ ಹ್ವಾದರ ಅಲ್ಲೀs
ಬೇಕಾದ್ದ ಸಿಗುವುದಲ್ಲೀs
ಚಿನ್ನದಾನಾ ಜ್ಞಾನದಾನಾ ತಂದಿ ಮಾಳಿಂಗರಾಯಾs
ತಾನು ಮಾಡ್ತಾನಲ್ಲೀs
ಇಷ್ಟು ಮಾತು ತಾನು ಕೇಳಿ ಪಾಂಡುರಂಗs
ಹೊಳ್ಳಿ ನಿತ್ತಾನಲ್ಲೀs
ಆಗ ಹೊಳ್ಳಿ ನಿತ್ತಾನಲ್ಲೀs
ಅರುವುಳ್ಳ ಮಾಳಪ್ಪ ಅರುವ ಆದಿತೋs
ಬೀಜಗುಂತಿ ಮ್ಯಾಲೀs ||ಅರುವುಳ್ಳ . . . . ||
ಎನ್ನ ಭಕ್ತಿಗಿ ದೇವರು ಬಂದಾನಂತs
ತಿಳಕೊಂಡ ಮನದಲ್ಲೀs
ಮಾಳಣ್ಣ ತಿಳಕೊಂಡ ಮನದಲ್ಲೀs
ಬೀಜಗುಂತಿ ಮ್ಯಾಲ ಮಾಯಾಗಿ ಎದ್ದಾನs
ಬಬ್ಬುಲಿ ಬನದಲ್ಲೀs ||ಬೀಜಗುಂತಿ . . . . ||
ಕೊಳ್ಳಾಗ ಹೂವೀನ ಬೇಡಿಯ ಧರಿಸಿs
ಕರಾ ಜೋಡ್ಸ್ಯಾನಲ್ಲೀs
ಕರಾ ಜೋಡ್ಸಿ ತಾನು ದೀಡ ನಮಸ್ಕಾರಾs
ತಾನು ಹಾಕ್ಯಾನಲ್ಲೀs
ಅಷ್ಟರೊಳಗ ಪಾಂಡುರಂಗ ಬಂದಾನೋs
ಮಧ್ಯ ಹಳದಲ್ಲೀs
ಆಗ ಮಧ್ಯ ಹಳದಲ್ಲೀs
ಸಿದ್ಧ ಮಾಳಪ್ಪನ ನಮಸ್ಕಾರ ಹೋಗಿತೋs
ಪಾಂಡುರಂಗನ ಪಾದ ಹಿಡಿಯತಾನs
ಕೇಳರಿ ಮಾಳಪ್ಪಲ್ಲೀs ||ಪಾಂಡುರಂಗನ . . . . ||
ಅನಂತರೂಪಾ ಭಗವಾನ ಹೇಳ್ತಾನs
ಹಿಂಗ್ಯಾಕೊ ನೀನಿಲ್ಲೀs
ಬಡವ ಬ್ರಾಹ್ಮಣಾ ಇದ್ದೀನಿ ನಾನುs
ಹೊಂಟಿದ್ದೆ ಹಳ್ಳಿ ಮ್ಯಾಲೀs
ನನ್ನ ಪಾದ ನೀ ಹಿಡಿತ್ಯಾಕೊ ಶರಣಾs
ಬಿಡಬೇಕಂದಾನಲ್ಲೀs
ನಿನ್ನಂತ ಶರಣಾ ನನ್ನಂತ ಬಡವರs
ಪಾದ ಹಿಡಿಯಬಾರ್ದೊ ಇಲ್ಲೀs
ತಮ್ಮಾ ಪಾದ ಹಿಡಿಯಬಾರ್ದೊ ಇಲ್ಲೀs
ಇಷ್ಟ ಅಂದಾಗ ಸಿದ್ಧ ಮಾಳಪ್ಪಾs
ಅಂತಾನೊ ತಾನಲ್ಲೀs ||ಇಷ್ಟ. . . . ||
ನಿನ್ನ ಹಸ್ತಾ ನನ್ನ ತೆಲಿಮ್ಯಾಲ ಇಟ್ಟರs
ಪಾದ ಬಿಡ್ತೀನಿಲ್ಲೀs
ಇಷ್ಟು ಮಾತ ಕೇಳಿ ಪಾಂಡುರಂಗs
ಮುಗಳ ನಗೆ ನಕ್ಕಾನಲ್ಲೀs
ಹೆಂತಾ ಮಾಳಿಂಗರಾಯ ಸತ್ಯವಾನ ಸಿದ್ಧs
ಹೆಚ್ಚಿನಾವ ಮರತ್ಯದಲ್ಲೀs
ಹೌದು ಹೆಚ್ಚಿನಾವ ಮರತ್ಯದಲ್ಲೀs
ರೂಪ ತೋರಿ ಪಾಂಡುರಂಗ ತಾನುs
ಹಸ್ತಿಟ್ಟ ತೆಲಿಮ್ಯಾಲೀs ||ರೂಪ . . . . ||
ಹಸ್ತಿಟ್ಟ ಪಾಂಡುರಂಗ ಮಾಳಪ್ಗ ಹೇಳ್ತಾನs
ಕೇಳರಿ ಆವಾಗಲ್ಲೀs
ಅವನು ಕೇಳರಿ ಆವಾಗಲ್ಲೀs
ಸೂರ್ಯ ಚಂದರಾ ಇರುತಾನಕ ಅವರಾs
ಹಾಲ ಹಳದಲ್ಲೀs
ನೆಲಗಂಗಿ ಹರಿಯುತನಕ ಮಾಳಪ್ಪಾs
ಇದೆ ಜಾಗದಲ್ಲೀs
ಕಲಿಯುಗದಲ್ಲಿ ನಂದು ನಿಂದು ಭೆಟ್ಟಿ
ದೀಪಾವಳಿ ಹಬ್ಬದಲ್ಲೀs ||ಕಲಿಯುಗದಲ್ಲಿ . . . . ||
ಕಾಲಾನುಕಾಲಾ ವಂಶಪರಂಪರಾs
ಭೇಟ್ಟಿಯಾಗುದಿಲ್ಲೀs
ತಮ್ಮಾ ಭೆಟ್ಟಿಯಾಗದಿಲ್ಲೀs
ಇಷ್ಟು ಮಾತು ವರ ಕೊಟ್ಟು ಪಾಂಡುರಂಗs
ಕುಸಿಯಾದ ಮನದಲ್ಲೀs ||ಇಷ್ಟು . . . . ||
ಪಾಂಡುರಂಗ ಕರ್ಕೊಂಡು ಹೋಗ್ಯಾನs
ಬಬ್ಬುಲಿ ವನದಲ್ಲೀs
ಆಗ ಬಬ್ಬುಲಿ ವನದಲ್ಲೀs
ಕಂಬಳಿ ಗದ್ದಗಿ ಮೇಲೆ ಪಾಂಡುರಂಗs
ಮೂರುತ್ಯಾದನದಲ್ಲೀs ||ಕಂಬಳಿ . . . . ||
ಕತಿಯ ಉಳಿದಿತೊ ದೇವರ ಮಾತೋs
ಹೇಳುವೆ ಜನರಲ್ಲೀs
ಆಹಾ ಹೇಳುವೆ ಜನದಲ್ಲೀs
ಸಿದ್ಧ ಮಾಳಪ್ಪನ ಚರಣಾ ಕಮಲದಲ್ಲೀs
ಅಡಿವೆಪ್ಪ ಇರತಾನಲ್ಲೀs ||ಸಿದ್ಧ . . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಮಾಳಿಂಗರಾಯ ಕಾವ್ಯ (೧೬)
ಕಾಂತ ಕೇಳ್ರಿ ಕುಳಿತಂತ ಪಂಡಿತರಾs
ಪಾಂಡುರಂಗನ ಇದ್ದ ಕತಿಸಾರಾs
ಮಾಳಪ್ನ ಹಂತೇಲಿ ಬಂದವರಾs
ಬಬ್ಬುಲಿ ವನದಲ್ಲಿ ಪಾಂಡುರಂಗ ತಾನುs
ಮೂರ್ತಿ ಆದವರಾs
ಆಷಾಡ ಏಕಾದಸಿ ದಿವ್ಸಕ್ಕಂದರಾs
ಬೆಳತನಕಾ ದೇವರ ಕತಿಯ ಮಾಡ್ಯಾರಾs
ಸೂರ್ಯ ಉದಯದಲ್ಲಿ ಎದ್ದಾರಾs
ಜಾವ ಜಳಕ ಮಾಡಿ ನೇಮ ನಿಷ್ಠೆಗಳs
ತಾವೇ ಮುಗಸ್ಯಾರಾs
ದ್ವಾದಸಿಯ ದಿನಗಳ ಕಂಡಾರಾs
ಸಿದ್ಧ ಮಾಳಿಂಗರ್ಯ ಮಕ್ಕಳ್ಗಿ ಕರಸ್ಯಾರಾs
ಸ್ವಲ್ವ ಸ್ವಲ್ವ ಹಿಟ್ಟಕ್ಕಿ ತರಸ್ಯಾರಾs
ಒಬ್ಬ ಪಾಂಡುರಂಗನ ಪುರತೈಕ ಆಡಗೀs
ತಾವೇ ಮಾಡ್ಯಾರಾs
ಪಾಂಡುರಂಗ ತಾನು ಮಾಡ್ಯಾನ ವಿಚಾರಾs
ಭಕ್ತಿ ನೋಡ್ಬೇಕೊ ಅಂದಾನೊ ದೇವರಾs
ಮಾಳಪ್ಗ ಹೇಳ್ಯಾರಾs
ನಿನ್ನ ಪಟ್ಟಣದಲ್ಲಿ ಎಷ್ಟು ಜನಾ ಐತೀs
ಕರ್ಸಬೇಕೊ ಅಂದಾರಾs
ಅಷ್ಟು ಜನಾ ಇಲ್ಲಿ ಬರ್ಬೇಕಂದರಾs
ಅಷ್ಟು ಜನಕ ಊಟಾ ಹಾಕ್ಬೇಕಂದರಾs
ಇಷ್ಟ ಮಾತ ಮಾಳಪ್ಗ ಹೇಳ್ಯಾರಾs
ಮಾಳಿಂಗರಾಯನ ಮಕ್ಕಳು ಹುಚ್ಚಾಗೀs
ಬೆರಳಲ್ಲಿ ಕಚ್ಯಾರಾs
ಒಬ್ಬನ ಅಡಿಗಿ ನಾವು ಮಡಿದೇವಂದಾರಾs
ಊರೀಗಿ ಊಟಾ ಹೆಂಗ ಆದೀತಂದಾರಾs
ನಾಕು ಮಂದಿ ಹುಚ್ಚಾಗಿ ನಿಂತಾರಾs
ಮಾಳಿಂಗರಾಯ ಎದ್ದು ಪಾಂಡುರಂಗಗs
ತಾವೇ ಹೇಳ್ಯಾರಾs
ನಿನ್ನ ಆಶೀರ್ವಾದ ಬೇಕೇಳಂದಾರಾs
ಊರಾನ ಜನರೀಗಿ ಕರಸ್ಸೇವಂದರಾs
ಅಷ್ಟರಲ್ಲಿ ಪರದಾನ್ಗಿ ಕರಸ್ಯಾರಾs
ಅಷ್ಟ ಉತ್ತರಾ ಕೃಷ್ಣ ಪರದಾನಿಗೀs
ಕರಸಿ ಹೇಳಿದರಾs
ಮಾಳಪ್ನ ಮಾತ ಪರದಾನಿ ಕೇಳ್ಯಾರಾs
ಹುಲಜಂತಿ ಮಠಕ್ಕ ಸಾಗಿ ಬಂದಾರಾs
ಊರೆಲ್ಲ ಬಡದಾನೊ ಡಂಗುರಾs
ಡಂಗುರ ಬಡದಾಗ ಊರಾನ ಜನ ಎದ್ದುs
ಸಾಗಿ ಬಂದಾರಾs
ಏಳು ಸಾವಿರ ಜನಾ ಬನಕ ಬಂದಾರಾs
ಬೊಬ್ಬುಲಿ ಬನದಲ್ಲಿ ಮೂರುತ್ಯಾದಾರಾs
ಮಾಳಪ್ಗ ಮಾಡ್ಯಾರ ನಮಸ್ಕಾರಾs
ಯಾಕ ಕರದೀದಿ ತಂದಿ ನೀ ನಮಗs
ಹೇಳ್ಬೇಕ ಅಂದಾರಾs
ಸಿದ್ಧ ಮಾಳಪ್ಪ ಹೇಳ್ತಾನೊ ದೇವರಾs
ಊಟಕ್ಕ ಕುಳ್ಳಬೇಕೊ ನೀವು ಬಾಲಕರಾs
ಅಷ್ಟು ಜನಾ ಊಟಕ್ಕ ಕುಂತಾರಾs
ಪಾಂಡುರಂಗಗ ಮಾಡಿದ ಅಡಗೀs
ಒಯ್ದು ನೀಡತಾರಾs
ಸ್ವಲ್ವ ಎಡಿದು ಕೇಳ್ರಿ ಮಜಕೂರಾs
ಏಳು ಸಾವಿರ ದಂಡಿಂದು ಊಟ ತಯ್ಯಾರಾs
ಆಗಿಂದಾಗ ಆದೀತ ತಯ್ಯಾರಾs
ಒಬ್ಬಾನ ಆಡಿಗ್ಯಾಗ ಏಳು ಸಾವಿರ ಜನಾs
ಊಟಾ ಮಾಡ್ಯಾರಾs
ಮಾಳಪ್ಪ ತನ್ನ ಮಹಿಮಾ ತೋರ್ಯಾರಾs
ಏಳು ಸಾವಿರ ಜನ್ಕ ಊಟಾ ಬಡಿಸ್ಯಾರಾs
ಜನಾ ಎಲ್ಲಾ ಊಟಾ ಮಾಡ್ಯಾರಾs
ಉಂಡ ಸಂತೃಪ್ತರಾಗಿ ಜನರುs
ಸೀತಾಳ ಮುಗಸ್ಯಾರಾs
ಹೆಂಗ ಇತ್ತ ಅಡಗಿ ಹಂಗ್ಯಾಕಂದರಾs
ನಾಕ ಮಂದಿ ಮಕ್ಕಳು ಹುಚ್ಚಾಗಿ ನೋಡ್ಯಾರಾs
ಮಾಳಪ್ಪ ಮಕ್ಕಳ್ಗಿ ಕರದಾರಾs
ಉಳಿದ ಎಡಿ ಇದು ಎಂಜಲಾಯ್ತಂತs
ತಾವೇ ತಿಳಿಸ್ಯಾರಾs
ಅಡಿಗಿ ಒಯ್ದ ನೀರಿನಲ್ಲಿ ಅಂದಾರಾs
ನೀರಿನಲ್ಲಿ ನೀವು ಬಿಡಬೇಕಂದರಾs
ಮೀನ ಮಸಳೀಗಿ ಹಾಕಬೇಕೆಂದರಾs
ತಂದಿ ಹೇಳಿದಂಗ ಉಳಿದಿರೊ ಆಡಗೀs
ತಾವೇ ಹೊಂಡಾರಾs
ನೀರ ಮಡವಿನ್ಯಾಗ ತಾವೇ ಹೋಗ್ಯಾರಾs
ಉಳಿದಿದ್ದ ಆದಗಿ ಒಯ್ದು ಚೆಲ್ಯಾರಾs
ಮೀನ ಮಸಳಿಗಿ ಆನಂದ ಮಾಡ್ಯಾರಾs
ಮತ್ತೊಮ್ಮೆ ಸಾಮಾನು ತರಸೀs
ಪಂಚಾಮೃತ ಆಡಗಿಯ ಮಾಡ್ಯಾರಾs
ಪಾಂಡುರಂಗ ತಾನು ಅಂತಾನು ದೇವರಾs
ನಾಕ ಮಂದಿ ಧರಮರಗಿ ಕರದಾರಾs
ನನ್ನ ಸಂಗಾಟ ಕೂಡಬೇಕಂದರಾs
ನಾಕ ಮಂದಿ ಧರಮರ ಸಿದ್ಧ ಮಾಳಪ್ಗs
ಪಂಕ್ತಿಗಿ ಕುಂಡ್ರಸ್ಯಾರಾs
ಪಂಕ್ತಿಗಿ ಕರಕೊಂಡ ಊಟ ಮಾಡ್ಯಾರಾs
ಪಾಂಡುರಂಗ ಅಲ್ಲಿ ಸೀತಾಳ ಮುಗಸ್ಯಾರಾs
ಧನ್ಯ ಧನ್ಯ ಹೆಚ್ಚಿನ ಅವ ದೇವರಾs
ಸಿದ್ಧರಲ್ಲಿ ಸಿದ್ಧಾ ಹೆಚ್ಚಿನ ಸಿದ್ಧಾ ನೀನುs
ಇದ್ದೆಪ್ಪಾ ಮಾಳಪ್ಪ ದೇವರಾs
ಇದೇ ಜಾಗದಲ್ಲಿ ಕೇಳಪ್ಪ ಮಜಕೂರಾs
ಸೂರ್ಯಾ ಚಂದ್ರ ಇರೂತನಕವರಾs
ದಾಸೋಗಿ ನಡದಿತ ಅಂದಾರಾs
ಇಷ್ಟು ಮಾತು ವರ ಕೊಟ್ಟು ಪಾಂಡುರಂಗs
ಇಲ್ಲೆ ನೆಲದಾರಾs
ನೆಲದು ಮಾತ ಆಡ್ಯಾರಾs
ಮಾಳಪ್ಪ ನಿನ್ನ ಕೆಲ್ಸ ಏನು ಅಂದಾರಾs
ಮಾಳಪ್ಪ ದೇವರ್ಗಿ ಹೇಳತಾರಾs
ದಿನಂಪ್ರತಿ ಕುರಿ ಹಿಂದ ಕಾಯ್ತೋನು ದೇವರಾs
ಕೇಳಿ ಅಂದಾರಾs
ಹಗಲ ಹನ್ನೆರಡು ತಾಸ ಕುರಿಗಳಂದಾರಾs
ಕಾಯ್ದು ನಾನು ಹೊಳ್ಳಿ ಬರ್ತೇನಂದರಾs
ಬೆಳತನಕ ಕೇಳಪ್ಪಾ ಮಜಕೂರಾs
ಸಾವಿರ ಏಳ್ನೂರು ಒಂದ ಲಿಂಗದ ಭಕ್ತಿ
ಮಾಡ್ತೇನಿ ಅಂದಾರಾs
ಎಷ್ಟು ಕಾಲ ಹಿಂಗ ಗತಿಸ್ಯಾವಂದಾರಾs
ನಿತ್ಯ ಮಾಡುತ ನಡದೇನಂದಾರಾs
ಪಾಂಡುರಂಗ ಹುಚ್ಚಾಗಿ ನಿಂತಾರಾs
ಸಿದ್ಧ ಮಾಳಪ್ಪಗ ಪಾಂಡುರಂಗs
ಮತ್ತ ಕೇಳ್ಯಾರಾs
ಒಂದ ಲಿಂಗ ನನ್ಗ ಕೊಡಬೇಕಂದಾರಾs
ನಾನು ಲಿಂಗನ ಸೇವಾ ಮಾಡ್ತೀನದಾರಾs
ಮಾಳಪ್ಪ ದೇವರ್ಗಿ ಅಂತಾರಾs
ನೀನೇ ಲಿಂಗಾ ನಾನೇ ಶಿಷ್ಯಾs
ಇದ್ದೀನಿ ಅಂದಾರಾs

ಲಿಂಗ ಇಲ್ಲದೆ ಹುರುವೆ ಕೂಡಲೆಪ್ಪ ಅಂದಾರಾs
ಆಗ ಪಾಂಡುರಂಗ ಮಾತ ಆಡ್ಯಾರಾs
ಲಿಂಗ ನೀನು ಕೊಡಬೇಕಂದಾರಾs
ಲಿಂಗ ಕೊಡದಿದ್ರ ನಾನು ಹೋಗೋದಿಲ್ಲs
ಕೇಳಪ್ಪ ಅಂದಾರಾs
ಸತ್ವ ಪರೀಕ್ಷಾ ಮಾಡುತ ನಿಂತಾರಾs
ಮಾಳಿಂಗರಾಯ ಮಾಡಿ ವಿಚಾರಾs
ಗುರುವಿನ ಧ್ಯಾನ ಮಾಡ್ಯಾರಾs
ಗುರುವಿನ ಧ್ಯಾನ ಮಾಡಿ ಲಿಂಗಬೀರಪ್ಪಗs
ತಾವೇ ಕರದಾರಾs
ಬೀರದೇವರು ಸಾಗಿ ಬಂದಾರಾs
ಮಾಳಿಂಗರಾಯಗ ತಿಳಿಸಿ ಹೇಳ್ಯಾರಾs
ಪಾಂಡುರಂಗಗ ತೋರ್ಸಬೇಕಂದಾರಾs
ಹೊನ್ನ ಹಗರಣಿ ದಡಿ ಮ್ಯಾಗ ಮುರುಗುಂಡಿs
ಗ್ರಾಮ ಅಂದಾರಾs
ಮುಗುಂಡಿಯಲ್ಲಿ ಇರ್ತೇನಂದಾರಾs
ಪಾಂಡುರಂಗಗ ಕಳುಹಬೇಕಂದಾರಾs
ಮಾಳಪ್ಪ ಹೊಳ್ಳಿ ಬಂದರಾs
ಗುರುವ ಆಡಿದಂಗ ಪಾಂಡುರಂಗಗ ಹೇಳೀs
ಕರಕೊಂಡ ನಡದಾರಾs
ಏಳಂಪುರ ಮ್ಯಾಲಿಂದ ಹಾಯ್ದಾರಾs
ಸೊನ್ಯಾಳ ಗುಡ್ಡದ ಮ್ಯಾಲೆ ನಿಂತಾರಾs
ಅಷ್ಟರಲ್ಲಿ ತೋರಿದ ಅವತಾರಾs
ಉಗ್ರ ಮಿಂಚ ಆಗಿ ಬೀರಣ್ಣ ದೇವರಾs
ಕೋಲ ಮಿಂಚ ಹೊಡವರಾs
ಕೈ ಮಾಡಿ ಮಾಳಪ್ಪs
ದೇವ್ರ ತೋರ್ಸ್ಯಾರಾs
ಪಾಂಡುರಂಗ ಓಡಿ ಓಡಿ ಹ್ಯಾದಾರಾs
ಮುಟಗೀಲಿ ಲಿಂಗಾ ಹಿಡದಾರಾs
ಮೂರು ಲೋಕ ಬ್ರಹ್ಮಾಂಡ ಅಳಗ್ಯಾಡೆದಾಗs
ಕೇಳರಿ ಮಜಕೂರಾs
ಲಿಂಗ ಬರಲಿಲ್ಲಾ ಮ್ಯಾಲಕ ಪೂರಾs
ಲಿಂಗಕ ಸ್ಥಾಪನೆ ಅಲ್ಲೇ ಮಾಡ್ಯಾರಾs
ಮುರುಸಿದ್ಧಂತ ಹೆಸರಿಟ್ಟ ಕರಾದಾರಾs
ಹನ್ನೆರಡ ವರ್ಷ ಬೀರಲಿಂಗನ ಸೇವಾs
ಪಾಂಡುರಂಗ ಮಾಡ್ಯಾರಾs
ಮಾಳಪ್ಪನಿಂದ ಲಿಂಗ ಪಡದಾರಾs
ಅದೇ ಲಿಂಗ ತೆಲಿಮ್ಯಾಲಿ ಹೊತ್ತಾರಾs
ಸುಳ್ಳನಂದ್ರ ತಿಳಕೋರಿ ಮಜಕೂರಾs
ತಲಿಮ್ಯಾಲ ಲಿಂಗ ಹೊತ್ತ ಪಾಂಡುರಂಗs
ಕಂಡಾರ ಪಂಢರಪುರಾs
ಕಡೋಳ್ಗಿರಿಯಾಗ ಕಾಲ ಗಳದಾರಾs
ಅನೇಕ ಪವಾಡ ಅಲ್ಲೇ ಮಾಡ್ಯಾರಾs
ಮಾಳಪ್ಗ ತಾವೇ ಕರಿಸ್ಯಾರಾs
ಪಂಚಗಂಗಿಗೆ ಹೋಗಿ ಮಾಳಿಂಗರಾಯಾs
ಹೊಳ್ಳಿ ಬಂದಾರಾs
ಹೊಳ್ಳಿ ಬಂದು ತಾವು ಮೆಟ್ಟ ಮಾಡ್ಯಾರಾs
ಹುಲಜಂತಿ ಗ್ರಾಮಕ ಸ್ಥಾಯಿಕ ಉಳದಾರಾs
ಪಾಂಡುರಂಗ ಕಡೋಲಿ ಬಿಟ್ಟಾರಾs
ಪಂಢರಪುರದಲ್ಲಿ ಇಟ್ಟಗಿ ಕಲ್ಲಿನ ಮ್ಯಾಲs
ವಿಠಲ ಅನಿಸ್ಯಾರಾs
ಹೆಂತ ಮಜಕೂರಾ ಮಾಳಪ್ಪಂದು ಕತಿ ಸಾರಾs
ಅಡಿವೆಪ್ಪ ಮಾರಾಯ್ರು ತಿಳಿಸಿ ಹೇಳ್ಯಾರಾs
ಹಾಲಮತಕ ಜಾಗದಾಗ ಬೆಳೆಸ್ಯಾರಾs
ಸಿದ್ಧ ಮಾಳಪ್ಪನ ಚರಣ ಕಮಲದಲ್ಲೀs
ಕಾಲ ಕಳದಾರಾs
* * *
ಹವಳ ಮುತ್ತಿನ್ಯಾಂಗ ಏಳಮಂದಿ ಗೆಳಿಯಾರುs
ಮಾಳಪ್ನ ಹಂತೇಲಿs ||ಹವಳ . . . . ||
ಸಿದ್ಧ ಮಾಳಿಂಗರಾಯ್ನ ಸಂಗಾಟಾ ಇರತಿದ್ರೋs
ಸಿರಡೋಣ ಮಠದಲೀs  ||ಸಿದ್ಧ . . . . ||
ನಿತ್ಯ ಕಾಲದಲ್ಲಿ ಗುರುವಿನ ಭಕ್ತೀs
ಮಾಳಪ್ಪ ಮಾಡ್ತಿದಲ್ಲೀs
ತನ್ನ ಮೈಯಾಗಿಂದು ಚರ್ಮ ತಗದ ತಾನುs
ಚಮ್ಮಂಗಿ ಮಾಡಿದಲ್ಲೀs ||ತನ್ನ . . . . ||
ಹೊಟ್ಯಾನ ಕರಳಾ ತಗದು ಮಾಳಿಂಗರಾಯs
ಸ್ವಚ್ಛ ತೊಳದಾನದಲ್ಲೀs
ಆಗ ಸ್ವಚ್ಚ ತೊಳದಾನಲ್ಲೀs
ಹೊಟ್ಯಾನ ಕರಳ ಹೊರಗ ತಗದ ಒಳಗs
ತಾನು ಹಾಕ್ತಿದ್ದಲ್ಲೀs  ||ಹೊಟ್ಯಾನ . . . . ||
ಟಕಳಗಿ ಹೆಗ್ಗರಾಯ ಇಂಡಿಯ ನಿಂಗರಾಯs
ಕುಬ್ಸಂಗಿ ಕಾಮರಾಯ ಅಲ್ಲೀs
ತದ್ದಡಗಿ ಎಳಿಮುತ್ಯಾ ಹುಂಜಗೀಯ ಈರಮುತ್ಯಾs
ಕೇಳರಿ ಇದ್ದಾರಲ್ಲೀs
ತ್ವಾರಗಿ ಎಂಬುವ ಗ್ರಾಮದ ಚೌರs
ಮುತ್ಯಾ ಇದ್ದಾನಲ್ಲೀs
ಮಂಗ್ಳಾಡ ದೇವ್ಗಿರಿ ಇದ್ದಾನಲ್ಲೀs
ಏಳ ಮಂದಿ ಗೆಳೆಯರು ಸಿದ್ಧಮಾಳಪ್ಪನs
ಭಕ್ತಿ ನೋಡ್ಯಾರಲ್ಲೀs ||ಏಳ . . . . ||
ಧನ್ಯ ಧನ್ಯ ದೇವ್ರಂತಾ ಮಾಳಿಂಗರಾಯs
ಮರತ್ಯ ಲೋಕದಲ್ಲೀs
ಆಗಾಗ ಲೀಲೆ ಅವ್ನು ಮಾಡುತ ನಡದಾನs
ಹೆಂತಾ ಸೋಜಿಕಿಲ್ಲೀs ||ಆಗಾಗ . . . . ||
ಅಷ್ಟರಲ್ಲಿ ಬೀರಲಿಂಗ ಅಂತಾನೋs
ಕೇಳರಿ ಗೆಳೆಯಾರ್ಗಲ್ಲೀs
ಆಗ ಕೇಳಿರಿ ಗೆಳೆಯಾರ್ಗಲ್ಲೀs
ಅವನಂಗ ನೀವು ದುಡಿಯೂತ ನಡಿರೋs
ಗುರುವಿನ ಸಾನಿಧ್ಯದಲ್ಲೀs ||ಅವನಂಗ . . . . ||
ಹರ ಮನಿದರ ಗುರು ಕಾಯಾವ ಬ್ಯಾರೆಂತs
ತಿಳಿಸ್ಯಾನ ಅವರಿಗಲ್ಲೀs
ಗುರುವಿನ ಹೊರತು ಸದ್ಗತಿಯಾರಿಗಿಲ್ಲs
ಕೇಳೋ ಭವದಲ್ಲೀs ||ಗುರುವಿನ  . . . . ||
ನಿತ್ಯ ಕಾಲದಲ್ಲಿ ಅನೇಕ ರೂಪದ
ಚರ್ಚೆ ಮಾಡ್ಯಾರಲ್ಲೀs
ಅವರು ಕಾಲಗಳದಲ್ಲೀs
ಕೆಟ್ಟ ದಿನಮಾನ ಬಂದಾವ ಅಂತಾs
ಮಾಳಪ್ಪ ತಿಳದಾನದಲ್ಲೀs ||ಕೆಟ್ಟ  . . . . ||
ಲಾಗ ಬೇಗದಿಂದ ಗುರುವಿನ ಕರಕೊಂಡುs
ಸಾಗಿ ನಡದಾನದಲ್ಲೀs
ಪಡುವಲ ನಾಡಲ್ಲಿ ಗೌರಿಯ ಮಠಕ್ಕs
ಮೆಟ್ಟ ಮಾಡ್ಯನಲ್ಲೀs
ಗೌರಿ ಮಠ ಎಂಬುದು ಸದ್ಯ ಕಾಲದಲ್ಲೀs
ಹುನ್ನೂರಿರತದಲ್ಲೀs
ಹುನ್ನೂರು ಗ್ರಾಮದಲ್ಲಿ ಲಿಂಗಬೀರ ಕಂತೀs
ಕಳದಾನದಲ್ಲೀs ||ಹುನ್ನೂರು . . . . ||
ಆಗ ಮಾಳಿಂಗರಾಯಾ ಗುರುವಿನ ಶೋಕಾs
ಮಾಡುತ ನಡದಾನಲ್ಲೀs
ಬೊಬ್ಬಲಿ ಬನದಾಗ ಕಂತೀ ಕಳಿಬೇಕಂತs
ವಿಚಾರ ಮಾಡ್ಯಾನಲ್ಲೀs ||ಬೊಬ್ಬಲಿ  . . . . ||
ಅರುವುಳ್ಳ ಮಾಳಣ್ಣ
ಅರುವ ಹಿಡದ ನಡದಾನೋs
ಮರತ್ಯ ಮಂಡಲದಲ್ಲೀs
ಅವನು ಮರತ್ಯ ಮಂಡಲದಲ್ಲೀs
ಶ್ರಾವಣ ಅಮಾಸಿ ಆಯ್ತವಾರ ದಿನಾs
ವಿಚಾರ ಮಾಡ್ಯಾನಲ್ಲೀs ||ಶ್ರಾವಣ  . . . . ||
ಬಂದು ಬಳಗಕ ಹೇಳಿ ಕಳಸ್ಯಾನೋs
ಕೇಳರಿ ಆವಾಗs
ಅನೇಕ ದೇಶದ ಅನೇಕ ದೇವರುs
ಬಂದರೊ ಜಗದಲ್ಲೀs
ಆಗ ಬಂದಾರೊ ಜಗದಲ್ಲೀs
ಹವುಳ ಮುತಿನ ಬನಶೆಟ್ಟಿ ಸಾವುಕಾರ್ಗs
ಕರ್ದು ಹೇಳ್ಯಾನಲ್ಲೀs ||ಹವುಳ  . . . . ||
ಬಾರಪ್ಪಾ ಸಾಹುಕಾರ ಸದ್ಯ ಕಾಲದಲ್ಲೀs
ಹೋಮಾ ಹೂಡುವೆ ಇಲ್ಲೀs
ಹೋಮದ ಸಾಹಿತ್ಯಾ ತರಬೇಕಂತs
ತಿಳಿಸಿ ಹೇಳ್ಯಾನಲ್ಲೀs
ಹವುಳ ಮುತ್ತಿನ ಬನಶೆಟ್ಟಿ
ಮೈಲೀರ್ಗಿ ಮಲಶೆಟ್ಟಿ
ಒಳ್ಳೇದಂದಾದರಲ್ಲೀs
ಅವರು ಒಳ್ಳೇದಂದಾದರಲ್ಲೀs
ಲಾಗ ಬೇಗದಿಂದ ಕೊಂಕಣ ಕೇರ್ಯಾಗs
ಹೋಗಿ ತಂದಾರಲ್ಲೀs ||ಲಾಗ . . . . ||
ಸಿದ್ಧ ಮಾಳಿಂಗರಾಯ ಏಳ ಕೀಲಿನs
ಬಣವಿ ಒಟ್ಯಾನಲ್ಲೀs
ಬೆಂಕಿ ಇಲ್ಲದೆ ಬಣವೀಗಿ ಬೆಂಕೀ
ತಾನೂ ಹಚ್ಚಾನಲ್ಲೀ ||ಬೆಂಕಿ . . . . ||
ನಾಡಾಗಿನ ಜನಾ ನೋಡಿ ಅವ್ರುs
ಧನ್ಯ ಅಂದಾರಲ್ಲೀs
ಆಗ ಧನ್ಯ ಅಂದಾರಲ್ಲೀs
ಆಷ್ಟರೊಳಗ ಅಣ್ಣ ಜಕ್ಕಪ್ಪರಾಯs
ಆಗ ಬಂದಾನಲ್ಲೀs
ಅಣ್ಣನ ಮಡದಿ ಬಾಕಾಬಾಯಿs
ತಾನು ಬಂದಾಳಲ್ಲೀs
ನಾಕ ಮಂದಿ ಧರಮರುs
ಏಳ ಮಂದಿ ಗೆಳಿಯರುs
ಜನಾ ಕೂಡ್ಯಾರಲ್ಲೀs
ಎಳ್ನೂರ ಕಾಲಾಳ ಹನ್ನೆರ್ಡ ಸಾವಿರs
ಶಿಷ್ಯರ ಕೂಡ್ಯಾರಲ್ಲೀs
ಆಗ ಶಿಷ್ಯರು ಕೂಡ್ಯಾರಲ್ಲೀs
ಮದ್ಯರಾತ್ರಿಯಲ್ಲಿ ಸಮಾಧಿ ತಗಿತೇನಂತs
ತಾನು ಹೇಳ್ಯಾನಲ್ಲೀs ||ಮಧ್ಯರಾತ್ರಿಯಲ್ಲಿ . . . . ||
ಎಷ್ಟೊ ಜನ ತಾವು
ದುಃಖ ಸಾಗರದಲ್ಲೀs
ಮುಳಗ್ಯಾರೊ ತಾವಲ್ಲೀs
ಶೋಕ ಮಾಡುತ ಜನಾ
ಬಂದ ಆಳತಾರೋs
ಬಬ್ಬುಲಿ ಬನದಲ್ಲೀs
ಹಿಂದ ಆರತಾಸ ಮುಂದ ಆರತಾಸs
ರಾತ್ರಿಯಾದಿತಲ್ಲೀs
ರಾತ್ರಿ ಬರತಿ ಆದಿತಲ್ಲೀs
ಸಿದ್ಧ ಮಾಲಿಂಗರಾಯ ಜೀವಂತ ಸಮಾಧಿ
ತಾನು ಹೊಂದ್ಯನಲ್ಲೀs ||ಸಿದ್ಧ . . . . ||
ಹಾಲಮತಕ ಮೇಲ ಗದ್ದಗಿ ಹುಲಜಂತೀs
ಅಡಿವೆಪ್ಪ ಹೇಳ್ಯಾನಿಲ್ಲೀs
ಸಿದ್ಧ ಮಾಳಿಂಗರಾಯ್ನ ಚರಣ ಕಮಲದಲ್ಲೀs
ಕಾಲಗಳದಾನಲ್ಲೀs ||ಸಿದ್ಧ . . . . ||
ಹುಲಜಂತಿ ಊರ ಮತಿಕೊಟ್ಟ ಮಾಳಣ್ಣs
ಜಾಹೀರ ಜಗದಲ್ಲೀs
ಆಹಾ ಜಾಹೀರ ಜಗದಲ್ಲೀs
ಹಾಡಿನ ಮೇಳದವರು ವರವ ಬೇಡತೇವುs
ಆತನ ಪಾದದಲ್ಲೀs ||ಹಾಡಿನ . . . . ||
* * *
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಪ್ರವೇಶ (೧)
ಉತ್ತರ ಕರ್ನಾಟಕದ ಹಳ್ಳಿಗಳಲ್ಲಿ ಯಾವುದೇ ಶುಭಕಾರ್ಯ ಜರುಗಲಿ ಅದು ಕುರುಬರಿಂದಲೇ ಮೊದಲು ಬೋಣಿಗಿಯಾಗಬೇಕು. ಈ ಪರಂಪರೆ ಪ್ರಾಚೀನವಾದುದು ಹಾಗೂ ಇಂದಿಗೂ ಜೀವಂತವಾಗಿದೆ. ಮನೆ ಕಟ್ಟಲು ಬುನಾದಿ ಹಾಕಬೇಕಾದರೆ ತೊಲೆ ಹೇರಬೇಕಾದರೆ, ಬಾಗಿಲು ಕೂಡ್ರಿಸಬೇಕಾದರೆ ಕುರುಬರು ಬೇಕು. ಕೃಷಿಗೆ ಸಂಬಂಧಿಸಿದಂತೆ ಬಿತ್ತುವಾಗ ಮೊದಲು ಐದು ಸಾಲುಗಳನ್ನು ಕುರುಬರಿಂದಲೇ ಪ್ರಾರಂಭಿಸುತ್ತಾರೆ. ಇದರಂತೆ ರಾಶಿ ಮಾಡುವಾಗ ಕುರುಬರು ಇರಲೇಬೇಕು. ಹೀಗೆ ಹತ್ತು ಹಲವಾರು ಶುಭ ಕೆಲಸಗಳಿಗೆ ಕುರುಬ ಸಮುದಾಯವನ್ನು ಎಲ್ಲ ಜನಾಂಗದವರು ಬಯಸುವುದು ಸಾಮಾನ್ಯವಾಗಿದೆ. ಪ್ರಾರಂಭಿಸಿದ ಕೆಲಸ ಕುರುಬರಿಂದ ಬೋಣಿಗಿಯಾದರೆ ಹುಲುಸಾಗಿರುತ್ತದೆ. ಎಂಬ ನಂಬಿಕೆ ನಮ್ಮ ಗ್ರಾಮೀಣ ಸಂಸ್ಕೃತಿಯಲ್ಲಿ ಅಚ್ಚಾಗಿ ಉಳಿದಿದೆ. ಹಳ್ಳಿಗಳಲ್ಲಿ ವಾಸಿಸುವ ಈ ಸಮುದಾಯದ ಜನ ಸಾಮಾನ್ಯವಾಗಿ ಮುಗ್ಧರು ಮತ್ತು ಸ್ನೇಹ ಜೀವಿಗಳು. ಇವರು ಚಿಂಚಲಿ ವಾಯವ್ವ, ಬೀರಪ್ಪ, ಮೈಲಾರ, ಸಿದ್ಧೇಶ್ವರ, ಮಾಳಿಂಗರಾಯ ಮುಂತಾದ ದೇವ-ದೇವತೆಗಳನ್ನು ಅನನ್ಯ ಭಕ್ತಿಯಿಂದ ಪೂಜಿಸುತ್ತಾರೆ. ಪ್ರತಿ ವರ್ಷ ನಡೆಯುವ ಜಾತ್ರೆಗಳಿಗೆ ಹೋಗಿ ಶ್ರದ್ಧೆ ಭಕ್ತಿಯಿಂದ ಪೂಜಿಸಿ ಹರಕೆ ಮತ್ತು ಕಾಣಿಕೆಗಳನ್ನು ಸಲ್ಲಿಸುತ್ತಾರೆ. ಇಂತಹ ಒಂದು ಜನಾಂಗದಲ್ಲಿ ಜನಿಸಿದವನೆ ಮಾಳಿಂಗರಾಯ. ಇವನಿಗೆ ವೀರ ಮಾಳಪ್ಪ, ಕರಿಹುಲಿ ಮಾಳಪ್ಪ ಎಂದೂ ಕರೆಯುತ್ತಾರೆ.
ಮಾಳಿಂಗರಾಯ ಬೀರಪ್ಪ, ಸಿದ್ಧಪ್ಪನಂತೆ ಪವಾಡ ಪುರುಷನನ್ನಾಗಿ ಚಿತ್ರಿಸಿರುವುದನ್ನು ಹುಲಜಂತಿಯ ಸಮಾಧಿ ಮತ್ತು ಅವನ ಭಕ್ತರ ಸಮೂಹವನ್ನು ನೋಡಿದಾಗ ಸ್ಪಷ್ಟವಾಗುತ್ತದೆ. ಮಹಾರಾಷ್ಟ್ರದ ಸೊಲ್ಲಾಪುರ ಜಿಲ್ಲೆಯ ಹುಲಿಜಂತಿಯಲ್ಲಿ ಮಾಳಿಂಗರಾಯನ ಸಮಾಧಿ ಇದೆ. ಇಲ್ಲಿ ಪ್ರತಿ ವರ್ಷ ದೀಪಾವಳಿ ಅಮಾವಾಸ್ಯೆಯಂದು ಜಾತ್ರೆ ನಡೆಯುತ್ತದೆ. ಕರ್ನಾಟಕ, ಆಂಧ್ರಪ್ರದೇಶ, ಮಹಾರಾಷ್ಟ್ರ ಮತ್ತು ತಮಿಳುನಾಡಿನಿಂದ ಸುಮಾರು ಐದು ಲಕ್ಷಕ್ಕಿಂತ ಹೆಚ್ಚು ಜನ ಕುರುಬರು ಮತ್ತು ಇತರೆ ಜನಾಂಗದವರು ಸೇರುತ್ತಾರೆ. ಈ ಮಾಳಿಂಗರಾಯನನ್ನು ಕುರಿತು ಜಾತ್ರೆ ಉತ್ಸವ ಮತ್ತು ಇತರೆ ಸಂದರ್ಭಗಳಲ್ಲಿ ಬೆಳ್ಳ ಬೆಳತನಕ ಹಾಡುತ್ತಾರೆ.
ಕನ್ನಡ ವಿಶ್ವವಿದ್ಯಾಲಯಕ್ಕೆ ಡಾ. ಎಂ. ಎಂ. ಕಲಬುರ್ಗಿ ಅವರು ಕುಲಪತಿಗಳಾಗಿ ಬಂದ ಹೊಸತರಲ್ಲಿ ಬುಡಕಟ್ಟು ಅಧ್ಯಯನ ವಿಭಾಗಕ್ಕೆ ಭೇಟಿ ನೀಡಿ, ವಿಭಾಗವು ಈಗಾಗಲೇ ಪ್ರಕಟಿಸಿರುವ ಮಂಟೇಸ್ವಾಮಿ, ಮಲೆಮಾದೇಶ್ವರ, ಜುಂಜಪ್ಪ ಹಾಗೂ ಕುಮಾರರಾಮ ಮತ್ತು ಕೃಷ್ಣಗೊಲ್ಲರ ಕಾವ್ಯಗಳನ್ನು ನೋಡಿ ಮೆಚ್ಚುಗೆ ವ್ಯಕ್ತಪಡಿಸಿದರು. ೧೯೯೮-೯೯ನೇ ಸಾಲಿನ ವಿಭಾಗದ ಸಾಂಸ್ಥಿಕ ಯೋಜನೆಯಲ್ಲಿ ಅಳಿದು ಹೋಗುತ್ತಿರುವ ಕಾವ್ಯಗಳನ್ನು ಸಂಗ್ರಹಿಸಿ ಸಂಪಾದಿಸಲು ಸೂಚಿಸಿದರು. ಈ ಯೋಜನೆಯ ಮುಂದುವರಿಕೆಯ ಅವಶ್ಯಕತೆಯನ್ನು ನಮ್ಮ ವಿಭಾಗದ ಮುಖ್ಯಸ್ಥರಾದ  ಪ್ರೊ. ಹಿ. ಚಿ. ಬೋರಲಿಂಗಯ್ಯನವರು ಅನೇಕ ಸಂದರ್ಭಗಳಲ್ಲಿ ನಮಗೆಲ್ಲ ಹೇಳುತ್ತಿದ್ದರು. ವಿಭಾಗದ ಮುಖ್ಯಸ್ಥರ ಮತ್ತು ಎಲ್ಲ ಸಹೋದ್ಯೋಗಿಗಳ ಆಕಾಂಕ್ಷೆಯಂತೆ ಬಹುಮುಖ್ಯವಾದ ಈ ಕೆಲಸಕ್ಕೆ ಕುಲಪತಿಗಳು ಒಪ್ಪಿಗೆ ಸೂಚಿಸಿದರು. ನನಗೆ ಮಾಳಿಂಗರಾಯ ಕಾವ್ಯ ಸಂಪಾದಿಸುವ ಜವಾಬ್ದಾರಿಯನ್ನು ಮುಖ್ಯಸ್ಥರು ವಹಿಸಿದರು. ಅಂದಿನಿಂದ ಮಾಳಿಂಗರಾಯನ ಕಾವ್ಯ ಹಾಡುವ ಕಲಾವಿದರನ್ನು ಹುಡುಕುವ ಕಾರ್ಯದಲ್ಲಿ ನಿರತನಾದೆ. ಬೆಳಗಾಂವ, ಬಿಜಾಪುರ, ಗುಲಬರ್ಗಾ ಜಿಲ್ಲೆಯ ಅನೇಕ ಕಲಾವಿದರನ್ನು ಭೆಟ್ಟಿಯಾಗುತ್ತ, ಸಮಗ್ರಕಾವ್ಯ ಹಾಡುವ ಕಲಾವಿದನ ಪತ್ತೆ ಕಾರ್ಯ ಮುಂದುವರಿಸಿದೆ. ಸಾಮಾನ್ಯವಾಗಿ ಹಾಡುಗಾರರೆಲ್ಲ ಹಾಲುಮತ ಪುರಾಣದಲ್ಲಿಯೇ ಮಾಳಿಂಗರಾಯನ ಸಂಧಿ ಹಾಡುತ್ತಿದ್ದರು. ಮಾಳಿಂಗರಾಯನನ್ನೇ ಕುರಿತಾದ ಪ್ರತ್ಯೇಕ ಕಾವ್ಯ ಅದಾಗಿರಲಿಲ್ಲ, ಕ್ಷೇತ್ರಕಾರ್ಯದ ಸಂದರ್ಭದಲ್ಲಿ ಹಿರಿಯ ಕಲಾವಿದರಾದ ಸಿದ್ಧಪ್ಪ ಮೇಟಿ, ಸೈದಾಪುರ, ಹನುಮಂತರಾಯ ಸಾಹಿಬಗೊಳ, ಹುಲಕಲ್ಲ ಮುಂತಾದವರನ್ನು ಭೆಟ್ಟಿಯಾಗಿ ಚರ್ಚಿಸಿದೆ. ಹುಲಕಲ್ಲಿನ ಶ್ರೀ ಶಂಕರಗೌಡರು ಮಾಳಿಂಗರಾಯನ ನಾಟಕ ರಚಿಸಿ ಆಟ ಆಡಿಸಿದ್ದು ತಿಳಿಯಿತು. ಅವರು ಸಿಗಲಿಲ್ಲ. ನಾಟಕದ ಪ್ರತಿಯೂ ದೊರೆಯಲಿಲ್ಲ. ನಂತರ ಬಿಜಾಪುರ ಜಿಲ್ಲೆಯ ಕೊಣ್ಣೂರು ಮತ್ತು ಅದರ ಸುತ್ತಮುತ್ತಲಿನ ಊರುಗಳಲ್ಲಿ ಸಂಚರಿಸಿದೆ. ಅಲ್ಲಿಯೂ ಕೂಡ ಮಾಳಿಂಗರಾಯನನ್ನು ಕುರಿತು ಬಿಡಿಬಿಡಿಯಾಗಿ ಹಾಡುವ ಕಲಾವಿದರು ಕಂಡರು. ಕೊನೆಗೆ ಮಾಳಿಂಗರಾಯನ ಸಮಾಧಿ ಇರುವ ಹುಲಜಂತಿ ಅದರ  ಸುತ್ತಮುತ್ತಲಿರುವ ಗ್ರಾಮಗಳಲ್ಲಿ ಸುತ್ತಾಡಿದೆ. ಜತ್ತ ತಾಲ್ಲೂಕಿನ ಸೊನ್ಯಾಳ ಗ್ರಾಮದ ಶ್ರೀ ಹನುಮಂತಗೌಡ ಬಿರಾದಾರ ಅವರು ಮಾಳಿಂಗರಾಯನನ್ನು ಕುರಿತು ಹಾಡುತ್ತಾರೆಂಬುದು ತಿಳಿಯಿತು. ಅವರನ್ನು ಭೆಟ್ಟಿಯಾಗಿ ಚರ್ಚಿಸಿದೆ. ಸಹ ಕಲಾವಿದರು ನಮ್ಮ ಧ್ವನಿ ಚೆನ್ನಾಗಿಲ್ಲ ಎಂದು ಮೊದಮೊದಲು ನಿರಾಕರಿಸಿದರು. ನಾನು ಅವರನ್ನು ಬಿಡಲಿಲ್ಲ. ಸೊನ್ಯಾಳದ ಹೈಸ್ಕೂಲ ಹೆಡ್‌ ಮಾಸ್ತರ ಶ್ರೀ ಗಾಣಿಗೇರ ಅವರನ್ನು ಭೆಟ್ಟಿಯಾಗಿ ನನ್ನ ಉದ್ದೇಶ ತಿಳಿಸಿದೆ. ಅವರು ಶ್ರೀ ಹನುಮಂತಗೌಡರ ಜೊತೆ ಚರ್ಚಿಸಿ ಕಾವ್ಯ ಹಾಡಲು ಒಪ್ಪಿಸಿ ತಮ್ಮ ಶಾಲೆಯ ಆವರಣದಲ್ಲಿಯೇ ಹಾಡಲು ಮತ್ತು ಧ್ವನಿಮುದ್ರಿಸಿಕೊಳ್ಳಲು ಅನುಕೂಲ ಮಾಡಿಕೊಟ್ಟರು.
ಸಣ್ಣ ಪುಟ್ಟ ಸಮಸ್ಯೆಗಳ ಮಧ್ಯದಲ್ಲಿಯೇ ಅಂದು ಧ್ವನಿ ಮುದ್ರಿಸಿಕೊಳ್ಳಲು ತಯಾರಿ ನಡೆಯಿತು. ಹೈಸ್ಕೂಲ ಆವರಣದಲ್ಲಿ ಗುಡಾರ, ಅದರ ಮೇಲೆ ಕಂಬಳಿ ಹಾಸಿ ಡೊಳ್ಳನ್ನಿಟ್ಟು, ಎಲ್ಲರೂ ಕೈಮುಗಿದು ಸೊನ್ಯಾಳದ ಮಿಠ್ಠಲನನ್ನು ಸ್ಮರಿಸಿದರು. ಸಹ ಕಲಾವಿದರು ಡೊಳ್ಳು ನುಡಿಸುವವನನ್ನು ಮಧ್ಯ ಮಾಡಿಕೊಂಡು ಕೈಯಲ್ಲಿ ತಾಳ ಹಿಡಿದು ಕುಳಿತರು. ಮುಖ್ಯ ಕಲಾವಿದ ಡೊಳ್ಳು ನುಡಿಸುವ ಧರೆಪ್ಪ ಬಿರಾದಾರ, ಡಗ್ಗಾ ಬಾರಿಸುವ ಪ್ರಕಾಶ ಕೆಂಗಾರ ಇಬ್ಬರು ಚಿಕ್ಕವರು. ಆದರೆ ವಾದ್ಯ ನುಡಿಸುವಾಗಿನ ಅವರ ಕೈಚಳಕ, ತಾಳಗಳ ಪರಿಜ್ಞಾನ, ಹಾಡಿನ ನಡುನಡುವೆ ಕೇಕೆ ಹಾಕುತ್ತಾ ಹಿಮ್ಮೇಳದಲ್ಲಿ ಅತ್ಯಂತ ಎತ್ತರದ ಧ್ವನಿಯಲ್ಲಿ ಆಲಾಪ ಮಾಡುವ ಅವರನ್ನು ಕಂಡರೆ, ಅವರ ಪಳಗಿದವರೆಂದು ನಿಸ್ಸಂದೇಹವಾಗಿ ಹೇಳಬಹುದು. ಈ ತಂಡದಲ್ಲಿ ಅಕ್ಷರ ಜ್ಞಾನವುಳ್ಳವರು ಕಡಿಮೆ. ಎಲ್ಲರೂ ಕೃಷಿಯನ್ನೇ ಅವಲಂಬಿಸಿದ್ದಾರೆ.
ಸೊನ್ಯಾಳದ ಹೈಸ್ಕೂಲ ಆವರಣದಲ್ಲಿ ಮಾಳಿಂಗರಾಯ ಕಾವ್ಯವನ್ನು ಧ್ವನಿಮುದ್ರಿಸಿ ಕೊಳ್ಳುವ ವಿಚಾರ ಹನುಮಂತಗೌಡರ ಮತ್ತು ಅವರ ಸಂಗಡಿಗರ ಆಲಾಪ, ಡೊಳ್ಳು ತಾಳಗಳ ಶಬ್ದ ಮಲಗಿರುವ ಊರವರನ್ನೆಲ್ಲ ಎಬ್ಬಿಸಿತು. ಜನರು ಶಾಲೆಯ ಆವರಣಕ್ಕೆ ಬರಲಾರಂಭಿಸಿದರು. ಅವರನ್ನು ನಿಯಂತ್ರಿಸುವುದು ಸ್ವಲ್ಪ ಕಷ್ಟವೇ ಆಯ್ತು. ಜನ ಮಾತನಾಡುತ್ತಿದ್ದರೆ ಅವರ ಧ್ವನಿಯನ್ನು ನನ್ನ ಟೇಪರಿಕಾರ್ಡರ್ ಸೆರೆ ಹಿಡಿಯುತ್ತಿತ್ತು. ಜನರನ್ನು ದೂರದಲ್ಲಿ ಕುಳ್ಳಿರಿಸಿ ಕಾವ್ಯ ಧ್ವನಿಮುದ್ರಿಸಿಕೊಳ್ಳಲು ನಾವು ಪರದಾಡಬೇಕಾಯಿತು. ಒಂದು ಅಂಕ ಮುಗಿದ ತಕ್ಷಣ ಕಲಾವಿದರು ಎಲೆ ಅಡಿಕೆ ತಿನ್ನಲೋ ಅಥವಾ ಬೀಡಿ ಸೇದಲೋ ಏಳುತ್ತಿದ್ದರು. ಇದೇ ಅವಕಾಶಕ್ಕಾಗಿ ಕಾಯುತ್ತಿದ್ದ ಕರೆಯದೆ ಬಂದ ಪ್ರೇಕ್ಷಕರು. ಸಂತೋಷದಿಂದ ಹನುಮಂತಗೌಡರಿಗೆ, ಡೊಳ್ಳು ನುಡಿಸುವವನಿಗೆ ಆಯಾರ ಮಾಡುತ್ತಿದ್ದರು ಅಲ್ಲಿಯ ಜನರಿಗೆ ಡೊಳ್ಳಿನ ಹಾಡು ಕೇಳುವುದೆಂದರೆ ಎಲ್ಲಿಲ್ಲದ ಸಂತೋಷ. ಹನುಮಂತಗೌಡರ ಹಾಡಕಿಯ ಪ್ರಭಾವ ಕೇವಲ ಜನರ ಮೇಲೆ ಮಾತ್ರವಲ್ಲ ನನ್ನ ಮೇಲೆ ಆಗಿ, ನಾನು ಗೌಡರ ಲಯದಲ್ಲಿಯೆ ಒಂದೆರಡು ನುಡಿ ಹಾಡಿದೆ. ಆಗ ಹನುಮಂತಗೌಡರು ‘ಪರವಾಗಿಲ್ಲ ನೀವು ಚೆನ್ನಾಗಿನೆ ಹಾಡ್ತೀರಿ ಬಿಡ್ರಿ’ ಎಂದು ಅಂದದ್ದು ಕಾವ್ಯದ ಧ್ವನಿಸುರುಳಿಯನ್ನು ಬರಹಕ್ಕಿಳಿಸುವಾಗ ಪದೇ ಪದೇ ಕೇಳಿ ನಾನು ಸಂತೋಷ ಪಟ್ಟದ್ದು ಅಷ್ಟಿಷ್ಟಲ್ಲ. ಮಾಳಿಂಗರಾಯನ ಕಾವ್ಯವನ್ನು ಓದುವುದಕ್ಕಿಂತ ಹಾಡಿನ ರೂಪದಲ್ಲಿ ಕೇಳುವುದು ಹೆಚ್ಚು ಸೂಕ್ತ.
ಡೊಳ್ಳಿನ ಮೇಲೆ ಕೈಪೆಟ್ಟು ಹಾಕುತ್ತಾ ಅದನ್ನೆ ತಾಳವಾಗಿ ಪರಿವರ್ತಿಸಿಕೊಂಡು ಮುಮ್ಮೇಳದ ಕಲಾವಿದರಾದ ಹನುಮಂತಗೌಡರು
ಶಿವನೇ ನಮ್ಮಯ ದೇವರು ಬಂದಾನ ಬನ್ನಿರೇss
            ಸ್ವಾಮಿ ನಮ್ಮಯ ದೇವರು ಬಂದಾನ ಬನ್ನಿರೇss. . . .
ಎಂದು ರಾಗಬದ್ದವಾಗಿ ಹಾಡುತ್ತಾ ಕಥೆ ಪ್ರಾರಂಭಿಸಿದರು. ಹಿಮ್ಮೇಳದಲ್ಲಿದ್ದ ಆರೇಳು ಜನ ಸಹ ಕಲಾವಿದರು ಮುಮ್ಮೇಳದವ ಹಾಡಿರುವುದನ್ನೇ ರಾಗಬದ್ಧವಾಗಿ ಹಾಡುತ್ತಿದ್ದರು. ರಾತ್ರಿ ಒಂಬತ್ತು ಗಂಟೆಗೆ ಪ್ರಾರಂಭವಾದ ಮಾಳಿಂಗರಾಯನ ಕಾವ್ಯ ಬೆಳ್ಳ ಬೆಳತನಕ ಸಾಗಿತು. ಹಿಮ್ಮೇಳದವರ ಕೈಯಲ್ಲಿದ್ದ ತಾಳಗಳ ಶಬ್ಧ, ಡೊಳ್ಳಿನ ಕೈಪೆಟ್ಟು, ರಾಗಬದ್ಧವಾಗಿ ಹಾಡುವ ಅವರ ಹಾಡುಗಾರಿಕೆ ನಡು ನಡುವೆ ವ್ಯಕ್ತವಾಗುವ ಹಾವ-ಭಾವಗಳು ಕೇಳಲು ನೋಡಲು ಸೊಗಸಾಗಿತ್ತು. ನಡು ನಡುವೆ ಏಯ್‌! ಎಂದು ರಾಗಬದ್ಧವಾಗಿ ಕೂಗುವ ಸಹಕಲಾವಿದರ ಶಬ್ಧವಂತು ಕೇಳುಗರನ್ನು ಎಚ್ಚರಿಸುತ್ತಿತ್ತು. ಪ್ರತಿಯೊಂದು ಅಂಕವನ್ನು ಭಿನ್ನ ಭಿನ್ನ ರಾಗ ತಾಳಗಳಿಂದ ಹಾಡುವುದರಿಂದ ಕಾವ್ಯ ಕೇಳುಗರಿಗೆ ಮುದ ನೀಡುತ್ತಿತ್ತು. ಕೆಲ ಸಂದರ್ಭಗಳಲ್ಲಿ ಕೇಳುಗರೂ ಹಾಡಿನ ತಾಳ ಲಯಕ್ಕೆ ಮಾರು ಹೋಗಿ ತಲೆಯಾಡಿಸುತ್ತಾ ತಾವೇ ಗುನು ಗುನು ಗುಟ್ಟುತ್ತಿದ್ದರು. ಕಾವ್ಯ ಕೇಳಿದ ನಂತರ ನಾಲ್ಕೈದು ದಿನಗಳವರೆಗೆ ಆ ಡೊಳ್ಳಿನ ಪೆಟ್ಟು, ತಾಳಗಳ ಕಿರುಚಾಟ ಒಂದೇ ಸಮನೆ ಕಿವಿಯಲ್ಲಿ ಗುಂಯ್‌ ಗುಡುತ್ತಿರುತ್ತದೆ.
ಹಾಲುಮತ ಪುರಾಣ ಮತ್ತು ಮಾಳಿಂಗರಾಯನ ಕಾವ್ಯ ಹಾಡುವಾಗ ಸ್ಪರ್ದೆಗಳೂ ಏರ್ಪಡುತ್ತವೆ. ಎರಡು ತಂಡಗಳಿಗೆ ಪೈಪೋಟಿ ಬಿದ್ದಾಗ, ಎರಡೂ ತಂಡದ ಕಲಾವಿದರು ಒಬ್ಬರಿಗಿಂತ ಒಬ್ರು ಅತ್ಯಂತ ಸುಂದರವಾಗಿ ಹಾವ-ಭಾವ ಮಾಡುತ್ತಾ ಜನರನ್ನು ಆಕರ್ಷಿಸುತ್ತಾರೆ. ಸ್ಪರ್ಧಾತ್ಮಕವಾಗಿ ಹಾಡುವಾಗ ಪ್ರೇಕ್ಷಕರಿಗೆ ಎದ್ದು ಹೋಗಬೇಕೆನ್ನುವ ಮನಸ್ಸು ಎಂದಿಗೂ ಬರುವುದಿಲ್ಲ. ಹಾಡಿನ ಮಧ್ಯ ಗದ್ಯವೂ ಇರುತ್ತದೆ. ಮೌಖಿಕ ಪರಂಪರೆಯಲ್ಲಿಯೇ ಸಾಗಿ ಬಂದ ಈ ಕಾವ್ಯವನ್ನು ಹನುಮಂತಗೌಡರು ಅನೇಕರಿಗೆ ಕಲಿಸುತ್ತಿದ್ದಾರೆ. ಮೂಲ ಧಾಟಿಗಳನ್ನು ಬಿಟ್ಟು ಜನಪ್ರಿಯ ಹಾಡುಗಳ, ಹಿಂದಿ ಚಲನ ಚಿತ್ರ ಗೀತೆಗಳ ಲಯ-ರಾಗಗಳನ್ನು ಅಳವಡಿಸಿಕೊಂಡು ಹಾಡುತ್ತಾರೆ. ಪ್ರೇಕ್ಷಕರು ಬಯಸಿದಂತೆ ಹಾಡುತ್ತೇವೆಂದು ಹನುಮಂತಗೌಡರು ಹೇಳುತ್ತಾರೆ.
ಹನುಮಂತಗೌಡರು ಹಾಡುವ ಕಾವ್ಯದಲ್ಲಿ ಕೊರತೆ ಇದೆ ಎಂದು ಕೆಲ ಹಿರಿಯರು ಅಭಿಪ್ರಾಯ ಪಟ್ಟರು. ಹುಲಜಂತಿ ಅಡಿವೆಪ್ಪನವರು ಈ ಕಾವ್ಯವನ್ನು ಇನ್ನೂ ಸುಧೀರ್ಘವಾಗಿ ಹಾಡಬಲ್ಲರು ಎಂಬ ಮಾತುಗಳು ಕೇಳಿಬಂದವು. ಅಡಿವೆಪ್ಪನವರು ಅನೇಕರಿಗೆ ಹಾಡಲು ಕಲಿಸಿದ್ದಾರೆಂಬುದೂ ತಿಳಿಯಿತು. ನಾನು ಹುಲಜಂತಿಗೆ ಹೋದೆ. ಅಡಿವೆಪ್ಪನವರು ಇರಲಿಲ್ಲ. ಅಡಿವೆಪ್ಪನವರು ಊರಲ್ಲಿರುವುದು ಅಪರೂಪ. ಹುಲಜಂತಿಯಲ್ಲಿ ಇರುವ ಕುರುಬರಲ್ಲಿ ಶೇಕಡಾ ಐವತ್ತರಷ್ಟು ಜನ ಮಾಳಿಂಗರಾಯನ ವಂಶಸ್ಥರು ಎಂಬುದು ತಿಳಿಯಿತು. ಇವರು ಕುರುಬರ ಜನಾಂಗಕ್ಕೆ ಗುರುಗಳು. ಈ ಮಾಳಿಂಗರಾಯನ ವಂಶಸ್ಥರನ್ನು ‘ಮಹಾರಾಯರು ಮತ್ತು ಒಡೆಯರು’ ಎಂದು ಗುರುತಿಸಿದ್ದಾರೆ. ಕುರುಬ ಸಮಾಜ ಇವರನ್ನು ಭಕ್ತಿಯಿಂದ ಕಾಣುತ್ತದೆ. ದಾರಿಯಲ್ಲಿ ಈ ಮಹಾರಾಯರು ಕಂಡರೆ ಅವರ ಕಾಲಿಗೆ ನಮಸ್ಕರಿಸಿ ಭಂಡಾರ ಹಚ್ಚಿಕೊಂಡು ಮುಂದೆ ಸಾಗುತ್ತಾರೆ. ಈ ಒಡೆಯರು ಸದಾ ಭಕ್ತರ ಊರುಗಳನ್ನು ಸುತ್ತುತ್ತಿರುತ್ತಾರೆ. ಕುರುಬರಲ್ಲಿ ನಡೆಯುವ ಪ್ರತಿಯೊಂದು ಮಂಗಲಕಾರ್ಯಕ್ಕೆ ಒಡೆಯರು ಬೇಕೇ ಬೇಕು. ಒಡೆಯರು ಸಿಗದಿದ್ದರೆ ಮಾತ್ರ ಲಿಂಗಾಯತ ಗುರುಗಳನ್ನು ಕರೆಯುತ್ತಾರೆ. ಒಡೆಯರ ಜೀವನ ಕುರುಬರ ಸಮಾಜವನ್ನೇ ಅವಲಂಬಿಸಿದೆ. ಪ್ರತಿ ವರ್ಷ ಇವರು ಊರೂರು ಅಲೆದಾಡಿ ಕುರುಬರಿಂದ ಹಣ, ಕುರಿಗಳನ್ನು ಪಡೆಯುತ್ತಾರೆ. ಇವರಲ್ಲಿ ಕೆಲವರಿಗೆ ಜಮೀನು ಇದೆ.
ಮಾಳಿಂಗರಾಯನ ಬಗೆಗೆ ಹೆಚ್ಚು ತಿಳಿದುಕೊಂಡು ಕಥೆ ಮತ್ತು ಹಾಡು ಹೇಳುವವರಲ್ಲಿ ಅಡಿವೆಪ್ಪನವರು ಪ್ರಮುಖರು. ಅಂದು ಸಾಯಂಕಾಲ ನನಗೆ ಅಡಿವೆಪ್ಪನವರ ಭೆಟ್ಟಿಯಾಯ್ತು. ಅವರ ಆರೋಗ್ಯ ಸರಿ ಇರಲಿಲ್ಲ. ಅವರಿಗೆ ಮೇಳದಲ್ಲಿ ಹಾಡುವಷ್ಟು ಶಕ್ತಿ ಇರಲಿಲ್ಲ. ನಾನು ನನ್ನ ಉದ್ದೇಶವನ್ನೆಲ್ಲ ಅವರ ಮುಂದೆ ಹೇಳಿದೆ. ಆಗ ಅಡಿವೆಪ್ಪನವರು ನಾನು ಕಾವ್ಯವನ್ನು ವಾದ್ಯಗಳಿಲ್ಲದೆ ಬೇಕಾದರೆ ಹಾಡುಬಲ್ಲೆ ಎಂದಾಗ ನಾನು ಒಪ್ಪಿಕೊಂಡೆ. ರಾತ್ರಿ ಅಡಿವೆಪ್ಪನವರು ತಮ್ಮ ಸೋದರ ಸಂಬಂಧಿ ದೇವಪ್ಪನನ್ನು ಕರೆಸಿ ಕಾವ್ಯ ಹಾಡತೊಡಗಿದರು. ಹನುಮಂತಗೌಡರ ಕಥೆ ಮತ್ತು ಕಾವ್ಯಕ್ಕಿಂತ ಅಡಿವೆಪ್ಪನವರ ಕಾವ್ಯ ಸುಧೀರ್ಘವಾಗಿತ್ತು. ಅಡಿವೆಪ್ಪನವರು ಕಾವ್ಯದ ಮಧ್ಯೆ ಅನೇಕ ವಿಷಯಗಳನ್ನು ನನ್ನ ಗಮನಕ್ಕೆ ತಂದರು. ಅವುಗಳನ್ನೆಲ್ಲ ಪ್ರವೇಶಿಕೆಯಲ್ಲಿ ವ್ಯಕ್ತಪಡಿಸಿದ್ದೇನೆ. ಅಡಿವೆಪ್ಪನವರ ಕಾವ್ಯ ಹೆಚ್ಚು ಸುದೀರ್ಘವಾದದ್ದರಿಂದ ಅದನ್ನೆ ಬರೆಹರೂಪಕ್ಕೆ ತಂದಿದ್ದೇನೆ.
ಹುಲಜಂತಿ ಗ್ರಾಮಕ್ಕೆ ಮೊದಲು ‘ಜಾಗ್ರತಪುರ’ ಎಂದು ಹೆಸರಿತ್ತು. ಒಂದು ಸಲ ಶಿವ-ಪಾರ್ವತಿಯ ಜೊತೆ ನಂದಿ ಬರುತ್ತಾನೆ. ಶಿವ-ಪಾರ್ವತಿಯರ ನಂತರ ಅಲ್ಲಿ ಆದಿ ನಾರಾಯಣ ಬಂದು ವಾಸಿಸುತ್ತಾನೆ. ಆಗ ‘ಜತ್ತಿ ನಾರಾಯಣಪುರ’ ಎಂದು ಕರೆಯುತ್ತಿದ್ದರು ಎಂದು ಹೇಳುತ್ತಾರೆ. ಹುಲಜಂತಿಯಲ್ಲಿ ನಾರಾಯಣನ ದೇವಸ್ಥಾನದ ಸ್ಥಳವಿದೆ. ದೇವಸ್ಥಾನ ಬಿದ್ದು ಹೋಗಿದೆ. ಇದೇ ಸ್ಥಳದಲ್ಲಿ ಮಾಳಿಂಗರಾಯ ಹುಲಿಹಾಲ ತಂದು ಗಿಣ್ಣ ಮಾಡಿ ಬೀರಪ್ಪನಿಗೆ ಊಟಕ್ಕೆ ಹಾಕುತ್ತಾನೆ. ಮಾಳಪ್ಪ ಎರಡು ಹುಲಿ ಮರಿಗಳನ್ನು ಸಾಕಿರುತ್ತಾನೆ. ಒಂದು ಸಲ ಊರವರೆಲ್ಲ ಸೇರಿ ಶ್ರೀಮನ್ನಾರಾಯಣ ಮತ್ತು ಇತರ ದೇವ-ದೇವತೆಗಳ ಹುಟ್ಟಿದ ಹಬ್ಬವನ್ನು ಆಚರಿಸುತ್ತಿರುತ್ತಾರೆ. ಆಗ ಮಾಳಪ್ಪ ತಾನು ಸಾಕಿದ ಹುಲಿ ಮರಿಗಳ ಹುಟ್ಟು ಹಬ್ಬವನ್ನು ಮಾಡುತ್ತಾನೆ. ಹುಲಿಗಳ ಜಯಂತಿಯನ್ನು ಮಾಡಿದ್ದಕ್ಕಾಗಿ ಈ ಊರಿಗೆ ‘ಹುಲಿಜಂತಿ’ ಎಂಬ ಹೆಸರು ಬಂದಿದೆ ಎಂಬ ಐತಿಹ್ಯವನ್ನು ಈ ಊರ ಜನರು ಹೇಳುತಾರೆ.
ಹುಲಜಂತಿ ಊರಿನಿಂದ ಸುಮಾರು ಒಂದು ಕಿಲೋಮೀಟರ ದೂರದಲ್ಲಿ ಮಾಳಿಂಗರಾಯನ ಸಮಾಧಿ ಇದೆ. ಈ ಸ್ಥಳವನ್ನು ‘ಬೊಬ್ಬಲಿವನ’ ಎಂದು ಕರೆಯುತ್ತಾರೆ. ಸಮಾಧಿ ಪೂರ್ವ ದಿಕ್ಕಿನಲ್ಲಿದೆ. ಸಮಾಧಿ ಅಕ್ಕ-ಪಕ್ಕ ಸುಮಾರು ಇನ್ನೂರಕ್ಕೂ ಹೆಚ್ಚು ಸಮಾಧಿಗಳಿವೆ. ಪಂಢರಪುರದ ವಿಠ್ಠಲ ಮಾಳಿಂಗರಾಯನ ಭೇಟಿಗೆ ಬಂದಿದ್ದನಂತೆ. ಅದರ ಕುರುಹಾಗಿ ವಿಠ್ಠಲನ ಚಿಕ್ಕ ದೇವಸ್ಥಾನವಿದೆ. ಮಾಳಿಂಗರಾಯನ ಸಮಾಧಿ ಸುತ್ತಲೂ ಇರುವ ಸಮಾಧಿಗಳೆಲ್ಲ ನಮ್ಮ ಪೂರ್ವಜರ ಮತ್ತು ವಂಶಸ್ಥರವೇ ಇವೆ ಎಂದು ಅಡಿವೆಪ್ಪನವರು ಹೇಳುತ್ತಾರೆ. ಮಾಳಿಂಗರಾಯ ಮೊದಲು ಬಸವಣ್ಣನ ಅವತಾರ ತಾಳಿದ್ದನೆಂದು ಹೇಳುತ್ತಾರೆ. ಅದರ ಕುರುಹಾಗಿರುವ ನಂದಿಮೂರ್ತಿ ಇರುವ ಪೀಠ ತೋರಿಸುತ್ತಾರೆ. ಬೊಬ್ಬಲಿ ವನದಲ್ಲಿ ಮಾಳಿಂಗರಾಯ ಸದಾ ಕುಳಿತಿರುತ್ತಿದ್ದ ಸ್ಥಳವನ್ನು ‘ಮಾಲಕಂಬ’ ಎಂದು ಕರೆಯುತ್ತಾರೆ. ಸಿಡಿಯಾಣ ಸಿದ್ಧ, ರೋಗಿ ಜಟ್ಟಿಂಗರಾಯ, ಬೀರಪ್ಪನ ತಂದೆ ಬರಮಲಿಂಗ, ಮಾಳಿಂಗರಾಯನ ಮೊಮ್ಮಗ ಕರಿಜಕ್ಕಪ್ಪ, ಕರಿಜಕ್ಕಪ್ಪನ ಮಗ ಮಾಳಮುತ್ಯಾ, ಮಾಳಿಂಗರಾಯನ ಮಕ್ಕಳಾದ ರೆಬ್ಬರಾಯ, ಬೀರಮುತ್ಯಾ, ಕಣ್‌ಮುತ್ಯಾ, ಸ್ವಾಮರಾಯ, ಮಾಳಿಂಗರಾಯನ ಎರಡನೆಯ ಹೆಂಡತಿ ಈರವ್ವ ಶರಣಿ ಮುಂತಾದವರ ಸಮಾಧಿಗಳು ಎಂದು ತೋರಿಸುತ್ತಾರೆ. ಮಾಳಿಂಗರಾಯನ ಸಮಾಧಿಯ ಹಿಂದೆ ಒಂದು ಹೋಮದ ಕಟ್ಟೆ ಇದೆ. ಅದರ ಪಕ್ಕಕ್ಕೆ ಒಂದು ಮರವಿದೆ. ಅದಕ್ಕೆ ‘ಭಂಡಾರದ ಮರ’ ಎಂದು ಕರೆಯುತ್ತಾರೆ. ಮರದಲ್ಲಿ ಸದಾಕಾಲ ಚಿಕ್ಕ ಚಿಕ್ಕ ಹಳದಿ ಬಣ್ಣದ ಹೂಗಳು ಕಾಣುತ್ತವೆ. ಹೂವುಗಳೆಲ್ಲ ನೆಲದ ಮೇಲೆ ಬಿದ್ದಾಗ ಭಂಡಾರ ಚೆಲ್ಲಿದಂತೆ ಕಾಣುತ್ತದೆ. ಆ ಮರವನ್ನು ಮಾಳಿಂಗರಾಯ ನೆಟ್ಟಿದ್ದನೆಂದು ಹೇಳುತ್ತಾರೆ. ಹುಲಜಂತಿಯಲ್ಲಿ ಮಾಳಿಂಗರಾಯನ ವಂಶಸ್ಥರೆನ್ನಿಸಿ ಕೊಳ್ಳುವವರು ತೀರಿಕೊಂಡರೆ ಅವರನ್ನು ಬೊಬ್ಬಲಿವನದಲ್ಲಿ ಹೂಳುತ್ತಾರೆ. ಹುಲಜಂತಿಯಲ್ಲಿ ಮಾಳಿಂಗರಾಯನ ಎರಡು ದೇವಸ್ಥಾನಗಳಿವೆ. ಊರ ಹೊರಗೆ ಇರುವುದು ಮೂಲ ಸಮಾಧಿ. ಇಲ್ಲಿಯೇ ಜಾತ್ರೆ ನಡೆಯುತ್ತದೆ. ಊರಲ್ಲಿ ಒಂದು ಗದ್ದಿಗೆ ಇದೆ. ಇಲ್ಲಿ ಮಾಳಿಂಗರಾಯನ ಪಲ್ಲಕ್ಕಿಯನ್ನಿಟ್ಟಿರುತ್ತಾರೆ. ಭಕ್ತರು ಪ್ರತಿದಿನ ಎರಡೂ ದೇವಸ್ಥಾನಗಳಿಗೆ ಹೋಗಿ ಪೂಜೆ ಮಾಡುತ್ತಾರೆ.
ಹುಲಜಂತಿ ಊರ ಸುತ್ತ ಕೋಟೆ ಇದೆ. ಊರು ಪ್ರವೇಶಿಸಲು ಎರಡು ಕೋಟೆ ಬಾಗಿಲುಗಳಿವೆ. ಕೋಟೆ ಬಾಗಿಲುಗಳಿಗೆ ‘ಹುಲಿ ಮುಖದಗಸಿ ಬಾಗಿಲು’ ಎಂದು ಕರೆಯುತ್ತಾರೆ. ಎರಡೂ ಕೋಟೆ ಬಾಗಿಲ ತೋಳಗಳಲ್ಲಿ ಹುಲಿಯ ಚಿತ್ರಗಳಿವೆ. ಕೋಟೆಗೆ ಅಂಟಿಕೊಂಡು ಒಂದು ದೊಡ್ಡ ಹಳ್ಳವಿದೆ. ಹಳ್ಳದಲ್ಲಿ ಸದಾ ನೀರು ಹರಿಯುತ್ತಿರುತ್ತದೆ. ಊರ ಒಳಗಿನಿಂದ ಮೂಲ ಸಮಾಧಿಗೆ ಹೋಗಲು ಹಳ್ಳವನ್ನು ದಾಟಬೇಕಾಗುತ್ತದೆ. ಈ ಹಳ್ಳಕ್ಕೆ ‘ಹಾಲಹಳ್ಳ, ಮಾಳಿಂಗರಾಯನ ಹಳ್ಳ, ತೀರ್ಥನದಿ’ ಎಂದು ಕರೆಯುತ್ತಾರೆ. ಹಳ್ಳದ ಉಗಮ ಸ್ಥಾನದಿಂದ ಭೀಮಾನದಿ ಕೂಡವ ಸ್ಥಳದ ಅಕ್ಕಪಕ್ಕದ ದಡಗಳಲ್ಲಿ ಹಾಲಮತ ಜನಾಂಗದವರೇ ಹೆಚ್ಚಾಗಿ ವಾಸಿಸುತ್ತಾರೆ. ಈ ಕಾರಣಕ್ಕಾಗಿ ಹಾಲುಮತದವರ ಹಳ್ಳ ಎಂದು ಕರೆದಿಬಹುದು. ಸದಾ ಹರಿಯುವ ಈ ಹಳ್ಳ ಅದರ ಪ್ರದೇಶ ಪಶುಪಾಲನೆಗೆ ಯೋಗ್ಯ ಸ್ಥಳವಾಗಿದೆ. ಪಶುಪಾಲನೆ ನಂಬಿ ಬದುಕುತ್ತಿರುವ ಈ ಕುರಬ ಜನಾಂಗದವರಿಗೆ ಈ ಪ್ರದೇಶ ಅತ್ಯಂತ ಉಪಯುಕ್ತವಾಗಿದೆ. ಹೀಗಾಗಿ ಹಳ್ಳದ ಅಕ್ಕಪಕ್ಕದಲ್ಲಿ ವಾಸಿಸುತ್ತಿರುವುದನ್ನು ಕಾಣುತ್ತೇವೆ. ಹಳ್ಳದುದ್ದಕ್ಕೂ ಅನೇಕ ದೇವಸ್ಥಾನಗಳಿವೆ. ಈ ಹಳ್ಳ ‘ಜತ್ತ’ ಪ್ರದೇಶದಲ್ಲಿ ಹುಟ್ಟಿದೆ. ಅಲ್ಲಿ ಎಲ್ಲಮ್ಮನ ದೇವಸ್ಥಾನವಿದೆ. ಹುನ್ನೂರಿನಲ್ಲಿ ಬೀರಲಿಂಗೇಶ್ವರನ ದೇವಸ್ಥಾನ ಹಳ್ಳದ ದಡದಲ್ಲಿದೆ. ಈ ಹಳ್ಳದ ದಂಡೆಯ ಮೇಲೆ ಶರಣಾಂದ್ಗಿ ಎಂಬ ಊರಿದೆ. ಅಲ್ಲಿ ಮಾಳಿಂಗರಾಯನ ಗುರು ಏಳ್ತಲಿ ಸೋನಾರ ಸಿದ್ಧರ ಮಠವಿದೆ. ಸಿಡಿಯಾಣದಲ್ಲಿ ಬೀರಪ್ಪ ಮತ್ತು ಶೀಲವಂತಿ ದೇವಸ್ಥಾನವಿದೆ. ರೇವುತಗಾಂವದಲ್ಲಿ (ಕಾವ್ಯದಲ್ಲಿ ರಂಬ್ಯಾರಹಟ್ಟಿ) ಮಹಾದೇವರ ಹೇಮಾಡಪಂತಿ ಎಂಬ ಗುಡಿ ಇದೆ. ಹಳ್ಳದ ದಂಡೆಯಲ್ಲಿ ನೀವುರಗಿ ಎಂಬ ಊರಿದೆ. ಅಲ್ಲಿ ಆದಿಶಕ್ತಿ ಲಗುಮಾದೇವಿ ದೇವಸ್ಥಾನವಿದೆ. ಈ ಹಳ್ಳ ಬೋರಿನದಿಗೆ ಕೂಡುವಲ್ಲಿ (ತುಕ್ಕಪ್ಪರಾಯ ಮೂರು ಹುತ್ತಿಗೆ ತಲೆ ಕೊಟ್ಟು ಮಲಗಿದ ಸ್ಥಾನ) ಸಂಗಮನಾಥನ ದೇವಸ್ಥಾನವಿದೆ. ಈ ಹಾಲಹಳ್ಳ ಸುಮಾರು ಎರಡು ನೂರರಿಂದ ಎರಡನೂರಾ ಐವತ್ತು ಕಿ. ಮೀ. ಉದ್ದವಿದೆ. ಮಾಳಿಂಗರಾಯ ಈ ಹಳ್ಳದ ದಡದಲ್ಲಿಯೇ ಕುರಿಗಳನ್ನು ಕಾಯುತ್ತ ವಾಸಿಸುತ್ತಿದ್ದ ಎಂಬುದು ಕಾವ್ಯದ ಮೂಲಕ ತಿಳಿಯುತ್ತದೆ.
* * *
ಮಾಳಿಂಗರಾಯನ ಜಾತ್ರೆ : ಕುರುಬರ ಸಮುದಾಯಕ್ಕೆ ಸಂಬಂಧಿಸಿದ ಧಾರ್ಮಿಕ ಉತ್ಸವಗಳಲ್ಲಿ ಮಾಳಿಂಗರಾಯನ ಜಾತ್ರೆಯೂ ಅತ್ಯಂತ ದೊಡ್ಡದು. ಮಾಳಿಂಗರಾಯನ ಜಾತ್ರೆಯ ಮರು ದಿನ ಜಮಖಂಡಿ ತಾಲೂಕಿನ ಕೊಣ್ಣೂರು ಗ್ರಾಮದಲ್ಲಿ ಸಿದ್ಧೇಶ್ವರನ ಜಾತ್ರೆ ನಡೆಯುತ್ತದೆ. ಹುಲಜಂತಿ ಉತ್ಸವ ಮುಗಿದ ತಕ್ಷಣ ಕುರುಬ ಜನಾಂಗದವರೆಲ್ಲ ಕೊಣ್ಣೂರಿಗೆ ತಪ್ಪದೆ ಹೋಗುತ್ತಾರೆ.
ಮಾಳಿಂಗರಾಯನ ಪಲ್ಲಕ್ಕಿ ಸೀಗಿ ಹುಣ್ಣಿಮೆಯಾದ ಏಳು ದಿನಕ್ಕೆ ಮೊದಲಿಗೆ ತನ್ನ ಗುರು ಬೀರೇಶ್ವರವನ್ನು ಭೆಟ್ಟಿಯಾಗಲು ಹೊರಡುತ್ತದೆ. ಗುರು ಬೀರೇಶ್ವರನ ಸಮಾಧಿ ರಾಯಹುನ್ನೂರಿನ ಗೌರಿ ಮಠದಲ್ಲಿದೆ. ಹುಲಜಂತಿ ಊರಿನ ಮಧ್ಯದಲ್ಲಿರುವ ‘ಮಾಳಿಂಗರಾಯನ ಪಲ್ಲಕ್ಕಿ ಮನೆ’ ಯಿಂದ ಪಲ್ಲಕ್ಕಿ ಹೊರತಂದು, ಪಲ್ಲಕ್ಕಿಯನ್ನು ಶೃಂಗರಿಸಿ ಅದಕ್ಕೆ ಕೆಂಪು ಬಟ್ಟೆಯ ಹೊದಿಕೆ ಹಾಕುತ್ತಾರೆ. ಪಲ್ಲಕ್ಕಿಯಲ್ಲಿ ಮಾಳಿಂಗರಾಯನ ಉತ್ಸವ ಮೂರ್ತಿಯನ್ನಿಡುತ್ತಾರೆ. ಪೂಜಾರಿ ಪೂಜೆಮಾಡಿ ಹಣ್ಣು ಏರಿಸಿ ಕಾಯಿ ಒಡೆಯುತ್ತಾನೆ. ನಿಗದಿಪಡಿಸಿದ ಎತ್ತಿನ ಮೇಲೆ ನಗಾರಿ ಹೇರುತ್ತಾರೆ. ಎತ್ತಿನ ಮೇಲೆ ಒಬ್ಬನನ್ನು ಕುಳ್ಳಿರಿಸುತ್ತಾರೆ. ಅವನು ನಗಾರಿ ಬಾರಿಸುತ್ತಾ ಮುಂದೆ ಸಾಗುತ್ತಾನೆ. ಅವನ ಹಿಂದಿನಿಂದ ಪಲ್ಲಕ್ಕಿ ಜೊತೆಗೆ ಐವತ್ತರಿಂದ ಅರವತ್ತು ಜನರು ಮತ್ತು ಮಹಾರಾಯರು ಹೋಗುತ್ತಾರೆ.
ಹುಲಜಂತಿಯಿಂದ ಹೊರಟ ಮಾಳಿಂಗರಾಯನ ಪಲ್ಲಕ್ಕಿ ನಾಲ್ಕು ಕಿ. ಮೀ ದೂರದಲ್ಲಿರುವ ‘ಬುಹ್ಯಾರ’ ದ ಪವುಟ ಹನುಮಂತ ದೇವರ ಗುಡಿಗೆ ಹೋಗುತ್ತದೆ. ಅಲ್ಲಿ ಪಲ್ಲಕ್ಕಿ ಐದು ಸುತ್ತು ಪ್ರದಕ್ಷಣೆ ಹಾಕುತ್ತದೆ. ಬುಹ್ಯಾರದ ಜನ ಪಲ್ಲಕ್ಕಿಗೆ ಬಾನ ಮತ್ತು ಶಾವಿಗೆ ನೈವೇದ್ಯ ಮಾಡುತ್ತಾರೆ. ಎಲ್ಲರೂ ಪ್ರಸಾದ ಸ್ವೀಕರಿಸುತ್ತಾರೆ. ಅಲ್ಲಿಂದ ನಗಾರಿ ಬಾರಿಸುತ್ತ ಪಲ್ಲಕ್ಕಿಯನ್ನು ಹೊತ್ತು ಮುಂದೆ ಸಾಗಿಸುತ್ತಾರೆ. ಬಾಗಾಡೆ ಮಹಾರಾಜನ ಮಠಕ್ಕೆ ಹೋಗಿ ಮಾಳಿಂಗರಾಯನ ಪಲ್ಲಕ್ಕಿ ಕುಳಿತುಕೊಳ್ಳುತ್ತದೆ. ಮಠದಲ್ಲಿ ನೀರು ಕುಡಿದು ವಿಶ್ರಾಂತಿ ಪಡೆದು ಮುಂದೆ ಸಾಗುತ್ತಾರೆ. ಬುಹ್ಯಾರದಿಂದ ಐದು ಕಿ.ಮೀ ದೂರದಲ್ಲಿರುವ ‘ಗುಂಡಿ ಗಿಡಕ್ಕೆ’ ಪಲ್ಲಕ್ಕಿ ಹೋಗುತ್ತದೆ. ಗುಂಡಿ ಗಿಡದ ಕೆಳಗೆ ಬಸವಣ್ಣನ ಮೂರ್ತಿ ಇದೆ. ಅಲ್ಲಿ ಐದು ಸುತ್ತು ಪ್ರದಕ್ಷಣೆ ಹಾಕುತ್ತಾರೆ. ಅಲ್ಲಿಂದ ಐದು ಕಿ. ಮೀ. ದೂರದಲ್ಲಿರುವ ‘ಕರಚಿ ಮಡ’ (ಹಾಲಹಳ್ಳದಲ್ಲಿರುವ ಮಡ) ದಲ್ಲಿ ನಿರ್ದಿಷ್ಟಪಡಿಸಿದ ಸ್ಥಳದಲ್ಲಿ ಪಲ್ಲಕ್ಕಿ ಇಡುತ್ತಾರೆ. ಮಾಳಿಂಗರಾಯ ಆ ಹಳ್ಳದಲ್ಲಿ ಜಾವ ಜಳಕ ಮತ್ತು ನಿತ್ಯ ಪೂಜೆ ಮಾಡಿಕೊಂಡು ತನ್ನ ಪೀಠದಲ್ಲಿ ವಿಶ್ರಮಿಸುತ್ತಾನೆ. ಸುತ್ತ ಮುತ್ತಲಿನ ಭಕ್ತರೆಲ್ಲ ಬಂದು ದರ್ಶನ ಪಡೆಯುತ್ತಾರೆ. ಬಾನದ ನೈವೇದ್ಯ ಮಾಡಿ ಪಲ್ಲಕ್ಕಿ ಜೊತೆ ಬಂದವರಿಗೆಲ್ಲ ಊಟಕ್ಕೆ ಹಾಕುತ್ತಾರೆ. ಮಾಳಿಂಗರಾಯನು ಅಲ್ಲಿ ಒಂದು ಗಂಟೆ ಇದ್ದು ಭಕ್ತರಿಗೆ ಆಶೀರ್ವಾದ ಮಾಡಿ ಹೊರಡುತ್ತಾನೆ. ಮಾಳಿಂಗರಾಯನ ಪಲ್ಲಕ್ಕಿ ಹೊರಟರೆ ಅದು ಜಾತ್ರೆಯ ದಿನದ ಸೂಚನೆ ಎಂದು ಭಾವಿಸುತ್ತಾರೆ. ಕರಚಿನ ಮಡದಿಂದ ಹೊರಟ ಪಲ್ಲಕ್ಕಿ ಮೂರು ಕಿ. ಮೀ. ದೂರದಲ್ಲಿರುವ ‘ಮೋರಿಹಾಳ’ ಕ್ಕೆ ಬರುತ್ತದೆ. ಅಲ್ಲಿ ಜಾವ ಜಳಕ, ನೇಮ ನಿಷ್ಠೆ ಮಾಡಿಕೊಂಡು ಕಟ್ಟೆಯ ಮೇಲೆ ಕುಳಿತುಕೊಳ್ಳುತ್ತಾನೆ. ಹುನೂರಿನ ಜನರೆಲ್ಲ ಬಾನ, ಹೋಳಿಗೆ ತಂದು ನೈವೇದ್ಯ ಮಾಡುತ್ತಾರೆ. ಎಲ್ಲರಿಗೂ ಹೋಳಿಗೆ ಊಟ  ಹಾಕುತ್ತಾರೆ. ಅಲ್ಲಿ ಭಕ್ತರೆಲ್ಲ ಡೊಳ್ಳಿನ ಹಾಡು ಹಾಡುತ್ತಾರೆ. ನಂತರ ಹುನೂರು ಮಠದಲ್ಲಿ ಮಾಳಿಂಗರಾಯ ಗುರು ಬೀರಣ್ಣನನ್ನು ಭೆಟ್ಟಿಯಾಗುತ್ತಾನೆ. ಈ ಸಂದರ್ಭದಲ್ಲಿ ಅವರಿಬ್ಬರ ನಡುವೆ ಸಿದ್ಧಾಟ್ಗಿ ನುಡಿಗಳು ನಡೆಯುತ್ತವೆ. ಸುಮಾರು ನೂರು ಜನ ಜಡಿ ಇದ್ದವರು, ಮಹಾರಾಯರು ಮತ್ತು ಪೂಜಾರಿಗಳು ಸಿದ್ಧಾಟ್ಗಿ ನುಡಿಗಳನ್ನು ಹೇಳುತ್ತಾರೆ. ನಂತರ ಮಾಳಿಂಗರಾಯನ ಪಲ್ಲಕ್ಕಿ ಬೀರಪ್ಪನ ಗುಡಿಗೆ ಐದು ಸುತ್ತು ಪ್ರದಕ್ಷಿಣೆ ಹಾಕಿ ಕುಳಿತುಕೊಳ್ಳುತ್ತದೆ. ಮಾಳಿಂಗರಾಯನಿಗೆ ಪೂಜೆ ಮಾಡುತ್ತಾರೆ. ಹುನೂರಿನಲ್ಲಿ ಮಾಳಪ್ಪ ಮತ್ತು ಬೀರಪ್ಪ ಮೂರು ದಿನಗಳವರೆಗೆ ಜಾತ್ರೆ ಮಾಡಿಸಿಕೊಳ್ಳುತ್ತಾರೆ. ಭಕ್ತರೆಲ್ಲ ಬಂದು ಅನೇಕ ವಿಧದಲ್ಲಿ ಪೂಜೆ ಸಲ್ಲಿಸುತ್ತಾರೆ. ಜಾತ್ರೆಗೆ ಬಂದ ಭಕ್ತರಿಗೆಲ್ಲ, ಮಹಾರಾಯರು ‘ಶಿವ ಶಿವಾ ಹರಹರಾ ಪಂತಪರ್ಶ ಕೊಡು ಸತ್ಯಂ ಭಾಗ್ಯಂ ಕೊಡು, ಆಡು ಮಕ್ಕಳಿಗೆ ತೊಟ್ಲ ಕೊಡು. ಒಂದನೂರಾ ಒಂದು ಕೋಮಾರ (ಮಕ್ಕಳ) ಕೊಡು. ಹಾಕದೈ ಕೊಡು ಬಿತ್ತಿ ಬೆಳೆವಂತ ಬದುಕು ಕೊಡು’ ಎಂದು ಆರ್ಶಿವಾದ ಮಾಡಿ ಭಂಡಾರ ಹಣೆಗೆ ಹಚ್ಚುತ್ತಾರೆ.
ಜಾತ್ರೆಯ ಮಾರನೆಯ ದಿನ ಹನ್ನೊಂದು ಗಂಟೆಗೆ ಮಾಳಪ್ಪನ ಪಲ್ಲಕ್ಕಿ ಬೀರಪ್ಪನ ಮಠಕ್ಕೆ ಪ್ರದಕ್ಷಣೆ ಹಾಕುತ್ತದೆ. ಅಲ್ಲಿಂದ ಹನುಮಂತ ದೇವರ ಗುಡಿಗೆ ಬಂದು ಐದು ಸುತ್ತು ಪ್ರದಕ್ಷಣೆ ಹಾಕಿ ಕಟ್ಟೆಯ ಮೇಲೆ ಕುಳಿತುಕೊಳ್ಳುತ್ತದೆ. ಗೌಡಪ್ಪ, ಬರಮಪ್ಪ ಮತ್ತು ಪೂಜಾರಿ ಮುಂತಾದವರಿಗೆ ಸಜ್ಜಿ ರೊಟ್ಟಿ ಮೆಣಸಿನಕಾಯಿ ಪಲ್ಯ ಊಟಕ್ಕೆ ಹಾಕುತ್ತಾರೆ. ಅಲ್ಲಿ ನಾಲ್ಕು ದಿನ ಕಾಲ ಕಳೆಯುತ್ತಾರೆ. ಮಾಳಿಂಗರಾಯನ ಪಲ್ಲಕ್ಕಿ ‘ಗುಂಡ ಗಿಡಕ್ಕೆ’ ಬಂದು ಕುಳಿತುಕೊಳ್ಳುತ್ತದೆ. ಜಾಡರು ಮತ್ತು ಬಬಲಾದಿ ಜನ ಬಾನ ತಂದು ನೈವೇದ್ಯ ಮಾಡಿ ಆರ್ಶೀವಾದ ಪಡೆದುಕೊಳ್ಳುತ್ತಾರೆ. ಪಲ್ಲಕ್ಕಿ ಬುಹ್ಯಾರಕ್ಕೆ ಬರುತ್ತದೆ. ಬಾವಿ ದಂಡೆಯ ಮೇಲಿರುವ ಕಟ್ಟೆಯ ಮೇಲೆ ಪಲ್ಲಕ್ಕಿ ಇಡುತ್ತಾರೆ. ಹನುಮದೇವರ ಪವುಟದಲ್ಲಿ ಕುಳಿತು ಊಟ ಮಾಡಿಕೊಂಡು ಹುಲಜಂತಿಯ ಹುಲಿಮುಖದ ಅಗಸಿಯಿಂದ ಹಾಯ್ದು ಪಲ್ಲಕ್ಕಿ ಬರುತ್ತದೆ. ನಂತರ ಬೀರಪ್ಪನ ತಂದೆ ಬರಮದೇವರ ಗುಡಿಯಲ್ಲಿ ಒಂದು ಗಂಟೆ ಮಾಳಿಂಗರಾಯ ಕುಳಿತುಕೊಳ್ಳುತ್ತಾನೆ. ಅಲ್ಲಿ ಡೊಳ್ಳಿನ ಪದಗಳನ್ನು ಹಾಡುತ್ತಾರೆ. ಊರ ಹಿರಿಯರೆಲ್ಲ ಸೇರಿ ಊಟ ಮಾಡುತ್ತಾರೆ. ಮಾಳಿಂಗರಾಯ ಗುರುವಿನ ದರ್ಶನ ಪಡೆದುಕೊಂಡು, ಜಾತ್ರೆ ಮಾಡಿ ಬಂದಿದ್ದಾನೆಂದು ಊರವರೆಲ್ಲ ಪಲ್ಲಕ್ಕಿಗೆ ನೀರು ಹಾಕಿ ಭಕ್ತಿಯಿಂದ ಬರಮಾಡಿಕೊಳ್ಳುತ್ತಾರೆ. ಮಾಳಿಂಗರಾಯನ ಪಲ್ಲಕ್ಕಿ ಪಾಲ್ಕಿ ಮನೆಗೆ ಬಂದು ಕುಳಿತುಕೊಳ್ಳುತ್ತದೆ.
ನಂತರ ಊರಿನ ಪಂಚರೆಲ್ಲ ಕೂಡಿ ಸಿಡಿಯಾಣ ಮಠದ ಜಾತ್ರೆಯ ಬಗೆಗೆ ಸಮಾಲೋಚಿಸುತ್ತಾರೆ. ದೀಪಾವಳಿ ಅಮಾವಾಸ್ಯೆಗಿಂತ ಎರಡು ದಿನ ಮೊದಲು ಸಿಡಿಯಾಣದಲ್ಲಿ ಶೀಲವಂತಿ ಮತ್ತು ಬೀರಪ್ಪನ ಜಾತ್ರೆ ಇರುತ್ತದೆ. ಆಗ ಮಾಳಿಂಗರಾಯನ ಪಲ್ಲಕ್ಕಿ ಹುಲಜಂತಿಯ ದೊಡ್ಡ ಅಗಸಿ ಬಾಗಿಲಿನಿಂದ ಹಾಯ್ದು ಸಿಡಿಯಾಣ ಊರ ಸಮೀಪಕ್ಕೆ ಹೋಗಿ ಕುಳಿತುಕೊಳ್ಳುತ್ತದೆ. ಸಿಡಿಯಾಣದಲ್ಲಿ ಮಾಳಿಂಗರಾಯನ ಕಟ್ಟೆ ಇದೆ. ಆ ಕಟ್ಟೆಯ ಮೇಲೆ ಪಲ್ಲಕ್ಕಿ ಇಡುತ್ತಾರೆ. ಸಿಡಿಯಾಣದ ಜನರು ಬಾನದ ನೈವೇದ್ಯ ಮಾಡುತ್ತಾರೆ. ಸಾಯಂಕಾಲ ಐದು ಗಂಟೆಗೆ ಕರಿಹುಲಿ ಮಾಳಿಂಗರಾಯ, ಬೀರಪ್ಪ ಮತ್ತು ಸಿಡಿಯಾಣ ಶೀಲವಂತಿ ಪರಸ್ಪರ ಭೆಟ್ಟಿಯಾಗುತ್ತಾರೆ. ಸಿದ್ಧರು ಸಿದ್ಧಾಟ್ಗಿ ನುಡಿಗಳನ್ನು ಹೇಳುತ್ತಾರೆ. ಐದು ಸುತ್ತು ಪ್ರದಕ್ಷಿಣೆ ಹಾಕುತ್ತಾರೆ. ಊರ ಜನರು ಮಹಾರಾಯರಿಗೆ ಊಟ ಹಾಕುತ್ತಾರೆ. ಆರು ಗಂಟೆಗೆ ಡೊಳ್ಳಿನ ಮತ್ತು ಹರಿದಿಮ ಪದಗಳನ್ನು ಹಾಡುತ್ತಾರೆ. ಜಾತ್ರೆ ಮುಗಿಸಿ ಮಾಳಿಂಗರಾಯನ ಪಲ್ಲಕ್ಕಿ ರಾತ್ರಿ ಒಂಬತ್ತು ಗಂಟೆಗೆ ಹುಲಜಂತಿಗೆ ಬರುತ್ತದೆ.
ಮಾರನೇ ದಿನ ಪಲ್ಲಕ್ಕಿ ಊರ ಹನುಮಂತ ದೇವರಿಗೆ ಪ್ರದಕ್ಷಿಣೆ ಹಾಕಿ ಮರಡಿ ಜಕ್ಕಪ್ಪರಾಯನ ಭೆಟ್ಟಿಗೆ ಹೋಗುತ್ತಾನೆ. ಜಕ್ಕಪ್ಪರಾಯ ಮಾಳಿಂಗರಾಯನ ಅಣ್ಣ. ಮಾಳಿಂಗರಾಯ ಸಾಯಂಕಾಲ ಐದು ಮೂವತ್ತಕ್ಕೆ ಹೋಗಿ ಅಣ್ಣನಿಗೆ ಭೆಟ್ಟಿಯಾಗಿ ಗುಡಿಗೆ ಪ್ರದಕ್ಷಿಣೆ ಹಾಕಿ ಕುಳಿತುಕೊಳ್ಳುತ್ತಾನೆ. ಮಡ್ದಿ ವಸ್ತಿ ಭಕ್ತರೆಲ್ಲ ಹೋಳಿಗೆ, ಹುಗ್ಗಿ, ಬಾನದ ನೈವೇದ್ಯ ಮಾಡುತ್ತಾರೆ. ಪೂಜಾರಿಗಳಿಗೆ ಊಟಕ್ಕೆ ಹಾಕುತ್ತಾರೆ. ಅಲ್ಲಿ ಮಾಳಿಂಗರಾಯನ ಪಲ್ಲಕ್ಕಿ ಒಂದು ಗಂಟೆ ಕುಳಿತುಕೊಳ್ಳುತ್ತದೆ. ಅಲ್ಲಿ ಡೊಳ್ಳಿನ ಹಾಡು ಹಾಡುತ್ತಾರೆ. ವಾಲಗ ನುಡಿಸುತ್ತಾರೆ. ನಂತರ ನಗಾರಿ ಬಾರಿಸುತ್ತಾ ಮಾಳಿಂಗರಾಯನ ಪಲ್ಲಕ್ಕಿಯನ್ನು ಹುಲಜಂತಿಯ ಊರ ಹೊರಗಿನ ಸಮಾಧಿ ಮಂದಿರಕ್ಕೆ ತರುತ್ತಾರೆ. ಅಂದು ದೀಪಾವಳಿಯ ಅಮಾವಾಸ್ಯೆಯ ದಿನ. ಸುಮಾರು ನಾಲ್ಕೈದು ಲಕ್ಷ ಜನರು ಬೊಬ್ಬಲಿವನದಲ್ಲಿ ಸೇರಿರುತ್ತಾರೆ. ರಾತ್ರಿ ಹನ್ನೆರಡು ಗಂಟೆಗೆ ಪಾರ್ವತಿ-ಪರಮೇಶ್ವರರು ಬಂದು ಮಾಳಿಂಗರಾಯನಿಗೆ ಮುಂಡಾಸ ಕೊಟ್ಟು, ಪಟಗಾ ಸುತ್ತಿ, ನಗಾರಿ ಹೊಡೆದು ಹೋಗುತ್ತಾರೆ. ಮಾಳಿಂಗರಾಯನ ಸಮಾಧಿ ಮಂದಿರದ ಮೇಲಿರುವ ಐದು ಕಳಸಗಳಿಗೆ ಪಟಗಾ ಸುತ್ತಿ ಹೋಗಿರುತ್ತಾರೆಂದು ಹೇಳುತ್ತಾರೆ. ಪಾರ್ವತಿ-ಪರಮೇಶ್ವರರು  ಮಾಳಿಂಗರಾಯನಿಗೆ ಪಟಗಾ ಸುತ್ತುವುದನ್ನು ಯಾರೂ ನೋಡಬಾರದು, ನೋಡಿದರೆ ಸಾವು – ನೋವುಗಳು ಸಂಭವಿಸುತ್ತವೆ ಎಂದು ಹೇಳುತ್ತಾರೆ. ಜಾತ್ರೆಗೆ ಬಂದ ಭಕ್ತರೆಲ್ಲ ಮುಂಡಾಸ ದರ್ಶನ ಪಡೆಯುತ್ತಾರೆ. ಬೊಬ್ಬಲಿ ವನಕ್ಕೆ ನಾಲ್ಕು ಗಂಟೆಗೆ ಏಳು ಊರುಗಳ ಪಲ್ಲಕ್ಕಿಗಳು ಬರುತ್ತವೆ. ಸಿರಿಡೋಣ ಬೀರಪ್ಪಾ ಶೀಲವಂತಿ, ಜೀರಂಕಲಿಗಿ ಬೀರಪ್ಪಾ, ಉಟಗಿ ಬರಮಲಿಂಗ, ಜಿಜ್ಜೂರಿನ ಜಗ್ ಮಾಳಿಂಗರಾಯನ ಸಾಕು ಮಗಾ ಬುಳ್ಳಪ್ಪಾ, ಹುನೂರಿನ ಬೀರಪ್ಪ ಮತ್ತು ಸೋನ್ಯಾಳದ ವಿಠ್ಠಲ ಪಲ್ಲಕ್ಕಿಯಲ್ಲಿ ಬರುತ್ತಾರೆ. ಇವರೆಲ್ಲರೂ ಮಾಳಿಂಗರಾಯನೊಂದಿಗೆ ಪರಸ್ವರ ಭೇಟ್ಟಿಯಾಗುವ ಸಂದರ್ಭದಲ್ಲಿ ಭಕ್ತರು ಕುರಿ ಉಣ್ಣೆ, ಭಂಡಾರ, ಕೊಬ್ಬರಿ ಮತ್ತು ಉತ್ತತ್ತಿ ತೂರುತ್ತಾರೆ. ಭಕ್ತರು ತೂರಿದ ಉಣ್ಣೆ ಮತ್ತು ಭಂಡಾರ ಲಾರಿಗಟ್ಟಲ್ಲೇ ಬೊಬ್ಬಲಿ ವನದಲ್ಲಿ ಬಿದ್ದಿರುತ್ತದೆಂದು ಹೇಳುತ್ತಾರೆ. ನಂತರ ಏಳು ಊರುಗಳ ಪಲ್ಲಕ್ಕಿಗಳು ಹಾಲಹಳ್ಳದಲ್ಲಿ ನಿಂತಿರುತ್ತವೆ. ಮಹಾರಾಯರು ಭವಿಷ್ಯ ಹೇಳುತ್ತಾರೆ. ನಂತರ ಎಲ್ಲ ಪಲ್ಲಕ್ಕಿಗಳು ಮಾಳಿಂಗರಾಯನ ಗುಡಿಗೆ ಪ್ರದಕ್ಷಣೆ ಹಾಕಿ ಕುಳಿತುಕೊಳ್ಳುತ್ತವೆ. ಹೊರಗಿನಿಂದ ಬಂದ ಭಕ್ತರು ಬಾನದ ಊಟ ಹಾಕುತ್ತಾರೆ. ಏಳೂರು ಪಲ್ಲಕ್ಕಿಗಳು ಮಾರನೆಯ ದಿನ ಊಟ ಮಾಡಿಕೊಂಡು ತಮ್ಮ ಸ್ಥಳದಲ್ಲೆಯೇ ಹೋಗುತ್ತಾರೆ. ಜಾತ್ರೆ ಮುಗಿದ ಏಳನೇ ದಿವಸಕ್ಕೆ ಮಾಳಿಂಗರಾಯ ಪಾರ್ವತಿ – ಪರಮೇಶ್ವರರು ಸುತ್ತಿರುವ ಮುಂಡಾಸನ್ನು ತೆಗೆದುಕೊಂಡು ಸುಮಾರು ಹನ್ನೊಂದು ಗಂಟೆಗೆ ಅದೇ ಊರಿನ ಹೂಗಾರನ ತಲೆಗೆ ಸುತ್ತುತ್ತಾನೆ. ಹೂಗಾರರ ವಂಶಸ್ಥರು ಮಾಳಿಂಗರಾಯ ಜೀವಿತ ಕಾಲದಲ್ಲಿ ಅತ್ಯಂತ ಭಕ್ತಿಯಿಂದ ಹೂವುಗಳನ್ನು ತಂದು ನೀಡುತ್ತಿದ್ದರು. ಆ ಕಾರಣಕ್ಕಾಗಿ ಮಾಳಿಂಗರಾಯ ತನಗೆ ಸುತ್ತಿರುವ ಮುಂಡಾಸನ್ನು ಹೂಗಾರನಿಗೆ ಸುತ್ತುತ್ತಾನೆ ಎಂದು ಹೇಳುತ್ತಾರೆ. ನನಗೆ ಸುತ್ತಿರುವ ಮುಂಡಾಸು ಇನ್ನೊಬ್ಬರ ಕೈಗೆ ಸಿಕ್ಕು ಅಪವಿತ್ರವಾಗದಿರಲೆಂದು ಅದನ್ನು ಕೃಷ್ಣಾನದಿಗೆ ಬಿಡುವ ಸಂಪ್ರದಾಯ ಹೂಗಾರರಲ್ಲಿ ಇದೆ. ಅಂದು ಸಾಯಂಕಾಲ ಮಾಳಿಂಗರಾಯ ಹುಲಿ ಮುಖದ ಅಗಸೆ ಬಾಗಲಿಗೆ ಪ್ರದಕ್ಷಣಿ ಹಾಕುತ್ತಾನೆ. ಊರವರೆಲ್ಲರೂ ಸೇರಿ ಡೊಳ್ಳು, ವಾಲಗ ನುಡಿಸುತ್ತಾ ಮಾಳಿಂಗಾಯನನ್ನು ಪಲ್ಲಕ್ಕಿಯಲ್ಲಿ ಕರೆತಂದು ಊರಿನ ಮಧ್ಯವಿರುವ ಪಲ್ಲಕ್ಕಿ ಮನೆಯಲ್ಲಿ ಕುಳ್ಳಿರಿಸುತ್ತಾರೆ.
ಮಾಳಿಂಗರಾಯ ಜಾತ್ರೆಯ ನಂತರ ಆರು ತಿಂಗಳಾದ ಮೇಲೆ ತನ್ನ ಅಣ್ಣನಾದ ಜಕ್ಕರಾಯನ ಭೆಟ್ಟಿಗೆ ಹೋಗುತ್ತಾನೆ. ಹುನೂರಿನಿಂದ ಬೀರಪ್ಪನು ಜಕ್ಕಪ್ಪನ ಭೆಟ್ಟಿಗೆ ಬರುತ್ತಾನೆ. ಮಾಳಿಂಗರಾಯ ಏಣಗಿ ಮಠಕ್ಕೆ ಹೋಗುವಾಗ ಮೊದಲು ನಂದೂರು ಕಟ್ಟೆಯ ಮೇಲೆ ಕುಳಿತು ವಿಶ್ರಾಂತಿ ಪಡೆಯುತ್ತಾನೆ. ನಂತರ ಅಳಗಿ ಮೇಲಿಂದ ಹಾಯ್ದು ಸಿದ್ಧಾಪುರದಲ್ಲಿ ಹರಿದ ಭೀಮಾನದಿಯಲ್ಲಿ ಕುಳಿತು ಜಾವ-ಜಳಕ, ನೇಮ ನಿಷ್ಠೆ ಮಾಡಿಕೊಳ್ಳುತ್ತಾನೆ. ಅಲ್ಲಿಂದ ಏಣಗಿ ಮಠದ ಸಮೀಪಕ್ಕೆ ಹೋಗಿ ಕುಳಿತುಕೊಳ್ಳುತ್ತಾನೆ. ಸುಮಾರು ಹನ್ನೊಂದು ಗಂಟೆಗೆ ಊರ ಜನರೆಲ್ಲ ಹುಗ್ಗಿ ಕಡಾಯಿ ದಾನ ಮಾಡುತ್ತಾರೆ. ಎಲ್ಲರಿಗೂ ಊಟ ಬಡಿಸುತ್ತಾರೆ. ಡೊಳ್ಳಿನ ಹಾಡು ಹಾಡುತ್ತಾರೆ. ಸುಮಾರು ನಾಲ್ಕು ಗಂಟೆಗೆ ಬೀರಪ್ಪನು ಬರುತ್ತಾನೆ. ಮಾಳಪ್ಪ, ಜಕ್ಕಪ್ಪ ಮತ್ತು ಬೀರಪ್ಪ ಪರಸ್ಪರ ಭೆಟ್ಟಿಯಾಗುತ್ತಾರೆ. ಮೂವರು ಸೇರಿ ಜಕ್ಕಪ್ಪನ ಗುರು ಬರಮದೇವರ ಗುಡಿಗೆ ಪ್ರದಕ್ಷಣೆ ಹಾಕುತ್ತಾರೆ. ಆವಾಗ ಸಿದ್ಧರು ಸಿದ್ಧಾಟ್ಗಿ ನುಡಿಗಳನ್ನು ಹೇಳುತ್ತಾರೆ. ಎಲ್ಲರೂ ಸೇರಿ ಜಕ್ಕಪ್ಪನ ಗುಡಿಗೆ ಹೋಗುತ್ತಾರೆ. ಮಾರನೆಯ ದಿನ ಊರ ಮತ್ತು ಪರ ಊರಿನ ಜನತೆ ಬಾನ ತಂದು ನೈವೇದ್ಯ ಹಿಡಿಯುತ್ತಾರೆ. ಬರಮದೇವರ ಗುಡಿ ಮುಂದೆ ನಂದಿಮೂರ್ತಿ ಇದೆ. ಪೂಜಾರಿ ನಂದಿಗೆ ಬೆಲ್ಲ ಹಚ್ಚುತ್ತಾನೆ. ಮಕ್ಕಳಾಗದ ಹೆಂಗಸರು ನಂದಿಯ ಮುಂದೆ ಉಡಿ ಒಡ್ಡಿ ನಿಲ್ಲುತ್ತಾರೆ. ಯಾರ ಉಡಿಯಲ್ಲಿ ಬೆಲ್ಲ ಬೀಳುತ್ತದೆಯೋ ಅವರಿಗೆ ಮಕ್ಕಳ ಭಾಗ್ಯ ಲಭಿಸುತ್ತದೆ ಎಂದು ಹೇಳುತ್ತಾರೆ. ಏಣಗಿ ಮಠದಲ್ಲಿ ನಾಲ್ಕು ಹೋಮಗಳನ್ನು ಮಾಡುತ್ತಾರೆ. ಜಾತ್ರೆಗೆ ಬಂದ ಜನ ಹೋಮಕ್ಕೆ ನಮಸ್ಕರಿಸಿ ತಮ್ಮ ಊರುಗಳಿಗೆ ಹೋಗುತ್ತಾರೆ. ಜಕ್ಕಪ್ಪ, ಬೀರಪ್ಪ ಮತ್ತು ಮಾಳಪ್ಪನನ್ನು ಕಳಿಸಲು ಊರ ಹೊರಗಿನ ಅಗಸಿವರೆಗೆ ಬರುತ್ತಾನೆ. ಬೀರಪ್ಪ ನೇರವಾಗಿ ಹುನೂರಿಗೆ ಹೋಗುತ್ತಾನೆ. ಮಾಳಪ್ಪ ಏಣಗಿ ಬಿಟ್ಟು ಮಾರನೆಯ ದಿನ ಹಿರಿಮಾಳ ಹೊಲದಲ್ಲಿ ಕುಳಿತುಕೊಳ್ಳುತ್ತಾನೆ. ಬರಗಾಲ ಸಿದ್ಧ ತೋಡಿಸಿದ ಬಾವಿಯಿಂದ ಮಾಲಗಾರರು ನೀರು ತಂದು ಮಾಳಪ್ಪನನ್ನು ಪೂಜಿಸುತ್ತಾರೆ. ಬಾನ, ಹುಗ್ಗಿ ನೈವೇದ್ಯ ಮಾಡುತ್ತಾರೆ. ಎಲ್ಲರೂ ಊಟ ಮಾಡುತ್ತಾರೆ. ಡೊಳ್ಳಿನ ಹಾಡು ಹಾಡುತ್ತಾರೆ. ಭಂಡಾರ ತೂರುತ್ತಾರೆ. ಅಲ್ಲಿಂದ ಮಾಳಿಂಗರಾಯ ಹುಲಜಂತಿಗೆ ಬಂದು ತನ್ನ ಪಲ್ಲಕ್ಕಿ ಮನೆಯಲ್ಲಿ ಕುಳಿತುಕೊಳ್ಳುತ್ತಾನೆ.
ಸುಮಾರು ನಾಲ್ಕೈದು ಲಕ್ಷ ಜನ ಸೇರುವ ಮಾಳಿಂಗರಾಯನ ಜಾತ್ರೆಯನ್ನು ವಿಶ್ಲೇಷಿಸುವುದು ಕಷ್ಟ ಸಾಧ್ಯ. ಒಬ್ಬರಿಂದಲೇ ಈ ಧಾರ್ಮಿಕ ಆಚರಣೆಯ ಕ್ಷೇತ್ರ ಕಾರ್ಯ ಮಾಡುವುದು ಅಸಾಧ್ಯ. ಕ್ಷೇತ್ರಕಾರ್ಯ ಕೈಗೊಂಡಾಗ ಸಿಕ್ಕ ಮಾಹಿತಿಗಳನ್ನೆಲ್ಲ ಇಲ್ಲಿ ಹೇಳಲೆತ್ನಿಸಿದ್ಧೇನೆ. ಮಾಳಿಂಗರಾಯನ ಅಧ್ಯಯನ ಮಾಡುವವರಿಗೆ ಈ ಜಾತ್ರೆ ಪ್ರಮುಖ ಆಕರ ಸಾಮಗ್ರಿ.
* * *
ಸಾಮಾನ್ಯವಾಗಿ ಪ್ರತಿಯೊಂದು ಸಮುದಾಯದಲ್ಲಿ ಕಥೆ, ಪುರಾಣ, ಕಥನಕಾವ್ಯ, ಮಹಾಕಾವ್ಯಗಳಿವೆ. ಎಲ್ಲ ಸಮುದಾಯಗಳಲ್ಲೂ ಅನೇಕ ಕಟ್ಟುಪಾಡುಗಳಿವೆ. ಅವುಗಳನ್ನು ನಮ್ಮ ಸಮುದಾಯಗಳು ಜತನದಿಂದ ಕಾಪಾಡಿಕೊಂಡು ಬಂದಿರುತ್ತವೆ. ಅವರವರ ಸಮುದಾಯಗಳಲ್ಲಿ ಕಂಡು ಬರುವ ಸಂಸ್ಕೃತಿಯ ಲಕ್ಷಣಗಳನ್ನು ಹೊರಗಿನ ಜಗತ್ತಿಗೆ ತಿಳಿಸಲು ಅವಕಾಶಗಳು ಕಡಿಮೆ. ಒಬ್ಬ ಸಾಂಸ್ಕೃತಿಕ ವ್ಯಕ್ತಿ ಒಂದು ಸಮುದಾಯದಲ್ಲಿ ಹುಟ್ಟಿ ಸಂದುಹೋದ ಮೇಲೆ ಅವನ ಮೂಲಕ ಸಂಸ್ಕೃತಿಯನ್ನು ಹೊರ ಹಾಕುತ್ತಾರೆ. ನಮ್ಮ ಚರಿತ್ರೆಯುದ್ದಕ್ಕೂ ಅನೇಕ ಸಮುದಾಯಗಳಲ್ಲಿ ಸಾಂಸ್ಕೃತಿಕ ವ್ಯಕ್ತಿಗಳು ಜನಿಸಿ ಬಾಳಿ ಹೋಗಿದ್ದಾರೆ. ಅವರು ಆ ಸಮುದಾಯಕ್ಕೆ ಸಮಾಜಕ್ಕೆ ನೀಡಿದ ಕೊಡುಗೆ ಅವಿಸ್ಮರಣೀಯವಾದದ್ದು. ಸಣ್ಣ ಪುಟ್ಟ ಜನಾಂಗಗಳಲ್ಲಿ ಜನಿಸಿ ಇಲ್ಲವಾದ ಸಾಂಸ್ಕೃತಿಕ ವೀರರ ಚರಿತ್ರೆಗಳು ಮಧ್ಯಕಾಲಿನ ಇತಿಹಾಸದಲ್ಲಿ ನಡೆದ ಅನೇಕ ಧಾರ್ಮಿಕ ಮತ್ತು ಸಾಮಾಜಿಕ ಸಂಘರ್ಷಗಳಿಂದ ಮಾಯಾವಾದವು. ಈ ಸಂದರ್ಭದಲ್ಲಿ ಅನೇಕ ಮೌಖಿಕ ಸಂಪ್ರದಾಯದ ಆಕರಗಳು ನಾಶವಾದವು. ಆದರೆ ಆ ವೀರರ ಚರಿತ್ರೆ, ಆ ಸಮುದಾಯದ ಜನರ ಬಾಯಿಯಲ್ಲಿ ಮಾತ್ರ ಸದಾ ಇತ್ತು.
ಇತಿಹಾಸ ಸಂಶೋಧಕರು ಹಸ್ತಪ್ರತಿ, ಶಾಸನ, ಕಟ್ಟಡ ಮತ್ತು ಸ್ಮಾರಕಗಳನ್ನು ಅವಲಂಬಿಸಿ ಹೇಳುವ ಅಥವಾ ಬರೆದಿರುವ ಚರಿತ್ರೆ, ಇತಿಹಾಸದ ಒಂದು ಭಾಗ. ಅದರ ಇನ್ನೊಂದು ಭಾಗ ಜನಪದರಲ್ಲಿದೆ. ಡಾ. ಪುರುಷೋತ್ತಮ ಬಿಳಿಮಲೆ ಹೇಳುವಂತೆ ‘ಜನಪದರಲ್ಲಿ ಇತಿಹಾಸ ಅಥವಾ ಚರಿತ್ರೆ ಎಂಬುದಿಲ್ಲ. ಅವರಲ್ಲಿ ಪುರಾಣ, ಕಥೆ, ಕಾವ್ಯ ಮತ್ತು ಐತಿಹ್ಯಗಳಿವೆ. ಇದನ್ನೆ ಅವರು ಇತಿಹಾಸ ಎಂದು ತಿಳಿದುಕೊಂಡಿದ್ದಾರೆ. ಮತ್ತು ಅದನ್ನೇ ಅವರು ನಿರೂಪಿಸುತ್ತಾರೆ.’ ಇತಿಹಾಸ ಸಂಶೋಧಕರಂತೆ ಜನಪದ ನಿರೂಪಕರಿಗೆ ದಾಖಲೆಗಳು ಬೇಕಾಗಿಲ್ಲ. ಅದರ ಅವಶ್ಯಕತೆಯೂ ಅವರಿಗಿಲ್ಲ. ಅವರು ನಿರೂಪಿಸುವುದನ್ನೇ ಸತ್ಯ ಎಂದು ನಂಬಿದ್ದಾರೆ. ಸತ್ಯ ಎಂದೇ ಪ್ರತಿಪಾದಿಸುತ್ತಾರೆ. ಪ್ರತಿಯೊಂದು ಸಮುದಾಯದಲ್ಲಿರುವ ಪುರಾಣ, ಕಥೆ, ಕಾವ್ಯದ ಅಧ್ಯಯನಕ್ಕೆ ತೊಡಗಿಕೊಂಡಾಗ ಆ ಸಮುದಾಯದ ಸಂಸ್ಕೃತಿ, ಮೂಲ ನೆಲೆ ಸಾಂಸ್ಕೃತಿಕ ವೀರರ ಚರಿತ್ರೆ ಮುಂತಾದ ವಿಷಯಗಳು ತಿಳಿಯುತ್ತವೆ.
ಆಳುವ ಸಮುದಾಯಗಳಲ್ಲಿಯ ಕಥೆ ಕಾವ್ಯ ಮತ್ತು ಪುರಾಣಗಳಲ್ಲಿರುವ ಸಾಂಸ್ಕೃತಿಕ ವೀರರ ಚರಿತ್ರೆಗಳು ಜನಪದ ಪುರಾಣ, ಕಥೆ, ಕಾವ್ಯಗಳ ಮೇಲೆ ಅನೇಕ ಪ್ರಭಾವಗಳನ್ನು ಆಂಶಿಕವಾಗಿ ಬೀರಿವೆ. ಇದರಿಂದಾಗಿ ಜನಪದ ಮತ್ತು ಬುಡಕಟ್ಟು ಕಾವ್ಯ ಕಥೆಗಳು ತಮ್ಮ ಮೂಲ ಸ್ವರೂಪ ಲಕಷಣಗಳನ್ನು ಬದಲಾಯಿಸಿಕೊಂಡಿವೆ. ಸಣ್ಣ ಪುಟ್ಟ ಸಮುದಾಯಗಳು ತಮ್ಮ ಸಂಸ್ಕೃತಿ ಮತ್ತು ಸಾಂಸ್ಕೃತಿಕ ವ್ಯಕ್ತಿಗಳನ್ನು ಅದರೊಂದಿಗೆ ಹೋಲಿಸುವ ಅಥವಾ ಪ್ರತಿಸ್ಪರ್ಧೆಗಿಳಿಯುವ ಕಾರ್ಯದಲ್ಲಿ ತೊಡಗಿಸಿದವು. ಈ ಕಾರಣದಿಂದ ಚಿಕ್ಕ ಚಿಕ್ಕ ಸಮುದಾಯಗಳಲ್ಲಿ ಜನಿಸಿದ ಸಾಂಸ್ಕೃತಿಕ ವೀರರ ನಿಜವಾದ ಚರಿತ್ರೆ ಮಾಯವಾಗ ತೊಡಗಿತು. ಆ ವೀರನ ಸುತ್ತ ಅನೇಕ ಪುರಾಣ, ಕಥೆ, ಪವಾಡಗಳು ಹುಟ್ಟಿದವು. ಸಾಂಸ್ಕೃತಿಕ ವ್ಯಕ್ತಿಯ ಚರಿತ್ರೆ ಹಂತ ಹಂತವಾಗಿ ಸಂಕೀರ್ಣವಾಗುತ್ತ ನಡೆಯಿತು. ಪ್ರಬಲವಾದ ಸಂಸ್ಕೃತಿಯೊಂದು ತನ್ನ ಪ್ರಭಾವ ಬೀರುವುದಕ್ಕಿಂತ ಮೊದಲು ಈ ಸಣ್ಣ ಸಣ್ಣ ಸಮುದಾಯಗಳ ಸಂಸ್ಕೃತಿ ಮತ್ತು ಸಾಂಸ್ಕೃತಿಕ ವೀರರ ಚರಿತ್ರೆಗಳು ಆ ಸಮುದಾಯಗಳಲ್ಲಿ ಮಾತ್ರ ಪ್ರಚಾರದಲ್ಲಿದ್ದವು. ಪ್ರಬಲ ಸಂಸ್ಕೃತಿಯ ಪ್ರಭಾವ ಪ್ರೇರಣೆಯಿಂದ, ಬದಲಾಗುತ್ತಿರುವ ಇಂದಿನ ಸಮಾಜದಲ್ಲಿ ನಮ್ಮ ಸಂಸ್ಕೃತಿ, ಸಂಸ್ಕೃತಿ ವೀರರನ್ನು ಹೊರಗಿನ ಪ್ರಪಂಚಕ್ಕೆ ಪರಿಚಯಿಸಲು ಹವಣಿಸಿದವು. ಜನರ ಮನ್ನಣೆಗಳಿಸಿಕೊಳ್ಳಲು ತನ್ನ ಮೂಲ ಸ್ವರೂಪಗಳನ್ನು ಬದಲಾಯಿಸಿಕೊಂಡವು. ಆಳುವ ವರ್ಗದಲ್ಲಿ ಹುಟ್ಟಿದ ಅನೇಕ ಪುರಾಣ ವಿಷಯಗಳನ್ನು ಎತ್ತಿಕೊಂಡು ತನ್ನ ಸಂಸ್ಕೃತಿಗೆ ಒಗ್ಗುವಂತೆ ಮಾರ್ಪಡಿಸಿಕೊಂಡಿತು. ಪ್ರಬಲ ಕೋಮಿನ ಬೆನ್ನು ಹತ್ತಿದ ನಮ್ಮ ಕಾವ್ಯಗಳಲ್ಲಿನ ವೀರರು ತಮ್ಮತನವನ್ನು ಕಳೆದುಕೊಂಡು ಆ ಜನಾಂಗ ಮತ್ತು ಆ ಪರಿಸರದಲ್ಲಿ ಪುರಾಣ ವ್ಯಕ್ತಿಯಾಗಿ, ದೈವವಾಗಿ ನಿಂತುಕೊಂಡರು. ಸಮುದಾಯದ ಸಾಂಸ್ಕೃತಿಕ ವೀರರು ಮರು ಹುಟ್ಟು ಪಡೆದುಕೊಂಡರು. ಒಂದು ಸಮುದಾಯ ತನ್ನ ಸಾಂಸ್ಕೃತಿಕ ವೀರರನ್ನು ‘ಒಂದು ಸಲ ಪುರಾಣ ವ್ಯಕ್ತಿಯನ್ನಾಗಿ ಅಥವಾ ದೈವವನ್ನಾಗಿ ಚಿತ್ರಿಸಿದ ಮೇಲೆ ಅಥವಾ ಒಪ್ಪಿದ ಮೇಲೆ ಅವನನ್ನು ಯಾವ ಕಾರಣಕ್ಕೂ ಮನುಷ್ಯ ಸಹಜ ರೂಪದಲ್ಲಿ ನೋಡುವುದಕ್ಕೆ ಆ ಸಮುದಾಯ ಒಪ್ಪುವುದಿಲ್ಲ. ಬೇರೊಂದು ಸಂಸ್ಕೃತಿ ಅವನನ್ನು ಮನುಷ್ಯ ಸಹಜ ರೂಪದಲ್ಲಿ ನೋಡಿದರೆ, ಸಹಿಸುವುದೂ ಇಲ್ಲ’. ಭಾರತೀಯ ಸಂಸ್ಕೃತಿಯಲ್ಲಿ ಪೌರಾಣಿಕ ವ್ಯಕ್ತಿಗಳನ್ನು ಚಾರಿತ್ರಿಕ ವ್ಯಕ್ತಿಗಳನ್ನಾಗಿ ರೂಪಿಸುವ ಮತ್ತು ಚಾರಿತ್ರಿಕ ವ್ಯಕ್ತಿಗಳನ್ನು ಪೌರಾಣಿಕ ವ್ಯಕ್ತಿಗಳನ್ನಾಗಿಸುವುದು ಕಂಡುಬರುತ್ತದೆ. ಪ್ರಬಲವಾದ ಸಮುದಾಯಗಳು ಪೌರಾಣಿಕ ವ್ಯಕ್ತಿಗಳನ್ನು ಚಾರಿತ್ರಿಕ ವ್ಯಕ್ತಿಗಳನ್ನಾಗಿ ರೂಪಿಸುತ್ತವೆ. ಇದಕ್ಕೆ ವಿರುದ್ಧವಾಗಿ ಬುಡಕಟ್ಟು ಮತ್ತು ಜನಪದ ಸಾಂಸ್ಕೃತಿಕ ವೀರರನ್ನು ಪೌರಾಣಿಕ ವ್ಯಕ್ತಿಯನ್ನಾಗಿ, ದೈವವಾಗಿ ಚಿತ್ರಿಸಿರುವುದನ್ನು ಅವರ ಈ ಕಾವ್ಯಗಳಲ್ಲಿ ಕಾಣುತ್ತೇವೆ. ಒಂದು ಸಣ್ಣ ಸಮುದಾಯದ ಸಾಂಸ್ಕೃತಿಕ ವೀರರನ್ನು ಪುರಾಣ ವ್ಯಕ್ತಿಯನ್ನಾಗಿಸಿದರೆ, ದೈವದ ಪಟ್ಟಗಟ್ಟಿದರೆ ಆ ಮೂಲಕ ಒಂದು ಸಂಸ್ಕೃತಿಯ ಜನರನ್ನು ಒಟ್ಟುಗೂಡಿಸಲು ಹೆಚ್ಚು ಅನುಕೂಲವಾಗುತ್ತದೆ. ಸಾಂಸ್ಕೃತಿಕ ವ್ಯಕ್ತಿಯನ್ನೇ ಕೇಂದ್ರವಾಗಿಟ್ಟುಕೊಂಡು ಅನೇಕ ಧಾರ್ಮಿಕ ಆಚರಣೆಗಳನ್ನು ಹೆಣೆದು ಎಲ್ಲ ಆಚರಣೆಗಳನ್ನು ಕಟ್ಟುನಿಟ್ಟಿನಿಂದ ಪಾಲಿಸಲು ಸಮುದಾಯದ ಜನರಿಗೆ ಸೂಚಿಸುವ ಮೂಲಕ, ತನ್ನ ಸಂಸ್ಕೃತಿಯನ್ನು ಹೆಚ್ಚು ಪ್ರಬಲಗೊಳಿಸಲು ಸಾಧ್ಯವಾಗುತ್ತದೆ. ಸಾಂಸ್ಕೃತಿಕ ವೀರನ ಹೆಸರಿನಲ್ಲಿ ನಡೆಯುವ ಧಾರ್ಮಿಕ ಆಚರಣೆ, ಉತ್ಸವಗಳಲ್ಲಿ ಸಮುದಾಯದ ಜನರನ್ನೆಲ್ಲ ಒಟ್ಟು ಗೂಡಿಸುವ ಮೂಲಕ ಸಾಮಾಜಿಕ, ಸಾಂಸ್ಕೃತಿಕ, ಆರ್ಥಿಕ ಮತ್ತು ರಾಜಕೀಯವಾಗಿ ಹೇಗೆ ನಾವು ಬೆಳೆಯಬಹುದು ಎಂಬುದರ ಬಗೆಗೆ ಚಿಂತನೆ ಮಾಡುತ್ತಾರೆ. ಇಂದು ಅನೇಕ ಸಮುದಾಯಗಳಲ್ಲಿ ಕಂಡುಬರುವ ಕಾವ್ಯಗಳು ‘ಒಂದು ಸಮುದಾಯದ ಭೂತ ಕಾಲದಲ್ಲಿ ನಡೆದ ಸಾಂಸ್ಕೃತಿಕ ವೀರನ ಕಥೆ ಹೇಳುವ ಈ ಮಹಾಕಾವ್ಯಗಳು ಪ್ರಬಲ ಕೋಮಿನ ಪುರಾಣ ಸಂಸ್ಕೃತಿಯ ಪ್ರಭಾವಕ್ಕೊಳಗಾದದ್ದರಿಂದ ಸಾಂಸ್ಕೃತಿಕ ವೀರರು ಆ ಸಮುದಾಯದ ದೈವವಾಗಿ ನಿಂತಿದ್ದಾರೆ.’
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಪ್ರವೇಶ (೨)
ಒಂದು ಜನಾಂಗದ ಸಾಂಸ್ಕೃತಿಕ ವೀರ, ದೈವವಾದ ಮೇಲೆ ಹಂತಹಂತವಾಗಿ ನಮ್ಮ ಸಮುದಾಯ ಅತ್ಯಂತ ಪ್ರಾಚೀನ ಕಾಲದ್ದು, ವೇದ ಪುರಾಣಗಳಿಗಿಂತಲೂ ಹಳೆಯದು, ದೈವಿ ಶಕ್ತಿಯಿಂದ ನಮ್ಮ ಜನಾಂಗ ಬೆಳೆದು ಬಂದಿದೆ ಎಂಬ ಅನೇಕ ಸಂಗತಿಗಳು ಬೆಳೆಯುತ್ತವೆ. ಮಾಳಿಂಗರಾಯ ಕಾವ್ಯ ಕೂಡ ಇದಕ್ಕೆ ಹೊರತಾಗಿಲ್ಲ. ಈ ಕಾವ್ಯ ಪುರಾಣದ ಕಲ್ಪನೆಯಲ್ಲಿಯೇ ಬೆಳೆದಿದೆ. ‘ಮಾಳಿಂಗರಾಯ ಬಸವಣ್ಣನ ಅವತಾರ. ಇದು ಅವನ ಏಳನೇ ಅವತಾರ’ ಎಂದು ಹೇಳುತ್ತಾರೆ. ಹುಲಜಂತಿಯಲ್ಲಿ ಮಾಳಿಂಗರಾಯನ ಸಮಾಧಿ ಹತ್ತಿರ ‘ಆದಿ ಬಸವಣ್ಣನ’ ಪೀಠವಿದೆ. ಮಾಳಿಂಗರಾಯ ಮೊದಲು ಬಸವಣ್ಣನಾಗಿದ್ದ. ಇಲ್ಲಿಗೆ ಬರುವ ಭಕ್ತರೆಲ್ಲ ಮೊದಲು ಈ ಬಸವಣ್ಣನ ಪೀಠಕ್ಕೆ ಪೂಜೆ ಸಲ್ಲಿಸಿ, ಮಾಳಿಂಗರಾಯನ ಗದ್ದಿಗೆಗೆ ಹೋಗುತ್ತಾರೆ ಎಂದು ಹೇಳುತ್ತಾರೆ.
‘ಯಾವ ಸಂಸ್ಕೃತಿ ಪ್ರಬಲವಾಗಿರುತ್ತದೊ ಯಾವ ಧೋರಣೆಗಳು ಬದುಕನ್ನು ಮುಖ್ಯವಾಗಿ ರೂಪಿಸುತ್ತದೊ ಅದು ಪುರಾಣಗಳ ತಿರುಳನ್ನು ನಿರ್ಧರಿಸುತ್ತದೆ. ಬೇಟೆ ಅಥವಾ ಆಹಾರ ಸಂಗ್ರಹಣೆ ಬದುಕಿನ ಮುಖ್ಯ ವಿಧಾನವಾಗಿದ್ದ ಸಮಾಜಗಳಲ್ಲಿ ಪ್ರಪಂಚ ಹೇಗೆ ಹುಟ್ಟಿತು ಎಂಬುವ ಪುರಾಣ ಪ್ರಾಣಿಗಳ ಹುಟ್ಟಿಗೆ ಪ್ರಾಮುಖ್ಯತೆ ನೀಡುತ್ತದೆ. ವ್ಯವಸಾಯ ಮುಖ್ಯವಾದ ಸಮಾಜದ ಪುರಾಣಗಳಲ್ಲಿ ಬೇಸಾಯದ ಕೆಲಸಗಳಿಗೆ ಪ್ರಾಮುಖ್ಯತೆ ಸಲ್ಲುತ್ತದೆ. ಅಷ್ಟೇ ಅಲ್ಲ ಈ ಸಂಗತಿಯನ್ನು ಅತ್ಯಂತ ಪ್ರಾಚೀನ ಕಾಲದ ಆರಂಭದಿಂದ ಅಥವಾ ಅನಾಧಿಯಿಂದ ಬೆಳೆದು ಬಂದಂತೆ ಚಿತ್ರಿಸುತ್ತವೆ’. (‘ಪುರಾಣ’, ಓ. ಎಲ್‌. ನಾಗಭೂಷಣಸ್ವಾಮಿ) ಎಂಬುದನ್ನು ಈ ಕಾವ್ಯದಲ್ಲಿಯೂ ನೋಡಬಹುದು.
            ಪ್ರಥಮದಲ್ಲಿ ಸೃಷ್ಟಿ ನಿರ್ಮಾಣ ಆದಿತೊs
ಎಂಬತ್ನಾಲ್ಕು ಲಕ್ಷ ಜೀವರಾಶಿ ಹುಟ್ಟಿತೊs
ನಾಲ್ಕು ಕಾಣೆ ತಯಾರಾಗಿ ಬತ್ತೊs
ಅಂಡಜಾ-ಪಿಂಡಜಾ ಜಲಜಾ-ಉದ್ವಿಜಾ
ಬೆಳೆ ಬಾರಲೆ ಬತ್ತೋs . . . .
ಮಾಳಿಂಗರಾಯನ ಕಾವ್ಯ ಪಶುಪಾಲನೆಯನ್ನಾಧರಿಸಿದ ಅಲೆಮಾರಿ ಜೀವಿಗಳ ಚರಿತ್ರೆ. ಈ ಕಾವ್ಯದಲ್ಲಿ ಜರಗುವ ಪ್ರಮುಖ ಘಟನೆ ಪಶು ಸಂಪತ್ತಿಗೆ ಸಂಬಂಧಿಸಿರುವಂತಹದ್ದು. ಪಶುಪಾಲನೆಯನ್ನೇ ಅವಲಂಬಿಸಿ ಬದುಕುತ್ತಿದ್ದ ಈ ಸಮುದಾಯ ಭೂಮಿಯಲ್ಲಿನ ನೀರು ಮತ್ತು ಪಶುಗಳಿಗೆ ಹೆಚ್ಚಿನ ಪ್ರಾಮುಖ್ಯತೆಯನ್ನು ನೀಡಿದೆ. ಹೀಗಾಗಿ ಈ ಸಮುದಾಯದ ಮೂಲ ಪುರುಷ ಮಣ್ಣಿನ ಮೂಲಕ ಹುಟ್ಟುತ್ತಾನೆ. ಅದು ದೈವೀಶಕ್ತಿ ಪ್ರೇರಣೆಯಿಂದ ಎಂದು ಈ ಕಾವ್ಯ ತಿಳಿಸುತ್ತದೆ.
            ದೇವರ ಮಾತೋ ಆಡ್ವರ ತಂತೋs
ಶಿವ ಪಾರ್ವತಿ ಕೂಡ್ಯಾರ ಕಾಂತೋs
ಪಾರ್ವತಿ ಶಂಭೋಗ ಹೇಳ್ಯಾಳ ಮಾತೋs
ಭೂಮಂಡಲದಾಗ ಕಾಡ ರುದ್ರಭೂಮಿ
ನೋಡಿ ಬರುವುನಂತೋs . . . .
‘ಇದು ಸತ್ಯಯುಗದ ಮಾತು. ಶಿವ-ಪಾರ್ವತಿ ಭೂಲೋಕಕ್ಕೆ ಇಳಿದು ಬರುತ್ತಾರೆ. ಪಾರ್ವತಿಗೆ ಕಾಡು ರುದ್ರಭೂಮಿ ನೋಡಿ ಮನಸ್ಸಿಗೆ ನಿರಾಸೆಯಾಗುತ್ತದೆ. ಅಲ್ಲಿ ಒಂದು ಮಾಯದ ವನ ನಿರ್ಮಾಣ ಮಾಡುತ್ತಾಳೆ. ಅದನ್ನು ನೋಡಿ ಪಾರ್ವತಿ ಮನಕ್ಕೆ ಹುಚ್ಚು ಹಿಡಿದು, ಮೋಹ ಹೆಚ್ಚಾಗಿ ಮೊಲೆ ಹಾಲು ಸುರಿಯುತ್ತವೆ. ಭೂದೇವಿಗೆ ಕರೆದು ಈಗ ಏನು ಮಾಡೋಣ ಎಂದಾಗ, ಅವಳ ಸಲಹೆಯಂತೆ ಮೂರು ವಿಧದ ಮಣ್ಣನ್ನು ತೆಗೆದುಕೊಂಡು ಮಲಿಹಾಲಿನಲ್ಲಿ ಮಣ್ಣು ಕಲಸಿ ಒಂದು ಹೆಣ್ಣು ಒಂದು ಗಂಡು ಗೊಂಬಿ ತಯಾರಿಸುತ್ತಾಳೆ. ಪರಮೇಶ್ವರ ಅವುಗಳಿಗೆ ಜೀವ ತುಂಬುತ್ತಾನೆ. ಅವರಿಗೆ ಮುದ್ದವ್ವ ಮುದಗೊಂಡ ಎಂದು ಹೆಸರಿಡುತ್ತಾರೆ. ಮುದ್ದವ್ವ, ಮುದಗೊಂಡರಿಂದ ಹಾಲಮತ ಬೆಳೆಯುತ್ತದೆ. ಇವರಿಬ್ಬರೂ ಪಾರ್ವತಿ-ಪರಮೇಶ್ವರರ ಮಾನಸ ಪುತ್ರರೆಂದು ಕಾವ್ಯ ಹೇಳುತ್ತದೆ.
ಈ ಕಾವ್ಯದಲ್ಲಿ ಜಕ್ಕಪ್ಪರಾಯ ಮತ್ತು ಮಾಳಿಂಗರಾಯ ಪ್ರಮುಖರು. ಇವರ ತಂದೆ ತುಕ್ಕಪ್ಪರಾಯ. ತಾಯಿ ಅಮೃತಬಾಯಿ. ಇವರು ಸಂತಾನವಿಲ್ಲದೆ ಕೊರಗುತ್ತಿರುತ್ತಾರೆ. ಸಂತಾನ ಪಡೆಯುವುದಕ್ಕೋಸ್ಕರ ಹನ್ನೆರಡು ವರ್ಷಗಳವರೆಗೆ ಕಾಡಿನಲ್ಲಿ ತಪಸ್ಸು ಮಾಡುತ್ತಿರುತ್ತಾರೆ. ಇವರ ತಪಸ್ಸು ಕಂಡು ದೇವೇಂದ್ರನಿಗೆ ನಡುಕ ಹುಟ್ಟುತ್ತದೆ. ನನ್ನ ಪದವಿಯನ್ನು ತುಕ್ಕಪ್ಪರಾಯ ಕಿತ್ತುಕೊಳ್ಳುತ್ತಾನೆಂಬ ಭೀತಿಯಿಂದ ರಂಭೆಗೆ ತಪಸ್ಸು ಭಂಗಪಡಿಸಲು ತಿಳಿಸುತ್ತಾನೆ. ರಂಭೆ ಇಪ್ಪತ್ತೊಂದು ದಿನ ಸತತವಾಗಿ ಗುಡುಗು ಸಿಡ್ಲಿನ ಮಳೆ ಬೀಳಿಸುತ್ತಾಳೆ. ಅವಳಿಂದ ತಪಸ್ಸು ಭಂಗ ಪಡಿಸಲಾಗುವುದಿಲ್ಲ. ಅವರ ತಪಸ್ಸಿಗೆ ಪರಮೇಶ್ವರ ಮೆಚ್ಚಿ ಒಂದು ಜಪಮಣಿ ಮತ್ತು ಮಾಣಿಕಮಣಿ ನೀಡುತ್ತಾನೆ. ಇವುಗಳನ್ನು ಪೂಜಿಸಿದರೆ ಎರಡು ಮಕ್ಕಳು ಹುಟ್ಟುತ್ತವೆ ಎಂದು ಹೇಳುತ್ತಾನೆ. ಜಪಮಣಿ ಪೂಜೆಯಿಂದ ಜಗನ್ನಾಥನ ಅವತಾರವಾದ ಜಕ್ಕಪ್ಪರಾಯ, ಮಾಣಿಕಮಣಿ ಪೂಜೆಯಿಂದ ಬಸವಣ್ಣನ ಅವತಾರವಾದ ಮಾಳಪ್ಪರಾಯ ಹುಟ್ಟುತ್ತಾರೆ. ಜಕ್ಕಪ್ಪ ಮತ್ತು ಮಾಳಪ್ಪ ಇಬ್ಬರೂ ವೀರರಾಗಲು ದೈವದ ಅವತಾರವೇ ಕಾರಣ. ದೈವೀಶಕ್ತಿಯಿಂದ ಜನಿಸಿದ ಇವರು ಪ್ರಾರಂಭದಿಂದಲೇ ಅನೇಕ ಪವಾಡಗಳನ್ನು ಮಾಡುತ್ತಾರೆ. ಮಾಳಪ್ಪ ಮೂರು ವರ್ಷ ಚಿಕ್ಕವನಿದ್ದಾಗ ಹಾವು ಕಡಿದ ಬಾಲಕನನ್ನು ಬದುಕಿಸುತ್ತಾನೆ. ಹಾವನ್ನು ಕೈಯಲ್ಲಿ ಹಿಡಿದು ಅದರ ಸೊಕ್ಕಡಗಿಸಿ ಸದಾ ನನ್ನ ಕೈಯಲ್ಲಿ ನಾಗಬೆತ್ತವಾಗಿ ಇರಬೇಕಂದು ಆಜ್ಞೆ ಮಾಡುತ್ತಾನೆ. ಏಳತಲಿ ಗುರು ಸೋನಾರ ಸಿದ್ಧ ಇವರನ್ನು ಕಂಡು ಇವರಿಬ್ಬರು ಅವತಾರ ಪುರುಷರು ಎಂದು ಹೊಗಳುತ್ತಾನೆ. ಮಾಳಪ್ಪ ಚಿಕ್ಕವನಿದ್ದಾಗಲೇ ಭವಿಷ್ಯ ಹೇಳುತ್ತಾನೆ.
            ಮಾಳಪ್ಪ ಹೇಳ್ತಾನ ಅಣ್ಣ ಜಕ್ಕಪ್ಪನ ಬಲ್ಯಕs
ಬರಗಾಲ ಬೀಳೊದು ಅಣ್ಣಾ ಬಾರಾಮತಿ ಭಾಗಕs . . . .
ಜನಪದ ಮತ್ತು ಬುಡಕಟ್ಟು ಕಾವ್ಯಗಳಲ್ಲಿ ಬರುವ ಸಾಂಸ್ಕೃತಿಕ ವೀರರನ್ನು ಚಿತ್ರಿಸುವಾಗ ಅವರು ಸಣ್ಣ ಬಾಲಕರಿದ್ದಾಗಲೇ ಅನೇಕ ಶಕ್ತಿ ಪಡೆದುಕೊಂಡಿರುವುದನ್ನು ಅವರಲ್ಲಿ ಅಡಗಿರುವ ದೈವೀಶಕ್ತಿಯನ್ನು ಪ್ರಾರಂಭದಿಂದಲೇ ಪ್ರಕಟಪಡಿಸತೊಡಗಿರುವುದನ್ನು ಕಾಣುತ್ತೇವೆ.
ತುಕ್ಕಪ್ಪರಾಯ, ಸೋಮರಾಯ ಅಣ್ಣ ತಮ್ಮಂದಿರು. ಬಾರಾಮತಿ ಮತ್ತು ತೇರಾಮತಿ ಪಟ್ಟಣಗಳನ್ನು ಆಳುತ್ತಿರುತ್ತಾರೆ. ಇವರು ಪಾಳೆಗಾರರಾಗಿರಬಹುದು ಅಥವಾ ಗೌಡರಾಗಿ ಕಾರ್ಯನಿರ್ವಹಿಸುತ್ತಿರಬಹುದು. ಗೋವು ಸಾಕಾಣಿಕೆ ಇವರ ಪ್ರಧಾನ ಕಸುಬಾಗಿತ್ತು. ಪಶುಗಳೇ ಅವರ ಪ್ರಧಾನ ಸಂಪತ್ತು. ಪಶುಗಳೇ ಅವರ ಜೀವನಾಧಾರ. ಪಶುಗಳ ಲಾಲನೆ-ಪಾಲನೆ ಅವರಲ್ಲಿ ಕಂಡುಬರುವುದು ಸಹಜ. ಒಂದು ಸಲ ಇವರು ಸಾಕಿದ ಏಳುನೂರು ಗೋವುಗಳಿಗೆ ಉಚಕಿಬೇನೆ, ಮಬ್ಬುಬೇನೆ, ಸಂದಗಿ ಶೂಲಬೇನೆ ಬಂದು ಹುಲ್ಲು ನೀರು ಮುಟ್ಟದೆ ರಕ್ತವನ್ನೇ ಹಿಂಡುತ್ತಿರುತ್ತವೆ. ಸೋಮರಾಯ ಗೌಳಿಗರು ಆರಾಧಿಸುತ್ತಿದ್ದ ದೇವತೆಯ ಭಸ್ಮವನ್ನು ಆಕಳುಗಳ ಮೇಲೆ ಹಾಕಿ ಶುಕ್ರವಾರ ದಿವಸ ದೇವಿಗೆ ನರಬಲಿ ಕೊಡುತ್ತೇನೆಂದು ಬೇಡಿಕೊಳ್ಳುತ್ತಾನೆ ಮತ್ತು ತಾಮಟಗೇರಿ ಹೆಣ್ಣಿನ ಒಬ್ಬ ಮಗನನ್ನು ಬಲಿ ಕೊಡುತ್ತಾನೆ. ಇವರು ಪಶು ಸಂಪತ್ತು ಕಾಪಾಡಿಕೊಳ್ಳಲು ಯಾವ ಕಾರ್ಯಕ್ಕೂ ಸಿದ್ಧರಾಗಿದ್ದರು.
ಆ ಪ್ರದೇಶಕ್ಕೆ ಬರಗಾಲ ಬಿದ್ದಾಗ ಪಶುಪಾಲನೆಗಾಗಿ ತುಕ್ಕಪ್ಪರಾಯ ಹೊರಡುತ್ತಾನೆ. ಅವರು ಈ ಪಶುಪಾಲನೆಯೇ ನಮ್ಮ ಗುರುವಿನ ಸೇವೆ ಎಂದು ನಂಬಿರುತ್ತಾರೆ.
            ಗುರುವಿನ ಕಿಲ್ಹಾರ ಈಗ ನಮ್ಹಂತೇಕs
ಮರುಗತಾವ ನೋಡ ತಮ್ಮಾ ಹೊಟ್ಟಿಗಿ ಇಲ್ಲದಕs
ಅಷ್ಟ ಐಶ್ವರೀ ಬೇಕೋ ಯಾತಕs
ಕಿಲ್ಲಾರ ಸಲುವಾಗಿ ನಾವು ಊರ ಬೀಡಬೇಕs
ತುಕ್ಕಪ್ಪ ಹೇಳ್ತಾನ ಸೋಮರಾಯನ ಬಲ್ಲೇಕs
ನಿಷ್ಟುರಾಗಿ ಹೊಂಟಾರ ಕಿಲ್ಲಾರ ಮೇಸುದಕs…..
ಪಶುಪಾಲಕರಾದ ತುಕ್ಕಪ್ಪರಾಯ ಮತ್ತು ಸೋಮರಾಯ ಕಾಡುಗಳಲ್ಲಿಯೇ ಹೆಚ್ಚು ಅಲೆದಾಡುತ್ತಿದ್ದರು. ಕಾಡುಪ್ರಾಣಿಗಳಿಂದ ಗೋವುಗಳ ರಕ್ಷಣೆಗೋಸ್ಕರ ಬಿಲ್ಲು ಬಾಣಗಳನ್ನು ಒಯ್ಯುತ್ತಿದ್ದರು. ಬಿಲ್ಲು ವಿದ್ಯೆಯನ್ನು ಚೆನ್ನಾಗಿ ಅರಿತವರಾಗಿದ್ದರು. ಸೋಮರಾಯ ತನ್ನ ಮಕ್ಕಳಾದ ಜಕ್ಕಪ್ಪ ಮಾಳಪ್ಪನನ್ನು ಪಶುಪಾಲನೆಗಾಗಿ ಕರೆದುಕೊಂಡು ಹೋಗಿರುತ್ತಾರೆ. ಹಸುಗಳನ್ನು ಮಾನ ನದಿಯ ದಂಡೆಯಲ್ಲಿ ಮೇಯಿಸುತ್ತಾ ಉಪಧ್ಯಾರ ಹಟ್ಟಿಗೆ ಬರುತ್ತಾರೆ. (ಉಪಧ್ಯಾರ ಹಟ್ಟಿಗೆ ಉಮ್ರಜ ಎಂದು ಕರೆಯುತ್ತಾರೆಂದು ಅಡಿವೆಪ್ಪನವರ ಹೇಳಿಕೆ) ಅಲ್ಲಿಂದ ಬೋರಿನದಿ ಮತ್ತು ಭೀಮಾ ನದಿ ಸಂಗಮದಲ್ಲಿ ವಾಸಿಸುತ್ತಾರೆ. ಈ ಪ್ರದೇಶವನ್ನು ‘ಸಂಗನಾಥನ ಮುರಿ’ ಎಂದು ಕರೆಯುತ್ತಾರೆ. ಸಂಗಮನಾಥನ ಮುರಿ ಸಮೀಪದಲ್ಲಿದ್ದ ಕಳ್ಳರ ಹಟ್ಟಿಯಲ್ಲಿ ಏಳುನೂರು ಜನ ಬೇಡರು ವಾಸವಾಗಿರುತ್ತಾರೆ. ಬೇಡರು ಸೋಮರಾಯ ತುಕ್ಕಪ್ಪರಾಯರ ಪಶುಸಂಪತ್ತನ್ನು ಅಪಹರಿಸಲು ಯೋಚಿಸುತ್ತಾರೆ. ತುಕ್ಕಪ್ಪರಾಯ ಒಬ್ಬನೆ ಇದ್ದದ್ದನ್ನು ಕಂಡು ಬೇಡರು ಹಸುಗಳನ್ನು ಅಪಹರಿಸುತ್ತಾರೆ. ತುಕ್ಕಪ್ಪರಾಯ ಹಸುಗಳನ್ನು ರಕ್ಷಿಸಲು ಅಸಹಾಯಕನಾಗಿ ಬೇಡರಿಂದ ಸಾಯುವುದಕ್ಕಿಂತ ನಾನೆ ಆತ್ಮಹತ್ಯೆ ಮಾಡಿಕೊಳ್ಳಬೇಕೆಂದು ನಿರ್ಧರಿಸಿ ಆತ್ಮಹತ್ಯೆ ಮಾಡಿಕೊಳ್ಳುತ್ತಾನೆ. ಸೋಮರಾಯನಿಗೆ ವಿಷಯ ತಿಳಿದು ಅಣ್ಣನ ಹತ್ತಿರ ಬರುತ್ತಾನೆ. ಜಕ್ಕಪ್ಪ ಮತ್ತು ಮಾಳಪ್ಪ ಹಸುಗಳನ್ನು ಅಪಹರಿಸಿದ ಬೇಡರ ತಲೆ ಕಡಿಯುತ್ತೇವೆ ಎಂದು ತಂದೆಗೆ ವಚನ ಕೊಡುತ್ತಾರೆ.
ಬ್ಯಾಡರ್ನ ಹುಡುಕ್ಯಾಡಿ ಚಂಡ ಕಡಿತೇವ ಕೂಗ್ಯಾಡೀs
ಚಂಡಿನ ಮೇಲೆ ಚಕ್ರಗಟ್ಟಿ ಕಟ್ಟಿತೆವೋs
ರುದ್ದರ ಗಟ್ಟಿ ಮ್ಯಾಲ ಮಾಡೀs
ಆಗು ಹೋಗುವ ಭವಿಷ್ಯ ಹೇಳತೇವ ತಂದೀs
ಕೇಳಪ್ಪ ಮುಂದಿನ ನುಡಿ ನುಡೀs……
ಪಶುಸಂಪತ್ತು ಅಪಹರಿಸಲು ಮತ್ತು ತಂದೆಯ ಸಾವಿಗೆ ಕಾರಣರಾದ ಬೇಡರನ್ನು ಸಂಹರಿಸಲು ಜಕ್ಕಪ್ಪ ಮಾಳಪ್ಪ ಪಣ ತೊಡುತ್ತಾರೆ (ಕಳ್ಳರಕವುಟಿ-ಬೇಡರು ವಾಸಿಸುತ್ತಿದ್ದ ಸ್ಥಳ. ಇದಕ್ಕೆ ಸಾಳೇರ ಹಟ್ಟಿ (ಸೊಲ್ಲಾಪುರ ಜಿಲ್ಲೆ) ಎಂದು ಕರೆಯುತ್ತಾರೆಂದು ಅಡಿವೆಪ್ಪ ಹೇಳುತ್ತಾರೆ) ಏಳ್ನೂರು ಬೇಡರನ್ನು ಸಂಹರಿಸಲು ಸೈನ್ಯವನ್ನು ಕೂಡಿಸಲು ಪ್ರಯತ್ನಿಸುತ್ತಿರುತ್ತಾರೆ. ಇದೇ ಸಂದರ್ಭದಲ್ಲಿ ಸೋನಾರಿ ಸಿದ್ಧ ಇವರನ್ನು ಪರೀಕ್ಷಿಸಲು ಶಾಡಬಾಬಾನ ಗುಡ್ಡಕ್ಕೆ ಬರುತ್ತಾನೆ. ಬಂಜೆ ಕಪಿಲೆ ಆಕಳ ಹಾಲುಬೇಕೆಂದು ಸೋಮರಾಯನಿಗೆ ಕೇಳುತ್ತಾನೆ. ಈ ಸಿದ್ಧರಿಗೆ ಗಾಂಜಾದ ನಶೆ ಏರಿದೆರೆ ಯಾರನ್ನು ಯಾವ ಕಾಲಕ್ಕೆ ಹೇಗೆ ಪರೀಕ್ಷೆಗೊಳಪಡಿಸುತ್ತಿದ್ದರೆಂಬುದು ತಿಳಿಯುತ್ತದೆ.
ನಿನ್ನ ಯೋಳು ನೂರು ಆಕಳುಗಳಲ್ಲಿ
ಒಂದು ಕರಿ ಕಾಮದೇನು ಕಪಿಲೆ ಆಕಳೈತಿ
ಅದಕ್ಕ ಹುಟ್ಟಿದವರೆಗಿನಿಂದ ಹೋರಿ ಹಾರಿಲ್ಲಾs
ಇನ್ನ ಅದಕ್ಕ ಹೋರಿ ಮುಟ್ಟಿಲ್ಲಾs
ಅದು ಕಪಿಲೆ ಆಕಳೈತಿ
ಆ ಕಪಿಲೆ ಆಕಳ ಜರ್ ಕಡತಾ
ನೀ ಹಿಂಡಿ ನನಗೆ ಹಾಲು ಕೊಟ್ಟಿದ್ರs
ಮಗನ ನಂದು ಹಸಿವು ತೃಪ್ತಿ ಆಕೈತೆಂದು…..
ಕಪಿಲೆ ಆಕಳ ಹಾಲನ್ನು ಸೋನಾರಿ ಸಿದ್ಧ ಮತ್ತು ಅವನ ಏಳುನೂರು ಶಿಷ್ಯರು ಕುಡಿದು ತೃಪ್ತರಾಗಿ ಸೋಮರಾಯನ ಹೆಂಡತಿ ಕಣ್ಣವ್ವನನ್ನು ಪರೀಕ್ಷಿಸಲು ಯತ್ನಿಸುತ್ತಾನೆ. ಆ ಸಂದರ್ಭದಲ್ಲಿ ಏಳುನೂರು ಆಕಳುಗಳನ್ನು ಗುಡ್ಡದಲ್ಲಿ ಬಿಟ್ಟು ಮನೆಗೆ ಹೋಗೋಣ ಎಂದಾಗ ಸೋಮರಾಯ ಒಪ್ಪುವುದಿಲ್ಲ. ಪಶುಸಂಪತ್ತೇ ಅವರ ಮೂಲ ಆಸ್ತಿಯಾದದ್ದರಿಂದ ನಿರಾಕರಿಸುತ್ತಾನೆ. ಸೋನಾರಿ ಸಿದ್ಧ “ಎಲ್ಲೋ ಮಗನs ಅವು ಗೋವು ನಿನ್ನವಾ ಅಥವಾ ನನ್ನುವ ಅಂದಾಕರs ಅವು ಗೋವುಗಳೆಲ್ಲಾ ನಿನ್ನವೇ ಅವುಗಳ ಸಂರಕ್ಷಣ ಮಾಡು ಕರ್ತವ್ಯನಂದು ನೀನು ನನಗೆ ಬಂಗಾರದ ಕರಾ ಕೊಡಬಹುದು ಆದ್ರ ನಾ ಬರೋದಿಲ್ಲ” ಎಂದು ಗುರುವಿಗೆ ಹೇಳುತ್ತಾನೆ. ಸೋಮರಾಯನಲ್ಲಿ ‘ಗುರುವಿಗಿಂತ ಪಶು ಸಂಪತ್ತೇ ದೊಡ್ಡದು’ ಎಂಬ ಭಾವನೆ ಇರುವುದನ್ನು ಗಮನಿಸಬಹುದು.
ಈ ಕಾವ್ಯದಲ್ಲಿ ಪುರುಷ ಪಾತ್ರಗಳು ಪಿತೃಪ್ರಧಾನ ದೇವತೆಗಳನ್ನು ಆರಾಧಿಸಿದರೆ. ಸ್ತ್ರೀ ಪಾತ್ರಗಳು ಮಾತೃಪ್ರಧಾನ ಶಕ್ತಿದೇವತೆಗಳ ಆರಾಧನೆ ಮಾಡುವುದನ್ನು ಕಾಣುತ್ತೇವೆ. ‘ಶಿಲಾಯುಗದ ಎಲ್ಲ ದೇವತೆಗಳೂ ಸ್ತ್ರೀಯರೇ. ಪಶುಪಾಲನೆ ಆರಂಭಗೊಂಡು ಪುರುಷರ ಕೈಗೆ ಪಶು ಸಂಪತ್ತು ಸೇರಿಹೋಗಿ ಪಿತೃಸ್ವಾಮ್ಯ ಸಮಾಜ ಹುಟ್ಟಿಕೊಂಡ ನಂತರವಷ್ಟೇ ಪುರುಷ ದೇವತೆಗಳು ಬಂದದ್ದು’ (ಪ್ರಾಚೀನ ಭಾರತ ಚರಿತ್ರೆ, ಮೂಲ : ಬಾಲಗೋಪಾಲ ಅನು: ಎಚ್‌. ಎಸ್‌. ಶ್ರೀಮತಿ) ಮಹಾರಾಷ್ಟ್ರದಲ್ಲಿ ಮಾತೃದೇವತೆಗಳ ಆರಾಧನೆಯೇ ಹೆಚ್ಚು ಪ್ರಬಲವಾಗಿತ್ತು. ಕೊಲ್ಲಾಪುರದ ಮಹಾಲಕ್ಷ್ಮಿ, ತುಳಜಾಪುರದ ಅಂಬಾಭವಾನಿ. ಸವದತ್ತಿ ಎಲ್ಲಮ್ಮ ಮತ್ತು ಜಗದಂಬೆ ಇವರು ಮಹಾರಾಷ್ಟ್ರದಲ್ಲಿ ಪ್ರಬಲ ಶಕ್ತಿ ದೇವತೆಗಳು. ಪ್ರತಿ ಹಳ್ಳಿಗಳಲ್ಲಿಯೂ ಅನೇಕ ಮಾತೃದೇವತೆಗಳು ಇದ್ದರೂ ಪಶುಪಾಲನೆಯ ಕಾಲಕ್ಕೆ ಮಾತೃ ಪ್ರಧಾನ ವ್ಯವಸ್ಥೆಯೇ ಹೆಚ್ಚು ಪ್ರಚಲಿತವಿತ್ತು. ಸ್ತ್ರೀಯರಲ್ಲಿ ಲೌಕಿಕ ಜ್ಞಾನದ ಬಗೆಗೆ ತಿಳುವಳಿಕೆ ಹೆಚ್ಚಿತ್ತು. ಹೀಗಾಗಿ ಸ್ತ್ರೀಯರನ್ನು ಲೌಕಿಕವಾದಿಗಳು ಎಂದು ಕರೆದಿರಬಹುದು. ಸ್ತ್ರೀಯರು ವಿದ್ಯೆಗಿಂತ ಜೀವನಾನುಭವಕ್ಕೆ ಹೆಚ್ಚಿನ ಪ್ರಾಶಸ್ತ್ಯ ಕೊಡುತ್ತಿದ್ದರು. ಸಂಸಾರದ ಪ್ರತಿಯೊಂದು ಜವಾಬ್ದಾರಿಯನ್ನು ಇವಳೇ ನಿಭಾಯಿಸುತ್ತಿದ್ದಳು. ಹೀಗಾಗಿ ಮಾತೃಪ್ರಧಾನ ವ್ಯವಸ್ಥೆ ಹೆಚ್ಚು ಪರಿಣಾಮಕಾರಿಯಾಗಿತ್ತು. ಈ ಕಾವ್ಯದಲ್ಲಿ ಮಾತೃಪ್ರಧಾನ ವ್ಯವಸ್ಥೆಯ ಬಗೆಗೆ ಚಿತ್ರಣವಿದೆ. ‘ಬಾರಾಮತಿ ತೇರಾಮತಿ ಪಟ್ಟಣದ ಅರಸರಾದ ತುಕ್ಕಪ್ಪರಾಯ ಸೋಮರಾಯ ಬರಗಾಲ ಬಿದ್ದಾಗ ಪಶುಗಳನ್ನು ರಕ್ಷಿಸುವ ಸಲುವಾಗಿ ಊರು ಬಿಟ್ಟು ಹೋಗುತ್ತಾರೆ. ತುಕ್ಕಪ್ಪರಾಯ ತನ್ನ ಎರಡೂ ಪಟ್ಟಣಗಳ ಆಡಳಿತ ಜವಾಬ್ದಾರಿಯನ್ನು ತನ್ನ ಹೆಂಡತಿ ಅಮೃತಬಾಯಿಗೆ ನಿರ್ವಹಿಸಲು ತಿಳುಸುತ್ತಾನೆ.’ ಛತ್ರಪತಿ ಶಿವಾಜಿ ಮಹಾರಾಜನಿಗೆ ಅಂಬಾಭವಾನಿ ಖಡ್ಗ ನೀಡಿದ್ದನ್ನು. ಇಲ್ಲಿ ನೆನಪಿಸಿಕೊಳ್ಳಬಹುದು. ಪಶುಪಾಲನೆ ಪುರುಷರ ಕೈಗೆ ಸೇರಿ ಕೃಷಿ ಆರಂಭವಾದ ಮೇಲೆ ಮಾತೃಪ್ರಧಾನ ವ್ಯವಸ್ಥೆ ಕುಂಟಿತಗೊಳ್ಳತೊಡಗಿತು. ಪುರುಷರು ಸ್ತ್ರೀಗಿಂತ ಹೆಚ್ಚು ಶಕ್ತಿವಂತರು. ಶತೃಗಳ ಜೊತೆ ಹೋರಾಡಲು ಶಕ್ತರಾದವರು. ಶಕ್ತಿಯುತ ಕೆಲಸಗಳನ್ನು ಮಾಡಲು ಪುರುಷರೇ ಸಮರ್ಥರು. ವಿದ್ಯೆ ಪುರುಷರಿಗೆ ಮಾತ್ರ ಮೀಸಲಾಗಿತ್ತು. ಈ ಎಲ್ಲ ಅಂಶಗಳಿಂದಲೇ ಪಿತೃಪ್ರಧಾನ ವ್ಯವಸ್ಥೆ ಜಾರಿಯಲ್ಲಿ ಬರತೊಡಗಿತು. ಇದರ ಜೊತೆಯಲ್ಲೇ ಪಿತೃಪ್ರಧಾನ ದೇವತೆಗಳ ಆಚರಣೆಯೂ ಪ್ರಾರಂಭವಾಯ್ತು. ಸಿದ್ಧರು ಹೆಣ್ಣನ್ನು ತಮ್ಮ ಶಕ್ತಿಯನ್ನು ವೃದ್ಧಿಸುವುದಕ್ಕೋಸ್ಕರ ಬಳಸುತ್ತಿದ್ದರು. ಜಗತ್ತನ್ನಾಳುವ ಶಕ್ತಿ, ಕ್ಷುದ್ರ ದೇವತೆಗಳಲ್ಲಿದೆ ಎಂಬ ಕಾರಣಕ್ಕಾಗಿ ಅವಳನ್ನು ಆರಾಧಿಸುತ್ತಿದ್ದರು.
ಈ ಕಾವ್ಯದಲ್ಲಿ ಸೋನಾರಿ ಸಿದ್ಧ ಕಣ್ಣವ್ವನನ್ನು ಪರೀಕ್ಷಿಸಲು ಬರುವುದರ ಬಗೆಗೆ ತುಳಜಾಪುರದ ಅಂಬಾಭವಾನಿ ಎಚ್ಚರಿಕೆ ನೀಡುತ್ತಾಳೆ. ಕಣ್ಣವ್ವ ನಿದ್ದೆಯಿಂದೆದ್ದು ಹುಲ್ಲಕ್ಕಿ ತೆಗೆದುಕೊಂಡು ನೆಲ್ಲಕ್ಕಿ ಬಾನ ಮಾಡಿ ಸೋನರಿ ಸಿದ್ಧರಿಗೆ ಊಟಕ್ಕೆ ಬಡಿಸಲು ಸಿದ್ಧಳಾಗುತ್ತಾಳೆ. ಅವಳನ್ನು ಪರೀಕ್ಷಿಸುವುದಕ್ಕೋಸ್ಕರ ತನ್ನ ಮಾಯೆಯಿಂದ ಏಳುನೂರು ಜನ ಸಿದ್ಧರು ಉದ್ಭವಿಸುವಂತೆ ಮಾಡಿ ಅವರಿಗೂ ಊಟಕ್ಕೆ ಬಡಿಸಲು ಹೇಳುತ್ತಾನೆ. ಕಣ್ಣವ್ವನಿಗೆ ಆಘಾತವಾಗುತ್ತದೆ. ಅಂಬಾಭವಾನಿ ಅವಳನ್ನು ರಕ್ಷಿಸುವುದಕ್ಕೋಸ್ಕರ ತಾನೇ ಸ್ವತಃ ಬಂದು ಅವಳ ಕಷ್ಟ ಪರಿಹಾರ ಮಾಡುತ್ತಾಳೆ. ಈ ಕಾವ್ಯದುದ್ದಕ್ಕೂ ಸಿದ್ಧರು, ದೇವ – ದೇವತೆಗಳು ಸೋಮರಾಯ, ಕಣ್ಣವ್ವ, ಜಕ್ಕಪ್ಪ, ಮಾಳಪ್ಪನನ್ನು ಒಂದಲ್ಲ ಒಂದು ರೀತಿಯ ಪರೀಕ್ಷೆಗೆ ಒಳಪಡಿಸುತ್ತಾ, ಆ ಪರೀಕ್ಷೆಗಳ ಮೂಲಕ ಅವರಲ್ಲಿರುವ ದೈವೀ ಶಕ್ತಿಯನ್ನು ಪ್ರಕಟಗೊಳಿಸುತ್ತಾರೆ. ಸೋನಾರಿ ಸಿದ್ಧ ಶಾಡಬಾಬಾನ ಗುಡ್ಡದಲ್ಲಿ ಎಲ್ಲರಿಗೂ ಗಾರುಡಿ ವಿದ್ಯೆ ಕಲಿಸುತ್ತಾನೆ.
ಜಕ್ಕಪ್ಪ ಮಾಳಪ್ಪ ದಿಲ್ಲಿ ಬಾದಶಾನ ಅರಮನೆಯಲ್ಲಿ ತಮ್ಮ ಪವಾಡ ತೋರಿಸುತ್ತಾರೆ. ಮುಂದೆ ಹರನಾಪುರ ಎಂಬ ಪಟ್ಟಣ ಕಟ್ಟಿ ಹನ್ನೆರಡು ವರ್ಷ ರಾಜ್ಯವಾಳಿ ಇಪ್ಪತ್ನಾಲ್ಕು ಸಾವಿರ ಸೈನ್ಯ ತಿಗೆದುಕೊಂಡು ಭೀಮಾನದಿ ದಾಟಿ ಮಂಗ್ಯಾನಹಟ್ಟಿಗೆ (ಮಂಗ್ಯಾನಹಟ್ಟಿ > ಮಂಗಳವೇಡ) ಬರುತ್ತಾರೆ. ಅಲ್ಲಿ ಅಡಗಿದ್ದ ಏಳನೂರು ಜನ ಬೇಡರ ತಲೆ ಕಡಿದು, ರುಂಡಗಳನ್ನು ಉಪದ್ಯಾರ ಹಟ್ಟಿಗೆ ತಂದು, ತಗ್ಗಿನಲ್ಲಿ ರುಂಡಗಳನ್ನು ಹಾಕಿ, ಅದರ ಮೇಲೆ ಚಕ್ರಗಟ್ಟಿ ಕಟ್ಟಿ ಭಾರತ ಹುಣ್ಣಿಮೆಯ ದಿನ ಬೆಳಿಗ್ಗೆ ನಾಲ್ಕು ಗಂಟೆ ಮೂವತ್ತ ನಿಮಿಷಕ್ಕೆ ಹನ್ನೊಂದು ಜನ ರುದ್ರರೊಂದಿಗೆ ಸೇರಿಕೊಂಡು ಮಾಳಿಂಗರಾಯ ಭವಿಷ್ಯ ಹೇಳುತ್ತಾನೆ. ಹಸುಗಳನ್ನು ಅಪಹರಿಸಲು ಯತ್ನಸುವುದರ ಮೂಲಕ ತುಕ್ಕಪ್ಪರಾಯನ ಸಾವಿಗೆ ಕಾರಣರಾದ ಬೇಡರ ನಿರ್ನಾಮ ಮಾಡಲು ಶಪಥ ಮಾಡಿರುವುದೆ ಕಾವ್ಯದ ಮೂಲ ಕಥೆ.
ಬಿಜಾಪುರ ಜಿಲ್ಲೆಯ ಇಂಡಿ ತಾಲ್ಲೂಕಿನ ಉಮ್ರಜ ಗ್ರಾಮದಲ್ಲಿರುವ ರೇವಣ ಸಿದ್ದೇಶ್ವರ ದೇವಸ್ಥಾನ ಅದು ಮೊದಲಿಗೆ ತುಕ್ಕಪ್ಪರಾಯನ ದೇವಸ್ಥಾನವೇ ಆಗಿತ್ತು. ಈ ಮಂದಿರದ ಮುಂದೆಯೆ ಏಳುನೂರು ಜನ ಬೇಡರ ತಲೆ ಕಡಿದು ಚಕ್ರಗಟ್ಟಿ ಕಟ್ಟಲಾಗಿತ್ತು ಎಂದು ಅಡಿವೆಪ್ಪ ಒಡೆಯರ ಅಭಿಪ್ರಾಯ ಪಡುತ್ತಾರೆ.
ತಂದೆ ತುಕ್ಕಪ್ಪರಾಯರಿಗೆ ನೀಡಿದ ವಚನ ಪೂರೈಸಿ, ಜಕ್ಕಪ್ಪ ತನ್ನ ಗುರು ಸೀಗಿ ಮಠದಲ್ಲಿರುವ ಬರಮಲಿಂಗನ ಹತ್ತಿರ ಹೋಗಿ ಸೇವೆಗೆ ನಿಲ್ಲುತ್ತಾನೆ. ಮಾಳಪ್ಪ ಬೀರಣ್ಣನ ಹತ್ತಿರ ಹೋಗಿ ಸೇವೆ ಮಾಡುತ್ತಾನೆ. ಮಾಳಪ್ಪನಿಗೆ ಸಿಡಿಯಾಣ ಶಿವಮನೆ, ಹುನ್ನೂರು ಗುರು ಮನೆಯಾಗಿರುತ್ತದೆ. ಈ ಕಾವ್ಯದ ಕಥೆ ಪಾಂಡವರ ಚರಿತ್ರೆಯ ಹತ್ತಿರವೂ ಸುಳಿಯುತ್ತದೆ. ಬೀರಣ್ಣ ತನ್ನ ಶಿಷ್ಯನ ಭಕ್ತಿ ಮತ್ತು ಶಕ್ತಿ ಪರೀಕ್ಷಿಸಲು ನನಗೆ ಪಾಂಡವರ ಕೋಟೆಯಲ್ಲಿರುವ ಹುಳು ಮುಟ್ಟದ ಹೂವು ಕಾಯಿಗಳಿಂದ ಪೂಜೆ ಮಾಡಬೇಕೆಂದು ಹೇಳುತ್ತಾನೆ. ಗುರುವಿನ ಆಜ್ಞೆಯನ್ನು ಪಾಲಿಸಲು ಮಾಳಿಂಗರಾಯ ಪಾಂಡವರ ಕೋಟೆಗೆ ಹೋಗುತಿರುತ್ತಾನೆ. ಮಾಳಪ್ಪನನ್ನು ತಡೆಯಲು ಬೀರಣ್ಣ ಹಾವು ಚೇಳು ಸೃಷ್ಟಿ ಮಾಡಿ ವಿಷದ ಮಳೆ ಸುರಿಸುತ್ತಾನೆ. ಮಾಳಪ್ಪ ಭಕ್ತಿ ಧೈರ್ಯದಿಂದ ಎದುರಿಸಿ ಪಾಂಡವರ ಕೋಟೆಗೆ ನುಗ್ಗಿ ಅಲ್ಲಿಯ ಹುಳು ಮುಟ್ಟದ ಹೂವು ಕಾಯಿ ತೆಗೆದುಕೊಂಡು, ಬಂದಿಖಾನೆಯಲ್ಲಿಟ್ಟಿದ್ದ ಸಿದ್ಧರನ್ನು ಬಿಡಿಸಿ, ಧರ್ಮರಾಜನಿಗೆ ಹೊಯ್ಕಳ ಹೇಳಿ ಸಿಡಯಾಣಕ್ಕೆ ಬಂದ, ಗುರುವಿನ ಪೂಜೆ ಮಾಡುತ್ತಾನೆ. ತನ್ನ ಭಕ್ತಿ ಶಕ್ತಿಯಿಂದ ಗುರುವಿನ ಪ್ರೀತಿಗೆ ಪಾತ್ರನಾಗುತ್ತಾನೆ. ಬೀರಪ್ಪ ಮಾಳಪ್ಪನ ಶಕ್ತಿಯನ್ನು ಇನ್ನಷ್ಟು ಪ್ರಕಟಗೊಳಿಸುವುದಕ್ಕೋಸ್ಕರ ನನಗೆ ಹುಲಿಗಿಣ್ಣ ತಿನ್ನುವ ಆಶೆಯಾಗಿದೆ. ಎಂದು ಹೇಳುತ್ತಾನೆ.
            ಹುಲಿ ಗುಡ್ಡಕ್ಕೆ ಹೋಗಿದ್ದ ಮಾಳಣ್ಣಾs
ಹುಲಿಯಾಗ ಕೂಗ್ಯಾನ ಗುಡದಾಗೇನs
ಗುಡಗಿನ ಸಪ್ಪಳ ಕೇಳಿ ಹುಲಿ ಬಂತೇನs
ಹುಲಿ ಹಾಲ ಹಿಂಡಿ ಕೊಂಡಾನs
ಹುಲಿಗಿ ವರವ ತಾ ಕೊಟ್ಟಾನs
ಗುರುವಿಗಿ ಉಣಸ್ಯಾನs
ತಂದ ಹುಲಿಗಿಣ್ಣಾs……
ಮಾಳಪ್ಪನನ್ನು ‘ವೀರ ಮಾಳಪ್ಪ, ವೀರ ಮಾಳಿಂಗರಾಯ, ಕರಿ ಹುಲಿ ಮಾಳಿಂಗರಾಯ’ ಎಂದೂ ಕರೆದಿದ್ದಾರೆ. ಹುಲಿಗಿಣ್ಣ ಉಣಿಸುವ ಮತ್ತು ಹುಲಿಗಳನ್ನು ಸಾಕುವುದರ ಮೂಲಕ ಇವನೊಬ್ಬ ವೀರನಾಗಿದ್ದ ಎಂದು ಹೇಳಬಹುದು. ಗುರುವಿನ ಇಷ್ಟಾರ್ಥ ಪೂರೈಸಿ ಮಾಳಿಂಗರಾಯ
            ನಾರಾಯಣಪುರಕ್ಕೆ ಬಂದು
ಹುಲಿ ಉಗರ ತೆಗೆದು ಅಗಸಿ ಕಟ್ಟಿಸ್ಯಾನಾs
ಹುಲಿ ಮುಖದಾಗ ಶ್ರೀ ಹುಲಜಂತಿ ಅನಿಸಿ
ನೆಲಿಸಿದೊ ತಾ ಮಾಳಣ್ಣಾs…..
ಹುಲಿ ಉಗುರನ್ನು ಮಕ್ಕಳ ಕೊರಳಲ್ಲಿ ಕಟ್ಟುವ ಸಂಪ್ರದಾಯವಿದೆ. ಮಕ್ಕಳಿಗೆ ಧೈರ್ಯ ಬರಲಿ ಮತ್ತು ದುಷ್ಟರ ಕಣ್ಣುಗಳು ಅವರ ಮೇಲೆ ಬೀಳದಿರಲಿ ಎಂಬ ಉದ್ದೇಶಕ್ಕಾಗಿ. ಹುಲಿ ದುಷ್ಟ ಪ್ರಾಣಿ. ಹುಲಿ ಸ್ವರೂಪದ ಮಾನವರ ಸಂತತಿಯನ್ನು ನಾಶ ಮಾಡಿ, ಅವರ ದೃಷ್ಟಿ ನಾರಾಯಣಪುರಕ್ಕೆ ತಟ್ಟದಿರಲಿ ಮತ್ತು ಅವರ ಪ್ರವೇಶ ನಿಷೇದಿಸಲು ಹುಲಿ ಉಗುರು ತೆಗೆದು ಅಗಸಿ ಕಟ್ಟಿಸುತ್ತಾನೆ.
ಹುಲಿಯ ಬಾಯಿಲೇ ವೇದ ಓದಿಸೀs
ತೋರಿದ ಅಷ್ಟು ಭವಕೋs
ವೇದ ಓದಿಸಿ ಶ್ರವಣ ಮಾಡಿಸೀs
ತೋರಿದ ನಿಜ ಬೆಳಕೋs…..
ಹುಲಿಯನ್ನು ಕ್ರೌರ್ಯದ ಸಂಕೇತವಾಗಿ ಬಳಸಿರಬಹುದು. ಈ ಹುಲಿಯ ಕ್ರೌರ್ಯವನ್ನು ಮಾಳಪ್ಪ ಸೌಮ್ಯವಾಗಿ ಪರಿವರ್ತಿಸುತ್ತಾನೆ. ಅಜ್ಞಾನಿಗಳನ್ನು ಜ್ಞಾನಿಯನ್ನಾಗಿ ಮಾಳಪ್ಪ ಮಾಡುತ್ತಾನೆ. ಮಾಳಿಂಗರಾಯ ಹುಲಜಂತಿಗೆ ಬಂದು, ಅಲ್ಲಿಂದ ಮೂರು ಮೈಲು ದೂರದಲ್ಲಿ ಕುರಿದೊಡ್ಡಿ ಹಾಕಿ ಕುರಿ ಕಾಯಲು ಹುಲಿಗಳಿಗೆ ಹೇಳುತ್ತಾನೆ. ಕ್ರೌರ್ಯಕ್ಕೆ ವಿವೇಕ ಇರುವುದಿಲ್ಲ. ಕ್ರೌರ್ಯವನ್ನು ಮಾಳಪ್ಪ ವಿವೇಕಕ್ಕೆ ಪರಿವರ್ತಿಸುತ್ತಾನೆ. ಮಾಳಿಂಗರಾಯ ಪ್ರತಿದಿನ ರಾತ್ರಿ
ಅಂಗೈಗೆ ಐನೂರು ಲಿಂಗ
ಮುಂಗೈಗೆ ಮುನ್ನೂರು ಲಿಂಗ
ಮಂಡಿಗೆ ಸಾವಿರ ಲಿಂಗ ಮಾಡಿ…..
ಭಕ್ತಿಯಿಂದ ಶಿವಪೂಜೆ ಮಾಡುತ್ತಿದ್ದ. ಇವನೊಬ್ಬ ನಿಷ್ಠಾವಂತ ಶಿವಭಕ್ತನಾಗಿದ್ದ ಎಂದು ತಿಳಿಯುತ್ತದೆ.
ತನ್ನ ಶಿಷ್ಯ ಮಾಳಿಂಗರಾಯನ ಕೀರ್ತಿ ಭೂಲೋಕದಲ್ಲಿ ಮಾತ್ರವಲ್ಲ, ಕೈಲಾಸದಲ್ಲಿಯೂ ಪಸರಿಸಬೇಕು. ಕೈಲಾಸದಲ್ಲಿ ಗರ್ವದಿಂದ ಶಿವನ ಸೇವೆ ಮಾಡುತ್ತಿದ್ದ ಅಮೋಘಸಿದ್ಧನ ಸೊಕ್ಕು ಮುರಿಯಬೇಕೆಂದು ಲಿಂಬೇರಪ್ಪ ತನ್ನ ಶಿಷ್ಯ ಮಾಳಿಂಗರಾಯನಿಗೆ ಕೈಲಾಸದಲ್ಲಿರುವ ಅಜಾನುವೃಕ್ಷದ ಹೂವುಗಳನ್ನು ತಂದು ನನಗೆ ಪೂಜೆ ಮಾಡಬೇಕೆಂದು ಹೇಳುತ್ತಾನೆ. ಕೃಷ್ಣನು ಪಾರಿಜಾತದ ಹೂವು ತರಲು ಇಂದ್ರಲೋಕಕ್ಕೆ ಹೋಗಿ, ಹೂವು ಕೊಡಲು ನಿರಾಕರಿಸಿದ ಇಂದ್ರನ ಸೊಕ್ಕು ಮುರಿದು, ಪಾರಿಜಾತದ ಹೂವು ತಂದು ಸತ್ಯಭಾಮೆಗೆ ನೀಡಿದ ಪ್ರಸಂಗ ನೆನಪಿಗೆ ಬರುತ್ತದೆ. ಈ ಕಾವ್ಯದಲ್ಲಿ ಅಜಾನುವೃಕ್ಷದ ಹೂವುಗಳಿಗಾಗಿ ಇಬ್ಬರು ಭಕ್ತರು ಮಧ್ಯೆ ಸ್ಪರ್ಧೆ ಏರ್ಪಡುತ್ತದೆ.
            ಸಿದ್ಧ ಸಿದ್ಧರಲ್ಲಿ ಭೇದ ಹುಟ್ಟಿ ಮುಂದs
ಬೆಳದದ ಗುದಮುರಗೀs
ಬಿ.ಎ. ಕಲಿತವನ ಜೋಡಿ ಬಿನ್ನೆತ್ತಿ ಕಲತಾವs
ನಿಂತಾನ ಕುಸ್ತಿಗೀs
ರಾವಣ ಇದ್ದಲ್ಲಿ ರಾಮ ಹುಟ್ಯಾನ ಅವ್ನs
ಹಂಕಾರ ಮುರಿದುಕ್ಕಾಗೀs
ದೈತ್ಯರು ಇದ್ದಲ್ಲಿ ದೇವರು ಹುಟ್ಯಾರೋs
ಸೊಕ್ಕ ಮುರಿದುಕ್ಕಾಗೀs
ಅಮಲಸಿದ್ಧ ಬಂದಲ್ಲಿ ಮಾಳಪ್ಪ ಹುಟ್ಯಾನೋs
ಗರವ ಮುರಿದುಕ್ಕಾಗೀs……
ಅಮಲಸಿದ್ಧ ಒಂಬತ್ತು ಜನ ಸಿದ್ಧರಲ್ಲಿ ಇವನು ಒಬ್ಬ. ಅಮಲಸಿದ್ಧ, ಶಿವಗಿನಿಸಿದ್ಧ, ಮಣಿಸಿದ್ಧ, ಗುಗ್ಗರಿಸಿದ್ಧ, ಕೊಳಲಸಿದ್ಧ, ಗೆರೆಸಿದ್ಧ, ಏಕಸಿದ್ಧ, ಜೋಗಸಿದ್ಧ ಮತ್ತು ರೇವೂಸಿದ್ಧ. ಇವರೆಲ್ಲರೂ ಶಿವನಿಂದಲೇ ಜನ್ಮ ಪಡೆದವರು. ಇವರಲ್ಲಿ ಅಮಲಸಿದ್ಧ ಮತ್ತು ಶಿವಗಿನಿಸಿದ್ಧ ಇಬ್ಬರೂ ಶಿವ-ಪಾರ್ವತಿಯರ ಸೇವೆ ಮಾಡುವುದಕ್ಕಾಗಿ ಕೈಲಾಸದಲ್ಲಿ ಉಳಿದುಕೊಳ್ಳುತ್ತಾರೆ. ಉಳಿದ ಸಿದ್ಧರು ಲೋಕ ಕಲ್ಯಾಣಕ್ಕಾಗಿ ಭೂಲೋಕಕ್ಕೆ ಬರುತ್ತಾರೆ.
ಅಮಲಸಿದ್ಧ ಅಜಾನುವೃಕ್ಷದ ಹೂವುಗಳಿಂದ ಪ್ರತಿನಿತ್ಯ ಶಿವನನ್ನು ಪೂಜಿಸುತ್ತಿರುತ್ತಾನೆ. ಪ್ರತ್ಯಕ್ಷ ಶಿವನ ಪೂಜೆ ಮಾಡುವ ನಾನೇ ಶ್ರೇಷ್ಠ ಸಿದ್ಧ ಎಂಬ ಅಹಂಕಾರ ಅವನಲ್ಲಿರುತ್ತದೆ. ಮಾಳಿಂಗರಾಯ ಕೈಲಾಸಕ್ಕೆ ಬಂದು ಅಜಾನುವೃಕ್ಷ ಕಾಯುತ್ತಿದ್ದ ಶಿವಗಣವನ್ನು ಎಚ್ಚರಿಸುತ್ತಾನೆ. ಅವರೆಲ್ಲ ಮಾಳಿಂಗರಾಯನ ಮೇಲೆ ಯುದ್ಧಕ್ಕೆ ಬರುತ್ತಾರೆ. ಭಂಡಾರ ಎಸೆದು ಅವರನ್ನು ಮೂರ್ಛೆಗೊಳಿಸಿ, ಅಜಾನುವೃಕ್ಷದ ಹೂವುಗಳನ್ನು ತೆಗೆದುಕೊಂಡು ಭೂಲೋಕಕ್ಕೆ ಮಾಳಿಂಗರಾಯ ಹೋಗುತ್ತಾನೆ. ಅಮಲಸಿದ್ಧ ಕೆಳಗೆ ಬಿದ್ದಿರುವ ಹೂವುಗಳನ್ನು ತೆಗೆದುಕೊಂಡು ಹೋಗಿ ಶಿವನ ಪೂಜೆ ಮಾಡುತ್ತಾನೆ. ಬಾಡಿದ ಅಮಲಸಿದ್ಧನ ಮುಖ ನೋಡಿ ಮನಸ್ಸಿನಲ್ಲಿ ನಕ್ಕು ಮಾಳಿಂಗರಾಯನೇ ಹೆಚ್ಚಿನ ಸಿದ್ಧ ಎಂದು ಹೇಳುತ್ತಾನೆ. ಅಮಲಸಿದ್ಧ  ಮಾಳಿಂಗರಾಯನನ್ನು ಪರೀಕ್ಷಿಸಲು ಮಾರು ವೇಷದಲ್ಲಿ ಬರುತ್ತಾನೆ. ಇಬ್ಬರ ಮಧ್ಯೆ ಕಂಬಳಿ ಬೀಸಿ ಮಳೆ ಕರೆಯುವ ಪ್ರಸಂಗ ಏರ್ಪಡುತ್ತದೆ. ಅಮಲಸಿದ್ಧ ಸೋಲುತ್ತಾನೆ. ಅವನ ಅಹಂಕಾರವೂ ಇಳಿಯುತ್ತದೆ.
ಸಾರಂಗ ಮುನಿಯ ಶಿಷ್ಯ, ಏಕದಂಡಿಗಿ ಪದುಮಣ್ಣಯೋಗಿ ಸಾವಿರಾರು ಆಕಳುಗಳನ್ನು ಸಾಕಿ ಆ ಹಾಲಿನಲ್ಲಿ ಹೆಂಡಿ ಕಲಿಸಿ, ಮೂರು ಸಾವಿರ ಕುಳ್ಳು ತಯಾರಿಸಿ ದಿನ ನಿತ್ಯ ಉರಿಸುತ್ತಿದ್ದ. ಇವನ ಆಶ್ರಮದಲ್ಲಿ ಸದಾ ದಾಸೋಹ ನಡೆಯುತ್ತಿತ್ತು. ಇವನು ರಾಕ್ಷಸರನ್ನು ಕಟ್ಟಿಹಾಕಿದ. ದೆವ್ವ ಕಟ್ಟಿ ದೆವ್ವ ಆಳಿದ ವೀರ. ಇವನು ಒಂಟಿ ದೀವಟಿಗೆ ಹಚ್ಚಿಕೊಂಡು, ಒಂಟಿ ದಂಡಗಿ ಪಲ್ಲಕ್ಕಿ ಏರಿ, ಆಕಾಶ ಮಾರ್ಗದಲ್ಲಿ ಹೊರಟಿರುತ್ತಾನೆ. ಮಾಳಿಂಗರಾಯನ ಸೊಸೆಯಂದಿರು ಪದುಮಣ್ಣ ನಮ್ಮ ಮಾವನಿಗಿಂತ ಹೆಚ್ಚಿನ ಶರಣ ಎಂದು ಮಾತನಾಡಿಕೊಳ್ಳುತ್ತಿರುವುದನ್ನು ಮಾಳಪ್ಪ ಕೇಳಿ ಸಿಟ್ಟಿಗೆದ್ದು, ಪದುಮಣ್ಣನ ಪಲ್ಲಕ್ಕಿಯನ್ನು ಆಕಾಶದಲ್ಲೇ ತಡೆಯುತ್ತಾನೆ. ಆಗ ಪದುಮಣ್ಣ ಮಾಳಿಂಗರಾಯನಿಗೆ ನಮಸ್ಕರಿಸಿ ನನಗಿಂತ ಹೆಚ್ಚಿನ ಶರಣ. ನೀನು ಎಂದು ಹೇಳಿ ಅವನಿಂದ ಮೋಕ್ಷದ ಮಾರ್ಗ ತಿಳಿದುಕೊಳ್ಳುತ್ತಾನೆ. ಮಾಳಿಂಗರಾಯ ತನ್ನ ಸೊಸೆಯಂದಿರಿಗೆ ತಕ್ಕ ಪಾಠ ಕಲಿಸುತ್ತಾನೆ.
ಕ್ವಾಣೂರ ಮಠದಲ್ಲಿದ್ದ ದೇಗೊಂಡ ಗೌಡನ ಆಹ್ವಾನದಂತೆ ಅವನ ಜೊತೆ ಸ್ವರ್ಧೆಗಿಳಿಯಲು ಮಾಳಪ್ಪ ಭಂಡಾರ ಹಿಡಿದು, ತನ್ನ ಶಿಷ್ಯರೊಂದಿಗೆ ಹೋಗುತ್ತಾನೆ. ನೀರಿನ ಮೇಲೆ ಕಂಬಳಿ ಹಾಸಿ ತಾನು ಮತ್ತು ಇಪ್ಪತ್ತಾಲ್ಕು ಸಾವಿರ ಶಿಷ್ಯರನ್ನು ಅದರ ಮೇಲೆನಡೆದಾಡಿಸುವ ಮೂಲಕ ತನ್ನಲ್ಲಿದ್ದ ಶಕ್ತಿಯನ್ನು ಮಾಳಿಂಗರಾಯ ಲೋಕಕ್ಕೆ ತಿಳಿಸುತ್ತಾನೆ. ಮಾಳಿಂಗರಾಯ ಕ್ವಾಣೂರ ಕರಿಸಿದ್ಧಪ್ಪನ ಮಠದಲ್ಲಿ ಎಲ್ಲ ಸಿದ್ಧರನ್ನು ಸೋಲಿಸುತ್ತಾನೆ.
ಕ್ವಾಣೂರ ಮಠದಾಗ ದೇಗೊಂಡ ಗೌಡಾs
ಅಲ್ಲೇ ಇದ್ದಾನರೀss
ಚಾಡಿಕ್ವಾರ ಮೊಡಿಕಾರ ಬಂಗಾಲಿ ಮಂದೀs
ಅಲ್ಲೇ ಕೂಡಿತರೀs
ಕುಟಿಲ ಸಿದ್ಧರನ ಮಾಳಿಂಗರಾಯಾs
ನಮೋ ನಮೋ ಮಾಡ್ಯಾನರೀs
ಏಳ ಬಂಡಿ ಅಲ್ಲಿ ತುಂಡ ಮಾಡಿ ಮಾಳಪ್ಪ
ತಾನೇ ಒಗದಾನರೀs
ಚಮೂಲಿ ರಂಗಾ ಹೊಯ್ತಾನ ಹೆಂಗಾs
ಜನರೆಲ್ಲಾ ನೋಡೋಣ ಬರೈಂದರೀs….
ಮಾಳಪ್ಪ ದೇಗೊಂಡಗೌಡನ ಜೊತೆ ಮೋಡಿಕಾರ ಆಟ ಆಡಿ ಅವನನ್ನು ಸೋಲಿಸುತ್ತಾನೆ. ಮತ್ತು ಮಾಳಪ್ಪ ಮೋಡಿಕಾರ ಆಟ ಆಡುವುದರಲ್ಲಿ ನಿಪುಣನಾಗಿದ್ದ ಎಂಬುದು ಸ್ವಷ್ಟ.
ಸಿದ್ಧರ ನಂತರ ಮಾತೃ ದೇವತೆಗಳು ಮಾಳಿಂಗರಾಯನನ್ನು ಪರೀಕ್ಷೆಗೊಳಪಡಿಸುತ್ತಾರೆ. ಈ ಕಾವ್ಯದ ಮೇಲೆ ವೈದಿಕ ಸಂಪ್ರದಾಯ ತನ್ನ ಪ್ರಭಾವ ಬೀರಿದೆ. ಋಷಿಮುನಿಗಳು, ಬ್ರಾಹ್ಮಣರು ಯಜ್ಞ ಯಾಗಾದಿಗಳನ್ನು ಮಾಡುವಂತೆ, ಮಾಳಿಂಗರಾಯ ಯಜ್ಞ ಮಾಡುತ್ತಿರುತ್ತಾನೆ. ಇವನು ಹೂಡಿದ ಯಜ್ಞ ಆಕಾಶ ಭೂಮಿಯನ್ನು ನಡುಗಿಸುತ್ತದೆ. ಯಜ್ಞವನ್ನು ಕಂಡಕೈಲಾಸದಲ್ಲಿದ್ದ ಲಾಯವ್ವ ಮಾಳಪ್ಪನನ್ನು ಬಂಧಿಸಿ ತರಲು ದೈತ್ಯರಿಗೆ ಆಜ್ಞೆ ಮಾಡುತ್ತಾಳೆ. ಸರ್ಪದ ಬಲಿಗಳನ್ನು ಹಿಡಿದ ದೈತ್ಯರು ಸಿಡಿಯಾಣ ಮಠಕ್ಕೆ ಬಂದು ಮಾಳಪ್ಪನನ್ನು ಹಿಡಿಯಲು ಬಲೆ ಬೀಸುತ್ತಾರೆ. ಅದೇ ಬಲೆಯಿಂದ ಮಾಳಪ್ಪ ದೈತ್ಯ್ರರನ್ನು ಕಟ್ಟಿ ಹಾಕುತ್ತಾನೆ. ದೈತ್ಯರು ಶರಣಾಗತರಾಗುತ್ತಾರೆ. ದೈತ್ಯರು ಕೈಲಾಸಕ್ಕೆ ಬಂದು ನಡೆದ ಘಟನೆಯನ್ನು ಲಾಯವ್ವ ಮತ್ತು ಶ್ರೀದೇವಿಗೆ ಹೇಳಿ. ಮಾಳಪ್ಪನನ್ನು ಸೋಲಿಸಲು ಯಾರಿಂದಲೂ ಸಾಧ್ಯವಿಲ್ಲ ಎಂದೂ ತಿಳಿಸುತ್ತಾರೆ. ಶಿವನ ಮಕ್ಕಳಾದ ಶ್ರೀದೇವಿ ಮತ್ತು  ಲಾಯವ್ವರೇ  ಮಾಳಪ್ಪನನ್ನು ಬಂಧಿಸಲು ಹೊರಡುತ್ತಾರೆ.
            ದೈತ್ಯರ ಮಾತ ಕೇಳಿ ಹೊಂಟ ನಿಂತರೇನಾs
ಕ್ವಾಣಿನ ಬಂಡಿ ಹೂಡಿ ಸಾಮಾನುs
ಇಸದ ಕೊಡಾ ಗಾಡ್ಯಾಘೇರ್ಯಾರೇನಾವs
ಅಮೃತ ಕೊಡಾ ಬದಿಯಲ್ಲಿ ಇಟ್ಟುಕೊಂಡು
ಹೊಂಟ ನಡದಾರೆನಾs…..
ಕ್ಷುದ್ರ ರೂಪ ಧರಿಸಿದ ದೇವತೆಗಳು ಕೈಯಲ್ಲಿ ಹಾವಿನ ಲಡ್ಡ ಹಿಡಿದುಕೊಂಡು ಕೈಲಾಸದಿಂದ ಕೊಲ್ಲಾಪುರಕ್ಕೆ ಬರುತ್ತಾರೆ. ಮಾಳಪ್ಪ ತನ್ನ ದಿವ್ಯ ಜ್ಞಾನದಿಂದ ಈ ದೇವತೆಗಳು ಬಂದದ್ದನ್ನು ತಿಳಿದುಕೊಳ್ಳುತ್ತಾನೆ. ಮತ್ತು ನಡುದಾರಿಯಲ್ಲೇ ಆವರ ಬಂಡಿಯ ಗಾಲಿ ಮುರಿದು ಹಳ್ಳಕ್ಕೆ ಬೀಳುವಂತೆ ಮಾಡುತ್ತಾನೆ. ದೇವತೆಗಳಿಬ್ಬರೂ ಸಿಡಿಯಾಣಕ್ಕೆ ಬಂದು ಮಾಳಪ್ಪ ಎಲ್ಲಿದ್ದಾನೆಂದು ಗುರು ಬೀರಪ್ಪನನ್ನು ಪ್ರಶ್ನಿಸುತ್ತಾರೆ. ಕ್ವಾಣೂರ ಮಠಕ್ಕೆ ಹೋಗಿರುವ ವಿಷಯ ತಿಳಿದುಕೊಂಡು ಅಲ್ಲಿಗೆ ಹೋಗುತ್ತಾರೆ. ಅಲ್ಲಿ ಕರಿದೇವರಿಗೆ ಕೇಳುತ್ತಾರೆ. ಅಲ್ಲಿಯೂ ಮಾಳಪ್ಪ ಇವರ ಕೈಗೆ ಸಿಗುವುದಿಲ್ಲ. ಅಲ್ಲಿಂದ ಈ ದೇವತೆಗಳ ಬಂಡಿ ಆಕಾಶ ಮಾರ್ಗವಾಗಿ ಹೋಗುತ್ತಿರುವಾಗ, ಬಂಡಿಗಾಲಿ ಕರಿಸಿದ್ಧಪ್ಪನ ಗುಡಿಯ ಕಳಸಕ್ಕೆ ಬಡಿದು ಕಳಸ ಮುರಿಯುತ್ತದೆ. ಹೀಗಾಗಿ ಈ ದೇವಸ್ಥಾನಕ್ಕೆ ಕಳಸವಿಲ್ಲ ಎಂಬ ಐತಿಹ್ಯವಿದೆ. ಅಲ್ಲಿಂದ ಗಜಲಿಂಗ, ಹುನ್ನೂರಿನ ಬೀರಣ್ಣ, ಶರಣಾಂದ್ಗಿ ಗುರು ಸೋನಾರ ಸಿದ್ಧರ ಕೇಳುತ್ತಾ ಹಿಂದಿರುಗಿ ಸಿಡಿಯಾಣಕ್ಕೆ ಬರುತ್ತಾರೆ. ಆಗ ಮಾಳಪ್ಪ ಈ ದೇವತೆಗಳ ಮೂಗುತಿ ಮಾಯ ಮಾಡುತ್ತಾನೆ.
            ಮೆಟ್ನಾಲ್ಗಿ ಹಚ್ಚಿ ಮಣ್ಣು ತೂರತಾರs
ಕೇಳರಿ ಅವಾಗs
ಎತ್ತ ತೂರಿದರ ಸಿಗವೆಲ್ದ ಮೂಗತಿs
ಗಾಬರಿಯಾದಾರಾಗs ……
ಅಷ್ಟೋತ್ತಿಗೆ ಮಾಳಪ್ಪನೆ ಬಂದು ನಿಮ್ಮ ಮೂಗುತಿ ನಿಮ್ಮ ಉಡಿಯಲ್ಲಿಯೇ ಇದೆಯಲ್ಲಾ ಎಂದು ತೋರಿಸುತ್ತಾನೆ. ಮುದುಕನ ವೇಷಧರಿಸಿದ ನಾನೇ ಮಾಳಪ್ಪ ಎಂದು ಅವರಿಗೆ ತಿಳಿಸುತ್ತಾನೆ. ನೀನು ತಕ್ಷಣ ನಮ್ಮ ಜೊತೆ ಕೈಲಾಸಕ್ಕೆ ಬರಬೇಕೆಂದು ದೇವತೆಗಳು ಹೇಳಿದಾಗ ನಿಮ್ಮ
            ಮೂಗುತಿ ಭೂಮಿಗಿ ಬಿದ್ದರ ಮುತ್ತೈದಿತನ
ಎಲ್ಲಿ ಐತಿ ನಿಮಗs……
ಎಂದು ಮಾಳಪ್ಪ ಪ್ರಶ್ನಿಸುತ್ತಾನೆ. ಆಗ ದೇವತೆಗಳಿಗೆ ಅರಿವು ಮೂಡಿ ಅಹಂಕಾರ ಮಾಯವಾಗುತ್ತದೆ. ಮಾಳಪ್ಪನ ಶಕ್ತಿ ಕಂಡು ಅವನ ಆಜ್ಞೆಯಂತೆ ಸಿಡಿಯಾಣದಲ್ಲಿ ವಾಸಿಸಲು ಒಪ್ಪಿಕೊಳ್ಳುತ್ತಾರೆ. ಸಿಡಿಯಾಣದಲ್ಲಿ ಶೀಲವಂತೆ ದೇವಸ್ಥಾನ ಇದೆ. ಈ ದೇವತೆಗಳ ಮೂಗುತಿ ಭೂಮಿಗೆ ಸ್ವರ್ಶವಾದದ್ದರಿಂದ ಅವರು ಕೈಲಾಸಕ್ಕೆ ಹೋಗಲು ಅನರ್ಹರಾಗಿರುತ್ತಾರೆಂಬ ಕಾರಣದಿಂದ ಸಿಡಿಯಾಣದಲ್ಲಿ ಇರುತ್ತಾರೆ ಮತ್ತು ಪ್ರತಿ ವರ್ಷ ನಡೆಯುವ ನಿನ್ನ ಜಾತ್ರೆಗೆ ನಾವು ತಪ್ಪದೆ ಹುಲಜಂತಿಗೆ ಬಂದು ಭೇಟಿಯಾಗುತ್ತೇವೆಂದು ಮಾಳಪ್ಪನಿಗೆ ವಚನ ಕೊಡುತ್ತಾರೆ. ದೇವ – ದೇವತೆಗಳು, ಗಂಧರ್ವರು, ಋಷಿಮುನಿಗಳು ಮತ್ತು ಮಹಾತ್ಮರ ಸತ್ವ ಪರೀಕ್ಷೆ ಮಾಡಲು ಬಂದು ಸೋತು ಅವರ ಶಾಪದಿಂದಲೋ ಅಥವಾ ಅವರನ್ನು ಗುರುತಿಸುವ ಅಮೂಲ್ಯ ವಸ್ತು ಕಳೆದುಕೊಂಡೋ ಭೂಲೋಕದಲ್ಲಿ ನೆಲೆಸಿರುವ ಅನೇಕ ಪುರಾಣ ಕಥೆಗಳು ನೆನಪಿಗೆ ಬರುತ್ತದೆ.
ಅಡಿವೆಪ್ಪ ಒಡೆಯರು ಹಾಡಿದ ಮಾಳಿಂಗರಾಯನ ಕಾವ್ಯ: ಪ್ರವೇಶ (೩)
ದೇವತೆಗಳು ಮಾಳಪ್ಪನನ್ನು ಪರೀಕ್ಷೆಗೊಳಪಡಿಸುವ ಈ ಸನ್ನಿವೇಶವನ್ನು ಹೀಗೂ ಪರಿಭಾವಿಸಬಹುದು. ದೈತ್ಯರು ಸೋತು ಕೈಲಾಸಕ್ಕೆ ಬಂದು
            ಮಾಯದಾಟದಲಿ ಮಾಳಪ್ನ ಬಲೀs
ಮರಿತ್ಯಕ ಮಿಗಿಲಾದನಂದಾs…..
ಎಂದು ಹೇಳುವುದನ್ನು ನೋಡಿದರೆ ಇಲ್ಲಿ ಮಾಯದಾಟ ಎಂದರೆ ಮೋಡಿಕಾರ ಆಟ ಆಗಿರಬಹುದು. ಮಾಳಪ್ಪ ಕ್ವಾಣೂರ ಮಠದಲ್ಲಿ ನಡೆದ ಸ್ಪರ್ಧೆಯಲ್ಲಿ ಮೋಡಿಕಾರರ ಆಟವನ್ನು ವಿಫಲಗೊಳಿಸಿದ್ದ ಎಂಬುದನ್ನು ಗಮನಿಸಿದಾಗ, ಇದು ಮೋಡಿಕಾರರ ಆಟವೇ ಆಗಿದೆ. ಸ್ತ್ರೀಯರೂ ಮೋಡಿಕಾರರ ಆಟ ಆಡುತ್ತಾರೆ ಎಂಬುದು ಗೊತ್ತಿರುವ ಸಂಗತಿ, ಈ ಕಾವ್ಯದಲ್ಲಿ ಶಿವನ ಮಕ್ಕಳೆಂದು ಗುರುತಿಸಿದ ಶ್ರೀದೇವಿ ಮತ್ತು ಲಾಯವ್ವ ಸಾಮಾನ್ಯ ಸ್ತ್ರೀಯರೆ. ಇವರು ಮಾಳಪ್ಪನ ಜೊತೆ ಮೋಡಿಯಾಟ ಆಡಿರಬೇಕು. ಇವರು ಕ್ವಾಣಿನ ಬಂಡಿಯಲ್ಲಿ ವಿಷದ ಮತ್ತು ಅಮೃತ ಕೊಡ ಇಟ್ಟುಕೊಂಡು ಬರುವುದು, ಚಕ್ಕಡಿಯ ಬಂಡಿಗಾಲಿ ಒಡದು ಹಳ್ಳಕ್ಕೆ ಬೀಳುವಂತೆ ಮಾಡುವುದು, ಮೂಗುತಿ ಮಾಯವಾಗಿ ಮೆಟ್ನಾಲ್ಗಿ ಹಚ್ಚಿ ಹುಡುಕುವ ಮತ್ತು ಮಣ್ಣು ತೂರುವ, ಶರಣಾಗುವ ಈ ಎಲ್ಲ ಸನ್ನಿವೇಶಗಳು ಮೋಡಿಕಾರ ಆಟದ ಕಲ್ಪನೆಯನ್ನು ಹುಟ್ಟಿಸುತ್ತವೆ. ವಿಷದ ಕೊಡ ಎಂದರೆ ಇದರಲ್ಲಿ ಮೋಡಿಯಾಟಕ್ಕೆ ಸಿದ್ಧಪಡಿಸಿದ ರಸಾಯನ ಇರಬಹುದು. ಮೋಡಿ ಮಾಡಿದ ತಕ್ಷಣ ಅದರಿಂದಾಗುವ ದುಷ್ಟರಿಣಾಮಗಳನ್ನು ತಪ್ಪಿಸಲು ಬಳಸುವ ರಸಾಯನ ಅಮೃತ ಕೊಡದಲ್ಲಿರಬಹುದು. ಮೋಡಿಕಾರರು ಆಟಕ್ಕೆ ಮೊದಲೇ ರಸಾಯನ ಸಿದ್ಧಪಡಿಸಿ ತಂದಿರುತ್ತಾರೆ. ಇವರ ರಣ ಮೋಡಿಗಳಲ್ಲಿ ಬಂಡಿ, ಬಂಡಿಗಾಲಿಗಳನ್ನು ಬಳಸುತ್ತಾರೆ. ಮೂಗುತಿ ಮಾಯವಾಗಿ ಹುಡುಕಾಡುವುದು. ಇದು ಎದುರಾಳಿ ಮೋಡಿಕಾರ ಅವರ ವಿದ್ಯೆಗೆ ಸಂಬಂಧಿಸಿದ ಮೂಲ ವಸ್ತು ಮಾಯಮಾಡುವುದೆ ಆಗಿರಬೇಕೆಂದು ನಾನು ಭಾವಿಸಿದ್ದೇನೆ.
ಮಾಳಪ್ಪ ದುಷ್ಟ ದೇವತೆಗಳ ಗರ್ವ ಮುರಿದು ಬುದ್ಧಿ ಕಲಿಸಿ ಅವರಿಗೆ ಸಹಾಯ ಮಾಡುವ ಪರಸಂಗಗಳು ಈ ಕಾವ್ಯದಲ್ಲಿವೆ. ಮಾಳಿಂಗರಾಯನೊಂದಿಗೆ ಸ್ಪರ್ಧೆಗಿಳಿಯುವ ದೇವತೆಗಳು, ದೈತ್ಯರು ಸಾಮಾನ್ಯ ಮನುಷ್ಯರೆ, ಇವರು ಮಾಳಿಂಗರಾಯನಿಗೆ ಅಪಕಾರ ಮಾಡಿದ್ದನ್ನು ಈ ಕಾವ್ಯದಲ್ಲಿ ಹೇಳಲಾಗಿದೆ.
ಸಿದ್ಧರು ಮತ್ತು ಮಾತೃದೇವತೆಗಳ ನಂತರ ಪಿತೃ ದೇವತೆಗಳು ಮಾಳಿಂಗರಾಯನನ್ನು ಪರೀಕ್ಷಿಸಲು ಬರುತ್ತಾರೆ. ಮಾಳಪ್ಪ ಸಿರಡೋಣದಲ್ಲಿ ತನ್ನ ಗುರುವಿನ ಪೂಜೆ ಮಾಡುತ್ತಿದ್ದ ಧೂಪದ ಸುವಾಸನೆ ಕೈಲಾಸದಲ್ಲಿದ್ದ ಪಾರ್ವತಿ-ಪರಮೇಶ್ವರರ ಮೂಗು ಮುಟ್ಟುತ್ತದೆ. ಈ ಸುವಾಸನೆ ಎಲ್ಲಿಂದ ಬಂದಿತು ಎಂದು ಪಾರ್ವತಿ ಕೇಳುತ್ತಾಳೆ. ಮಾಳಪ್ಪನ ಭಕ್ತಿ ಕುರಿತು ಶಿವ ಹೇಳುತ್ತಾನೆ. ಶಿವ – ಪಾರ್ವತಿ ಮಾಳಪ್ಪನನ್ನು ಪರೀಕ್ಷಿಸಲು ಭೂಲೋಕಕ್ಕೆ ಬರುತ್ತಾರೆ. ಶಿವ – ಪಾರ್ವತಿ ಮಾರುವೇಷದಲ್ಲಿ ಬಂದ ವಿಷಯ ಮಾಳಪ್ಪನಿಗೆ ಗೊತ್ತಾಗುತ್ತದೆ. ಮಾಳಪ್ಪ ಚಪಗೊಡ್ಲಿ ಮತ್ತು ಧೂಪಾರ್ಥಿ ತೆಗೆದುಕೊಂಡು ಅವರಿದ್ದಲ್ಲಿಗೆ ಹೋಗುತ್ತಾನೆ. ಶಿವನ ದೇಹದಿಂದ ಕೀವು, ರಕ್ತ ಸೋರುತ್ತಿರುತ್ತದೆ. ಪಾರ್ವತಿ ನೊಣಗಳನ್ನು ಹೊಡೆಯುತ್ತ ಕಾಡಿನಲ್ಲಿ ಕುಳಿತಿರುತ್ತಾಳೆ. ಮಾಳಪ್ಪ ಅವರಿಬ್ಬರನ್ನು ಎತ್ತಿಕೊಂಡು ಬೇರೆ ಸ್ಥಳಕ್ಕೆ ಹಾಕಿ ಶಿವನ ರೋಗ ವಾಸಿಯಾಗಲು ಮಾಳಪ್ಪ ಅಲಗ ಹಿಡಿದು ಆಟವಾಡುತ್ತಾನೆ. ಕೊನೆಗೆ ತನ್ನ ದೇಹದ ಕರಳು ತೆಗೆದು ಕೈಗೆ ಸುತ್ತಿಕೊಳ್ಳುತ್ತಾನೆ. ರಕ್ತ ಒಂದೇ ಸವನೆ ಸುರಿಯುತ್ತಿರುತ್ತದೆ. ಪಾರ್ವತಿ – ಪರಮೇಶ್ವರರು ಅವನ ಭಕ್ತಿ ಕಂಡು ಮನದಲ್ಲಿ ಸಂತೋಷಗೊಂಡು ಕರುಳು ರಕ್ತ ದೇಹದಲ್ಲಿ ಸೇರಿಸಿ ನಿನಗೇನು ವರ ಬೇಕು ಎಂದು ಕೇಳುತ್ತಾರೆ. ಆಗ ಮಾಳಪ್ಪ ಬಡವರಿಗೆ ಭಾಗ್ಯ, ವರುಷಕ್ಕೊಮ್ಮೆ ನನಗೆ ನಿಮ್ಮ ದರ್ಶನ ಭಾಗ್ಯಬೇಕೆಂದು ಕೇಳುತ್ತಾನೆ. ಮಾಳಿಂಗರಾಯ ದೇಹತ್ಯಾಗ ಮಾಡಿದ ನಂತರವೂ ಶಿವ – ಪಾರ್ವತಿ  ಮಾಳಿಂಗರಾಯನಿಗೆ ದರ್ಶನ ನೀಡುತ್ತಾರೆ. ಪ್ರತಿ ವರ್ಷ ದೀಪಾವಳಿ ಅಮಾವಾಸ್ಯೆ ದಿನ ಹುಲಜಂತಿಯಲ್ಲಿ ಮಾಳಿಂಗರಾಯನ ಉತ್ಸವ ನಡೆಯುತ್ತದೆ. ಅಂದು ರಾತ್ರಿ ಹನ್ನೆರಡು ಗಂಟೆಗೆ ಶಿವ – ಪಾರ್ವತಿ ಮಾಳಿಂಗರಾಯನ ಸಮಾಧಿ ಸ್ಥಳಕ್ಕೆ ಬಂದು ಮಾಳಪ್ಪನಿಗೆ ಮಾತ್ರ ಭೇಟಿಯಾಗಿ ಅವನಿಗೆ ಪಟಗಾಸುತ್ತಿ ಮುಂಡಾಸ ಕೊಟ್ಟು ಹೋಗುತ್ತಾರೆ ಎಂಬ ನಂಬಿಕೆ ಇದೆ. ಈ ಮುಂಡಾಸ ದರ್ಶನ ಪಡೆಯಲು ಲಕ್ಷಾಂತರ ಜನ ಅಲ್ಲಿ ಸೇರುತ್ತಾರೆ.
ನಾರಾಯಣಪುರ ಪ್ರದೇಶಕ್ಕೆ ಒಮ್ಮೆ ಬರಗಾಲ ಬೀಳುತ್ತದೆ. ಪರಮೇಶ್ವರ ವೇಷ ಮರೆಸಿಕೊಂಡು ನಾರಾಯಣಪುರಕ್ಕೆ ಬರುತ್ತಾನೆ. ಮತ್ತು ಮಾಳಪ್ಪನಿಗೆ ಭೇಟಿಯಾಗುತ್ತಾನೆ. ಇವರಿಬ್ಬರ ಮಧ್ಯೆ ಮಳೆ ನಿರೀಕ್ಷೆ ಮಾಡುವ ವಿಷಯಕ್ಕೆ ಸಂಬಂಧಿಸಿದಂತೆ ಭಿನ್ನಾಭಿಪ್ರಾಯ ಉಂಟಾಗುತ್ತದೆ. ಮಾಳಪ್ಪ ನುಡಿದಂತೆಯೆ ಮಳೆಯಾಗುತ್ತದೆ. ಶಿವ ಹೇಳಿದ ಭವಿಷ್ಯ ಸುಳ್ಳಾಗುತ್ತದೆ. ಶಿವ ಸೋಲುತ್ತನೆ. ಅಥವಾ ಶಿಷ್ಯ ಮಾಳಪ್ಪನ ಕೀರ್ತಿ ಹಬ್ಬಲಿ ಎಂದು ಶಿವ ಸೋತಿರಲೂಬಹುದು. ಒಟ್ಟಿನಲ್ಲಿ ಈ ಕಾವ್ಯ ಗುರುವಿಗಿಂತ ಶಿಷ್ಯ ಹೆಚ್ಚಿನವ ಎಂದು ಹೇಳುತ್ತದೆ.
ಮಹಾರಾಷ್ಟ್ರ ಪ್ರದೇಶವನ್ನು ಆರನೆಯ ಶತಮಾನದವರೆಗೆ ಶೈವ ಮತದ ವಾಕಾಟಕರು ಆಳುತ್ತಿದ್ದರು. ಇದಕ್ಕಿಂತ ಮುಂಚೆ ಮೌರ್ಯರು ಈ ಪ್ರದೇಶವನ್ನಾಳುತ್ತಿದ್ದರು. ವಾಕಾಟಕರ ನಂತರ ಎಂಟನೆಯ ಶತಮಾನದವರೆಗೆ ಈ ಪ್ರದೇಶ ಬಾದಾಮಿ ಚಾಲುಕ್ಯರ ಆಡಳಿತಕ್ಕೊಳಪಟ್ಟಿತ್ತು. ಇವರು ಶೈವ ಪಾಲಿಸುತ್ತಿದ್ದರು ರಾಷ್ಟ್ರಕೂಟರು ಈ ರಾಜ್ಯವನ್ನಾಳಿದ್ದಾರೆ. ಇವರ ಆಳ್ವಿಕೆಯಲ್ಲಿ ಶೈವ ಮತ್ತು ಜೈನ ಧರ್ಮಗಳೆರಡೂ ಪ್ರಚಲಿತದಲ್ಲಿದ್ದವು. ರಾಷ್ಟ್ರಕೂಟರ ಕಾಲಕ್ಕೆ ವೇರೂಳದ ಗುಹಾಂತದೇವಾಲಯಗಳು ನಿರ್ಮಿಸಲ್ಪಟ್ಟವು. ಇವರ ಕಾಲದಲ್ಲಿ ಪ್ರಸಿದ್ಧ ಕೈಲಾಸ ಗುಹೆಯನ್ನು ಒಂದನೆಯ ಕೃಷ್ಣರಾಜ ಕೊರೆಸಿದ. ಅಲ್ಲಿ ಇನ್ನೊಂದು ಚಿಕ್ಕ ಗುಹಾಂತದೇವಾಲಯವಿದೆ. ಈ ದೇವಾಲಯಗಳಲ್ಲಿ ಅದ್ಬುತವಾದ ಶೈವ ವಿಗ್ರಹವಿದೆ. ಮತ್ತು ಶಿವನ ಲೀಲೆಗಳನ್ನು ತೋರಿಸುವ ಅನೇಕ ಚಿತ್ರಗಳನ್ನು ಕಲ್ಲಿನಲ್ಲಿ ಕೆತ್ತಿದ್ದನ್ನು ನೋಡಿದರೆ ಈ ಪ್ರದೇಶದಲ್ಲಿ ಶೈವ ಮತ ಅತ್ಯಂತ ಪ್ರಬಲವಾಗಿತ್ತು ಎಂಬುದು ಸ್ಪಷ್ಟವಾಗುತ್ತದೆ. ಈ ಪ್ರದೇಶವನ್ನಾಳಿದ ರಾಜರು ಮತ್ತು ಜನರು ಎಲ್ಲರೂ ಹೆಚ್ಚಾಗಿ ಶೈವ ಮತ ಪಾಲಕರಾಗಿದ್ದರೆಂಬುದು ತಿಳಿಯುತ್ತದೆ. ಪಂಢರಪುರ ಆದಿಕಾಲದಿಂದ ಹೆಸರಾದ ವೈಷ್ಣವ ಕೇಂದ್ರ. ಇಲ್ಲಿ ವಿಠ್ಠಲನು ಪಾಂಡುರಂಗನೆಂಬ ಹೆಸರಿನಿಂದ ಪ್ರಸಿದ್ಧನಾಗಿದ್ದ. ಆದರೆ ಈ ಪ್ರದೇಶದಲ್ಲಿ ಶೈವರು ಪ್ರಬಲರಾಗಿದ್ದರಿಂದ ಆ ಕಾಲಕ್ಕೆ ವೈಷ್ಣವ ಮತ ಬೆಳೆಯಲಿಕ್ಕೆ ಅವಕಾಶಗಳಿರಲಿಲ್ಲ. ಮುಂದೆ ಚಕ್ರಧರನಿಂದ ಹನ್ನೆರಡು ಅಥವಾ ಹದಿಮೂರನೆಯ ಶತಮಾನದಲ್ಲಿ ವೈಷ್ಣವ ಧರ್ಮ ಬೆಳೆಯಲಾರಂಭಿಸಿತು.
ಶೈವ ಧರ್ಮ ಪ್ರಬಲವಾಗಿದ್ದ ಈ ಪ್ರದೇಶಕ್ಕೆ ಉತ್ತರದಿಂದ ದಕ್ಷಿಣಕ್ಕೆ ಗೋರಖನಾಥ ಪಂಥವು ಬಂದು ಮಹಾರಾಷ್ಟ್ರದಲ್ಲಿ ತಮ್ಮ ಕೇಂದ್ರ ಸ್ಥಾಪಿಸಿರಬಹುದು. ತಾಂತ್ರಿಕ ಪಂಥಗಳು ಪೂರ್ವ ಭಾರತದಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ತಾಂತ್ರಿಕ ಪಂಥಗಳಿಗೆ ವಾಸಿಸಲು ನೀರು ಮತ್ತು ಬೆಟ್ಟದ ತಪ್ಪಲು ಪ್ರದೇಶಗಳು ಪ್ರಶಸ್ತ ಸ್ಥಳಗಳು. ಇಂಥ ಸ್ಥಳಗಳಲ್ಲೇ ಅವರು ಸಿದ್ಧಿ ಸಾಧನೆ ಮಾಡಿಕೊಳ್ಳುತ್ತಿದ್ದರು. ಹೀಗಾಗಿ ಅಸ್ಸಾಂ, ಪಶ್ಚಿಮ ಬಂಗಾಳ ಮುಂತಾದ ಜನವಸತಿಗೆ ಪೂರಕವಲ್ಲದ ಸ್ಥಳಗಳನ್ನು ಅವರು ಆಯ್ಕೆ ಮಾಡಿ ಕೊಂಡಿದ್ದರು. ಮಹಾರಾಷ್ಟ್ರ ಪ್ರದೇಶಕ್ಕೆ ಕಾಲಿಟ್ಟ ಗೋರಖನಾಥ ಪಂಥವು ನಿಶಾಚರ ಪ್ರದೇಶಗಳಲ್ಲಿ ತನ್ನ ನೆಲೆ ಸ್ಥಾಪಿಸಿಕೊಂಡಿರಬಹುದು. ಮಹಾರಾಷ್ಟ್ರದ ಪ್ರದೇಶ ಅನೇಕ ಬೆಟ್ಟ ಗುಡ್ಡಗಳಿಂದ ಕೂಡಿದೆ. ಈ ಪ್ರದೇಶದ ಅನೇಕ ಗುಡ್ಡಗಳಲ್ಲಿ ಗುಹೆಗಳು ಇವೆ. ಕಾರ್ತಿ, ಕನ್ನೇರಿ, ನಾಸಿಕೆ, ಎಲಿಫೆಂಟ್‌, ಅಜಂತಾ ಎಲ್ಲೋರಾ ಮುಂತಾದ ಗುಹೆಗಳಲ್ಲಿ ಈ ಗೋರಖನಾಥ ಪಂಥ ನೆಲೆಗೊಂಡಿರಬಹುದು.
ಈ ಪಂಥಕ್ಕೆ ಗೋರಖನಾಥ ಮೂಲ ಪುರುಷ. ಇವನ ಜೊತೆ ಏಳುನೂರು ಜನ ಅನುಯಾಯಿಗಳಿದ್ದರೆಂಬುದು ತಿಳಿಯುತ್ತದೆ. ಇವರು ಸಿದ್ಧ ವೈದ್ಯದ ಪಂಡಿತರೂ ಆಗಿದ್ದರು. ಇವರು ಮಾಟ, ಮಂತ್ರ, ಮೋಡಿ, ಪವಾಡ ಮಾಡುವುದರಲ್ಲಿ ನಿಪುಣರು. ಇವರು ಸಾಧಿಸಿದ ಸಿದ್ಧಿಯ ಮೂಲಕ ಅನೇಕ ಪವಾಡಗಳನ್ನು ಮಾಡುತ್ತ ಜನರನ್ನು ಆಕರ್ಷಿಸುತ್ತಿದ್ದರು. ಸಮಾಜದ ಕೆಳವರ್ಗದ ಜನರೇ ಹೆಚ್ಚಾಗಿ ಇವರ ಪ್ರಭಾವಕ್ಕೊಳಗಾಗಿ, ಆ ಪಂಥವನ್ನು ಸೇರಿರಬೇಕು. ಮಹಾರಾಷ್ಟ್ರದ ಗುಡ್ಡಗಾಡು ಪ್ರದೇಶಗಳಲ್ಲಿ ಪಶುಪಾಲನೆಯಲ್ಲಿ ನಿರತರಾದ ಸಮುದಾಯವೂ ಇವರ ಆಕರ್ಷಣೆಗೊಳಗಾಗಿ ತಮ್ಮ ಸಮುದಾಯದ ಸಾಂಸ್ಕೃತಿಕ ವೀರರನ್ನು ಗೋರಖನಾಥ ಪಂಥದ ಸಿದ್ಧರಂತೆ ಪ್ರಕಟಪಡಿಸಿರಬೇಕು. ಮತ್ತು ನಮ್ಮಲ್ಲಿರುವ ಈ ಪಶು ಸಂಪತ್ತಿಗೆ ಸಿದ್ಧರೇ ಕಾರಣರು ಎಂಬ ಪ್ರಜ್ಞೆ ಪಶುಪಾಲಕರಲ್ಲಿ ಬೆಳದಿರಬೇಕು.
‘ಮಹಾರಾಷ್ಟ್ರದ ಖಾನದೇಶ ಜಿಲ್ಲೆಯ ವಾಘ್ಲೆಯಲ್ಲಿ ಇರುವ ಯಾದವ ಸೇವುಣ ಚಂದ್ರನ ಕಾಲದ (ಕ್ರಿ. ಶ. ೧೦೬೯) ಸಿದ್ಧೇಶನಾಥ ಅಥವಾ ಸಿದ್ಧೇಶ್ವರ ಗುಡಿಯು ನಾಥ ಪಂಥದ ಪ್ರಸಿದ್ಧ ಶಿವಾಲಯವಾಗಿರಬೇಕು. ಖಾನದೇಶ, ಅಹಮ್ಮದನಗರ ಮತ್ತು ನಾಶಿಕ ಜಿಲ್ಲೆಗಳಲ್ಲಿ ಹಳೆಯ ದೇವಾಲಯಗಳಿವೆ. ಇವು ೧೦-೧೩ನೇ ಶತಮಾನದ ಮಧ್ಯದಲ್ಲಿ ಯಾದವರ ಅಧಿಪತ್ಯದಲ್ಲಿ ಕಟ್ಟಲ್ಪಟ್ಟಿವೆ. ಅವುಗಳಲ್ಲಿ ಶಿವಾಲಯಗಳೆ ಹೆಚ್ಚಾಗಿವೆ. ಮಹಾಮಾರಿ, ಪಾರ್ವತಿ, ಮಹಿಷಾಸುರ ಮರ್ದಿನಿ, ಮಹಾಕಾಳಿ, ಗಣಪತಿ, ಮಲ್ಲಿಕಾರ್ಜುನ, ನಟೇಶ್ವರ ಮತ್ತು ಲಿಂಗಗಳು ಪೂಜೆಯ ವಿಗ್ರಹಗಳು. ಅಲ್ಲಲ್ಲಿ ನರಸಿಂಹ ವರಾಹಾದಿ ವಿಷ್ಣು ವಿಗ್ರಹಗಳು ಕಂಡರೂ ಅವು ಅಂಗದೇವತೆಗಳಾಗಿ ಪ್ರತಿಷ್ಠಾಪಿಸಲ್ಪಟ್ಟಿವೆ’ (ಕನ್ನಡ ಸಾಹಿತ್ಯ ಪರಿಷತ್‌ ಪತ್ರಿಕೆ, ಸಂ : ೩೩-೩೪;೧೯೪೮-೪೯) ಈ ಎಲ್ಲ ಅಂಶಗಳನ್ನು ಗಮನಿಸಿದಾಗ ಮಹಾರಾಷ್ಟ್ರದಲ್ಲಿ ನಾಥ ಪಂಥ ಹತ್ತನೆಯ ಶತಮಾನದಲ್ಲಿತ್ತು ಎಂಬುದು ತಿಳಿಯುತ್ತದೆ.
ಗೋರಖನಾಥ ಪಂಥದ ಸಿದ್ಧರು ತಾವು ಸಿದ್ಧಿಸಿದ ನಾಗಬೆತ್ತವನ್ನು ಕೈಯಲ್ಲಿಟ್ಟುಕೊಂಡೇ ಸುತ್ತುತ್ತಿದ್ದರು. ಈ ಕಾವ್ಯದಲ್ಲಿ ಮಾಳಿಂಗರಾಯ ನಾಗಸರ್ಪವನ್ನು ಬೆತ್ತವಾಗಿ ಪಡೆದುಕೊಳ್ಳುವ ಪ್ರಸಂಗವಿದೆ. ಮಾಳಪ್ಪ ಚಿಕ್ಕವನಿದ್ದಾಗ ಗೆಳೆಯರೊಂದಿಗೆ ಆಟವಾಡುತ್ತಿದ್ದ ಸರ್ಪವೊಂದು ಗೆಳೆಯನಿಗೆ ಕಚ್ಚುತ್ತದೆ. ಮಾಳಪ್ಪ ಸರ್ಪವನ್ನು ಕೈಯಲ್ಲಿ ಹಿಡಿದು ತನ್ನ ಕಣ್ಣನಿಂದ ಕಿಡಿಕಾರಿ ಅದರ ಸೊಕ್ಕು ಮುರಿದು ನಾನು ದೊಡ್ಡವನಾದ ಮೇಲೆ ನಾಗಬೆತ್ತವಾಗಿರಬೇಕು ಎಂದು ಆಜ್ಞೆ ಮಾಡುತ್ತಾನೆ. ಗೋರಖನಾಥ ಪಂಥದ ನಾಗನಾಥ ಮಹಾರಾಷ್ಟ್ರದಲ್ಲಿ ದೈವವಾಗಿದ್ದಾನೆ. ಸೊಲ್ಲಾಪುರ ಜಿಲ್ಲೆಯ ಬತ್ತಿಸಿರಾಳ ಮತ್ತು ವಡವಾಳದಲ್ಲಿ ಇವನ ದೇವಸ್ಥಾನಗಳಿವೆ. ಜನ ಇವನನ್ನು ಪೂಜಿಸುತ್ತಾರೆ.
ಈ ಕಾವ್ಯದಲ್ಲಿ ಬರುವ ಸೋನಾರ ಸಿದ್ಧನನ್ನು ಎಳುತಲೆ ಗುರು ಸೋನಾರಿ ಸಿದ್ಧ, ಕಾಲಭೈರವನಾಥ ಗೌಡಬಂಗಾಲ ಜೋಗಿ ಎಂದು ಕರೆದಿದ್ದಾರೆ. ಈ ಸಿದ್ಧನ ಮಠ ಸಿರಣಾಂದ್ಗಿಯಲ್ಲಿದೆ. ಈ ಸಿದ್ಧರು ಬಂಗಾಳ ಪ್ರದೇಶದಿಂದ ಮಹಾರಾಷ್ಟ್ರಕ್ಕೆ ಬಂದಿರಬಹುದು. ಸೋನಾರ ಸಿದ್ಧನೇ ಈ ಸಮುದಾಯದ ಮೂಲ ಗುರುವಾಗಿ ಚಿತ್ರಿತನಾಗಿದ್ದಾನೆ. ಈ ಕಾವ್ಯದ ಪ್ರತಿ ಹಂತದಲ್ಲೂ ಈ ಸೋನಾರ ಸಿದ್ಧ ಭೆಟ್ಟಿಯಾಗಿ ಮಾರ್ಗದರ್ಶನ ಮಾಡುತ್ತಾನೆ. ಅವರನ್ನು ಪರೀಕ್ಷೆಗೊಳಪಡಿಸುತ್ತಾನೆ. ಈ ಸಿದ್ಧನ ವೇಷಭೂಷಣಗಳನ್ನು ಈ ಕಾವ್ಯ ಚಿತ್ರಿಸಿದೆ. ‘ಈ ಸಿದ್ಧ ಕಿನ್ನರಿ ಕಿರಿ ಜಡಿ ಕಟ್ಟಿದ ಕ್ಯಾಮಿ ಬಣ್ಣದ ಕಂತಿ ತೊಟ್ಟಿದ್ದ. ಬಣ್ಣದ ಜೋಳಿಗೆ ಹಾಕಿದ್ದ. ಬಂಗಾರದ ಸಿಂಗನಾಥನ್ನು ಜೋಳಿಗಿ ಒಳಗ ಇಟ್ಟಿದ್ದ ರುಮ್ಮು ಚೂರಿ ಬಗಲಾಗ ಹಿಡಿದಿದ್ದ ಶಂಖಾ, ತ್ರಿಶೂಲಾ, ಕಿನ್ನರಿ ಕಾಯಿ ಅವನಲ್ಲಿತ್ತು’ ಎಂದು ಹೇಳುತ್ತದೆ. ಈ ಸಿದ್ಧರು ಹಿಪ್ಪಿಸಾರಂಗಗುಡ್ಡ, ಶಾಡಬಾಬಾನ ಗುಡ್ಡದಲ್ಲಿ ವಾಸಿಸುತ್ತಿದ್ದರು. ಪಶುಪಾಲನೆಯಲ್ಲಿ ತೊಡಗಿಸಿಕೊಂಡಿದ್ದ ತುಕ್ಕಪ್ಪ, ಸೋಮರಾಯ, ಕಣ್ಣವ್ವ, ಜಕ್ಕಪ್ಪ, ಮಾಳಪ್ಪ ಇವರೂ ಹೆಚ್ಚಾಗಿ ಗುಡ್ಡಗಾಡು ಪ್ರದೇಶಗಳಲ್ಲಿಯೇ ಕಾಲಕಳೆಯುತ್ತಿದ್ದರು. ಬಿಲ್ಲಾಲಗುಡ್ಡ, ನಾಥೇಪೂತೆ, ಹಿಪ್ಪಿಸಾರಂಗಗುಡ್ಡ, ಕರಸುಂಡಿಬೆಟ್ಟ, ಸಂಗಮನಾಥ ಮುರಿ, ಬಾಲಿಗುಬ್ಬಿ, ಬಂಗಾರ ಕಿಣಗಿ, ನಿಟ್ಟೂರು, ನೊಲಂಗಾ, ಹಾಲಹವಲಿ, ಶಾಲಬಿದರಿ, ಶಾಡಬಾಬಾನಗುಡ್ಡ ಮುಂತಾದವುಗಳೆಲ್ಲ ಕಾಡು ಬೆಟ್ಟಗಳಿಂದ ಕೂಡಿದ ಸ್ಥಳಗಳು. ಈ ಸ್ಥಳಗಳಲ್ಲಿ ಸಿದ್ಧರು ಈ ಪಶುಪಾಲಕರಿಗೆ ಭೆಟ್ಟಿಯಾಗುವ ಮತ್ತು ಪಶುಪಾಲಕರು ಹೆಜ್ಜೆ ಹೆಜ್ಜೆಗೂ ಈ ಸಿದ್ಧರು ಸಮೂಹ ಸ್ಮರಿಸುವುದನ್ನು ಗಮನಿಸಿದರೆ, ಪಶುಪಾಲಕರ ಮೇಲೆ ಸಿದ್ಧರು ಅತ್ಯಂತ ಗಾಢವಾದ ಪ್ರಭಾವ ಬೀರಿದ್ದರು ಎಂಬುದು ಸ್ಪಷ್ಟವಾಗುತ್ತದೆ. ಈ ಪ್ರದೇಶದ ಪಶುಪಾಲಕರು ಶೈವಾರಾಧಕರಾಗಿದ್ದರು. ಅವರನ್ನ ಈ ಪಂಥದ ಸಿದ್ಧರು ಪತ್ತಷ್ಟು ಪ್ರಬಲಗೊಳಿಸಿರಬೇಕು. ಮಾಳಿಂಗರಾಯ ಕಾವ್ಯ ಗೋರಖನಾಥ ಪಂಥದ ಹಿನ್ನಲೆಯಲ್ಲಿ ರೂಪ ಪಡೆದುಕೊಂಡಿದೆಯೊ ಅಥವಾ ಕಾವ್ಯ ಕಟ್ಟು ಹಂತದಲ್ಲಿ ಈ ನಾಥ ಪರಂಪರೆ ಪ್ರಭಾವ ಬೀರಿರಬಹುದೆ ಎಂಬುದರ ಬಗೆಗೆ ಸಂಶೋಧನೆ ಚರ್ಚೆಗಳಾಗಬೇಕಾಗಿದೆ.
            ಈ ಶಾಡಬಾಬಾನ ಗುಡದಲ್ಲಿ
ಆ ಮುಂದ ಕಾಣು ಬೆಟ್ಟದಲ್ಲಿ
ನೀನು ಗರಡಿನ ಮನಿ ತಯಾರ ಮಾಡಂತ ಹೇಳ್ದಾs
ಸೋಮರಾಯ ತನ್ನ ಕೈಯಲ್ಲಿ ಇರತಕ್ಕಂತಾ
ರಾಯಬಾರಿ ಬಡಗಿನ್ನ ಹಿಡಿದು
ಆ ಗರಡಿನ ಮನಿಗಳ ತಗದಾ
ಆ ಸಮಯದಲ್ಲಿ
ಗೌಡ ಬಂಗಾಲಿ ಜೋಗಿ
ಸೋನಾರ ಸಿದ್ಧ ಭೈರಿ ಇದ್ದಂತವರು
ಆ ಸೋಮರಾಯನಿಗೆ
ಬಾವಾನ ಬಂಡೀ ವಿದ್ಯಾ ಕಲಿಸಿದರು…..
            ಶಾಡಬಾಬಾನ ಗುಡಾದಾಗ ಅಲ್ಲೀs
ಗೋರುಖ ವಿದ್ಯಾ ಕಲತರ ಅಲ್ಲೀs
ಗುರುವ ಸೋನಾರ ಸಿದ್ಧನ ಬಲ್ಲೀs….. .
ಶಾಡಬಾಬಾನ ಗುಡ್ಡದಲ್ಲಿ ಸೋನಾರ ಸಿದ್ಧ ಸೋಮರಾಯ, ಜಕ್ಕಪ್ಪ ಮತ್ತು ಮಾಳಪ್ಪನಿಗೆ ಗೋರುಖ ವಿದ್ಯೆ ಹೇಳಿಕೊಟ್ಟಿದ್ದ ಎಂಬುದನ್ನು ಮೇಲಿನ ಪದ್ಯ ಸ್ಪಷ್ಟವಾಗಿ ಹೇಳುತ್ತದೆ. ಗೋರುಖ ವಿದ್ಯೆ ಕಲಿತು ಆ ಮೂಲಕ ಮಾಳಪ್ಪ, ಜಕ್ಕಪ್ಪ ಪವಾಡಗಳನ್ನು ಮಾಡುತ್ತ ಶಿಷ್ಯರನ್ನು ಸಂಪಾದಿಸಸಿದ್ದರು ಎಂಬುದು ಸ್ಪಷ್ಟ. ಅದಕ್ಕಾಗಿ ಮಾಳಪ್ಪನನ್ನು ‘ಸಿದ್ಧ ಮಾಳಪ್ಪ, ಸಿದ್ಧ ಸಿದ್ಧರಲ್ಲಿ ಹೆಚ್ಚಿನ ಸಿದ್ಧ’ ಎಂದು ಕರೆದಿದ್ದಾರೆ. ಮಾಳಪ್ಪ, ಜಕ್ಕಪ್ಪ ಮಾಡಿರುವ ಎಲ್ಲ ಪವಾಡಗಳ ಹಿಂದೆ ಗೋರುಖ ವಿದ್ಯೆ ಅಡಗಿದೆ. ಮಾಳಪ್ಪ, ಜಕ್ಕಪ್ಪ ಗೋರಖನಾಥ ಪಂಥಕ್ಕೆ ಸೇರಿದವರಾಗಿರಬಹುದು. ಪಶುಪಾಲಕರು ಸೋನಾರ ಸಿದ್ಧನನ್ನು ಕಂಡರೆ ಅಂಜುತ್ತಿದ್ದರು. ಸಿದ್ಧರು ಹೇಳಿದ ಕೆಲಸಗಳನ್ನು ಮಾಡದಿದ್ದರೆ ನಮ್ಮನ್ನು ಕಷ್ಟಕ್ಕೆ ಗುರಿಮಾಡಬಲ್ಲರು ಎಂದು ತಿಳಿದುಕೊಂಡಿದ್ದರು. ಈ ಸಿದ್ಧರು ಅವಗುಣಗಳನ್ನು ಬೆಳೆಸಿಕೊಂಡಿದ್ದರು.
ಅಲ್ಲದವುಗುಣ ದೇವರುs
ಸ್ವಾಮಿಘಾತಕ ದೇವರs
ಜೀವಕ ಮುಣುಗು ದ್ಯಾವರ
ಗಾರುಡಿಗಿ ವಿದ್ಯಾ ಗಾಂಜಿಖೋರs
ದಂದಲ್‌ ಖೋರ್ ದೇವರದಾನs….. .
ಎಂಬುದನ್ನು ಈ ಪದ್ಯ ತಿಳಿಸುತ್ತದೆ.
‘೧೨ನೇ ಶತಮಾನಕ್ಕೆ ವೈಷ್ಣವರಲ್ಲಿ ಮೊದಲು ಮಹಾನುಭವ ಪಂಥ ಹುಟ್ಟಿತು. ಈ ಪಂಥವನ್ನು ಚಕ್ರಧರ ಹುಟ್ಟುಹಾಗಿದೆ. ಚಕ್ರಧರ ಮಹಾರಾಷ್ಟ್ರದಲ್ಲೆಲ್ಲ ಸಂಚರಿಸಿದ. ಇವನು ದೇವಗಿರಿ ಯಾದವ ರಾಜರ ಆಶ್ರಯವನ್ನು ಪಡೆದುಕೊಂಡ. ಮಹಾನುಭವ ಪಂಥದ ನಂತರ ನಾಥಪಂಥ ಹುಟ್ಟಿತು. ನಾಥ ಪಂಥದ ಹರಿಕಾರನೇ ಆದಿನಾಥ. ಈ ನಾಥಪಂಥವನ್ನು ಮತ್ಸೇಂದ್ರನಾಥ, ಗೋರಕ್ಷಕನಾಥ, ಗಹಿನೀನಾಥ, ನಿವೃತ್ತಿನಾಥ ಮತ್ತು ಜ್ಞಾನದೇವ ಮುಂದುವರೆಸುತ್ತಾರೆ. ಜ್ಞಾನದೇವನ ಕಾಲದಿಂದ ವೈಷ್ಣವ ಮತ ಚೇತರಿಸಿಕೊಳ್ಳುತ್ತದೆ. ಜ್ಞಾನದೇವ ಮಹಾರಾಷ್ಟ್ರ ಮತ್ತು ಕರ್ನಾಟಕದ ಗಡಿ ಭಾಗದ ಜನರ ಮತ್ತು ಸಂತ ಪರಂಪರೆಯ ಮೇಲೆ ವಿಶೇಷ ಪ್ರಭಾವ ಬೀರುತ್ತಾನೆ. ಇವನ ಸಮಕಾಲೀನ ನಾಮದೇವ, ಜನಾಬಾಯಿ, ಏಕನಾಥ, ದಾಸೋಪಂಥ, ತುಕಾರಾಮ, ರಾಮದಾಸ ಮುಕ್ತೇಶ್ವರ, ಮೊರೋಪಂಥ ಮೊದಲಾದ ಸಂತರು ‘ಜ್ಞಾನದೇವನನ್ನು ಜ್ಞಾನದ ಆಗರವೆಂದು ಗುರುಭಕ್ತಿಯಿಂದ ಹೊಗಳುತ್ತಾರೆ’ ಸಂತರು ಮಹಾರಾಷ್ಟ್ರದಲ್ಲಿ ವರ್ಣಾಶ್ರಮಗಳ ಕಠೋರವಾದ ಕಟ್ಟುನಿಟ್ಟುಗಳನ್ನು ಅಳಿಸಿ ಅದ್ವೈತದ ತಳಹದಿಯ ಮೇಲೆ ಭಕ್ತಿಯ ಮಂಟಪವನ್ನು ಕಟ್ಟಿದರು.
ಮಹಾನುಭವ ಮತ್ತು ನಾಥ ಪಂಥಕ್ಕಿಂತ ಮೊದಲು ಪಂಢರಪುರದಲ್ಲಿ ‘ವಾರಕಾರಿ’ ಪಂಥವಿತ್ತು. ಈ ಪಂಥವು ಪ್ರಬಲವಾಗಿತ್ತು. ಇದು ಭಾಗವತ ಸಂಪ್ರದಾಯಕ್ಕೆ ಸೇರಿದ್ದರೂ ಅದ್ವೈತೋಪಾಸನೆ ಇದರ ಮುಖ್ಯ ಗುರಿ. ಶ್ರೀಕೃಷ್ಣ-ಪಾಂಡುರಂಗ ಇವರ ಆರಾಧ್ಯ ದೇವತೆ. ಜ್ಞಾನದೇವ ನಾಥಪಂಥದ ಕೃಷ್ಣಭಕ್ತ. ಹೀಗಾಗಿ ಈ ಪಂಥದ ಮೇಲೆ ಅವನಿಗೆ ಹೆಚ್ಚು ಗೌರವವಿತ್ತು.
ವೈಷ್ಣವ ಧರ್ಮದ ಜನಪ್ರಿಯತೆಯ ಪ್ರಭಾವ ಈ ಕಾವ್ಯದ ಮೇಲಾಗಿದೆ. ಮಾಳಿಂಗರಾಯ ಪಾಂಡವರ ಕೋಟೆಗೆ ಹೋಗಿ ಕೋಟೆಯನ್ನು ಭೇದಿಸಿ ಅಲ್ಲಿರುವ ಹೂವು ಕಾಯಿಗಳನ್ನು ತರುವ ಮತ್ತು ಧರ್ಮರಾಜನಿಗೆ ಬುದ್ಧಿವಾದ ಹೇಳುವುದನ್ನು ಇಲ್ಲಿ ಸಾಂಕೇತಿಕವಾಗಿ ಬಳಸಿದ್ದಾರೆ. ಭಕ್ತಿ ಪಂಥದ ಚಳುವಳಿಯಿಂದ ಶೈವ ಧರ್ಮದ ಬಂಧ ಸಡಿಲವಾಯಿತು. ಮಹಾಭಾರತದ ಮತ್ತು ಜನಪದ ಕಥೆಗಳು ಧರ್ಮರಾಜ ಸತ್ಯ ನ್ಯಾಯ ಧರ್ಮಕ್ಕಾಗಿ ಹೋರಾಡಿದ ವ್ಯಕ್ತಿ ಎಂದು ಚಿತ್ರಿಸುವೆ. ಧರ್ಮರಾಜ ಯಾವ ತಪ್ಪನ್ನು ಮಾಡಿದವನಲ್ಲ. ಇಲ್ಲಿ ಧರ್ಮರಾಜನಿಗೆ ಮಾಳಿಂಗರಾಯ ಹೊಯ್ಕಳ (ಭವಿಷ್ಯ) ಹೇಳುವುದನ್ನು ಮತ್ತು ಧರ್ಮರಾಜ ಸಿದ್ಧರನ್ನು ಬಂಧಿಸಿಟ್ಟಿದ್ದ ಎಂದು ಚಿತ್ರಿಸಿರುವುದನ್ನು ಗಮನಿಸಿದಾಗ, ಧರ್ಮರಾಜ ಶ್ರೀಕೃಷ್ಣನ ಭಕ್ತ. ವೈಷ್ಣವ ಮತ ಪಾಲಕ ಎಂಬ ಕಾರಣದಿಂದಲೊ ಅಥವಾ ಧರ್ಮರಾಜನ ಸ್ವಭಾವಗಳನ್ನುಳ್ಳ ವೈಷ್ಣವ ಪಂಥ ಆರಾಧಿಸುವ ರಾಜ ಅಥವಾ ಮಾಂಡಳಿಕ ಆ ಪ್ರದೇಶದಲ್ಲಿದ್ದಿರಬಹುದು. ಅವನು ಪವಾಡ ಪುರುಷರಂತೆ ಜನರನ್ನು ಸೆಳೆಯುವ ಸಿದ್ಧರನ್ನು ಬಂಧಿಸಿರಬಹುದು. ‘ಹುಳು ಮುಟ್ಟದ ಹೂವು ಕಾಯಿ’ ಎಂದರೆ ಶ್ರೇಷ್ಠರು ಬಳಸುವ ವಸ್ತುಗಳು ಎಂದು ಅರ್ಥೈಸಿಕೊಳ್ಳಬಹುದು. ಅಂತಹ ಶ್ರೇಷ್ಠ ಹೂ ಕಾಯಿಗಳನ್ನು ತರಲು ಹೋದ ಶೈವ ಮತದ ಮಾಳಪ್ಪ, ಸಿದ್ಧರನ್ನು ಬಿಡಿಸಿ ಆ ರಾಜನ ಸೊಕ್ಕು ಮುರಿದು, ಮುಂದಿನ ಆಗು-ಹೋಗುಗಳು ಬಗೆಗೆ ಅವನಿಗೆ ತಿಳಿಸಿ ಬಂದಿರಬೇಕು ಎಂಬ ಅಭಿಪ್ರಾಯವನ್ನು ತಾಳಬಹುದು.
ಭಕ್ತಿಪಂಥದ ಚಳುವಳಿ ಅದರ ಮೂಲಕ ವೈಷ್ಣವ ಧರ್ಮ ಮತ್ತು ವಿಠ್ಠಲನ ಕಡೆಗೆ ಸಾಗಿದ ಸಂತರು ಮತ್ತು ಸಮಾಜದ ಎಲ್ಲ ಕೆಳ ಮತ್ತು ಮೇಲ್ಜಾತಿ ವರ್ಗದ ಭಕ್ತರ ಸಮೂಹ ಪಂಢರಪುರಕ್ಕೆ ಬರಲಾರಂಭಿಸಿತು. ಶೈವ ಧರ್ಮ ಅದನ್ನು ಸಹಿಸಲಿಲ್ಲ. ಆ ಸಂದರ್ಭದಲ್ಲಿ ಶೈವಮತ ವಿಠ್ಠಲನನ್ನು ಕೌತುಕ ದೃಷ್ಟಿಯಿಂದ ನೋಡಿದರೂ ಸಾಕು. ಭಕ್ತಿಪಂಥದ ಮೂಲಕ ಪುನರುತ್ಥಾನ ಪಡೆದ ಪಂಢರಪುರದ ವಿಠ್ಠಲನನ್ನು ಮಾಳೀಂಗರಾಯನ ಮೂಲಕ ಶಿವನ ಶಿಷ್ಯನನ್ನಾಗಿ ರೂಪಿಸಿದ್ದಾರೆ. ಶೈವಮತಕ್ಕೆ ವಿಠ್ಠಲನಿಗಿಂತ ಶಿವನೇ ಶ್ರೇಷ್ಠ ಎಂಬುದನ್ನು ವ್ಯಕ್ತಪಡಿಸಬೇಕಾಗಿತ್ತು. ಅದನ್ನು ಈ ಕಾವ್ಯದಲ್ಲಿ ಸಾಧಿಸಿದೆ.
            ಹರಿಯು ಇದ್ದರ ಸಹಿತ
ಗುರು ಬೇಕೋ ಅವಗs
ಭವಕ ಬಂದ ಮ್ಯಾಲೀs
ಸದ್ಗುರವಿನ ಹೊರತs
ಸುಖಾ ಸಿಗುವುದಿಲ್ಲೋs
ಸರವ ಲೋಕದಲ್ಲೀs
ಹತ್ತು ಅವತಾರ ತಾಳಿದ ವಿಷ್ಣು
ಭೂಮಂಡಲದಲ್ಲೀs
ಪ್ರತ್ಯೇಕವತಾರದಲ್ಲಿ ಒಬ್ಬೊಬ್ಬ ಗುರುವಿನ
ಪಡಕೊಂಡೊ ಕ್ಷಣದಲ್ಲೀss …..
            ಸಿದ್ಧರಲ್ಲಿ ಸಿದ್ಧಾ ಹೆಚ್ಚಿನ ಸಿದ್ಧs
ಬೀಜಗುಂತಿ ಮ್ಯಾಲೀss
ಅವನ ಹಂತೇಲಿ ಹೋಗ್ಬೇಕೊ ಅಲ್ಲೀs
ಬೀಜಗುಂತಿ ಮ್ಯಾಲೀs
ಅವನ ಹಂತೇಲಿ ಹ್ವಾದರs
ಗುರು ನನಗ ಭೆಟ್ಟಿಯಾದಾನಲ್ಲೀ …..
ಹರಿ ಬೆಳೆಯಲಿಕ್ಕೆ ಹರನ ಅವಶ್ಯಕತೆ ಇದೆ. ಹರ ನೇರವಾಗಿ ಹರಿಯ ಕೈಗೆ ಸಿಗುವಂತವನಲ್ಲ ಹರಿಯು ಹರನನ್ನು ಭೆಟ್ಟಿಯಾಗಬೇಕಾದರೆ ಅವನ ಶಿಷ್ಯನ ಮೂಲಕವೇ ಬರಬೇಕು ಎಂಬುದನ್ನು ಹೇಳುತ್ತದೆ. ಪಾಂಡುರಂಗ ಹುಲಜಂತಿಗೆ ಬ್ರಾಹ್ಮಣ ವೇಷದಲ್ಲಿ ಬರುತ್ತಾನೆ. ಮಾಳಿಂಗರಾಯನ ನಾಲ್ಕು ಮಕ್ಕಳು ಅನ್ನ ಮತ್ತು ವಸ್ತ್ರದಾನ ಮಾಡುವುದರಲ್ಲಿ ಮಗ್ನರಾಗಿರುತ್ತಾರೆ. ಪಾಂಡುರಂಗ ನನಗೆ ಅನ್ನ, ವಸ್ತ್ರದಾನಗಳು ಬೇಕಾಗಿಲ್ಲ
            ಚಿನ್ನದಾನ ಜ್ಞಾನದಾನ ಇದ್ದರ ತಮ್ಮಾs
ದಾನ ಮಾಡಿರಿ ಇಲ್ಲೀss …..
ಎಂದು ಕೇಳುತ್ತಾನೆ. ಮಾಳಿಂಗರಾಯನ ಮಕ್ಕಳು ನಮ್ಮ ತಂದೆಯ ಹತ್ತಿರ ಹೋಗಿ ಅಲ್ಲಿ ನೀವು ಕೇಳುವ ಚಿನ್ನ ಮತ್ತು ಜ್ಞಾನದಾನ ಸಿಗುತ್ತದೆ ಎಂದು ಹೇಳುತ್ತಾರೆ. ಪಾಂಡುರಂಗ ಮಾಳಪ್ಪನಿದ್ದಲ್ಲಿಗೆ ಹೋಗುತ್ತಾನೆ. ಮಾಳಪ್ಪನಿಗೆ ವಿಷಯ ತಿಳಿದು ಪಾಂಡುರಂಗನ ಹತ್ತಿರ ಹೋಗಿ ಕಾಲು ಹಿಡಿದುಕೊಳ್ಳುತ್ತಾನೆ. ಕಾಲು ಬಿಡು ಎಂದರೂ ಮಾಳಪ್ಪ ಬಿಡುವುದಿಲ್ಲ.
            ನಿನ್ನ ಹಸ್ತ ನನ್ನ ತೆಲಿಮ್ಯಾಲ ಇಟ್ಟರೆs
ಪಾದ ಬಿಡ್ತೀನಿಲ್ಲೀs …..
ಎಂದಾಗ ವಿಠ್ಠಲ ಮಾಳಪ್ಪನ ತಲೆಯ ಮೇಲೆ ಹಸ್ತ ಇಡುತ್ತಾನೆ.
ಕಲಿಯುಗದಲ್ಲಿ ನಂದು ನಿಂದು ಭೇಟಿ
ದೀಪಾವಳಿ ಹಬ್ಬದಲ್ಲೀss
ಕಾಲಾನುಕಾಲಾ ವಂಶಪರಂಪರಾs
ಭೇಟಿಯಾಗುದಿಲ್ಲೀss …..
ಎಂದು ಪಾಂಡುರಂಗ ಮಾಳಪ್ಪನಿಗೆ ಹೇಳುತ್ತಾನೆ. ಬೊಬ್ಬಲಿವನದಲ್ಲಿ ಮಾಳಪ್ಪನ ಭೆಟ್ಟಿಯ ಕುರುಹುಗಾಗಿ ನೆಲೆಸುತ್ತಾನೆ. ಹುಲಜಂತಿಯಲ್ಲಿ ಮಾಳಪ್ಪನ ಸಮಾಧಿ ಹತ್ತಿರ ವಿಠ್ಠಲನ ಚಿಕ್ಕ ದೇವಸ್ಥಾನವಿದೆ. ಪಾಂಡುರಂಗ ಮಾಳಪ್ಪನ ಭಕ್ತಿ ಪರೀಕ್ಷಿಸಲು ತನಗೊಬ್ಬನಿಗೆ ಮಾಡಿರುವ ಅಡಿಗೆಯಲ್ಲಿ ಊರ ಜನರೆಲ್ಲರಿಗೂ ಊಟಕ್ಕೆ ಹಾಕು ಎಂದು ಮಾಳಪ್ಪನಿಗೆ ಹೇಳುತ್ತಾನೆ. ಪಾಂಡುರಂಗನ ಅಪೇಕ್ಷೆಯಂತೆ ಊರವರಿಗೆಲ್ಲ ಊಟ ಹಾಕಿ ತನ್ನಲ್ಲಿದ್ದ ಗುರುಭಕ್ತಿಯನ್ನು ತೋರಿಸುತ್ತಾನೆ. ಊರ ಜನರೆಲ್ಲ ಊಟ ಮಾಡಿದರೂ ಇನ್ನೂ ಅಡಿಗೆ ಉಳಿದಿರುತ್ತದೆ. ಮಾಳಪ್ಪ ಮಕ್ಕಳನ್ನು ಕರೆದು ‘ಉಳಿದು ಎಡಿ ಇದು ಎಂಜಲಾಯ್ತುಂತ’ ಹೇಳಿ ಅದನ್ನು ನೀರಿನಲ್ಲಿ ಹಾಕಿಸಿ
            ಮತ್ತೊಮ್ಮೆ ಸಾಮಾನ ತರಿಸೀs
ಪಂಚಾಮೃತ ಅಡಗಿಯ ಮಡ್ಸ್ಯಾರಾs ….. .
ಎಂದು ಹೇಳುವ ಮೂಲಕ ಇಲ್ಲಿ ವೈದಿಕರ ಮಂಡಿವಂತಿಕೆ ಬಗೆಗೆ ಮಾಳಪ್ಪ ಅರಿತುಕೊಂಡಿರುತ್ತಾನೆ.
ಪಾಂಡುರಂಗ ಊಟ ಮಾಡಿ ಮಾಳಪ್ಪನ ದಿನಚರಿ ಬಗೆಗೆ ವಿಚಾರಿಸುತ್ತಾನೆ. ದಿನ ನಿತ್ಯ ಹನ್ನೆರಡು ತಾಸು ಕುರಿ ಕಾಯುತ್ತೇನೆ. ಸಾವಿರದ ಏಳ್ನೂರಾ ಒಂದು ಲಿಂಗ ಮಾಡಿ ಪೂಜೆ ಮಾಡುತ್ತೇನೆಂದು ಮಾಳಪ್ಪ ತಿಳಿಸಿದಾಗ ಪಾಂಡುರಂಗ ಹುಚ್ಚಾಗಿ ನಿಲ್ಲುತ್ತಾನೆ ಮತ್ತು
            ಒಂದ ಲಿಂಗ ನನ್ಗ ಕೊಡಬೇಕಂದರಾs
ನಾನು ಲಿಂಗದ ಸೇವಾ ಮಾಡ್ತಿನಂದರಾs …..
ಲಿಂಗ ನೀನು ಕೊಡಬೇಕ ಅಂದಾರಾs
ಲಿಂಗ ಕೊಡದಿದ್ರೆ ನಾನು ಹೋಗೋದಿಲ್ಲs
ಕೇಳಪ್ಪ ಅಂದಾರಾs ….. .
ಪಾಂಡುರಂಗ ನನ್ನ ಪರೀಕ್ಷೆ ಮಾಡಲು ಲಿಂಗ ಕೇಳುತ್ತಿರಬಹುದೆಂದು ಭಾವಿಸಿ ಮಾಳಪ್ಪ, ತನ್ನ ಗುರು ಲಿಂಗಬೀರಪ್ಪನ ಧ್ಯಾನ ಮಾಡುತ್ತಾನೆ. ಲಿಂಗಬೀರಪ್ಪ ಹೇಳಿದಂತೆ ಮಾಳಪ್ಪ ‘ಹೊನ್ನ ಹಗರಣೆ ದಡಿಮ್ಯಾಗ, ಮೂರು ಗುಂಡಿಯಲ್ಲಿ’ ಲಿಂಗ ಕೊಡುತ್ತನೆಂದು ಪಾಂಡುರಂಗನಿಗೆ ತಿಳಿಸಿ, ಪಾಂಡುರಂಗನನ್ನು ಏಳಂಪೂರ ಮೇಲಿಂದ ಹಾಯ್ದು ಸೊನ್ಯಾಳ ಗುಡ್ಡಕ್ಕೆ ಕರೆತರುತ್ತಾನೆ.
            ಅಷ್ಟರಲ್ಲಿ ತೋರಿದ ಅವತಾರಾs
ಉಗ್ರ ಮಿಂಚ ಆಗಿ ಬೀರಣ್ಣ ದೇವ್ರs
ಕೋಲ ಮಿಂಚ ಹೊಡದವರಾs
ಕೈ ಮಾಡಿ ಮಾಳಪ್ಪ ದೇವ್ರ ತೋರ್ಸ್ಯಾರಾs
ಪಾಂಡುರಂಗ ಓಡಿ ಓಡಿ ಹ್ವಾದಾರs
ಮುಟ್ಟಿಗೆಲ್ಲಿ ಲಿಂಗಾs ಹಿಡಿದಾರಾs
ಮೂರು ಲೋಕ ಬ್ರಹ್ಮಾಂಡ ಅಳಗ್ಯಾಡೇದs
ಕೇಳರಿ ಮಜಕೂರಾss
ಲಿಂಗ ಬರಲಿಲ್ಲಾ ಮ್ಯಾಲಕ ಪೂರಾs
ಲಿಂಗಿಗಿ ಸ್ಥಾಪನೆ ಅಲ್ಲೆ ಮಾಡ್ಯಾರಾs
ಮುರುಸಿದ್ಧಂತ ಹೆಸರಿಟ್ಟ ಕರದಾರಾs
ಹನ್ನೆರಡು ವರ್ಷ ಬೀರಲಿಂಗನ ಸೇವಾs
ಪಾಂಡುರಂಗ ಮಾಡ್ಯಾರಾs
ಮಾಳಪ್ಪನಿಂದ ಲಿಂಗ ಪಡದಾರಾs
ಅದೇ ಲಿಂಗ ತೆಲಿಮ್ಯಾಲ ಹೊತ್ತಾರಾs ….. . . .
ಶೈವ ಮತ್ತು ವೈಷ್ಣವ ಧರ್ಮಗಳನ್ನು ಮುಖಾಮುಖಿಯಾಗಿ ನಿಲ್ಲಿಸಿದರೆ, ಅದರ ಪರಿಣಾಮಗಳು ಏನಾಗುತ್ತವೆ ಎಂಬುದರ ಚಿತ್ರಣ ಇಲ್ಲಿದೆ. ಶೈವ ಧರ್ಮ ತನ್ನ ದೈವ ಮತ್ತು ತತ್ವಗಳನ್ನು ವೈಷ್ಣವ ಧರ್ಮದ ದೈವದ ತಲೆಯ ಮೇಲೆ ಹೇರುವ ಮತ್ತು ಹನ್ನೆರಡು ವರ್ಷಗಳವರೆಗೆ ಸೇವೆ ಮಾಡಿಸಿಕೊಳ್ಳುವುದರ ಮೂಲಕ, ಶೈವ ಮತ ನಾನೇ ಶ್ರೇಷ್ಠ ಎಂದು ಪ್ರಕಟಪಡಿಸಿರುವುದನ್ನು ಇಲ್ಲಿ ಕಾಣುತ್ತೇವೆ. ಪಾಂಡುರಂಗ ಲಿಂಗ ಪಡೆಯಲು ಹೋದಾಗ ಲಿಂಗ ಸಿಗುವುದಿಲ್ಲ. ಲಿಂಗಕ್ಕೆ ಅಲ್ಲಿಯೇ ಸ್ಥಾಪನೆ ಮಾಡಿ ‘ಮುರುಸಿದ್ಧ’ ಎಂದು ಹೆಸರಿಸಿ ಸೇವೆ ಮಾಡುತ್ತಾನೆ. ರಾವಣ ಶಿವನಿಂದ ಆತ್ಮಲಿಂಗ ಪಡೆದು ಬರುವಾಗ ದಾರಿ ಮಧ್ಯದಲ್ಲಿ ಗಣಪತಿಯ ಮೂಲಕ ಲಿಂಗವನ್ನು ಗೋಕರ್ಣದಲ್ಲಿ ಪ್ರತಿಷ್ಠಾಪನೆ ಮಾಡಿಸಿದ ಕಥೆ ಇಲ್ಲಿ ನೆನಪಾಗುತ್ತದೆ.
ಮಾಳಿಂಗರಾಯನಿಗೆ ಇಬ್ಬರು ಪತ್ನಿಯರು. ಮೊದಲ ಪತ್ನಿ ತಾಂಬಾ ಗೌಡನ ಮಗಳು ಲಕ್ಷ್ಮಿ. ಇವಳು ತೀರಿಕೊಂಡ ಮೇಲೆ ತುರಬಿ ಹಟ್ಟಿ ಕೋರಿ ಚಂದ್ರಯ್ಯನ ಮಗಳು ಈರವ್ವನನ್ನು ಮದುವೆಯಾಗುತ್ತಾನೆ. ಈರವ್ವ ನಾಲ್ಕು ಗಂಡು ಮಕ್ಕಳಿಗೆ ಜನ್ಮ ನೀಡುತ್ತಾಳೆ. ಈ ಮಕ್ಕಳು ದೈವಬಲದಿಂದಲೇ ಜನಿಸುತ್ತವೆ. ಪುರಾಣ ಕಥೆಗಳಲ್ಲಿ ಸಂತಾನ ಭಾಗ್ಯ ಲಭಿಸುವಂತೆ ಈ ಕಾವ್ಯದಲ್ಲಿಯೂ ಈರವ್ವ ತನ್ನ ಜಡೆಯಿಂದ ಉದುರಿದ ನಾಲ್ಕು ಮಲ್ಲಿಗೆ ಹೂವುಗಳನ್ನು ಸೇವಿಸಿ ಮಕ್ಕಳ ಭಾಗ್ಯ ಪಡೆದುಕೊಳ್ಳುತ್ತಾಳೆ.
            ನಾಲ್ಕು ಮಲ್ಲಿಗಿ ನಾಲ್ಕು ಮಂದಿ ಧರಮರs
ಹುಟ್ಟಿ ಬಂದಾರಮ್ಮೋss
ರೆಬ್ಬರಾಯ, ಬೀರಮುತ್ಯಾ
ಕಣಮುತ್ಯಾ ಸೋಮರಾಯಾs
ಹುಟ್ಟಿದರೊ ಧರಮೋs
ಅದೇ ಧರಮರಿಗಿ ಏಳಮಂದಿ ಧರಮರು
ಜನಿಸಿ ಬಂದರಮ್ಮೋs
ಏಳಮಂದಿ ಧರಮರಿಗಿ ಸಾವಿರ ಕಂಬಳಿ
ಲೆಕ್ಕ ಆಯ್ತೋs ತಮ್ಮೋs
ಅಂದಿನಿಂದ ಹಿಡ್ಕೊಂಡು ಇಂದಿನವರೆಗೆ
ಇದ್ದಾರಪ್ಪೊ ಧರಮೋss ….. . .
ಮಾಳಿಂಗರಾಯನ ನಾಲ್ಕು ಮಕ್ಕಳಿಂದ ಬೆಳೆದ ಸಂತತಿಯೇ ಈಗ ಹುಲಜಂತಿಯಲ್ಲಿರುವುದು. ದೈವದ ಬಲದಿಂದ ಮಾಳಿಂಗರಾಯನ ವಂಶ ಇಷ್ಟು ದೊಡ್ಡದಾಗಿ ಬೆಳೆದಿದೆ. ಇಡೀ ಹಾಲುಮತ ಸಮುದಾಯ ಇವರನ್ನು ಗುರುಸ್ಥಾನದಲ್ಲಿಟ್ಟು ನೋಡುತ್ತದೆ ಎಂಬುದನ್ನು ಅಡಿವೆಪ್ಪ ಒಡೆಯರ ಹೇಳುತ್ತಾರೆ.
ಮಾಳಿಂಗರಾಯ ಅನೇಕ ಪವಾಡಗಳನ್ನು ಮಾಡುತ್ತ ಹುಲಜಂತಿ ಊರಿನಿಂದ ಮೂರು ಮೈಲು ದೂರದಲ್ಲಿ ಬೊಬ್ಬಲಿವನದಲ್ಲಿ ದಡ್ಡಿ ನಿರ್ಮಿಸಿಕೊಂಡು ಕಾಲ ಕಳೆಯುತ್ತಾನೆ. ಮಾಳಪ್ಪನ ಗುರು ಬೀರಪ್ಪ ಹುನ್ನೂರು ಗ್ರಾಮದಲ್ಲಿ ಐಕ್ಯವಾದ ವಿಷಯ ತಿಳಿದು ‘ಶ್ರಾವಣ ಅಮಾವಾಸ್ಯೆ ಆದಿತ್ಯವಾರ ತನ್ನ ಬಂದು ಬಳಗಕ್ಕೆಲ್ಲ ಹೇಳಿಕಳಿಸುತ್ತಾನೆ. ಅಣ್ಣನಾದ ಜಕ್ಕಪ್ಪನು ಬರುತ್ತಾನೆ. ನಾಲ್ಕು ಜನ ಮಕ್ಕಳು ಸೇರಿರುತ್ತಾರೆ. ಅಂದು ಮಧ್ಯರಾತ್ರಿ ಮಾಳಪ್ಪ ಜೀವಂತ ಸಮಾಧಿ ಸೇರಿಕೊಳ್ಳುತ್ತಾನೆ.
ಮಾಳಿಂಗರಾಯ ವಾಸಿಸುತ್ತಿದ್ದ ಮತ್ತು ಐಕ್ಯವಾದ ಹುಲಜಂತಿಯ ಬೊಬ್ಬಲಿವನದ ಸ್ಥಳಕ್ಕೂ ಒಂದು ಶಕ್ತಿ ಇದೆ ಎಂದು ಭಾವಿಸುತ್ತಾರೆ. ಮಾಳಿಂಗರಾಯನ ನಂತರ ಜಕ್ಕಪ್ಪ ಏಣಕಿ ಮಠದಲ್ಲಿ ಸಮಾಧಿ ಸೇರಿಕೊಳ್ಳುತ್ತಾನೆ. ಮಾಳಿಂಗರಾಯ ಮರಣದ ನಂತರವೂ ಅನೇಕ ಪವಾಡಗಳನ್ನು ಮಾಡಿರುವುದನ್ನು ಈ ಕಾವ್ಯ ಹೇಳುತ್ತದೆ. ಮಾಳಿಂಗರಾಯನ ಮೊಮ್ಮಗ ಬರಗಾಲ ಸಿದ್ಧ ಇವನೂ ಅನೇಕ ಪವಾಡಗಳನ್ನು ಮಾಡಿದ್ದ ಎಂದೂ ಈ ಕಾವ್ಯ ಹೇಳುತ್ತದೆ.
ಮಾಳಿಂಗರಾಯನನ್ನು ಕುರಿತು ಅನೇಕ ಐತಿಹ್ಯಗಳು ಪ್ರಚಾರದಲ್ಲಿವೆ. ಐತಿಹ್ಯಗಳು ಸತ್ಯ ಎಂದು ಪ್ರಕಟಪಡಿಸಲು ಅನೇಕ ಭೌತಿಕ ವಸ್ತುಗಳನ್ನು ತೋರಿಸುತ್ತಾರೆ. ಮಾಳಿಂಗರಾಯನ ಮೊದಲನೆಯ ಅವತಾರವೆಂದು ಬಸವಣ್ಣನ ಗದ್ದಿಗೆ ತೋರಿಸುತ್ತಾರೆ. ಪಾಂಡುರಂಗ ಮಾಳಿಂಗರಾಯನ ಭೆಟ್ಟಿಗೆ ಬೊಬ್ಬಲಿ ವನಕ್ಕೆ ಬಂದದ್ದರ ಕುರುಹು ಎಂದು ವಿಠ್ಠಲನ ದೇವಸ್ಥಾನ, ಸಿಡಿಯಾಣದಲ್ಲಿ ಶೀಲವಂತಿ, ಬೊಬ್ಬಲಿವನದಲ್ಲಿ ಮಾಳಿಂಗರಾಯ ನೆಟ್ಟ ಗಿಡ, ಮಾಳಿಂಗರಾಯ ಹುಲಿ ಉಗುರಿನಿಂದ ಕಟ್ಟಿದ ಅಗಸೆ ಬಾಗಿಲು, ಮಾಳಿಂಗರಾಯ ಕುರಿ ಕಾಯಲು ತಿರುಗುವ ಸಂದರ್ಭದಲ್ಲಿ ಅವನು ಕುಳಿತುಕೊಂಡಿರುವ ಸ್ಥಳಗಳು ಹೀಗೆ ಹತ್ತುಹಲವಾರು ಭೌತಿಕ ವಸ್ತುಗಳನ್ನು ತೋರಿಸುತ್ತಾರೆ. ಈ ಕಾವ್ಯ ಹಾಡುವ ಕಲಾವಿದರು ಇಲ್ಲಿಯ ಐತಿಹ್ಯಗಳನ್ನು ವಿವರಿಸುತ್ತ ಇದು ಸತ್ಯ ಸಂಗತಿ ಎಂದು ಹೇಳುತ್ತಾರೆ. ಕಾವ್ಯದುದ್ದಕ್ಕೂ ಸರಿಯಾದ ಸ್ಥಳ, ಸಮಯ, ಘಟನೆಗೆ ಸಂಬಂಧಿಸಿದ ಆಧಾರ ಕೊಡುವುದರ ಮೂಲಕ ಅದು ಇಲ್ಲಿ ನಡೆದದ್ದು ಎಂದು ಪ್ರಕಟಿಸುತ್ತಾರೆ.
ಹೀಗೆ ಮಾಳಿಂಗರಾಯ ಸಂಶೋಧಕರಿಗೆ ಒಂದು ಸಮುದಾಯದ ಸಾಂಸ್ಕೃತಿಕ ವೀರನಾಗಿ ಕಂಡರೆ, ಕುರುಬ ಮತ್ತಿತರ ಸಮುದಾಯದವರಿಗೆ ಅವನೊಬ್ಬ ಸಿದ್ಧನಾಗಿ, ಮಹಾತ್ಮನಾಗಿ ಕಾಣುತ್ತಾನೆ.
ಗಿರಿಸೀಮೆ
ವಿದ್ಯಾರಣ್ಯ
ಗಂಗಾಧರ ದೈವಜ್ಞ

